
ÖN SÖZ 
 

 

Peyğəmbər (s)-in səhabələrinin tərcümeyi halı biz müsəlmanlar üçün  ən 

dəyərli elm, əxlaq və ictimai davranış xəzinəsidir. Peyğəmbərlik ağacı bar 

verməyə başlayanda islam Peyğəmbəri (s)  insanları  ilahi ruhda tərbiyə 

etməyə başladı. Bu müqəddəs ağacın bəhər verən ilk meyvələri bir qrup xalis 

niyyətli və vəfalı şəxslərin iman gətirmələri idi. Bu şəxsiyyətlər Peyğəmbər 

(s)-in dövründə və o Həzrətin vəfatından  sonra islam dininin yayılıb 

genişlənməsi üçün çalışmış və  bu yolda öz mallarından və canlarından 

keçmişdilər. Quran islam dininin əvvəl günlərində tərbiyə olunmuş belə 

şəxslər barədə buyurur: 

 “Məhəmməd Allahın Peyğəmbəridir. Onunla birgə olanlar kafirlərə 

qarşı 1sərt, bir-birinə isə mərhəmətlidirlər. Sən onları (namaz vaxtı) rüku 

edən və səcdəyə qapanan və daim Allahdan riza və lütf diləyən görərsən. 

Onların üzlərində səcdə nişanəsi vardır ’’2 

Digər bir ayədə oxuyuruq: “Onlar Allahla bağladıqları peymana sədaqətlə 

əməl edən şəxslərdilər”3 

Belə insanlar əziz islam Peyğəmbərinin dəvətini eşidəndə  daim bu sözləri 

deyirdilər: 

“Ey Rəbbimiz! Həqiqətən biz; “Rəbbinizə inanın!” deyə imana tərəf 

çağıran bir kimsənin çağırışını eşidib sənə iman gətirdik.” 

Peyğəmbər (s)-in səhabələri elə şəxsiyyətlərdirlər ki, ilk olaraq islam ağacı 

onların qəlbində əkildi və bir qədər sonra çox şirin və rəngarəng meyvələr  

verdi. Onların həyatında əxlaqi fəzilətlər və insana xas olan səciyyələr o qədər 

inkişaf etdi ki, onların bəzisi pəhrizkarlığın, fədakarlığın, səbrin, 

məhəbbətamiz hisslərin, ilahi eşqin, şücaət və qəhrəmanlığın, zahidliyin 

simvoluna çevrildilər və dünyanı öz nurları ilə işıqlandırdılar.4 

                                                 

 

 
2 “Fəth”surəsi, ayə 29. 
3 “Əhzab” surəsi, ayə 193. 
4 Yuxarıda deyilənlərin mənası bu deyil ki, bütün səhabələr sadaladığımız gözəl insani 

xüsusiyyətlərə malik olmuşlar. Çünki quran ayələrinə əsasən onların arasında ikiüzlü, 

Qeyd etdiyimiz ayələrin mənası budur ki, Peyğəmbər (s) kimi şəxsiyyətin 

nəzarəti altında tərbiyə olanlar  bu ali xüsusiyyətlərə malik olmalıdırlar. 

Təbiidir ki, Peyğəmbər (s)-in pak və müqəddəs nəfəsi kamilliyə çatmağa 

istedadı olanlarda misilsiz təsir qoyurdu. Amma eyni zamanda insanlarda 

dağıdıcı gücə malik olan nəfs istəklərini də unutmaq olmaz. Çünki belə amillər 

şiddətli surətdə mənəvi dəyərlərdə mənfi təsir qoyur, insanı cahillik dövrünə 

qaytarırlar. Tarixi faktlara əsasən nəfspərəstlik bəzi səhabələrin kamilliyə 

çatmasına mane oldu. Bu baxımdan Peyğəmbərin (s) bütün səhabələrinin 

barəsində eyni cür danışmaq düzgün deyil, onların hər birinin barəsində ayrı-

ayrılıqda maraqlanıb həyat tərzləri ilə tanış olub danışmaq lazımdır. Belə 

şəxsiyyətlərin həyatı və yaşayış tərzi barədə mütaliə etmək və araşdırmaq 

bizim üçün böyük həyat təcrübəsidir və onların imanı, xalis niyyətləri və 

etdikləri əməllər bizim üçün ən gözəl nümunə ola bilər.  

 

PEYĞƏMBƏR (S)-İN SƏHABƏLƏRİ BARƏDƏ YAZILAN 

YAZILAR 

Əziz islam Peyğəmbəri (s)-in səhabələri barədə şiə və sünnü alimləri 

həddən artıq çox kitablar yazmışlar və bu yazıçıların hər biri öz məlumatları 

qədər Peyğəmbər səhabələri haqda araşdırmalar aparmışlar. Yazıçıların bəzisi 

nəzərdə tutduğu səhabənin adını və hansı qəbiliyyətə mənsub olduğunu 

yazdıqdan sonra, bu səhabənin Peyğəmbər (s)dən nəql etdiyi bəzi rəvayətləri 

qeyd edib və ya bu şəxsin tarixdə nahaq hadisələrlə üzləşdiyini yazıb, bu 

səhabə barədə müəyyən təhlil etmədən, nəticə almadan, həyatında olan 

ibrətamiz məsələləri sadalamadan və çatışmazlıqlardan söz açmadan sözü 

bitirmişlər. Belə tərzdə məqalə və kitab yazmağa bir çox tarix və rical alimləri 

düçar olmuşdular. 

 Bizim rical alimlərimizin çoxu baş verən hadisələri və əhvalatları 

yazmışlar. Bu alimlər hədis ustadlarından və ravilərin eşitdiklərini azacıq da 

olsa dəyişmədən tam ehtiyatla nəql etmişlər və hər növ nəzəriyyə 

yürütməkdən çəkinmişlər. Sən demə onlar əmanətdarlığa riayət etmək üçün 

belə edirmişlər. Amma camaatın böyük əksəriyyəti, xüsusilə cavanlar üçün 

faydalı kitab o kitabdır ki, onda baş verən hadisələrin həqiqəti, səbəbi və 

nəticəsi barədə izahlar verilsin. Bu meyarlar bizim qədim rical və tarix 

kitablarımızın heç birində yoxdur. Elə bu səbəbdən səhabələrin tərcümeyi-

halını və onların əli ilə cəmiyyətdə baş verən ideoloji və ictimai 

dəyişikənliklərin əsas mahiyyətini öyrənməyə can atan cavanlar belə kitabları 

                                                                                                                                
münafiq, müşrüklərə meylli və zəif imanlı şəxslər də çox idi. Deməli, heç zaman təkcə səhabə 

olmağı, fəzilət və ədalətin nişanəsi kimi qəbul etmək olmaz  və bu şəxslərin dediyi sözləri və 

etdikləri əməlləri möhtərəm hesab etmək olmaz.  

oxuduqda öz itirdiklərini tapa bilmirlər. Bu kitabların faydası yalnız bir sıra 

hadisələrdən xəbərdar olmaqdan başqa bir şey deyil. 

Böyük şəxsiyyətlərin tərcümeyi-halında gələcək nəsillər üçün ən ali həyat 

dərsi olan məqamlar vardır. Niyə görə belə dəyərli xəzinələrdən istifadə 

edilməmişdir.  

Bu gün  İtaliyadan olan hər hansı caz musiqiçisinin və ya filan kino 

rejissorun həyat tərzi insanlar üçün nümunə ola bilməz. 

Bəşəriyyət üçün ən gözəl və pak nümunə ilahi vəhyə  ən yaxın olan və 

islam məktəbinin ilk meyvələri hesab olunan Peyğəmbər (s) -in səhabələrinin 

tərcümeyi-halları ilə tanış olmaqdır. 

BU KİTABIN  MƏQSƏDİ 

Bu kitab əziz oxucuları birinci imamımız həzrəti əmirəl-möminin Əli (ə)-a 

sadiq qalan bir neçə Peyğəmbər (s) səhabələrinin həyat tərzi ilə tanış edəcək. 

Eləcə də bu kitab o şəxsiyyətlərin daim islam yolunda xalis niyyətli, fədakar, 

şücaətli, zahid və məsuliyyət hiss edən pak və məsum simalarının cizgilərini 

rəsm edəcəkdir. Beləliklə, bu kitab islam tarixini və baş verən hadisələri  

izləyən nəsillər üçün etibarlı və dolğun məlumat mənbəyi olacaqdır. 

Bəzi tarix kitablarında mövcud olan bir sıra çatışmazlıqları nəzərə alaraq, 

çalışmışıq ki, bu kitabda imkan dairəsində bəyan etdiyimiz tarixi faktlar və 

mövzular etibarlı mənbələrə istinad edilsin və tarixi hadisələr bugünkü 

yazıçılıq normalarına uyğun olaraq təhlil edilib yazılsın. 

BU KİTABI YAZMAQDAN DİGƏR BİR MƏQSƏD 

Şiəlik tarixi həmişə zülmə və haqsızlıqlara düçar olmuşdur. Bəşəriyyət 

tarixində heç bir məzhəb bu qədər əzab-əziyyətə məruz qalmamışdır. 

Haqsızlıq o həddə çatmışdır ki, bu məzhəbin əleyhinə olanlar şiəliyin etiqadı 

əsillərini bəyan etməkdə səhlənkarlıq etməklə yanaşı, bəzən bəzi faktları təhrif 

etmiş və hətta şiə məktəbinin şiddətli surətdə əleyhinə olduğu məsələləri 

yalandan onun adına qoşmuşlar. İnsafsızlar bu məzhəbin necə və nə vaxt 

yaranması barədə yalan məlumatlar yazmaqdan çəkinməmişlər. Əlbəttə sünnü 

alimlərinin hamısı barədə eyni cür danışmaq olmaz. Çünki onların arasında 

fəzilətli tarixçilər, mühəddislər və təhqiqatçılar vardır ki, onlar həqiqəti 

deməkdən çəkinmirlər.  Misirin “əl Əzhər” universitetinin keçmiş rektoru şeyx 

Mahmud Şəltut kimi şücaətli şəxs tapılarmı? O şiəliklə müxalif olanların 

hamısının qarşısında duraraq açıq şəkildə Cəfəri məzhəbinin fiqhinin haqq 

olmasına etiraf etmişdi. 

Amma bütün bunlarla belə sünnü alimlərinin arasında şiə məzhəbinə və bu 

məzhəbin yaranma tarixinə qarşı bir bədbinlik vardır. 

Şiə məzhəbinin tarixi barədə qısa olaraq onu demək olar ki, şiəlik islam 

bədəninə geyindirilmiş bir libasdır və şiəlik islamdan başqa bir şey deyildir. 

Şiə əziz islam Peyğəmbəri (s)-in əsrində və o Həzrətin vəfatından sonra 

mühacir və ənsar müsəlmanları başda Əli (ə) olmaqla Peyğəmbər (s)-in Əhli-

beytini özlərinə başçı və xəlifə və cəmiyyətdə onları insanlara halal-haram və 

digər fərdi və ictimai məsələləri öyrətmək üçün ən ləyaqətli şəxsiyyətlər hesab 

edirdilər.  On dörd əsr ərzində bu məktəbə itaət edənlərə və bu baxışla islama 

baxanlara “Şiə” deyilir. 

Şiəlik islamdan başqa bir şey deyil, onun əsas xüsusiyyətlərindən biri 

əmirəl-möminin Əli (ə)-ın və o Həzrətin övladlarının xəlifəliyinə və 

müsəlmanlar üzərində tam ixtiyarlı başçı olmalarına əqidə bağlamaqdır. Bu 

məzhəbin islamla zərrə qədər fərqi yoxdur və onun əsaslarından biri 

Peyğəmbər (s)-in Əhli-beytinin canişinliyidir. 

Deməli, şiəliyin tarixi elə islamın tarixidir.  

Biz şiəlik deyəndə, bir qrup Peyğəmbər (s) səhabəsinin o Həzrət vəfat 

etməzdən əvvvəl “üsuliddin” və “furuiddin” məsələlərini Qurandan və 

Peyğəmbəri (s)-in sünnəsindən öyrənməsini və o Həzrətin vəfatından sonra isə 

Əmirəl-mömin (ə)-ın və onun övladlarını bu işlərdə ən etibarlı mənbə hesab 

etmələrini nəzərdə tuturuq. 

“Şiə” bu yolu seçməkdə Peyğəmbər (s)-in “Yəvmüddar” hadisəsində, 

“Təbuk” müharibəsində və “Qədir xum” əhvalatında buyurduqlarına itaət edir. 

Çünki Peyğəmbər (s) bu üç vaqiə zamanı Əli (ə)-ı öz vəziri, xəlifəsi və 

özündən sonra müsəlmanların rəhbəri təyin etmişdir. Bu baxımdan Allah 

vəhyinə hörmətsizlik edərək əksəriyyət tərəfindən yürüdülən əsassız 

nəzəriyyələri və şəxsi fikirləri qəbul etmir. 

Əziz islam Peyğəmbəri (s) peğəmbərliyə seçiləndən üç il sonra Allah 

tərəfindən öz peyğəmbərliyini aşkar şəkildə təbliğ etmək əmrini aldı. Bu 

baxımdan o Həzrət “Bəni Haşım” qəbiləsinin üzvləri olan bir yığıncaqda bəzi 

söhbətlərdən sonra buyurdu: “Əli mənim qardaşım vəsim və mənim sizin 

aranızda  olan nümayəndəm və əvəzləyicimdir, ona itaət etməyi qəbul edin”. 

Bu hadisə hədis alimlərinin arasında “Yəvmüddar” adı ilə məşhurdur. 

Peyğəmbər (s) “Təbuk” müharibəsinə gedərkən Əli (ə)-a buyurdu: “ Harun 

həzrəti Musanın canişini olduğu kimi, səndə mənim canişinimsən, bir fərqlə 

ki, məndən sonra peyğəmbər yoxdur. Sən buna sevinmirsən?”. “Qədir xum” 

hadisəsi o qədər aydın bir məsələdir ki, onu izah etməyə ehtiyac yoxdur. 

Bu və bu kimi mötəbər hədislər səbəb oldu ki, mühacir və ənsardan olan bir 

qrup müsəlman şəxslərin yolu bu mötəbər hədislərə etinasızlıq edən şəxslərin 

yolundan ayrılsın. 

Bütün bu deyilənlərdən islam və şiəliyin eyni vaxta yaranması aydın olur. 

Çünki islam ideoloji baxışdan kamil bir dindir. Peyğəmbər (s) bu dinin 

hökmlərini vəhy aləmindən tədricən 23 il ərzində alaraq insanlara öyrətmişdir. 

Bu dinin həqiqi davamçısı o şəxsdir ki, islam dininin bütün göstərişlərinə əməl 

etsin və ilahi hökmlər arasında fərq qoymasın. 

Şiəliyin əqidəsinə görə Peyğəmbər (s)-in əhli beytinin xəlifəlik məsələsi 23 

il ərzində Peyğəmbər (s) tərəfindən insanlara öyrədilən təlimlərin ən 

əsaslarından biridir. Şiə islamın ilk günlərindən ilahi təlimlər arasında fərq 

qoymadan bu təlimlərin hamısını bütünlükdə qəbul edən yeganə bir 

məzhəbdir. Bir halda ki, sünni məzhəbi Əhli-beytin xilafət məsələsini istisna 

etmiş və onu hansısa yollarla rədd etmişdir. 

ŞİƏLİYƏ QARŞI AÇIQ AŞKAR HAQSIZLIQ 

Bəzi şəxslər şiəliyi təfsir və bu məzhəbin tarixinə qara yaxmaq məqsədilə 

əsassız nəzəriyyələr və düzgün olmayan fikirlər irəli sürmüşlər. Guya onlar 

şiəliyin kökü barədə nə isə demək istəyiblər. Biz burada belə nəzəriyyələrin 

bəzisini bəyan edirik: 

1- Şiəlik yəhudi olan Abdullah ibn Səbanın təfəkkürlərindən doğan bir 

məzhəbdir. 

Bu töhmətin əsasını qoyanlar qərəzli sünnü alimləri olmuşlar. Amma bu 

töhmətdən qərəzli şərqşünaslar, yəhudilər, zərdüşt dinindən olanlar, vəhhabilər 

və digər nankor insanlar daha çox istifadə etmişlər. İstismarçı siyasətçilər də 

bu məsələdən faydalanmağa çalışmışlar. 

Onlar bu barədə belə deyirlər: “Müsəlmanların digər dinlərə qalib 

gəlmələrindən həddən artıq narahat olan yəhudi bir şəxs, zahirdə islama əməl 

etmək qərarına gəldi. O “Səbaiyyə” firqəsini yaratmaqla müsəlmanların 

əleyhinə qiyam etmək istədi, İbn Səba ləqəbi ilə məşhurlaşmış Abdullah ibn 

Vəhəb ibn Səba adlı bu şəxs yuxarıda deyilən məqsədlərlə şiəliyin əsasını 

qoydu. 

Bu şəxs yəhudi və məsihi dininin əsillərini islam ideologiyasına qarışdırdı. 

Əlinin fasiləsiz xəlifəliyini, Məhəmməd və Əlinin ricətini və İmamın 

buludların arasında diri qalmasını bəyan edən bir ayin olmasını iddia etdi. 

Osmanın əleyhinə olan inqilaba rəhbərliyi o edirdi. Böyük səhablərdən olan 

Əbuzəri Osmanla qarşı-qarşı qoyan o idi. 

İbn Səbanı şiəliyin əsası hesab etmək tarix baxımından böyük bir cinayətdir 

ki, bir qrup qərəzli yazıçı təhqiq etmədən bu sözləri öz kitablarına yazırlar. 

Artıq on əsrdir ki, belə  sözlər müxtəlif kitablarda yazılır. Bir halda ki, əgər bir 

şəxs şiənin əqidə məsələləri kitablarına müraciət etsə, görər ki, yəhudilərə 

bağlı olan belə bir firqənin əleyhinə çıxan ilk məzhəb “Şiə” məzhəbidir. 

Bugünkü gündə islam təhqiqatçıları Abdullah ibn Səbanı “Şiə” məzhəbinin 

düşmənləri tərəfindən qondarılmış əfsanəvi bir şəxs hesab edirlər. Bu məsələni 

ilk dəfə böyük Misir alimi doktor Taha Hüseyn öz “əl-Fitnətül kubra” 

kitabında elmi surətdə araşdırmışdır.1 O lazımlı sübutlar gətirdikdən sonra 

deyir :  “İbn Səba həqiqəti olmayan xəyallara əsasən uydurulmuş bir şəxsdir, 

onu şiəliyin düşmənləri özlərindən qondarmışlar”. Bu sözləri təsdiqləyən 

ikinci şəxs Bağdad universitetinin müəllimi “Vüazil Səlatin” kitabında belə 

yazır: “Misir və Mədinə camaatının Osmanın əleyhinə qiyam etmələrini 

                                                 
1 “əl-Fitnətül kubra”, cild 1. 

Abdullah ibn Səba ilə bağlı bilənlər, elə təsəvvür edirdilər ki, o zaman bütün 

şəhərlərdə sakitlik və razılıq hökm sürürdü və əhalini narahat və narazı edən 

heç bir amil mövcud deyildi.” 

Amma bu iki alimdən daha əhəmiyyətli, böyük tarixçi və hədisşünas alim 

Əllamə Əsgəri bu barədə dəqiq tədqiqat apardıqdan sonra Abdullah ibn 

Səbanın yalançı və həqiqəti olmayan şəxsiyyətini sübuta yetirmişdir. Bu 

böyük alim tarixə və hədislərə əsaslanaraq apardığı araşdırmalarında isbat 

etmişdir ki, həqiqəti olmayan Abdullah ibn Səba məsələsi islam tarixinin 

birinci əsrində yaşayan, qondarma sözləri ilə tarixi dəyişdirməyə çalışan 

yalançı Seyf ibn Ömər tərəfindən irəli sürülmüşdür.  

Alimlərin fasiləsiz araşdırmaları burada sona çatmadı, bəlkə məlum oldu ki, 

Abdullah ibni Səba kimi əfsanəvi şəxsləri Seyf ibni Ömər Təmimi Kufi 

özündən qondarmışdı. O hicrətin 170-ci  ilində dünyasını dəyişmişdi.1  

İbni Səba macərasını tarixə salan ilk şəxs Təbəri olmuşdur. O İbni Səba 

məsələsini hicrətin 36-40 cı illərində baş verən hadisələrlə bağlı yalnız Seyf 

ibni Ömərdən nəql etmişdir. Rical kitablarına müraciət etdikdə, hamını Seyf 

ibni Öməri etibar baxımından zəif bir şəxs kimi hesab etdiklərini görürük, rical 

alimləri bütünlükdə onun dediyi sözləri və yazdığı yazıları etibarsız bilirlər.2  

Fərqi yoxdur Abdullah ibni Səbanın vücudu istər həqiqət ola istərsə də 

əfsanə, amma şiəliyin kökünü bu şəxslə bağlı hesab etmək bir millətin 

tarixində baş verən ən böyük cinayətdir.  

İslamın ilk günlərindən saysız-hesabsız böyük alimlərə, bir çox islam 

elmlərinin əsasını qoyan şəxsiyyətlərə və böyük dövlətlərə malik olan şiəlik 

heç zaman adı yalnız 36-40-cı illərin hadisələrində çəkilən yəhudi bir şəxs 

tərəfindən yaradıla bilməz.  

Şiəliyə insafsızcasına vurulan töhmətlər burada sona çatmadı. Vurduqları 

töhmətdən dərs almayan qərəzli və xain yazıçılar, son əsrlərdə şiəliyin 

əleyhinə cürbəcür əfsanəvi sözlər qoşmuşlar. Burada onlara ötəri alaraq bəyan 

edirik; 

2- İranlıların ərəblərdən intiqam almaq istəkləri şiəliyi ortaya çıxartdı. 

Bu töhməti məsihi Kübinə Əmir Şəkib Ərsəlan  və Tehran universitetinin 

yəhudi müəllimi doktor Ruxim kimi şəxslər şiəliyə vurmuşdular.3  

3- Şiəlik Həzrəti Hüseynin İranlılarla qohumluq əlaqəsindən doğan bir 

məzhəbdir. 

Qərb yazıçıları hamıdan çox bu töhmətdən faydalanmağa çalışmışlar. 

4- Şiəlik “Ali Buyə” hökumətindən doğan bir məzhəbdir. 

5- Şiəlik “Səfəviyyə” hakimiyyətinin apardığı siyasətlərin məhsuludur. 

6-...... 

                                                 
1 “Nəqşi Vüaz dər islam”, səh 115. 
2 “əl İstiab” cild 3, səh 252, “ Əlisabə” cild 3, səh 23. 
3 “ Şahsəvar islam” səh 189, “ Hazirül aləmül islami” (Fars dilinə Əhməd Müəzzəb tərəfindən 

tərcümə olunmuşdur.) cild, 1 səh 231, “Təhəvvülati fikri dər İran” səh 71. 

*** 

“Şiə” alimləri zamanından və məkanından asılı olmayaraq belə 

haqsızlıqların qarşısında sakit qalmamış, elm səngərində möhkəm dayanaraq 

“Şiə” məktəbinin həqqaniyyətini müdafiə etmişlər. Xüsusi ilə bu əsrdə 

mərhum Seyyid Möhsin Amili, Şərəfüddin Amili, Kaşifulğita, eləcədə 

mərhum Əmini, Abdullah Səbiti və Məhəmməd Cavad  Müğniyə kimi böyük 

alimlərimiz yorulmadan “Şiə” məzhəbinin əsillərini müdafiə etmiş və 

insafsızcasına vurulan belə töhmətləri cavablandırmışlar. Hələdə indinin 

özündə də elmi mərkəzlərdə digər dəyərli alimlərimiz müdafiə 

səngərlərindədirlər. Onlar bəzi sünni alimlərin və qərəzli şərqşünasların 

yazdıqları bir çox kitabları məxsus şəkildə mühakiməyə çəkərək mənfur 

hərəkətlərini üzə çıxarırlar. 

 

*** 

 

Bu kitabı yazmaqda bir məqsədlərimiz də şiəliyin nə qədər əslə və kökə 

malik olmasını sübut etmək və yuxarıda sadaladığımız töhmətlərin “Şiə” 

məktəbinə aid olmamasını sübut etməkdir. 

Biz fikirləşib bu qərara gəldik ki, həyatlarında ən böyük şüarları Əmirəl-

möminin Əli (ə)-ın xəlifəlik məsələsi olan , Peyğəmbər (s)-in səhabələrindən 

hesab olunan böyük islam şəxsiyyətlərinin adlarını və həyat tərzlərini bu 

kitabda gətirib lazımlı izahlar verməklə “Şiə” məzhəbinə vuran töhmətlərə 

tutarlı cavab vermiş olarıq. Beləliklə Peyğəmbər (s)-in zamanında şiəliyin 

mövcudluğu sübuta çatacaqdır və artıq yuxarıda qeyd etdiyimiz töhmətlərə yer 

qalmayacaqdır.  

Peyğəmbər (s)-in əsrində şiəliyin varlığını sübuta yetirmək, şiəliyə vurulan 

töhmətlərə ən güclü və ən aydın cavab ala bilər. İslam Peyğəmbər (s) şiəlik 

toxumunu əkən və yeni torpağa basdırılmış şiəlik ağacını suvaran ilk şəxs 

olmuşdur.  

Mərhum Ayətullah Kaşifulğüta öz “Əslüşşiə və üsuluha” kitabında “Şiə” 

məzhəbinə bağlanan yalanlara cavab verərək “Şiə” əqidəli bir qrup Peyğəmbər 

(s)-in səhabələrindən olan şəxsiyyətlərin adını sadalamışdır.  

Bu alimdən əvvəl Mərhum Seyyid Əlixan  Mədəni “Əddərəcatürrəfiə fi 

təbəqatu şiətül imamiyyə” kitabında Peyğəmbər (s)-in bəzi şiə əshabələrinin 

tərcümeyi halını bəyan etmişdir, amma təəssüflər olsun ki bu alim yazdığı 

kitabı sona çatdırmağa müvəffəq olmamışdır.  

1364-cü hicri qəməri ildən “ Əslüş şiə” kitabını və Əhməd Əmin Misrinin 

yazdığı kitabları, eləcə də digər Misir alimlərinin şiəlik barədə yazdıqları 

kitabları oxuyur və onların insafsızcasına yazdıqları yalanlar və töhmətlər ilə 

tanış olurdum. Daim bu şəxslərə cavab vermək fikrində idim və onlara şiəliyin 

islamdan ayrı bir şey olmamasını sübut etmək istəyi ilə yaşayırdım. 

 Həmişə bu düşüncələrlə yaşayırdım, 1385-ci hicri qəməri ilində “Darut-

təbliğ islami Qum” müəssisəsi rəsmi surətdə öz fəaliyyətlərinə başladı. Qərara 

gəlindi ki, rical və şiəliyin böyük şəxsiyyətləri ilə tanışlıq dərslərini  tədris 

etmək bizim öhdəmizə qoyuldu. Bu iş mənə həmişə arzuladığım fikirlərimi 

həyata keçirmək fürsəti verdi. İslamın böyük şəxsiyyətləri arasından 

Peyğəmbər (s)-in səhabəsi və Əmirəl-möminin Əli (ə)-ın şiələrindən hesab 

olunan şəxsiyyətlərin tərcümeyi -halını yazmaq fikri artıq reallaşırdı. 

“İstiab”, “Üsdül ğabe”, “əl-İsabe”, “Tarix Bağdad”, “Hilyətül Övliya”, 

“Rical Kəşi”, “Fehrest Nəcaşi”, “Riçal Şeyx”, “Məalimul üləma”, 

“Muntəxəbuddin”, “Tənqihul Məcal” və “Qamusurrical” kitablarına müraciət 

etdikdən sonra bir çox şiə əqidəli Peyğəmbər (s)-in səhabəsinin adlarının 

siyahısını hazırlayıb və onların həyat tərzi barədə tədris etməyə başladım. Hər 

bir kitabda belə şəxsiyyətlər barədə məlumat olduğunu güman etsəydim, o 

kitaba müraciət etməkdə səhlənkarlıq etməzdim. 

Bir gün mərhum Şərəfuddin Amilinin “Füsulül himəm” kitabını mütaliə 

edirdim, qəfildən gözüm Peyğəmbər (s)-in Əli (ə)-a itaət edən əshabələrinin 

adlarının siyahisinə düşdü. Bu adları bir yerə toplamaq mərhum Şərəfuddin 

Amilinin yorulmaz zəhmətlərinin nəticəsi idi. O böyük alim bu haqda müstəqil 

bir kitabı yazmağı arzulamışdır və demişdir əgər gələcəkdə hər kəs belə bir 

kitabı yazmaqda məndən irəli düşsə, mən bu səhabələrin adlarının siyahısını 

bir yerə toplamaqda o şəxsə böyük xidmət etmiş hesab olacağam. 

 

“ŞİƏ” TERMİNİNİN İŞLƏNMƏ YERLƏRİ 

“Şiə” termininə tarix, riçal və hədis kitablarının müxtəlif yerlərində 

rastlaşmaq olar. Bizim bu kitabda şiə sözündən məqsəd, Əli (ə)-ın Peyğəmbər 

(s)-dən sonra fasiləsiz xəlifəliyinə əqidə bağlamaq və bu əqidəni açıqlamaq və 

o Həzrətdən itaət etməkdir. 

Bəzən bu söz Osman və Müaviyə ilə Əli(ə) arasında yaranan münaqişə 

zamanı Əli(ə)-dan tərəfdarlıq edənlərə deyilirdi. 

Bəzən də Peyğəmbər (s)-in Əhli-beytini səmimi qəlbdən sevən və məhəbbət 

bəsləyənlərə deyilir. ( hətta belə insanlar əməldə Əhli-beytin xəlifəliklərinə 

əqidə belə bağlamasalarda). Belə insanlar Əhli-beyt barədə nalayiq sözlər 

deyən “nəvasib” və “xəvaric” qruplarının tam əksinə olanlardılar. Bu 

baxımdan tarixdə hər bir şəxsin barəsində şiə sözü işlənibsə onu həqiqi şiə 

hesab etmək olmaz və belə şəxsi Əli(ə)-ın həqiqi səhabələrindən hesaba 

gətirmək düzgün deyil. Əgər bir səhabə “Cəməl” ya “Siffeyn” 

müharibələrində iştirak edibsə bu heç zaman onun həqiqi şiəliyinin əlaməti ola 

bilməz. Mərhum Şahabəddin Amili şiə səhabələrin adlarını yazarkən bu səhvə 

yol vermişdir. O hər hansı bir səhabənin “Cəməl” və “Siffeyn” 

müharibələrində Əli(ə)-ın dəstəsində vuruşmasını və ya tarixdə hər kəsin 

barəsində şiə sözünün işlənməsini o səhabənin həqiqi Əli(ə) şiəsi hesab 

etmişdir. 

 

*** 

 

Əli(ə)-ın həqiqi şiələrindən olan səhabələr barədə beş il tədris etdim. Bu 

tədris zamanı tələbələrimizə bu mövzuda məqalə və yazı topluları verirdik. 

Bu müddət ərzində şiəlik barədə həqiqətlərin üzə çıxmasını arzulayan bəzi 

şəxslər bu yazıların kitab şəklində çap olunmasını çox təkidlə təklif edirdilər. 

Amma bilirdim ki, bu yazıları kitab şəklində çap etmək üçün lazımlı 

mənbələrə ikinci dəfə müraciət etmək və yazılan sözləri daha geniş və dolğun 

izah etmək lazımdır. Bütün bunlar isə vaxt azlığına görə digər elmi 

fəaliyyətlərimlə uyğun gəlmirdi. Bu ərəfələrdə bu yazıları əziz dostum və Qum 

hövzəsinin fəzilətli alimlərindən hesab olunan cənab Mehdi Pişvayiyə verib, 

ondan bu yazılarda olan çatışmazlıqları düzəldib, lazımlı əlavələri etməyi 

xahiş etmək fikrinə düşdüm. Cənab Pişvayi mənimlə qədim dostluq əlaqələrini 

nəzərə alaraq verdiyim bu təklifi qəbul edərək, ona verdiyim yazılara  

lazımınca diqqət yetirdi. Çox zəhmətlərə sinə gərərək qarşınızda olan bu kitabı 

yazdıq. 

Sonda bu kitabın çap olunmasında zəhmət çəkən əziz dostuma da təşəkkür 

edərək, bütün oxuculardan xahiş edirəm ki, əgər bu kitabda hər hansı xəta və 

nöqsan görsələr bizi xəbərdar etsinlər. Çünki yalnız Peyğəmbərlər və onların 

həqiqi canişinləri xəta və nöqsandan uzaqdırlar. 

 

Cəfər Sübhani 

Qum  15 Ramazan 1395-ci ( hicri qəməri ili)  

1- İLAHİ VƏHYİ YAZAN ŞƏXSİYYƏTLƏRDƏN BİRİ 

Alimlərin tərbiyəvi varislik qanunu və  ailə mühitinin təsiri barədə dedikləri 

sözləri əsassız olması təsəvvür olunmamalıdır. Varislik qanununa əsasən ata 

və anada olan xüsusiyyətlər genetik olaraq övlada keçir. Genetika elmi də 

bunu təsdiqləmişdir. Bütün bunlar doğrudur, amma  bu deyilənləri yüzdə-yüz 

doğru hesab etmək düzgün deyil! 

Varislik və ailə mühitinin övladda olan təsiri inkar olunmazdır, amma bütün 

bunlardan daha təsirli bir amil də vardır. O iradə və insanın öz həyatını öz 

istəyi ilə dəyişməsidir! 

Bəzən bu güclü amilin sayəsində tərbiyəvi baxımdan aşağı səviyyəli 

ailələrdən çox saleh və fəzilətli şəxsiyyətlər cəmiyyətdə görünmüşdür. 

Mövzumuzun qəhramanı “Əban” da belə şəxslərdəndir. 

 

ƏBAN İBN SƏİD 

Acı xiyar kolunun şirin meyvə verməsini görmüşsünüzmü? 

Şoranlıq torpaqda və qızmar səhrada ürək açan səfalı bir çəmənliyin 

olmasını eşitmişsinizmi? 

 Nurun zülmət qucağında vücuda gəlməsi mümkündürmü?  

Bütün bu deyilənlər mümkün deyil, amma Əban ibn Səidin  tərcümeyi-halı 

ilə tanış olduqda, görəcəksiniz ki sadalanan təbii qanunların hər yerdə tam 

nüfuza malik olması düzgün deyildir.  

Bəli Əban öz imanının sayəsində mümkün olmayan şeyləri həqiqətə 

çevirdi. Əgər acı xiyar kolunun necə şirin meyvə verməsini,  şoranlıq  və 

qaynar çöllükdə necə gözəl çəmənliyin olmasını və zülmətin qucağında necə 

nurun yaranmasını bilmək istəyirsinizsə Əban ibn Səidin iftixarlı həyat 

tərzinin dəftərcəsini səhifələyin; 

Onun atası “Bəni Üməyyə” qəbiləsindən olan Səid ibni As idi. “Bəni 

Üməyyə” qəbiləsi qədim zamanlardan “Bəni Haşim” qəbiləsi ilə kin-küdurəti 

və düşmənçiliyi var idi. Zamanın keçməsi bu kin və küdurət odunu söndürə 

bilməmişdi. Bu baxımdan islam dininin əziz Peyğəmbəri (s) öz təbliğinə açıq 

şəkildə başladığı gündən onun əleyhinə çıxdılar və o Həzrətlə düşmənçilik 

yolunda heç nəyi əsirgəmədilər. “Bəni Haşim” qəbiləsindən olan Həzrəti 

Məhəmməd (s)-i bir peyğəmbər kimi qəbul edib ona itaət etmək “Bəni 

Üməyyə” qəbiləsi üçün dözülməz  idi. 

“Bəni-Ümməyə” günlər keçdikcə ardıcılları artan və uğrunda fədakarlıq 

göstərilən bir dinin rəhbəri kimi Həzrəti Məhəmməd (s)-i qəbul edə bilmirdi. 

Bu baxımdan var qüvvəsi ilə islam dininin qarşısını almağa çalışırdı. Bu 

qəbilə o qədər pis və xoşagəlməz idi ki Quran kərim Bəni-Ümməyə qəbiləsini 

“murdar ağac” adlandırmışdır.  

 

ƏBANIN İKİ QARDAŞININ İSLAMI QƏBUL ETMƏLƏRİ  

Səid ibni As (Əbanın atası) “Bəni-Ümməyə” qəbiləsinin başçılarından və 

Peyğəmbər (s)-in qatı düşmənlərindən idi. Səidin Əban, Xalid və Əmir adlı üç 

oğlu var idi. Səidin ağlına belə gəlməzdi ki, bir gün onun oğlanları 

müsəlmanlığı qəbul edələr. Bu səbəbdən oğlanları Əmir və Xalidin islamı 

qəbul etmələrini eşidəndə az qalmış Əban huşunu itirsin!  

O öz övladlarını islamdan döndərmək üçün müxtəlif planlar çəkdi, axırda 

bu nəticəyə gəldi ki, bütün bunların heç bir faydası yoxdur. Səid özü üçün 

yalnız bir çıxış yolu görürdü, övladlarını evindən qovmaq, o bu işi də etdi! 

Səid öz iki oğlunu Xalid və Əmiri bütpərəstlikdən üz döndərib tək Allahlığı 

qəbul etdiklərinə görə evindən qovdu! 

O dövrdə belə amansız rəftarlarla üzləşən yalnız bu iki cavan deyildi, bəlkə 

təzə iman gətirmiş müsəlmanların çoxu belə təzyiqlərə məruz qalırdı. Bu 

baxımdan islam Peyğəmbər (s) müsəlmanların əzab əziyyətlərdən nicat 

tapmaları üçün müvəqqəti olaraq Həbəşəyə getmələri barədə göstəriş verdi.  

Peyğəmbər (s)-in bu fərmanından sonra yetmişdən çox qadın və kişi 

Həbəşə ölkəsinə getdilər. Xalid və Əmir də Həbəşəyə hicrət edənlərdən idilər. 

Onlar Həbəşədə olduqları dövrdə atalarının təzyiqlərindən uzaq qalaraq rahat 

yaşayırdılar.1 

 

MƏQSƏDYÖNLÜ GÖRÜŞ 

Atasının Məhəmməd (s)-ə və onun dininin əleyhinə söylədiyi nalayiq 

sözlərdən, iki qardaşından daha çox təsirlənən Əban qorxusundan heç nə deyə 

bilmir və yeni islam dini barədə danışa bilmirdi. Amma onun həyatında kiçik 

bir hadisənin baş verməsi həyat tərzini tamamilə dəyişdi. Bu hadisənin baş 

verməsi onun həyat dəftərinin vərəqlənməsinə səbəb oldu. Görəsən bu hadisə 

nədən ibarətdir? 

                                                 
1 “Əddərəcaturrəfiə”, səh 392. 

O ticarət məqsədi ilə Şam şəhərinə gedəndə keçmiş Peyğəmbərlərin 

kitablarını mütaliə etmiş məsihi bir rahiblə görüşdü. 

Əban o rahibə dedi: 

Biz qüreyşlilərdən bir nəfər Musa və İsa (ə) kimi Allah tərəfdən Peyğəmbər 

seçildiyini iddia edir. 

Rahib: Onun adı nədir? 

Əban: Məhəmməd 

Rahib: Mən Allahın sonuncu rəsulunun nişanələrini sənə deyəcəyəm, əgər 

onda bu nişanələr  olsa bilin ki, “İncil”də zuhuru müjdə verilmiş Peyğəmbər 

odur. 

Sonra o rahib islam Peyğəmbərinin yaşını, hansı qəbiləyə mənsub olmasını 

və digər xüsusiyyətlərini bir-bir sadaladı. 

Əban dedi: Söylədiyin bütün xüsusiyyətlər onda cəmləşmişdir. 

Rahib cavab verdi: O bütün ərəb qəbilələrinə qalib gələcək və onun dini 

dünyanın hər bir yerində yayılacaqdır. 

Sonra o dedi: Məkkəyə qayıdanda mənim salamımı o gözəl insana çatdır1 

Bəzən kiçik bir hadisə cəmiyyətdə və ya insanın fərdi həyatında böyük 

dəyişikliklərin yaranmasına səbəb olur. Belə kiçik hadisə barıt və ya benzin 

anbarında partlayışa və yanğına səbəb olan kiçik qığılcıma oxşayır. 

Dəyişikliklərə hazır olan insanlarda azacıq hərəkət və ya kiçik bir qığılcım 

alovlanma və ruhi inqilabla nəticələnir. 

Zahiri baxımdan kiçik olan bu hadisə (Rahiblə görüş) dəyişikliyə hazır olan 

Əbanın ruhunda həddən artıq çox təsir qoydu və onun gələcək müqəddəratını 

formalaşdırdı. 

Artıq Əban keçmişdəki Əban deyildi, indi onun nəinki Peyğəmbər (s)-ə  

nifrəti yox idi, bəlkə hətta özündə Peyğəmbər (s)-ə sarı sirli bir cazibə hiss 

edirdi. O dünənə qədər öz qardaşlarını müsəlmanlığı qəbul etdiklərinə görə 

danlayır və öz yazdığı şeirlərlə onları pisləyirdisə, bu gün yavaş-yavaş öz 

səhvini başa düşür və dərk edirdi ki, qardaşları düz yoldadırlar. 

O daha Peyğəmbər (s) barədə nalayiq sözlər demək istəmir, bəlkə o 

Həzrətin dinini qəbul etməyə bir fürsət axtarır. 

Əbanın islam Peyğəmbəri barədə geniş təhqiqat aparmağa imkanı var idi, 

çünki onun anası dünyasını dəyişmişdi. Atası “Taif” şəhərinə tabe olan 

məntəqələrdən hesab olunan “Zəribe” deyilən yerdə dünyasını dəyişmişdi. 

Əban  əqidə seçimi baxımından tam  azadlıq  şəraitində idi. 

 

TƏNTƏNƏLİ QARŞILAŞMA 

Hicrətin altıncı ili idi, islam Peyğəmbəri (s) bir qrup müsəlmanla Kəbə 

evini ziyarət etmək məqsədi ilə “Hüdeybiyyə” məntəqəsinə qədər irəliləmişdi. 

                                                 
1 “Üsdül ğabe” cild 1, səh 36. 

Qüreyşlilərin hərbi qüvvələri Peyğəmbər (s)-in Məkkəyə daxil olmasına mane 

oldular. Osman ibni Əffan Peyğəmbər (s) tərəfindən nümayəndə olaraq 

məsələni müzakirə yolu ilə həll etmək üçün Məkkəyə doğru yola düşdü. 

Amma Məkkə şəhərinin darvazasının keşikçiləri Peyğəmbər (s)-in 

nümayəndəsini Məkkəyə daxil olmağa qoymadılar. Məsihi rahibin sözlərindən 

sonra islam dininə meyllənmiş Əban da orada idi, o Peyğəmbərin 

nümayəndəsinə Məkkəyə daxil olmağa icazə verdi və orada bir şeir oxudu. O 

şeirin tərcüməsi belə idi: 

“Heç kəsdən qorxmadan bu müqəddəs torpağa daxil ol, Səidin övladları 

burada böyük nüfuza malikdirlər”. Sonra Əban Peyğəmbər (s)-in 

nümayəndəsini öz atına mindirib Məkkəyə apardı və dedi: “Məkkənin 

harasında istəsən atdan en, heç kəsin sənə toxunmağa cürəti çatmaz”.1 

 

ƏBANA YAZILAN MƏKTUB 

Peyğəmbər (s) “Hüdeybiyyədən” Mədinəyə qayıtdı. Həbəşəyə hicrət etmiş 

müsəlmanlar Peyğəmbər (s)-in Mədinədə hökumət təşkil etdiyini və 

müsəlmanlara olunan təzyiqlərin və işgəncələrin sona çatdığını eşidəndə 

Mədinəyə qayıtdılar. Qayıdanların arasında Xalid və Əmir də var idi, onlar 

Mədinəyə gələndən sonra qardaşları Əbanın fikri baxışdan dəyişdiyini və 

islama meylləndiyini eşitdilər və onu məktub vasitəsilə islama dəvət etdilər. 

Əban tez bir zamanda onların dəvətini qəbul etdi və “Xeybər” müharibəsindən 

bir az qabaq islam döyüşçülərinə qoşuldu.2 

 

QƏLƏM VƏ QILINC SAHİBİ OLAN ŞƏXS  

Əban az bir zamanda böyük istedada malik olduğunu sübuta yetirdi və 

islam bayrağı altında böyük və həlledici vəzifələri qəbul edərək bu vəzifələri 

lazımınca yerinə yetirməyi bacardığını hamıya sübut etdi. Əbanın belə 

istedada malik olmasını bilən islam Peyğəmbəri (s) “Nəğd” deyilən məntəqədə 

islamın əleyhinə qalxan bir qrup insanları zərərsizləşdirmək üçün Onu 

sərkərdə olaraq “Nəğd” məntəqəsinə göndərdi. 

Əban yalnız döyüşkən bir şəxs deyildi, O gözəl düşüncə tərzinə də malik 

idi. Onu Peyğəmbər (s)-in digər səhabələrindən fərqləndirən əsas 

üstünlüklərindən biri də yazmağı və oxumağı bacarması idi.  

Tarixçilərin yazdığına görə islam Peyğəmbər (s) Məkkədə peyğəmbərliyə 

seçilən zaman yazıb-oxumağı bacaranların sayı on yeddi nəfərdən çox deyildi, 

onlardan biri də Əban idi.3  

                                                 
1 “Üsdül ğabe” cild 1, səh 36. 
2 “Əlisabə” cild 1, səh 24. 
3 “Futuhul buldan”,(Belazəri yazdığı kitab) səh 459. 

Bu baxımdan Əban Mədinəyə gəlib islamı qəbul etdikdən sonra, ilahi vəhyi 

yazan şəxslərdən biri oldu! 

Burada deyilməlidir ki, acı xiyar köklü şirin meyvə bəhrəsi verdi, şoranlıq 

torpaqda gül-çiçək çıxdı! Beləliklə Peyğəmbər (s)-in ən qatı düşmənlərindən 

birinin oğlu  ilahi vəhyi yazan şəxslərdən biri oldu. 

Əlbəttə alimlərin varislik qanununu və ailə mühitinin övlada olan təsirini 

əsassız təsəvvür etməməliyik. Pak və fəzilətli ailələrdə böyük şəxsiyyətlərin 

tərbiyə olub boya-başa çatması tamamilə doğrudur.  Eyni zamanda adətən 

yolunu azmış insanlar da qeyri normal ailələrdən çıxırlar. Varislik qanununa 

əsasən, ata və ananın xüsusiyyətlərinin genetik olaraq övlada keçməsi bir 

həqiqətdir. Bütün bunlar düzdür, amma bunların həqiqətə uyğunluğu yüz faiz 

deyil. Varislik qanunu və ailə mühitinin təsiri inkar olunmazdır, amma yüz 

faiz deyil. Çünki varislik qanunundan və ailə tərbiyəsindən daha əhəmiyyətli 

bir amil də vardır. O insanın öz iradə və istəyidir. 

Bəzən düzgün və pak olmayan ailələrdən fəzilətli və böyük insanlar çıxır. 

Əban belə şəxslərdəndir. 

 

BƏREYNİN HAKİMİ 

Peyğəmbər (s) və müsəlmanlar Mədinəyə hicrət etdikdən sonra, tədricən 

islamın ərazisi genişlənməyə başladı və islam ərazisinə yeni şəhərlər birləşdi. 

İslam Peyğəmbəri (s) müxtəlif məntəqələrdə öz nümayəndə və icra 

hakimlərini seçməkdə həddən artıq diqqətli idi, çünki həqiqətdə bu 

nümayəndələr yeni müsəlmanlar üçün islam dini tərəfindən tərbiyə olunmuş 

şəxsiyyətlərin bir nümunəsi hesab olunurdular. Bu baxışdan bu nümayəndələr 

tərəfindən ən kiçik nöqsan bağışlanmaz idi. 

Bəhreyn islamın dəvətini qəbul edən məntəqələrdən idi, islam Peyğəmbəri 

(s) Əla ibn Həzrəmini bu məntəqəyə nümayəndə olaraq göndərdi. Amma bir 

müddət sonra onu bu vəzifədən kənarlaşdırdı. 

Görəsən Əlanın yerinə Peyğəmbər (s) kimi bu vəzifəyə təyin etdi?  

Bəhreynə yeni nümayəndə Əban seçildi. Əban Peyğəmbər (s)-in vəfatına 

qədər Bəhreyn məntəqəsində yaşayırdı. Peyğəmbər (s)-in vəfatından sonra heç 

bir xəlifə onu vəzifəsindən kənarlaşdırmasa da o Mədinəyə qayıtdı. O 

dövrdəki xəlifə nə qədər təkid etsə də Əban Bəhreynə qayıtmadı və belə cavab 

verdi: 

Peyğəmbər (s)-in vəfatından sonra heç zaman heç kəs tərəfindən hər hansı 

bir vəzifəni qəbul etməyəcəyəm.1 

Bəli Əban maddi maraqlara görə hansısa vəzifəni qəbul edən şəxs deyildi. 

Əgər o Peyğəmbər (s) tərəfindən hər hansı məsuliyyəti qəbul etmişdisə, bu 

cəmiyyətə xidmət və dini vəzifəni yerinə yetirmək üçün idi. O Peyğəmbər (s)-

                                                 
1 “Üsdul gabe” , cild 1, səh 36-37. 

in yerində xəlifəliyə səlahiyyətli bir şəxsin görməyəndə onun tərəfindən 

nümayəndə olmağı açıq şəkildə inkar etdi. 

 

ƏBAN ƏBU BƏKRİN XƏLİFƏLİYİNİ RƏSMİ OLARAQ 

TANIMADI 

Əbanın əqidəsinə görə Peyğəmbər (s)-dən sonra o Həzrətin xəlifəliyinə 

layiq yeganə şəxs Əmirəl-möminin Əli (ə) idi. 

Bu baxımdan o Əbu Bəkrə tərəf beyət əli uzatmadı və daim gözünü 

“Bənihaşim”-ə dikmişdi və onlardan itaət etməyə çalışırdı. 

Əban və qardaşı Xalid “Bənihaşim”-dən olanların qapısına gələrək 

deyirdilər: 

“Siz peyğəmbərlik bağının uca və möhtəşəm ağaclarısınız, bu ağacların 

budaqlarında pak və pakizə meyvələr yaratdı, biz sizə itaət edirik. Hər kəsi siz 

təyin etsəniz ona da itaət edəcəyik”. 

“Bənihaşim” bəzi məsləhətlərə görə Əbu Bəkrin xəlifəliyinə qəbul edəndə 

Əban da Əbu Bəkrə beyət etdi.1 

Əban Əbu Bəkrin xəlifə olmasından razı olmasa da islam cəmiyyətində irəli 

gələn çətinliklərin aradan qaldırmaq məqsədi ilə heç bir köməyini əsirgəmirdi. 

Çünki Əli (ə) və digər şiələr o dövrkü xəlifələrlə bu həddə qədər həmkarlıq 

edirdilər.  

Bu baxımdan Əbu Bəkr Əbana Yəmənə gedərək orada baş verən ölüm 

hadisəsini araşdırmağı təklif edəndə o qəbul etdi və Yəmənə yola düşdü. 

 

HAKİMLİK KÜRSÜSÜNDƏ 

Əban Yəməndə qatillə rastlaşanda, ondan soruşdu: Nəyə görə bir 

müsəlmanı öldürdün? 

Qatil: İslam dinindən əvvəl atamı və əmimi öldürdüyünə görə ondan 

intiqam aldım. 

Əban: Peyğəmbər (s)-in buyurduğuna görə islam dinindən əvvəl tökülən 

qanların intiqamını almaq düzgün deyil. Amma əgər bir şəxs islam dövründə 

cinayət etsə, böyük cəzanın intizarında olsun.  

Sonra o qatilə dedi: Mədinədə özünü xəlifəyə təslim etməlisən və mən 

xəlifəyə yazacağam ki, Peyğəmbər (s)-in buyurduğuna əsasən sizin aranızda 

hakimlik etmişəm! Xəlifənin belə bir hökmü verdiyindən xəbərdar olduqda 

onu təsdiqlədi.2 

Əban Peyğəmbər (s)-in vəfatından sonra daim müharibələrdə iştirak edir və 

bir fədakar mücahid kimi vuruşurdu. Sonda Əban ibni Səid hicrətin 15-ci 

                                                 
1 “Üsdül ğabe”, cild 3, səh 476. 
2 “Əlisabe”, cild 1, səh 25. 

ilində rəcəb ayında Şam şəhərinin “Yərmuk” məntəqəsində şəhidlik məqamına 

çatdı və həmişəlik olaraq dünyaya göz yumdu. 1 

Allahın salamı ona və hidayət yolunu gedənlərə olsun. 

 

2- QURAN QİRAƏTİNİN BÖYÜK USTADI 

“Bu ümmətin başçıları yollarını azdılar, öz axirətlərini viran etdilər. Amma 

mənim ürəyim onların halına yanır, bəlkə onların əli ilə yollarını azmış 

müsəlmanlara yanır!” 

“Əgər cümə gününə qədər sağ qalsam bütün pərdələri kənara çəkib 

həqiqətləri bəyan edəcəyəm, məni öldürsələr belə bu işi görəcəyəm!” 

Cümə günü çatdı. Hamı həqiqətləri eşitmək intizarında idilər, amma əfsus 

ki, artıq o dünyasını dəyişmişdi. 

 

ÜBƏY İBNİ KƏB 

 Peyğəmbər (s)-in əshabələrinin arasında müxtəlif görkəmli insanlar gözə 

dəyirdi. Qara dərili, ağ dərili, sərvətlilərin övladları, qul, cavan və qoca. 

Onlardan bəziləri qabaqlar bütpərəst olmuş, bəziləri isə məsihi və yəhudi 

dininin davamçılarından idilər. 

Amma bu şəxslərin arasında islam dinindən əvvəl olan dinlərin 

alimlərindən olanların sayı az idi, belə şəxslərdən birinin adı Übəy ibni Kəb 

idi. 

Übəy ibni Kəb islam dinini qəbul etməzdən əvvəl yəhudi dininin görkəmli 

alimlərindən hesab olunurdu və O “Tövrat”-da, “Əhdi ətiq”-də və yəhudiliyin 

digər dini kitablarında onlardan kamil şəkildə xəbərdar və “Tövrat”-da islam 

peyğəmbəri barəsində gəlmiş bəşarətlərdən agah idi. Elə buna görə islamın ilk 

təbliğatçısı olan Musəb ibni Uməyr Mədinə şəhərinə gəlib camaatı islam 

dininə dəvət edən zaman Übəy  islam peyğəmbərini o zamana qədər görməsə 

də, onun barəsində geniş və tam məlumata malik olaraq islam dinini qəbul 

etdi. 

“İkinci əqəbə” adlanan beyət hadisəsi zamanı, Mədinə şəhərinin 

camaatından yetmiş nəfərdən çoxu islam Peyğəmbər (s)-ə beyət etdilər, 

onlardan biri Übəy idi. Übəy islam dini zühur etməzdən əvvəl, yəhudi dininin 

böyük və görkəmli alimlərindən hesab olunurdusa, çox çəkmədən O islam 

dünyasında yüksək hörmət sahib oldu. Peyğəmbər (s) Məkkədən Mədinəyə 

hicrət edəndə, o Mədinə əhlindən Allah kəlamını qələmə alan ilk şəxs idi. 

Übəy Allah tərəfindən Peyğəmbər (s)-ə nazil olunan vəhyin tanınmış 

katiblərindən birinə çevrildi.2 

                                                 
1 “Üsdül ğabe”, cild 1, səh 37. 
2 “əl-İsabə”, cild 1, səh 31, “əd-Dərəcatur-rəfiə” səh 324. 

Bəli Übəy ibni Kəb öz dərin düşüncəsinin sayəsində müxtəlif dinlərin 

hökmləri və səmavi kitablarla tanışlığı və əziz Peyğəmbərimiz zühur etməzdən 

əvvəl islam dininin haqq olmasına vaqif olduğu üçün,  islam elmlərini və 

maarifini öyrənməkdə hər gün daha çox inkişafa nail olmalı və kamilliyə  

doğru surətlə irəliləməli idi. 

Allah-Taala da onun istedadının çiçəklənməsi üçün şərait yaratdı və ona elə 

yüksək məqam verdi ki, bütün dünyada tanınmış şəxsiyyətə çevrildi. Nə qədər 

ki, Quran-kərim var, onun da adı diri qalacaqdır, çünki o qiraət elminin dahi 

ustadlarından biri idi.  

O Allah kərəminin himayəsi və Quran-kərimi düzgün ləhcə ilə qiraət 

etməyi öyrənməyə olan istedadının sayəsində bu uca məqama yüksəldi. 

Maraqlı burasıdır ki, bütün bunlar onun öz istəyi ilə başlanmadı. İslam 

Peyğəmbəri (s) ilk dəfə bu təklifi (Quranı düzgün qiraət etməyi öyrənilməsini) 

irəli sürdü. 

Übəy Quran-kərimi düzgün qiraət etməyi öyrətmək Peyğəmbər (s)-ə Allah-

taala tərəfindən əmr olundu. 

Allah-taalanın bu qədər diqqət mərkəzində olmasını ağlına belə gətirməyən 

Übəy ibni Kəb Peyğəmbər (s)-dən bu xoş xəbəri eşidəndə çox təəccüb və 

həyəcanla soruşdu: Allah-taala bu əmri sizə bildirərkən mənim adımı da 

çəkdi? Peyğəmbər (s) buyurdu: Bəli. O Peyğəmbərin bu sözünü eşidəndə 

sevincindən bədəni titrədi və həyəcanından gözlərinə sevinc yaşı doldu. İslam 

Peyğəmbər (s) onu sakitləşdirmək üçün bu ayəni oxudu1: (Ya Məhəmməd!) 

De :”Allahın neməti və mərhəməti ilə -ancaq onunla sevinsinlər. Bu onların 

yığdıqlarından (fani dünya malından) daha xeyirlidir !”2 

Übəy öz böyük ustadı Peyğəmbər (s)-in haqqını unudan şəxslərdən deyildi, 

Peyğəmbər (s)-in onun hidayəti, təlim və tərbiyəsi üçün çəkdiyi zəhmətlərini 

yaddan çıxarmamaq islam əxlaqının və etikasının tələbi idi, bu baxımdan o 

Peyğəmbər (s)-ə dedi: “Ey Allahın rəsulu mən Allaha iman gətirdim, sənin 

vasitənlə müsəlman oldum və Quranın qiraətini də səndən öyrəndim”.3 

Bəli Übəy Peyğəmbər (s)-in sayəsində qiraət elmi baxımından elə böyük 

məqama çatmışdı ki, hətta onunla çox pis münasibətdə olan Ömər onun 

barəsində belə deyirdi: “Qazilik və qarşıdurmalara son qoymaq baxımından 

Əli və Quran qiraəti elmində isə Übəy hamıdan üstündür, amma biz bəzi 

yerlərdə Quranı Übəyin qiraətinə uyğun olaraq oxumuruq”4 

Yuxarıda qeyd etdik ki, Übəy quranı düzgün qiraət etməyi islam 

Peyğəmbəri(s)-dən öyrəndi, burada bir sual meydana çıxır, bəzi təfsir 

                                                 
1 
2 “Yunis” surəsi , ayə 58. 
3 “Hilyətül Övliya”, cild 1, səh 251,  
4 “İstiab”, cild 1, səh 29. İkinci xəlifənin hansı məsələlərdə Quranı “Übəyin” qiraətinə uyğun 

olaraq oxumasını güman etmək olar. Amma İmam Sadiq (ə) buyurur: “Biz Quranı Übəyin 

qiraətini uyğun olaraq oxuyuruq” əd-Dərəcatür-rəfiə”, səh 324  

kitablarında Quran-kərimin surələrinin oxuması barədə Übəydən həddən artıq 

çox və şişirdilmiş savablar nəql olunmuşdur, bunların bir çoxu ağıl ölçüləri ilə 

uyğun deyillər. Görəsən bütün bu rəvayətlər səhihdirlər və  həqiqətən Übəy bu 

rəvayətləri Peyğəmbər (s)-in mübarək dilindən eşidib, yoxsa bütün bunlar 

yanlış rəvayətlərdir? 

Bu suala tam dolğunluğu ilə cavab vermək çətin olsa da, amma bir məsələni 

nəzərdən qaçırmaq olmaz. O budur ki, tarix boyu islam dininin bəzi nadan 

tərəfdarları, insanları quran oxumağa həvəsləndirmək məqsədi  ilə özlərindən 

Quran-kərimin surələrini oxumağın hədsiz savablara malik olmasını bildirən 

hədislər qondarmışlar. Belə şəxslər  bu işlərini Quran-kərimlə bir növ xidmət 

kimi dəyərləndirirdilər. Elə güman edirdilər ki, bu yolla insanları Quran 

oxumağa şövqləndirirlər. Mümkündür belə rəvayətlərin çoxu, bu kimi 

şəxslərdən nəql olunmuşdur. Nuh ibni Məryəm belə rəvayətləri nəql edən 

ravilərdən biridir. O özü bu məsələyə etiraf etmişdir. Nuh ibni Məryəm 

Əkrəmə adlı şəxsin vasitəsi ilə İbni Abbasdan Quran-kərimin surələrini 

oxumağın savabları barədə rəvayətlər nəql etmişdir. Bir gün ondan soruşuldu: 

Kim bu hədisləri Peyğəmbər əkrəm (s)-dən sənin üçün nəql edir? O dedi: Heç 

kim! Mən camaatın başının Əbu Hənifənin və Məaz ibni İshaqın yazdıqları 

fiqh elminə aid kitablara qarışdığını gördüm və onlar artıq Quranı 

unudurdular, bunun qarşısını almaq üçün və insanların diqqətini Allahın 

müqəddəs kitabı olan Quran-kərimə cəlb etmək üçün özümdən saxta hədislər 

düzəltməyə başladım və bütün bu işlərdən məqsədim yalnız islam dininə və 

qurana xidmət göstərmək və Allahın razılığını qazanmaq idi.  

Bu etiraf Quran-kərimin qiraətinin savabına aid olan bir sıra hədislərin 

saxtalığının göstəricisidir və bu hədislər heç zaman həqiqətə uyğun ola 

bilməzlər.  

Belə saxta hədisləri özlərindən quraşdıranların məqsədlərini üzə çıxaran 

məsələlərdən biri də bu əhvalatdır: 

Muil ibni İsmail deyir : 

Bir hədis ustadı müxtəlif vasitələrlə Übəy ibni Kəbdən nəql olunmuş bir 

hədisi mənim üçün oxudu, bu hədisdə Quran-kərimin hər bir surəsi üçün 

özünəməxsus savablar müəyyən olunmuşdur. Mən öz ustadımdan soruşdum: 

Siz bu hədisi kimdən eşitmişsiniz? O dedi: Mədaində yaşayan bir şəxsdən. 

Mən Mədainə o şəxsi görməyə getdim və ondan bu hədisi kimdən nəql 

etdiyini soruşdum. O dedi: Mən bu hədisi bir şəxsdən eşitmişəm ki, o indi 

“Vasit”1-də yaşayır. 

Çarəsiz qalıb onun da görüşünə getdim. Oda  bu hədisi “Bəsrədə”2 yaşayan 

bir şəxsdən eşitdiyini söylədi. Mən bu məsələnin sonuna çatmaq məqsədi ilə 

“Bəsrəyə”3 yollandım, orada axtardığım şəxsi tapdım, o da məni “Abadanda” 1 

                                                 
1 Şəhər adı 
2 İraqın şəhərlrindən biri 
3İraqın şəhərlərindən biri 

yaşayan bir şəxsin üstünə göndərdi. “Abadanda” o şəxsi görən zaman bütün 

baş verənləri onun üçün danışdım: O mənim əlimdən tutaraq məni bir evə 

apardı, o evdə qoca bir kişinin başına toplanmış bir qrup “sufini”2 gördüm, 

məni o evə aparan şəxs o qocanı mənə göstərərək dedi: Mən bu hədisi bu 

şəxsdən eşitmişəm. Bu zaman mən elə təsəvvür etdim ki, artıq bütün 

çətinliklər geridə qalmış və  çəkdiyim zəhmətlərin bəhrəsini qazanmışam. 

Amma o qoca kişidən  bu hədisin kimdən eşitdiyini soruşanda, o tam rahat bir 

vəziyyətdə dedi: Heç kəsdən! Sonra izah edərək dedi: Mən insanların 

Qurandan üz çevirdiklərini gördükdə, onları quran oxumağa şövqləndirmək 

məqsədi ilə bu hədisi özümdən quraşdırıram. 

 

QURANIN MÜDAFİƏÇİSİ 

İndiki zamanda müsəlmanların əllərində olan Quranların, elə Allah-taala 

tərəfindən islam peyğəmbərinə nazil etdiyi Quran olmasında heç şəkk və 

şübhə yoxdur. O Həzrət dünyasını dəyişərkən o Quranı müsəlmanlar üçün 

yadigar qoydu. Quranın təhrif olması barədə danışmağın heç bir əsası yoxdur, 

ağıla və nəql olunmuş rəvayətlərə aid olan müxtəlif sübutlara əsasən bu barədə 

danışmaq əfsanədən başqa bir şey deyil.  

Übəy ibni Kəb quranın düzgün qiraətini Peyğəmbər (s)-dən eşidən bir şəxs 

kimi, həddən artıq diqqətli idi ki, Quranın qiraətinin keyfiyyətində zərrə qədər 

də dəyişiklik olmasın ( təbii ki belə dəyişiklik bəzi vaxtlar mənanın da 

dəyişməsinə səbəb ola bilərdi)və islam adı ilə öz maddi və siyasi məqsədlərinə 

çatmaq istəyənlər xəyanət əllərini qurana tərəf uzatmasınlar. Beləliklə Quran 

hər növ təhrifdən və ehtimal olunan dəyişiklikdən qorunsun.  

*** 

Osmanın xəlifəliyi zamanı, müsəlmanlara aid olan beytülmal3 yalnız xəlifə 

hakimiyyətinin və onun tərəfdarlarının xeyrinə sərf olunurdu. Xəlifənin 

qohumları və tərəfdarları müsəlmanlara aid olan var dövləti özləri üçün xəzinə 

hesab edib və milyonlarla dirhəm və dinarı öz şəxsi xəzinələrinə 

doldurmuşdular. Bu məsələni islam qanunları ilə heç cür uyğunlaşdırmaq 

mümkün deyildi. 

Azad fikirli və mübariz müsəlmanlardan bir qrupu və onların başında 

Peyğəmbər (s)-in böyük səhabəsi Əbuzər Qəffari xəlifə və onun tərəfdarlarının 

islama zidd olan bu əməllərinə etirazlarını bildirdilər və belə azğınlıqların 

qarşısında kəskin şəkildə dayandılar və tövbə surəsinin 35-ci ayəsinin onlara 

aid olmasını elan etdilər. Bu ayədə Allah-taala buyurur: “Ey iman gətirənlər! 

(Yəhudi) alimlərindən və (xaçpərəst) rahiblərindən çoxu insanların 

                                                                                                                                
1 İanın şəhərlərindən biri. 
2 Sufi təriqətinə məsub olan adam . 
3 Müsəlmanlara ayrılmış büjjə 



21 

 

mallarını haqsızlıqla yeyir və (onları) Allah yolundan döndərdilər. (Ya 

Məhəmməd) qızıl-gümüş yığıb onu Allah yolunda xərcləyənləri şiddətli bir 

əzabla müjdələ! “O gün (qiyamət günü) yığdıqları qızıl-gümüş cəhənnəm 

atəşində qızdırılıb alınlarına, böyürlərinə və kürəklərinə dağ basılacaq (və 

onlara) : “Bu sizin özünüz üçün yığıb saxladığınız mallardır. Yığdığınız 

mal-dövlətin (əzabını, acısını) dadın!” (deyiləcəkdir!)”1 
Məgər xəlifə və onun ətrafında olanlar müsəlmanlara aid olan beytülmalı 

özləri üçün xəzinəyə çevirərək onu şəriətin icazə vermədiyi yerlərdə istifadə 

etmirdilər? Deməli yuxarıda bəyan olunan Quran ayələrinə əsasən, onlar 

cəhənnəm odunun intizarında olmalıdırlar. 

Osman və onun tərəfdarları son dərəcə məntiqli olan bu sözün qarşısında 

aciz qalaraq əl-ayağa düşərək hər yolla olursa olsun özlərini təmizliyə 

çıxarmağa çalışırdılar. Onlar iddia edirdilər bu ayələr yəhudi və məsihi 

ruhanilərinə aiddir və müsəlmanlarla heç bir əlaqəsi yoxdur.  

Beləliklə bu ayələrin yalnız yəhudilərə və məsihilərə aid olması yox 

dərəcəsinə çatır. Çünki bu işin (beytülmalı öz xeyrinə istifadə etməyin) 

haramlığı yəhudilərə və məsihilərə məxsus deyildir, bu hökm hamıya aiddir, 

istər müsəlman olsun,  istərsə də yəhudi və ya məsihi. Amma üçüncü 

xəlifə(Osman) və onun tərəfdarları bu ayənin məzmununun yalnız yəhudi və 

məsihilərə məxsus olmasını bildirmək üçün  bu cümləni  (Qızıl-gümüş yığan 

şəxsləri) yəhudi və məsihilərin sifətləri kimi qərarlaşdırmış və bu cümlənin 

əvvəlində, bu cümlənin müstəqilliyini və hamıya aid olmasını bildirən “vav” 

hərifinin olmadığını iddia etmişdilər. 

Onların bu işi öz şəxsi məqsədlərinə görə müqəddəs Quran ayələrini oyun-

oyuncağa çevirmək deməkdir. Əgər bu işin qarşısı vaxtında alınmasaydı, 

Quranın ayələrində hər hansı bir məqsədə görə dəyişiklik etmək adətə 

çevriləcək və hər kəs şəriətin qanunlarına zidd olan məqsədlərinə görə Quranı 

təhrif etmək fikrinə düşəcəkdir. Übəy ibni Kəb Osman və onun tərəfdarlarının 

Quran-kərimin bu ayəsində dəyişiklik etmək istəklərini eşidəndə çox narahat 

oldu və hədsiz qəzəblə Osmana xəbərdarlıq edərək dedi: Bu ayədə olan “vav” 

hərfini öz yerinə qoy yoxsa əlimə qılınc alaraq sənə qarşı qiyama 

qalxaram!2Osman çarəsiz qalıb təslim oldu və bu ayənin “vav” hərfi ilə qiraət 

edilməsinə razılıq verdi. 

 

QURANDA ELMİ SƏYAHƏT 

Übəy ibni Kəb Quranın düzgün qiraətinin mahir ustadı olmasından əlavə, 

Quran-kərimin uca və dərin mənalı ayələrini dərk etmək üçün aydın zehnə və 

geniş fikrə malik idi. Bildiyimiz kimi, Quranın həqiqətlərini və bu səmavi 

                                                 
1 “Tövbə” surəsi, ayə34-35. 

            2 “əd-Əurrul məsur” , cild 3-, səh 232-c. 

kitabın fəsahət və bəlağət mərtəbələrini düşünmək üçün məxsus bir zövqə 

ehtiyac vardır. Ərəb dilini və bu dilin qrammatikasını bilənlər Quranın zahiri 

mənasını başa düşə bilərlər. Amma şübhəsiz, Quran-kərimin yüksək 

həqiqətlərinə və ali məfhumlarına nail olmaq, Allah tərəfindən əta olunmuş 

zövq və istedada malik olanlara və bu səmavi kitabda müdavim olaraq elmi 

araşdırmalar aparanlara aid ola bilər. 

Übəy ibni Kəb bu xüsusiyyətlərə malik olan şəxslərdən idi, O Quranın 

mübarək ayələrini diqqətlə oxuyur və araşdırırdı. Bir gün islam Peyğəmbəri (s) 

öz şagirdinin (Übəy ibni Kəbin) zövq baxımdan istedadını yoxlamaq 

məqsədilə ondan soruşdu: Sənin nəzərinə görə, bu qədər Quran ayələrindən 

hansı ayə daha əzəmətlidir? Übəy öz böyük və ilahi ustadı olan Peyğəmbər 

(s)-in sualını belə cavablandırdı :الله لا اله الا هو الحی القیوم (Bəqərə surəsi ayə 255) 

bu ayə “Ayətül kürsü” adı ilə məşhurdur.1 

Peyğəmbəri (s) onun bu cavabından sonra əlini Übəyin sinəsinə qoyaraq 

buyurdu: “Belə elmə görə sənə halal olsun.” 

 

ÜBƏY VƏ QURANIN DƏRKİ 

“Übəyin” Quran-kərimdə olan zərif mənalı ayələri bəyan etməsi ilk dəfə 

deyildi. O həmişə münasib fürsətlərdə islam dininin gözəl təlimlərini Quran 

ayələrinə əsaslanaraq sübuta yetirir, müsəlmanları bu təlimlərə itaət etməyə 

çağırırdı. Bu barədə aşağıda nəql edəcəyimiz hadisəyə diqqət yetirək: Böyük 

islam Peyqəmbəri(s)-in vəfatından sonra müsəlmanların arasında dərin  

ixtilaflar yarandı, Mədinə şəhərinə ayrıseçkilik və parçalanma körgəsi düşdü. 

Əgər vəziyyət belə davam etsəydi islam və müsəlmanların gələcəyi qaranlığa 

doğru gedəcəkdi .Übəy ibni Kəb bütün bunlara görə narahatlıq keçirir və bu 

ixtilafların  dəhşətli aqibətindən qorxurdu .Eiə buna görə müsəlmanlara 

müraciət edərək deyirdi : Allah-Taala dünyada olan millətləri dörd üsulla 

cəzalandırır. Necəki Quranda bu barədə buyurur:   “ De  Allah başınızın 

üstündən və ayaqlarınızın altından sizə əzab göndərməyə   sizi dəstələr  

halında qaşılamaqa və  birinizə digərinizin zorunu daddırmaqa  qadirdir!  

“Gör ayələrimizi onlara nə cür izah edirik ki  bəlkə başa düşələr !2  
Sonra o əlavə edərək dedi: İndi müsəlmanlar Allahın iki əzabına düçar 

olublar, yəni onlar bir-birlərinin canlarına düşüb öz aralarında ixtilaf 

yaratdıqlarına görə digər iki əzabın intizarında olsunlar.3 

O həmişə həyatda Qurandan ilham alardı və bunu başqalarına da tövsiyə 

edərdi. Bir gün bir şəxs Übəydən onu nəsihət etməsini istədi. Übəy ibni Kəb 

dedi: Allahın kitabını özün üçün örnək və hakim bil, çünki Quran Peyğəmbəri 

                                                 
1 “Ayətül kürsü” bəzi şəxslərin fikirləşdiyini əksinə olaraq bir ayədən ibarətdir.  الله لا اله الا هو

وهوالعلی العظیم    cümləsi ilə başlayır الحی cümləsi ilə sona çatır.  (Bəqərə surəsi, ayə 255) 
2 “Ənam”surəsi, ayə 65. 
3 “Hilyətül övliya”  cild 1, səh  253-.. 

(s)-in bizim aramızda qoyduğu yadigardır. Quran-kərim ona itaət edənlərin 

Allah dərgahında şəfaətçisi və müsəlmanların yaşayış  tərzlərini təyin edən bir 

kitabdır. Quran töhmətdən və yalandan uzaq olan bir şahiddir, onda 

müsəlmanların və keçmişdə yaşayan ümmətlərin əhvalatları bəyan olmuş və 

eləcə də onda müsəlmanların yaşayış tərzi və şəri hökmləri öz əksini tapmışdı. 

Quran indiki və gələcəkdə yaşayan müsəlmanların gələcəyindən xəbər 

vermişdir. 

 

ONUN ƏXLAQİ   BAXIŞLARI 

Übəy ibni Kəb bəzi vaxtlar Quran təlimlərindən ilham alaraq dəyərli və 

ibrətamiz sözlər bəyan edirdi, bu onun mənəvi şəxsiyyətinin və əxlaqi 

baxışlarının göstəricisi idi. O deyirdi: “İmanlı şəxs çətinliyə düşdükdə səbr 

edir və əgər ona hər hansı nemət verilərsə şükür edir, belə şəxs düz danışan 

olur və əgər bir məsələ barəsində hökm edərsə onun hökmü ədalətə əsaslanır.1 

Aşağıda bəyan edəcəyimiz bu cümlə isə Übəyin təqvasının və xalis 

niyyətinin mərtəbəsini aşkar edən sözlərindəndir: 

“Hər kəs şəriətin qadağa qoyduğu bir əməli, Allaha görə tərk edərsə, Allah 

-taala ona güman etmədiyi yerdən əvəz verər.” 

 

ÜBƏY İBNİ KƏB VƏ SƏQİFƏ HADİSƏSİ 

Islam Peyğəmbəri(s)-in vəfatından sonra, “Səqifə” hadisəsinin təşkilatçıları, 

tələsik və əvvəlcədən hazırlanmış planla hakimiyyəti ələ keçirərək Əbu Bəkri 

xəlifə və islam Peyğəmbəri (s)-in canişini adı ilə hakimiyyətə gətirdilər! Bu 

hadisənin nəticəsində islam dünyasının ən layiqli şəxsi Əli (ə) müsəlmanların 

rəhbərliyindən kənarlaşdırıldı! 

Bu məsələ islam cəmiyyətində dərin bir ayrıseçkilik yaratdı, beləliklə bir 

qrup Əbu Bəkrdən tərəfdarlıq etdilər və digər müsəlmanlar isə islam 

Peyğəmbəri(s)-in (s) göstərişinə əsaslanaraq Əli (ə) –ın rəhbərliyini 

dəstəklədilər. 

İnsanların islam dininin rəhbərliyini əsas qütbündən uzaqlaşmasının şahidi 

olan Übəy ibni Kəb narahatlıq hissləri keçirərək deyirdi: “İslam Peyğəmbəri 

(s) sağ olan zaman hamı bir nöqtəyə tərəf yönəlmişdi, amma Peyğəmbəri (s)-

in vəfatından sonra insanlar yollarını azaraq sola və sağa sarı çevrildilər.”2 

Übəy Peyğəmbəri (s)-in Əhli-beytinin dərin məhəbbət və səmimiyyətlə 

sevən şəxslərdən idi, O Peyğəmbəri (s)-in vəfatından sonra o həzrətin Əhli-

beytinə qarşı, adını müsəlman qoymuş bəzi mənfur insanların etdiyi 

zülmlərdən çox qüssələnirdi. 

                                                 
1 “Hilyətül övliya” cild 1, səh 253 . 
2 “Hilyətül övliya cild”,  səh 254.. 

Əvvəlcədən qurulmuş plana uyğun olaraq, Əbubəkirin xeyrinə tamam olan 

“Səqifə”1 hadisəsi günü, Übəy “Ənsar”2 müsəlmanlarının arasından keçəndə 

onlar Übəydən soruşdular: 

Ey Übəy haradan gəlirsən? 

O cavab verdi: Peyğəmbəri (s)-in Əhli -beytinin evindən. 

Onlar dedilər: Peyğəmbəri (s)-in Əhli- beytinin vəziyyəti necə idi? 

Übəy dedi: Dünənə kimi evləri vəhy gətirən mələklərin və Allah Rəsulunun 

(s) məkanı olan, bu gün isə daha gediş-gəlişi olmayan və Peyğəmbəri (s)-in 

mübarək vücudundan boş qalmış bu ev əhlinin vəziyyəti necə olacaq? Bu sözü 

deyəndə artıq qubarından boğazı söz tutmadı və ağlamağı gəldiyinə görə artıq 

danışa bilmirdi, onun bu halını görənləri də ağlamaq tutdu.3 

 

XƏLİFƏNİN SORĞU SUALA TUTULMASI 

O heç zaman Əbubəkirə beyət etmədi və üzdən iraq “Səqifə” şurasını 

etibarlı hesab etmədi.4 

Əbubəkir və onun tərəfdarları elə güman edirdilər ki, zamanın keçməsi 

onların xeyrinə tamam olacaq və getdikcə keçənlər unudulacaq və xalq artıq 

xilafət məsələsi barədə danışmayacaqlar. Amma gələcəkdə baş verən hadisələr 

sübut etdi ki, nəinki bu məsələ unudulmadı, hətta zaman irəli getdikcə   bu 

məsələ bir o qədər çox dərinləşir və böyüyürdü və onun nəticələri daha da 

aydınlaşırdı. 

Elə Əbu Bəkrin xəlifəliyinin ilk günlərindən Peyğəmbəri(s)-in 

səhabələrindən on iki nəfər ayrı-ayrılıqda Əbu Bəkri sorğu sual etmək qərarına 

gəldilər.5 

Onların bu qərarından sonra Əbu Bəkr “Peyğəmbər  məscid”ində əyləşdiyi 

zaman, məscidə daxil oldular və sübutlara əsaslanmış tutarlı sözlərlə Əbu 

Bəkrə öz etirazlarını bildirdilər. Onun xəlifəliyinin qanunsuzluğunu hamıya 

elan etdilər. Əbu Bəkdən xəlifəlik məqamından kənarlaşaraq onu Əli(ə)-a 

təhvil verməsini tələb etdilər. Orada etiraz edən on iki səhabədən biri Übəy 

ibni Kəb idi. Söz Übəyə çatanda O çoxsaylı müsəlmanın hüzurunda xəlifəliyin 

Əli(ə)-ın haqqı olduğunu bildirərək bu sözləri dedi: “Ey Əbu Bəkr! Allah- 

taala tərəfindən başqa bir kəsə verilmiş haqqı inkar etmə və Peyğəmbər(s)-lə 

                                                 
1 İslam Peyqəmbəri (s)-in vəfatından sonra xəlifə seçmək üçün bəzi şəxslərin qanunzuz olaraq 

təşkil etdikləri iclas . 
2 İslam dininin tə`sis vəintişarına xidmət etmiş Mədinə əhalisinə verilmiş ümumi ad . 
3“ əd-Dərəjaturrəfiə”  , səh 325 . 
4 “əl-Füsulul muhimmə” , səh 180 . 
5 O 12- nəfər bunlar idilər : Xalid ibni Səid ibni As , Səlman  ,Əbuzəri Qəffari, Miqdad ibni 

Əsvəd, Əmmar Yasir ,Bürədeyi  Əsləmi ,Əbu Heysəm ibni  Teyhan ,Səhl ibni Hənif 

,Xəzimətibni Sabit , Übəy ibni K`əb ,Əbu Əyyub Ənsari , Osman ibni Hənif ,  (“Ehtijaj  

Təbərsi “ kitabı  47-ci səh (qədim Nəjəf çapı)) . 

özündən sonra təyin etdiyi xəlifəlik məsələsi barədə müxalifətçilik edən ilk 

şəxs olaraq, o Həzrətin fərmanının icra olunmasının qarşısını alma, 

azğınlıqdan əl çək və etdiyin yaxşı əməllərin puç olmamağı üçün haqqı öz 

sahibinə qaytar və düçar olduğun günahın aqibətindən qorx, Allah dərgahında 

tövbə et, yersiz və günah əməllərinin pis nəticəsindən yaxa qurtarmaq 

istəyirsənsə, sənə tapşırılmamış vəzifəni özünə məxsus etmə, bu işlərinə görə 

qara əməl kitabı ilə Allah hüzuruna tələsərək bu dünyadan köçməyinə 

yəqinliyin olsun.”1 Übəy ibni Kəbin  Əbu Bəkrin xəlifəliyini  Peyğəmbər (s)-ə 

qarşı kimi  qiymətləndirməsi, o vaxt hakim olan diktatorluq dövründə nə qədər 

təsirli və Əbu Bəkr hakimiyyətini nə dərəcədə sirkələməsini güman etmək 

olar! 

O yalnız bununla kifayətlənmədi. Mübarək Ramazan ayının birinci 

günündə, bir çox “Ənsar”2 və “Mühacir”3 müsəlmanların iştirak etdiyi 

yığıncaqda Əbu Bəkrin xütbəsindən sonra ayağa qalxaraq öz geniş və ifşa 

edilmiş sözləri ilə Əbu Bəkrin tutduğu yola etirazını bildirərək xalqı süstlük və 

səhlənkarlıq üzündən Əmirəl-möminin Əli (ə)-ı dəstəkləmədiklərinə görə 

şiddətli surətdə danladı. Übəy öz çıxışlarında bu sözləri dedi: 

“Ey Allahın razılığını qazanmış və Quran-kərimdə təriflənmiş “Mühacir” 

müsəlmanları və ey Peyğəmbəri (s)-lə həmkarlıq etməyin sayəsində quranda 

vəsf olunmuş “Ənsar” qrupu. Məgər Peyğəmbəri (s)-in (xilafət barəsindəki) 

göstərişini unutmursunuzmu? Yoxsa özünüzü bilməməzliyə vurmuşsunuz? 

Məgər Peyğəmbəri (s)-in vəsiyyətini dəyişmişiniz? Yaxud onu icra 

etməkdən aciz qalmısız? 

Məgər bilmirsiz ki,  Peyğəmbər (s) buyurub: “Ya Əli Harun (həzrəti 

Musanın qardaşı) Musa peyğəmbərin canişini olduğu kimi səndə mənim 

canişinimsən, yalnız bir fərqlə ki, Harun Musadan sonra peyğəmbər idi, amma 

məndən sonra peyğəmbər olmayacaq. Sonra buyurur: Məndən sonra sənə itaət 

etmək (mənə itaət etmək kimi) müsəlmanlara vacibdir.” 

Məgər bilmirsiniz ki, Peyğəmbər (s) tövsiyə edərək buyurub: Mənim Əhli -

beytimlə gözəl rəftar edin, onlar sizə yox, siz onlara itaət edin, siz onlardan 

irəli düşməyin, onlar sizdən irəli düşsünlər!? 

Məgər bilmirsiniz ki, Peyğəmbər (s) buyurub: “Mənim Əhli- beytim 

hidayət vəsiləsi və Allah yolunun göstəriciləridirlər?” 

Məgər bilmirsiniz ki, Peyğəmbər (s) Əli (ə)-a buyurub: “Sən yolunu 

azmışların hidayətçisisən?” 

Məgər bilmirsiniz ki, Peyğəmbər (s) buyurub: “Əli (ə) mənim sünnəmi diri 

saxlayan, ümmətimin müəllimi, və məndən sonra müsəlmanların arasında ən 

                                                 
1 “Ehticac təbərsi” , cild 1-, səh 50 (qədim Nəcəf çapı) 
2 İslam dinini təsis və intişarına xidmət etmiş Mədinə əhalisinə verilən ümumi ad . 
3 İslam Peyğəmbəri (s) Məkkədən Mədinəyə hicrət edərkən o həzrətlə Mədinəyə köçən 

müsəlmanlara verilmiş ümumi ad. 

fəzilətli şəxsdir, Əli (ə) Əhli- beytimin başçısı və mənim üçün ən sevimli 

şəxsdir və ona itaət etmək mənə itaət etmək deməkdir?” 

Məgər bilmirsiniz ki, Peyğəmbəri (s) heç kəsi Əli (ə)-a başçı təyin etmədi, 

amma həmişə onun hüzuru olmadan Əli (ə)- ı sizin əmiriniz təyin etdi.  

Məgər bilmirsiniz ki, Peyğəmbər (s) və Əli (ə)-ın mənzilləri (oturub 

durduqları yer) həm səfərdə həmdə adi halda eyni idi. Əsaslı olaraq onlar sanki 

bir ruh iki bədəndə idilər. Məgər bilmirsiniz ki, Peyğəmbəri (s) buyurub: 

“Aranızda olmadığım hər vaxtda Əli (ə) sizin üçün öz canişinim təyin edirəm, 

bilin ki öz yerimə elə bir şəxsi təyin etmişəm ki, eyni ilə özüm kimidir.” 

Übəy Əli (ə)-ın fəzilət və üstünlüklərini bir-bir sadaladı və möhtəşəm 

yığıncaqda Əmirəl-möminin (ə)-ı layiqincə müdafiə etdi. 

Übəyin çıxışı o qədər təsirli və alovlu idi ki, ( üzdən iraq “səqifə” iclasının 

iki iştirakçısı) Əbdürrəhman ibni Ouf və Əbu Übəydə Cərrah onu bu alovlu 

çıxışının qarşısında dözə bilməyib öz etirazlarını bildirərək onu axmaq və dəli 

adlandırdılar! Amma Übəy özünü itirmədən, sözü yenidən ələ alaraq onların 

cavabını verdi və Əli (ə) əzəmət və fəzilət kitabının digər bir fəslini bəyan 

etdi.1 

Übəy ibni Kəb böyük və həddən artıq çox məsuliyyətli olan islam 

xəlifəliyini ləyaqətsiz və yaramaz şəxslər tərəfindən qəsb olunmasının islam 

cəmiyyətində nə qədər təhlükəli olmasını dərk etdiyi üçün, hər fürsətdə 

müsəlmanların öndə gedən başçılarına bu məsələnin təhlükəli olmasını bildirir 

və açıq şəkildə onların tutduğu yolu pisləyirdi. 

Qeys ibni İbad deyir: 

 Peyğəmbəri (s)-in səhabələri ilə görüşmək məqsədi ilə Mədinə şəhərinə 

daxil oldum, Übəylə görüşməyə xüsusi istəyim var idi. Peyğəmbəri (s) 

məscidinə getdim və namaz sıralarının lap əvvəlində dayandım, qəfildən 

namazı sona çatdırıb hədis oxumağa başlayan bir şəxsi gördüm, hamının 

diqqəti ona tərəf yönəldi, o bu sözləri üç dəfə təkrar etdi; “ Bu ümmətin 

başçıları öz yollarını azmış və axirətlərini zülmətə çevirmişlər, amma mənim 

ürəyim onlara yanmır, mən onların əli ilə haqq yolundan azmış (və Əhli -beyt 

yolunu getməkdən məhrum olmuş) müsəlmanların halına yanıram”2 

O yalnız Əbu Bəkrin hakimiyyətini pisləmirdi, Əbu Bəkrdən sonra gələn və 

ondan da zalım olan xəlifələrin də tutduğu yola açıq şəkildə qarşı çıxır və hər 

zaman onların islama zidd əməllərini ifşa edirdi. 

Bir gün Osmanın hakimiyyəti barədə ondan soruşuldu ,o dedi: “ Bu 

ümmətin başçıları öz yollarını azmış və axirətlərini zülmətə çevirmişlər, amma 

mənim ürəyim onlara yanmır, mən onların əlilə yolundan azmış 

müsəlmanların halına yanıram.” Übəy sonra əlavə etdi: “ Əgər ölməsəm cümə 

gününə qədər sağ qalsam, məni öldürsələr belə, pərdələri kənara çəkəcək və 

                                                 
1 “Ehticac təbərsi” , cild 1i, səh 67-69.( qədim Nəcəf çapı) 
2 “Hilyətül övliya” , cild 1, səh 252. 

həqiqətləri bəyan edəcəyəm”. Amma təəssüflər olsun ki, onun ömrü vəfa 

etmədi, elə həmin həftənin cümə axşamı günü dünyasını dəyişdi.1 

Bəli o uzun illər apardığı mübarizələrdən sonra, Osmanın xəlifəliyi zamanı 

hicri tarixinin 30 ya 32-ci ilində dünyasını dəyişdi, onun ruhu sanki bir quş 

kimi behiştə tərəf qanad çaldı. 

 

3-ƏBU RAFE 

ŞİƏ MƏZHƏBİNDƏ FİQH VƏ HƏDİS ELMLƏRİNİN 

TƏSİSÇİSİ 

O “Bədr” müharibəsindən başqa bütün müharibələrdə iştirak etmiş, 

ömrünün bir hissəsini cihad meydanlarında keçirərək islamın düşmənlərindən 

olan ərəb cəngavərləri ilə vuruşmuşdu, buna baxmayaraq ömrünün digər bir 

hissəsini isə elmi çalışmalara sərf etmişdir, çünki o Peyğəmbər (s)-dən və Əli 

(ə)-dan eşitdiyi həqiqətləri yazaraq kitab şəklinə salmışdı. 

Onun elm sahəsində gördüyü işlərin əhəmiyyəti onda bilinir ki, o zaman 

Peyğəmbəri (s)- in buyurduğu hədisləri yazmaq böyük cinayət hesab 

olunurdu! Çünki ikinci xəlifə rəsmi olaraq hədis yazmağı qadağan etmiş və bu 

barədə belə demişdi: 

“Hər kəs Peyğəmbər (s)-dən hədis yazıbsa, onu yox etməlidir.” 

 

ƏBU RAFE  

Bəzi vaxtlar bir nəslin məşhurlaşmasında bir və ya bir neçə seçmə şəxsiyyət 

rol oynayır. Bu şəxsin tarixi əzəmətinə görə bütün qohumlar şöhrətlənir və 

əzəmətlə yad olunurlar. Əbu Rafein nəsli də belə idi. 

 Əbu Rafe böyük bir nəslin təməlçilərindən hesab olunur, bu nəsl köklü və 

əsl şiə nəsillərindən biridir. Şiəçiliyin tarixində Əbu Rafe adı ilə tanınmışdır. 

Bu nəsil zaman-zaman elmə və fəzilətə malik olan böyük şəxsiyyətlərin beşiyi 

olmuşdur. 

Bəhrulülum deyir: 

“Əburafe nəsli ən pak və ən tanınmış şiə nəsillərindəndir, bu nəslin islam və 

iman yolunda parlaq keçmişi vardır, Əbu Rafe nəsli bu yolda böyük və 

səmərəli addımlar atmışdı.”2 

Əbu Rafe Məkkədə yaşayırdı, o bir müddət  Abbas ibni Əbdül Mütəllibin 

qulu olmuş , sonra isə Peyğəmbər (s)-in qulu olmaq iftixarına nail olmuşdur.  

Abbas onun islam dininə olan meylini Peyğəmbər (s)-ə xəbər verəndə Həzrət 

                                                 
1 “Biharül ənvar” , cild 8,səh 336 .( kompani çapı) 
2 “Tənqihul məqal” cild 1, səh 9. 

onu azad etdi və Əbu Rafe o gündən “Peyğəmbər (s)-in azad edilmişi”1 adı ilə 

məşhur oldu. Əbu Rafe uzun müddət Peyğəmbər (s)-in səfalı və nurlu evində 

yaşadı, o Peyğəmbər (s)-ə o qədər yaxınlaşmışdı ki, Həzrət oğlu İbrahimin 

maması olmuş  Sələmi adlı kənizini ona ərə verdi. Əbu Rafe  Peyğəmbər (s)-in 

evində böyüdüyünə görə, o Həzrət sədəqədən istifadə etməyi ona qadağan 

etmişdir, çünki sədəqə Peyğəmbər (s)-in ailəsinə haramdır. 

*** 

İslam tarixində Əbu Rafein adı ilk dəfə “Bədr” müharibəsində parladı. 

“Bədr” azacıq su cəmləşən bir məntəqənin adı idi. “Qüreyş” silahlıları Əbu 

Süfyanın başçılıq etdiyi ticarət karvanına kömək etmək məqsədi ilə o 

məntəqəyə gəlmişdilər. (onlara “Qüreyş” karvanının  islam döyüşçülərinin 

mühasirəsində qalmaq təhlükəsi xəbəri verilmişdi.) Məkkə bütpərəstlərinin 

ticarət karvanının heç bir xətər olmadan yeni təşkil olunmuş islam 

hökumətinin ərazisindən keçib getmələrinə baxmayaraq, “Qüreyş” qəbiləsinin 

başçıları ağır və dağıdıcı bir hücuma keçməklə gənc islam məktəbinə 

dözülməz bir zərbə vurmaq qərarına gəldilər. Onların bu hücumları ilə 

müsəlmanları tənbih etmək istəyirdilər ki, bir daha onların karvanlarına 

toxunmasınlar . Onlar “Qüreyş” tacirlərinin toxunulmazlıqlarını təmin etmək 

məqsədi ilə bu hücumla müsəlmanlara qulaq burması vermək istəyirdilər. 

Qüreyşlilər öz hərbi qüvvələrini toplayaraq, müharibə əhvalı yaradan 

musiqi sədaları altında “Bədr” məntəqəsinə hücum etdilər. 

Müşrük və bütpərəstlərin bu hücumu barədə islam Peyğəmbər (s)-ə 

məlumat çatdı, o Həzrət “Qüreyş” ordusunun qarşısını almaq üçün islam 

qoşununa başçılıq edərək “Bədr” məntəqəsinə tərəf yollandı. 

“Bədr” deyilən məntəqədə iki qoşun üz-üzə gəldilər, çox dəhşətli müharibə 

baş verdi. Düşmən qüvvələrinin islam ordusundan üç dəfə çox olmasına 

baxmayaraq, onlar yetmiş nəfər itki verərək məğlubiyyətlə geri qayıtdılar. 

Müşrüklərin məğlubiyyət və müsəlmanların qələbə xəbərini Əbu Süfyan ibni 

Haris Məkkəyə çatdırdı ( o zaman Əbu Süfyan hələ müsəlmançılığı qəbul 

etməmişdi). Bu xəbər Məkkədə qəm qüssə və vəhşət əhval ruhiyəsi yaratdı. 

Yaxşı olar baş vermiş hadisələrin ardını Əbu Rafein dilindən eşidək: 

Əbu Rafe deyir: Mən o gün Məkkədə Abbas ibni Əbdül Mütəllibin qulu 

idim, mən və Abbas və onun həyat yoldaşı Ümmül Fəzl islam dinini qəbul 

edənlərdən idik. Amma Abbas bunu gizli saxlayırdı. Çünki onun var dövləti 

qüreyşilərin əlində idi, qorxurdu islam dinini qəbul etməsini bütpərəstlər 

bilsələr onun çoxsaylı var dövlətini qaytarmayalar. (Abbas bu barədə o qədər 

ehtiyat və təqiyyə2 ilə rəftar edirdi ki, hətta məğlubiyyət qarşısında qalaraq 

Məkkə ordusuna qoşularaq “Bədr”ə tərəf hərəkət etdi, çünki Qüreyş başçıları 

hamıya elan etmişdilər ki, bu müharibədə Məkkəlilər ya özləri iştirak etməli 

                                                 
1 ərəb dilində bu ad belə səslənir “Məvla Rəsulullah” 
2 Bir dinə ya məsləkə mənsub olmasını gizlətmə, öz etiqadını , məsləkini  başqalarından 

gizlətmə . 

ya da öz yerlərinə başqa bir şəxsi göndərməlidirlər. Əbu Cəhl və digər böyük 

Qüreyş şəxsiyyətləri şəxsən özləri bu müharibədə iştirak etdirdilər, amma Əbu 

Ləhəb  As ibni Himama pul verərək öz yerinə müharibəyə göndərdi. Abbas 

müşrüklərin əlində olan sərvətinə görə məkkəlilərin ordusuna qoşuldu.Həm də 

o bilirdi ki, özü bu müharibədə iştirak etsə müsəlmanlara heç bir zərər 

yetirməyəcək, öz yerinə göndərdiyi şəxsin isə bu məsələni riayət edib 

etməməyi məlum deyildi. Bu iki səbəbə görə o “Bədr” döyüşündə iştirak etdi 

və nəticədə əsir düşdü və bir miqdar pul ödəməklə azad oldu. 

Əbu Rafe deyir: 

Hələ Qüreyş qoşununun qalib ya məğlub olma xəbəri məlum deyildi, 

Məkkə şəhəri dəhşətli bir sükuta qərq olmuşdu. Gözlənilmədən Əbu Süfyan 

ibni Haris Məkkəyə gələrək ilk olaraq cəbhədə baş verənləri hamıya xəbər 

verdi. 

Mən və Abbasın xanımı Ümmül Fəzl qapısı küçəyə açılan otaqda 

oturmuşduq, bizimlə küçə arasında bir pərdə var idi, hər ikimiz Qüreyşlilərin 

məğlubiyyət xəbərini eşidəndə sevindik və qürur hissi keçirdik. Bu zaman Əbu 

Ləhəb gələrək biz olan otağın yaxınlığında əyləşdi. Onun gəlişindən neçə 

dəqiqə keçmədən camaatın səsi eşidildi: Əbu Süfyan gəldi, Əbu Süfyan gəldi! 

Əbu Ləhəb Əbu Süfyani görən kimi onu səslədi bura gəl, bilirəm bütün 

xəbərlər səndədir. Əbu Süfyan Əbu Ləhəbin yanında əyləşdi, camaat onun 

ətrafına toplaşaraq təzə xəbərləri eşitmək intizarında idilər. Əbu Ləhəb dedi; 

Qardaş oğlu! De görüm başınıza nə gəldi? 

Əbu Süfyan dedi; And olsun Allaha müsəlmanlarla üz-üzə gələn kimi, 

üstümüzə elə hücum etdilər ki, özümüzü itirdik, artıq özümüzü qorumağa 

taqətimiz qalmamışdı, bizi istədikləri tərəfə sürükləyir və əsir götürürdülər. 

Mən öz döyüşçülərimizi belə şücaətli görmürəm. Bu müharibədə döyüş 

meydanında islam igidlərindən başqa səmadan yerə enən bir dəstə ağ 

geyimliləri də gördüm, onlar bir işarə etməklə bizi əldən salırdılar. Biz əgər 

qüvvə baxımından müsəlmanları üstələsəydik də, o ağ geyimlilərin qarşısında 

müqavimət göstərə bilməyəcəkdik.   

Əbu Rafe öz sözünün davamında deyir: Əbu Süfyanın sözü bura çatanda 

mən qapının pərdəsini kənara çəkərək dedim: “Onlar müsəlmanların köməyinə 

gələn Allah mələkləri idilər.” 

Əbu Cəhlin, Şibənin, Ütbənin və digər ərəb cəngavərlərinin ölüm xəbəri və 

Əbu Süfyanın gətirdiyi dəhşətli xəbərlər Əbu Ləhəbin canına elə lərzə 

salmışdı ki, az qalmışdı özündən getsin, mənim cəsarətlə islamı müdafiə 

etməyim onu lap qəzəbləndirdi, o qəzəbini soyutmaq üçün üzümə möhkəm bir 

şillə vurdu, mən ayağa qalxaraq onunla tutuşdum, amma arıq olduğuma görə 

Əbu Ləhəb məni yerə çırparaq sinəmin üstündə oturdu və üzümü 

yumruqlamağa başladı. Bütün bunları görən Ümmül Fəzl çox narahat oldu, 

yerindən sıçrayaraq bir böyük taxtanı götürüb Əbu Ləhəbin başına elə vurdu 

ki, başı yarıldı və dedi: “Abbas yoxdur onun köməksiz qulunu belə 

şillələyirsən?” Əbu Ləhəb başından üzünə qan axa-axa oradan uzaqlaşdı. 

Əbu Ləhəb öz qəzəbini Əbu Rafei döyməklə bir qədər soyutsada, onun 

narahatçılığı o qədər dərin idi ki, bir müsəlmana əziyyət verməklə soyumazdı. 

Bəli Qüreyş ordusunun rüsvay edici məğlubiyyəti onun ruhunda elə bir təsir 

qoymuşdu ki, o buna bir həftədən artıq dözə bilmədi. Səkkizinci gün sona 

çatmamış Əbu Ləhəbin qəm qüssədən canı çıxdı.1 

Baş vermiş bu hadisədən belə nəticəyə gəlirik ki, Əbu Rafe o zaman 

mələklərə agahlığı və imanı2 ilə yanaşı möhkəm əqidəyə də malik idi. O öz 

imanının və şücaətinin sayəsində Əbu Ləhəbin nə qədər daş ürəkli və qəzəbli 

olmasını bilsədə həqiqəti bəyan etməkdən qorxmadı və əziyyət və işgəncələrə 

dözməklə də olsa belə öz haqq sözünü deməkdən çəkinmədi.  

 

PEYĞƏMBƏR (S)-İN ƏLİ (Ə)-IN ƏLEYHİNƏ OLAN 

ŞƏXSLƏRİN BARƏDƏ NEÇƏ İLLƏR ƏVVƏL 

BUYURDUĞU SÖZLƏR  

Əbu Rafelə  islam Peyğəmbər (s) dünyasını dəyişməzdən əvvəl Əmirəl-

möminin Əli (ə)-ı səmimi qəlbdən sevənlərdən biri idi. O Əli (ə)-ın əzəmətli 

məqamına saf və möhkəm əqidə ilə yanaşırdı. Bütün bunlar aydın sübutlardan 

və Peyğəmbərimiz (s)-in aşkarcasına buyurduğu sözlərdən qaynaqlanırdı. 

Çünki o Həzrət hər bir fürsət və münasib vaxtda Əli (ə)-ın üstünlüklərini və 

başqa şəxslərdən fərqli olmasını müsəlmanların yadına salır və ondan itaət 

etməyin lazımlığını tövsiyə edirdi. Bəzən Peyğəmbər (s) gələcəkdə baş 

verəcək hadisələri əvvəcəldən bəyan etməklə müsəlmanları Əli (ə)-ın əleyhinə 

olmaqdan çəkindirirdi. Aşağıda gətirəcəyimiz əhvalat buna bir misaldır. Əbu 

Rafe özü bu səhnənin şahidi olmuşdur.  

Əburafe deyir: 

Mən Peyğəmbər (s)-in evinə daxil oldum, o Həzrətin otağın bir tərəfində  

yatdığını gördüm, otağın digər tərəfində isə bir həşəratı müşahidə etdim. Öz- 

özümdə fikirləşdim ki, əgər bu həşəratı öldürsəm səs-küyə Peyğəmbər (s) 

yuxudan oyanar, bu səbəbdən qərara gəldim ki, o həzrətin yaxınlığında 

əyləşim  və onu həşəratdan qoruyum. Çox çəkmədən islam Peyğəmbəri (s) 

yuxudan oyandı və bu ayəni tilavət etdi: 

“Sizin hamınız ancaq Allah, onun Peyğəmbəri və iman gətirənlərdir. O 

kəslər ki, namaz qılır və rukuda olduqları halda zəkat verirlər3” Sonra 

                                                 
1 “Sireyi ibni Hişam” cild 2, səh 301-302.  
2 Quranda mələklərə inamı Allahın varlığı və qiyamət gününə inamla yanaşı gətirmişdilər, və 

mələklərə inamı qeybə iman gətirməyin bir nümunəsi kimi bəyan etmişdir. İslam baxımından 

qeybə iman gətirmək Allahpərəstliyin və islamın sütunlarındandır. 
3 (Maidə surəsi ayə 55) Mühəddislərin (hədis nəql edənlərin) və tarixçilərin nəzərinə görə bu 

ayə Həzrəti Əli (ə) barədə nazil olmuşdur. Onların hamısı yekdilliklə qəbul edirlər ki, Əli (ə) 

buyurdu: Əli (ə)-ın arzusunu yerinə yetirək Allaha həmd olsun,Allah 

tərəfindən əta olunmuş bu fəzilət və üstünlük Əli (ə)-a mübarək olsun. 

Sonra üzünü mənə çevirərək soruşdu: Burada niyə əyləşmişsən? 

Mən orada oturmağın səbəbini dedim, Həzrət buyurdu: Ey Əbu Rafe bir 

qrup yolunu azmış insan Əli (ə) haqlı ola-ola onunla müharibə edən zaman sən 

kimə tərəfdar olacaqsan, o vaxt yolunu azmışların əleyhinə cihada qalxmaq 

hamıya vacibdir və cihad etməyə qüvvəsi olmayanlar isə heç olmasa 

qəlblərində o Allah düşmənlərinə nifrət bəsləsinlər.  

Mən bu sözləri eşidəndə çox narahat oldum və Peyğəmbər (s)-dən xahiş 

etdim ki, o zaman Əmirəl-möminin Əli (ə)-ın tərəfdarı olmağım barədə dua 

etsin, o həzrət dua etdi, sonra biz ikimiz də evdən çıxdıq Peyğəmbər (s) məni 

camaata göstərərək buyurdu: “Ey camaat! Hər kəs canıma və ailəmə əmin olan 

şəxsi tanımaq istəyirsə Əbu Rafeə baxsın, o hər baxımdan mənim üçün 

əmindir.”1  

*** 

Peyğəmbər (s)-in vəfatından sonra, Əli (ə) hakimiyyətdən və xilafətdən 

kənarda qaldı, amma iyirmi beş il ərzində üç xəlifənin dövründə baş verənlər, 

müsəlmanların əsas çətinliklərinin səbəbini bilmək üçün kifayət idi və bu 

illərdə baş verənlər camaatın Əli (ə)-a tərəf yönəltdi. 

Osmanın ölümündən sonra müsəlmanlar təkidlə Əli (ə)-dan onların 

rəhbərliyini öhdəsinə almağı və cəmiyyətə ədalət və insan hüquqlarını icra 

etməyi xahiş etdilər. Amma cəmiyyətin çox hissəsinin bu istəkdə olmasına 

baxmayaraq Əli (ə)-ın xəlifəliyi bir qrup insanların qəzəbinə səbəb oldu. 

Peyğəmbər (s)-dən Əli (ə)-ın fəzilətlərini eşidən digər bir dəstə isə öz qərəzli 

məqsədlərinə görə həqiqətləri deməkdən çəkindilər. 

Peyğəmbər (s)-in vəfatından sonra İraqda, Şamda və Misirdə islam dinini 

qəbul etmiş insanlar Peyğəmbər (s)-in buyruqlarını eşitməyə sonsuz 

məhəbbətləri var idi. Onların qulağına Əli (ə)-ın fəzilətləri barədə azacıq da 

olsa dəymişdi, o Həzrətin uca şəxsiyyəti ilə tanış olmaq meyllərinin həddi-

hüdudu yox idi. Amma yuxarıda qeyd etdiyimiz mənfur şəxslər qəlblərindəki 

həsədə və kinə və ya Müaviyyə hakimiyyətindən umduqları maddi 

mənfəətlərinə görə həqiqətin üzərinə pərdə atıb hamının qəbul  etdiyi 

gerçəklikləri gizlətdilər. Bəzən Əli (ə) onlara belə müraciət edirdi: “Hər kəs 

islam Peyğəmbəri(s)-dən mənim barədə nə eşidibsə söyləsin”, onlar susurdular 

bir gün Peyğəmbər (s)-in səhabələrinin iştirakı ilə təşkil olunmuş möhtəşəm 

bir yığıncaqda Həzrət buyurdu: Sizlərdən hər kəs  

 من کنت مولا فهذا علی مولا 

                                                                                                                                
namazda ruku vəziyyətində öz üzüyünü yoxsula verdi və yuxarıda bəyan olunan ayə nazil 

oldu. Bu məsələ təfsir, kalam və hədis kitablarında geniş formada gətirilmişdir.  
1 “Fehresti nəcaşi” , səh 3. 

”( yəni hər kəsin mövlası1 mənəmsə Əli onun Mövlasıdır2) hədisini 

Peyğəmbər (s)-dən eşidibsə qalxıb şahidliyini bildirsin, bir qrup qalxaraq öz  

şahidliklərini bəyan etdilər, lakin Ənəs3 və onun kimilər haqqı deməkdən 

boyun qaçırdılar, bəziləri isə eşitdiklərimizi unutmuşuq deyə bəhanə gətirdilər. 

Amma Əbu Rafe belə şəxslərdən tamamilə fərqli idi, o haqqı heç bir 

maneəsiz tam aşkarlığıla deyir və heç bir amil onu haqq və ədalət yolundan 

döndərə bilməzdi. Əbu Rafe Əli (ə)-ın xəlifəlik dövründə o Həzrətə sadiq 

qalaraq,onu hədsiz şücaətlə öz dili və qələmi ilə müdafiə etdi. Əmirəl-

möminin (ə)-ın hakimiyyətinin ilk günlərində Müaviyənin Şam şəhərində 

müxalifətçilik bayrağı qaldıranda və etiraz edən Təlhə və Zübeyir Bəsrəyə 

yollananda Əbu Rafe dedi: Peyğəmbər (s)-in tarix barədə zamanından əvvəl 

buyurduğu sözlər öz yerini tapdı, o Həzrətin Əli (ə)-a müxalif olanlar haqda 

buyurduqları Müaviyəyə, Təlhəyə və Zübeyirə aid imiş, islam Peyğəmbəri öz 

sözlərində bu Allah düşmənlərinin əleyhinə cihada qalxmağı hamıya vacib 

edib. 

Əmirəl-möminin Əli (ə)-ın xəlifəlik dövründə Əbu Rafein yaşı səksənlə 

doxsan arasında idi, amma qocalıq və bədəninin əldən düşməsi onun ruhunda 

zərrə qədər təsir qoymamışdı, əksinə onun qəlbi Peyğəmbər (s)-in Əhli -

beytinə məhəbbət və Əli (ə)-ın düşmənlərinə olan nifrət hissləri ilə aşıb-

daşırdı. Çox böyük ruh yüksəkliyi ilə möhkəm əqidə ilə Əli (ə)-ın dəstəsində 

Bəsrə peymanını pozanlara (Təlhə və Zübeyrə) qarşı vuruşdu və Kufəyə 

qayıdanda camaata üz tutaraq dedi: “ Bu gün heç kəsin mənim kimi məqam və 

fəzilətə malik deyil, Allah Rəsulu ilə iki peymanda iştirak etmişəm, onlardan 

biri “Əqəbə” heyəti digəri isə hüdeybiyyə hadisəsində olan “Rizvan” heyətidir 

və üç dəfə Allah yolunda hicrət etmişəm. Soruşuldu: Bu üç hicrət hansılardır? 

Əbu Rafe cavab verdi: Onlardan birincisi Cəfər ibni Əbutaliblə  Həbəşəyə 

hicrətimdir, ikincisi Peyğəmbər (s)-lə Məkkədən Mədinəyə səfərimdir.  

Üçüncüsü isə bu gün Əmirəl-möminin Əli (ə)-la Kufəyə gedişimdir.”4 

Bəli, o öz imamı Əli (ə)-la həmişə birgə olmaq üçün Mədinədəki evini və 

Xeybərdə olan kiçik mülkünü sataraq hədsiz istək və şövqlə, Əli ibni Əbutalib 

(ə) şəhadət dərəcəsinə çatan günə qədər o Həzrətin hüzurundan ayrılmadı. Əli 

(ə)-ın şəhadətindən sonra isə iftixar hissi ilə İraqda imam Həsəni Müctəba (ə)-

nın xidmətində oldu, onlar Mədinəyə qayıdana qədər birlikdə idilər. İmam 

Həsən (ə) bu böyük islam şəxsiyyətinin fədakarlıqlarına təşəkkür məqsədi ilə, 

atası Əli (ə)-dan ona irs çatmış evi iki hissəyə bölərək bir hissəsini Əbu Rafeə 

hədiyyə etdi və Mədinənin kənarından bir parça torpaq sahəsi ona bağışladı. 

Sonralar Müaviyyə o evi Əbu Rafein  adamlarından çox böyük qiymətə aldı. 

                                                 
1 yəni ağası,rəhbəri. 
2 Bu hədisi Peyğəmbər (s) sonuncu həcc ziyarətindən qayıdanda “Qədir -xum” deyilən yerdə 

buyurmuşdu. 
3 Peyğəmbər (s)-in səhabələrindən biri idi,o Əli (ə)-a müxalif çıxanlardan idi. 
4 “Fehresti Nəjaşi” səh.”4.  



33 

 

Əbu Rafe İraqdan Mədinəyə köçəndən sonra qocalığının və imanının 

yolunda çəkdiyi zəhmətlərin nəticəsində, doxsan ildən artıq yaşda dünyasını 

dəyişdi. 

 

QILINC VƏ QƏLƏM ƏHLİ 

Əbu Rafe Peyğəmbər (s)-in dövründə baş verən bütün müharibələrdə iştirak 

edən bir şəxsiyyət idi. (Yalnız “Bədr” müharibəsindən başqa. O bu müharibə 

zamanı Məkkədə Abbasın qulu idi.) O ömrünün bir hissəsini müharibə 

meydanlarında(islam dininə qarşı çıxan ) ərəb cəngavərləri ilə vuruşda keçirsə 

də, ömrünün digər bir hissəsini isə elmi çalışmalara həsr etmişdi. Əbu Rafe 

Peyğəmbər (s)-dən və Əli (ə)-dan öyrəndiyi həqiqətləri yazı şəklində qoruyub 

saxlamışdı. O islam Peyğəmbəri(s)-dən və  Həzrəti Əli (ə)-dan eşitdiyi bütün 

hədisləri məxsus bir nəzmlə kitab halına salmışdı.1 Onun gördüyü bu işin 

əhəmiyyəti onda aydın olur ki, o bu işi görərkən hədis yazmaq və Peyğəmbər 

(s)-in buyurduqları qeyd edib saxlamaq (dırnaq arası) islam xəlifəliyinin 

nəzərinə görə böyük cinayət hesab olunurdu, çünki ikinci xəlifə Peyğəmbər 

(s)-in hədislərinin yazılmasının qarşısını almaq məqsədi ilə bütün islam 

məntəqələrinə yazılı şəkildə xəbərdarlıq göndərərək bildirmişdi: “Peyğəmbər 

(s)-dən hədis yazanlar onu yox etməlidirlər”2 

Bu xəbərdarlığın islam cəmiyyətində çox pis nəticələri oldu, iş o yerə çatdı 

ki, Abdullah ibni Ömər Peyğəmbər (s)-in göstərişi ilə o Həzrətin hədislərini 

yazdığına baxmayaraq, xəlifənin bu siyasətinə görə öz yazdıqlarını elə gizlətdi 

ki, heç zaman hədis kitablarında onun adı ilə bağlı olan hədislər gözə dəymir.3  

Ikinci xəlifənin hədis yazmağa və onu saxlamağa aid apardığı siyasətin 

islam dininə o qədər zərəri dəydi ki, bu zərərləri heç bir yolla geri qaytarmaq 

olmaz, çünki Peyğəmbər (s)-in hədisləri yüz ilə yaxın tərk olundu, 

müsəlmanlar arasında müzakirə olunmadı, yazılmasına və qorunub 

saxlanmasına qadağa qoyuldu, bütün bunlar Peyğəmbər (s)-in hədislərinin 

təhriflərdən və dəyişikliklərdən amanda qalmamasına şərait yaratdı. Bu 

vəziyyət Ömər ibni Əbdül Əzizin  zamanına qədər davam edirdi. O hicri 

tarixlə 99-cu ildə çox şücaətli bir addım ataraq bu bidəti ləğv edərək camaatı 

hədis nəql etməyə və yazmağa həvəsləndirdi. 

Işin ən acınacaqlı tərəfi, bu illər ərzində fürsətdən istifadə edərək bir dəstə 

muzdur və yalançının yalan və əsassız sözləri zəmanə hakimlərinin xeyrinə 

hədis adı ilə qələmə vermələri idi, çünki nəql olunan hədisin sənədi və nə 

qədər mötəbər olması yalnız zehnlərdəki hafizə və kimlərdənsə eşidilməklə 

                                                 
1 Nəcaşi öz “fehrest” kitabında (4-cü səhifədə) bu kitabı nəzmli bir kitab adlandırmışdır. 
2 “Kənzül Ümmal” cild” 5, səh 239-ان من کتب حدیثا فلیحرقه       
3 Abdullah ibni Ömərin topladığı hədis kitabından əlavə, hədis kitablarında Peyğəmbər (s)-in 

səhabələrindən heç birinin hədis mövzusunda yazdıqları kitablar yoxdur. Yalnız Şafei öz 

kitabında  Səd ibni Übadənin adını çəkir. (“Tərtibul Müsnəd” cild 2, səh 179) 

ölçülərsə, təbii ki hər kəs bir cür iddia edəcəkdir, çünki bu dövrdə hər kəs öz 

istədiyini hədis adı ilə yayır və heç bir kitab-dəftərə və hesab - kitaba istinad 

etmirdi. Belə şəraitdə özünü mühəddis kimi qələmə verən, öz şəriətinə zidd 

olan maraqlarına görə özündən hədis qondaran onlarla Əbuhürəyrənin 

meydana çıxması aydın məsələ idi.  

Burada bir sual meydana gəlir, hədis nəql edilməsinə və onu qoruyub 

saxlamağa qadağa qoymağın səbəbi nə idi, və ikinci xəlifə hansı qanuna 

arxalanaraq belə siyasət yeritdi? Bir halda ki, Peyğəmbər (s)-in hədisləri və 

buyurduqları hədislər Quran-kərimin ayələri kimi etibarlı idi və ona əməl 

etmək bütün müsəlmanlara vacib idi. Quran-kərim Peyğəmbər (s)-in 

buyurduğu sözlər (fərqi yoxdur bu söz quran ayəsi ola, yaxud ləfziəri 

Peyğəmbərdən. Amma əsas özəyi vəhy olan hədislər) barədə belə buyurur; 

“O keyfi istəyəni (havadan) danışmır. Bu ancaq (Allah dərgahından) nazil 

olan bir vəhydir.”1 

Abdullah ibni Ömər şəxsən özü Peyğəmbər (s)-dən belə nəql edir: o Həzrət 

mənə buyurdu: “Ey Ömərin oğlu! Mən haqqdan başqa bir söz demirəm, bu iki 

dodağımın arasından yalnız haqq söz xaric olur, dediklərimin hamısını yaz.”2 

Peyğəmbər (s)-in hədislərinin həddən artıq əhəmiyyəti ola-ola və dinimizi 

təbliğ etməyin əsası və imanların islam həqiqətləri ilə tanışlığının mühüm 

vəsiləsi olduğu bir halda, ikinci xəlifənin Peyğəmbər (s)-in hədislərinin 

yazılmasının qarşısını almaq üçün islam məntəqələrinə xəbərdarlıq 

göndərərək, yazılı şəkildə “hər kəs Peyğəmbərdən hədis yazıbsa onu yox 

etməlidir” sözlərini bildirməsi nə qədər düzgün idi. Görəsən xəlifənin bu 

siyasəti, daim savad və elmin genişlənməsinə tərəfdar olan islam dininin 

mahiyyəti ilə nə qədər uyğun idi? Bu sualın cavabında, xilafət tərəfdarları əl-

ayağa düşərək ikinci xəlifənin bu addımına haqq qazandırmaq üçün özlərindən 

fəlsəfə düzəldib iddia edərək deyiblər: Peyğəmbər (s)-in hədisləri ilə quran 

ayələri qarışıq düşməsin deyə hədis yazılışına qadağa qoyulmuşdur.3 

Bu cavab o qədər əsassızdır ki, onun haqqında danışmağa dəyməz, çünki 

Peyğəmbər (s) dünyasını dəyişəndə bütün quran surələri və ayələri sayılaraq 

qeydiyyata salınmışdı, vəhyi yazanlar və quran qariləri öz güclü hafizələri ilə 

quranı bütünlüklə yazmış və ya əzbərləmişdilər. Quran-kərimin xüsusiyyətləri 

elə müəyyənləşmişdir ki, heç kəs bir hərf də ondan azalda yaxud bir hərf 

çoxalda bilməzdi. Belə olan halda hədis yazmağın qurana zərərli ola 

bilərdimi? 

Bundan əlavə Qurani məcid, fəsahət, bəlağət və cümlə quruluşu 

baxımından mövqeyinə görə heç bir kalama oxşarlığı yoxdur, hər kalam 

fəsahət baxımından nə qədər yüksək səviyyədə olsada quranla dəyişik düşməz. 

Əli (ə)-ın “Nəhcülbəlağə” kitabındakı buyurduğu sözlər və eləcədə Peyğəmbər 

                                                 
1 “Nəcm” surəsi ayə4-5.   
2 “Müstəədrəki hakim”, cild1, səh.104.  
3 “Əzva əsla sünəti Mühəmmədiyyə” , səh 43 Mötəbər sünnü mətnlərindən nəql edərək. 

(s)-in xütbələri fəsahət, cazibə və şirnlik baxımından qurandan sonra ikinci 

dərəcəlidirlər, amma heç zaman quranla dəyişik düşmürlər. Əmirəl-möminin 

(ə)-m öz xütbələrinin əsasında gətirdiyi quran ayələri o Həzrətin sözlərinin 

arasında günəş kimi parlayır və ərəb ədəbiyyatından xəbərdar olan hər bir 

oxucu bu iki kalamın arasında fərq qoyur. 

 

BU XƏBƏRDARLIĞIN ARXASINDA SİYASİ 

MƏQSƏDLƏR VAR İDİ 

Bu xəbərdarlığın siyasi məqsədlərlə yayımlanmasına bəzi mövcud 

əlamətlər şahidlik verir. Hədəf bu addımın sayəsində Peyğəmbər (s)-in 

buyurduğu  hədislərdə Əli (ə)-a verilmiş böyük üstünlükləri yox etmək idi. 

Çünki Əmirəl-möminin (ə) Peyğəmbər (s) həyatda olduğu zaman o Həzrətdən 

müxtəlif sahələrdə öyrəndiyi həqiqətləri və hədislər toplusunu ayrı-ayrılıqda 

kitab şəklində qeyd etmişdi. 

İslam mühəddislərinin nəzərinə görə o Həzrət aşağıda qeyd edəcəyimiz altı 

kitabı yazı halına gətirmişdir. 

Allah Rəsulunun qılıncının qınında yerləşən silindir şəklində olan kitab. 

Kitabı fəraiz (yəni vacib əməllər barəsində olan kitab) 

Peyğəmbər (s)-in imla şəklində buyurduğu sözlərin Əli (ə) tərəfindən 

yazdığı kitab 

Kitabı adab (yəni ədəb və tərbiyə barədə yazılan kitab) 

Əlcamiə 

Əlcəfr 

Bu kitablar bizim istifadəmizdə olmasada,    rəvayətlərdə və yazılmış 

tarixlərə görə bütün bu kitablar məsum imamların və o Həzrətin vəsilərinin 

hüzurundadır. Bir qrup şiə onları imam Sadiq(ə)-ın hüzurunda görmüşlər.1 

 

PEYĞƏMBƏR (S)-İN HƏDİSLƏRİ İKİNCİ DƏFƏ NECƏ 

YAZILARAQ CƏMLƏŞDİ 

Bəzi mühəddislərin hədis yazmasına qadağanı Peyğəmbər (s)-in özünə 

nisbət vermələri çox təəssüf doğurur, onların dediyinə görə o Həzrət 

buyurmuşdur: “ Dediyim sözlər arasında qurandan başqa heç bir söz yazılaraq 

saxlanmasın və hər kəs belə sözləri yazıbsa tezliklə onu yox etsin”2 

  Aşağıda bəyan edəcəyimiz əlamətlərə əsasən bu hədisin heç bir əsası 

yoxdur. 

1-Əmirəl-möminin (ə) Peyğəmbər (s)-in ən fəzilətli şagirdi və o Həzrətin  

elm şəhərinin qapısı idi, islam Peyğəmbəri(s)-dən bir çox hədislər yazmışdır 

                                                 
1 “Təhzib” ,cild 1, səh 195.  
2 “Əzva” kitabının müəllifi bu hədisin dəqiq sənədini səhifə42 də yzmışdır. 

və onun yazdıqları bu hədislər əl bə əl özündən sonra imamlığa çatan 

övladlarına çatmışdır. Əgər islam Peyğəmbəri hədis yazmağı qadağan etsəydi 

Əli (ə) bir anda o Həzrətlə müxalifətçilik etməzdi. 

2- Peyğəmbər (s)-in öz zamanında müxtəlif məktublar cür -bəcür 

mövzularda, o cümlədən şəri hökmlər, mühakimə üsulları, siyasət barədə 

yazılar yazılmış və mühəddislər və tarixçilər etibarlı sənədlərə əsasən bu 

məktubları qeydiyyata salmışlar. Bu məktubların çox az bir hissəsi islama 

dəvət və çağırış haqdadır, amma onların çoxusu şəri  hökmlərin və vacib olan 

əməllərin izahı barədə yazılmışdır. Belə olan halda necə inanmaq olar ki, bir 

tərəfdən Peyğəmbər (s) Qurandan başqa bütün dediklərinin yazılışını qadağan 

etsin, digər tərəfdən isə onun öz gözünün qarşısında üç yüz məktub ( bu 

məktubların iki yüz on altısı bizim əlimizdədir) yazılmışdır. Bu məktubların 

hamısı islam dininin sözünü və göstərişlərini əks etdirən müxtəlif mövzularda 

olduğu halda Həzrət onların yazılmasının qarşısını almasın? 

Ümumiyyətlə vəhy və Peyğəmbər(s)ə aid olan mənbədən bizə çatan 

hədislər, forma baxımından Qurandan fərqlənsədə belə hədislərə əməl etməyin 

vacibliyi və mötəbər mənbə olması baxımından Quranla eyni səviyyədədir, 

belə olan halda bu hədislər niyədə yazılmamlıdırlar? Minlərlə şəriət 

hökmlərinin mənbəyi, Quranın və islamın bəşəriyyətə izah edən bu hədislərin 

uzun illər diqqətdən kənarda qalması nə dərəcədə məqsədə uyğun idi. Axırda 

bir qədər dinə yaxın ruhda olan əməvi xəlifələrindən biri,1 dini namusları 

oyun-oyuncağa çevirən, zəmanə hökmdarlarının muzduru olan, özünü 

mühəddis kimi qələmə verən bir dəstə yalançı və hoqqabazın vasitəsilə 

müsəlmanların ən qiymətli mənəvi sərvətlərinin təhlükəyə düşməsini görüb 

məsuliyyət hissi keçirərək bu bədbəxtçiliklərə son qoydu. 

Ömər ibni Əbdüləziz Şam şəhərindən öz məktubunda Mədinənin ən böyük 

alimlərindən biri Əbu Bəkr ibni Həzmə belə yazdı: “Peyğəmbər (s)-in 

hədislərini bir yerə yığın, onların hansı səhih hədisdirsə onu qeyd edin, mən 

alimlərin ölümü ilə onların əsərlərinin də yox olmasından qorxuram”2 

Əbuniəm İsfəhaninin  nəql etdiyinə görə, Ömər ibni Əbdül Əziz  bütün 

islam məntəqələrinə yazılı şəkildə xəbərdarlıq göndərərək bu sözləri elan etdi: 

“Peyğəmbər (s)-in hədisləri barədə diqqətli olun və onları yazaraq saxlayın”. 

Amma Peyğəmbər (s) hədislərini yazmamağa görə islam cəmiyyətinə dəymiş 

zərər heç zaman bir xəbərdarlıq məktubu ilə aradan qalxa bilməzdi.Əbdül Əziz 

bu addımından sonra çox yaşamadı və Hişam ibni Əbdül Məlik  hakimiyyəti 

ələ aldı, onun hakimiyyətinin zamanında islam və müsəlmanların inkişafı üçün 

az da olsa təşəbbüs göstərilmədi. O hicrətin 125-ci ilində dünyasını dəyişdi, 

ondan sonra Şam və Hicaz mühəddislərinin3 başçısı  Mühəmməd ibni Müslim 

                                                 
1 Bu, 99-cu hicri ilində xilafətə çatmış 110-cu hicri ilində dünyasını dəyişmiş Ömər ibni Əbdül 

Əziz Əməvi idi. 
2 “Səhih Buxari”, cild 1, elm kitabı səh 27.. 
3  

ibni Şəhab Zəhri  bu böyük məsuliyyəti öhdəsinə alaraq hədislərin yazılmasına 

başladı.  

ŞİƏ, HƏDİSLƏRİN YAZILIŞINDA DİGƏR 

MÜSƏLMANLARDAN İRƏLİDƏ  

Sünni məzhəbində olanlar hədis yazılmasına qoyulan əfsanəvi qadağaya 

görə yüz və yaxud daha artıq illər ərzində Peyğəmbər (s)-in hədislərini 

yazmadılar, amma şiələr bu yolda fədakarlıq göstərdilər. Peyğəmbər (s)-in öz 

zamanında və o Həzrət dünyasını dəyişəndən sonra hədis yazmaqdan 

çəkinmədilər.  Peyğəmbər (s)-in hədislərinin ilk yazıçısı olan Əli (ə)-dan sonra 

Əbu Rafe  “Əssünən vəl əhkam vəl qəzaya” adlı kitabı yazdı, bu kitabda o 

islamın müxtəlif  hökmlərini izah etmiş, namaz, oruc, zəkat, həcc və digər 

şəriət qanunları barədə mövzulara toxunmuşdur. Əgər biz bu kitabı ən birinci 

yazılmış hədis kitabı hesab etsək, deməli bu kitab fiqh elmində ilk kitab hesab 

olunacaqdır.  

Əbu Rafedən sonra da şiə yazıçıları hədislərin yazılmasında fəallıq 

göstərərək şiənin bu yolda irəli getməsini sübuta yetirdilər və öz 

rəhbərlərindən (yəni Peyğəmbər (s)-dən və məsum imamlardan) nəql olunan 

hədislərin təhrif olunmamağını təmin etdilər.  

 

4-ŞEYİR VƏ CİHAD MEYDANININ QƏHRƏMANI 

Bütpərəstlərin ordusunun Muhəmməd(s)-ə qalib gəlməsi üçün bu orduda 

iştirak edərək bütpərəstlik bayrağını qaldırdığım günlərdə özümü gecənin 

qaranlığında yolunu azmış şəxs kimi hesab edirdim, amma bu gün özümü 

hidayət olunmuş hesab edirəm. 

Mənim Allaha tərəf hidayət edən şəxsdən uzun illər üz çevirmişdim! (Bu 

sözlər Əbu Sufyan ibni Harisdəndir) 

 

ƏBU SÜFYAN İBNİ HARİS. 

O “Bəni Haşim” tayfasından idi. Peyğəmbər (s)-in əmisi oğlu və süd 

qardaşı idi, çünki o da Muhəmməd (s) kimi Əbdül Müttəlibin nəvəsi idi və bir 

müddət Peyğəmbər (s)-in dayəsi olan Həlimeyi Sədiyyə-dən süd əmmişdi. 

Əbu Süfyan həzrət Məhəmməd (s)-in yalnız əmisi oğlu deyildi, o islam 

peyğəmbərinin uşaqlıq dostu və o Həzrətlə birgə böyüyüb boya-başa çatan 

şəxslərdən biri idi. Əbu Süfyan Peyğəmbər (s)-in uca şəxsiyyəti, sədaqəti və 

nə qədər düz danışan olması ilə çox gözəl tanış idi. O bilirdi ki, əmisi oğlu 

həzrəti Məhəmməd (s) digər insanlardan fərqlənərək yüksək və fövqəladə bir 

şəxsiyyətə malikdir. 

Bütün bunları nəzərə alaraq onun islam Peyğəmbəri(s)-ə iman gətirməsi və 

ondan itaət etməsi çox təbii görünürdü. Amma o iman gətirməməklə 

kifayətlənməyərək islam dininin ən qatı düşmənlərinin sırasına keçdi və bu 

düşmənçilik 20 il davam etdi. O bu 20 il ərzində Peyğəmbər (s) və 

müsəlmanlarla düşmənçilik yolunda heç bir ədavəti əsirgəmədi. Gözəl şer 

istedadı olduğuna görə, öz şerlərində müsəlmanları, bəzən də Peyğəmbərin 

özünü pisləyərək layiqsiz sözlər deyir və ələ salmağa çalışırdı.1 

Müşrüklərin Peyğəmbər (s)-i və o Həzrətin tərəfdarlarını hər təbliğ vasitəsi 

ilə gözdən salmaq istədikləri bir şəraiti və eləcə də şerin insanların 

düşüncəsində nə qədər təsirli olmasını nəzərə alsaq, onun bu satirik şerlərinin 

düşmən üçün nə qədər əhəmiyyətli olması aydın olur. 

Amma görəsən bu düşmənçiliyin səbəbi nə idi? Hansı amil səbəb olmuşdu 

ki, o öz əmisi oğlunun, elə bir şəxsin ki, onun şəxsiyyətinin dərinliklərini  

hamıdan çox tanıyırdı, qəbul etməsin və onun əleyhinə çıxsın? 

Tarix bu sualların qarşısında sükut edib, amma bəlkə də bu düşmənçiliyin 

səbəbi, islam dininin ilk günlərində müsəlmanların zəif və müşrüklərin 

qüdrətli olması idi. Çünki adətən onların böyük əksəriyyəti cəmiyyətdə hakim 

olan inanclardan təsirlənir və çox zaman kütlənin axınına tərəf yönəlirlər. 

Bəlkə də Əbu Süfyan da islam düşmənlərinin təsiri altına düşərək güman 

edirdi ki, əgər islam dini haqq bir dindirsə bəs nəyə görə onun tərəfdarları az 

və zəif, düşmənləri isə güclüdürlər? Bəli camaatın çoxu bu məntiqə 

əsaslanırlar, onlar cəmiyyətdə baş verənləri dəqiq analiz emir,məsələnin 

əsasına  diqqət etmirlər. 

Amma hər halda Əbu Süfyan gözlənilmədən öz əqidəsini dəyişdi və çox 

dərin və aşkar olan bir imanla islama tərəf üz çevirdi. Bu islam Peyğəmbəri(s) 

Məkkəni fəth etmək üçün ümumi səfərbərlik elan etdiyi zamana təsadüf edirdi. 

Bəli bu günlər tarixdə köklü dəyişiklik görünməkdə idi, əgər bir zaman 

islamçılar az qüvvə ilə təzyiqə məruz qalmışdılarsa, müşrüklərin dağıdıcı 

zərbələri onları öz doğma şəhərlərindən didərgin salaraq Mədinə şəhərinə 

hicrət etməyə məcbur edirdisə və islamın böyük Peyğəmbəri(s) Məkkəni qəm-

qüssə ilə tərk etmək məcburiyyəti ilə üzləşdisə, amma artıq bu gün zamanın 

səhifələri vərəqlənərək tarixə ayrı bir rəng vermişdi, islamın möhkəm və 

qüdrətli ordusu özünəməxsus şöhrəti ilə tanınırdı. 

Bu baxımdan islam barədə fikir dəyişikliyinin yaranmasının vaxtı çatmışdı 

və islam dini artıq tam başqa bir baxışla analiz olunmalı idi. 

PEYĞƏMBƏR (S)-LƏ GÖRÜŞ 

Əbu Süfyan Peyğəmbər (s)-in Məkkəyə tərəf hərəkətini eşidəndə evinə 

gələrək ailəsinə tezliklə Peyğəmbər (s)-ə tərəf getmələrini göstəriş verdi. 

Onun ailə üzvləri bu sözü eşidəndə hamı bir ağızdan dedilər: “ Görəsən, 

ərəblərin və əcəmlərin (ərəbdən qeyri xalqların) hamılıqla Məhəmmədin 

davamçısı olacaq bir günü görəcəyikmi?” Onlar əlavə edərək dedilər: Sən 

                                                 
1 “əl -İsabə” , cild 4, səh  90; “əd-Dərəcatürrəfiə” , səh 49-50. 

dünənə kimi Məhəmmədlə düşmənçilik edirdin, bir halda ki, hamıdan çox 

sənin ona himayəçilik etməyin gözlənilirdi. 

Əbu Süfyan öz quluna minik vasitəsinin hazır vəziyyətə salması barədə 

göstəriş verdi, sonra oğlu Cəfərlə birgə tələsik Məkkəni tərk edərək Mədinəyə 

tərəf yollandı və “Əbva” adlanan məntəqədə Peyğəmbər (s)-in hüzuruna 

gələrək islamı qəbul etdi. 

Əbu Süfyanın islamı necə qəbul etməsi və Peyğəmbər (s)-in onun böyük 

cinayətlərini bağışlaması barədə məlumatları eşitmək çox maraqlıdır, yaxşı 

olar ki, bu hadisələr barədə onun öz dilindən eşidək: Əbu Süfyan deyir: 

“Oğlum Cəfərlə birgə “Əbva” deyilən məntəqəyə çatdıq, bu zaman 

Peyğəmbər (s) öz ordusu ilə ora yetişdi. Mən Peyğəmbər (s)-in mənim 

əlimdən nə qədər qəzəbli olmasını bildirdim və xəbərdar idim ki, o həzrət 

mənim barədə müsəlmanlara “onu harada görsəniz öldürün” göstərişini 

vermişdi. Bütün bunlara görə qorxurdum Peyğəmbər (s)-in hüzuruna çatıb 

islamı qəbul etməzdən əvvəl öldürüləm. Bu deyilənləri nəzərə alaraq 

libaslarımı dəyişib üzümü bağlayıb oğlumun əlindən tutaraq yola düşdüm, 

təqribən 4  kilometr piyada yol getdim. Sübh tezdən Peyğəmbər (s)-in 

hüzuruna yetişdim, Allahın təkliyinə və Peyğəmbərin Allah elçisi olmasına 

şəhadət verdim. O həzrət məni tanımadı və buyurdu üzünü aç mən üzümü 

açdım, Peyğəmbər (s) məni tanıdı və məndən üz çevirdi, mən ikinci dəfə onun 

çevrildiyi tərəfə keçdim, o Həzrət yenə üzünü başqa bir tərəfə tutdu, bu səhnə 

bir neçə dəfə təkrar olunur. 

Mən çox narahat oldum və zehnimdən müxtəlif xəyallar keçdi. Öz-özümə 

dedim: Mən güman edirdim Məhəmməd (s) mənim müsəlman olmağımı 

görəndə sevinəcək, amma o məndən üz çevirdi. Deyəsən, onunla olan 

qohumluğumu yada salmazdan əvvəl və o Həzrətin sevgi və məhəbbətlə dolu 

hisslərini özümə cəzb etmədən öldürüləcəyəm.”1 

 

ƏLİ(Ə)-IN GÖSTƏRİŞİ 

Bəli Peyğəmbər (s) hələ də onu müsəlmanların qəlbini incidən bir şəxs kimi 

xatırlayırdı və onun düşmənçiliklərini unutmamışdı. Elə buna görə də 

düşünülmüş bir tədbirlə o Həzrətin qayğı dolu hisslərini oyadaraq məhəbbətini 

qazanmaq lazım idi. 

Amma hansı yolla və kimin vasitəsilə? 

Bu şəxs Əli (ə)-dan başqa heç kəs ola bilməzdi. Çünki Əli (ə) Peyğəmbər 

(s)-ə hamıdan çox yaxın idi, o həzrətin ruhiyyəsini daha yaxşı tanıyır və o 

böyük şəxsiyyətin qayğı və məhəbbət hisslərini ələ keçirməyi hamıdan yaxşı 

bilirdi. Əli (ə)-dan başqa kim Əbu Süfyanı ölümdən nicat verərək islamın 

qucağına çəkə bilərdi? 

                                                 
1 “Təbəqati ibni Səd”, cild 4, səh 50-52. 

Əli (ə) Əbu Süfyana üz tutaraq dedi: Get Peyğəmbər (s)-in qarşısında 

duraraq Yusif peyğəmbərin qardaşlarının ondan üzr istəyib bağışlanmaq 

istəyərək dedikləri sözləri təkrar et. Yusifin qardaşları ondan üzr istəyərkən 

dedilər: “Allah səni bizdən uca etdi və biz xəta edənlərdənik.” 

Bu sözlər həzrəti Yusifin qəlbində çox təsir qoydu, o qardaşlarının hamısını 

bağışlayaraq dedi: “Bu gün sizə qəza yoxdur, Allah sizi bağışladı, O bütün 

mehribanlardan mehribandır.” 

Əbu Süfyan Əli (ə)-ın dediklərini yerinə yetirərək o Həzrətin öyrətdiyi 

sözləri Peyğəmbər (s)-ə ərz etdi. Peyğəmbər (s) onu bağışladı və 

günahlarından keçdi və buyurdu: “Bu gün sizə cəza yoxdur, Allah sizi 

bağışladı, O bütün mehribanlardan mehribandır.” 

Sonra Peyğəmbər (s) Əli (ə)-a buyurdu: “Əmioğlu onu özünlə apar, ona 

islamın hökmlərini və ibadət etməyin qaydalarını öyrət və sonra onu mənim 

yanıma gətir.” Əbu Süfyan islam dinində ibadət etməyin əsasları ilə tanış 

olduqdan sonra, Peyğəmbər (s)-in hüzuruna gəldi, o Həzrət Əli (ə)-a göstəriş 

verdi ki, camaata Peyğəmbər(s)-in Əbu Süfyanı əfv etməsi barədə məlumat 

versin. 

Əbu Süfyan Peyğəmbər (s)-in belə insanpərvərliyinin qarşısında heyran 

qalmışdı, Peyğəmbər(s) dünyasını dəyişənə qədər xəcalətindən o Həzrətin 

üzünə baxa bilmirdi, o islam Peyğəmbərinin hüzuruna gələndə başını aşağı 

salırdı.1 

Əbu Süfyan islamı qəbul etdikdən sonra, öz ləyaqətini sübuta yetirdi və 

islamın əvvəlində olan böyük şəxsiyyətlər arasında hesaba gələnlərdən biri 

oldu. 

Bir zaman fövqəladə şer istedadı ilə islama qarşı çıxan Əbu Süfyan öz 

keçmişindən narazı idi, o öz peşmançılığını şerlə bəyan edirdi, onun yazdığı 

bir neçə beyt şerin tərcüməsi belədir: 

“Bütpərəstlərin qoşunu Məhəmməd (s)-in ordusuna qalib gəlməsi üçün 

bütpərəstlik bayrağını çiynimə alan zaman özümü qaranlığa düşərək yolunu 

azmış kimi hiss edirdim, amma bu gün hidayət olunmuşam.” 

“Məni Allaha tərəf hidayət edən şəxsdən uzun müddət üz çevirmişdim”. 

*** 

Hicrətin səkkizinci ili idi. Bütpərəstlərin mərkəzinə çevrilmiş Məkkə şəhəri  

on   min nəfərlik islam ordusunun iştirakı ilə fəth olundu. Bu şəhərdə artıq 

müsəlmanlar hökmranlıq edirdilər, Kəbə evi bütlərdən təmizləndi, Peyğəmbər 

(s)-in əsl vətəni hesab olunan bu müqəddəs şəhər islam hökumətinin ərazisinə 

qarışdı. 

Müsəlmanlar Məkkənin fəth olunması münasibəti ilə şadlıq əhvalında 

olduqları bir halda Peyğəmbər (s)-ə xəbər yetişdi ki, “Həvazin” qəbiləsi hərbi 

                                                 
1 “Əddərəcatürrəfiə”,. səh 165. 

qüvvələrini toplayaraq müsəlmanlarla müharibəyə hazırlaşır, onlar Məkkəyə 

tərəf irəliləyərək “Otas” deyilən məntəqədə müvəqqəti olaraq dayanıblar. 

İslam Peyğəmbər (s) bu xəbəri eşidən kimi ümumi səfərbərlik elan etdi və 

müsəlmanlara qələbə vədəsi verdi. Əmirəl-möminin Əli (ə)-ın başçılığı ilə on 

iki min nəfərlik silahlı qüvvəni “Həvazin” qəbiləsinə  göndərdi. 

İslam ordusu “Hüneyn” dərəsinə çatanda orada otraq etdi və gecəni orada 

qaldı. Digər tərəfdən “Həvazin” qəbiləsidə tanınmış şəxsiyyətlərdən olan 

Malik ibni Ovf Nəsrinin başçılığı ilə müharibəyə hazırlaşırdı. 

Malik ibni Ouf öz hərbi qüvvələrini nəzimli şəkildə “Hüneyn” dərəsinə 

yığaraq onların qarşısında nitq söylədi, o öz sözlərində belə dedi: 

“Xanımlarınızı, uşaqlarınızı və var-dövlətinizi cəbhənin arxa tərəfində 

yerləşdirin, qılınclarınızın qınını sındırın, daşların və ağacların arasında 

gizlənin və düşmənin intizarında qalın. Sübh tezdən hava işıqlaşmazdan əvvəl 

hamı yekdilliklə hücuma keçin və düşmən sıralarını darmadağın edin. 

Məhəmməd  müharibə meydanının  cəngavərləri ilə üz-üzə gəlməyib və 

onların gücündən xəbərdar deyil.” 

“Həvazin” qəbiləsi müharibəyə tam hazır vəziyyətdə olsa da, amma onlar 

say baxımından islam ordusu ilə müqayisə olunmaz dərəcədə az idilər. On iki 

min nəfərlik islam qoşununun qarşısında onların sayı həddən artıq az idi. Bu 

baxımdan müsəlmanlar öz qüvvələrinin çox olduğuna görə və qarşı tərəfi 

gücsüz hesab edərək onların məğlubiyyətinə əmin idilər. 

İslam Peyğəmbəri (s) sübh namazı qıldıqdan sonra hərəkət fərmanı verdi. 

İslam döyüşçüləri “Hüneyn” dərəsinə düşməyə başladılar. Bu zaman 

“Həvazin” qəbiləsini döyüşçüləri gizləndikləri yerlərdən çıxaraq hər tərəfdən 

islamçı qüvvələri hücuma məruz qoydular. 

Öz çoxluğu ilə qürur hissi keçirən islam qoşunu bu gözlənilməz zərbələrin 

qarşısında tab gətirmədi. Ön cəbhədə döyüşən Bəni Səlim tayfası geriləməyə 

məcbur oldu, onlardan sonrakı sıralarda döyüşən müsəlmanlar da geriləməyə 

başladılar. İslam ordusu böyük bir zərbəyə məruz qalaraq öz nizam-intizamını 

itirməkdə idi, demək olar ki, müsəlmanlar məğlubiyyətin bir addımında idilər 

və onların qələbəsinə ümid qalmamışdı. 

Bu vəziyyətdə islamın həqiqi fədakar şəxsiyyətləri dil qəhrəmanlarından 

seçildilər, onlar Allah yolunda mübarizə meydanına atılaraq tarix səhifələrinə 

əbədi hərflərlə öz xalis əməllərini və islamın nicatı üçün oynadıqları rolu həkk 

etdilər. 

Bəli islam döyüşçülərinin heç bir şeyi nəzərə almadan Məkkəyə tərəf geri 

qaçdıqları bir halda, islamın on nəfər böyük şəxsiyyəti və qəhrəman mücahidi 

Peyğəmbəri (s)-in hüzurunda qılınc vuraraq “Həvazin” hərbiçiləri ilə 

vuruşurdular. O cəsur qəhrəmanlardan biri Əmirəl-möminin Əli (ə) idi, o 

Peyğəmbəri (s)-in qarşı tərəfində öz qılıncı ilə düşmənə zərbə endirirdi. O on 

nəfərdən biri də Əbu Süfyan ibni Haris idi, o Peyğəmbərə həddən artıq 

məhəbbət bəslədiyinə görə mübarizə meydanında o Həzrəti qorumaq məqsədi 

ilə onun atının cilovundan tutaraq addımbaaddım o həzrətlə birgə irəliləyirdi. 

İslam Peyğəmbəri (s) müharibə meydanında toz-torpaq yerə çökəndən 

sonra onu (Əbu Süfyanı) gördü və soruşdu: Bu şəxs kimdir?  

Əbu Süfyan dedi: Sənin qardaşın Əbu Süfyan. 

Peyğəmbəri (s) dedi: İlahi, bu doğurdan da mənim qardaşımdır? 

Müşrüklər hər tərəfdən islam Peyğəmbərini əhatəyə almışdılar. O Həzrət 

atından enərək, aşağıdakı şeri oxuyaraq düşmənlərlə cihad etməyə başladı: 

عبد المطلب              انا النبی لا اکذب             انا ابن                     

 (Mən Peyğəmbərəm, heç zaman yalan danışmıram, mən Əbdül Mütəllibin 

nəvəsiyəm )           

 

Bu zaman Əbu Süfyan Peyğəmbər (s)-i müdafiə etməyi öz öhdəsinə aldı və 

təkbaşına sanki bir qoşun kimi vuruşurdu, Peyğəmbəri (s)-in əmisi Abbas 

dedi: Ya Rəsulallah, bu sənin əmioğlun və qardaşın Əbu Süfyan ibni Harisdir. 

Ondan razı ol. Peyğəmbəri (s) buyurdu: Mən ondan razıyam, Allah onun mənə 

qarşı etdiyi düşmənçilikləri bağışladı. Sonra Əbu Süfyana tərəf baxaraq 

buyurdu: Sən mənim qardaşımsan! Əbu Süfyan bu cümləni eşidəndə həddən 

artıq sevindi və əyilib Peyğəmbəri (s)-in atının üzəngindən öpdü.1 

 

*** 

Əbu Süfyan “Hüneyn” müharibəsi və bu vuruşda göstərdiyi rəşadətlər 

barədə təsirli şerlər yazdı. O şerlərdən bir neçə beytin tərcüməsi belədir: 

“Kəb və Amir qəbiləsinin tanınmamış şəxsləri “Hüneyn” məntəqəsində 

sübh vaxtı islam ordusu bütünlüklə məğlubiyyətə düçar qalanda bildilər ki, 

mən vuruş meydanında hər bir cəhətdən sərbəst döyüşən və Peyğəmbər (s)-in 

kənarından bir addımda geri çəkilməyən igidəm. Bütün bu rəşadətlər və 

zəhmətlər müharibə qənimətinə və digər hədəflərə çatmaq üçün deyildi, yalnız 

ilahi savablara və mükafatlara görə idi, o Allaha ki, bütün işlərin sonu onu 

tərəf yönəlir.”2 

Allah -taala bu müharibə barədə Quran-kərimdə belə buyurur: “Allah sizə 

bir çox yerlərdə, həmçinin “Hüneyn” (vuruşu) günündə kömək etdi. O gün 

çox olmağınız xoşunuza gəlsə də, bir faydası olmadı, gen dünya sizə dar 

oldu, sonra dönüb qaçdınız. Sonra da Allah öz Peyğəmbərinə və möminlərə 

arxayınlıq nazil etdi (köməyinizə mələklərdən ibarət) görmədiyiniz əsgərlər 

endirdi və kafirləri əzaba düçar etdi. Bu kafirlərin qəzasıdır!3  

                                                 
1 “Təbəqat ibni Sə`d” , cild 4, səh 50-52. “Hüneyn” müharibəsində müsəlmanlar Allah taalanın 

qeybdən etdiyi imdadı nəticəsində qalib gəldilər və “Həvazin” qəbiləsinə tutarlı cavab 

verdilər. 
2  “Təbaqət ibni Sə`d”, cild 4, səh.52..  
3 “Tövbə”surəsi, ayə 25-26. 

Peyğəmbər (s)-in vəfatı islam dünyası üçün böyük bir faciə idi, bu müsibət 

bütün müsəlmanların qəlbində dərin iz qoydu, islam dininin əvvəl illərində 

yaşayıb yaradan şairlər bu böyük faciəyə dair müxtəlif şeirlər yazdılar. 

Peyğəmbər (s)-in dünyasını dəyişməsindən həddən artıq qəm-qüssəyə düçar 

olan Əbu Süfyan o həzrətə aid bir çox dərin mənalı və ürəyə yatan şeirlər 

yazdı. O şeirlərin bir neçə beytinin tərcüməsi belədir: 

“Peyğəmbər (s)-in vəfat xəbəri bizə çatan gün, bu hadisə bizim üçün çox 

ağır və dözülməz idi və yaşadığımız şəhər (Mədinə şəhəri) əldən verdiyi əziz 

şəxsiyyətinin matəminə görə az qalmışdı lərzəyə gəlsin. 

Ayaqlarımız altda olan yerin titrəməyə haqqı var, çünki dünənə qədər hər 

səhər və axşam Allah vəhyini Peyğəmbər (s) çatdırmaq vəzifəsini yerinə 

yetirən mələk, yəni Cəbrail islam Peyğəmbəri(s)-in evinə gəlir və quran 

ayələrini o Həzrətə çatdırırdı, amma bu gündən artıq bu rabitə kəsilmiş və bu 

mələk bizdən üz çevirmişdir.”1 

5-BÖYÜK ZAHİD  

Üveys Əmirəl-möminin (ə)-ın yalnız sadə səhabələrindən deyildi, o Həzrəti 

Əli(ə)-ın həvarilərindən hesab olunurdu. 

Bəli o hədsiz ləyaqət və əzəmətinə görə Əli (ə) kimi dahi şəxsiyyətin 

etimadını qazandı və o həzrətin ən yaxınlardan birinə çevrildi. 

Qiyamət günü Allah tərəfdən nida yetişər, Əli (ə) –ın həvariləri haradadır? 

Bu zaman o həzrətin ən görkəmli səhabələrindən bir dəstəsi başqalarından 

seçilərək qalxarlar, bu şəxslərin ən parlağı Üveys Qərəni olacaqdır.  

ÜVEYS QƏRƏNİ 

O Allaha məftun olmuş çox pəhrizkar bir insan idi, özünü bütün maddi 

bağlılıqlardan azad etmiş və haqq olan Allaha mərifət tapmağın bütün 

maneələrini özündən uzaqlaşdırmışdı. 

Üveys islamın tanınmış zahidlərindən hesab olunurdu, onun pəhrizkarlığı 

və təqvası hər yerə səs salmışdı. 

Onun həyatı başdan ayağa ilahi eşq və cazibə ilə dolu idi, bu məsələ mənəvi 

aləmlə tanışlığı az olan insanlar üçün çox cəlbedici və maraqlı idi. Bəziləri isə 

özlərinin məlumatsızlıqları üzündən Üveysi həddən artıq şişirdərək onun 

həyatı və şəxsiyyəti barədə qondarma nağıllar və əfsanəvi hekayələr 

qoşurdular. Sufilər və irfan iddiasında olanlar onu özləri üçün bir qütb hesab 

edir və ona müxtəlif kəramətlər nisbət verirdilər. 

Bütün bunlara görə Üveysi Qərəninin şəxsiyyəti sanki şübhəlikləri əks 

etdirən bir nur dairəsinin arxasında qalmışdı. Elə bil onun üzünün yarı 

hissəsinə işıq düşdüyü üçün aydın görünür, digər hissəsi isə qaranlıqda qaldığı 

üçün hamıya gizlin qalmışdı. 

                                                 
1 “İstiab” , cild 4 , səh 84-85. 

Biz Üveys şəxsiyyətinin əsaslara və həqiqətlərə uyğun hissəsini 

araşdırmağa çalışaraq aşağıdakıları nəzərinizə çatdırırıq. 

O “Bəni Murad” qəbiləsindən və “Qərən” tayfasından idi. İslam 

Peyğəmbəri(s)-i görmədən ona iman gətirmişdi və heç zaman Peyğəmbər (s)-

lə görüşməyə müvəffəq olmadı, çünki Üveysin bir anası var idi ki, bütün 

həyatını ona həsr etmişdi və onu olduqca çox sevirdi. Üveys daim öz qoca 

anasının qulluğunda idi, elə bu səbəbdən Mədinəyə Peyğəmbər (s)-in 

hüzuruna hicrət edə bilmədi.1 

Üveys Peyğəmbər (s)-in görüşünə nail olmasa da, o Həzrətin bir çox yaxın 

səhabələrini dərk etdi. Elə bu səbəbdən Üveys Qərəni Peyğəmbər (s)-in 

səhabələrindən hesab olunmurdu, onu “tabeindən” hesab etmək olar.2 

Peyğəmbər (s) buyurub: “Üveys tabeinlərin yaxşısı və ən əməli salehidir”.3 

 

PEYĞƏMBƏR (S)-İN QABAQGÖRƏNLİYİ 

Öz rəbləri ilə mənəvi rabitələri olan təqvalı və pəhrizkar şəxslərin qəlbləri 

mərifət nuru ilə dolu olur, belə insanlar cəmiyyətdə müqəddəs bir şəxs kimi 

tanınıb şöhrətlənməkdən uzaqlaşmaq istəyirlər. Bir çox ilahi şəxsiyyətlər, 

mərifət və həqiqət yolunun həqiqi yolçuları, mənəviyyat aləminin yüksək 

dərəcələrini və ali mərtəbələrini fəth etsələrdə, cəmiyyətdə illər boyu elə 

yaşayırlar ki, heç kəs onların bu  əzəmətli məqamlarından xəbərdar olmurlar. 

Üveysdə belə şəxslərdən idi, o sanki torpağın dərinliklərində qalmış və ya 

xarabalıqların küncündə toz bağlamış bir qiymətli xəzinə idi, öz yaşadığı 

məntəqədə tanınmamışdı və öz həyatını çox sadə bir vəziyyətdə davam 

etdirirdi. Amma hər bir gizli xəzinədə bir gün üzə çıxdığı kimi Üveysin də 

şəxsiyyəti həmişəlik gizli qalmadı. Peyğəmbər (s) onun əzəmətli mənəviyyata 

malik olan şəxsiyyətinin üzərində olan pərdələri kənarlaşdıraraq onu 

müsəlmanlara tanıtdı. Dəfələrlə Peyğəmbər (s) Üveys Qərənlə görüşmək üçün 

şövqlü olmasını izah edir və buyururdu: “Hər kəs onu görsə mənim salamımı 

ona çatdırsın”, bəziləri deyirdilər: “Ey Allahın Rəsulu, Üveys Qərəni kimdir 

ki, bu qədər onu yad edir və onunla görüşməyi arzulayırsan və öz səhabələrinə 

ona salam çatdırmağı tapşırırsan?” Peyğəmbər (s) buyurur: “O əzəmət və 

yüksək şəxsiyyətə malik olmasına baxmayaraq, sizin nəzərinizdə adi bir 

insandır,  o sizin aranızda olmasa onu soruşmursunuz və  o zinlə birgə olanda 

ona əhəmiyyət vermirsiniz, onun Allah dərgahında böyük məqamı vardır, 

qiyamət günü onun şəfaətinin sayəsində “Rəbiə” və “Muzər” qəbilələri behiştə 

daxil olacaq. O məni görməsə də, mənim dinimə iman gətirəcək və canişinim 

                                                 
1 “Hilyətül övliya” , cild 2, səh 87. 
2 Peyğəmbər (s)-in hüzurunda olaraq ondan bəhrələnən müsəlmanlar “Səhabə” adlanır, amma 

Peyğəmbər (s)-i görməyən, o Həzrətin səhabələrini dərk edərək onların vasitəsilə Peyğəmbər 

(s)-dən hədis nəql edənlərə isə “Tabein” deyilir. 
3 “Hiyətül övliya” cild 2-, səh 86 . 

Əli ibni Əbutalib (ə)-la birgə islam düşmənlərinə qarşı vuruşaraq və şəhid 

olacaq.”1 

Peyğəmbər (s)-in Üveys barədə buyurduqları sözlərin hamısı həqiqətə 

çevrildi, çünki Üveys iman gətirməyindən əlavə ruh təkamülü baxımında uca 

məqamlara çatdı, belə ki, hətta bəzən o bütün gecəni rükuya səcdə halında 

sona çatdırırdı, öz yeməyini və libaslarını kimsəsizlərin arasında paylayırdı və 

çox az qida ilə kifayətlənirdi. Və bu sözləri deyirdi: “İlahi, əgər bir kəs 

aclıqdan və geyimsizlikdən ölsə, məni bu kəs barədə sorğu-sual etmə.”2 

Üveys Qərəni özünü cəmiyyətdən təcrid edərək, bir qırağa çəkərək ibadət 

edən və digər insanlara etinasızlıq edən zahidlərdən deyildi. Onun zahidliyi 

Allaha olan eşqində və maddi şeylərə ürək bağlamamağında və kimsəsizlərə 

ürək yanğısı ilə yanaşmasında özünü büruzə verirdi. O özünü Allah və 

cəmiyyət qarşısında məsuliyyətli görür və ehtiyaclı insanlara heç bir köməyini 

əsirgəmirdi. 

Üveys onun halını soruşan şəxsin cavabında bu sözləri dedi: 

“ Allaha and olsun, ölüm və onun çətinlikləri və eləcədə qiyamət gününün 

qorxusu imanlı insanda sevinc yeri qoymaz. Allaha məxsus olan maddi 

hüquqları ödəmək, dirhəm və dinar yığıb cəmləməyə fürsət verməz. Haqq və 

həqiqətdən tərəfdarlıq etdiyimizə görə camaatın arasında bir nəfər də olsun 

özümüzə dost seçə bilmirik, çünki onların yaxşılıqlara dəvət edib pisliklərdən 

çəkindirdiyimizə görə, bizdən inciyir, uzaqlaşır və bizim haqqımızda nalayiq 

sözlər deyir, min cür eyib və günahla ittiham edirlər. Bir dəstə imansız 

camaatda bu işlərdə onlarla həmkarlıq edirlər, amma belə şəxslər heç zaman 

haqq və həqiqətin üzə çıxması və nahaq yolun aradan getməsi üçün 

apardığımız fəaliyyətlərimizi zəiflədə bilməzlər.”3 

 

MÜAVİYƏ HAKİMİYYƏTİNİN ALDADICI TƏBLİĞATI  

İslam Peyğəmbər (s) vəfat etdikdən sonra islam dinini köhnə düşmənləri 

güclü fəaliyyətə başlayaraq öz məqsədlərinə çatmaq üçün xəlifəlik məqamını 

ələ keçirərək zorla cəmiyyəti öz təsirləri altına saldılar. 

Bu mənfur şəxslərdən biri Əbu Süfyanın oğlu Müaviyə idi, o Şam şəhərinə 

vali təyin olunan ilk gündən xəlifəlik iddiasında idi. Müaviyə o zaman 

hakimiyyətdə olan xəlifələrin razılığı ilə öz gələcək hökumətini 

möhkəmlətməyə başladı.  

Osman öldürüləndən sonra Müaviyə islam hakimiyyətini ələ keçirtmək 

məqsədi ilə islam dünyasının böyük və dahi şəxsiyyəti Əmirəl-möminin Əli 

(ə)-la qarşı-qarşıya durmağa başladı. 

                                                 
1 “Səfinətül Bihar” , cild 1, səh 53. 
2 “Hiyətül övliya” cild 2, səh 87. 
3 “Səfinətül bihar”, cild 1, səh 53. 

O müxtəlif vasitələrlə camaatı ram edir və heç bir məntəqədən etiraz 

səslərinin eşidilməsinə imkan vermirdi. Bunun üçün o cəmiyyətdə olan böyük 

şəxsiyyətləri və qəbilə başçılarını pul, vəzifə və hətta bəzən hədələməklə 

susdururdu. Onun icra etdiyi ən xətərli proqram isə Peyğəmbər (s)-in əhli 

beytinin xüsusi ilə Əli (ə)-ın əleyhinə apardığı təbliğat idi. Müaviyə çalışırdı 

Əmirəl-möminin (ə)-ın həqiqi və parlaq şəxsiyyətini hamının gözündə tərsinə 

cilvələndirsin, özünü isə islamı ürək yanğısı ilə müdafiə edən bir şəxs kimi 

tanıtdırsın. 

Təəssüflər olsun ki, Müaviyə bu sahədə bir çox müvəffəqiyyətlər qazandı, 

belə ki Əli (ə)-ın və Peyğəmbər (s)-in Əhli- beytinə nifrət toxumunu qəlblərdə 

əkdi və Şam şəhərinin əhalisinin qəlblərini Əli (ə)-ın kini ilə böyütdü. 

O öz şeytani təbliğatının nəticəsində sanki Şam əhalisinin ağlını belə 

əllərindən almış, onlarda olan düşüncə və dərrakəni məhv etmişdi. Iş o yerə 

çatmışdı ki, Müaviyə nə iş görsəydi onlar zərrə qədər etiraz etmədən onu 

dəstəkləyirdilər. 

Elə bütün bunlara görə Müaviyə “Siffeyn” müharibəsi zamanı Şam 

camaatının Allah yolunda cihad etmək adı ilə Əmirəl-möminin Əli (ə)-ın 

əleyhinə qaldırdı. Çünki onların bir çoxu Müaviyənini apardığı təbliğata 

allanmış, Əli (ə) Allahın düşməni hesab edir və o Həzrətlə müharibə etməyi 

özlərinə vacib bilirdilər. Əli (ə) Şam əhalisini eləcə də, Müaviyə təbliğatına 

uyanları qəflət yuxusundan oyatmaq üçün hər fürsətdən istifadə edir və 

çalışırdı ki, yalançı təbliğat pərdələri kənara çəkilsin, Müaviyənin iç üzü 

hamıya bəlli olsun və onun çirkin hakimiyyəti hamı üçün aşkarlansın.  

Əli (ə) –ın hərbi qüvvələrinin sıralarında elə şəxslər var idi ki, Peyğəmbər 

(s) onları gözəl sözlərlə tərifləmiş və onların imanı və haqq tərəfdarı olmaları 

o həzrət tərəfindən təsdiqlənmişdi. Belə şəxsiyyətlərin Əli (ə)-ın qoşununda 

olmaları Əmirəl-möminin (ə)-ın hakimiyyətinin isbatı üçün gözəl fakt idi. Bu 

məsələ Müaviyənin apardığı təbliğatın puçluğunu üzə çıxarırdı. 

Peyğəmbər (s) tərəfindən təsdiqlənmiş bu şəxslərin Əli (ə)-a itaət etmələri 

Əli tərəfdarlarında ruh yüksəkliyi yaradır, Şamlıları isə psixoloji baxışdan 

zəiflədirdi. 

Belə böyük şəxsiyyətlərdən biri Üveys Qərəni idi, çünki camaat Peyğəmbər 

(s)-in qəlbində Üveysə qarşı məhəbbəti unutmamış və sanki o Həzrətin Üveys 

barədə buyurduğu parlaq sözlər hələ də onların qulaqlarında səslənirdi. Bu 

səbəbdən Üveysi Qərəninin Əli (ə)-ı müdafiyə etməsi o Həzrətin haqq 

olmasını sübut edən amillərdən biri və Müaviyənin iddialarının əsasızlığını 

çatdırırdı. Elə bu baxımdan “Siffeyn” döyüşündə Şam əhalisinin bəzisi 

Üveysin Əli (ə) qoşununda olduğunu eşidən zaman Müaviyədən üz 

döndərərək Əli (ə)-ın qoşununa birləşmələri təəccüb doğurmamışdır. 

Əbu Nəim İsfəhani yazır: 

“Siffeyn” müharibəsində Şam (Müaviyə) qoşunundan bir nəfər şəxs irəli 

çıxırıq İraq (Əli (ə)) qoşununun qarşısında dayanaraq uca səslə soruşdu: Üveys 

sizin aranızdadır? 

Cavab verildi: Bəli, məqsədin nədir? 

O şəxs dedi: İslam Peyğəmbəri(s)-dən eşitmişəm ki, buyurub: “Üveys 

“tabeinin” ən yaxşı və ən saleh əməlli  şəxslərindəndir.” 

Şamlı şəxs bu sözləri dedikdən sonra Şam qoşunundan ayrılaraq İraq 

qoşununa birləşdi. (yəni, Müaviyədən ayrılıb Əli (ə)-a qoşuldu) 

 

ÖLÜM PEYMANI 

“Siffeyn” müharibəsində Üveysi Qərənin Əmirəl-möminin Əli (ə) 

qoşununa birləşməsi çox maraqlıdır, bu hadisə Üveysin əzəmət və fəzilətinin 

bir nişanəsi və onun Əli (ə)-ı müdafiə etmək üçün nə qədər fədakarlıq 

göstərməsini çatdırır. 

Şiə məzhəbinin böyük alimlərindən biri mərhum şeyx Mufid bu barədə belə 

yazır: 

Əmirəl-möminin (ə) “Siffeyn”ə döyüşünə gedərkən Bəsrə şəhərinin 

yaxınlığında yerləşən “Ziqar” deyilən yerdə istirahət etmək məqsədilə minik 

vasitələrindən enmək fərmanı verdi və müsəlmanlardan beyət almağa başladı, 

o öz səhabələrinə buyurdu: “Kufə tərəfdən min nəfər gələcəklər, onların 

hamısı mənimlə ölüm peymanı bağlayacaqlar və bu yolda hər şeyə hazır 

olduqlarını bildirəcəklər.” 

Çox çəkmədən yolda bir qrup döyüşçü gələrək Əmirəl-möminin (ə)-la 

beyət etdilər. Onların sayı doqquz yüz doxsan doqquz nəfərdən çox deyildi. 

 Əli (ə) əmisi oğlu və yaxın səhabələrindən olan ibni Abbas deyir: 

Mən bu halda (yəni, gələnlərin sayının minə çatmadığını görəndə) çox 

narahat oldum və nigarançılıq hissləri keçirməyə başladım, axı bu gələnlərin 

sayı niyə minə çatmadı, qorxurdum Əli (ə)-ın bu sözü düz çıxmadığına görə 

düşmənlər bu məsələdən Əli (ə)-ın əleyhinə istifadə edələr. 

Gözlənilmədən yun geyimdə olan silahlı bir şəxs yoldan yetişərək Əli (ə)-ın 

hüzuruna çatıb dedi: 

-Əlinizi verin sizə beyət edim. 

-Hansı məqsədlə mənimlə beyət edirsən? 

-Sənin əmrinə tabe olmaq və bu yolda can verənədək fədakarlıq etmək 

məqsədi ilə 

-Sənin adın nədir? 

-Üveys 

-Üveysi Qərəni? 

-Bəli 

-Əli (ə) çox təəccüblə dedi: 

 İslam Peyğəmbəri(s) mənə xəbər vermişdi ki, onun ümmətindən Üveys 

Qərəni adlı bir şəxslə görüşəcəyəm, o Allah və Peyğəmbərin zümrəsində 

olanlardan biri olacaqdır, bu deyilən şəxs Allah yolunda şəhadətə çatacaq və 

qiyamət günü onun şəfaətinin sayəsində “Rəbiə” və “Muzər” qəbilələri behiştə 

daxil olacaq.1 

Üveys Əmirəl-möminin (ə) yalnız adi səhabələrindən deyildi, o Həzrətin 

yaxın həvarilərindən idi.2 

Bəli O o qədər ləyaqətli və əzəmətli idi ki, Əmirəl-möminin (ə) kimi şəxsin 

rəğbətini qazanmış və o Həzrətin sirdaşlarından birinə çevrilmişdi. 

Yeddinci imamımız həzrəti Musa ibni Cəfər (ə) buyurub: “Qiyamət günün 

carçısı nida edərək deyər: Həzrəti Məhəmməd (s)-in yolunu ömrünün 

sonunadək davam etdirən həvariləri haradadırlar? Bu zaman üzlərindən nur 

saçan Səlman, Əbuzər və Miqdad yerlərindən qalxaraq özlərini hamıya 

tanıtdırdılar. Yenidən səs eşidilər: Əli (ə)-ın həvariləri haradadır? Əmirəl-

möminin (ə)-ın  Əmr ibni Həmq Xuzai, Mühəmməd ibni Əbu Bəkr, Meysəm 

Təmmar və Üveysi Qərəni kimi ən yaxın səhabələri qalxaraq başqalarından 

fərqlənərlər.”3 

*** 

Üveys “Siffeyn” müharibəsində Əmirəl-möminin (ə)-ın piyada qoşununda 

vuruşurdu. O heç bir şeydən çəkinmədən şücaət və qəhrəmanlıqla İslam 

düşmənləri ilə döyüşürdü. Sonda Əli (ə)-ın hüzurunda şəhadət məqamına 

çatdı, o öz ömrünün səhifəsinə qanlı sətirlərlə bu sözləri yazdı “Mömin və pak 

insanlar üçün şəhadət əbədiyyətə sarı qanad çalmaq deməkdir”! 

Şübhəsiz Üveys kimi bir şəxsin Əmirəl-möminin (ə)-la beyət etməsi, onun 

qoşununda döyüşərək şəhid olması Əli (ə)-ın haqq olmasını çatdıran 

sübutlardan hesab oluna bilər və bütün bunların Əli (ə) üçün bir fəzilət 

olmasını heç kəs inkar edə bilməz. Amma bu məsələ keçmişdə olan bəzi 

tarixçilər üçün ağır idi, bu baxışdan Üveysin Əli (ə)-a bağlılığının 

əhəmiyyətini kiçiltmək üçün onlar yuxarıda deyilənləri əfsanə şəklində ikinci 

xəlifənin adına çıxartmışdılar. Əbu Nəim İsfahani öz kitabında bu barədə bir 

neçə hekayə gətirmişdi. O Üveyslə Ömərin görüşməsini müxtəlif formalarda 

qeyd etmişdir. Amma bu hekayələrin qondarma olması o qədər aydındır ki, 

onların yalan olmasını sübut etməyə ehtiyac qalmır. 

Yalançı tarixçilər Üveysin şəhadətinin “Siffeyn” müharibəsində baş 

verməsinin inkar etmək üçün onun ölüm tarixini irəli çəkərək, bu hadisənin 

Ömərin xəlifəliyi zamanı Azərbaycan müharibəsindən qayıdanda Üveysin 

                                                 
1 “İrşad Mufid” , səh 149 (Tehran çapı) . 
2 Həvarilər Peyğəmbər(s)-in və İmamların və ən yaxın səhabələri və onların ən güvəndikləri 

və sirlərini söylədikləri şəxslərdirlər. 

 3 “Tənqihul məqal” , cild 1, səh 156-157. 

xəstəliyi ilə əlaqədar olduğunu iddia etmişdilər. Onların yazdığına görə, 

Üveysi torpağa tapşırdıqdan sonra nə onun qəbri, nə də cənazəsi tapılmadı.1 

Amma bu əfsanələri dəqiqliklə araşdırdıqda bütün bunların yalançı və 

muzdur tarixçilər tərəfindən qondarılıb yazdığı çox aydın şəkildə üzə çıxır. 

Onlar bu yalanlarla öz mənfur başçılarına xidmət göstərmək və bu qərəzli 

hərəkətləri ilə həqiqəti gizlətməyə çalışmılar. Hətta şiələrlə yaxşı münasibəti 

olmayan İbni Cozi adlı alim öz “Təzkürətül mozuat” kitabında (bu kitab 

Peyğəmbər (s)-dən nəql olunmuş yalan hədislər barədə yazılmışdır) Üveys 

Qərəninin Əmirəl-möminin (ə)-la beyət edərək “Siffeyn” döyüşündə olmasını 

inkar etmək məqsədi ilə yazılmış ikinci xəlifənin Üveysə görüşmək əfsanəsi 

əsasız və yalan rəvayət kimi bəyan etmişdir .  

İndi təsdiq edəcəksiniz ki, Üveysin parlaq həyatı və şəxsiyyəti sanki 

çaşqınlıq yaradan bir nur dairəsinin arxasında qaldığını demək heç də 

həqiqətdən uzaq deyildir. Görəsən onun barəsində tarix mənbələrinə istinad 

edərək yazılmış həqiqətlər bu şəxsiyyətin nə qədər əzəmətli olmasını bəyan 

etmirmi?  

 

6- ŞÜCAƏTLİ VƏ QƏHRƏMAN İNSAN 

Ənəs Kərbəla səhrasında  cihad etməklə yanaşı, Əli (ə)-ın övladlarının 

fəzilətini təbliğ etməkdən çəkinmirdi. 

Əli (ə) və onun övladlarının məhəbbəti ilə yaşayan Ənəsin damarlarında 

imam Hüseyn (ə)-a olan eşq qanı çox surətlə hərəkətdə idi. O sanki özünü 

unutmuşdu, ömrünün son dəqiqələrində qanlı müharibə meydanında öz böyük 

imamı Əli (ə)-ı yad edir və hər dəfə o həzrətin mübarək adını dilinə gətirəndə 

yeni bir güc və qüvvə hiss edirdi! 

 

ƏNƏS İBNİ HARİSİ KAHİLİ 

Çeviklik, fədakarlıq, qəhrəmanlıq, mübarizə ruhu və cihad etmək hissləri 

insan həyatının hər dövründə tumurcuqlanır. Bu hisslər əsasən, cavanlıq 

yaşlarında güclənir, çünki cavanlıq elə bir dövrdür ki, bu zaman insanda sərt 

və kəskin hisslər zirvə nöqtəsinə yüksəlir. Cismin təkamülü və ruhun 

qüvvətlənməsi ilə əlaqədar olaraq cavan şəxsdə olan bu hisslər və qərizələr 

seçdiyi hədəfə doğru səfərbər olur. Elə bu səbəbdən dünyanın hər yerində 

insanları əsgərliyə və hərbi təlimlərə cavanlıq dövründə cəlb edirlər. Zəruri 

halları çıxmaq şərti ilə qocalardan hərbi işlərdə istifadə olunmur. 

Amma bu deyənləri cəmiyyətdə olan bütün şəxslər üçün ümumi şəkildə 

yüzdə yüz nəzərdə tutmaq olmaz. Yuxarıda dediklərimizi insanların böyük 

əksəriyyətinə aid etmək olar. Bəzən də elə şəxslərdə olur ki, mübarizə və 

                                                 
1 “Hilyətül övliya” cild 2, səh 82-86.  

qəhrəmanlıq hissləri onlarda həmişə oyaq qalır, ömrün keçməsi və zamanın 

dövranı belə şəxslərdə heç bir təsir qoymur. Belələri qocalıqlarında da 

cavanlar kimi öz çevikliklərini və ruh yüksəkliklərini itirmirlər. Ənəs ibni 

Haris belə  şəxslərdən idi. Çünki o, cavanlığını mübarizə və cihad 

meydanlarında keçirtsə də, qocalıq yaşlarında da silahlanaraq fədakarlıq 

edirdi. 

O islam Peyğəmbəri(s)-in əziz səhabələrindən idi, “Bədr” və “Huneyn” 

müharibələrində iştirak etmiş və islamı müdafiə etmək yolunda imtahandan 

çox gözəl çıxmışdı.  

Şübhəsiz, Ənəs ibni Haris də digər müsəlmanlar kimi islam Peyğəmbəri(s)- 

lə bir zamanda yaşamış, o Həzrətin hüzurunda islam həqiqətlərini öyrənmişdi. 

Amma riçal və hədis kitablarında onun vasitəsi ilə Peyğəmbər (s)-dən çoxsaylı 

hadisələr nəql olunmamışdır. Riçal elminin alimləri öz kitablarında Ənəs 

barədə çox yığcam şəkildə məlumat veriblər. Bütün bunlara baxmayaraq, o 

Peyğəmbər (s)-dən bir hədis nəql etmişdir ki, bu hədislə tanış olmaqla onun 

imanının və fədakarlığının hansı mərhələdə olmasını dərk etmək olar.  

Ənəs ibni Haris bu hədisi Peyğəmbər (s)-dən eşidəndə həyatının gediş yolu 

dəyişdi və müqəddəratı özünə əbədi rəng aldı.  

 

İMAM HÜSEYN (Ə) ŞƏHADƏTİ BARƏDƏ 

QABAQCADAN  

DEYİLƏN HƏDİS  

Bu hədis İmam Hüseyn (ə)-ın Kərbəla səhrasında şəhadəti barəsindədir. 

Ənəs deyir Peyğəmbər (s)-dən eşitdim ki, o Həzrət buyurdu: “Övladım 

Hüseyn (ə) Kərbəlada şəhid olunacaq, bu hadisənin şahidi olanlara kömək 

etmək vacibdir”.1 

Hicrətin altmışıncı ili idi, Hüseyn ibni Əli (ə)-ın dəvəti ilə İraq camaatı 

Kufə şəhərinə tərəf gedirdilər, Ənəs bu xəbəri eşidən kimi Peyğəmbər (s)-in 

imam Hüseyn (ə)-ın şəhadəti barədə buyurduqları yadına düşdü, Ənəs bir an 

fikrə getdi... belə vəziyyətdə adi insanlar üçün hər hansı bir qərara gəlmək çox 

çətindir, çünki insan ölüm və ya qalım seçimini etməklə qarşılaşıb. Amma 

Ənəs dərhal öz seçimini etdi, çünki o özü Peyğəmbər (s)-dən imam Hüseyn (ə) 

şəhadət xəbərini eşitmişdi. Sanki Peyğəmbər (s)-in buyurduğu bu sözlər: “Hər 

kəs Hüseyn ibni Əli (ə) qiyamının şahidi olsa, ona kömək etməlidir” sözləri 

indi də onun qulağında səslənirdi, deməli heç bir şəkk və şübhəyə yer 

qalmamışdır. Bu baxımdan Ənəs tam bəsirət və möhkəm iradə ilə özünü 

Hüseyn (ə)-ın qoşununa çatdırdı və o Həzrətin səhabələrinə birləşdi və qanlı 

Kərbəla meydanında yetmiş iki qəhrəmanın sırasında öz yerini tutdu.  

                                                 
1 “Üsədül ğabe” cild 1, səh.123.  

Ənəs ibni Haris ogünkü gündə qoca bir kişi olsada, mübarizə hissi ilə dolu  

qəlbə və qəhrəmanlıq əzmli ruha malik idi. Aşura günü o öz imamı Hüsey ibni 

Əli (ə)-dan meydana getmək üçün izn istəyən zaman bir parça ilə belini 

möhkəm bağladı və  üstünə tökülmüş ağarmış qaşlarını bir dəsmalla cihad 

meydanında  görməyinə mane olmamasın deyə alnına bağladı. Bütün bunları 

müşahidə edən imama Hüseyn (ə) onun bu qədər şücaətli və qorxmaz oldığuna 

görə şad oldu və razılıq təbəssümü ilə onu tərifləyib ruhlandıraraq buyurdu: 

“Allah sənə gözəl mükafat əta etsin”. 

Ənəs qəzəbli bir şir kimi düşmənə tərəf hücum etdi və vuruşun ən qızğın 

yerində mübarizə mövzulu şerlər zümzümə edirdi. O şerlərin bəzisinin 

tərcüməsi belədir: “Mənim tayfamın döyüşçüləri şücaətli və qəhrəman 

insanlardır, onlar döyüş meydanında düşmənin gününü qara edərlər”. 

“Ey mənim tayfamdan olanlar! “Xəffan”1 şirləri kimi dayanmadan hücuma 

keçin, düşməni qılınc zərbələri ilə qarşılayın”. 

“Əli övladları Allaha bəndəlilik edənlərdir, Əbu Süfyan övladları isə 

şeytana itaət edənlərdir”.  

Bəli Ənəs qılıncı ilə cihad etməklə yanaşı, müharibənin ən qızğın yerində 

dili ilə təbliğ etməkdən və Əli övladlarının fəzilətlərini söyləməkdən 

çəkinmirdi. Əli (ə) məhəbbəti ilə yaşayan bu şəxsin qanında İmam Hüseyn (ə)-

ın eşqi surətlə hərəkətdə idi. O, sanki özünü tamamilə unutmuşdu, ömrünün 

son dəqiqələrində qanlı cihad meydanında öz böyük imamı Əli (ə)-ı yad edir 

və hər dəfə o Həzrətin adını dilinə gətirəndə öz qollarında yeni qüvvə hiss 

edirdi. 

Bu qoca islam əsgəri düşmən qarşısında şücaət və rəşadətlə döyüşdü, o 

düşmən qoşunundan on dörd nəfəri öldürdükdən sonra özü də taqətdən 

düşərək yerə sərildi və öz pak qanını qurban verməklə Allah övliyalarının 

iftixarlı sırasına keçdi.2 

Həzrəti imam Sahibəzzəman (ə) İmam Hüseyn (ə)-ın bütün səhabələrini 

ziyarət etdiyi məşhur ziyarətnaməsində səhabələri ayrı-ayrılıqda ziyarət edir, 

Ənəs ibni Hafizə çatanda ona xitab edərək buyurur: “Ənəs ibni Hafiz Kahili 

Əsədiyə salam olsun”. 

Bəli Ənəsə salam olsun! 

Ənəsin döyüş yoldaşlarına salam olsun!  

Kərbəla şəhidlərinin hamısına salam olsun! 

Eşq astanasında həqiqət və mənəviyyat yolunda öz başlarından keçən və 

qanlı Kərbəla çölündə qalan pak cənazələrə salam olsun! 

 

                                                 
1 Xəffan Kufə şəhərinin yaxınlığında olan bir məntəqənin adıdır. Bu məntəqə öz şirləri ilə 

məşhurdur. 
2 “Nəfəsül məhmum”, səh154.  

7-FİTNƏLİ GÜNLƏRDƏ ÜMMƏTİN SIĞINACAQ YERİ 

KİMDİR  

Rical və tarix kitablarında bu şəxsiyyətin tərcümeyi-halı geniş surətdə 

gətirilməsə də, amma o, Peyğəmbər (s)-dən sonra baş verən hadisələr barədə 

nəql etdiyi hədisinə görə rical kitablarında məşhur olmuşdur. Indi sizin 

diqqətinizi bu hədisə yönəldirik: 

 

ƏBU LEYLA QƏFFARI 

Bəzən zahiri baxışdan kiçik bir əsər və ya qısa bir rəvayət böyük 

əhəmiyyətə malik olduğuna görə, bu əsərin sahibini və rəvayəti nəql edən 

şəxsi tarixdə unudulmaz qalmasına səbəb olur. 

“Əbu Leyla Qəffari” belə şəxsiyyətlərdəndir, biz çox araşdırmalardan sonra 

rical kitablarında onun adı və geniş surətdə tərcümeyi-halı barədə bir məlumat 

tapa bilmədik. Amma o Peyğəmbər (s)-dən sonra baş verəcək hadisələr və 

fitnələr barədə o Həzrətdən nəql etdiyi rəvayətə görə rical kitablarında elə bu 

hədislə məşhurlaşmışdı. 

Əbu Leyla deyir islam Peyğəmbəri(s)-dən eşitdim ki, o Həzrət buyurdu: 

“Məndən sonra bəzi hadisələr baş verəcək, bu hədisələrdə möminlər kamil 

şəkildə imtahan olacaqlar. Bu fitnələrdə Əli ibni Əbutalib (ə)-a itaət etməyiniz 

lazımdır. O mənim dinimə iman gətirən ilk şəxs və qiyamət günü hamıdan 

əvvəl mənimlə görüşən o olacaq. Onun vasitəsi ilə haqqı nahaqqdan ayırmaq 

olar və o möminlərin rəhbəri və onlara hökm edən şəxsdir necə ki, münafiq 

insanlara hökm edən onların var dövlətləri”.1 

Hər hansı bir tarixçi və ya yazıçı üçün ən təhlükəli məsələ budur ki, tarixdə 

baş verən hadisələri və ya böyük şəxsiyyətlərin tərcümeyi-halını öz şəxsi 

əqidəsinə və nəzərinə əsaslanaraq təhlil etsin. Təbiidir ki, tarixi təhqiqatlar 

zamanı bu üsuldan istifadə etmək həqiqətlərin şəxsi məqsədlər pərdəsinin 

arxasında qalmasına səbəb olacaq və minvalla baş vermiş gerçəkliklər tərsinə 

olaraq göstəriləcək. Nəticədə isə elm və mədəniyyət dünyasına əvəz olunmaz 

ziyanlar vurulur. 

Sünni məzhəbinin tanınmış alimlərindən olan ibni Əbdülbir səhvə yol 

verərək Əbu Leylanın tərcümeyi halını yazarkən belə deyir: “Mən Əbu 

Leylanın adını heç bir yerdə görməmişəm, sonra yuxarıda bəyan etdiyimiz 

hədisi ondan nəql edir, daha sonra isə bu hədisin ravilərindən birini etibarsız 

şəxs kimi qələmə verərək deyir: Onun nəql etdiyi hədislər qəbul olunmaz 

hədislərdir, çünki həm o özü etibarsız şəxsdir, həm də hədisin mətni qeyri- 

adidir. 

                                                 
1 “əl İsabə” , cild 4, səh 170. 

Şübhəsiz əgər bu hədis digər xəlifələr barədə nəql olunsaydı heç də qeyri 

adi olmazdı, bəlkə bu hədisin təsdiqi üçün başqa sübutlar düzəldilərdi! Amma 

hədis Əli (ə) barədə olduğuna görə, qərəzə bulanmış düşüncələr onu qəbul edə 

bilmirlər, bəlkə o həzrətin fəzilətləri və üstünlükləri puç bəhanələrlə inkar 

olunur. Bir halda ki, haqqında danışdığımız hədis geniş surətdə şiə və sünni 

kitablarında nəql olunmuşdur.1 

 

8- DÖYÜŞKƏN ƏSGƏR 

Onun adının nə olması o qədər də mühüm deyil, əsas budur ki, bu şəxsiyyət 

ömrünü müharibə meydanlarında keçirmiş və daim Allah yolunda qılınc 

vurmuşdu. Deyəsən tarix onun həyatının bütün hissələrini qələmə almamışdı. 

 

ƏBULEYLA ƏNSARİ 

Rical elminin alimləri və şəxsiyyətlərin tərcümeyi-halını yazan yazıçılar, 

onun əsl adını müxtəlif cür qeyd etmişlər. Onlardan bəziləri Əbu Leylanın 

adını Davud, bəziləri Yasir, bəziləri isə Üveys yazmışlar. Amma bu alimlərin 

və yazıçıların hamısı onun Peyğəmbər (s)—in ən böyük səhabələrindən 

olmasını, “Bədr” və sonrakı müharibələrdə iştirakını qəbul etmişlər. 

Rical elminin ən məşhur şiə alimlərindən  hesab olunan mərhum Seyyid 

Əlixan Mədəni deyir: O Əmirəl-möminin (ə)-ın məxsus səhabələrindən idi. 

Zəhəbi deyir: O “Siffeyn” müharibəsində öz imamı Əli (ə)-ın hüzurunda 

şəhadətə çatdı.2 

Ibnixəlləkan deyir: Əbu Leyla “Cəməl” müharibəsində Əli (ə)-ın ələmdarı 

idi. 

İbni Əbdülbir yazır: O və oğlu Əbdürrəhman bütün müharibələrdə Əli (ə)-

la birgə döyüşmüşdür.3 

 

9- MÜBARİZ QƏHRƏMAN VƏ ƏLİ (Ə)-IN HƏQİQİ 

SƏHABƏSİ 

Büreydə haqqı deməkdə və gerçəklikləri bəyan etməkdə günahlandırılaraq, 

yeni hakimiyyətə çatmış xəlifə qüvvələri tərəfindən iğtişaşçı bir şəxs kimi 

ittiham olunurdu. Onlar belə addımlarla onun sözlərinin təsirini və nüfuzunu 

azaltmağa çalışır və cəmiyyətdə onu ləkələməyə can atırdılar. Amma Bureydə 

                                                 
1 Bu barədə daha geniş məlumat almaq istəyənlər çox dəyərli “Cayətül məram” və “Əlqədir” 

kitabına müraciət edə bilərlər. 
2 “əd-Dərəcatür rəfiə” , səh 447. 
3 “İstiab” , cild 4 , səh 168 . 



54 

 

onların əsas məqsədlərini hamıya açıqlayır və ona qarşı yürüdülən ittihamların 

heç birindən zərrə qədər də qorxmurdu. 

Büreydə belə əsassız və siyası töhmətlərlə mübarizə meydanından geri 

çəkilən şəxslərdən deyildi. O öz əqidəsində dağ kimi möhkəm duraraq 

zülümkar hakimiyyətə qarşı mübarizədə heç bir fürsəti əldən vermirdi. 

 

BÜRƏYDƏT İBNİ XÜZƏYB ƏSLƏMİ 

İslam Peyğəmbəri (s) müşrüklərin və bütpərəstlərin təzyiqi altında böyüyüb 

boya-başa çatdığı Məkkə şəhərini tərk etmək məcburiyyətində qaldı, 

Peyğəmbər (s)-in Məkkə şəhərinə məxsus bir bağlılığı var idi, çünki bu 

şəhərdə Allahın ən müqəddəs ibadətgahı, yəni Kəbə evi olmaqla yanaşı o 

həzrət ömrünün əlli üç ilini burada keçirmişdi. Bu baxımdan Peyğəmbər (s) öz 

istəyinin əksinə olaraq məcburiyyət qarşısında Məkkədən xaric olanda sevgi 

və məhəbbətlə dolu olan qəlbi həddən artıq sıxıldı və həzrətin mübarək üzündə 

dərin qəm-qüssə cizgiləri göründü. 

Peyğəmbər (s) Məkkədən hicrət edərkən şəhərin ən axırıncı evlərinin 

divarları gözdən itəndə, o Həzrətin gözləri yaşardı və həsrətlə dolu baxışları ilə 

uzaqdan Məkkəni seyr edəndə Allah-Taaladan bir daha əsl vətəni olan bu 

şəhərə qaytarmasını istədi. 

Peyğəmbər(s)-in belə hissləri keçirtməkdə haqqı var idi, çünki o adət edib 

alışdığı vətənindən uzaq düşmüşdü. Və aqibəti məlum olmayan qaranlıq bir 

müqəddərata sarı gedirdi. Amma bu səfərin aqibətinin necə olacağı barədə kim 

fikir söyləyə bilərdi, kim  bilərdi ki, baş verəcək hadisələrin aqibətini rəsm 

edən ilahi qələm bu səfərin aqibətini necə rəsm edəcəkdir? 

Bəli, o gün heç kəs Peyğəmbər (s) parlaq hicrətinin nəticəsini təsəvvür edə 

bilməzdi.  ogünkü gündə bu hicrətin dünya tarixində  böyük bir başlanğıc 

olacağını və onun təsiri əbədi olaraq qalacağını heç kim bilmirdi. 

Məkkə müşrükləri Peyğəmbər (s)-in hicrət xəbərini eşidəndə sevindilər, 

çünki onlar elə fikirləşirdilər ki, onların Allahlarının düşməni geri çəkilmək 

məcburiyyətində qalmış və mübarizə səngərini boş qoymuşdur. 

Amma çox çəkmədən baş verən hadisələr bütün bu hesablamaların səhv 

olduğunu göstərdi, çünki bu hicrət o zaman xalq arasında yayılmış 

bütpərəstlikdən və digər xurafatlardan cana gəlmiş ayıq qəlblərin və pak 

vicdanların Peyğəmbər (s)-in şəriətini sevinc hissləri ilə qəbul etmələri ilə 

nəticələndi. 

İslam Peyğəmbər (s) Yəsrib (Mədinə) şəhərində qələbə  və 

müvəffəqiyyətlərlə üzləşdi, o Həzrət Yəsrib şəhərinə çatmamışdan əvvəl bu 

qələbənin əsərləri görünürdü.... 

“Əsləm” qəbiləsi ən xətərli qəbilələrdən biri idi, bu qəbildən olanlar 

oğurluq və soyğunçuluqları ilə məşhur idilər. “Əsləm” qəbiləsinin yaşayış yeri 

Məkkə ilə Mədinə arasında olan baş yolun kənarında yerləşirdi. Ticarət 

karvanları bu yerdən çox qorxu, ürkü ilə keçirdilər. Elə bu baxımdan, hətta 

bəzən bu qəbilənin şərindən nicat tapmaq məqsədilə ticarət karvanları özləri 

ilə silahlı şəxslərdə gətirirdilər. 

Kim təsəvvür edə bilərdi ki, Peyğəmbər (s)-in hicrətindən sonra islam 

dinini qəbul edənlər məhz “Əsləm” qəbiləsindən olacaqlar. 

Bəli Peyğəmbər (s) Mədinə şəhərinə gedəndə “Kuraulcəmim”1 deyilən yerə 

çatanda orada səksən ailə o həzrətin hüzuruna çataraq islam dinini qəbul 

etdilər, onlar Peyğəmbərimizin şirin sözlərindən və oxuduğu cəzbedici quran 

ayələrindən təsirlənmişdilər. Onlar islam dinini qəbul etdikdən sonra elə 

oradaca işa namazını Peyğəmbər (s)-in arxasında qıldılar. 

Onların başçısı “Bürəydə Əsləmi” idi2.  

İslam Peyğəmbər (s) elə o qısa müddətdə “Məryəm” surəsini Bürəydəyə 

öyrətdi, amma vaxt azlığından surənin davamını sonraya saxladı. Bürəydə 

Mədinədə müsəlmanlara qoşulduqdan sonra “Məryəm” surəsinin ardını 

öyrəndi.3 

Bürəydə və onunla birgə olanların islam dinin qəbul etmələri islamın ilk 

qələbəsi və Peyğəmbər (s)-in parlaq hicrətinin ən birinci səmərəsi idi. Bundan 

böyük nə qələbə olardı ki, dünənə qədər el arasında mədəniyyətsizliyi və 

vəhşiliyi ilə tanınan bir qəbilənin bu gün ən tanınmış şəxsiyyətləri islamı qəbul 

edir və onların vasitəsi ilə bütün qəbilədə islam dininin nüfuzu artıq və qəbilə 

üzvlərini düz və həqiqi insanlıq yoluna hidayət edir. 

Bürəydənin Peyğəmbər (s)-lə görüşü onun həyatını tamamilə dəyişdi və 

onun müqəddəratını müsəlmanların müqəddəratı ilə birləşdirdi. Amma 

Bürəydənin həyatında başqa bir hadisədə baş verdi ki, onun düşüncəsini 

kökündən alt-üst etdi. Bu hadisənin nə olduğunu və necə Bürəydənin 

dəyişməsini bilmək üçün yaxşı olar bu məsələnin üzərində bir qədər dayanaq 

və hər şeyi aydın bilmək üçün tarixi bir qədər varaqlayaq. 

 

XALİD İBNİ VƏLİDİN HİYLƏSİ 

İslam Peyğəmbəri (s) “Təbuk” müharibəsindən Mədinəyə təzə qayıtmışdı, 

“Bənizübeyd” qəbiləsinin başçısı Əmr ibni Mədikərb o Həzrətin hüzuruna 

yetişdi. Peyğəmbər (s) onu islam dinine dəvət etdi. Əmr islamı qəbul etdi, 

onun islamı qəbul etməsindən sonra “Bəni Zübeyd” qəbiləsindən bir çoxları da 

müsəlman oldular və öz yaşayış yerlərinə qayıtdılar. 

Bir müddətdən sonra Əmr ibni Mə`dikərb bir nəfərin əl-qolunu bağlayaraq 

Peyğəmbər (s)-in hüzuruna gətirərək dedi: Bu şəxs mənim atamın qatilidir, 

onu bura gətirdim ki, qisas hökmünü verəsən. 

                                                 
1 Məkkənin bir neçə kilometrliyində yerləşən bir məntəqənin adıdır. 
2 “Üsdülğabe” cild 1, səh 175.  
3 “Təbəqati ibni Səd”, cild 7, səh 36. 

Peyğəmbər (s) buyurdu: Cahillik dövründə tökülən qanların qisasını islam 

dinində almaq olmaz, islam dini cahillik dövründə baş verən hadisələri 

araşdırıb onlar haqda hökm vermir. 

Qəlbində həbs etdiyi şəxsin kini olan Əmr Peyğəmbər (s)-in bu sözlərindən 

çox narahat oldu, islamiyyətdən çıxıb bütpərəstliyə qayıtdı. Öz qəbiləsindən 

olanları da özünə birləşdirərək hərc-mərcliyə başladı, qəbilələrdən birinə 

hücum edərək var-dövlətlərini talan etdi. 

Əmr ibni Mədikərbin bu soyğunçuluq hərəkətlərinin xəbəri Mədinədə 

Peyğəmbər (s)-ə çatdı. O həzrət Əli (ə) sərkərdəliyi ilə bir dəstə “mühacir”1 

müsəlmanı onları zərərsizləşdirmək üçün ezam etdi. 

İslam Peyğəmbər (s) Xalid ibni Vəlidi də digər bir hərbi hissəyə başçı təyin 

edərək itaətsizlik edən başqa bir qəbilə ilə müharibəyə göndərdi və göstəriş 

verdi ki, öz vəzifəsini yerinə yetirdikdən sonra Əlinin (ə) qoşununa birləşərək 

ona tabe ol və hər iki ordunun sərkərdəliyini Əliyə (ə) tapşırdı. 

Əmr ibni Mədikərəbin tərəfdarlarından ibarət qoşun Əmirəl-möminin(ə)-ın 

vasitəsi ilə məğlub edildi. Onların malları və əhli əyalları islam əsgərləri 

tərəfindən qənimət olaraq götürüldü. Amma Əmrin özü müharibə 

meydanından qaçaraq özünü nicat verdi. 

Əli (ə) bütün çətinliklərdən yalnız bir kənizi özünə götürdü, qalan mallar və 

əsirlər həmişəki kimi digər döyüşçülərin arasında bölüşdürüldü. 

Bu müharibə zamanı Əli (ə)-a itaətsizlik edən Xalid ibni Vəlid o Həzrət 

tərəfindən tənbeh olundu. Əli (ə) əsirlər arasından bir kənizi özünə götürəndə 

Xalid çox narahat oldu. Bu məsələnin vasitəsi ilə o Həzrətdən intiqam almaq 

qərarına gəldi və elə oradaca Peyğəmbər (s)-ə məktub yazaraq Büreydəyə 

verib onu Mədinəyə göndərdi. Xalidin tələsik məktub yazıb Peyğəmbər (s)-ə 

göndərməyindən məqsəd bu idi ki, islam döyüşçüləri Mədinəyə qayıtmazdan 

əvvəl Peyğəmbər (s)-i bütün hadisələrdən xəbərdar etmək idi. O günə qədər 

Xalidin tərəfdarı olam Bürəydə məktubu alaraq surətlə Mədinəyə tərəf 

yollandı. Mədinədə Peyğəmbər (s)-lə görüşməzdən əvvəl Ömərlə rastlaşdı. 

Ömər müharibə meydanında vəziyyətin necə olduğunu və onun bu vaxt 

hamıdan əvvəl Mədinəyə gəlməsinin səbəbini soruşdu. 

Bürəydə baş verən hadisələri təfsilatı ilə danışdı və Xalid tərəfdən 

Peyğəmbər (s)-ə bu mövzuda məktub gətirdiyini söylədi. 

Ömər onu bu işə şövqləndirərək dedi: Əgər Peyğəmbər (s) bu hadisədən 

(Əli (ə) əsirlərin arasından bir kənizi özü üçün götürməsindən) agah olsa, qızı 

Fatimə (s) görə mütləq narahat olacaq. 

Bürəydə Peyğəmbər (s)-in hüzuruna getdi və şəxsən özü Xalidin 

məktubunu o həzrət üçün oxudu. Bürəydə məktubu oxuyan zaman, hər 

cümləni oxuduqca Peyğəmbər (s)-in rəngi dəyişir, üzündə qəzəb və narahatlıq 

hissləri görünürdü. 

                                                 
1 Məkkədən Mədinəyə hicrət edənlərə mühacir deyilir. 

Bürəydə məktubu sona çatdırandan sonra dedi: Əgər sərkərdələrə ürəkləri 

istəyən kimi müharibə qənimətlərindən istifadə etmək icazəsi verilsə, digər 

şəxslərin hüququ pozulacaqdır! 

Peyğəmbər (s) buyurdu: 

“Ar olsun sənə ey Bürəyd! Əli ibni Əbutalib mənim kimidir, necə ki, mən 

qənimətlərdən ürəyim istədiyini özümə götürməyə ixtiyarım var, onun da belə 

haqqı vardır”. 

Sonra o Həzrət buyurdu: 

“Əli (ə) sənin və bütün müsəlmanlar üçün ən yaxşı şəxsiyyətdir, o məndən 

sonra müsəlmanların rəhbəri olmaq üçün ən ləyaqətli insandır. Əli (ə) ilə 

düşmənçilik etməklə Allahın qəzəbinə düçar olmaqdan qorx”. 

Bürəydə deyir: “Peyğəmbər (s) bu sözlərini eşidəndə o qədər narahat 

olmuşdum ki, arzulayırdım ey kaş yer paralanaydı və yer məni udaydı. Mən 

Peyğəmbər (s)-in bu sözlərindən sonra ondan üzr istəmək məqsədi ilə dedim: 

Allahın və Peyğəmbərin qəzəbindən Allaha pənah aparıram. Ey Allahın 

Rəsulu! Allah- taladan mənim bağışlanmağımı istə, Allahdan istə ki, mənim 

günahlarımdan keçsin və bundan sonra Əli (ə)-ı sevənləri sırasında olam, onun 

haqqında yaxşılıqdan başqa bir söz deməyim. Peyğəmbər (s) onun üçün dua 

etdi və Allah dərgahından onun bağışlanmağını istədi”.1 

Bu hadisə Bürəydənin düşüncəsini bütünlüklə dəyişdi və sanki o yuxudan 

oyanmış və gözlərinin qarşısına yeni bir üfüq açılmışdır. 

Bürəydə Allah və Peyğəmbər (s) hüzurunda Əli (ə)-ın şəxsiyyəti barədə 

səhv fikirdə olmaqla nə qədər böyük bir xətaya yol verdiyini başa düşmüşdü. 

Indi artıq onun qəlbində o Həzrətə qarşı zərrə qədərdə mənfi bir fikir 

qalmamış, bəlkə indi o Əli (ə) ən çox sevən şəxslərdən biri idi. 

Təkcə bu hadisə Bürəydənin nəzərində Əli (ə) –ın əzəmətli məqamının 

formalaşması üçün kifayət idi, amma baş verən digər bir hadisə onun Əli (ə)-a 

olan əqidəsini bir daha çoxaltdı və Bürəydənin gələcəkdə Əhli- beyt yolunda 

mübarizə və fədakarlıq etməsinə təkan verdi. 

Yaxşı olar bu hadisəni Bürəydənin öz dilindən eşidək; O deyir: 

“Mən və qardaşım Əmmar “Bəni nəccar” xurmalığında Peyğəmbər (s)-lə 

birgə idik. Əli (ə) bağa daxil oldu, Peyğəmbər (s)-in gözü Əli (ə)-a düşən kimi 

üzünü ona tutaraq əli ilə orada olan bir ağacı göstərərək buyurdu: Ya Əli get 

orada əyləş, Əli (ə) o otağa daxil oldu. 

Bu zaman bir dəstə müsəlman bağa daxil oldular. Peyğəmbər (s) onlara 

göstəriş verdi, hamılıqla Əli (ə)-a “Möminlərin əmiri” müraçiyət edərək salam 

verin. Gələn şəxslər Peyğəmbər (s) buyurduğu kimi Əli (ə)-mı salamladılar. 

Bu zaman Əbu Bəkr və Ömərdə bağa daxil oldular və Peyğəmbərə salam 

verdilər. Həzrət onlara buyurdu: Əli (ə)-ı Möminlərin əmiri müraçiyət edərək 

salamlayın. 

                                                 
1 “İrşadi Mufid” , səh 75. 

Onlar soruşdular: Bu əmr Allah tərəfindən göndərilmişdir? 

Həzrət buyurdu: Bəil! Onlar ikisidə qəbul edərək, göstərişə uyğun olaraq 

Əli (ə)-a salam verdilər. Sonra Təlhə və Səd ibni Malik bağa gəldilər, 

Peyğəmbər (s) onlara da Əli (ə)-yə “Əmirəl-möminin” ləqəbi ilə salam 

vermələrini əmr etdi. 

Sonra Səlman, Əbuzər Qəffari, Xəzimət ibni Sabit, Əbu Heysəm ibni 

Teyhan, Əmmar, Miqdad kimi digər şəxslər dəstə-dəstə bağa daxil olur və 

Peyğəmbər(s)-in göstərişinə əsasən, rəsmi surətdə Əli (ə)-ı salamlayırdılar. İş 

o yerə çatdı ki, Əli (ə)-ın olduğu otaq doldu. Bir dəstə qapının kanarında 

oturdu, gələnlərin bəzisi isə otağın çölündə əyləşdilər. Mühacir və Ənsar 

adlanan müsəlmanlar dəstə-dəstə Əli (ə) olan otağa daxil olur və o Həzrətə 

salam verir və otaqdan xaric olurdular. Lakin onlardan bəziləri heç bir söz 

soruşmadan Peyğəmbər (s)-in buyurduğu göstərişə itaət  edir,  bəziləri isə bu 

əmrin Allah tərəfdən gəlib-gəlməməsini soruşurdular. 

Bürəydə deyir: 

Bu zaman mənim və qardaşımın növbəsi çatdı. Peyğəmbər (s) buyurdu: Ey 

Bürəydə sən və qardaşın da qalxıb Əli (ə)-a salam verin. Bizdə hamı kimi 

salam verdik. Bu vaxt Peyğəmbər (s) ayağa qalxaraq üzünü orada olanlara 

tutaraq buyurdu: 

“Sözlərimə qulaq asın və yadınızda saxlayın. Mən bu gün sizə Əli (ə)-a 

Əmirəl-möminin ləqəbi ilə salam verməyinizi əmr etdim. Sizlərdən bəziləriniz 

bu göstərişin Allah tərəfdən olub-olmamasını soruşdunuz. Amma sizə deyim 

ki, (və bütün müsəlmanlar bilsinlər ki,) Məhəmməd heç bir işi ürəyinin istəyi 

ilə yerinə yetirmir, bəlkə bütün işləri Allahın əmrinə və ilahi vəhyə uyğun 

olaraq edir. Hər halda bilirsiniz ki, əgər bu ilahi əmrimdən çıxsaydınız, mənim 

şəriətimi tərk etmiş olardınız! Indi ixtiyar öz əlinizdədir hər kəs istəsə bu əmrə 

itaət etsin, hər kəs də istəsə bu əmrdən boyun qaçırsın... 

Bürəydə deyir: 

“Peyğəmbər (s)-in sözləri sona çatdı, hamı dağılışdı, amma mən bir neçə 

dəqiqə bundan əvvəl Əli (ə)-a Əmirəl-möminin (möminlərin əmiri) ləqəbi ilə 

salam verən, qüreyş tayfasından olan bir dəstənin bir-birinə bu sözləri 

dediklərini eşitdim: “Gördüz bu kişi öz əmisi oğlunu hansı məqama yüksəltdi? 

Əgər gücü çatsaydı onu peyğəmbərlik kürsüsündə oturdardı”. 

Orada olanlardan biri bu sözlərin cavabında dedi: “Çox deyinmə və 

Məhəmmədin bu sözlərini o qədər də ciddi hesab etmə, Məhəmməd dünyadan 

gedəndən sonra biz onun bütün göstərişlərinə etinasızlıq edəcəyik”! 

 

XƏLİFƏNİN SORĞU-SUALA TUTULMASI 

Həzrət Əli (ə) məqamının nə qədər uca olmasını açıq şəkildə göstərən bu 

hədisə Bürəydənin ruhunda elə dərin təsir qoymuşdu ki, illər keçsə də heç o bu 

hadisəni unutmurdu. O artıq Xalid ibni Vəlidin əlində vasitəyə çevrilərək Əli 

(ə)-ın əleyhinə Peyğəmbər (s)-ə məktub aparan Bürəydə deyildi, indi artıq o 

elə Bürəydə idi ki, Əli (ə) onun həyatının nümunəsi idi və o Həzrətin eşqi və 

məhəbbəti onun qanına işləmişdi. 

O Əli (ə)-ın başqalarından üstünlüyünə elə möhkəm əqidə tapmışdı ki, 

Peyğəmbər (s) vəfatından sonra o Həzrətin yerinə təyin olunan xəlifə barədə 

ixtilaf və fikir ayrılığı olanda, tam agahlıqla Əli (ə)-dan tərəfdarlıq etdi və Əbu 

Bəkrin qanunsuz hakimiyyəti ilə mübarizəyə qalxdı və bu mübarizədə heç 

nəyi əsirgəmədən zərrə qədər də olsa geri çəkilmədi və sakit qalmadı. 

Bürəydə Peyğəmbər məclisində böyük izdihamlı camaatla qarşı-qarşıya 

duraraq Əbu Bəkrin xəlifəliyini qanunsuz elan edən on iki nəfərdən biri idi, 

onlardan hər biri sübutlara əsaslanan sözləri ilə Əbu Bəkrin danladıqları və bu 

xəlifəlik məqamını ləyaqətli olan yeganə şəxsə, yəni Peyğəmbər (s)-in həqiqi 

davamçısı Əli (ə)-a qaytarmağı tələb etdilər. 

Bu etirazlar zamanı Bürəydəyə növbə çatanda o ayağa qalxaraq bu sözləri 

dedi: “İlahi yolunu azmışlardan haqq olanlara sarı yönələn təhlükədən sənə 

sığınıram. Ey Əbu Bəkr! Məgər unutmusan ya özünü unutqanlığa vurmusan, 

səni aldadıblar yoxsa nəfsin səni aldadaraq əyri yolu gözündə düz yol kimi 

göstərib? 

Məgər Peyğəmbər (s)-in Əli (ə)-ı Əmirəl-möminin (möminlərin əmiri) 

ləqəbi ilə salamlaşmaq göstərişini yaddan çıxartmışsan? 

Peyğəmbər (s)-in dəfələrlə Əli (ə)-ı göstərərək “ Bu şəxs möminlərin əmiri 

və yolunu azmışları məhv edəndir” sözləri bu vaxta qədər qulaqlarımızda 

səslənir. 

Sonra dedi: “Ey Əbu Bəkr! Allahın əzabına düçar olmazdan əvvəl özünü 

ələ al və xəlifəliyin yüyənini layiqli əllərə tapşır və xəlifəlik məqamını qəsb 

etməkdə bu qədər təkid etmə və etdiyin işlərdən peşman ol, mən öz xoşniyyətli 

nəsihətlərimi sənə dedim və nicat yolunu  sənə göstərdim, ayıq ol ki, 

cinayətkarlara arxa və dayaq olmayasan”.1 

Bürəydənin Əbu Bəkrin qanunsuz hakimiyyəti ilə mübarizəsi bununla sona 

çatmadı, o hər fürsətdə yeni hakimiyyətə çatmış xəlifəni danlayır və ondan 

islam cəmiyyətinin ən əhəmiyyətli vəzifəsi olan xəlifəliyi öz layiqli sahibinə 

qaytarmağı tələb edirdi. O öz sözlərində elə Əbu Bəkrin öz şahidliyi ilə 

Peyğəmbər (s)-dən eşitdiyi mübarək hədislərdən istifadə edirdi. 

O cümlədən, bir gün Bürəydə öz dostu İmran ibni Həsini Xüzainin yanına 

gedərək dedi: Camaat Peyğəmbər (s)-dən eşitdiklərini unudublar, indi Əbu 

Bəkrə beyət edənlər Peyğəmbər (s) dünyasını dəyişməzdən əvvəl Əli (ə)-la 

möminlərin əmiri (Əmirəl-möminin) deyə salam verib onu müsəlmanların 

rəhbəri adlandırdılar. Həmin gün Ömərdən başqa hamı Əli (ə)-a bu ləqəblə 

salam verdi. Yalnız Ömər Peyğəmbər(s)-dən Əli (ə)-a möminlərin əmiri ilə 

salam vermək göstərişinin Allah tərəfindən olub-olmamağını soruşdu. 

                                                 
1 “Ehticac Təbərsi” , səh 51. 

Peyğəmbər (s) cavab verdi: Bəli, bu əmr Allah tərəfindəndir. Ömər də çarəsiz 

Peyğəmbər (s) buyurduğunu yerinə yetirdi. 

Sonra Bürəydə üzünü İmrana tutaraq dedi: Gedək Əbu Bəkrin yanına. 

Peyğəmbər (s)-in zamanında hamının şahidliyi ilə baş verən bu hadisə barədə 

onun özündən soruşmaq, əgər bu hadisədən sonra Peyğəmbər (s)-dən başqa bir 

hədis eşidibsə, yəqin ki, onu söyləyəcək və əgər belə olmazsa, gərək 

Peyğəmbər (s)-in bu hadisə zamanı Əli (ə) barədə buyurduqlarına əməl etməli 

və xəlifəliyi Əli (ə)-a qaytarmalıdır. 

Bu sözlərdən sonra onların hər ikisi Əbu bəkrin yanına getdilər. Bürəydə 

sözə başladı, aşağıda gətirəcəyimiz sözlər onunla Əbu Bəkr arasında oldu. 

Bürəydə dedi: Yadındadır o gün hər kəs o bağa daxil olanda Peyğəmbər (s)-

ə salam verirdi. Peyğəmbər (s) hamıya Əli (ə)-a möminlərin əmiri ləqəbi ilə 

salam verməyi əmr edirdi?  Xatırlayarsanmı ki, sən də Əli (ə)-a bu ləqəblə 

salam verənlərdən biri idin? Əbu Bəkr dedi: Tamamilə yadımdadır. Bürəydə: 

Deməli, heç kəsin Əli (ə)-a hakimiyyət etməyə haqqı yoxdur, Çünki özünün 

təsdiq etdiyinə görə Peyğəmbər (s) Əli (ə)-mı möminlərin əmiri 

adlandırmışdır. Əgər sən bu hədisdən başqa bir hədis Peyğəmbər (s)-dən 

eşidibsənsə de biz də bilək. 

Əbu Bəkr: Allahın Rəsulu heç zaman məni bu vəzifəyə təyin etməmişdir və 

mənim bu barədə iddiam yoxdur. Müsəlmanlar belə məsləhət bildilər ki, 

onların xəlifəsi olam, mən də onların bu nəzərini qəbul etdim. 

Bürəydə: Sənin və müsəlmanların Peyğəmbər (s)-in göstərişinin əksinə 

getməyə haqqınız yoxdur! 

Əbu Bəkr bu məntiqli sözlərin qarşısında aciz qaldı, təcili Öməri ora 

çağırdı; aralarında baş verənlərin hamısını Bürəydə və İmranın hüzurunda 

onun üçün danışdı. Ömər çaşdırıcı sözləri ilə dedi: Mən də Peyğəmbər (s)-in 

Əli (ə) barədə buyurduğu bu sözləri eşitmişəm. Amma sübut edə bilərəm ki, 

xəlifəlik Əliyə çatmayacaq. Mənim bu sözləri deməkdə əsasım var. 

Bürəydə: Əsasın var? 

Ömər: Bəli 

Bürəydə: Hansı əsas? 

Ömər: Əsasım budur ki, heç zaman peyğəmbərlik və hakimiyyət bir ailədə 

cəmləşmir. 

 Bürəydə bu fikirdən istifadə edərək dedi: Sənin bu sözün Allah- talanın 

buyurduqlarının əksinədir. Allah- tala Quranda bu iki məqamı (peyğəmbərlik 

və hakimiyyəti) bir ailədə cəmləşdirmişdir. Allah bu barədə Quranda buyurur: 

“Yoxsa onlar Allahın öz nemətindən bəxş etdiyi şeyə görə insanlara həsəd 

aparırlar? Halbuki biz İbrahim övladına da kitab və hikmət vermişdik və 

onlara böyük mülk (hökmüranlıq) bəxş etmişdik”.1 

                                                 
1 “Nisa” surəsi. ayə 54. 

Düşmən beli sındıran bu cavabın qarşısında aciz qalan Ömərin deməyə 

sözü qalmamışdı, o həddən artıq əsəbiləşmiş və gözləri qan çəkmiş halda 

bağıraraq dedi: Siz ikiniz də araqızışdıransız! Və müsəlmanların vəhdətini 

pozmaq üçün bura gəlmişsiz!1 

Bəli həmişə məntiq silahına silahlanmış mübariz və azad fikirli şəxslər, 

araqızışdıran və fitnə fəsad yaradan adı ilə ittiham olunurlar. Çünki belə 

insanların sözləri zalimlərin mənfəətlərini təhlükəyə salır və qəflətdə olanları 

yuxudan oyadır və vəzifədə olmağın şirinliyini onlar üçün zəhərə çevirir. 

Bürəydə də düz sözə və həqiqətləri bəyan etmək günahı ilə 

günahlandırılaraq Əbu Bəkr tərəfdarları tərəfindən asayişi pozan şəxs adı ilə 

ittiham olunurdu. Onlar belə alçaq addımlarla onun sözlərinin təsirini 

azaltmağa və el arasında ləkələməyə çalışırdılar. Amma Bürəydə onların əsas 

məqsədlərini ifşa edir və əsla vurduqları ittihamlardan qorxmurdu. 

Bürəydə əsası olmayan belə töhmətlərə görə mübarizə meydanından qaçan 

şəxslərdən deyildi. O öz əqidəsində dağ kimi möhkəm idi və zülmkar 

hakimiyyətə qarşı mübarizə yolunda heç bir fürsəti əldən  vermirdi. Necə ki, 

yenə də bir gün Peyğəmbər məscidinə daxil olanda Əbu Bəkrin minbərin 

başında və Öməri isə aşağı hissəsində oturduğunu gördü, o bu səhnəni görən 

kimi məscidin bir küncündə duraraq uca səslə onlara etiraz etməyə başladı. 

Onlar ikisi də dedilər: Nə olub Bürəydə! Dəli olmusan? 

Büryədə cavab verdi: Dəli olmamışam, amma soruşmaq istəyirəm, 

Peyğəmbər (s)-in zamanında o Həzrətin əmri ilə Əli (ə) möminlərin əmiri 

(Əmirəl-möminin) ləqəbi ilə salam verməyiniz bəs hara getdi? Dünən Əli (ə)-a 

Əmirəl-möminin (möminlərin əmiri) deyə salam verdiyiniz  və bü günləri isə 

onu bu vəziyyətdə xəlifəlikdən məhrum etmişiniz ? 

Əbu Bəkr dedi: Peyğəmbər (s) vəfat edən zaman sən Mədinədə deyildin, 

elə ona görə də hadisələrin necə baş verdiyini bilmirsən. Hadisələr bir-birinin 

arxasınca baş verir. Sən bu hadisələr baş verən zaman qaib idin, biz isə hazır  

idik. Hazır görənləri qaib görmür. 

Bürəydə dedi: Sizin hüzurunuzda baş verən hadisələri Allah və onun 

Rəsulu düz hesab etmir. 

Əbu Bəkr doğrusu! Sənin dostun öz verdiyi vədəsini yaxşı yerinə yetirdi! 

Peyğəmbər (s) Bəni Nəccarın bağında hamını bir yerə yığaraq Əli (ə)-a 

Əmirəl-möminin (möminlərin əmiri) deyərək salam verməyi əmr edəndə, 

sənin dostun bu mərasim sona çatandan sonra dedi: Məhəmməd dünyasını 

dəyişəndən sonra onun Əli barədə dediklərinə etinasızlıq edəcəyik. 

Bu sözlərdən sonra Bürəydə dedi: Əli (ə) kimi bir şəxsiyyətin açıq-aşkar 

haqqı pozulan bir şəhərdə yaşamaq mənim üçün düzgün deyil. Mən artıq 

burada qalmayacağam! 

                                                 
1 “Biharül ənvar” , cild 38, səh 308-310. 



62 

 

Bürəydə bu hadisədən sonra öz övladları ilə birgə “Bəni Əsləm” qəbiləsinə 

tərəf yollandı. 

Bəli Bürəydə Peyğəmbər (s)-dən sonra islam dünyasının ən böyük 

şəxsiyyəti olan Əli (ə)-ın hüquqlarının pozulmasını və Peyğəmbər (s)-in Əhli- 

beytinin zülmə düçar qalmasını müşahidə etməyə dözümü olmadı. O haqqa və 

ədalətə etinasızlıq edilən bir mühitdə yaşaya bilmirdi, elə bu səbəbdən 

Mədinədə səkkiz il yaşadıqdan sonra ruhunun təzyiqə və fikrinin 

narahatlıqlara məruz qalmasına görə Mədinəni tərk etdi və öz qəbiləsi yaşayan 

yerə getdi.  O yalnız bəzi vaxtlar Mədinəyə baş çəkirdi. 

Amma o üçüncü xəlifə mühacir və ənsar adlanan müsəlmanların vasitəsi və 

şamlıların dəstəyi ilə öldürüləndən sonra Əli (ə) xəlifəliyə çatanda Mədinəyə 

qayıtdı. Sonra Əmirəl-möminin (ə)-ın hüzurunda İraqa getdi və o Həzrətlə 

birgə cihad meydanlarında iştirak etdi. 

Əli (ə) şəhid olanda, Bürəydə İraqdan Xorasana (o zaman Xorasan islam 

ölkəsinin ərazisinə birləşdirilmişdi) getdi və orada qaldı.1 Nəhayət, hicrətin 63-

cü ilində Xorasanın “Mərv” şəhərində əbədiyyətə qovuşdu.2 

 

10- ƏLİ(Ə)-IN FƏDAKAR YARDIMÇISI  

Cihad meydanında qanına qəltan olmuş döyüşçü üçün başının üstündə 

imamını görərək ondan fəxri medal almaqdan ləzzətli nə ola bilər?! 

Əli (ə)-ın ordusunun fədakar döyüşçüsü Bürəyd Əsləmidə Əmirəl-möminin 

(ə)-dan belə medal aldı. 

Bu medal bir parça dəyərsiz dəmir və qiymətsiz döş nişanı deyil idi. Bəlkə 

Bürəyd və onun döyüş yoldaşlarının şəhid olduqları zaman Əli (ə)-ın mübarək 

dilindən eşidilən və əbədi olaraq tarixin səhifələrinə yazılan kədərli və ürəkləri 

yandıran cümlələr idi. 

 

BÜRƏYD ƏSLƏMİ3 

O Peyğəmbər (s)-in səhabələrindən və Əli (ə)-ın vəfalı davamçılarından idi. 

“Siffeyn” müharibəsində bir dəstə müsəlmanın Müaviyənin zəhərli təbliğinin 

nəticəsində və puç bəhanələrlə Əmirəl-möminin (ə)-dan üz çevirdikləri zaman 

o möhkəm və dönməz əqidəsi ilə Əli (ə) sadiq qalanlardan idi. Bürəyd Əli (ə)-

ın qoşununda döyüşən quran qarilərindən biri idi. 

 

“Siffeyn” müharibəsində Əli (ə)-ın ordusunda döyüşən şücaətli və qorxmaz 

qəhrəmanlardan biri də Haşim ibni Ütbə1 idi. Müharibə günlərinin birində 

                                                 
1 “əd-Əərəcatür rəfiə” , səh 403. 
2 “əl İsabə” , 2-ci cild, səh 150. 
3 Bürəyd Əsləmi kitabın əvvəl səhifələrində danışdığımız Bürəydətibni Xüzəyb Əsləmi deyil, 

onların oxşar cəhətləri yalnız Əsləm qəbiləsindən olmalarıdır. 

Əmirəl-möminin (ə) onu çağıraraq ona döyüş tapşırığı verdi. Uca boy-buxuna 

malik, həddən artıq şücaətli Haşim müharibə meydanına atılaraq misilsiz 

qəhrəmanlıq nümayiş etdirdi və Müaviyə qoşunundan Zükəla Həmiri kimi 

adlı-sanlı cəngavərlərlə döyüşdü. O cihad meydanında göstərdiyi 

fədakarlıqlardan əlavə, məntiq və düzgün təfəkkür silahı ilə də Şamlılarla 

mübarizə edirdi. Şam əhlinin bəzisi onun aydın sübutlara əsaslanan məntiqinin 

təsirindən öz səhvlərini başa düşür və onun vasitəsi ilə tövbə edərək Əli (ə)-ın 

haqq olmasına etiraf edirdilər. 

Haşim çətin döyüşlərin birində bir çox düşmən qüvvələrini öldürdükdən 

sonra özü də yerə yıxılaraq şəhid oldu. Haşimin şəhid olması Əli (ə)-ın 

tərəfdarlarını həddən artıq   narahat etdi və qəmləndirdi. 

Əli (ə) Haşimin başının üstünə gələndə onun cənazəsinin kənarında Əsləm 

qəbiləsinin qəhrəman igidlərinin, o cümlədən Bürəyd Əsləminin qanına qəltan 

olmuş bədənini də gördü. (onların hamısı quran qarisi idi) Bu vəziyyətdə Əli 

(ə) hədsiz kədərə düçar oldu və özündən asılı olmayaraq bir neçə beyt şer dedi. 

O beytlərin tərcüməsi belədir: “Allah-tala Haşimin kənarında can vermiş nurlu 

çöhrəli Bəni Əsləm igidlərinə savab versin.” Onlar Bürəyd, Abdullah, Bəşr, 

Məbəd, Süfyan və Haşimin iki əziz övladları idilər.  

“Allah qəhrəmancasına qılınclarının qarşısında dayanan Ürvənidə öz savabı 

ilə mükafatlandırsın”.2 

 

11- QALALARI FƏTH EDƏN ŞƏXSİYYƏT  

Ümidim var xəstəlik yatağında dünyamı dəyişməyəm. Allahdan istəyirəm 

məni şəhidlik şərbətini içməkdən məhrum etməsin. 

Mən bu vaxta qədər tək başına müşrüklərdən yüz nəfəri cəhənnəmə vasil 

etmişəm. 

 

BƏRRA İBNİ MALİK ƏNSARİ 

Psixologiya və tərbiyə elminin alimləri üçün qatışıq və mürəkkəb 

məslələrdən biri budur ki, bəzən bir ailədə böyüyüb başa çatmış iki övladın 

ruhiyyəsi, əxlaqı və təfəkkür tərzi tamamilə fərqli olur. Baxmayaraq ki, hər iki 

övladın ata anası eynidir və zahiri baxımdan eyni şəraitdə boya-başa çatmışlar. 

Amma insan yaranışında olan zəriflikləri nəzərə alsaq bu məsələnin həllini 

tapmaq olar. Çünki ailənin birinci övladı olmaq, kiçik övladların kimin 

tərbiyəsi öhdəsində olmaları və övladların müxtəlif insanlarla ünsiyyətdə 

                                                                                                                                
1 Haşim ibni Ütbə “Bəni Zöhrə” qəbiləsindən idi, O Səd ibni Əbi Vakqasın qardaşı oğlu və 

“Siffeyn” müharibəsində Əli (ə)-ın piyada qoşununun başçısı idi. Haşim yol gedərkən və 

döyüşəndə surətli və cəld hərəkət etdiyi üçün ona “Mirqai” yəni tez hərəkət edən ləqəbi 

verilmişdir. 
2  “əl -İsabə”  , cild 1, səh 150. 

olmaları amilləri kimi incə məsələlər gələcəkdə insan ruhiyyəsində və 

şəxsiyyətində böyük dəyişikliklər yaradır. 

Bu deyilənləri nəzərə alsaq, Bərra ibni Maliklə qardaşı Ənəs ibni Malikin 

doğma qardaş ola-ola müxtəlif düşüncə tərzli və rəftarlı olmaları bizi 

təəccübləndirməyəcək. Onlar həyatda tamamilə bir-birinin əksinə idilər. 

Bəli bu iki nəfər qardaş olsalar da Ənəs ibni Malik Peyğəmbər (s)-in Əhli-

beytinin yolundan uzaq idi və Əmirəl-möminin Əli (ə)-ın fəzilətlərini danırdı. 

Necə ki, bir gün Əli (ə) Kufə şəhərində Qədir günü onun Peyğəmbər (s)-dən 

sonra xəlifəliyini təsdiqləyən hədisi eşidən şəxsləri şahidlik etmək üçün dəvət 

edəndə, bir qrup qalxaraq bu hədisin “qədir” günündə eşitdiklərinə etiraf 

etdilər.  

Amma Qədir günü Peyğəmbər (s)-in Əli (ə) barədə açıq-aşkar şəkildə 

buyurduğu hədisin şahidi olan Ənəs ibni Malik və onun dostu Bərra ibni Azib 

şahidlik etməkdən boyun qaçırdılar. 

Əli (ə) soruşdu: Niyə görə sizi şahidlik vermək üçün dəvət edəndə 

Peyğəmbər (s)-dən eşitdiklərinizi demədiniz? Onlar qocalığı bəhanə gətirərək 

dedilər: Qocalığımıza görə hər şeyi unutmuşuq. 

Əmirəl-möminin (ə) dedi: İlahi! Əgər bu iki nəfər qəsdən şahidlik 

etməkdən və haqqı deməkdən boyun qaçırırlarsa, onları öz bəlana düçar et. 

Çox çəkmədən Ənəs ibni Malik  ayağından zədə alaraq xora xəstəliyinə 

düçar oldu. O Allahın bu qulaqburmasını gördükdən sonra Əmirəl-möminin 

(ə)-ın heç bir fəzilətini gizlətməyəcəyi barədə and içdi. 

Amma onun qardaşı Bərra ibni Malik Peyğəmbər (s)-in əhli beytini səmimi 

qəlbdən sevənlərdən idi. Fəzi ibni Şazan deyir: Bərra ibni Malik Əli (ə)-ın 

imamətini qəbul etmiş şəxslərdən idi və o Həzrəti sözün əsl mənasında 

sevənlərdən biri idi.1 

Bu iki qardaşı bir-birindən ayıran fərqlərdən biri də budur ki, islam 

müharibələrinin heç birində Ənəs ibni Malikdən qəhrəmanlıq və fədakarlıq 

görünməyib, amma Bərra ibni Malik qorxmaz və döyüşkən bir şəxs idi. O eyni 

zamanda tədbir və savada malik idi. 

İbni Əbdülbir yazır: Bərra ibni Malik fəzilətli, qəhrəman və qorxmaz 

şəxslərdən biri idi. O islam müharibələrində təkbaşına yüz nəfəri öldürmüşdü. 

Əbunəim İsfəhani yazır: Bürra ibni Malik qorxmaz cəngavərlərdən və 

şücaətli qəhrəmanlardan idi. 

Bir gün o öz yatağında dincələrkən, qardaşı Ənəs içəri daxil oldu və gördü 

ki, Bürra gözəl səslə bəzi şerləri zümzümə edir. Ənəs qardaşının bu hüzünlü 

şerləri oxumasından narahat oldu. Bərra bunu hiss edən kimi qalxaraq oturdu 

və dedi: Güman edirsən mən yatağımda öləcəyəm? Bu heç də belə deyil, 

ümidim var Allah taala məni şəhidlik şərbətini içməkdən və Allah yolunda 

                                                 
1 “Tənqihul məqai” , cild 1, səh 162. 

cihad etmək nemətindən məhrum etməsin. Mən bu vaxta qədər müşrüklərdən 

yüz nəfərini öldürmüşəm.1 

O belə igidlik və cəsarət hissləri ilə Peyğəmbər (s)-in zamanında olan bütün 

müharibələrdə (Bədr müharibəsindən başqa) iştirak etdi və böyük qəhrəmanlıq 

nümayiş etdirdi. Peyğəmbər (s)-in vəfatından sonra da ən çətin döyüşlərdə də 

tərifə layiq fədakarlıq göstərdi. 

 

TARİXİ QƏHRƏMANLIQ 

İslam peyğəmbərinin vəfatından sonra “Yalançı Müsəyləmə” Yəmamə 

deyilən məntəqədə peyğəmbərlik iddiası etdi və bir qrup insanı aldadaraq öz 

başına topladı. İslam ordusu Müsəyləməni məhv etmək üçün Yəmaməyə tərəf 

hərəkət etdi. Düşmən geri çəkilərək bir bağa pənah apardı və bağın hündür 

hasarlarından səngər kimi istifadə etdi. Divarlar arxasında qalan müsəlmanlar 

özlərini itirdilər və düşmən səngərinə necə təsir etmək barədə fikirə daldılar. 

Bu zaman Bərra bir hərbi plan təklif etdi. Bu plan islam döyüşçülərin 

köməyi ilə bağın divarını aşaraq  böyük darvazanı açmaq idi.  

Bu təklif həyata keçirildi. Bərra divarın yuxarısına çıxan kimi özünü 

düşmən qoşununun içinə atdı və bağın qapısına tərəf irəlilədi. Düşmən hər 

tərəfdən onu əhatəyə alaraq ox, qılınc və nizə hədəfinə çevirdi, o böyük 

qəhrəmanlıqlardan sonra bağın darvazasını açmağa nail oldu. Amma bu qələbə 

asanlıqla qazanılmadı. Onun bədəni səksəndən  artıq qılınc və ox yarası aldı. 

Bərra yaralarının çoxluğuna görə təcili olaraq həkim müayinəsi üçün döyüş 

meydanından çıxarıldı. İslam döyüşçüləri bağa daxil oldular. Peyğəmbərlik 

iddiası edən Müsəyləməni həbs edərək cəzalandırdılar.2 

 

ŞOŞTƏR ŞƏHƏRİNİN FƏTHİ 

Bərra Yəmamədə düşmənlərin pənah apardıqları bağın qapısını açmaq üçün  

göstərdiyi fədakarlıqla yanaşı, Şoştər şəhərinin mühasirəsi zamanı da 

müvəffəqiyyətlə imtahandan üzü ağ çıxdı. O öz canından keçərək iman və 

əqidə məktəbini müdafiə etmək yolunda haqq və həqiqətə görə şəhid olanlara 

qoşuldu. 

Bu müharibə təqribən hicrətin 20-ci ilində Ömərin xəlifəliyi zamanı baş 

verdi. Ömər Əbu Musa Əşərini qoşuna başçı təyin etdi və Şoştərə tərəf 

göndərdi. Əbu Musa ona məktub yazaraq kömək üçün yenin qoşun 

göndərilməsini istədi. Ömər Əmmar Yasirə məktub yazdı və Kufəlilərdən 

qoşun təşkil edib Əbu Musanın köməyinə getməsini tələb etdi. Çox çəkmədən 

                                                 
1 “əl-İistiab” , cild 1, səh 142. 
2 “Üsdül ğabe”, cild 1, səh 171.  

Əmmar Yasir silahlı qüvvələrlə birgə Şoştərdə olan əsas islam qoşununa 

birləşdi. 

İslam döyüşçüləri Şoştər şəhərini mühasirəyə aldılar. Bərra ibni Malik Əbu 

Musa qoşununun sağ tərəfində və Bərra ibni Azib isə Əmmarın başçılıq etdiyi 

hərbi qüvvələrin sağ tərəfində idi. 

İslam ordusu ilə düşmən ordusu arasında şiddətli döyüş oldu. Bəsrə və 

Kufədən islam qoşununa qoşulan döyüşçülər möhkəm zərbələrlə irəliləyərək 

şəhərin darvazasına tərəf yaxınlaşdılar, darvazanı açmaq üçün düşmənə güclü 

təsir göstərdilər. 

Bu zaman Bərra ibni Malik canından keçərək özünü darvazanın arxasına 

atdı, orada olan keşikçi qüvvələrlə döyüşdü. Sonda Bərra və islam 

döyüşçülərinin fədakarlığı nəticəsində Şoştər şəhəri süqut etdi. O məntəqənin 

böyük şəxslərindən olan “Hormuzan” həbs oldu və başqa əsirlərlə Mədinəyə 

aparıldı. Amma Bərra bu qələbə uğrunda keçdi və elə o şəhərdə torpağa 

tapşırıldı. Bu səbəbdən bəzən rical elminin alimləri onun adını Şoştər şəhidi 

kimi qeyd etmişdilər.  

 

12-ƏLİ-(Ə)-A OLAN SEVGİNİN SƏRHƏDDİ  

Onun Əmirəl-möminin (ə)-a itaət etməsi kor-koranə deyildi, bəlkə o 

həqiqətən Əli (ə)-ı Peyğəmbər (s)-dən sonra islam dünyasının ən ləyaqətli 

şəxsi hesab edərdi. 

O tam agahlıqla Əli (ə)-ı sevirdi. 

O deyirdi: Mən dünya və axirətdə Əli (ə)-dan irəli düşmək istəyənlərdən və 

o Həzrətin haqqını qəsb etmək istəyənlərdən uzağam. 

 

BURA İBNİ AZİB 

Yəsrib (Mədinə) şəhərində çox dəyişikliklər olmuşdu, yeni islam dininin 

parlaq şüaları Məkkənin sərhədlərini ötərək başqa məntəqələri də nura qərq 

etməyə başlamışdı. 

İslam dininin 1-ci təbliğatçısının (Musəb ibni Üməyrin) Yəsrib şəhərinə 

gəlişindən bir ildən çox keçirdi, bu müddət ərzində əhalinin gözə çarpacaq 

saylı hissəsi islamı qəbul etmişdi və günlər keçdikcə islama meyl edənlərin 

sayı artırdı. 

Musəb ibni Ümeyr islam dininin əsillərini və təlimlərini Yəsriblilərə 

öyrədir və Peyğəmbər (s)-in bu şəhərə gəlişi üçün şərait yaradırdı. Iş o yerə 

çatmışdı ki, Məkkəli müsəlmanlardan hər kəs Mədinəyə gəlsəydi böyük həvəs 

və sevgi ilə ondan soruşurdular: Peyğəmbər(s) nə edir və nə vaxt bizim şəhərə 

gələcək? 

  Yəsrib şəhərində dinin yayım dalğası yalnız kişilərə və yaşlılara aid 

deyildi, bəlkə bu proses surətli və dərin olduğu üçün, qısa bir müddət ərzində, 

hətta qadınlar və uşaqlar da quran və islamın əsas mətni ilə tanış olmuşdular. 

O zaman Bura ibni Azibin 13 yaşı var idi, o Peyğəmbər (s)-in Yəsribə 

gəlişindən əvvəl islam dini ilə qısa şəkildə tanış olanlardan biri idi. O deyir: 

Peyğəmbər (s) Yəsrib şəhərinə hicrət etməzdən əvvəl quranın bir sıra böyük 

surələrini öyrənmişdim.1 

 

MÜHARİBƏ MEYDANLARINDA 

Beləliklə o elə uşaq çağlarından islamın beşiyində böyüyüb başa çatdı və 

onun şəxsiyyəti islamın göstərdiyi nümunəyə əsasən, formalaşdı. Bura  islama 

həddən artıq bağlı olduğu üçün o, “Bədr” müharibəsində (bu müharibə 

Peyğəmbər (s)-in hicrətindən iki il sonra baş verdi və o zaman Buranın 15 yaşı 

var idi) Könüllü olaraq islam düşmənləri ilə müharibəyə getmək istədi, amma 

Peyğəmbər (s) onu və onunla bir yaşda olanları yaşlarının az olduğuna görə 

müharibədə iştirak etməyə icazə vermədi. 

Bura “Bədr” müharibəsində cihad etməkdən məhrum qalsa da amma 

Peyğəmbər (s) hüzurunda 14 islam cihadında iştirak etmişdir və iman və əqidə 

yolunu qorumaq və islamı müdafiə etmək üçün fədakarlıq və qəhrəmanlıq 

göstərməyə müvəffəq oldu.2 Hicrətin 24-cü ilində o, “Rey” şəhərini fəth etdi.3 

*** 

Təhqiqat aparmağın, tarixi hadisələrin araşdırılmasının və dahi şəxslərin 

tərcümeyi halını yazmağın əsas şərtlərindən biri bitərəfliyə riayət etmək 

olduğu üçün biz heç zaman Bura ibni Azibin həyatında zəif nöqtə olmadığını 

iddia etmirik. Burada yalnız onu deyə bilərik ki, onun həyatının tarixçəsində 

müsbət və parlaq cəhətlər daha çox gözə dəyir. 

 

ƏLİ (Ə) HÜZURUNDA  

O ilk günlərdən Əmirəl-möminin Əli (ə)-ın səmimi tərəfdarlarından idi. Elə 

bu səbəbdən Əli (ə) Mədinədən İraqa köçəndən sonra o Həzrətin hüzurunda 

olmaq üçün ,o da İraqa köçdü. Bura “Cəməl”, “Siffeyn” və “Nəhrəvan”  

müharibələrində o Həzrətin qoşunnuda vuruşurdu.4 

Əli (ə)-ın ona inamı var idi. O Həzrət “Nəhrəvan” müharibəsi zamanı 

“Xəvaric” deyilən qrupla danışıq aparmaq üçün Buranı göndərdi, bəlkə onları 

                                                 
1 İbni Sə`din “Təbəqat” adlı kitabı, cild 4, səh.368.  
2 “Üsdül ğabe” cild 1, səh 17.  
3 “Rey” şəhərinin fəth olunması barədə fikir ayrılığı vardır. Bir qrup tarixçi Bura ibni Azibi 

fəth edən hesab edirlər, bəziləıri Hüzeyfət ibni Yəmanı, bəzi tarixçilər isə Əbu Musa Əşərini 

və nəhayət dördüncü qrup Qorzət ibni Kəbi bu şəhərin fatehi hesab edirlər. 
4 “Üsdül gabe” , cild 1, səh 170. 

danışıq yolu ilə düz yola çəksin. Amma onlar bu tezliyə öz kin-

küdurətlərindən dönən adamlar deyildilər. Elə bu səbəbdən Bura üç gün 

danışıqdan sonra nəticə almadan o Həzrətin hüzuruna qayıtdı.1 

*** 

Qeys ibni Sə`d ibni Übadə “Siffeyn” müharibəsində Əli (ə)-ın ordusunda 

olan böyük şəxsiyyətlərdən və döyüşçülərdən biri idi. O ərəb dünyasının 

böyük siyasətçilərindən hesab olunurdu. Qeys “Siffeyn” müharibəsində hər 

cür fədakarlıq və qəhrəmanlıqla yanaşı Müaviyə tayfasının bədnam keçmişini 

xatırlayır və Əmirəl-möminin (ə) haqq olmasının sübutlarını bəyan etməklə 

camaatı Əli (ə)-ı müdafiə və Müaviyə ilə müharibə etməyə şövqləndirirdi. 

Bir gün Qeys ibni Səd  bir neçə misra şer yazaraq öz şerində Müaviyə və 

onun ata babasını şiddətlə pislədi, onların bədnam keçmişini və ata-babasının 

islamla necə qarşı-qarşıya durmasını bu şerdə qələmə aldı. Müaviyə bu 

məsələdən çox narahat oldu və Əmr Asla məsləhətdən sonra Əli(ə)-ın 

tərəfdarlarından, eyni zamanda Peyğəmbər (s)-in əziz səhabələrindən olmuş 

bir qrupu öz yanına dəvət edərək onlardan istədi ki, Qeysdən bir də belə şerlər 

yazmamağı xahiş etsinlər. 

Müaviyə ilə görüşə dəvət olunanlardan biri də Bura ibni Azib idi. Buranın 

Qeys kimi Ənsar qrupundan və Əli (ə)-ın tərəfdarlarından olduğunu nəzərə 

alsaq, onun dəvət olunanların içində olmasının səbəbini bilmək olar. 

*** 

Əmirəl-möminin (ə) öz səhabələrini gözəl tanıyırdı, onların fədakarlığına 

və imamlıq məqamı ilə nə qədər tanış olmalarına tam agah idi. Keçən 

səhifələrdə qeyd etdiyimiz kimi, Əli (ə)-a olan hədsiz sevgisi o Həzrətə gizli 

deyildi. Amma mümkündür o Həzrət onun islam dini və Peyğəmbər (s)-in 

Əhli-beyti ilə dərin və kamil tanışlığını başqalarına nümayiş etdirmək istəsin. 

Bu məqsədlə bir gün o Buradan belə bir sual soruşdu: Sənin islama 

məhəbbətin necədir? O cavab verərək dedi: Biz sizin imamlığınızın, itaətinizin 

əhatəsinə daxil olmadan, yəhudilər kimi öz ibadətimizin təsirini hiss etmirdik, 

amma indi ki, sizə itaət etmək şərəfi bizə nail olub, iman nuru qəlblərimizə 

işıq salıb, ibadətin təsirini öz ruhumuzda duyuruq.2 

Bura Əmirəl-möminin (ə)-ın misilsiz şəxsiyyətinin tanımağın və o Həzrətin 

kənarında cihad meydanlarında fədakarlıq etməyin sayəsində məxsus bir 

hörmətə malik olmuşdur, belə ki, Bərqi onu öz rical kitabında Əmirəl-

möminin (ə)-ın seçmə səhabələrindən hesab etmişdir.3 

Peyğəmbər (s)-in Əhli-beytini müdafiə etmək və Əmirəl-möminin (ə)-ın 

ardıclılarından olmaq sahəsində Bura ibni Azibə digər bir iftixarda nəsib 

olmuşdur. O “Qədir” hədisinin ravilərindən biridir.  

                                                 
1 “Qamusurrical” , səh 154. 
2 “Rical kəşiş”, səh 45.  
3 “Qamusur rical” ,cild 2, səh 150. 

Səbt ibni Cozi deyir: Bura ibni Azibin nəql etdiyinə görə “Qədir” günü, 

zöhr namazı vaxtı camaat namazı qılınması elan olundu, Peyğəmbər (s) zöhr 

namazını müsəlmanlarla birgə qıldı, sonra Əli (ə)-ın əlindən tutaraq   

 ”من کنت مولا فهذا علی مولا“

  (hər kəsin ağası mənəmsə Əli onun ağasıdır) cümləsini bəyan etdi. Dərhal 

Ömər təbuk etmək üçün Əli (ə)-ın hüzuruna gəldi və o Həzrətə müraciət 

edərək dedi: “Ey Əbu Talibin oğlu. Bu məqam sənə mübarək olsun, sən bu 

gündən bütün müsəlman kişilərin və qadınların rəhbərisən”.1 

Deməli “qədir” hədisinin ravilərindən biri də Bura ibni Azib hesab olunur. 

Bəlkə elə bu səbəbdən Peyğəmbər (s)-in vəfatı günü onun vəziyyəti 

başqalarından fərqli idi. Çünki o şəxsən “qədir” hədisinin və Əli (ə)-ın 

Peyğəmbərdən sonra müsəlmanlara rəhbər seçilməsinin şahidi olmuşdu, onun 

Peyğəmbər(s)-dən sonra islam cəmiyyətinə rəhbər seçilməsi barədə nigaran 

olmağa haqqı var idi. Elə buna görə də Peyğəmbər (s)-in vəfat etdiyi gün çox 

qəm-qüssəli idi, olmaya bəzi şəxslər Əli (ə)-ı xəlifə olmasına mane olalar. 

O tez-tez “Bəni Haşim”in Qureyş başçılarının evinə gedir və xəlifə 

seçiminin sonu nə ilə qurtaracağını bilmək istəyirdi. 

Burada sünni məzhəbinin tanınmış alimi İbn Əbdül Hədidin bu barədə 

dediklərini nəql etmək yerinə düşərdi. O bu barədə belə yazır: 

Bura deyir: Mən həmişə “Bəni Haşim”i sevənlərdən idim, Peyğəmbər (s)-in 

vəfatından sonra qorxurdum xəlifəlik və hakimiyyət bu ailənin əlindən alınsın, 

buna görə də kədərlənirdim. Allahın Rəsulunun vəfatından sonra qəm-qüssəm 

iki bərabər olmuşdu. Bu baxımdan bəzən Peyğəmbər (s)-in evində toplanmış 

“Bəni Haşim” tayfasının üzvlərinin yanına gedir və “Qureyş” böyüklərinin 

fəaliyyətlərini nəzərdən keçirir və hər gün hədislərlə maraqlanırdım. 

Çox çəkmədən Əbu Bəkr və Ömər gözdən itdilər, gözlənilmədən onların və 

bəzi şəxslərin “Səqifə” deyilən yerdə yığışaraq iclas keçirmək xəbəri eşidildi, 

sonra fasiləsiz olaraq bir qrupunun Əbu Bəkrdə beyət etməsini eşitdik. 

Xəbərləri eşidən kimi evdən  çıxdım, gözüm Əbu Bəkrə, Ömərə, Əbu 

Übəydəyə və səqifə iclasının digər təşkilatçılarına düşdü, onlar Əbu Bəkri 

əhatəyə alıb, şəhərin müxtəlif yerlərini gəzdirir, küçədən keçən hər kəsi görən 

kimi zorla əlini Əbu Bəkrin əlinə sürtərək deyirdilər: Allahın Rəsulunun 

xəlifəsi ilə heyət edin! 

Mən bu hoqqabazlıqları gördükdə onlara nifrət etdim və tələsik “Bəni 

Haşim”dən olanların evlərinə gedib qapını möhkəm döyərək deyirdim: Artıq 

iş-işdən keçdi camaat Əbu Bəkrə beyət etdilər!2 

Bu tarixi sənəd Əbu Bəkrin qanunsuz yolla xəlifə seçilməsini sübut etməklə 

yanaşı Buranın Peyğəmbər (s)-in əhli beytinə və Əmirəl-möminin (ə)-a olan 

hədsiz məhəbbətini gözəl şəkildə aydınlaşdırır. 

                                                 
1 “Təzkirətül xəvas” səh 29. 

 
2 “Qamusur rical” , cild 2, səh154-155. 

Hicrətin 35-ci ilinin axırları idi, Osman öldürüləndən sonra Əmirəl-

möminin (ə) hakimiyyətə çatdı, islam məntəqələrinin hamısı Əli(ə)-ın 

hökumətinə tabe oldu, yalnız Müaviyə müxalifət bayrağı qaldıraraq Şam 

şəhərini ilahi hakimiyyətdən ayırdı. 

 İslam məntəqələri Müaviyə muzdurlarının hücumundan qorumaq üçün 

Əmirəl-möminin (ə)  xəlifəliyin mərkəzini İraqa köçürmək məcburiyyətində 

qaldı. Bu iş üçün ən münasib yer “Kufə” şəhəri idi. 

“Iraq” və “Kufə” camaatı Peyğəmbər(s)-in zamanında yaşamadıqlarına 

görə o Həzrətin Əli (ə)-ı hamıdan üstün tutmasından xəbərləri yox idi. Əli (ə) 

camaatı agah etmək üçün müxtəlif fürsətlərdə özünün üstünlüklərini və 

Peyğəmbər (s)-in hüzurunda nə qədər hörmətə malik olmasını yada salırdı. 

Bir gün “Ruhbə” deyilən yerdə Peyğəmbər (s)-in səhabələrindən ibarət 

böyük bir yığıncaq təşkil olunmuşdu. Əli (ə) onlara müraciət edərək buyurdu: 

“Sizlərdən hansınız “qədir” günü islam Peyğəmbəri(s)-dən 

 ”من کنت مولا فهذا علی مولا“

(hər kəsin ağası mənəmsə, Əli onun ağasıdır) hədisin eşidib. 

Orada olan böyük səhabələrdən bir qrupu qalxaraq şahidlik verdilər, amma 

bir neçə nəfər o cümlədən Ənəs ibni Malik və Bura ibni Azib şahidlik 

etməkdən boyun qaçırdılar. Əli (ə) onlara şiddətli surətdə etiraz edərək 

buyurur: Siz ikinizdə “qədir” günündə Peyğəmbər (s) bu hədisi buyuranda 

orada idiniz və o Həzrətin mənim barədə buyurduqlarını başqaları kimi 

eşitdiniz. Niyə görə indi şahidlik etməkdən boyun qaçırırsınız? Bu iki nəfərin 

haqqı gizlətmələri Əli (ə)-a çox ağır gəldi və o həzrətin həddən artıq narahat 

olmasına səbəb oldu. Iş o yerə çatdı ki, həzrət o iki nəfəri qarğış edərək dedi: 

“İlahi, əgər bu iki nəfər tərslik üzündən şahidlik etməkdən və haqqı bəyan 

etməkdən boyun qaçırdılarsa, onları bəlaya düçar et”! Əli (ə)-ın bu duasının 

nəticəsində Ənəs ayağından zədə alaraq “bərəs” xəstəliyinə düçar oldu! 

Buranın da ömrünün axırında gözləri tutuldu. 

Bu hadisəni bir çox şiə tarixçiləri, o cümlədən Kəşşi1 öz rical kitabında və 

“Tənqihul məqal” kitabının müəllifi nəql etmişdir.2 Tarix baxımdan bu hadisə 

şübhə olunmaz bir məsələdir. 

Şübhəsiz ki, Ənəs və Bura bu məsələdə böyük xətaya yol vermişlər və 

onların bu xətasına asanlıqla göz yummaq olmaz. Amma unutmaq olmaz ki, 

şiəliyin mənası bütün ömrü boyu günaha düşməmək və daim nəfsə qalib 

gəlmək deyil. 

O yığıncaq zamanı Buranın həqiqəti gizlətməsinin səbəbi bizə məlum deyil, 

bir halda ki, o özü “qədir” hədisinin ravilərindəndir və islam tarixçiləri 

mötəbər mənbələrə əsaslanaraq “Qədir” hədisini ondan nəql etmişlər. Digər 

tərəfdən onun Əmirəl-möminin (ə)ma olan dərin məhəbbətinə keçən 

                                                 
1 44-cü səhifədə 
2 “Qamusur rical” , cild 2, səh151-152. 

səhifələrdə bəyan etdiyimiz tarixi faktlara əsasən heç şübhəmiz qalmır. Hər 

halda Bura Əli (ə)-a itaət etmək üçün o həzrətin hakimiyyətinin mərkəzi 

Mədinədən Kufəyə şəhərinə köçdü və “Siffeyn”, “Cəməl”, “Nəhrəvan” 

müharibələrinin hər üçündə iştirak etdi. Nəhayət hicrətin 72-ci ilində Musəb 

ibni Zübeyrin hakimiyyəti zamanı dünyasını dəyişdi.1 

 

13- İSLAM PEYGƏMBƏRİNİN AZANÇISI  

Xəlifə tərəfdarları Əbu Bəkr üçün azan verməyə görə Bilala çox təzyiq 

göstərdilər. Hətta Əbu Bəkr şəxsən özü Bilalla görüşərək dedi: Gərək azan 

deyəsən! 

O Bilalı sıxışdırmaq məqsədilə onu qul olmaqdan şəxsən özü azad etməsini 

yada saldı. 

Bilal cavab verərək dedi: 

Əgər məni azad etməyin Allaha görə olubsa, onda bu işin savabın Allahdan 

istə və əgər belə olmayıbsa mən azadlığıma göz yumaraq qul olmağa hazıram! 

Sonra o əlavə edərək dedi: Ey xəlifə! Bil və agah ol mən Peyğəmbər (s)-dən 

sonra heç zaman heç kəs üçün ozan deməyəcəyəm. 

 

BİLAL İBNİ RİBAH 

O arıq canlı, qara rəngli və uca boylu bir cavan idi. Taleh onu “Həbəşə”dən 

Məkkəyə gətirmişdi, bəzi hadisələrdən sonra o daş ürəkliliyinə və islamla 

düşmənçiliyinə görə “qureyş” qəbiləsi arasında ad qazanmış bir şəxsin qulu 

oldu. 

Onun başqa həbəşəlilər kimi zahiri görünüşü ürək oxşayan və siması 

cəzbedici olmasa da ürəyi işıqlı, düşüncəsi ondan da işıqlı idi. 

İslam dininin genişlənən dalğası Məkkənin divarlarını örtməzdən əvvəl 

Bilal böyük həvəs və sevgi ilə islamı qəbul etdi və ərəb xalqlarının pərəstiş 

etdikləri yalançı Allahlara öz nifrətini bildirdi. 

“Qureyş” qəbiləsinin başçılarından olan, var qüvvəsi ilə islamın və tək 

Allahlığın məhvi üçün çalışan Üməyyət ibni Xələf adlı şəxsin qulu ola-ola 

Məhəmməd (s)-ə və iman gətirən insanın nə qədər şücaətli və cəsarətli 

olmasını çox gözəl başa düşmək olar. 

Üməyyə Bilalı islama itaət etməkdən döndərmək üçün ona dözülməz 

işgəncələr verirdi. Biz burada iki işgəncə nümunəsini bəyan edirik: 

1- Məkkə şəhərinin isti və yandırıcı olan günorta vaxtında ayağı qumun və 

daşın üstünə qoymaq mümkün deyildi. Bilalı lüt edərək qaynar daşların və 

qumların üstünə uzadıb, böyük bir daşı ya taxtanı onun üstünə qoyub deyirdi: 

Gərək can verənə kimi belə vəziyyətdə qalasan ya da Məhəmmədin dinindən 

                                                 
1 “İstiab” , cild 1, səh 145. 

üz çevirib qureyşilərin pərəstiş etdikləri “Lat və Uzza” kimi bütlərə boyun 

əyəsən. Amma o insanlığın ziddinə olan bu zülmlərə var qüvvəsi ilə sinə gəlir 

və bütün bu işgəncələrin qarşısında acı-acı gülümsəyərək deyirdi: “احد احد”  

(əhəd əhəd), yəni mənim Allahım yerlərin, göylərin və bütün yaranmışların 

Allahıdır, siz ərəb xalqların düşüncəsinin əksinə olaraq mənim Rəbbim tək və 

şəriksizdir. Sizin 360 Allahınız xürafat və əsassız bir şeydir. 

2- Üməyyə Bilalı qorxutmaq məqsədi ilə başqa bir işgəncə vasitəsindən də 

istifadə edirdi. Bəzi vaxtlar iylənmiş və üfunətli inəyin dərisini onun üzünə 

atır, boğulmağa  az qalana qədər üzündə saxlayırdı. 

Lakin Bilal özünün tövhid və tək-Allahlıq şüarından əl çəkmirdi.1 

Məkkə alimlərindən olan Vərəqət ibni Nofəl məsihilərin dini kitablarını 

oxumağın nəticəsində məsihiliyi qəbul etmişdi. O bu Həbəşəli qulun öz dinidə 

və əqidəsində bu qədər dözümlük və müqavimət göstərməsinə heyran 

qalmışdı. Allaha iman gətirməyin  insana bu qədər güc verməsindən çox 

təəccüblənirdi. Hətta bir gün o Üməyyəyə acıqlanaraq dedi: Bilalın səbri, 

dözümü və imanı məni tək-Allahlıq dininə (yəni islam dininə) cəzb etmişdir. 

Allaha and olsun əgər o bu yolda şəhid olsa, onun qəbrini özüm üçün məzar 

edib ziyarətgaha çevirəcəyəm.2 

Bu yolda dözümlük göstərən yalnız Bilal deyildi, Peyğəmbər (s)-in bütün 

seçmə şagirdləri sinələrini sipər edərək  çətinliklərə dözüb bütpərəstlərin 

zülmü qarşısında səbir edirdilər. Bəzi vaxtlar bu yırtıcı insanlar müsəlmanların 

əyninə dəmir zireh geyindirib günəşin şüaları altda saxlayırdılar. Bəzən də 

onları su ilə dolu hovuzların içinə atır, boğulana az qalana qədər o hovuzların 

qapağını bağlı saxlayırdılar. Elə vaxtda olurdu ki, Bilalın boynuna ip bağlayıb 

hər hansı bir dağın ətrafında dolandırmaq üçün bir dəstə avara cavanın əlinə 

verirdilər. 

 

BİLAL ÇƏTİNLİK ÇƏKİR 

Bilal həddən artıq əzab əziyyətli günləri və ayları insanlıqdan uzaq 

qureyşililərin işgəncələri altda keçirirdi. Axırda Əbu Bəkr onu özündə olan 

başqa bir qulla dəyişərək  azad etdi. Amma sonda Əbu Bəkrin bu yaxşılığına 

görə Bilaldan nə tələb etməsinə diqqət etmək lazımdır. Hər halda Bilalın Əbu 

Bəkr tərəfdən azad edilməsini şübhə altına almaq istəmirik, amma “Qamusur 

rical” kitabının müəllifi bu məsələyə şübhə ilə yanaşmışdır. O Eskafi adlı 

şəxsin yazdığı “Nəqzi Osmaniyyə” kitabına istinad edərək deyir: Bilal 

Peyğəmbər(s) tərəfdən azad edilmişdir. Amma bəlkə Bilalın azad olmasını 

Peyğəmbər (s)-ə mənsub etməyin səbəbi budur ki, o Peyğəmbər(s)-in göstərişi 

ilə azad olunmuşdur. Deməli bu baxımdan Bilalı Əbu Bəkr alıb azad etsə də 

                                                 
1 “Təbəqati ibni Səd”, cild 3, səh 232. 
2 “Sireyi ibni Hişam” cild 3, səh 232. 

bu iş Peyğəmbər(s)-in göstərişi ilə baş verdiyinə görə onun azad edilməsini 

islam Peyğmbəri(s)-ə də mənsub etmək olar. “Nəqzi Osmaniyyə” kitabının 

müəllifi bu deyilənlərlə kifayətlənməyib öz nəzərini (yəni Bilalı azad edən 

Peyğəmbər (s) olmuşdur) “Məhəmməd ibni İshaq”ın sirəsinə və “Vaqidinin 

təbəqatı”na mənsub etmişdir. 

 

ÜMƏYYƏ BİALIN ƏLİ İLƏ ÖLDÜRÜLÜR 

İnsanın həyatda etdiyi əməllərin təsiri heç zaman itib batmır və bu əməllər 

bir gün öz təsirini göstərir. İnsan bu təsiri dənizlərin dərinliklərində, səmaların 

yüksəkliklərində və torpaqlar altında gizlətmək istəsə də belə, amma bu 

mümkün olmur.1 “Bədr” müharibəsində Üməyyə və onun övladı əsir düşdülər 

,müsəlmanlardan bəzisi Üməyyə və onun övladının öldürülməsini istəmirdilər. 

Amma Bilalın gözü Üməyyəyə və övladına düşən kimi ona edilən acınacaqlı 

işgəncələri xatırladı. O özündən asılı olmayaraq müsəlmanları köməyə 

çağıraraq dedi:  

یا انصار الله راس الکفر امیه بن خلف لانجوت    

ان نجا     

 yəni Üməyyə dinsizliyin başçılarından, müşrüklüyün kökünü  qoyanlardan 

və  düşmən qoşununun başçılarındandır. O sağ qalmamalıdır. Bilalın bu 

sözləri orada olanların bəzisində təsir qoydu və Üməyyə və onun uzun müddət 

Bilala işgəncə verən övladı Bilalın vasitəsi ilə öldürüldülər. 

Bilal Məkkədən Mədinəyə gəlməsinin nəticəsində ağır qızdırmaya düçar 

olmuşdu. Təkcə Bilal yox, bəlkə mühacirlərin bir çoxu Mədinəyə gəldikdən 

sonra vəba və qızdırmaya düçar olmuşdular. Hər zaman Bilal ona edilən 

işgəncələri xatırlayanda və Mədinədə bədəni qızdırmadan titrəyəndə ixtiyarsız 

kafirlərin başçılarına lənət göndərərək deyirdi: 

 İlahi Ütbə və Üməyyəni öz rəhmətindən) الهم العن عتبه بن ابی ربیعه وامیه بن خلف

uzaq et) çünki onlar məni öz vətənimdən uzaq etdilər və qızdırmaya düçar 

olduğum bu məntəqəyə gəlməyimə səbəb oldular. Sonra o bu barədə qəm-

qüssəli şerlər yazırdı. Onun bəzi şerlərinin tərcüməsi belədir: “Görəsən o gün 

olacaq ki, mən gecəni səhər qədər Məkkədə qalım və ətrafımda gözəl iyli yaşıl 

otlar ola ?! görəsən bir gün mən “məcnə” (Məkkənin məntəqələrindən biridir) 

suyundan içəcəyəm?! Bir gün mən “Şamə” və “Tüfəyl” dağlarını görəcəyəm”? 

bütün bu deyilənləri nəzərə almaqla (yəni, Bilalın işgəncələrini, qəlbinin 

sınmasını və qürbətdə aciz qalmasını) təsdiq edəcəksiz ki, Bilalın 

həyəcanlanmağa və Üməyyəni öldürmək üçün müsəlmanları köməyə 

çağırmağa haqqı var idi. 

Bilal Peyğəmbər (s)-in həbəşi dilində şer yazmaqla tərifləyir. 

                                                 
1 “Loğman” surəsi, ayə 16.  

Bir gün Peyğəmbər (s) öz səhabələrinin arasında oturmuşdu. Qəfildən Bilal 

daxil olaraq aşağıdakı şeri oxudu:            

اره بره کنکره کری کردی مندره              
Peyğəmbər (s) dərhal o şeri ərəb dilinə tərcümə etdi və islamın ən böyük 

şairlərindən olan Hissanda orada idi, o bu sözləri ərəb dilində şerə çəkdi 

 اذا المکارم فی افاقنا ذکرت             

یضرب المثل              فانما بک فینا  

“Yəni, əgər gözəl əxlaq üçün nümunə axtarmaq istəsək onun görüntüsü 

sənsən”. 

*** 

Bir gün Bilal Peyğəmbər (s)-lə görüşməyə söz vermişdi, amma o 

gecikmişdi və gec gəlməyinin səbəbini belə izah etdi: Zəhranın evinin 

yanından keçirdim, onun bir əli əziz övladını əzizləməsini, o biri əli ilə isə 

əldəyirmanı vasitəsilə buğda üyütdüyünü gördüm. O həzrətə dedim: bu işlərin 

birini mənə tapşır. Zəhra (s) buyurdu: övladı saxlamaq onun üçün daha 

münasibdir. Mən dəyirmanla buğda üyütməyə məşğul oldum, ona görə səninlə 

görüşə gecikdim. Peyğəmbər (s) Bilalın onun əhli beytinə göstərdiyi qayğı və 

məhəbbətinə görə şad oldu və onu dua etdi. 

 

PEYĞƏMBƏR (S) BİLALA AZAN ÖYRƏDİR. 

Bilalın müsəlmanlar arasında hörmət qazanması və məşhurlaşması 

Peyğəmbər (s)-in onu azançı təyin edəndən sonra başladı. Cəbrayıl Allah 

tərəfdən nazil olaraq azanı islam Peyğəmbərinə öyrətdi. Peyğəmbər (s) Əli (ə)-

a göstəriş verərək Bilalı çağırtdırıb azanı ona öyrətdi və namaz vaxtları öz uca 

səsi ilə azan verməsini tapşırdı. Beləliklə islam tarixində Bilal ilk dəfə 

azançılıq məqamına çatmışdır. Əgər başqa millətlər zəng səsi və digər 

vasitələrlə insanları məbədlərə dəvət edirdilərsə, islam dinində bu dinin qısa 

məzmunu hesab olunan azan, cəmiyyətin məscidlərə yığışıb ibadət etməsinin 

vacibliyini bildirməyin rəmzidir.  

Peyğəmbər (s) azanın sözləri ilə yanaşı vacib namazların vaxtında ona 

öyrətdi və camaata buyurdu: Bilal namazların vaxtını bilən bir şəxsdir, o hər 

zaman azan versə, namazınızı qılın. Orucluq ayında onun azanı ilə imsak və 

iftar edin. Amma ibni Ümmü Məkmutun azanı etibarlı deyil (Ümmü Məktum 

da Peyğmbər(s)in səhabələrindən idi, amma gözləri zəif görürdü). Təəssüf 

olsun ki, bəzi qərəzli əllər hədis və tarix kitablarında bu həqiqəti 

dəyişdirmişdir və Peyğmbərib ibni Ümmü Məkmut barədə buyurduqlarını 

Bilalın adına çıxartmışlar.1 Bilala onunla bu xəyanətin səbəbi onun Peyğmbər 

(s)-in Əhli- beytinə olan hədsiz məhəbbəti idi. Bu baxımdan Bilal tək deyildi, 

Əhli -beyt sevən başqa şəxslərin də başına bu içlərdən gəlmişdi. 

                                                 
1 “Vəsaüliş şiə”, azan babı , hədis 1. 

*** 

Peyğəmbər (s) Məkkəni fəth edən günü Kəbə evində olan bütün bütləri 

götüzdürüb Bilala Kəbənin damına çıxıb zöhr namazını qılmaq üçün azan 

verməsini əmr etdi. Bilal uca səslə “Allahu əkbər” dedi və Allahın təkliyinə və 

Peyğəmbər (s)-in peyğəmbərliyinə şəhadət verdi. Onun səsini kiçikdən tutmuş 

böyüyə qədər hamı eşitdi, onlar azan səsini eşitməklə bədənlərinin tükü biz-biz 

oldu. Çünki müşrüklüyün mərkəzində ilk dəfə idi ki, rəsmi olaraq tövhid 

nidası eşidilirdi. O vaxt müşrük olan Xalid ibni Səid dedi: Allaha həmd olsun 

atam (Səid) öldü və bu günü görmədi. Haris ibni Hişam dedi: Kaş mən 

öləydim və Bilalın səsini eşitməyəydim.1 

Hələbi öz sirə kitabında yazır: Bilal hicrətin 7-ci ilində Məkkə fəth 

olunmazdan əvvəl Kəbənin damına çıxaraq azan dedi, müsəlmanlar hicrətin 7-

ci ilində “Hüdeybiyyə” sülhnaməsinə əsasən üç gün Məkkədə qalıb keçən il 

yerinə yetirə bilmədikləri ümrənin qəzasını yerinə yetirdilər. Elə bu vaxt Bilal 

Kəbənin damından azan verdi. Xalid və Harisin narahatçılıqları bu ildə verilən 

azan zamanı olmuşdur.2 (Məkkənin fəthi zamanı baş verməmişdir) 

Bilal ərəb dilində “şin” hərfini düz tələffüz edə bilmirdi, “ş” səsini “s” kimi 

deyirdi. Amma onun gözəl keçmişi, uca səsi və pak qəlbi olduğuna görə 

azançılıq məqamına seçildi. Peyğmbər (s) buyurdu: “Allah dərgahında Bilalın 

“sin” hərfi “şin”-dir Bəzən Peyğəmbər (s)-ə bəzi şəxslər etiraz edərək 

deyirdilər. Bilalı azançılığa təyin etmişsən, bir halda ki, başqaları qiraət və 

hərflərin tələffüzü baxımından ondan üstündürlər. Peyğəmbər (s) onların 

cavabında buyurdu: Bilalın düz qiraəti olmasa da, əməl və rəftar baxımından 

çox pak və layiqlidir. Bu xüsusiyyətlər onun qiraətinin çatışmamazlıqlarını 

əvəzləyir.3 

O bütün həyatı boyu Peyğəmbər (s)-lə birgə olduğu günlərdə yalnız bir dəfə 

o həzrət tərəfdən danlandı. Bu hadisə “Xeybər” qalası fəth olan zaman baş 

verdi. Peyğəmbər (s)-in Bilalı danlamasının səbəbi bu idi ki, o Həyy ibni 

Əxtəbin qızını döyüşdə həlak olmuş yəhudi cənazələrinin kənarına aparmışdı. 

Peyğəmbər (s) çox narahat oldu və buyurdu: Məgər ürəyində rəhm yoxdur ki, 

əsir düşmüş qadını cənazələrin kənarına aparırsan? 

 

BİLAL VƏ XƏLİFƏLİK 

Bir şəxsin ruhiyyəsi ilə tam tanış olmaq üçün onun öz əqidə və imanında nə 

qədər mömin və səbirli olmasından bilmək olar. İnsan əqidəsinin 

möhkəmliyini bilmək üçün onu əhatə edən ictimai məişət şəraitinin dəyişməsi 

çox əhəmiyyətlidir. Çünki bir şəxs əgər dəyişilməz məişət şəraitində yaşayırsa, 

                                                 
1 “Əddərəcat” , səh 365. 
2 “Sireyu Hələbi” , cild 3-, səh 75. 
3 “Əddərəcat” , səh 363. 

bu şərait onun şəxsiyyətinin dərinliklərini bizə göstərə bilməz. Çünki 

mümkündür belə şəraitdə insan nəfsinə və qərizəsinə aid olan istəklərinin 

həyata keçirtməyə qüdrəti olmasın. Amma şəraitin dəyişməsi ilə bu istəkləri 

həyata keçirmək maddi məqsədlərə çatmaq rahatlaşsın, belə vəziyyətdə 

insanların dünyaya bağlılıqlarını aydın şəkildə görmək mümkündür. Bəzən 

zəifləyib öldürülmüş nəfs və qərizə şəraitin dəyişməsi ilə oyanır və qiyamət 

gününə iman və Allah əzabına əqidə kimi maneələri unudur. Peyğəmbər (s)- in 

vəfatından sonra islam cəmiyyətində dəyişiklik yarandı. Bilal və onun kimi 

şəxslər üçün bu fürsətdən istifadə edərək bəzi həqiqətlərə göz yummaqla 

hakimiyyətdən vəzifə və digər mənfəətlər əldə edə bilərdilər. Onun Əbu Bəkr 

xilafətini təsdiqləmək üçün bir neçə dəfə azan verməsi kifayət idi ki, ürəyi 

istəyən hər şeyi onun üçün hazırlasınlar. Amma o fürsətdən öz xeyrinə görə 

istifadə edən adam olmadığına görə və əqidəsinin xilafına sarı bir addımda 

atmadığı üçün xəlifələrin xəlifəliyini təsdiqləmədi, şəraitin dəyişməsi onun 

hərəkət tərzini dəyişmədi. 

Indi isə hadisələrin geniş izahı: 

Peyğəmbər (s)-in vəfatından sonra müsəlmanların iki hissəyə 

parçalanmalarının əsas səbəbi xəlifəlik məsələsi idi. Xəlifənin (Əbu Bəkrin) 

tərəfdarları çalışırdılar onun qanunsuz seçki yolu ilə seçilmiş xəlifəliyini təbii 

və həqiqi göstərsinlər. Bu baxımdan onun möhkəmlənməsinin amillərindən 

biri də bu idi ki, Bilal Peyğəmbər (s)-in azançı olduğu kimi xəlifənin də 

azançısı olmalı və rəsmi surətdə ondan beyt etməli idi. Bu səbəbdən xəlifənin 

seçilməsinin əsas təşkilatçısı (Ömər) Bilalla görüşərək dedi: Əbu Bəkrlə beyət 

etməkdən boyun qaçırmağın düzgün deyil, bir halda ki, o səni alıb və azad 

edib. Bilal dedi: Əgər Əbu Bəkr məni Allaha xatir alıb azad edibsə, onda bu 

işin savabını Allahdan istəsin, əgər başqa məqsədlə məni azad edibsə, onda 

mən  indi də onun qulu olmağa hazıram. Mən Peyğmbər (s) tərəfdən xəlifəliyə 

təyin olunub seçilməyən şəxslə beyt etməyəcəyəm. Əli (ə)-la “Qədir” günü 

beyt etməyin haqqı hələ də bizim boynumuzdadır. Belə olan surətdə mən Əbu 

Bəkrdən necə beyt edə bilərəm? 

Ömər onun sözlərini eşidəndə çox narahat oldu və dedi: Gərək bundan 

sonra Mədinədə qalmayasan. Bilal məcburiyyət qarşısında qalıb Şam şəhərinə 

tərəf yollandı.1 O bu barədə neçə beyt şer yazdı, o şerin tərcüməsi belədir: 

“Mən Allahın vasitəsi ilə kafirliyin caynağından nicat tapdım, Əbu Bəkrin 

vasitəsi ilə yox. Əgər Allah olmasaydı yırtıcı heyvanlar mənim bədənimi 

parça-parça edərdilər. Allah mənə gözəl ad-san verdi və insanların gözündə 

əziz etdi, Allah bütün xeyirlərin əsasıdır”. Xəlifə tərəfdarlarının təzyiqi burada 

sona çatmadı. Onlar xüsusi ilə Ömər məcburiyyət qarşısında Bilalı beyt 

etdirməyə çalışırdılar. Hətta xəlifənin özü şəxsən Bilalla görüşərək dedi: 

Gərək öz işini davam etdirərək azan verəsən! Bilalın cavabından belə məlum 

                                                 
1 “ Əddərəcatür rəfiə” ,səh 376. 

olur ki, Əbu Bəkr onu azad etməyi onun üzünə çəkmişdir. Bilal xəlifənin 

cavabında belə dedi: Əgər məni azad etməyin Allaha görə olubsa, savabını 

Allahdan istə, əgər başqa niyyətin olubsa mən yenidən qul olmağa hazıram! 

Ey xəlifə! Bil və agah ol Peyğəmbər (s)-dən sonra heç kəs üçün azan 

deməyəcəyəm! 

Tarixi səhifələdikdə belə məlum olur ki, Bilalı ram etmək üçün təzyiqlər 

sona çatmadı. Xəlifə özü Bilaldan əl çəksədə , amma onun tərəfdarları Bilalı 

sıxma-boğmaya salaraq ,  xəlifənin hakimiyyətinin rəsmiləşməsinə kömək 

üçün azan verməsin tələb edirdilər. Bilala o qədər təzyiq edilmişdir ki, xəlifə 

cümə günü minbərin üstündə olan zaman o özündən çıxaraq acıqla Əbu Bəkrə 

baxaraq dedi: Məni qulluqdan Allaha görə azad etmişsən yoxsa özünə görə. O 

dedi: Allaha görə. Bilal dedi: Allah yolunda cihad etmək üçün mənə 

Mədinədən getməyə icazə ver. 

Tarixin bu səhifələri Bilalın xəlifəyə zərrə qədər də kömək etməməyindən 

xəbər verir. Onun fikrində cihad etmək sevdası yox idi. O Mədinədən getmək 

planını xəlifə tərəfdarlarının təzyiqindən qurtarmaq üçün çəkmişdi. Bilalın 

bundan başqa çarəsi yox idi, çünki əgər Mədinədə qalsaydı və xəlifə 

hakimiyyətinə itaət etməsəydi bu özü yeni möhkəmlənmək istəyən xəlifəyə 

böyük zərbə idi və bu zərbə ona çox ağır tamam ola bilərdi. 

Elə bu şücaət və dözümlülüyünə görə imam Sadiq (ə) onun barəsində 

buyurub: 

“Bilal Allahın saleh bəndəsi idi. O demişdi , mən Peyğəmbər (s)-dən sonra 

heç kəs üçün azan deməyəcəyəm. Onun bu işdən uzaqlaşmasından sonra başqa 

azançılar meydana çıxdıqları vaxtdan azanın  حی علی خی خیر العمل                                        

 (həyyə əla xəyrül əməl) cümləsi azandan çıxarıldı.1 

Peyğəmbər (s)-in vəfatından sonra Bilal bir neçə dəfə azan demişdi. 

1- Peyğəmbərin (s) vəfatından sonra o həzrətin əziz qızı qəm-qüssəyə batdı. 

Bir gün o atasının xatirəsini yad etmək məqsədilə Bilal üçün xəbər göndərərək 

Peyğəmbər(s) zamanındakı kimi azan verməyini istədi. O Peyğəmbər (s)-in 

qızının sözünə ehtiram qoyaraq ilk dəfə öz sükutunu sındırıb azan verməyə 

başladı. 

Bilalın səsini eşitməklə camaatın ağlamaq səsi ucaldı, qadınlar və kişilər 

Peyğəmbər (s)-in zamanını xatırladılar. Hamıdan çox Peyğəmbər (s)-in əziz 

qızı ağlayırdı, Bilal öz uca səsi ilə Peyğəmbərin (s) peyğəmbərliyinə ikinci 

dəfə şahidlik verəndə həzrəti Zəhra(s) atasının adınmı eşitməklə özündən 

getdi. Tələsik Bilaldan  azanı dayandırmaq tələb olundu. 

2- Xəlifə tərəfdarlarının təzyiqi Peyğəmbər (s)-in birinci azançısını 

Mədinədən Şama gətirib çıxarmışdı. İslamı qorumaq məqsədi ilə Şam 

şəhərində sakin olmuşdu. Bir gecə o yuxuda Peyğəmbər (s)-in  ona bu sözləri 

buyurduğunu gördü: “Mənə vəfasızlıq etdin, qonşuluğumdan köçüb getdin və 

                                                 
1 “Mən la yəh zə ruhul fəqih”, kitabi səlat , bab 16, hədis 9. 

daha mənim görüşümə gəlmir”. Bilal yuxudan oyanıb Peyğəmbər(s)in qəbrini 

ziyarət etmək və o Həzrətin Əhli-beyti ilə görüşmək məqsədilə Mədinəyə 

yollandı. O Mədinəyə daxil olub  Peyğəmbər(s)in mübarək qəbrinin ziyarətinə 

getdi, orada göz yaşı töküb ağlayırdı. Birdən gözü Həsən və Hüseynə düşdü, 

onları ağlaya-ağlaya bağrına basıb üzlərindən öpdü. Peyğəmbər(s)in nəvələri 

və gözlərinin işıqları ondan sübh vaxtı azan verməyi xahiş etdilər. O 

Peyğəmbər (s)-dən sonra azan verməyəcəyi barədə qərara gəlsə də, sübh vaxtı 

məscidin damına çıxaraq uca səslə “Allahu əkbər” deyərək azan verdi. Onun 

təbir səsinə Mədinə lərzəyə gəldi. Bilal Allahın təkliyinə şəhadət verəndə 

(Əşəhu ənla ilahə illəllah deyəndə) camaatın narahatlığını iki bərabər oldu. O 

Əşhədu ənnə Məhəmmədən rəsulalla cümləsini deyəndə qadınlar və kişilər 

evlərindən çıxaraq uca səslə nalə edib ağladılar.1 

Tarixin bu hadisəsini oxuduqda qəlblərə hakim olmağın mənası aydın olur. 

Qəlbə hakim olmağın gücü və qüdrəti o yerə çatmışdı ki, müsəlmanlar öz 

dinlərinin rəhbərinin adını onun rəsmi azançısından eşidəndə ixtiyarsız olaraq 

onun dünyadan köçməyən günlərini yad edib, qəm-qüssəyə  qərq olurlar. 

 

BİLAL BARƏDƏ DİGƏR MƏLUMATLAR 

Ömərin xəlifəliyi zamanı Şam məntəqəsində islam hərbi qüvvələrinin baş 

sərkərdəsi Xalid ibni Vəlid idi. Neçə müddət idi “Dəməşq” islam ordusu 

tərəfindən mühasirəyə alınmışdı. Iki qoşun arasında çəkişmələr davam edirdi. 

Mədinəyə gizli xəbər bürolarından islam ordusunun başçısının (Xalidin) 

əleyhinə məlumatlar çatmışdı. Xəlifə hərbi qanunların bəzisinə başçılıq edən 

və Xalidin əmrinə tabe olan Əbi Übəydəyə məktub yazdı. 

O məktubda Xalid xəlifə tərəfindən vəzifəsindən kənarlaşdırılmış və onun 

yerinə hərbi qoşunların baş sərkərdəsi vəzifəsinə Əbi Übəydə təyin 

olunmuşdur. Əbi Übəydə Xalidin şücaətli və qorxmaz olduğundan çəkindiyi 

üçün xəlifənin məktubunu ona oxumağa cürət etmirdi. Belə olduqda isə 

təbiidir ki, xəlifənin məktubu cavabsız qaldı, bu səbəbdən xəlifə nigaran oldu. 

O ikinci dəfə eyni məzmunda məktub göndərdi və bu məktubda Xalidin həbs 

edilib qollarını öz əmmaməsi ilə bağlayıb və xüsusi bir məhkəmədə mühakimə 

olunması əlavə edilmişdir. 

Əbi Übəydə Xalidin qorxmazlığına, əsgər və zabitlər arasında olan nüfuza 

görə yenə də xəlifənin göstərişini icra etməyə cürət etmədi. Amma bizim 

söhbətimizin qəhrəmanı olan Bilal  məktubun məzmunundan xəbərdar olan 

kimi xəlifə ilə çox pis münasibətdə olsada  tam şücaətlə məktubu hamının 

hüzurunda oxudu və məktubu oxuyub qurtardıqdan sonra Xalidin əmmaməsini 

başından götürüb əl-qolunu bağlayıb zindana yola saldı. O, Xalidə xüsusi bir 

                                                 
1 “Üsdül ğabe” , cild 1, səh 208. 

məhkəmə quraraq mühakimə etdi və etdiyi bütün işləri araşdırdı. O da Bilalın 

suallarına cavab verirdi.1 

Burada qısa şəkildə nəql etdiyimiz bu tarixi hadisə Bilalın hədsiz azad ruha 

malik olmasını çatdırır. Belə ki, qulluqdan azad edilmiş həbəşəli bir 

müsəlman, “Qüreyş” qəbiləsindən olan adlı sanlı və ərəblərin 

mütəfəkkirlərindən biri Vəlid ibni Müğəyrənin və hərbi hissələrin baş 

sərkərdəsini məhkəməyə çəkib həbs edir! 

Eləcə də məlum olur ki, bu həbəşəli qul qocalıq dövranında da ən çətin 

vəzifələri öhdəsinə almışdı. O o qədər şücaətli idi ki, Xalidin qəzəb və 

zəhmindən çəkinmədən onu mühakimə etdi. 

Bilalın məqamını çatdıran azanın savabını və azançının mənəvi məqamları 

mövzulu geniş rəvayətlər vardır. Mərhum Səduq(rh.)  o rəvayətləri nəql 

etmişdir. Biz əsas mövzudan uzaqlaşmamaq üçün onları bəyan etmirik.2 

Bilal “Seyyüdül müəzinin” (azançıların ağası) məqamına Peyğəmbər (s) 

tərəfindən seçilmişdir. Həqiqətdə o həzrətin bu seçimi millətpərəstliyin bir növ 

məhvi demək idi. 

Nəhayət Bilal məşhur rəvayətə əsasən, hicrətin 20-ci ilində Şam şəhərində 

dünyasını dəyişdi və Dəməşqdə “Babussəğir” deyilən yerdə torpağa tapşırıldı. 

 

14-BÖYÜK SÜLALƏDƏN PAK BİR ŞƏXSİYYƏT 

O igid və şücaətli bir şəxs idi. Elə bu şücaətinə görə Əli (ə) öz xəlifəliyi 

zamanı Səhl ibni Hənifi Mədinənin  valilik vəzifəsindən kənarlaşdırılandan 

sonra onu bu şəhərə vali təyin etdi. 

Şübhəsiz onu Əmirəl-möminin (ə)-ın tərəfindən bu vəzifəyə təyin olunması 

bu şəxsin ləyaqətli, pak və fəzilətli olmasının əlamətidir. Çünki Əli (ə) hər kəsi 

hər vəzifəyə təyin edən şəxs deyildi! 

 

TAMAM İBNİ ABBAS İBNİ ƏBDÜL MÜTƏLLİB 

Abbas ibni Əbdül Mütəllib Peyğəmbər (s)-in əmisi və Əmirəl-möminin (ə)-

ın tərəfdarlarından biri idi. O öz zamanında şiəliyin böyük dayaqlarından 

sayılırdı. 

Abbasın oğlanlarının hamısı islamın böyük şəxsiyyətlərindən idilər. Onlar 

şiəlikdə və Əmirəl-möminin (ə)-ın məktəbində dönməz və möhkəm olublar. 

Abbasın on oğlu var idi. Onların ən kiçiyinin adı Tamam idi. Onun dünyaya 

gəlişi ilə Abbasın oğlanlarının sayı ona çatdığına görə onun adını Tamam 

qoydular. 

                                                 
1 “Əlmənar” , cild 4, səh 37. 
2 “Mənlayəzhəruhul fəqih” , səlat kitabı, bab 16, hədis 45. 

Abbasın bütün oğlanları Peyğəmbər (s)-in zamanında dünyaya göz açmış 

və o Həzrəti görmək şərəfinə nail olmuşlar. Amma onlardan yalnız üçü, yəni 

Fəzl, Adullah və Übəydullah Peyğəmbər (s)-dən rəvayət nəql etmişlər. 

 

MƏDİNƏNİN HAKİMİ 

Tamam qorxmaz və şücaətli şəxs idi, elə bu şücaətinə görə Əmirəl-

möminin (ə) öz xəlifəliyi zamanı Səhl ibni Hənifi Mədinənin valilik 

vəzifəsindən kənarlaşdırıldıqdan sonra Tamamı Kufəyə çağırtdırıb onu 

Mədəninin valisi təyin etdi. O bir müddət bu vəzifəni yerinə yetirdi. Sonra Əli 

(ə) onu da bu işdən kənarlaşdırıb yerinə Əbu Əyyub Ənsarini təyin etdi.1  

Şübhəsiz, Tamamın Əmirəl-möminin (ə) tərəfindən bu vəzifəyə təyin 

olunması bu şəxsin ləyaqətli, pak və fəzilətli olmasının əlaməti idi. Amma 

dəyərli “Qamusurrical” kitabının müəllifi yazır: 

“Tamamın Əmirəl-möminin (ə) tərəfindən Mədinəyə vali təyin olunması 

onun pak və ləyaqətli olmasının əlaməti deyildir.Çünki onun qardaşı 

Übeydullah Əli (ə)-ın xəlifəliyi zamanı Yəmənin valisi seçildi, amma axırda 

yolunu azdı. O imam Həsən Müctəba (ə)-ın dövründə o həzrətin ordusunu tərk 

edərək Müaviyəyə qoşuldu. Deməli, Əli (ə) tərəfindən hər hansı bir vəzifəyə 

təyin olunmaq özü-özlüyündə o şəxsin yaxşı adam olmağının əlaməti 

deyildir”.2 

Amma bilmək lazımdır ki, hər vaxt bir şəxs Əmirəl-möminin (ə) tərəfindən 

hər hansı bir vəzifəyə təyin olunarsa, deməli bu o şəxsin vəzifəyə təyin olunan 

zaman Əli (ə)-ın inandığı səlahiyyətli şəxslərdəndir. Əlbəttə bunun mənası bu 

deyil ki, sözü gedən şəxs mütləq ömrünün axırına qədər olduğu vəziyyətdə 

qalacaq. Çünki biz bəzi insanların ömürlərinin əvvəllərində düz və haqq 

tərəfdarı olub, bir müddət sonra isə yollarını azıb bədbəxtliyə sarı getmələrinin 

şahidi olmuşuq. 

Amma (Übəydullah ibni Abbas) kimi bir şəxsin yolunu azmasını yəqinliklə 

bilmədiyimiz zamana qədər, belə şəxsin Əli (ə) tərəfindən hansısa vəzifəyə 

təyin olunmasına  etinasızlıq edə bilmərik. 

 

İSLAM BAXIMINDAN DİŞLƏRİN TƏMİZLƏNMƏSİ. 

Bu gün orqanizmin sağlamlığı üçün ağızın və dişlərin təmiz saxlanılması 

hamıya aydın və inkar olunmaz bir məsələdir. Hamımızın bildiyi kimi ağızı və 

dişləri təmiz saxlamamaq müxtəlif xəstəliklərin yaranmasına səbəb olur. 

İslam mənbələrinə müraciət etsək, islam Peyğəmbərinin və İmamlarımızın 

bu məsələyə nə qədər əhəmiyyət verməsini görərik. Peyğəmbər (s)  özü gündə 

                                                 
1 “əl İstiab” , cild 1, səh 188. 
2 “Qamusurrical” , cild 2, səh 254. 

neçə dəfə dişlərini  (fırçası )1 təmizləyirdi, hətta xəstəlik yatağına düşəndə də 

son dəqiqələrində fırça istədi və dişlərini fırçaladı. 

Tamam ibni Abbasın Peyğəmbər (s) nəql etdiyi, müsəlmanlara həyatda 

örnək olan dəyərli rəvayətlərindən biri budur ki, o Həzrət buyurub: “Heç 

zaman   yuyulmamış dişlərlə mənim məclislərimə gəlməyin, dişlərinizi təmiz 

saxlamaqda səhlənkarlıq etməyin.”2 

Bu yazdığımız sətirlər Tamam ibni Abbasın pak və İftixarlı həyatının bəzi 

hissələri idi. Amma təəssüflər olsun ki, onun neçə il ömür sürməsi və hansı 

tarixdə dünyasını dəyişməsi bizə məlum deyil. 

 

15- SİFFEYN MÜHARİBƏSİNİN  ŞƏHİDİ  

İslamın əvvəl günlərində “Bədr” müharibəsində iştirak etmək müsəlmanlar 

üçün medal qazanmaq demək idi. Çünki onlar cihad meydanında islamı 

müdafiə etmək üçün fədakarlıq göstərmişlər.  

Sabit də belə iftixara nail olanlardan biri idi, çünki o “Bədr” müharibəsində 

iştirak edən böyük şəxsiyyətlərdən hesab olunur. 

 

SABİT İBNİ ÜBEYD ƏNSARİ 

Müsəlmanların ilk müharibəsi olan “Bədr” müharibəsində iştirak edən 

şəxslərə islam tarixi boyu məxsus ehtiram qoyulmuşdur. Bu səbəbdən islam 

şəxsiyyətlərinin tərcümeyi-halını yazan tarixçilər bu müharibədə iştirak 

edənlərin adını Peyğəmbər (s)-in yaxın səhabələrinin sırasında qeyd etmişlər. 

Məhəmməd ibni Səd öz məşhur “Təbəqati Kübra” kitabında bu şəxslərin adını 

xüsusi olaraq qeyd etmişdir. 

“Bədr” müharibəsində iştirak edənlərin belə ehtirama və fəzilətə malik 

olmalarının rəmzi budur ki, onlar islamın zəif və gücsüz günlərində, 

müsəlmanlarla bütpərəst arasında baş verən   ilk döyüşündə cihad meydanına 

gedərək, islamı müdafiə etmək yolunda canlarını fəda edirdilər. Bu baxımdan 

“Bədr” müharibəsində iştirak etmək iftixarlı medala nail olmaq demək idi. Bu 

əsasa görə Əli (ə)-la Müaviyə arasında olan çəkişmələrdə Əli (ə)-ın 

hökumətinin mənəvi durumu Müaviyə hakimiyyətindən ağır idi. Çünki “Bədr” 

müharibəsində iştirak edənlərin çoxu Əli (ə)-ın dəstəsində idilər. Onların Əli 

(ə)-la birgə olmaları o Həzrətin ictimai vəziyyətinin möhkəmlənməsinə səbəb 

olmuşdu. 

Elə bu səbəbdən Əli (ə) səhabələri Müaviyə və onun tərəfdarları ilə 

mübahisə edəndə bu məsələni vurğulayırdılar. Qeys ibni Səddə Noman ibni 

Bəşirlə mübahisədə bu üsuldan istifadə etmişdir. 

                                                 
1 Ərəb dilində fırçaya misvak deyilir və o  ağac budağından hazırlanır. 
2 “əl- İstiab” , cild 1, səh.118.  

Qeys ibni Səd Əmirəl-möminin (ə)-ın çox vəfalı və şücaətli səhabələrindən 

idi. O “Ənsar” müsəlmanlarından idi. “Siffeyn” müharibəsində o öz atəşli 

çıxışları ilə Müaviyənin günah və təqsirlərini ifşa edir və öz məntiqli sözləri 

ilə onu məzəmmət edirdi. 

Müaviyə Qeysin bu işindən çox narahat idi. O Noman ibni Bəşirin və 

Müslimət ibni Müxəllədin1 hüzurunda ənsar adlanan müsəlmanların əleyhinə 

təhqiramiz sözlər deyirdi. Müaviyənin belə etməsi onlara çox ağır gəlirdi. 

Bir gün Müaviyə Nomanı yanına çağıraraq ona tapşırıq verdi ki, Qeyslə 

söhbət edib onu danlasın və onu belə çıxışlar etməkdən daşındırsın. 

Noman Qeyslə görüşüb onunla bu barədə söhbət etdi. 

Qeys məntiqli və tutarlı sözləri ilə onun suallarını cavablandırdı. O Nomana 

dedi: Ey Noman! Bax gör Müaviyənin ordusunda bir  dəstə quldan, küçə 

avarasından və təbliğə aldanmış  Yəmənlilərdən başqa bir şəxs görürsən? 

Bax gör Allahın razılığını qazanmış “Mühacir” və “Ənsar” müsəlmanları 

haradadırlar? Bax gör səndən və dostun Muslimət ibni Müxəlləd başqa ənsar 

müsəlmanlarından bir nəfər Müaviyə ordusunda vardırmı? Sizin ikinizdə nə 

“Bədr” nə də “Öhüd” müharibələrində iştirak etməmisiniz, heç birinizin 

“Əqəbə” peymanında iştirakı olmayıb, heç birinizin islamda parlaq keçmişə 

malik deyilsiz  və sizin barənizdə quran ayəsi nazil olmayıb.2 

Bəli “Bədr” və “Ühüd” müharibəsində iştirak etmək bu həddə qədər fəzilət 

əlaməti idi. Insanların cəmiyyətdə nə qədər ehtirama malik olmaları üçün 

təsirli hesab olunurdu. 

Sabit də bu iftixarı qazanmışdı, çünki o da “Bədr” mühaçribəsində iştirak 

edən böyük şəxsiyyətlərdən biri olmuşdu.  

Sabit Əmirəl-möminin (ə)-ın vəfalı səhabələrindən idi. O Əli (ə)-ın 

hüzurunda “Siffeyn” müharibəsində iştirak etmiş və elə bu müharibədə 

şəhidlik məqamına çatmışdı.3 

 

16- CİHAD EDƏN DÖYÜŞÇÜ VƏ LƏYAQƏTLİ  

SƏRKƏRDƏ  

O şücaətli və qorxmaz qəhrəmanlardan biri və islamın cihad edən fədakar 

döyüşçülərindən hesab olunurdu. O “Bədr” müharibəsində iştirak etmişdi, bu 

müharibədə on iki yara alsa da, geri çəkilmədən Peyğəmbər (s)-in hüzurunda 

fədakarlıqla döyüşmüşdü. 

O Peyğəmbər (s)-dən sonra öz rabitəsini Əli (ə)-dan kəsmədi və bütün 

müharibələrdə o Həzrətdən tərəfdarlıq etdi. Elə bu səbəbdən ömrünün axırına 

kimi Müaviyə ilə düşmənçilik mövqeyində oldu. 

                                                 
1 “Ənsar” qrupundan olanlardan yalnız bu iki nəfər Müaviyənin dəstəsində idilər. 
2 “Siffeyn” Nəsr ibni Müzahim, səh 449. 
3  “əI-İstiab” , cild 1, səh.199  

SABİT İBNİ QEYS İBNİ XƏTİB 

Qeys ibni Xətib cahillik dövrünün böyük şairlərindən biri idi. Bir gün o öz 

şəhəri olan Mədinədən Məkkəyə gəlib islam Peyğəmbəri ilə görüşdü. 

Peyğəmbər (s) onu islama dəvət etdi, o Mədinəyə qayıdıb bu barədə qəti 

qərara gəlmək üçün fürsət istədi. Amma ona bir daha Peyğəmbər (s)-lə 

görüşmək nəsib olmadı və o Həzrət Mədinəyə hicrət etməzdən əvvəl “Ovs” və 

“Xəzrəc” qəbilələri arasında olan  müharibələrin birində həlak oldu və müşrük 

olaraq dünyasını dəyişdi. 

Amma onun oğlu Sabit islamı qəbul etmək şərəfinə çatmaqla yanaşı, 

şücaətli və qorxmaz qəhrəmanlardan biri idi. O “Bədr” müharibəsində iştirak 

etmiş, döyüş zamanı on iki yara alsada geri çəkilmədən Peyğəmbər (s)-in 

hüzurunda fədakarlıqla döyüşürdü. Sabit “Bədr” müharibəsindən başqa digər 

müharibələrdə də iştirak etmişdir. 

Sabit ibni Qeys Əmirəl-möminin (ə) İraqa köçdükdən sonra rabitəsini o 

həzrətdən kəsmədi, o  “Cəməl”, “Nəhrəvan” və “Siffeyn”   müharibəsində də 

döyüşdü. 1  

Bütün bunları nəzərə alan Əmirəl-möminin (ə) onu “Mədain” şəhərinin  

valisi vəzifəsinə təyin etdi. O Əli (ə)-ın şəhadətindən sonra da öz vəzifəsində 

qaldı. Müaviyə İraqı öz hakimiyyətinə tabe edəndən sonra Müğəyrəni Kufənin 

hakimi etdi. Müğəyrə bu məqama təyin olunandan sonra Sabit ibni Qeysi 

vəzifəsindən kənarlaşdırdı. 

O ömrünün axırına kimi Müaviyə ilə düşmənçilik halında yaşadı. Çünki 

bütün müharibələrdə Əli (ə)-dan tərəfdarlıq edirdi. Bundan əlavə, o “Ənsar” 

müsəlmanların Müaviyəyə onların hüquqlarını kəsməsi barədə etiraz məktubu 

yazdıqları zaman dedi: Məktubun bir nəfərin yazması daha yaxşı olar, çünki 

Müaviyənin cavabı narahatedici ola bilər. 

Müaviyə bu iki səbəbdən onun əlindən qəzəbli idi.2 Sabit ibni Qeys 

Müaviyənin hakimiyyəti zamanı dünyasını dəyişdi. Ondan sonra Məhəmməd, 

Ömər və Yəzid adlı üç oğlu  qaldı. Bu üç oğul Yəzid ibni Müaviyənin 

Mədinəyə hücum edən zaman “Hərre” müharibəsində şəhidlik şərbətini 

içdilər.3 

 

17-TƏQVALI CİHADÇI  

O, Peyğəmbər (s)-lə bağladığı peymana, islam dinində haqq və ədalətin 

müdafiəsi barədə deyilən vəzifəsinə görə zəmanə xəlifəsinin etdiyi zülmlərə 

                                                 
1 “Üsədül ğabe”, cild 1, səh 229. 
2  “Əl isabə” , cild 1, səh 196. 
3  “Üsədül ğabe” , cild 1, səh 229. 

qarşı qətiyyətlə çıxır və onların nalayiq hərəkətlərini pisləyirdi. O xəlifəyə 

kölgələnərək sərvət toplayanları Allah əzabı ilə qorxudurdu. O hara getsə də, 

fərqi yoxdur küçədə, bazarda, məsciddə də Allah-Talanın cah-cəlal 

toplayanları pisləyən sözlərini təkrar edirdi. Bu yolla o hakimiyyətə və ondan 

bəhrələnənlərə güclü zərbə endirirdi! 

O deyirdi: “Allaha and olsun əgər qılıncı boynuma qoysanız, amma bilsəm 

ki, Peyğəmbər (s)-dən eşitdiyim hər hansı bir sözü boynumun damarları 

kəsilmədən bəyan edə bilərəm, o sözü deməkdən çəkinmərəm”. 

 

CÖNDƏB İBNİ CÖNADƏ 

Onun maraqlı həyatı mübarizə ilə başlayıb mübarizə ilədə sona çatdı. O 

pozğunluq və azğınlıqla mübarizənin böyük qəhrəmanı və ikiüzlülüyün və 

düşmənlə barışığa getməyin qatı düşməni idi. 

Cöndəb ibni Cönadə Qəffar qəbiləsindən idi. Bu qəbilədən olanlar Məkkə 

ilə Mədinə yolunun arasında olan yaşayış məntəqəsində yaşayırdılar. Onların 

hamısı bütpərəst idilər və cəmiyyətdə oğurluq və soyğunçuluqla tanınmışdılar. 

Cöndəb onu əhatə edən ictimai məişət şəraitinə uyğun olaraq cavanlıq 

dövründə bütpərəst idi, amma pak ruhunun və işıqlı qəlbinin sayəsində 

Peyğəmbər (s)-in hüzuruna çatmazdan əvvəl bütpərəstlikdən əl çəkərək tək 

olan Allaha iman gətirdi. 

O ayıq fikrinin və pak vicdanının sayəsində tək Allahlığa iman gətirməyə 

hazırlıqlı idi. Amma kiçik bir hadisə onun  əqidəsinin bütövlükdə dəyişməsinə 

səbəb oldu və bütpərəstlikdən və ata-babasının getdiyi yoldan çəkindirdi. 

 

BU HADİSƏ NECƏ BAŞ VERMİŞDİR? 

Deyirlər: Bir gün Cöndəb öz qoyunlarını otarmaq üçün çölə aparmışdı. 

Bütpərəstlərin adətinə uyğun olaraq bütünü də özü ilə götürmüşdü. O ayaq 

yoluna getmək istəyəndə bütünü bir yerə qoyub, çöllüyün bir tərəfinə çəkildi, 

öz işini qurtarıb bütün yanına qayıdanda, onu həddən artıq təəccübləndirən bir 

səhnə ilə rastlaşdı. Gördü ki, bir tülkü bütün baş gözünü nəcisə bulayıb və büt 

üzü nəcisli hərəkətsiz vəziyyətdə qalıb! 

Bu hadisə onun ürəyinin közünü tutan cahillik və nadanlıq pərdəsini yırtdı. 

O özündən asılı olmayaraq dedi: Bu necə Allahdır ki, çöl tülküsü onu bu 

vəziyyətə salıb, o özünü belə müdafiə edə bilmədi! Belə bir varlığın mənim 

həyatımda nə təsiri ola bilər.  

O bu hadisəni görəndən sonra bütpərəstlikdən əl çəkdi və tək Allahlığı 

qəbul etdi. Çöndəb Peyğəmbər (s)-in hüzuruna çatmazdan üç il əvvəl namaz 

qılırdı. Bir gün ondan sual olundu: Namaz qılan zaman hansı qibləyə tərəf üz 

tutursan? 

HAQQ DİNİN AXTARIŞINDA 

Qeyd etdiyimiz kimi, Abuzər1 pak ruhun sayəsində tək Allahlığı qəbul edib 

bütpərəstlikdən əl çəkdi, amma bu onun üçün qane edici deyildi. O, islama 

olan  tanışlığını artırmaq istəyirdi. O tək olan Allahla rabitəsini möhkəmlədib 

ruhi  kamilliyə doğru aydınlatmaq üçün haqq olan dinin təşnəsi idi. 

Bu axtarışda olan Abuzər Məkkədə bir şəxsin Peyğəmbərlik iddiası etdiyini 

eşitdi. Daha çox məlumat almaq məqsədilə qardaşını Məkkəyə göndərdi. 

Qardaşı Məkkədən qayıdanda öz qısa sözləri ilə islam dini barədə belə dedi: 

“O insanları yaxşı işlərə və ali dəyərlərə dəvət edib, pis işlərdən çəkindirir”. 

Amma bu qısa məlumat Abuzəri qane etmədi. O şəxsən  Məkkəyə gedib 

Peyğəmbər (s)-lə yaxından görüşmək qərarına gəldi. Bu məqsədlə bir qədər 

çörək və bir qab su götürüb Məkkəyə tərəf yollandı.  Məkkəyə çatanda bildi 

ki, Peyğəmbər (s)-lə görüşmək elə də asan deyil, çünki bir tərəfdən o 

Peyğəmbər (s)-i tanımırdı və onun yaşadığı yerin harada olduğunu bilmirdi. 

Digər tərəfdən də Məkkə şəhərinin ictimai vəziyyəti çətin idi, əgər qureyşlilər 

bilsəydilər bir kəs Məhəmməd (s)-lə görüşüb, onun sözlərini dinləmək istəyir 

o şəxsin başına min cür oyun gətirə bilərdilər. Abuzər qaranlıq düşəndə 

Məscidül-hərama gedib orada gecələmək qərarına gəldi. Onun qəriblik 

görkəmi həzrəti Əli (ə)-ın diqqətini cəlb etdi. Əli (ə) ona yaxınlaşaraq soruşdu: 

Hansı qəbilədənsən? 

O dedi: Bəni “Qəffar” qəbiləsindən. 

Qəlbi sevgi və məhəbbət hissləri ilə dolu olan Əli (ə) son dərəcə 

mehribanlıqla onu öz evinə dəvət etdi. O Əli (ə)-ın dəvətini qəbul edib gecəni 

o Həzrətin evində qaldı. Amma öz sirrini Əli (ə)-a demədi, Həzrət də ondan 

heç bir şey soruşmadı. Abuzər ikinci gün də axtardığını tapa bilmədi, çarəsiz 

qalıb Məscidül-hərama qayıtdı və yenə də orada qalmaq qərarına gəldi. O gecə 

də Əli (ə) onu öz evinə apardı. 

Bu dəfə də nə Əli (ə) onun bu şəhərə gəlişinin səbəbini soruşdu, nə də o öz 

ürəyində olanları dedi. 

Amma o Əli (ə) evindən çıxmaq istəyəndə dedi: Söz ver ki, əgər bir sirri 

sənə açsam, onu heç kəsə deməyəcəksən. Əli (ə) onun sirrini gizli saxlaması 

barədə onu arxayınlaşdırdı. O, Məkkəyə nə üçün gəldiyin söylədi və neçə gün 

əvvəl,  Peyğəmbər(s)in dini barədə məlumat toplamaq üçün qardaşını bu 

şəhərə göndərdiyini dedi. 

Əli (ə) buyurdu: Mən sabah Peyğəmbər (s) yaşadığı yeri sənə göstərərəm. 

Amma Peyğəmbər (s)-in düşmənləri sənin məqsədindən xəbərdar olsalar, 

mütləq səni incidəcəklər. Sonra o həzrət buyurdu: Yaxşısı budur sən mənim 

arxamda gələsən, əgər mən yolda Peyğəmbər (s)-in düşmənlərinə rastlaşsam 

                                                 
1 Bu ad onun digər adı idi. 

dayanıb özü süni olaraq nəyəsə məşğul edəcəyəm, amma sən gərək mənə 

baxmadan öz yoluna davam edəsən. Mən sonra özümü sənə çatdıracağam. 

Əgər yol boyu heç bir maniyə ilə rastlaşmasaq mənim arxamda gəl, əgər evə 

daxil olsam səndə daxil ol.  Bu minvalla Abuzər günlərin bir günü sübh tezdən 

Əli (ə)-la Peyğəmbər(s)in yaşadığı məkanda o həzrətlə görüşməyə nail oldu.1 

Başqa bir rəvayətə görə Abuzər Peyğəmbər (s)-in hüzuruna çatanda yaxına 

gedib cahilliyyət dövrünün ərəblərinin adətinə uyğun olaraq salam verdi. 

Peyğəmbər (s) islam dininə əsasən ona cavab verdi: Abuzər dedi: 

Yazdığın şeri oxu. 

Peyğəmbər (s) buyurdu: Mən şer oxumuram, mənim oxuduqlarım Allah 

tərəfindən göndərilmiş Quran-Kərimdir! Abuzər dedi: Qurandan bir qədər 

mənim üçün oxu Peyğəmbər (s) Quranın surələrinin birini oxumağa başladı. 

Abuzər diqqətlə qulaq asırdı. Neçə dəqiqə keçmədən Abuzər uca səslə dedi: 

 اشهد ان لا اله الا الله و اشهد ان محمد عبده ورسوله 

(yəni şəhadət verirəm Allahdan başqa ilahi varlıq yoxdur və şəhadət 

verirəm , Muhəmməd onun bəndəsi və rəsuludur) 

Peyğəmbər (s) soruşdu: Hansı qəbilədənsən? 

Abuzər cavab verdi: “Qəffar” qəbiləsindən! 

Peyğəmbər (s)-in dodaqlarına məxsus bir təbəssüm qondu. Həzrətin üzünü 

təəccüb bürüdü. Peyğəmbər (s) təəccübündən gah başını qaldırıb Abuzərin 

üzünə nəzər salır, gah da başını aşağı salırdı. 

Abuzər özü bu təəccüblərin səbəbini bilirdi, çünki “Qəffar” qəbiləsi həmişə 

yol kəsməklə və quldurluqla məşhur olublar və islamın bu zəif və təzə ayaq 

açan günlərində heç kəs bu qəbilədən bir şəxsin islamı öz istəyi ilə qəbul 

etməsini təsəvvür etməzdi. 

Peyğəmbər (s) bir neçə dəqiqədən sonra buyurdu: Allah hər kəsi istəsə 

hidayət edər. Bəli islam bütün millətlər üçündür və bütün insanların hidayət 

olmağa qabiliyyətləri vardır, Abuzər də Allah tərəfindən hidayət olanlardan 

biri idi.2 

Abuzər islamın ilk günlərində islamı qəbul edən dördüncü və ya beşinci 

şəxs idi.3 O, qədim müsəlmanlardan hesab olunurdu. 

Quran açıq şəkildə buyurur: Peyğəmbər (s)-in peyğəmbərliyinin ilk 

günlərində iman gətirənlərin Allah dərgahında böyük məqamı vardır.4 

Məkkənin fəthindən qabaq islamı qəbul edənlər fəzilət və mənəvi məqam 

baxımından Məkkənin fəthindən sonra iman gətirənlərlə eyni deyillər. Quran 

bu həqiqəti bəyan edərək buyurur: Sizlərdən (mal-dövlətini) fəthdən 

(Məkkənin fəthindən) əvvəl (Allah yolunda) sərf edənlər və (müşrüklərə 

qarşı) vuruşanlar (başqaları ilə) eyni deyillər. Onlar (mallarını Allah 

                                                 
1 “Təbaqət ibni Səd” , cild 4, səh25-224 . 
2 “Təbəqati ibni Səd” , cild 4, səh 223. 
3 “əl- İsabə” , cild 4, səh 64. 
4 “Vaqiə” surəsi, ayə10-11 . 

yolunda ) fəthdən sonra sərf edib döyüşənlərdən dərəcə etibarı ilə daha 

üstündürlər.1 

 

İSLAM DİNİNİN İLK CARÇISI 

Abuzər islamı qəbul edən zaman Peyğəmbər (s) camaatı gizli şəkildə 

islama dəvət edirdi. Hələ o vaxt aşkar təbliğ etmək üçün zəmin yaranmamışdı. 

O gün islamın ardıclıları Peyğəmbər (s)-dən və ona iman gətirən beş nəfərdən 

ibarət idi. Bu deyilən şəraiti nəzərə alaraq zahiri baxımdan Abuzərin 

qarşısında yalnız bir yol var idi, o da öz imanını gizli saxlayıb səs-küy 

salmadan öz qəbiləsinə tərəf qayıtmaq. 

Amma Abuzər mübarizə ruhlu bir insan idi. Sanki o batil yolun ziddinə 

qalxaraq əyriliklərlə mübarizə etmək üçün yaranmışdı. Ağacdan və daşdan 

düzəldilmiş  bütlərin qarşısında səcdə edib onlara Allah adı ilə itaət etməkdən 

də əyri yol ola bilərdimi? 

Abuzər bu səhnələri müşahidə etməyə dözə bilmirdi. Bu səbəbdən 

Məkkədə qısa müddət qaldıqdan sonra, bir gün Peyğəmbər (s)-ə dedi: Mən nə 

edim və mənim üçün hansı vəzifəni təyin edirsiniz? 

Peyğəmbər (s) buyurdu: Sən öz qəbiləndə islam təbliğçisi ola bilərsən, indi 

öz qəbilənə get və mənim göstərişimi gözlə. 

Abuzər dedi: Allaha and olsun,  öz qəbiləmin yanına getməzdən əvvəl 

gərək islamın şüarını bu şəhərin əhalisinin qulağına çatdıram və bu maneəni 

sındıram, yəni Məkkə şəhərində islam və Allahpərəstlik şüarının qadağa 

səddini aradan aparam. 

O bu qərara gəldikdən sonra qüreyşliləriun “Məscidül həramda”2  bir-biri 

ilə söhbət etdikləri bir halda məscidə daxil olub uca səslə çığırdı:  اشهد ان لا اله

ل الله  الله واشهد ان محمد رسوالا (yəni şəhadət verirəm Allahdan başqa ilahi varlıq 

yoxdur, və şəhadət verirəm Məhəmməd Allahın Rəsuludur). 

İslam tarixinə nəzər salsaq görərik ki, bu səs özlərinə görə əzəmətə malik 

qureyşliləri ilk dəfə mübarizəyə dəvət edən uca səs idi. Bu səs Məkkədə heç 

bir qohum əqrəbası və himayəçisi olmayan qərib bir şəxsin ağzından eşidildi! 

Abuzərin bu hərəkətindən sonra Peyğəmbər (s)-in əvvəlcədən ehtimal verdiyi 

hadisə baş verdi. Abuzərin səsi Məscidül- həramda əks səda verən kimi 

qureyşlilər ona tərəf hücum edərək o qədər vurdular ki, o özündən getdi və 

yerə sərildi. 

Bu xəbər Peyğəmbər (s)-in əmisi Abbasın qulağına çatdı. Abbas özünü 

Məscidül-hərama çatdıraraq özünü Abuzərin üstünə yıxdı və onu müşrüklərin 

caynağından nicat vermək üçün zərif bir tədbirdən istifadə etdi və dedi: “Siz 

hamınız ticarətçisiniz. Ticarət yolunuz “Qəffar” qəbiləsinin yaşadığı 

                                                 
1 “Hədid” surəsi , ayə 10.. 
2 Müsəlmanların qibləsi olan ən müqəddəs məscid. 

məntəqədən keçir. Bu cavan “Qəffar” qəbiləsindəndir. Əgər o öldürülsə 

qureyşlilərin ticarət işi xətərə düşə bilər! 

Abbasın bu planı təsirli oldu. Qureyşlilər Abuzərdən əl çəkdilər, amma 

Abuzər fövqəladə şücaətli və qorxmaz bir cavan olduğuna görə, o günün 

sabahı məscidə daxil olaraq öz şüarını təkrar etdi, bu dəfə də qureyşlilər ona 

hücum edərək ölümcül hala düşənə qədər onu vurdular. Bu dəfə də Abbas onu 

keçən günkü kimi tədbirlə qureyşlilərin əlindən nicat verdi.1 

Yuxarıda qeyd etdiyimiz kimi, əgər Abbas olmasaydı, Abuzərin 

müşrüklərin əlindən salamat çıxması məlum deyildi. Lakin Abuzər islamı 

müdafiə etmək üçün mübarizə meydanından bu tezliyə geri çəkilən şəxslərdən 

deyildi. Neçə gündən sonra o yenə öz mübarizəsinə başladı. Bir gün o bir 

qadının Kəbəni təvaf etdiyini gördü. O qadın Kəbə ətrafında qoyulmuş 

ərəblərin “əsaf” və “naile” adlı böyük bütünə müraciət edərək onlarla dərdləşir 

və hacətlərini onlardan istəyirdi. 

Abuzər o qadının bu qədər nadan olmasından çox narahat oldu. O, iki bütün 

dərksiz və şüursuz olmalarını qadına başa salmaq üçün dedi: Bu iki bütü bir-

biri ilə evləndir! 

Qadın Abuzərin sözündən narahat oldu və çığırdı: Sən Saibisən2, qadının 

səsinə qureyş cavanları yığışıb Abuzəri vurmağa başladılar. “Bəni Bəkr” 

qəbiləsindən bir dəstə onun köməyinə gəlib nicat verdilər.3 

 

“QƏFFAR” QƏBİLƏSİ MÜSƏLMAN OLURLAR 

Peyğəmbər (s) öz yeni şagirdlərinin istedadını və batil yolda olanlarla 

valehedici mübarizə qüdrətini gözəl dərk edirdi. Amma hələ şiddətlə mübarizə 

aparmağın vaxtı çatdığına görə, Həzrət ona öz qəbiləsinə gedib onları islama 

dəvət etmək barədə göstəriş verdi. 

Abuzər öz  qəbiləsinə tərəf qayıtdı. Yavaş-yavaş onlarla islam 

Peyğəmbərinin Allah tərəfindən seçilərək qiyam etməsi barədə danışır və 

onları tək olan Allaha itaət etməyə və gözəl əxlaqa çağırırdı. 

Əvvəl Abuzərin qardaşı və anası, sonra bir müddət keçəndən sonra artıq 

“Qəffar” qəbiləsinin yarısı müsəlman oldular. Peyğəmbər (s) Məkkədən 

Yəsribə (Mədinəyə) hicrət etdikdən sonra bu qəbilənin qalan yarısı da islamı 

qəbul etmək şərəfinə nail oldular. Abuzər “Bədr” və “Ühüd” müharibələrindən 

sonra Mədinədə Peyğəmbər (s)-ə qoşuldu və bu şəhərdə yaşamağa başladı. 

 

                                                 
1 “Hilyətül övliya”, cild 1, səh 158-159. 
2 Məkkə bütpərəstləri islam dinini qəbul edənlərə “saibi” deyərək mütdəhəm edirdilər. 
3 “Təbəqat ibni Səd”, cild 4, səh 223. 

PEYĞƏMBƏR (S)-İ N ƏHLİ-BEYTİNİN MÜDAFİƏÇİSİ 

Abuzər Peyğəmbər (s)-in böyük səhabələrindən biri idi. O, islamın əvvəl 

günlərindən yolundan dönməz olan şəxslərdən idi. Peyğəmbər (s)in  

vəfatından əvvəl və o həzrət dünyasını dəyişəndən sonra Abuzər həqiqi islam 

məsləkindən dönmədi. Hədələmə və müxtəlif təkliflər onu öz yolundan 

azacıqda olsa  döndərə bilmədi. 

O Peyğəmbər (s)-in vəfatından sonra cəmiyyətdə ixtilaf yaranmasına 

baxmayaraq, həmişə Peyğəmbər (s)-in əhli beyti ilə birgə idi və var qüvvəsi ilə 

onların hüququnu müdafiə edirdi. 

Peyğəmbər (s)-in səhabələrinin arasında Abuzər o Həzrətin Əhli-beytini 

həddən artıq sevən ikinci ci böyük şəxsiyyət hesab olunur. O ölənə qədər Əli 

(ə)-dan başqa heç kəsi xəlifə kimi qəbul etmədi. 

Abuzərin Peyğəmbər (s) Əhli-beytinə məhəbbəti o qədər aydın idi ki, heç 

bir sübuta ehtiyacı yoxdur. Yaxşı olar burada onun Əli (ə)-dan etdiyi 

müdafiələrinin bir neçəsini bəyan edək: 

1- Əbu Bəkr xəlifəlik seçilən gün Abuzər yerindən qalxaraq qureyşililərə üz 

tutub dedi: “Ey qureyşlilər! Peyğəmbər (s)-in yaxınlarını tərk etdiniz (və islam 

hökumətini öz əsli yolundan döndərdiniz) çox çəkmədən bir qrup ərəb islam 

dinindən çıxacaqlar və yaxud bu dinin haqq olmasında şübhə edəcəklər. Əgər 

islam hökumətini öz əsli yoluna (Əhli-beyt yoluna) qayıtmasına icazə 

versəydiniz, heç zaman islam cəmiyyətində daxili ixtilaflar düşməzdi və 

müsəlmanlar bir –birinin üstünə qılınc çəkməzdilər 

 İndi ki, Peyğəmbər (s)-in yerinə təyin edilən xəlifənin seçimində haqsızlığa 

və ədalətsizliyə yol vermisiz, bu səbəbdən indi güc və qüdrət məntiq və 

həqiqətin yerini tutmuşdur. 

Bir qrup ləyaqətsiz insan hakimiyyətə göz dikəcək və bu yolda çoxlu qanlar 

töküləcək. Siz  özünüz bilirsiniz ki, böyükləriniz Peyğəmbər (s)-dən bu 

cümləni eşitmişdirlər. O Həzrət buyurmuşdur: Məndən sonra Xəlifəlik Əli (ə)-

a və onun övladlarına çatmalıdır. Amma siz Peyğəmbər (s)-in buyurduqlarını 

kənara qoyub və o Həzrətin vəsiyyətlərini unutdunuz. Fani dünyanı axirətdən 

artıq hesab etdiniz və əbədi axirəti dünyaya satdınız.  

Siz bu işinizdə keçmiş ümmətlərin yolunu getdiniz. Onlar öz 

peyğəmbərlərinin vəfatından sonra küfr yolunu seçib Allahın dinində 

dəyişiklik etdilər. Sizdə onların getdiyi yolu gedərək yolunuzu azdınız. İndi 

intizarda qalın, tezliklə ixtilafların və azğınlığın dadının dadacaq və Allahın 

qəzəbinə düçar olacaqsınız.1 

2- Abuzər Osmanın xəlifəliyi zamanı həcc mərasimində müxtəlif 

məntəqələrdən Allah evinin ziyarətinə gəlmiş minlərlə hacının hüzurunda 

Kəbə evinin qulundan tutaraq uca səslə dedi: 

                                                 
1 “Əddərəcətür rəfiə” , səh 237. 

“Ey camaat! Hər kəs məni tanıyırsa lap yaxşı, hər kəs tanımırsa mən özümü 

tanıtdıraram. Mən Cöndəb ibni Cönadəyəm, mən Abuzəri Cəffəriyəm. 

Ey camaat! Mən Peyğəmbər (s)-dən eşitmişəm ki, o Həzrət buyurub: 

Mənim Əhli-beytimi sizin aranızda nuhun gəmisi kimidir. Hər kəs ona minsə 

nicat tapar və hər kəs ondan uzaq olsa həlak olar. 

Eləcə də o həzrətdən eşitdim ki, buyurdu: Mən sizin aranızda iki qiymətli 

və əhəmiyyətli əmanəti qoyub gedirəm. Onlardan biri Allahın kitabı (Quran) 

digəri isə mənim Əhli- beytimdir. Bu iki dəyərdən itaət edənə qədər yolunuzu 

azmayacaqsınız.” 

Bu böyük mərasimdə Abuzərin belə çıxış etməsi Əli (ə)-ın haqq olmasını 

sübutu hesab olunurdu. Bu hadisə Osmanın qulağına çatanda çox narahat oldu. 

Abuzər Mədinəyə qayıdanda Osman onu həcc mərasimində belə sözlər 

dediyinə görə danladı. Abuzər dedi: Peyğəmbər (s) mənə buyurmuşdur ki, 

Mənim vəfatımdan sonra belə şəraitdə bu sözləri deyəm mən Peyğəmbər (s)-in 

göstərişini icra etmişəm! Osman ondan şahid istədi. Əli (ə) və Miqdad şahidlik 

etdilər. Onların şahidliyi ilə Əbuzər Osmanın sorğu-sualından canını qurtardı.1 

3- Abuzər yenə Peyğəmbər (s)-in məqsədinin qarşısında dayanıb Əhli-

beytin müdafiəsi mövzusunda atəşli çıxış etdi və dedi: “Peyğəmbərin Əhli-

beyti cəmiyyətimizin işıqlı günəşi və parlaq ulduzlarındandır. Əli ibni Əbu 

Talib (ə) Peyğəmbər (s)-in vəsisi və o Həzrətin elminin varisidir.” 

Sonra dedi: “Ey Peyğəmbər (s)-in vəsisi barədə heyrətə və çaşqınlığa düşən 

müsəlmanlar, əgər müsəlmanlara rəhbər və başçı seçməkdə Peyğəmbər(s)dən 

itaət etsəydiniz və o həzrətin sözünü qəbul etsəydiniz, Peyğəmbər (s)-in həqiqi 

canişini və varisini rəsmi olaraq qəbul edərdiniz. Belə olan halda Allah-tala öz 

nemətlərini yerdən və göydən sizə nazil edərdi. Nə Allah vəlisinin haqqı 

pozulardı, nə də Allah hökmü dəyişilərdi. 

Əgər siz Peyğəmbər (s)-in vəfatından sonra əhli beytin xəlifəliyini qəbul 

etsəydiniz, Allah hökmündə sizin üçün irəli gələn bütün ixtilafların cavabını 

elm və hikmətin özəyi olan Quranı və Peyğəmbər (s)-in sünnətlərini çeşmə 

başında içərək sirab olan Əhli-beytdən öyrənərdiniz. 

Amma indi Peyğəmbər(s)-in Əhli-beyti ilə düşmənçilik etdiyinizə görə 

bədbəxtliyin intizarında qalın, zülmkarlar özləri üçün hansı müqəddəratı rəsm 

etdiklərini tezliklə biləcəklər. 

Peyğəmbər (s) Abuzərin düz danışan olması barədə hədis buyurmuşdur. Bu 

hədis bütün müsəlmanlar arasında məşhur idi və bu hədisi böyük səhabələr 

nəql etmişdilər. Abuzəri qəbul etməyənlər görəsən hansı səbəbdən onu qəbul 

etmirdilər. Bəlkə Abuzərin sözləri o şəxslərin maddi mənfəətlərin ziddinə idi, 

ona görə belə edirdilər. Onlar Abuzərin sözlərini inkar etmək üçün  bəhanə 

axtarırdılar 

 

                                                 
1  “Ehticac Təbərəsi” , cild 1, səh 83. 

TƏQVALI VƏ PAK ŞƏXSİYYƏT 

Abuzər pəhrizkar və təqvalı bir şəxs idi. O, sadə yaşamaqda Peyğəmbər (s)-

ə itaət edirdi. Abuzər heç zaman sərvət toplamaq vəsvəsəsinin təsirinə 

düşmədi və heç bir amil onu düz yolundan döndərə bilmədi. Onun təqva və 

pəhrizkarlığı üçün Peyğəmbər (s)-in bu hədisi kifayətdir ki, o həzrət buyurub: 

“Hər kəs İsa ibni Məryəmin pəhrizkarlığını görmək istəyirsə, Abuzərin 

pəhrizkarlığına baxsın.”1 

Şübhəsiz, Abuzərin təqva və pəhrizkarlığı islam təlimlərinin sayəsində idi 

və əgər onun təbiəti, zatı vaxtında belə idisədə, Peyğəmbər (s)-in sözləri və 

yaşayış tərzi onun mənəvi təkamülündə böyük rol ayırmışdır. Abuzər özü 

Peyğəmbər (s) nəql edir ki, o Həzrət buyurdu: 

“Qiyamət günü sizlərdən mənə ən yaxın şəxslər, məndən sonra  dünya 

malına görə yolunu azmayan və mənim zamanımda olduqları kimi yaşayıb  

dünyalarını dəyişənlərdilər.”2 

 Peyğəmbər (s)-in vəfatından sonra “Rəbəzə” çölündə can verənə qədər 

Abuzərin yaşayış tərzi onun pəhrizkarlığının canlı şahidi idi. 

Osmanın xəlifəliyi zamanı saysız-hesabsız pul və sərvət, islam hökumətinə 

tərəf axırdı. Müsəlmanların maddi vəziyyəti həddən artıq yaxşılaşdı. 

Fəzilət, kamillik və digər cəhətlərdən Abuzərdən qat-qat aşağı olan 

dünyapərəst şəxslər bu illərdə hədsiz  var-dövlətə sahib oldular. Amma Abuzər 

belə şeylərə  ürək bağlamadı.   O Osmanın “beytül malı”3 öz qohum-

əqrəbasına bağışlamasını görəndə çox narahat olur və etiraz edirdi. 

Osman elə təsəvvür edirdi ki, pul verməklə Abuzərin ağzını yuma biləcək 

və onun etirazlarından canını qurtaracaq. Buna görə o iki qulu vasitə ilə 

Abuzər üçün iki yüz dinar pulu göndərib, bu pullarla öz çətinliklərini həll 

etməsini tapşırdı. Abuzər qullardan soruşdu: Osman başqa müsəlmanlara da 

bu qədər pul verir? 

Onlar dedilər: Xeyr 

Abuzər dedi: Məndə müsəlmanlardan biriyəm, əgər onların arasında bir şey 

bölüşdürülərsə mənə də bir pay düşər. Əgər belə olmazsa, mən heç kimdən 

heç bir şey qəbul etmərəm. 

Qullar dedilər: Xəlifə dedi bu pul mənim öz şəxsi büdcəmdəndir və 

halaldır.  

Abuzər cavab verdi: Mənim əsla bu pullara ehtiyacım yoxdur və indi mən 

ən ehtiyacsız şəxslərdən biriyəm. 

Onlar dedilər: Biz sənin evində dəyərli bir şey görmürük, hansı 

ehtiyacsızlıqdan danışırsan?  

                                                 
1  “Təbəqat ibni Sə`d” , cild 4  
2“Hilyətül övliya” cild 1, səh 162. 
3 Müsəlmanlara ayrılmış büdcə. 

Abuzər dedi: Neçə gündür bu parçanın altında iki arpa çörəyi vardır. Əgər 

acsam onlarla özümü doyduracağam. Mən belə yaşayışla kifayətlənməməklə 

bu dinarlara ehtiyacım yoxdur. Bu pulları Osmanın özünə qaytarın və deyin bu 

pullar mənə lazım deyil, aramızdakı məhkəmə qiyamət gününə qalsın, qoy 

Allah özü haqqa hökm versin.1 

O fövqəladə pəhrizkarlığının nəticəsində böyük ruha malik olmuşdur. Səhər 

çağı etdiyi duaların da Allah-taladan onu cəmiyyətdə olan alçaq şəxslərdən 

ehtiyacsız etməsini istəyirdi. 

Bir gün Allah vəhyini Peyğəmbər(s)ə gətirən mələk (Cəbrail) Dəheyi 

Kəlbi2 şəklində Peyğəmbər (s)-in hüzuruna gəlmişdi. Abuzərin onların yanına 

gəldi. 

Cəbrail soruşdu: bu şəxs kimdir? Peyğəmbər (s) buyurdu: Abuzərdir. 

Cəbaril dedi: O səmada yerdən daha tanınmış hesab olunur. Ondan səhər 

çağı hansı duanı oxuduğunu soruş. 

Abuzər Peyğəmbərin (s) cavabında yuxarıda qeyd etdiyimiz duanı oxudu.3 

Bir gün müsəlmanlardan biri Abuzəri köhnə libasda namaz qıldığını görüb 

soruşdu: Bu libasdan başqa libasın yoxdur? 

O dedi: Əgər olsaydı geyinərdim. 

O şəxs dedi: Neçə gün əvvəl səndə iki təzə libas gördüm. 

Abuzər: o libasları məndən çox ehtiyacı olan şəxsə verdim. 

O dedi: Allaha and olsun sən özün o libaslara ehtiyaclı idin. 

Abuzər dedi: Allah səni bağışlasın, dünya sənin gözündə böyükdür, bu 

əbanı mənim çiynimdə görürsən? Bundan başqa məclisə geyinib getməyə də 

əbam var, südünü sağıb istifadə etməyə də neçə keçim də var. Yükü və ev 

əşyalarımı daşımağa bir iki ulağım da var. Ev işlərini görməyə və yemək 

hazırlamağa evimdə qulluqçu da vardır. Bütün bunlarla belə Allah 

nemətlərimizdən nəyimiz yoxdur? 

Abuzər keçilərinin südünü sağanda əvvəl qonşulara və qonaqlara 

paylayırdı. Bəzən də bütün südləri onların arasında bölüşdürürdü, özünə heç 

nə qalmırdı.4 

 

DANIŞIQDA ŞÜCAƏT 

Abuzər söz deməkdə şücaətli idi və heç zaman  həqiqəti gizlətməzdi. O ruhi 

cəhətdən şücaətli və mübariz insan idi. Amma Peyğəmbər (s)-in sözləri və 

göstərişləri onu daha şücaətli və mübariz etmişdi. O islam Peyğəmbər(s)-dən 

yeddi göstəriş nəql etmişdir. Şübhəsiz bu göstərişlər onda haqsızlıqlarla 

                                                 
1“Rical kəşişi” , səh 30. 
2 “Dəheyi Kəlbi” Peyğmbər (s)-in səhabələrindən biri idi, çox zaman Cəbrail onun şəkilində 

Peyğmbər(s)in hüzuruna gəlirdi. 
3“ Qamusur rical” , cild 2-, səh 446. 
4 “Təbəqat ibni Səd”, cild 4, səh 235. 

mübarizə hisslərini gücləndrmişdi. O deyir: Peyğəmbər (s) mənə yeddi tövsiyə 

etmişdir. 

Kasıbları sev və onlardan uzaqlaşma. 

Həyatda özünü maddi vəziyyəti aşağı olanlarla müqayisə et, varlılarla 

müqayisə etmə. 

Heç zaman heç kəsin qarşısında özünü ehtiyaclı etmə. 

Qohumluq əlaqələrini pozma, qohumlar səninlə rabitələrini pozsalar da sən 

onlara yaxşılıq et. 

Haqq acı olsa da onu deməkdən çəkinmə. 

Allah yolunda iş görürsənsə heç kəsin səni qınamasından qorxma. 

“La hövla və la qüvvətə illa billah” zikrini çox de.1 

Abuzər haqqını deməkdə və üzgünsüzlüklərə etiraz etməkdə öz dostlarına 

belə göz yumurdu. O bəzi müsəlmanların böyük vəzifələrə yiyələnərək sərvət 

toplamalarını görəndə sakit dura bilmirdi. Belə şəxslər Abuzərlə dostluq 

əlaqəsi yaratmaq istəyəndə o onları özündən uzaqlaşdırırdı. 

Bir gün Əbu Musa Əşəri Abuzərlə rastlaşdı. Onun gözü Abuzərə düşən 

kimi uca səslə dedi: “Qardaşıma eşq olsun!” Abuzər onu özündən 

uzaqlaşdıraraq dedi: Mən sənin qardaşın deyiləm. Valilik vəzifəsi seçilənə 

qədər sənin qardaşın idim. 

O Əbu Hürəyrənin məhəbbətamiz hərəkətinin müqabilində də buna oxşar 

reaksiya vermişdi.2 

 

NAMƏRDLİKLƏ İNTİQAM ALMAQDANSA  

MƏRDLİKLƏ TƏKLİF İRƏLİ SÜRMƏK  

Yuxarıda qeyd etdiyimiz kimi Abuzər heç zaman haqqı və həqiqəti 

deməkdə heç kimi nəzərə almırdı. O haqqı açıq şəkildə bəyan edirdi. Osmanın 

xəlifəliyi zamanı bir şəxs ondan soruşdu: Xəlifə işçiləri vergiləri artırıblar. 

Artırılan miqdarı onlardan oğurlamaq düzgündürmü? 

Bu işi mərdlikdən bilməyən Abuzər dedi: Bu düzgün yol deyil, bu 

məsələnin çarəsi budur ki, mübarizəyə qalxıb öz hüququnuzu müdafiə edin və 

müəyyən miqdarda artıq vergi ödəməyin! 

Xəlifənin tərəfdarlarından olan bir qureyşli cavan da orda idi. O bu sözləri 

eşidəndə qəzəblənərək dedi: Məgər xəlifə sənə fətfa verməyi qadağan 

etməyibmi? 

Abuzər acıqla cavab verdi: Allaha and olsun əgər qılınc boynuma 

qoyularsa, bilsəm ki, damarlarım kəsilməzdən əvvəl Peyğəmbər (s)-dən 

                                                 
1 “Təbəqani ibni Sə`d” , cild 4, səh 229. 
2 “Təbəqat ibni Səd” , cild 4, səh 230. 

eşitdiyim sözü deyə bilərəm, o sözü deməkdən çəkinmərəm!1Şübhəsiz  

Abuzərin belə açıq danışması bəzi şəxslərə acıq gəlirdi və onun üçün 

çətinliklər yaradırdı. Amma Abuzər onu-bunu özünə cəlb etmək üçün haqqı 

deməkdən çəkinən şəxslərdən deyildi. 

O “Rəbəzə”də sürgündə olan zaman qəm-qüssə ilə açıq danışmasını və 

haqsızlıqlarla mübarizəsini yad edib dedi: “Mən o qədər “əmr be məruf” və 

“nəhy əzmünkər” etdimki (yəni yaxşılıqlara dəvət edib pisliklərdən 

çəkindirdim ki) haqqı müdafiə etdiyimə görə dostlar ətrafımdan dağılışdılar və 

heç bir dostum qalmadı.2 

 

XƏLİFƏ TƏŞKİLATI İLƏ MÜBARİZƏNİN ƏVVƏLİ. 

Əbu Bəkr və Ömərin hakimiyyəti zamanı cəmiyyətdə bir həddə qədər 

ədalət riayət olunur və hamıya məxsus olan büdcəni bölüşdürülməsində 

Peyğəmbər (s)-in qoyduğu üsula az-çox əməl olunurdu. Amma Osman iş 

başına gələndən sonra islam hökumətinin qanunlarını və ictimai ədaləti 

pozaraq hamıya aid olan büdcəni öz istəyi ilə ona-buna bağışlayırdı. 

Müharibə meydanlarında döyüşən islam cihadçıları qurbanlar verərək 

düşmənə qalib gəlir, qənimətlər əldə edib islam hakimiyyətinin mərkəzinə 

daşıyırdılar. Osman isə o qənimətləri heç bir haqq hesabsız öz qohumlarının 

və tərəfdarlarının arasında bölüşdürürdü və cəmiyyətdə təqva elm və fəzilət 

baxımından nümunə şəxsləri müxtəlif bəhanələrlə bu qənimətlərdən məhrum 

edirdi. Xəlifənin belə bol-bol hədiyyə verməsi və hesab kitabsız səxavətlilik 

göstərməsi o qədər islam məntiqindən uzaq idi ki, böyük səhabələrin qəzəbinə 

səbəb olmuş və tarixdə onun adına qara ləkə saldı. 

Belə ki bu vaxta kimi heç bir insaflı və qərəzsiz alim onu müdafiə etmək 

zillətini qəbul etmədi. Bəlkə islam tarixçiləri və təhqiqatçıları onun tərzi 

hərəkətlərini pisləmiş və onun əməllərinin islam və Peyğəmbər (s)-in üsulunun 

ziddinə olmasını hesab etmişlər. 

Osmanın islama zidd işlərindən biri də, onun beytül-maldan böyük 

miqdarda pulu öz əmisi Həkəm ibni Əbu Asa və onun oğlu Mərvana 

bağışlaması idi (Mərvan həm də xəlifənin kürəkəni idi). 

Əgər Həkəm ibni Əbu As və onun oğlu Mərvan imanlı və ləyaqətli şəxs 

olsaydılar xəlifənin bu işinə bir don geyindirmək olardı. Amma əsla belə 

deyildi, onlar ikisi də islam tarixində çox ləyaqətsiz insan kimi tanınmışlar və 

onların islam  Peyğmbər (s)-lə düşmənçilikləri heç kimə gizli deyil. 

 

                                                 
1 “Hilyətül övliya”, cild 1, səh 160.  
2 “Təbəqat ibni Sə`d”, cild 4, səh 236. 

HƏKƏM İBNİ ƏBU AS KİMDİR 

Peyğəmbər (s) Məkkədə öz təbliğ və dəvətini açıq şəkildə bəyan edən 

gündən Həkəm onun əleyhinə idi. O Peyğəmbər(s)in qatı düşmənləri olan Əbu 

Ləhəb, Əqəbət ibni Əbu Müit və Əbu Cəhllə birgə o həzrətin əleyhinə əlindən 

gələni edirdi.1 

Məşhur islam tarixçisi ibni Hişam yazır: İslam peyğəmbərinin 

qonşuluğunda yaşayan və onu narahat edib incidən şəxslər bunlardır: Əbu 

Ləhəb, Həkəm ibni Əbu As və Ütbət ibni Əbu Muit.2 

Tarixçi Bəlazəri yazır: Cahillik dövründə Həkəm ibni Əbu As Peyğəmbər 

(s)-lə qonşu idi, o islam dininin əvvəl günlərində o həzrəti həddən artıq narahat 

edirdi, o Peyğəmbər (s)-in ən ləyaqətsiz qonşusu idi. 

Həkəm Məkkənin fəthindən sonra zahiri baxımdan müsəlman oldu və 

Mədinəyə köçdü. Amma onun  imanı və əqidəsi zəif idi. 

Peyğəmbər (s) yol gedən zaman Həkəm həzrətin arxasınca gedir və o 

həzrətin gedişini yamsılayır, ağzını və burnunu müxtəlif hallara salaraq 

Peyğəmbər (s)-ə ehtiramsızlıq edirdi. 

Peyğəmbər (s) namaz qılanda Həkəm onun arxasında dayanaraq o həzrətin 

hərəkətlərini təkrar edirdi. 

Bütün bunlardan başqa o Peyğəmbər (s)-in şəxsi həyatına da burnunu 

soxurdu. Bir gün o həzrət  xanımlarının birinin otağında idi. Həkəm icazə 

almadan onların otağına daxil oldu. Peyğəmbər (s) əlində əsa otaqdan çıxaraq 

buyurdu:  Bir şəxs məni bu məlun kişinin əziyyətindən rahat edə bilərmi? 

Sonra buyurdu: Bu şəxs bu şəhərdə qalmamalıdır. Bu səbəbədən həzrət 

onların hər ikisini də (Həkəmi və onun oğlu Mərvan) Taifə sürgün etdi. 

Onların ikisidə Peyğəmbər (s) dünyadan gedənə qədər Taifdə idilər, həzrətin 

vəfatından sonra Osman Əbu Bəkrdən onların Mədinəyə qayıtmalarını xahiş 

etdi. Əbu Bəkr qəbul etmədi və dedi: Peyğəmbər (s)-in sürgün etdiyi şəxsi geri 

qaytara bilmərəm. 

Əbu Bəkrdən sonra Ömər xəlifə oldu. Osman bu xahişi ondan da etdi. 

Ömər də Əbu bəkr kimi rəd cavabı verdi. 

Osman özü hakimiyyətə çatandan sonra Həkəm və Mərvanı sürgündən 

qaytartdı. O bu barədə dedi: Mən onların barəsində Peyğəmbər (s)-lə söhbət 

etmişdim, o həzrət onların qayıtmasına icazə vermişdi. Amma əcəl ona fürsət 

vermədi.3 

Abdullah ibni Əmr ibni As deyir: Peyğmbər (s)-in hüzurunda idim, Həzrət 

buyurdu: İndi bir lənətə gəlmiş şəxs bu məclisə daxil olacaq. (Əbədullah 

deyir) mən bir neçə dəqiqə əvvəl Ömərin libaslarını geyinməsini gördüm, 

                                                 
1 “Təbəqat ibni Səd” cild 1, səh 186. 
2 “Sireyi ibni Hişam” cild 2, səh 57. 
3 “Ənsabul Əşraf “cild 5 səh 27, bu faktı digər sünni alimləri də nəql etmişlər, o cümlədən 

Əbu Əmr İstiab kitabının 1-ci cild, 316-cı səh. 

həyəcanlı idim. Ömər məclisə daxil olan vaxt Həkəm ibni Əbi As qapıdan 

içəri girdi.1 

Hakim deyir: İslam Peyğmbər (s) Həkəmə və onun övladlarına lənət 

göndərirdi.2 

Həkəm ibni Əbu Asın islam tarixində ləyaqətsiz keçmişi heç kəsə gizli 

deyildi. Onun keçmiş zamanlardan islam dini və Peyğəmbər (s)-lə 

düşmənçiliyi hamıya bəlli idi. Peyğmbər (s) onu lənətləmiş və islam 

hökümətinin mərkəzindən sürgün etmişdi. Bütün bunlara baxmayaraq Osman 

daim ona hörmətlə yanaşır və bəxşişini ondan əsirgəmirdi! 

 

MƏRVAN 
Həkəmin oğlu Mərvan da ləyaqətsizlikdə öz atasından geri qalmırdı. O da 

Peyğmbər (s)-in nifrətini qazanmış şəxslərdən biri idi və islam tarixində heç 

bir müsbət rola malik olmamışdı. 

Hakim öz Müstədrək kitabında belə yazır: Mədinədə hər körpə uşaq 

dünyaya gələndə o körpəni Peyğmbər (s)-in hüzuruna aparırdılar. Mərvan 

dünyaya gələn günü Peyğmbər (s)-in yanına apardılar. Həzrət buyurdu: Bu 

ləyaqətsiz oğlu ləyaqətsiz məlun oğlu məlundur.3 

Ayişə Mırvana deyirdi: Sən atanın belində olanda Peyğəmbər (s) atanı 

lənətləmişdi.4 

 

MÜSƏLMANLARA AİD OLAN BÜCCƏDƏN OSMANIN 

HƏDSİZ BƏXŞİŞLƏRİ 

Bu ata və balanın (Həkəm və Mərvanın) keçən illərdə nalayiq işlərinə 

baxmayaraq Osman Peyğmbər(s)in onlar barəsində verdiyi sürgün hökmünü 

nəinki pozmadı, hətta onları öz hakimiyyətinə yaxınlaşdırdı və onlara küllü 

miqdarda var dövlət əta etdi, onların bəzisini aşağıda gətiririk: 

1- Osman Yəmən qəbilələrindən olan “Qozaə” qəbiləsinin zəkatını Həkəmə 

bağışladı. Həkəm Taifdən Mədinəyə qayıdanda əynində cırıq libas var idi, 

onun üstü başı elə vəziyyətdə idi ki, hamının diqqətini özünə cəlb edirdi. O bu 

halda xəlifənin evinə daxil oldu, amma o evdən çölə çıxanda tamamilə 

dəyişmişdi, bahalı libas və papaq geyinmişdi.5 

Əbədullah ibni Yasər deyir: Osman Mədinə bazarında müsəlmanlara 

ayrılmış büdcənin xəzinədarını gördü, Həkəmə bir miqdar pul verməsini ona 

tapşırdı (Osman hər vaxt öz qohumlarına pul vermək istəyəndə onları 

                                                 
1 “İstiab” cild 1, səh 317  
2 “Müstədrək”, cild 4, səh 481. 
3 “Müsdərək Hakim” cild 4, səh 479. 
4 “əl-İsabe” , 1cild , səh 345. 
5 “Tarixi Yəqubi” , 2 cild , səh 154. 

xəzinədarın üstünə göndərirdi) xəzinədar pul verməkdən imtina etdi. Osman 

onun müqavimət etməsini görüb təkidlə dedi: Sən bizim xəzinədarımızsan. 

Hər vaxt sənə bir şey versək al və hər vaxt göstəriş verməsək sakit qal! 

Xəzinədar dedi: Yalan dedin, mən sənin və qohumlarının xəzinədarı 

deyiləm. Mən müsəlmanların xəzinədarıyam.  

Bu söz söhbətdən sonra cümə günü Osman cümə namazının xütbəsini 

oxuyan zaman xəzinədar xəzinənin açarlarını gətirərək uca səslə dedi: “Ey 

camaat! Osman güman edir mən onun və onun qohumlarının xəzinədarıyam. 

Hamınız bilin mən bu günə qədər siz müsəlmanların xəzinədarı idim, indi mən 

xəzinənizin açarlarını gətirmişəm. Bunu deyib açarları Osmana tərəf atdı. 

Osman açarları götürüb Zeyd ibni Sabitə verdi. 

Belazəri yazır: 

“Camaatın etirazına səbəb olan işlərdən biri də bu idi ki, Osman Həkəm 

ibni Əbu Ası “Qozaə” qəbiləsinin zəkatını yığmaq vəzifəsinə təyin etdi. 

Ümumilikdə bu qəbilənin zəkatı üç yüz min dirhəmdən artıq oldu. Osman bu 

pulun hamısını Həkəmə bağışladı.1 

Islam dünyasının digər sünnu alimləri bu faktı açıq şəkildə bəyan edərək 

yazırlar:Camaatı Osmanın əleyhinə qaldıran məsələlərdən biri bu idi ki, o 

Peyğmbər (s)-in sürgün etdiyi şəxsi Mədinəyə qaytardı və ona  yüz min 

dirhəm bağışladı.2 

2- Beş yüz min dinardan artıq olan Afrikada əldə edilmiş vəsaitin xümsünü 

(beşdən birini)Osman (qızı Ümmü Əbanın əri) Mərvana bağışladı3. 

Ibni Əsir yazır: Afrikada əldə edilmiş vəsaitin xümsünü(beşdən birini) 

Mədinəyə gətirdilər. Mərvan onu beş yüz min dinara aldı. Osman o pulu 

Mərvandan almadı.4 

Bundan başqa, Osman Misrin xümsünüdə Mərvana bağışladı. O Allahın 

əmrinə uyğun olaraq öz qohumlarına yaxşılıq etmək niyyəti ilə müsəlmanlara 

aid olan büccəni öz qohumları arasında bölüşdürürdü.5 

Bütün bunlar Osmanın Mərvana etdiyi bəxşişlərin kiçik bir nümunəsi idi. 

Bunlardan əlavə, o “Fədək” bağını da Mərvana bağışladı.6 Mərvandan sonra 

“Fədək” bağı irs olaraq onun övladlarının əlinə keçdi. 

Beləliklə İslam Peyğmbərindən qızına çatan bağı nə o həzrətin qızına irs 

olaraq verdilər və nə də bəxşiş kimi! Amma Osman onu Mərvana bağışladı və 

Mərvanın nəsli o bağı bir-birinin ardınca qəsb etdilər. Həqiqətdə yetmiş il 

                                                 
1Ənsabul əşraf”, cild 5 , səh 28. 
2 Ibni Qütəybənin “Əl maarif” kitabı (qədim çap) səh 64. 
3 Ibni Qütəybənin “Əl maarif”ı (qədim çap) səh 64. 
4 “Əlkamil fittarix”, cild 3,səh 38. 
5 “Nesabul Əşraf” cild 5, səh 64. 
6 İbni Qütəybənin “əl-Məarif “səh 64. 

keçəndən sonra Ömər ibni Əbdüləziz onu Fatimeyi Zəhra(s)-nın övladlarına 

qaytardı.1 

Osmanın sayəsində müsəlmanlara ayrılmış büccədən ürəkləri istəyən kimi 

bəhrələnən yalnız Həkəm və Mərvan deyildi. Osmanın digər qohum əqrəbası 

da müsəlmanlara aid olan bu büccəni soyub talayırdılar. 

3- Osman öz əmisi oğlu və kürəkəni Haris ibni Həkəmə yüz min dinar 

verdi2. (o Mərvanın qardaşı idi), bundan başqa o zəkat olaraq gətirilmiş 

dəvələrin hamısını Harisə verdi.3 Osman bunlarla kifayətlənmədi. O Mədinə 

bazarında Peyğmbər (s) tərəfindən müsəlmanlar üçün ayrılmış bir yeri Harisə 

hədiyyə etdi.4 

4- Osman müsəlmanlara ayrılmış büccədən yüz min dirhəm öz 

qohumlarından biri Səid ibni Asa verdi. Səid vaxtını eşy-işrətlə keçirən və içki 

düşkünü olan bir cavan idi. Onun keçən illərdə islam dininə bir xidməti 

olmamamışdı və atasını “Bədr” müharibəsində Əli (ə) öldürmüşdür. 

Deməli Səidin müsəlmanlara ayrılmış büccədən bu qədər pula sahib 

olmasının yalnız bir səbəbi var idi ki, o da xəlifə ilə qohumluq əlaqəsinin 

olması idi. 

Bu səbəbdən islamın böyük şəxsiyyətlərinin bir qrupu xəlifənin bu işinə 

etiraz etdilər. Xəlifə onlara belə cavab verdi: Səidin mənimlə qohumluq 

əlaqəsi vardır, mən ona bu yaxşılığı etməklə islamın qohumluq barədə 

tövsiyyəsinə əməl etdim. 

Osmanın bu uşaq aldadıcı sözlərinin əsassız olması hamıya aydındır. Çünki 

islamda qohumlara yaxşılıq və kömək etmək o vaxt bəyənilir ki, insan bu 

yaxşılıq və köməyi öz şəxsi pulu ilə etsin. Amma bu iş kasıblara, imkansızlara 

və dul qadınlara ayrılmış büccənin hesabına edilsə savabı yoxdur ki, heç bəlkə 

böyük günah hesab olunur. 

5- Osman dörd yüz min dirhəm pulu Adulah ibni Xalid ibni Əsidə verdi.5 

Yəqubi yazır: 

Osman öz qızını Adulah ibni Xalid ibni Əsidə verdi və “Bəsrə” şəhərinin 

xəzinədarına göstəriş verdi ki, ona müsəlmanlara ayrılmış büccədən altı yüz 

dirhəm pul versin.6 

6- Osman iki yüz min dirhəmi pulu Əbu Sufyana verdi. Islam tarixində 

onun nə qədər ləyaqətsiz olması heç kəsə gizli deyil.7 

 

                                                 
1 “Tarix Yəqubi”, cild 3 , səh 50. 
2 İbni Əbu Hədidin Nəhcül bəlağəyə yazdığı şərhi cild 1-, səh 199. 
3 Nisabul əşraf kitabı , cild 5, səh 28.  
4 Ibni Qətibənin  “əl-Məarif” səh 64. 
5 “əl-Əqdil fərid” ,cild 4 , səh 65. 
6 “Tarixi Yəqubi” cild 2,səh 157. 
7 İbni Əbil Hədidin “Şərhi Nəhcül bəlağə” kitabı, cild 1, səh 199. 

ƏLİ (Ə)-IN ƏDALƏTİNİN BƏZİ NÜMUNƏLƏRİ 

Əli (ə) qısa müddətli xəlifəliyi dövründə Osmanın əksinə olaraq 

müsəlmanlara ayrılmış büccəni bölərkən azacıq da olsa ədalətizliyə yol 

vermirdi. 

Heç kəsi səbəbsiz yerə başqasından üstün tutmurdu. Əgər müxtəlif 

məntəqələrdə göndərdiyi valilərdən o Həzrətə onların islam qanunlarını 

pozmaqları barədə xəbər çatysaydı onları cəzalandırırdı. 

Əmirəl-möminin (ə) Məkkə şəhərinin valisi Qəsəm ibni Abbasa yazdığı 

məktubunda belə yazdı: 

“Müsəlmanlara ayrılmış büccə nə miqdarda cəmləşibsə onu kimsəsizlırin 

arasında bölüşdür. Müvazib ol bu pullar imkansız şəxslərə verilsin. Nə qədər 

artıq qalsa bizə göndər, biz ovəsaiti burada olan kasıbların arasında 

bölüşdürək.”1 

Əli (ə) ümumi əmlakın öz həqiqi yerində xərclənməsi üçün çalışırdı, o 

heçzaman əzizlərinə səbəbsz yerə ümumi əmlakdan bir dinar belə götürməyə 

icazə vermirdi. 

Əmirəl-möminin (ə) -ın xəlifəliyi zamanı o həzrətin şilərindən biri olan 

Abdullah ibni Zəme imam (ə)-ın hüzuruna gələrək ümumi büccədən bir 

miqdar pul istədi. Əmirəl-möminin (ə) buyurdu: “Bu əmlak nə mənimdir, nə 

sənin. Bəlkə bütün müsəlmanlara məxsusdur. Bütün bunlar islam əsgərlərinin 

qılıncının hesabına ələ gəlmişdir. Əgər sən də islam cihadçıları ilə müharibədə 

iştirak etsən, sənə də onlara verilən miqdarda pay düşər. Əks təqdirdə onların 

əməyinin zəhməti digər şəxslərə verilməz.!2 

Əgər Osmanda Əli (ə) kimi rəftar etsəydi və müsəlmanlara aid olan əmlakı 

islam ölçülərinə əsaslanaraq bölüşdürsəydi, öldürülməzdi və islam 

cəmiyyətində qarışıqlıq və çətinliklər irəli gəlməzdi. 

Əli (ə)-ın xəlifəliyi zamanı bir gün İsfahandan bir miqdar sərvət gətirildi. 

Gətirilən şeylərin içində bir dənə çörək də var idi. Əli (ə) gətirilmiş əmlakı 

yeddi hissəyə böldü, o həzrət çörəyi də yeddi tikkə etdi və yeddi hissəyə 

bölünmüş hər payın üzərinə bir tikə cərəkdə qoydu. Sonra ən birinci şəxsin 

təyin edilib öz payını götürmək üçün püşk atdı.3 

Əmirəl-möminin (ə) quran məntiqinə əsaslanaraq heç vaxt ümumi əmlakı 

bölərkən insanların hansı millətdən, dəstədən, coğrafi mövqedən və ya 

qəbilədən olmalarını əsas tutmurdu. O həzrət milləti ərəb və qeyri ərəb 

olanlara eyni miqdarda pay verirdi. 

Bir gün Əmirəl-möminin (ə)-ın hüzuruna iki qadın gəldi. Onlardan biri ərəb 

digəri başqa soydan idi və neçə il əvvəl kənizlikdən azad olmuşdu. Bu iki 

qadının hər ikisi kömək istəyirdilər. Imam (ə) onların hər birinə eyni miqdarda 

                                                 
1 “Nəhcül bəlağə” (Sübhi Saleh çapı), məktub 67, səh 457. 
2 “Nəhcül bəlağə” (Sübni Saleh çapı), məktub 67,səh457. 
3“ Sünən Beyhəqi”, cild 6, səh 348. 

buğda və qırx dirhəm nəğd pul verilməsini tapşırdı. Ərəb olmayan qadın öz 

payını alıb getdi, amma milliyətcə ərəb olan qadın etiraz edərək dedi: Niyə 

görə məni o qadınla eyni səviyyədə hesab etdin, bir halda ki, mən ondan 

millətcə üstünəm. 

Əli (ə) buyurdu: Quranda İsmayıl Peyğəmbərin övladları ilə onların kəniz 

olmuş İshaq peyğəmbərin övladları arasında fərq qoyulmamışdı.1 

 

HƏDSİZ HÜDUDSUZ SƏRVƏTLƏR 

Osman nəinki müsəlmanlara ayrılmış büccəni öz qohumlarına heç hesab 

kitab olmadan paylayırdı, bəlkə də o, (sayı hər zaman çox olan) 

dünyapərəstlərə halal  olmayan yollarla sərvət toplamağa şərait yaratmışdır. 

Burada bir neçə nümunəni qeyd edirik: 

1- Xəlifənin özü öz xəlifəliyi zamanında böyük sərvətli şəxslərdən idi. O öz 

xəzinəsində saxladığı yüz əlli min dinardan və bir milyon dirhəmdən əlavə, 

yüz min dinardan artıq dəyərdə əkin sahəsinə malik idi. 

Eləcə də, onun saysız hesabsız dəvə, inək və qoyunu var idi. 

2- Əbdürrəhman ibni Ovf (Osmanın tərəfdarlarından biri idi)o, Osmanın 

hakimiyyəti zamanı dünyasını dəyişdi və özündən sonra küllü miqdarda var-

dövlət qoyub getdi. Əbdürrəhman ibni Ovfun sərvəti o qədər çox idi ki, onun 

qızıl kisələrini bölüşdürmək üçün xəlifənin qarşısına düzəndə, kisələrin o 

tərəfində xəlifə görünmürdü. Onun sərvətinin səkkizdə birini dörd həyat 

yoldaşının arasında bölüşdürdülər, hər birinə səksən min dinar verildi. 

3- Zeyd ibni Sabitin var-dövləti heyranedici idi. Onun ölümündən sonra 

qızıllarını balta ilə bölüb vərəsələrinin arasında bölüşdürdülər. 

4- Qızılla doldurulmuş yüz inək dərisi Təlhənin əmlakının bir hissəsini 

təşkil edirdi. Osman Misirlilərin və digər müsəlmanların mühasirəsinə düşən 

günü Təlhədən gileylənərək dedi:” Mən ona qızılla dolu neçə inək dərisi  

verdim, indi mənim etdiyim yaxşılıqların qarşısında məni öldürmək istəyir.2” 

Bütün bunlar xəlifənin müsəlmanlara ayrılmış büccəni yersiz olaraq ona-

buna bağışlamasının kiçik bir nümunəsi idi. Onların hamısını burada qeyd 

etsək söz çox uzanar. 

Burada hörmətli oxucuların diqqətini Əli (ə) məşhur xütbəsinin (Şiqşiqiyyə 

xütbəsinin) bəzi hissələrinə cəlb etməyi məqsədə uyğun bildik. O Həzrət bu 

xütbədə buyurur:” Sonda 3-cü şəxs (Osman) hakimiyyəti ələ aldı. Onun 

yeməkdən və ayaqyoluna getməkdən başqa işi yox idi. O təkbaşına 

müsəlmanlara ayrılmış əmlakı talan etmirdi, bəlkə “Bəni Üməyyə”dən olan 

qohumları da onunla əlbir olub bahar otunu otlayan dəvə kimi ümumi əmlakı 

                                                 
1 “Sünən Beyhəqi”, cild 6, səh 348.  
2 Mərhum Əllameyi Əmini bu sərvətlərin siyahısını tarixi mənbələrə əsaslanaraq “əl Qədir” 

kitabı, cild 8, 293- ci  səhifəsində bəyan etmişdir. 

ələ keçirirdilər. Bu işlər Osmanın vəziyyətini çətinləşdirirdi və insanların 

hüququnu tapdalamaq onu əldən saldı və ömrünə son qoydu.” 

Osmanın bu tərz hərəkətləri Əmirəl-möminin (ə) xəlifəliyə çatandan sonra 

o həzrət üçün çətinliklər yaranmasına səbəb oldu. Çünki Osmanın zamanında 

sərvət toplayanlar Əli (ə)-ın ədalətli höküməti dövründə öz mənfəətlərini 

təhlükədə gördülər və məsum imama qarşı çıxaraq ədalətin icra olmasına 

mane oldular. Əmirəl-möminin (ə) Osmanın öz qohumlarına bağışladığı 

torpaq sahələrini və digər əmlakı nəzərdə tutaraq dedi: “Osmanın , 

müsəlmanlara ayrılmış  büccədən hər kimə hər nə veribsə, geri 

qaytartdıracağam.1 

 

SƏRVƏT TOPLAYANLARA XƏBƏRDARLIQ 

Əbuzərin dövrün xəlifəsi ilə mübarizəyə qalxmasının səbəbi verilən 

izahlardan məlum oldu. Əbuzər Peyğəmbər (s)-lə bağladığı əhdə və islamın 

onun boynuna qoyduğu haqq və ədaləti müdafiə etmək vəzifəsinə görə 

xəlifənin etdiyi haqsızlıqların qarşısında durdu və onun nalayiq işlərinə 

etirazını bildirdi. Əbuzər xəlifənin bəxşişlərinin sayəsində sərvət toplayanları 

cəhənnəm əzabı ilə qorxudurdu. O hara getsə, yolda, bazarda, məsciddə qızıl-

gümüş toplayanları açıq şəkildə pisləyən bu ayəni oxuyurdu: 

“Qızıl-gümüş yığıb onu Allah yolunda xərcləməyənləri şiddətli bir əzabla 

mücdələ!” Bu ayəni oxumaqla Osman hakimiyyətinə və onun tərəfdarlarına 

şiddətli zərbə dəyir və onların hamısı cəhənnəm əhli kimi tanıtdırılırdı. 

Osman Əbuzərin etiraz yönlü sözlərindən narahat olaraq ona xəbər 

göndərdi ki, belə işlərindən əl çəksin. Əbuzər onun cavabında bu sözləri dedi: 

“Məgər Osman mənə quran oxumağı qadağan edir? Əgər Osmanı 

qəzəbləndirməklə Allahın razılığını qazanıramsa, bu onu razı etməklə Allahın 

qəzəbinə düçar olmaqdan yaxşıdır.” 

Belə açıq danışmaq Əbuzərin ədalətsizliklə mübarizədə möhkəm imana və 

dönməz iradəyə malik olmasının əlaməti idi. O, belə xüsusiyyətləri ilə 

hakimiyyətə sübut etdi ki, öz etirazından əl çəkən deyil. Bu səbəbdən 

hakimiyyət Əbuzərin əleyhinə plan çəkdi, amma bu planı icra etməzdən əvvəl 

aşağıda bəyan edəcəyimiz hadisələr baş verdi. Beləki, bu hadisələr Əbuzərlə 

Osmanın münasibətlərini daha da pisləşdirdi. 

1 – Məsləhəti nəzərə alaraq fətva vermək. Bir gün Osman Əbuzərin olduğu 

bir məclisdə Kə`bul Əhbara üz tutaraq soruşdu:” Xəlifə müsəlmanlara ayrılmış 

büccədən borc pul götürüb, sonra onu yerinə qaytara bilərmi?” 

Kə`b cavab verdi: Eybi yoxdur! 

                                                 
1 İbni Əbil Hədidin yazdığı “Şərhi nəhcülbəlağə” kitabı, cild 1, səh 269. 

Xəlifənin hədəfindən xəbərdar olan Əbuzər bilirdi ki, o bu yolla 

müsəlmanlara ayrılmış əmlakdan borc adı ilə hər cürə istifadə etmək 

fikrindədir. O həddən artıq narahat oldu və Kə`bə üz tutaraq dedi: 

“Ey yəhudi balası! Dinimizin hökmünü sən bizə öyrədirsən?” 1 

 

KƏBÜL ƏHBAR 

Mümkündür islam tarixi ilə tanışlığı olmayanlar üçün bu sual irəli gələ 

bilsin ki,  Kə`bül Əhbar kimdir və onun hakimiyyətdə rolu nə idi? 

Bu suala cavab vermək üçün bir qədər geri qayıtmalı və yəhudilərin islamın 

əleyhinə apardıqları mübarizələrin tarixini vərəqləmək lazımdır. 

Yəhudilər islamın hərbi qüdrətinin qarşısında məğlubiyyətə uğradıqdan 

sonra  başqa yolla islama zərbə vurmaq1 qərarına gəldilər. Onlar islam 

libasında bir qrup yəhudi alimini islam təlimləri və bir sıra əsassız xuravatla 

cəmiyyətə daxil etdilər. Onlar bu yolla islama böyük zərbə endirdilər. 

Bədbəxtlikdən o zamankı hökümətin zəifliyinə görə düşmən müvəffəqiyyət 

qazandı, beləliklə bir qrup yəhudi alim müsəlmanların arasına girərək xurafatı 

dini həqiqətlər adı ilə cəmiyyətdə yaydı. 

Təəssüf olsun ki, islamın bəzi hədis alimləri və tarixçiləri onların sözlərini 

araşdırmadan və təhlil etmədən öz təfsir və tarix kitablarında qeyd etməkləri 

ilə,  həqiqətləri dərk etməyi gələcək nəsillər üçün çətinləşdirirlər. 

Kə`bül Əhbar da, belə  bir şəxslərdən idi. Onun işi islam cildinə girərək 

dinin həqiqətlərini dəyişdirməklə müsəlmanlara daxildən zərbə vurmaq idi. O 

öz rolunu yaxşı oynadı, aldadıcı hərəkətləri ilə müsəlmanların qəlbində özünə 

yer açdı, özünü fiqh və hədis alimi kimi təqdim etdi. Hətta iş o yerə qədər 

çatmışdır ki, Kə`bül Əhbar üçüncü xəlifə olan Osmanın gözündə böyük fəqih 

və görkəmli alim kimi cilvələnmişdir. Osman islam hökümətinin vəzifələri 

barədə məsələləri də Kə`bül Əhbardan soruşurdu. 

Amma Əbuzər kimi ayıq müsəlmanlara Kəb kimi şəxslərin kimliyi gizli 

deyildi. Elə bu səbəbdən Kə`bül Əhbar yuxarıda bəyan etdiyimiz məclisdə 

Osmanın meylinə uyğun olaraq fətva verəndə Əbuzər açıq şəkildə ona etiraz 

edərək dedi:”. Ey yəhudi balası, dinimizin hökmünü bizə öyrədəcəksən.” 

Aydındır ki, Kə`bi özünə fiqh alimi seçmiş xəlifənin hüzurunda Kə`bə 

etiraz etmək xəlifənin özünə etiraz etmək demək idi. Elə buna görə də, bu 

hadisədən sonra Osmanla Əbuzərin rabitəsi daha da pisləşdi. 

2 - Həqiqətlərin saxtalaşdırılması. 

Xəlifə yenə də Kə`b və Əbuzər olan məclisdə sual soruşaraq dedi: 

Əgər bir şəxs öz malının zəkatını veribsə, aya onun malında başqaları üçün 

yenə haqq vardırmı? 

Kə`b xəlifənin məqsədini bilmədən açıq şəkildə cavab verərək dedi: Xeyr! 

                                                 
1 “əd-Dərəcaturrəfiə” ,səh 242. 

Sonra xəlifə ikinci sualı soruşdu: 

Məgər nə eybi var ki, müsəlmanlara ayrılmış büdcənin bir miqdarını 

götürüb öz işçilərimə verim və bir miqdarını da sizə verim? 

Kə`b tez dedi: Heç  bir eybi yoxdur! 

 Bu dəfə də Əbuzər əsəbiləşdi, əlindəki əsanı Kə`bin sinəsinə dirəyərək 

dedi: Ey yəhudi balası, yalan danışdın! Hansı cürətlə bizim dinimizin hökmləri 

barədə danışırsan? 

Sonra o, bu ayəni oxudu: 

“Yaxşı əməl sahibi (Allaha) məhəbbəti yolunda (və ya mal-dövləti çox 

sevməsinə baxmayaraq) malını (kasıb) qohum əqrəbalarına, yetimlərə, 

yoxsullara (pulu qurtarıb yolda qalan) müsafirlərə ... sərf edən namaz qılıb 

zəkat verənlərdir ...” 1 

Bu ayə açıq şəkildə bəyan edir ki, ayənin axırlarında gəlmiş zəkat 

hökmündən əlavə sərvətli şəxslərin boynunda digər vəzifələr də vardır, bu 

vəzifələr barədə ayənin əvvəl hissəsində söz açılmışdır.2 

Bu sözlər Osmanı həddən artıq qəzəbləndirdi, çünki onun özü və 

hakimiyyətini idarə edənlər müsəlmanların ümumi əmlakından özləri üçün 

saysız hesabsız sərvət toplamışdırlar. 

Osmanın bu sualı verməkdə məqsədi başda Əbuzər olmaqla, etiraz 

edənlərin ağzını bağlamaq idi, o istəyirdi belə sərvət toplamağln islama zidd 

olmamasını hamıya sübut etsin. 

Əbuzər bildirdi ki, sualı bəyan etməklə Osman haram yolla yığdığı əmlakı 

şəri baxımdan təsdiqlətdirmək və öz əməllərini şəriətə uyğun göstərmək 

istəyir. 

Osman hakimiyyətinin həqiqətinə agah olan Əbuzər sanki bilirdi ki, əgər bu 

quruluş davam etsə, gələcəkdə bütün bu sərvətlər haqq və həqiqətlə mübarizə 

yolunda istifadə ediləcək və ədalətin icrası və haqq hakimiyyətin 

möhkəmlənməsi üçün bir maneə törədəcəkdir.   

 Gələcəkdə baş verən hadisələr  isə Əbuzərin  uzaq görənliyini təsdiqlədi. 

Çünki Əmirəl-möminin (ə)-ın ədalətli hakimiyyəti ilə mübarizədən başqa 

mənası olmayan “Cəməl” və “Siffeyn” müharibələrində düşmən bu yolla 

toplanmış sərvətlərin hesabına təmin olundu. Aişənin səfərinin xərcini 

Osmanın xəlifəliyi dövründə püllaşmış “Bəni Üməyyə”lilər verdilər. Saxta 

hədis quraşdıranların və sonralar əməvi hakimiyyətində işə düzələn yalançı və 

muzdur hədis ravilərinin hüquqları islam cihadçılarının qanı bahasına 

toplanmış bu sərvətlərdən təmin olunurdu. 

Bəli sanki gələcəkdə bütün bu hadisələri müşahidə edən Əbuzər islam 

qanunlarının ziddinə olan bütün bu xəzinələri aradan aparmaq üçün yuxarıda 

                                                 
1 “Bəqərə” surəsi, ayə 177. 
2 “Murucuzzəhəb” ,cild 2, səh 349. 

bəyan etdiyimiz quran ayəsinə istinad edir və bu yolla islama etinasızlıq 

edənlərlə mübarizə edirdi. 

Unutmaq olmaz ki, Əbuzər yuxarıda bəyan etdiyimiz ayəyə istinad edərək 

sərvətli şəxslərin zəkatdan əlavə digər vergiləridə ödəməyə borclu olmalarını 

sübut etmək istəyirdi. 

 

ŞAMA SÜRGÜN 

Bütün bu hadisələr Əbuzərin sürgün olmasına şərait yaratdı, çünki o 

zamanın höküməti Mədinədə Əbuzər kimi şəxsin olmasına dözə bilmirdi, bu 

səbəbdən onu Şam şəhərinə sürgün etdilər. 

Əbuzər Şam şəhərinə daxil olanda, orada vəziyyətin Mədinədəki kimi 

olduğunu gördü. Müaviyə burada xəlifəliyə hazırlaşır, “Rum” imperatorunun 

nümayəndələrinin “Şama” gedib-gəlməsini bəhanə edərək özü üçün təm-

təraqlı saray düzəltdirmişdi. Onun uca mərtəbəli yaşıl rəngli sarayını tikərkən , 

yüzlərlə fəhlə həlak olmuşdu. 

 Ədalətsizliyin və müsəlmanlara ayrılmış əmlaka xəyanətin qarşısında 

heç zaman sakit durmayan Əbuzər, bu dəfə Müaviyənin fəsad törədən 

hakimiyyətinə qarşı mübarizəyə başladı. 

O müsəlmanların ümumi əmlakından tikilmiş möhtəşəm Müaviyə sarayını 

görəndə qəzəblənərək Müaviyəyə dedi: 

“Əgər bu saray müsəlmanlara ayrılmış büdcədən tikilibsə, müsəlmanlara 

xəyanətdir və əgər öz pulundan tikilibsə israfdır”. 

 Peyğəmbər (s)-in bu şücaətli səhabəsi bununla kifayətlənmədi, o 

Osman tərəfindən təyin olunmuş Müaviyə hakimiyyətini tənqid edərək 

deyirdi: 

“Mən burada gördüyüm nalayiq işləri heç zaman müsəlmanlar arasında 

görməmişəm, bu əməllər quran hökümlərinin və Peyğəmbər (s)-in hərəkət 

tərzinin ziddinədir. Burada hökm sürən hakimiyyətdə haqq aradan getmiş və 

nahaqq dirçəlmişdir. Düz danışanlar təkzib olunmuş və bəzi şəxslər heç bir 

səbəb olmadan müsəlmanlarin əmlakını mənimsəmişlər, yaxşı və layiqli 

şəxslər isə hər şeydən məhrum qalmışlar”. 

Əbuzərin bu şıddətli sözləri Peyğəmbər (s)-ın və Əli (ə)-ın sözlərinə 

oxşayırdı. Peyğəmbər(s)-ın və Əli(ə)-ın  böyük şagirdinin dilindən çıxan bu 

sözlər Müaviyə üçün çox təhlükəli idi. O Əbuzərin sözlərinin nə qədər təsirə 

malik olmasını gözəl bilirdi, bu səbədən pul gücünə Əbuzəri sakitləşdirmək 

fikrinə düşdü. Müaviyə  Əbuzər üçün üç yüzdinar pul göndərdi. 

Onun məqsədindən agah olan Əbuzər göndərdiyi şəxsə belə dedi: 

“Əgər bu pul müsəlmanlara ayrılmış büdcədən mənim payıma düşən 

puldursa onu qəbul edərəm, çünki bu il mənim haqqım olan bu pulu 

kəsmişdiniz. Amma əgər hədiyyə olaraq gətirmisinizsə ona ehtiyacım 

yoxdur.”  Sonra o, pulları geri qaytardı. 

ŞAMDA APARILAN MÜBARİZƏNİN ZİRVƏSİ 

Əbuzər ədalətsizlik və fəsad törədənlərlə mübarizədə məxsus bir üsuldan 

istifadə edirdi. Bu üsulla o, camaatı Müaviyəyə qarşı qaldırırdı. Misal üçün 

bəzən o, sübh namazını “Şam” şəhərinin darvazasında qılıb, karvanlar 

müsəlmanlara ayrılmış əmlakı şəhərə gətirəndə deyirdi: 

“Bu karvan özü ilə odla dolu yük gətirib, insanları yaxşılıqlara dəvət edib, 

pisliklərdən çəkindirən, amma özü öz dediklərinə əməl etməyən şəxslərə Allah 

lə`nət etsin”. 

O bəzi vaxtlar Müaviyə hökümətinin sarayı qarşısında durub uca səslə onun 

əleyhinə şüar verirdi. 

Müaviyə tərəfindən “Qinnəsirin”ə1 hakim göndərilmiş Culam deyir: Bir 

gün bəzi məlumatları Müaviyəyə vermək üçün onun sarayına getmişdim. 

Qəfildən uca bir səs eşidildi: “Bu karvan özü ilə odla dolu yük gətirib, 

insanları yaxşılıqlara dəvət edib pisliklərdən çəkindirən, amma özü öz 

dediklərinə əməl etməyən şəxslərə Allah lə`nət etsin”! 

Bu an Müaviyənin rənginin dəyişməsini gördüm, o mənə baxaraq dedi:” Bu 

uca səslə danışan şəxsi tanıyırsan ?” 

Dedim: Xeyr. 

Müəviyə dedi: “O, Cöndəb ibni Cunadeyi Qəffaridir. Belə qışqıraraq şüar 

vermək onun gündəlik işlərindəndir. Sonra o öz işçilərinə Əbuzəri saraya 

gətirilməsini tapşırdı. Çox çəkmədən Əbuzəri çəkə-çəkə Müaviyənin qarşısına 

gətirdilər. Bu zaman Müaviyə tam qəzəbli bir halda dedi: 

“Ey Allahın və Peyğəmbərin düşməni! Hər gün mənim əleyhimə şüar 

verirsən, əgər Osmandan icazəsiz Peyğəmbər səhabələrindən birini öldürə 

bilsəydim o şəxs sən olardın. Amma sənin etdiyin işlər  barədə xəlifəyə 

məlumat verib, ondan göstəriş alacağam.” 

Culam deyir: Mən Əbuzərlə görüşmək arzusunda idim, çünki o bizim 

(Qəffar) qəbiləmizdən idi, onun üzünə diqqətlə baxdım. Onun buğdayı rəngli 

az tüklü üzü var idi, beli bir qədər bükülmüşdü, Müaviyənin əsgərlərinin 

əlində əsir olmağına baxmayaraq azacıqda olsa belə ona ehtiram göstərmədi. 

O Müaviyənin cavabında belə dedi: 

“Mən Allahın və Peyğəmbərin düşməni deyiləm, bəlkə sən və atan Əbu 

Süfyan  Allahın və Peyğəmbərin düşmənlərisiniz. Siz öz kafirliyinizi gizlədib 

və zahirdə özünüzü islamçı kimi qələmə verirsiniz. Şəxsən sən neçə dəfə 

Peyğəmbər (s) tərəfindən lə`nətlənmisən. O Həzrət sənə neçə dəfə nifrin 

oxumuşdur ki, heç vaxt yeməkdən doymayasan!” 

Mən Peyğəmbər(s)-dan sənin hökumətin barədə eşitdim ki, buyurdu: 

                                                 
1 İsam məntəqələrinin birinin adı. 



106 

 

“Hər zaman islam ümmətinin müqəddaratı hülqumu geniş, yeməkdən 

doymayan bir şəxsin əlinə düşsə, müsəlmanlar ondan özlərini qorusunlar!” 

Əbuzər bu sözləri ilə həssas nöqtəyə zərbə endirdi və Müaviyənin mənfur 

hökumətinin Peyğəmbər (s)-in dilindən ifşa etdi. Bu hədis məhşur hədislərdən 

olduğu üçün Müaviyə onu inkar edə bilməzdi, çarəsiz qaıb dedi: 

Peyğəmbərdən nəql olunmuş bu hədis başqa şəxs barəsindədir. Amma Əbuzər 

cavab verdi: 

Səhv edirsən, bu hədisdə məqsəd sənsən, mən Peyğəmbər (s)-dən səni bu 

sözlərlə nifrin etdiyini eşitmişdim, o həzrət buyurmuşdur ki,: 

“İlahi, ona öz lə`nətini göndər və onun tamahla dolu gözlərini qara torpaqla 

doydur”1. Sonra Əbuzər əlavə etdi: 

Mən Peyğəmbər (s)-dən sənin axirət aləmindəki vəziyyətin barədə eşitdim 

ki, o həzrət buyurdu: “Müaviyə cəhənnəm odunda yanacaq” 

Əbuzər bu hədisi deməklə Müaviyəni rüsvay etdi, amma o digər zülmkar 

şəxslər kimi öz məğlubiyyətini zahirdə bildirmədi, Əbuzərin sözlərini saxta 

gülüşlərlə müşayət etdi və özünü soyuqqanlı apararaq Əbuzəri həbs etmək 

üçün göstəriş verdi. 

 

ƏBUZƏR MƏDİNƏ YOLUNDA 

Yuxarıda qeyd etdiyimiz kimi, Müaviyə Əbuzərin Şamda etdiyi təbliğin 

təsirini çox gözəl bilirdi. O, yaxşı bilirdi ki, əgər Əbuzər ona qarşı təbliğini 

davam etdirsə çox çəkməz bir qrup onun əleyhinə qalxacaqlar və etiraz 

dalğaları hökümətin mərkəzi Mədinəyə çatacaqdır. 

İbni Bətal deyir: “Müaviyənin qoşununda olanlar artıq yavaş-yavaş 

Əbuzərin sözlərindən təsirlənib ona tərəf meyllənirdilər, bu baxımdan 

Müaviyə Əbuzərin Şamda qalmasından çox qorxurdu.” 

Digər tərəfdən də Peyğəmbər (s)-in böyük səhabələrinin arasında 

özünəməxsus şəxsiyyəti olan Əbuzər kimi şəxsi həbsdə saxlamağında 

cəmiyyət arasında pis təsiri ola bilərdi. Bütün bunlara görə o, Osmana məktub 

yazdı, məktubda Əbuzərin Şamda olmasını Şamlıların Osman hakimiyyətinə 

qarşı yürüş etmələri ilə nəticələnəcəyini vurğuladı. O öz məktubunda bu 

sözləri yazırdı: 

“Çox saylı camaat Əbuzərin ətrafına toplaşıblar, mən qorxuram o, camaatı 

sənin əleyhinə qaldıra və əgər bu məntəqənin camaatına ehtiyacın varsa 

Əbuzəri dərhal buradan xaric et.” 

Osman məktubun cavabında yazdı:” Əbuzəri vəhşi və ram olmayan bir 

dəvə ilə Mədinəyə göndər. Müaviyə tələsik xəlifənin əmrini yerinə yetirdi. O 

qəlbində Əbuzərə olan kininə görə onu acınacaqlı bir vəziyyətdə Mədinəyə 

göndərdi.” 

                                                 
  ”اللهم العنه و لا تشبعه الا با لتراب“ 1

Məsudi yazır: 

“Müaviyə Əbuzəri taxta güvəcli dəvəyə mindirdi və beş nəfər sərt 

xasiyyətli şəxsə tapşırdı ki, onu Mədinəyə aparsınlar. O zalimlər dəvəni elə 

sürətlə qovurdular ki, dəvə quş kimi havada uçurdu. Iş o yerə çatdı ki, Əbuzər 

Mədinəyə çatanda budların əti tamamilə tökülmüşdü və yol boyu o qədər 

əzab-əziyyətə düçar qalmışdır ki, az qala dünyasını dəyişə.”1 

 

Peyğəmbər (s)-in mənfur əməvi hökuməti barədə qabaqcadan 

buyurduğu sözləri. 

Bəli Əbuzəri böyük əzab-əziyyətdən sonra yaralı vəziyyətdə Osman olan 

məclisə gətirdilər. Xəlifənin gözü Əbuzərə düşəndə quranın hökmünün açıq-

aşkar  əksinə olaraq onu təhqiramiz adla çağırdı, quran bir müsəlmanı belə 

təhqir etməyi haram byurmuşdur. O Əbuzərə baxaraq dedi: “Ey Cünəydəb” 

(yəni ey kiçik Cöndəb) gözlərimiz səni görməkdən aydın olmasın.” 

Əbuzər şücaətlə cavab verdi: 

Mənim adım Cünəydəb deyil, Cöndəbdir. Peyğəmbər (s) mənə Abdullah 

adı vermişdir, mən Peyğəmbərin mənə qoyduğu bu adı daha çox sevirəm. 

Osman dedi: Eşitmişəm mənim dalımca danışmısan və demisən guya 

mənim əqidəm belədir: “Allah gücsüz və fəqihdir və biz sərvətliyik.” mən nə 

vaxt belə söz demişəm? 

Əbuzər dedi: Əgər sənin belə məntiqin olmasaydı, Allaha məxsus əmlakı 

zalimcəsinə bir neçə nəfərin arasında bölüşdürməzdin və bir qrupu hər şeydən 

məhrum və digər qrupu isə sərvətli etməzdin. Mən Peyğəmbər (s)-dən eşitdim 

ki, buyurdu: Asın övladları otuza çatanda onlar Allaha məxsus əmlakı özləri 

üçün sipər hesab edib  bir-birlərinə ötürəcəklər. Allah bəndələrini özlərinə qul 

edib, Allahın dinini və kitabını dəyişdirəcəklər.” 

Xəlifə bu sözləri eşidəndə çox narahat oldu və özünü günahsız göstərmək 

üçün orada olanlara müraciət edərək dedi: Peyğəmbər (s)-dən belə bir hədis 

eşitmisiniz? Hamı dedi: xeyr. 

Xəlifə dedi: Ey Əbuzər vay olsun sənə! Peyğəmbərin adına yalandan hədis 

qoşursan? Sonra dedi: Əbuzərin himayəçisi Əlidir, onu gətirin, neçə dəqiqədən 

sonra Əli(ə) məclisə daxil oldu, xəlifə Əbuzərə dedi: “Bayaq dediyin hədisi 

təkrar et.” Əbuzər hədisi təkrar etdi, Osman Əmirəl-möminin (ə)-dan soruşdu: 

Peyğəmbər (s)-dən belə bir hədis eşitmisən? Əli(ə) buyurdu: Mən belə 

hədis eşitməmişəm, amma Əbuzər düz danışan şəxsdir.  

Osman dedi: “Onun düz danışan olmasını hardan bilirsən?” 

Əli(ə) dedi: Çünki Peyğəmbər (s)-dən eşitmişəm ki, o həzrət buyurub: 

“Səmanın altında və yer üzündə Əbuzərdən düz danışan şəxs yoxdur.” 

Bu zaman məclisdə olanlar Əli(ə)-ın şücaətlə cavab verməsindən 

təsirlənərək hamılıqla dedilər:” Bizdə bu hədisi Peyğəmbər (s)-dən eşitmişik!” 

                                                 
1 “Murucuz zəhəb” , cild 2, səh 349. 

Bu vaxt Əbuzərin qaşqabaqlı üzü gülümsündü və o dedi: 

“Heç zaman təsəvvür etməzdim  ki, hədis qoşan şəxs kimi ittiham olunam.” 

Osman o məclisdə As övladları barədə deyilən hədisi inkar etsə də, onun 

inkar etməsi həqiqət üzərindən pərdə çəkə bilməzdi, çünki indi o zamandan 

neçə əsr keçdikdən sonra sözü gedən hədisi sünnü və şiə alimləri öz 

kitablarında nəql etmişlər. 

 

MÜSƏLMANLARA AYRILMIŞ ƏMLAKIN HESABINA 

SƏRVƏTLİ OLMAĞIN ACISI. 

Bəli, Əbuzərin “Şam”a sürgünü və oradan əzab-əziyyətlə geri qaytarılması 

zərrə qədər də mübarizə əhval-ruhiyyəsini azaltmadı. O, yenə əvvəlki 

cəmiyyətlə ədalətsizliyə və müsəlmanların ümumi əmlakının qanunsuz 

mənimsəyənlərə qarşı mübarizəsini davam etdirir və bu yolda azacıq da olsa 

güzəştə getmirdi. 

Bu səbəbdən, Əbuzər mədinəyə qayıtdığı ilk günlərdə Osmanla bir 

məclisdə olan zaman, təzə dünyasını dəyişmiş Əbdürrəhman sərvətini 

vərəsələri arasında bölüşdürmək üçün xəlifənin hüzuruna gətirdilər, ondan o 

qədər sərvət qalmışdı ki, qızıl və gümüş kisələrini Osmanın qarşısına düzəndə, 

kisələr hündür divar kimi yuxarı qalxdı və Osmanla kisələri o tərəfində 

durmüş şəxsin arasında fasilə yaratdı! 

Osman Əbdürrəhmanın ölümündən təəssüfləndiyini bildirərək dedi: 

“Onun axirətinin xeyirli olmasına ümüdüm var, çünki o qonaqpərvər bir 

şəxs idi və yoxsulların halına yanırdı.” 

Xəlifənin sözlərini istisnasız olaraq təsdiqləyən Kə`bul Əhbar bu dəfə də 

xəlifənin sözlərini təsdiqlədi. 

Bu səhnə Əbuzəri narahat etdi, Şamdan Mədinəyə qədər çəkdiyi əzab -

əziyyətin nəticəsində düçar olduğu xəstəliyinə baxmayaraq ayağa qalxıb 

əsasını Kə`bin başına vuraraq dedi: 

“Ey yəhudi balası! Özündən sonra bu qədər sərvət qoyub gedən şəxsin 

barəsində deyirsən, Allah ona dünya və axirət xeyri əta etmişdir?! 

Sonra o əlavə etdi; mən Peyğəmbər(s)-dən eşitdim ki, o həzrət buyurdu : 

“Özümdən sonra zərrə qədərdə sərvət qoymaq istəmirəm.” 

 

ƏBUZƏRİN RUHİYYƏSİNİN YOXLANILMASI. 

Osman Əbuzərdə dəyişiklik olub-olmamasını yoxlamaq üçün, onu öz 

hüzuruna gətizdirdi. Əbuzər məclisə daxil olan kimi ona üz tutaraq dedi: 

“Sən camaatı mənə qarşı qaldırırsan və mənim işlərimin pozulmasını 

istəyirsən.” 

Əbuzər dedi:” Mən səni və dostun Müaviyəni nəsihət etdim, amma siz 

mənim sözlərimə qulaq asmaq əvəzinə hiyləgərliyə əl atırsınız.” 

Osman dedi:” Yalan deyirsən, sən cəmiyyətdə qarışıqlıq yaratmaq 

istəyirsən. Sən “Şam” camaatını mənə qarşı qiyam etməyə çağırırsan.” 

Burada Əbuzər özünün bitərəf və qərəzsiz olmasını sübut etmək üçün, haqq 

tərəfdarı olması bildirən tarixi sözünü dedi: 

“Əbu Bəkr və Ömərin yolu ilə getsən heç kəs sənə etiraz etməz.” O bu sözü 

ilə demək istəyirdi ki, mən səbəbsiz yerə cəmiyyətdə söz-söhbət yaradan şəxs 

deyiləm, əgər belə olsaydım Əbubəkr və Ömərində xəlifəliyi zamanı onlarla 

müxalifətçilik edərdim. Çünki sizin üçünüzündə xəlifəliyinizin əsası bir 

şeydir. Amma sən haqqsızlıqda və ədalətsizlikdə həddini aşdığına görə, mən 

səninlə mübarizəyə qalxmağı özümə vəzifə bildim. Əgər sən də iki xəlifə kimi 

olsan səninlə müxalifətçilik etməyəcəyəm. Osman Əbuzərin bu tənqidli 

sözlərindən hiddətləndi və narahatlıq keçirərək dedi:  

“Bu işlərin sənə dəxli yoxdur.” 

Əbuzər cavab verdi: 

“Yaxşlıqlara dəvət edib ,pisliklərdən çəkindirmək mənim vəzifəmdir.” 

Əbuzərlə qarşı-qarşıya gəlməkdən aciz qalan Osman məclis əhlinə üz 

tutaraq dedi: “Siz bilən mən bu qoca ilə necə rəftar edim, ona şallaq vurum, 

zindana salım, öldürüm yoxsa islam ölkəsindən sürgün edim? Çünki o 

müsəlmanlar arasında ixtilaf toxumu səpir.”  

Bu zaman məclisdə iştirak edən Əli(ə) Əbuzərə mehribançılıq göstərərək, 

ağıllı və məntiqli yol göstərib buyurdu: 

“Mənim nəzərim , Fironun tayfasında olan mömin  bir şəxsin həzrət Musa 

barədə dediyi nəzər kimidir. O, demişdir: “Əgər o yalan danışan olsa yalanı 

özünə qayıdacaq və əgər düz danışandırsa onun dediklərinə əməl edin, əgər 

belə etməsəniz onun dediyi xətərlərə düçar olacaqsınız!1” 
Əmirəl-möminin (ə) bu ilahi sözləri hamını təsirləndirdi və bir daha 

Osmanın Əbuzər üçün qurduğu hiylə planını ləğv etdi. 

Osman Əli(ə)-ın buyurduğu sözlərdən çox narahat oldu və onunla Əmirəl-

möminin (ə) arasında ciddi mübahisə oldu. Amma hər halda Osman o 

məclisdən öz xeyrinə istifadə edə bilmədi. Onun son sözü yalnız bu oldu ki, 

heç kəsin Əbuzəri dindirməyə haqqı yoxdur!2 

                                       RƏBƏZƏYƏ  SÜRGÜN 

Osman yenə də Əbuzəri  bəlkə yumşalda bilər deyə, öz hüzuruna gətizdirdi, 

amma bu dəfə də fikirləşdiyi  baş tutmadı. Çünki Əbuzər onu görən kimi dedi: 

 “Aya görmədin Peyğəmbər (s) Əbu Bəkr və Ömər insanlarla necə 

rəftar edirdilər. Aya sənin hakimiyyət tərzin onlarınkı kimidirmi?  

Sən mənimlə zülümkarcasına rəftar edirsən və mənə əzab əziyyət 

verirsən!”n 

                                                 
1 “Tafir” surəsi, ayə 28. 
2 “əd-Dərəcatürrəfiə”, səh 245. 

Əbuzərin bu sözləri onun öz yolundan nə qədər dönməz olduğunu bildirdi. 

Osman artıq onu yola gətirməkdən ümidini kəsdi və Əbuzəri sürgün etməkdə 

əzmini daha da möhkəmlətdi. Bu səbəbdən o, heç nədən çəkinmədən dedi: 

“Mədinədən getməlisən.” 

Əbuzər dedi: “Məndə səndən bezmişəm və səninlə bir şəhərdə yaşamaq 

istəmirəm, amma hara gedim?” 

Osman: “Hara istəyirsən get.” 

Əbuzər: “ Şama qayıdım?  Çünki ora islam düşmənləri ilə cihad etmək 

məkanıdır.”  

Osman: “Mən səni Şamdan gətizdirmişdim ki, oranı xarab etməyəsən, indi 

səni necə ora qaytarım?” 

Əbuzər: “İraqa gedim?” 

Osman: “Xeyr əgər İraqa getsən hakimiyyətə etiraz  edən qrupla 

birləşəcəksən.” 

Əbuzər: “Misrə gedim?” 

Osman: “Xeyr.” 

Əbuzər:” Bəs hara gedim?” 

Osman: “Gərək çöllükdə yaşayasan (belə olarsa insanlarla rabitən kəsilər və 

onların düşüncəsini dəyişə bilməzsən)” 

Əbuzər:” Aya çöl həyatından islam hökumətinin mərkəzinə səfər etdikdən 

sonra yenə çöl həyatına qayıdım?” 

Osman: “Bəli!” 

Əbuzər: “Onda “ Nəğd” çölünə gedirəm.” 

Osman: “Xeyr, gərək Mədinənin ən uzaq nöqtəsi olan “Rəbəzə” çölünə 

gedib orada yaşayasan və oradan heç yerə getməyəsən.1 “ 

Əbuzər “Rəbəzə” sözünün eşidən kimi dedi: Allahu Əkbər!  Peyğəmbər (s) 

düz buyurmuşdur, o Həzrət mənim bütün müqəddəratımı əvvəlcədən mənə 

demişdir. 

Osman:” O sənə həyatın barədə nə xəbər vermişdir?” 

Əbuzər: “Mənə xəbər vermişdir ki, səni Məkkə və Mədinədə yaşamağa 

qoymayacaqlar, sonda “Rəbəzə”də dünyadan gedəcəksən.”2 

Burada sual meydana çıxır, görəsən ilahi bir şəxsin və Peyğəmbər (s)-in 

yolunda cihad edən bir insanın  əcri budur ki, onu hər şeydən məhrum 

etsinlər? Hətta “Nəğd” çölündə də yaşamağa qoymasınlar? Aya islam məntiqi 

sadəcə olaraq xəlifə ilə yaxşı münasibətdə olmaq səbəbindən pulpərəstlərinə 

və yaramazlara müsəlmanlara ayrılmış büdcəyə yiyələnərək hər cür ehtirama 

malik olmalarına icazə verirmi? Bir halda ki, Peyğəmbərin həqiqi səhabəsi 

çölə sürgün ola ? Görəsən Əbuzərin haqq deməkdən və ədalətsizliklə 

mübarizədən başqa nə günahı var idi? 

                                                 
1 Ibni Əbil hədidin “Şərhi Nəhcül Bəlağə” kitabı cild 8, səh 260.  
2 “Murucuz zəhəb” ,cild, 2 , səh 350. 

ƏBUZƏRİN “BƏNİ HAŞİM” TƏRƏFİNDƏN YOLA 

SALINMASI. 

Bəli Əbuzərin sürgün hökmü qəti oldu və xəlifə onu “Rəbəzə”yə aparmaq 

üçün məmurlar təyin etdi. 

Osman xalq yürüşünün qarşısını almaq üçün, əmr verdi ki,  heç kəs 

Əbuzərlə danışmasın və onu yola salmasın. Əbuzər yola düşməyə hazırlaşdı, 

camaat xəlifənin onları cəzalandırmasından və həbs etməsindən qorxub onu 

yola salmağa gəlmədilər. Amma “Bəni Haşim” tayfasından və Əbuzərə 

məhəbbəti olanların bəzisi yəni Əmirəl-möminin (ə) , Həsən (ə) , Hüseyn (ə), 

Əqil və Əmmar xəlifənin göstərişinə etinasızlıq edərək Əbuzəri yola salmağa 

gəldilər. 

Bu zaman Həsən ibni Əli (ə) Əbuzərlə söhbət etməyə başladı , (Xəlifənin 

kürəkəni məsləhətçi vəziri olan) Mərvan onların söhbətinə mane olmaq istədi, 

Əbuzər xəlifənin göstərişi ilə Mərvanın nəzarəti altında olmalı idi. O, Həsən 

ibni Əli (ə)-a dedi: “Ey Həsən bəsdir qurtar, məgər bilmirsən xəlifə Əbuzərlə 

söhbət etməyi qadağan etmişdir?”  

 

ƏMİRƏL-MÖMİNİN (Ə)-IN BUYURDUĞU SÖZLƏR. 

Əmirəl-möminin (ə) Mərvanın belə rəftarından çox narahat oldu, onun 

üstünə açığlanaraq əlindəki şallağı başına vuraraq  buyurdu: Geri çəkil, Allah 

səni cəhənnəm odunda yandırsın! Sonra buyurdu: 

“Ey Əbuzər! Sən xəlifə ilə Allaha xatir müxalifətçilik etdin, pəs o Allaha 

ki, ona görə qəzəbləndin və müxalifətçilik etdin ümid bağla. 

Onlar sənin dediyin sözlərdən öz dinlərinin xətərə düşməsindən 

qorxmadılar, amma sən onların sənin dininə zərər vurmalarından qorxurdun, 

onların dünyalarını özlərinə tapşır və öz dinini onların şərindən uzaq et. 

Onlar, çəkindirdiyin dünya malına nə qədərdə ehtiyaclıdırlarsa,  sənsə 

onların səni məhrum etdikləri şeylərdən bir o qədər ehtiyacsızsan. 

Qiyamət günü kimin qalib və kimin ziyankar olduğu  məlum olacaq. Əgər 

yerlər və göylər bir Allah bəndəsinin üzünə bağlansa , amma bəndə təqva və 

pəhrizkarlıq yolundan dönməsə, Allah taala onun üçün nicat yolu 

qərarlaşdıracaq və bağlı qapıları onun üzünə açacaq.1 

Yalnız haqqla birgə  ol nahaqdan çəkin. Hər vaxt sən onların dünyasını 

qəbul etsəydin və onlarla həmkarlıq etsəydin səni sevəcəkdilər və əgər dünya 

malından özün üçün götürsəydin sənə aman verəcəkdirlər. 

 

                                                 
1 Həzrəti Əlinin bu kalamında “Təlaq” surəsi 5-6-cı ayələrə işarə olunmuşdur. “Kim Allahdan 

qorxsa, Allah onun işini asan edər”. 

ƏQİLİN SÖZLƏRİ 

Sonra Əmirəl-möminin (ə) Əbuzəri yola salan digər şəxslərə buyurdu: Öz 

əminizlə vidalaşın və Əqilə buyurdu: Öz qardaşınla vidalaş! Bu zaman Əqil 

irəli çıxaraq dedi:  

“Ey Əbuzər! Bu son dəqiqələrdə sənə nə deyə bilərəm? Sən özün bilirsən 

ki, biz səni çox istəyirik. Səndə bizi çox istəyirsən! 

Allah hökmünə qarşı çıxmaqdan çəkin, pərhizkarlıq nicat tapmağa səbəb 

olar, çətinliklərdə səbirli və dözümlü ol, çünki səbrli olmaq ruhun əzəmətli 

olmasının əlamətidir. 

Bilki səbri və hədəf uğrunda dözümlülüyü çətin hesab etmək bir növ 

gücsüzlük və acizlikdir. Nicat tapmağın və çətinliklərin təxirə düşməsindən 

yorulmaq ümüdsüzlük deməkdir, deməli heç zaman ümüdsüz olma.” 

 

HƏSƏN İBNİ ƏLİ (Ə)-IN SÖZLƏRİ. 

Sonra Həsən ibni Əli (ə) sözü ələ alaraq kiçik müqəddimədən sonra dedi:  

“Gördün ki bu insanlar səninlə necə rəftar etdilər, dünyanın əbədi 

olmamasını yad edərək onu boşla və dünyanın çətinliklərinə axirət aləminin 

savabına görə döz, Peyğəmbər (s)-lə səndən razı olan vəziyyətdə görüşmək 

istəyirsənsə səbrli ol! 

 

HÜSEYN İBNİ ƏLİ (Ə)İ-N SÖZLƏRİ 

Sonra Hüseyn ibni Əli (ə) sözə başlayaraq buyurdu:  

“Əmican! Allah- Taala bu vəziyyəti dəyişə bilər, Allah hər gün bir işin və 

hadisənin mənbəyidir, bunlar dünyaya bağlılıqlarına görə səni narahat etdilər 

və bu şəhərdə yaşamağa qoymadılar. Amma sən öz dinini sevdiyinə görə 

onları günahdan çəkindirirdin. Onlar sənin çəkindirdiyin dünya malına nə 

qədər də bağlıdırlar. Bir halda ki, sən onların sənə məhrum etdikləri şeylərdən 

ehtiyacsızsan. 

Allahdan səbr və qələbə istə, hərislikdən və narahatçılığı bəyan etməkdən 

Allaha pənah apar, çünki səbr və dözüm  dinin bir hissəsi və böyüklük 

əlamətidir. Nə hərislik ruzunu tezləşdirir və nə narahatçılığı bəyan etmək 

ölümü təxirə salır. 

 

ƏMMARIN DEDİYİ SÖZLƏR. 

Bu zaman həddən artıq əsəbləşmiş Əmmar belə dedi: “Sənin ürəyinə qorxu 

salanları Allah qorxutsun, Allaha and olsun əgər sən onların işləri ilə özünü 

uyğunlaşdırsaydın əmniyyətdə olacaqdın, əgər onların əməllərini tərifləsəydin 

səni sevəcəkdilər. Camaatın sənin əleyhinə olmaqlarının səbəbi dünyaya 

bağlılıqları, ölümdən qorxmaqları və hakimiyyətdə olanlara meyilli 

olmalarındadır. Bunlar öz dinlərini xəlifə məmurlarına bağışlamışlar, onlar da 

öz dünya mallarından bunlara verdilər. Hər iki qrup dünya və axirətdə 

ziyankardılar, budur aşkar ziyan. 

Bu zaman qocalıb əldən düşmüş Əbuzər ağlayaraq dedi: 

“Allah rəhməti Peyğəmbər(s)-in əhli beytinə olsun! Sizi görəndə 

Peyğəmbər(s)-i xatırladım, mənim Mədinədə sizdən başqa, qəmimə və 

sevincimə şərik olanım yoxdur. 

Mənim Hecazda yaşamağım Osmana və Şamda yaşamağım Müaviyəyə 

dözülməz oldu. Osman məni təkcə Mədinədə qalmaqdan məhrum etmədi,  o 

məni Misirdə ya Bəsrədə qalmağada qoymadı. Misirin hakimi onun qardaşı və 

Bəsrənin valisi  onun xalası oğlu idi.1 Çünki, Osman qorxurdu mən camaatı  

bu iki nəfərin əleyhinə qaldırım. O məni elə bir yerə göndərdi ki orada 

Allahdan başqa heç kəs mənə yar və müdafiəçi yoxdur və mən Allahdan başqa 

heç bir munis istəmirəm və Allahın vücudu ilə heç zaman heç kəsdən qorxum 

yoxdur2 

 

OSMANIN REYAKSİYASI. 

Digər tərəfdən Mərvan Osmanın yanına qayıdaraq Əli (ə)-la onun arasında 

baş verənlər və Əbuzəri yola salanlar barədə ona məlumat verdi və Əli (ə)-dan 

şikayət etdi. Osman Əmirəl-möminin (ə)-ın onun əmrinə etinasızlıq 

etməsindən narahat oldu və dedi: 

“Ey müsəlmanlar! Əli mənimlə müxalifətçilik edir, o mənim nümayəndəmi 

öz məmuriyyərini yerinə yetirməsinə mane olmuşdur. Allaha and olsun mən 

Əlini bu əməlinə görə cəzalandıracağam. 

Əmirəl-möminin (ə) Əbuzəri yola salandan qayıdanda o həzrəti 

qarşılayaraq dedilər:  xəlifə sizin əlinizdən qəzəblənmişdir. Həzrət buyurdu: 

“Eybi yoxdur, xəlifənin qəzəblənməsi ağzına yüyən bağlanmış atın 

qəzəblənməsi kimidir, yorulana qədər dişləri ilə yüyənini çeyniyir. Yəni onun 

qəzəbinin mənə təsiri olmayacaq, o özünü incitməkdən başqa heç bir nəticə 

əldə etməyəcək.” 

Əli (ə) Osmanla rastlaşanda, Osman dedi: 

“Cürətin mənə qarşı çoxalıb və mənim nümayəndəmin öz vəzifəsini yerinə 

yetirməsinə mane olmusan.” 

Əli (ə):” O istəyirdi Əbuzəri yola salmağıma mane olsun və mən onu geri 

çəkdim, amma mən sənin əleyhinə heç bir söz demədim.” Osman: “Mən 

Mərvana göstəriş vermişdim ki, heç kəsi Əbuzəri yola salmağa qoymasın. “Əli 

                                                 
1 Abdullah ibni Səid Əbu Sərh Osmanın süd qardaşı Misirin hakimi idi və Abdullah ibni Amir 

“Bəsrənin” valisi  onun xalası oğlu idi. 
2 İbni Əbil Hədidin “Şərhi Nəhcülbəlağə “ kitabı, cild 8, səh 252. 

(ə):” Məgər sənin göstərişlərin haqqın və Allahın əmrinin ziddinə olmuş olsa  

belə biz sənə itaət etməyə məcburuqmu? Allaha and olsun biz heç zaman belə 

etməyəcəyik.” 

Osman:” Mərvanın qan bahasını ver, niyə ona nalayiq sözlər dedin, o da 

sənə nalayiq sözlər deyəcək və atına şallaq vuracaq.” 

Əli (ə):” Mənim atım onun ixtiyarındadır, amma əgər mənim özümə artıq 

əskik söz desə, mən də səni pisləyəcəm və sözlərimdə yalan olmayacaq.” 

Osman:” Əgər sən ona nalayiq sözlər demisənsə niyə o sənə bu sözlərdən 

deyə bilməsin, Allaha and olsun sən mənim nəzərimdə Mərvadan yaxşı 

deyilsən.” 

Əli (ə) bu sözü eşidəndə çox narahat oldu və buyurdu:” Mənimlə belə 

danışırsan və məni Mərvanla müqayisə edirsən? Allaha and olsun mənim 

fəzilətim səndən çoxdur, atam atandan anam anandan daha fəzilətlidir. 

Mən öz oxumu yaydan çəkdim, sən də özünü hazırla!” 

Osman qəzəbləndi və rəngi qızardı, amma əlindən heç bir iş gəlmədi, çarəsi 

hər yerdən kəsilib qalxıb evinə getdi, Əli (ə) da məclisi tərk etdi. “Bəni 

Haşim” tayfasından olanlar, “Mühacir” və “Ənsar” müsəlmanları Əli (ə)-ın 

tərəfini tutdular. 

Sabahı gün Osman Əli (ə)-dan camaata şikayət etdi və dedi:” Əli məndə 

eyb tutur və mənə qarşı olanları müdafiə edir. “Sonra bir qrup müsəlmanın 

vasitəçiliyi ilə xəlifə ilə Əli (ə)-ın qarşıdurması azaldı. Əli (ə) buyurdu:” Mən 

Əbuzəri yola salmaqla yalnız onun haqqını yerinə yetirmək istəyirdim.1” 

 

ZALİMCƏSİNƏ EDİLƏN MÜQAYİSƏ. 

Xəlifənin Əli (ə)-la mübahisəsi zamanı o Həzrətə etdiyi ehtiramsızlıq 

bağışlanmazdır. O öz kürəkəni olan Mərvanı Əli (ə)-la eyni səviyyədə hesab 

etdi və onların arasında heç bir fərq qoymadı! 

Şübhəsiz o belə müqayisə edərkən qohumluq hissləri ona qalib olmuşdur. 

Əgər belə olmasaydı Əli (ə)-mı Mərvanla necə müqayisə etmək olardı 

Mərvanın fəzilət və üstünlüklərini nə qədər çox nəzərdə tutsaqda, yenə 

xəlifənin onu Əli (ə)-la  müqayisə etməsi düzgün deyil. 

Quran-kərimin “Mübahilə” ayəsində Peyğəmbər (s)-in nəfsi adlandırılan 

Əmirəl-möminin (ə) kimi şəxsiyyəti,  lənətləmiş “Bəni Ümməyə” ağacının 

meyvəsi ilə necə müqayisə etmək olar?! 

Keçən səhifələrdə qeyd etdiyimiz kimi Mərvan və onun atası islam dininin 

qədim düşmənlərindəndir. Onlar Peyğəmbər(s)lə müxalifətçilik etməkdə heç 

nəyi əsirgəməmişdilər. Iş o yerə çatmışdı ki, Peyğəmbər (s) onların ikisinidə 

“Taif”ə sürgün etdi və Osmanın xəlifəliyinə qədər onlar orada qaldılar. 

                                                 
1 “Murucuz zəhəb” , cild 2, səh 350. 

Mərvan yalnız Peyğəmbər (s)-lə müxalifətçilik etmirdi bəlkə Əli (ə)-ın 

xəlifəlik dövründə də o həzrətin əleyhinə çıxırdı. “Cəməl” müharibəsində o 

Təlhə və Zübeyrə qoşularaq Əmirəl-möminin (ə)-ın qoşunu ilə döyüşürdü. 

Əmirəl-möminin (ə)-ın qoşununun döyüşçüləri onu əsir tutaraq o Həzrətin 

hüzuruna gətirdilər, Mərvan Həsən (ə) və Hüseyn (ə)-dan xahiş etdi ki Əmirəl-

möminin (ə)-dan onun bağışlanmasını istəsinlər. 

Əmirəl-möminin (ə) oğlanlarının şəfaəti ilə Mərvanı azad etdi. Bəziləri Əli 

(ə)-a dedilər: “Ya Əmirəl-möminin! Bundan sonra Mərvan sənə beyət 

edəcək?” 

Həzrət buyurdu: “Məgər o Osmanın qətlindən sonra mənimlə beyət 

etmədimi? Mənim onun beyətinə ehtiyacım yoxdur.O yəhudi sifət və hiyləgər 

bir şəxsdir, əgər o bu gün mənimlə beyət etsədə sabah hansısa səbəbdən öz 

beytini pozacaq.” 

Sonra o Həzrət buyurdu: “O az bir zaman hakimiyyətdə olacaq, o dörd qoç 

atsıdır (yəni güclü və təhlükəlidir). Islam ümməti onun övladlarının 

cinayətlərindən qara günlər görəcəklər.1” 

Islam tarixində Mərvanın bu qara keçmişini nəzərə almaqla qəbul etmək 

olmaz ki, Osman onu Əli (ə)-la eyni səviyyədə hesab edə və deyə:” Sən 

mənim nəzərimdə Mərvandan fəzilətli deyilsən!” 

 

TARİXİ CİNAYƏT 

Osmanın xəlifə olarkən islamın ziddinə etdiyi əməlləri hamıya aydındır. 

Peyğəmbər (s)-in böyük səhabələri onun belə əməllərinə etiraz edirdilər. 

Amma neçə əsr keçəndən sonra bəzi muzdur tarixçilər və hədis alimləri 

Peyğəmbər (s)-in böyük səhabəsi olan Əbuzərin Osman tərəfindən sürgün 

olunmasını ört-basdır etmək üçün əsassız və yalan sözləri öz kitablarında qeyd 

etmişdilər. 

Xoşbəxtlikdən bu sözlər o qədər məntiqsiz və əsassızdır ki, bütün bunların 

yalan olması heç bir məlumatlı və insaflı şəxsə gizli deyildi. 

Amma haqq naminə olaraq,  Əbuzərin ağrılı-acılı tərcümeyi halının axır 

hissəsində bəzi məqamlara toxunmağı lazımlı bildik. 

 

BUXARİNİİN TÖHMƏTİ 

Islam tarixində ilk dəfə sünnü dünyasının böyük hədis alimi Muhəmməd 

ibni İsmayıl Buxari Osmanı müdafiə edərək öz “Səhihi Buxari” kitabında 

Əbuzərin Müaviyə ilə yalnız “kənz” ayəsi barədə ixtilafının olmasını bildirmiş 

və onun Osmanla zərrə qədər də ixtilafının olmamasını göstərməyə 

                                                 
1 Əbduhun “Şərhi nəhcülbəlağə” kitabı, səh 128, Əli (ə) dörd qoç deməklə Mərvanın dörd 

cinayətkar oğlunu (Əbdülməliki, Əbdül Əzizi, Bəşiri və Muhəmmədi) nəzərdə tutmuşdur. 

çalışmışdır. Buxarinin yazdığına görə Əbuzər cəmiyyətdə ona qarşı fikir 

yarandığına görə özü öz istəyi ilə Mədinəni tərk edib “Rəbəzə”də yaşamağa 

üstünlük verib. Indi Buxarinin bu barədə yazdıqlarına diqqət yetirək: 

“Zeyd ibni Vəhəb deyir: 

Mən “Rəbəzə”də Əbuzərlə görüşdüm və ona dedim: Niyə burada 

yaşayırsan? 

Əbuzər dedi: “Şam” şəhərində idim, Müaviyə ilə quranın “Qızıl-gümüş 

yığıb onu Allah yolunda xərcləməyənləri şiddətli bir əzabla müjdələ” ayəsi 

barədə fikir ayrılığımız yarandı. O bu ayənin yalnız kitab əhli1 barədə 

olduğunu iddia edirdi, mən isə bu ayənin həm müsəlmanlara, həm də  kitab 

əhli barədə nazil olmasını deyirdim. Müaviyə məndən xəlifəyə şikayət etdi, 

xəlifə məni Mədinəyə gətizdirdi. Mən Mədinəyə çatan kimi camaat mənim 

əleyhimə çıxdılar, bütün baş verənləri Osmana danışdım o dedi: özünü 

etirazlardan qorumaq üçün Mədinədən başqa bir yerə gedə bilərsən. Bu 

səbəbdən burada yaşamağa üstünlük verdim. Əgər burada Həbəşəli bir qulu 

mənim üstümdə nəzarətçi seçsələr çox həvəslə onun sözlərindən itaət 

edərəm.”2 

Buxari bu əfsanəni bəyan etməklə həqiqəti gizlətməyə çalışıb və sürgünlə 

nəticələnən Əbuzər və Osman hakimiyyəti arasında olan böyük ziddiyəti başqa 

cürə göstərmək istəyib. Amma xoşbəxtlikdən keçən səhifələrdə geniş şəkildə 

gətirdiyimiz faktlar həqiqəti aydın etmiş və bu barədə azacıq da olsa qarışıq 

məsələ qalmamışdır.  

Bundan əlavə əgər Buxarinin dediyini qəbul edib Əbuzərin “Rəbəzə”yə öz 

ixtiyarı ilə getməsini fərz etsək, bəs onun “Şam”a getməyini necə izah edək? 

Aya onun “Şam”a getməsi də öz ixtiyarı ilə olmuşdur, yoxsa xəlifə onu 

“Rəbəzə”dən qabaq “Şam”a sürgün etmişdi? 

Digər bir fakta nəzər yetirək, hicrətin 30-cu ilində Osman quranı bir yerə 

cəmləşdirdi3 və “Kufə”, “Bəsrə” və “Şam” kimi böyük şəhərlərə bu qurandan 

bir nüsxə göndərtdirdi və xəbərdarlıq etdi ki, qiraətdə və ləhcədə müxtəliflik 

olmaması üçün gərək bütün  quran qariləri bu quranın üzündən oxusunlar. 

Elə  o zaman ilk dəfə olaraq “Tövbə” surəsinin 34-cü ayəsi barədə xəlifə ilə 

Übəy ibni Kəb arasında şiddətli qarşıdurma yarandı. Hətta iş o yerə çatdı ki, 

Übəy öz sözünün düzgünlüyünü sübut etmək üçün qılıncına əl atdı və qılınc 

gücünə Osmanı özünə tabe etdi. 

Burada sual meydana çıxır necə olur ki, Osmanla Übəy arasında olan 

şiddətli qarşıdurmadan sonra heç bir hadisə baş vermədi, amma Müaviyə ilə 

Əbuzərin fikir ayrılığı onun “Şam”dan Mədinəyə çağırılmasına, sonra isə 

Mədinədən “Rəbəzə”yə köçməsi ilə nəticələndi?! 

 

                                                 
1 Kitab əhli məsihilərə, yəhudilərə və digər ilahi dinlərə inananlər deyilir. 
2 “Səhih buxari”, cild 1, bab zəkat, səh 107, (Misir çapı) 
3 “Kamili ibni Əsir”, cild 3, səh 56. 

BELAZƏRİNİN TÖHMƏTİ 

Məşhur tarixçi olan Belazəri öz “Ənsabül Əşraf” kitabında (5-ci, cild 52-

56-ci səhifələr) Əbuzərlə Osman arasında olan qarşıdurmanın həqiqətlərini 

bəyan etsədə sonda bir əfsanəvi hadisəni də nəql etməklə əsl həqiqəti 

dəyişdirmişdir. 

O Bəşir ibni Huşəb adlı bir şəxsdən nəql edir ki Osmandan eşitdim ki, 

deyirdi: 

“Rəbəzə çölündən keçirdim, orada çadırda yaşayan ağ saqqallı bir qocanı 

gördüm, soruşdum: Bu şəxs kimdir?  

Dedilər: o Peyğəmbər (s)-in səhabəsi Əbuzərdir! Ona dedim:” Bura bəni 

Qəffar qəbiləsinə aid olan yer deyil.” 

O dedi:” Mən məcburiyyət qarşısında bura gəlmişəm.” 

Bəşir sonra dedi: “Mən bu hadisəni Səid ibni Müsəyyəb üçün danışdım” o, 

Əbuzərin yalan danışdığını bildirərək dedi:” O öz arzusu ilə Mədinəni tərk 

edib və “Rəbəzə”də yaşamağı seçmişdir.1” 

 

BELAZƏRİNİN NƏQL ETDİYİ RƏVAYƏTİN 

ARAŞDIRILMASI 

Yuxarıda bəyan olunan rəvayətin axır hissəsi “Bəşir ibni Huşəb”in 

atasından nəql olunmuşdur, neçə sübuta görə hədisin bu hissəsi əsassız və 

yalandır. 

Birincisi Əbuzəri yalanını tutmaq (Əstəğfirullah) Peyğəmbər(s)in yalanını 

tutmaq deməkdir, çünki Peyğəmbər (s) onun barəsində buyurub: “Səmanın 

altında və yer üzündə Əbuzərdən düz danışan şəxs yoxdur”2 

Ikincisi Əbuzərin sürgün olunması qeybdən verilmiş xəbərlərdəndir və 

Peyğəmbər (s) bu sürgün barədə əvvəlcədən xəbər vermişdir. Hədis alimləri və 

tarixçilər onu öz kitablarında nəql etmişdilər, biz də bu hədislərin nümunəsini 

bu kitabın keçən səhifələrində “Murucuzzəhəb” kitabından nəql etmişdik.3 

Üçüncüsü: necə mümkündür ki, bir şəxs islamın dayaq nöqtəsini və 

mərkəzini qoyub, çöllükdə yaşasın?! Məgər adi bir insan belə iş görərmi ki, 

biz bu sözü Əbuzər barədə qəbul edək? Belazərinin özü nəql etmişdir ki, 

Əbuzər deyirdi: Osman məni çöllükdə yaşamağa məcbur etdi.4 

                                                 
1 Səid ibni Müsəyyəb Əhli- beytə qarşı və “Bəni Üməyyə”ni sevən alimlərdən idi. 
2 “Rəbəzəyə getməmisən” cümləsini Osman Əbuzərə deyən zaman, Əbuzər dedi: Allahu 

Əkbər! Peyğəmbər (s) düz demişdir, o mənim müqəddaratımı əvvəlcədən mənə xəbər 

vermişdir, o həzrət buyurmuşdu: Səni nə Məkkədə və nə Mədinədə yaşamağa qoymayacaqlar, 

Rəbəzədə dünyadan gedəcəksən! 
3 Bu hədisin hansı kitablardan nəql olunduğu keçən səhifələrdə qeyd olunmuşdur. 
4 “Ənsab əşraf”, ciild 5, səh.54.  

Dördüncüsü: Belazəri özü yuxarıda bəyan etdiyi hədisə tam əks bir hədisdə 

nəql etmişdir. O bu hədisdə belə deyir: 

“Əbuzərin “Rəbəzə”də dünyasını dəyişmək xəbəri Osmana çatdı, o dedi: 

Allah Əbuzərə rəhmət eləsin! 

Orada olan Əmmar dedi: 

Bəli, Allah ona bizim əlimizdən nicat verib öz rəhmətini ona şamil etsin! 

Osman Əmmarın sözündən qəzəbləndi. Onu təhqir etdi və dedi: Güman 

edirsən mən Əbuzəri sürgün etməkdən peşman olmuşam? 

Sonra o əmr etdi: Əmmarı torpaq üzərində arxası üstə uzadıb şallaqlasınlar. 

O bununla da kifayətlənmədi və dedi: Sən də “Rəbəzə”yə getməlisən! 

Əmmar “Rəbəzə”yə getmək istəyən zaman neçə il əvvəl Əmmarla dostluq 

və müdafiə peymanı bağlamış Bəni Məxzum (yəni Məxzumun oğlanları) Əli 

(ə)-ın hüzuruna gələrək Həzrətdən Osmanla danışıb Əmmarın “Rəbəzə”yə 

sürgün olmasının qarşısını almağa xahiş etdilər.  

Əli (ə) Osmana dedi: Allahdan qorx, sən ləyaqətli bir müsəlmanı sürgün 

etdirdin, o sürgündə dünyasını dəyişdi, indi digər bir böyük şəxsiyyəti də 

sürgün edirsən? 

Əli (ə)-la Osman arasında olan mübahisə daha da şiddətləndi. Osman dedi: 

Sən sürgünə daha layiqsən! 

Əli (ə) buyurdu: Bəs nəyi gözləyirsən məni də sürgün et! 

Bu zaman mühacir müsəlmanlar yığışıb Osmana dedilər: Bu düzgün deyil, 

hər kəs iki kəlimə sənin eleyhinə söz deyən kimi onu sürgün etmək istəyirsən! 

Bu müxalifətçiliklərdən sonra Osman Əmmarı sürgün etmək fikrindən 

daşındı.1 

Bu aydın aşikar sübutları gördükdə Belazəri Səid ibni Müsəyyəbin 

(Əbuzərin öz istəyi ilə Rəbəzəyə getmək nəzəriyyəsini) digər nəzəriyyələrlə 

yanaşı necə qeyd edə bilərdi? 

Aya yuxarıda bəyan etdiyimiz bu faktlar həqiqətin aşkar olması üçün 

kifayət deyilmi? 

Belazərinin Əbuzər barədə zidiyyətli sözləri o qədər çoxdur ki, təhqiqatçılar 

bundan təəccüblənmişdilər. 

O bir tərəfdən Osmanla Əli (ə)-ın və Əmmarın mübahisəsini nəql edir, 

digər tərəfdən isə deyirdi: Osmana dedilər ki, nə oldu ki Əbuzər deyir: Sən 

onu “Rəbəzə”yə sürgün etmisən. Osman cavab verdi: Əsla, belə deyil. Mən 

Əbuzərin nə qədər fəzilətli olması və islamı ilk günlərdən qəbul etməsini gözəl 

bilirəm...2 

Məgər bütün bu ziddiyətli sözləri necə izah etmək olar. 

 

                                                 
1 “Ənsabül Əşraf”, cild 5, səh 54. 
2“Ənsabul Əşrəf”, cild 5, səh.54. 

TƏBƏRƏNİN CİNAYƏTİ 

Əbuzərin sürgünü barədə haqsızlığa yol verən tarixçilərdən biri də məşhur 

tarixçi Əbu Cəfər Təbəridir. (hicri tarixinin 310-cu ilindən sonra vəfat 

etmişdir) O yazıçı öz tarix kitabında Əbuzər barədə hadisələri elə nəql etmişdir 

ki, bəyan etdiyi rəvayətlər etibarlı mənbədən olmaması və məzmun 

baxımından bütün yazıların yalan olmasını sübuta yetirir. 

Biz Təbərənin nəql etdiyi rəvayəti araşdırmadan əvvəl, əziz oxucuların 

diqqətini bu rəvayətin məzmununa cəlb edirik. O yazır: 

“Hicrətin 30-cu ilində Əbuzərin “Şam”dan Mədinəyə sürgünü baş verdi. Bu 

mövzu barədə müxtəlif sözlər deyilmişdir, mən onların heç birini burada 

bəyan etmək istəmirəm. Amma Müaviyəni bu məsələdə üzürlü hesab edənlər 

baş vermiş bir hadisəyə əsaslanmışlar. O hadisəni “Surəy” mənim üçün belə 

nəql etmişdir: 

İbni Səvdanın (Abdullah ibni Səbanın) bu işdə əli var idi. O “Şam” şəhərinə 

daxil olan günü Əbuzərlə görüşüb ona dedi: 

Ey Əbuzər! Müaviyə müsəlmanlara aid olan əmlaka “Malüllah” (Allah 

əmlakı) adı qoyaraq bu yolla müsəlmanlara ayrılmış büdcəni özünə götürüb 

onları bu haqdan məhrum etdi. 

Əbuzər Müaviyənin yanına gedib ondan soruşdu: Niyə görə müsəlmanlara 

ayrılmış əmlakı “Allah əmlakı” adlandırırsan? 

Müaviyə cavab verdi: Allah sənə rəhmət eləsin ey Əbuzər! Məgər biz Allah 

bəndələri deyilikmi? Məgər əmlak, Allahın əmlakı və bəndələr, Allahın 

yaratdıqları və əmr, Allahın əmri deyilmi? 

Əbuzər dedi: Belə demək düzgün deyil. 

Müaviyə cavab verdi: Mən demirəm əmlak, Allahın əmlakı deyil, bəlkə 

deyirəm bu əmlak müsəlmanlarındır. Abdullah ibni Səba, Əbudərda və Übadət 

ibni Samitin yanına getdi, onları da bu xəbərdən agah etdi. Əbudərda Abdullah 

ibni Səbanın əlindən tutaraq Müaviyənin yanına gətirdi və dedi: Bu şəxs 

Əbuzəri sənin əleyhinə qıcıqlandırır. 

Əbuzər hələ də “Şam”da idi, o haram yolla sərvət toplamağa qadağa qoyan 

quran ayəsini1 oxuyur və sərvətli şəxsləri yoxsullarla bərabər yaşamağa dəvət 

edirdi. Sərvətli şəxslər onun əlindən Müaviyəyə şikayət etdilər. Müaviyə 

Osmana məktub yazıb “Şam”da baş verənlər barədə ona məlumat verdi. 

Osman Müaviyəyə əmr etdi ki, Əbuzərə yol azuqəsi verib bir bələdçi ilə birgə 

Mədinəyə göndər. O Əbuzərlə gözəl rəftar edərək Mədinəyə yola saldı. 

Əbuzər Mədinəyə qayıdandan sonra, Osman ona dedi: “Şam” camaatı 

səndən nəyə görə şikayət edirlər? 

O cavab verdi: Onlar beytülmala (müsəlmanlara ayrılmış büccəyə) “Allah 

əmlakı” deməməlidirlər və sərvətli şəxslər özləri üçün heç bir şey 

                                                 
1 “Tövbə”, ayə 34. 

toplamamalıdırlar. Bu söhbətlərdən sonra Əbuzər Mədinəni tərk etmək üçün 

Osmandan icazə istədi. Osman dedi: Mədinəni başqa bir yerlə dəyişirsənmi? 

Əbuzər dedi: Peyğəmbər (s) mənə buyurmuşdur, Mədinə şəhəri genişlənib 

“səl`” məntəqəsinə çatanda oranı tərk edim. 

Osman dedi: Belə isə Peyğəmbər(s)in göstərişinə əməl et. Əbuzər Mədinəni 

tərk edib “Rəbəzə”yə getdi və orada yaşamağa başladı. Əbuzər “Rəbəz”ə 

çölündə bir məscid tikdi, Osman ona bir neçə dəvə və iki qul bağışladı və 

xəbər göndərdi ki, bəzi vaxtlar Mədinəyə gəl”.1 

Bu Təbərənin nəql etdiyi rəvayətin mətni idi. Indi gəlin bu rıvayətin nə 

qədər etibarlı olmasına diqqət yetirək. 

 

TƏBƏRƏNİN RƏVAYƏTİNİN HANSI MƏNBƏLƏRDƏN 

OLMASININ ARAŞDIRILMASI 

Təbərənin nəql etdiyi rəvayətin raviləri aşağıdakılardırlar: 

Sürəy 

Şüeyb ibni İbrahim 

Seyf ibni Ömər 

Ətiyyət ibni Sə`d Ofi Kufi 

Yəzid Fəqəsi 

Böyük hədis alimlərinin nəzərinə görə bu şəxslər ləyaqətsiz və etibarsız 

insanlardır. Çünki Sürəy özündən hədis qoşan yalançı bir şəxsdir. Şüeyb ibni 

İbrahim isə hədis raviləri arasında tanınmamış bir məchul şəxs olub. Rəvayət 

nəqli baxımından düz danışan və yalan danışan olması məlum deyil. 

Seyf ibni Ömər də tarixdə özündən hədis qondaran yalançı şəxs kimi 

tanınıb. Onun nəql etdiyi rəvayətlər mütəxəssislərin nəzərində dəyərsizdir. 

Yəzid Fəqəsi tanınmamış və məchul şəxslərdəndir. Ətiyyeyi Ovfun şəxsiyyəti 

alimlər arasında söz-söhbətə səbəb olmuşdur. Bəziləri onun nəql etdiyi 

hədisləri mötəbər, bəziləri isə etibarsız hesab etmişlər. 

Təbəri öz tarixi kitabının üç, dörd və beşinsici cildlərində, hicrətin ən 

birinci ilindən otuz yeddinci ilinə qədər baş verən hadisələr (Əbu Bəkr, Ömər 

və Osmanın xəlifəliyi barədə yeddi yüz bir rəvayəti yuxarıda adlarını 

çəkdiyimiz beş ravidən nəql etmiş və tarixi həqiqətləri tam əks şəkildə 

göstərməyə çalışmışdır. 

Hər kəs bu rəvayətlərə diqqət etsə bütün bu yalanların bir şəxs tərəfindən 

düzəldilməsini biləcəkdir. Bir qədər diqqət etməklə bütün bu ravilərin bir 

məqsədi güdmələrini dərk edə bilərik. Bütün bunların Təbəriyə məlum 

olmamasını güman etmək olmaz. Lakin nə etmək olar ki, bəzi qərəzli işlərin 

nəticəsi belə qurtarır. Təəsüflər olsun bu qondarma və məchul rəvayətlər 

Təbəridən sonra “İbni Əsakir”, “Kamel ibni Əsir”, “Əlbidayətü vənnihayə” 

                                                 
1 “Təbəri tarixi”, cild  4, səh 283. (Misir çapı) 

“Tarix ibni Xəldun” və bu kimi tarix kitablarında nəql olunmuşdur. Bu 

kitabların müəllifləri bu rəvayətləri araşdırmadan Təbirdən təsirlənərək öz 

kitablarında gətirmiş və elə güman etmişdilər ki, bütün bunlar həqiqətdir. 

Beləliklə müasir tarixdə yalanlardan aman da qalmadı. 

 

TƏBƏRİNİN NƏQL ETDİYİ RƏVAYƏTLƏRİN 

MƏTNİNDƏ ARAŞDIRMA 

1- Bu rəvayətdə Təbəri öz sözü ilə desək, Əbuzərin sürgünü barədə olan 

mətləblərin çoxusundan söz açmır. Yalnız Müaviyəni müdafiyə etməyə çalışır! 

Məgər bu tərzdə tarix yazmaq tarixçinin qərəzli olmasının nişanəsi deyilmi? 

2- Əbuzərin Mədinədən “Şam”a sürgünü barədə danışılmır, yalnız onu 

“Şam”dan Mədinəyə gəlməsindən söz açılır. Əbuzərin Müaviyə ilə 

müxalifətçiliyinin Abdullah ibni Səbanın sövqləndirməsi ilə də fərz etsək, bəs 

onun Mədinədən “Şam”a sürgün olmasının səbəbi nə idi? Təbəri bu sürgünün 

səbəbini öz tarix kitabında yazmasa da bu bir həqiqətdir ki, Əbuzər Osman 

hakimiyyətində olan ədalətsizliklərlə mübarizəyə görə Mədinədən “Şam”a 

sürgün oldu və “Şam”da da öz mübarizəsini davam etdirdiyi üçün oradan 

Mədinəyə qaytarıldı. 

3- Bu günkü gündə islam alimlərinin təhqiqatı Abdullah ibni Səbanın 

əfsanədən başqa bir şey olmadığını sübut etmişlər. Əsaslı şəkildə belə şəxs 

tarixdə olmayıb. Dünyapərəst və yalançı tarxiçilər və yazıçılar Osmanın və 

Müaviyənin cinayətlərini gizlətmək üçün və müsəlmanların onların törətdikləri 

qanunsuzluqlarla mübarizələrini təhrif etmək məqsədilə özlərindən Abdullah 

ibni Səba adlı bir şəxs olmasının qondarmış və onu mübarizəyönlü bütün 

hərəkatların səbəbkarı kimi tanıtdırmışdılar. Bir halda ki, bu etirazların səbəbi 

çox aydındır, Əbuzər kimi şəxsiyyətlərin etiraz bayrağının qaldırmalarının 

səbəbi hakimiyyətdə olanların islam qanunlarına zidd əməlləri idi. Bu amillər 

ola-ola Abdullah ibni Səbanı xəyal aləmində nəzərədə tutub bütün təqsirləri 

onun boynuna yıxmağa ehtiyac yoxdur.1 

Deməli Əbuzərin Müaviyə ilə mübarizəsində Abdullah ibni Səbanın təsirli 

olması əfsanədən başqa bir şey deyil. 

4- Keçən səhifələrdə Məsudidən və digər tarixçilərdən nəql etdiyimiz kimi 

Əbuzər “Şam”dan Mədinəyə qaytarılanda onunla nəinki mehribanlıqla rəftar 

olunmadı və bəlkə Müaviyənin göstərişi ilə onu ram olmayan və belində 

taxtadan düzəldilmiş güvəzin olan dəvənin üzərində Mədinəyə qaytardılar. Yol 

boyu beş nəfər insanlıqdan uzaq və qəzəbli şəxs dəvəni həddən artıq bərk 

sürətlə qovur, Əbuzərə istirahət etməyə macal vermirdilər. Iş o yerə çatdı ki, 

                                                 
1 Bu barədə geniş məlumat almaq üçün ustad Murtaza Əsgərinin yazdığı “Abdullah ibni Səba” 

adlı kitabına müraciət edin. 

onu Mədinəyə gətirəndə budlarının əti tamamilə tökülmüş və əzab əziyyətdən  

az qalmışdı can versin. 

5- Müaviyə müsəlmanlara ayrılmış büdcəni “Allah büdcəsi” adlandırmış, 

Əbuzər onun bu işindən narahat idi. Gələn səhifələrdə Əbuzərin 

narhatçılığının səbəbini bəyan edəcəyik. 

6- Əbuzər kimi şəxsin islamın mərkəzi olan müqəddəs Mədinə şəhərini öz 

istəyi ilə tərk edib çöllükdə yaşamağının üstün tutulması necə qəbul oluna 

bilər ki, keçən səhifələrdə tarixçilərin yazdıqlarından nəql etdiyimiz kimi 

Əbuzərin Osmana etdiyi etirazlardan biri onu çöllüyə sürgün etməsi idi. Bütün 

bunlara əsasən, Əbuzərin öz iradəsi ilə “Rəbəzə” çölünə getməsinə necə 

inanmaq olar. 

7- Etibarlı mənbələrə əsaslanaraq bəyan etdik ki, Osman və Müaviyə 

müxtəlif yollarla qızıl-gümüş kisələrinin vasitəsilə Əbuzəri susdurmağa 

çalışmışdır. Amma Əbuzər şücaətlə onların qarşısında duraraq bütün 

hədiyələri geri qaytarır, hətta bir dinar da qəbul etmir. 

Bu həqiqətləri nəzərə almaqla Osmanın Əbuzərə bir sürü dəvə və bir neçə 

qul göndərməsinə hansı sadəlöv adam inan bilər?1 

 

İBNİ ƏSİRİN VƏ İBNİ ƏDÜL HƏDİDİN HAQSIZLIĞI 

Əbuzərin sürgününü tam əks göstərərək Osmanı təmizliyə çıxartmağa 

çalışan dördüncü  şəxs İzzuddin ibni Əsir Cəzəri olmuşdur ki, o da,  öz 

kitabında Təbərənin qondarma hekayəsini (istinad edildiyi mənbələrini zikr 

etmədən) hicrətin 30-cu ilində baş verən hadisələri sadalayarkən bəyan 

etmişdir: 

“Bu ildə Əbuzərin macəraları baş verdi. Müaviyə onu Şamdan Mədinəyə 

göndərdi. Bu barədə müxtəlif sözlər deyilmişdir. Müaviyənin Əbuzərə 

təhqiramiz sözlər deməsi və onu ölümlə qorxutması onu Şamdan Mədinəyə 

kimi yəhərsiz dəvə ilə göndərməsi və Əbuzərin dözülməz vəziyyətdə sürgün 

olunması. Lakin deyilənlərin heç biri həqiqətə uyğun deyil. Əgər bunların düz 

olmasını da fərz etsək də, bu barədə Osmanı üzürlü hesab etməliyik. Bu 

hadisələrə görə xəlifəyə etiraz etməməliyik, çünki müsəlmanların rəhbərlərinin 

istədiyi şəxsi tənbeh etməyə haqqı vardır.2 

 

Ibni Əbil Hədid də yuxarıdakı sözlərə bənzər cümlələrlə Əbuzərin 

sürgünündə Osmanı təmizə çıxarmağa çalışmışdır. O bu barədə belə yazır: 

                                                 
1 İbni Sədin “Təbəqat” kitabında (cild 4, səh 232) deyir: Əbuzər Rəbəzəyə getmək üçün 

Osmandan icazə aldı. Osman onunla razılaşdı və dedi: Zəkat üçün verilmiş qoyunlardan bir 

neçəsini istifadə üçün sənə verəcəyəm. Əbuzər qoyunları qəbul etməyib Rəbəzəyə getdi. Bu 

araşdırmalardan Təbərənin yazdıqları sözlərin əsassız olması aydın olur. 
2 “Əlkamil fittarix”, cild 3, səh 55.. 

“Əbuzərin sürgünündə Osmanı üzürlü hesab etməyimizin səbəbi budur ki, 

Osman müsəlmanların arasına fitnə və ixtilaf düşməsindən qorxurdu. O, belə 

təsəvvür edirdi ki, Əbuzəri sürgün etməklə fitnə odunun şölələnməsinin 

qarşısını almış olacaq. 

Islam cəmiyyətinin ali məsləhətlərinə görə o Əbuzəri sürgün etdirdi. 

Müsəlmanları bu həddə tənbih etmək islam hakiminə icazə verilmişdir və belə 

rəftar əxlaq baxımından da bəyənilmiş hesab olunur. 

Sonra o əlavə edərək: 

“Əlbətdə  alimlərimiz belə sözləri hər kəsin haqqında qəbul etmirlər. 

Alimlər baxımından belə əməllər Müaviyə kimi şəxslərdən qəbul 

olunmazdır”1  

 

İSLAM HAKİMİNİN CƏMİYYƏTDƏ HANSI 

SƏLAHİYYƏTLƏRİ VARDIR ? 

İslam hakiminin lazım olduqda bəzi şəxsləri tənbeh etməsi düzdür, amma 

buna o vaxt icazə verilirki, bu şəxs haqqın əleyhinə hansısa bir söz demiş 

olsun və ya islam dininin ziddinə hər hansı bir iş görmüş olsun. Amma əgər bir 

müsəlman islam dininin əsaslarına sadiq qalmağa çağırarsa və ona Peyğəmbər 

(s)-in yolu ilə getməyi tövsiyə edərsə, islam hakiminin belə şəxsi tənbih 

etməyə haqqı varmı? Belə haqq sözlərə görə kimisə susuz bir səhraya sürgün 

etmək düzgündürmü? Yoxsa belə işlərə görə müsəlmanlar birləşib bu şəxsi 

islam hakimiyyətindən çıxarıb onun xəlifəliyinə son qoymadılar? Əbuzər heç 

zaman  Osmanı Allahın kitabından və Peyğəmbər (s)-in getdiyi yoldan başqa 

bir yola dəvət etmirdi. Bəlkə islam hökümlərinə zidd olaraq yersiz yerə ona-

buna pul paylamasının və əməviləri müdafiə etməsinin əleyhinə idi. Belə olan 

halda onlardan hansı tənbihə və sürgünə layiq idilər Əbuzər yoxsa Osman?! 

 

OSMANIN XƏTAKAR İNSANLARI CƏZASINA 

ÇATDIRMAMASI 

Doğrusu əgər Osman xətakar insanları tənbeh etmək istəyirdisə, bəs niyə 

görə Abdullah ibni Səbanı tənbeh etmədi?2 (onların fikrincə baş verən bütün 

bu fitnələrin səbəbkarı Abdullah ibni Səba idi, o azad şəkildə müsəlmanların 

arasında yaşayırdı) nə Müaviyə ondan şikayət  edir və nə Osman onun əlindən 

təngə gəlmişdi. Bəlkə də xəlifənin və Müaviyənin iti qılıncı məqsədyönlü 

olaraq  Əbuzər kimi mübariz insanlara sarı yönəlmişdi. 

Əgər xəlifənin etdiyi işlər cəmiyyətdə nizam-intizamı qorumaq məqsədi ilə 

yerinə yetirilirdisə, bəs niyə görə günahsız Hormuzanın və Əbülölönün qızı 

                                                 
1 Ibni Əbül Hədidin “Şərhi nəhcülbəlağə” kitabı,  cild 8 , səh 19. 
2Əlbəttə biz keçən səhifələrdə Əbdüllah ibni Səbanın əfsanə olmasını nəzərinizə çatdırmaqdır.  

Cəfinənin qatili olan Abdullah ibni Ömər tənbih olunmadı. Bu iki nəfər 

Osmanın öz təsdiqinə görə günahsız idilər və onların yeganə günahları İranlı 

olmaları və qatil bir ailədən olmaları idi. 

Bəli Ömərin oğlu Übeydullah günün günorta çağı iki günahsız şəxsin 

qanını tökdü, xəlifə onun barəsində islam hökmünü icra etmədi. Əli (ə) ölüm 

hökmünün icrasını tələb etsədə, xəlifə Ömərin ailəsinin müsibətə düşdüklərini 

bəhanə etdi və dedi onların müsibətlərini təzələmək düzgün deyil! Beləliklə o 

qatili öldürməkdən və cəzalandırmaqdan boyun qaçırdı. 

 Übeydullah barədə Allah hökmünü icra etməmək üçün xəlifə özü bəhanə 

gətirdi, bu işi ilə o İbni Əsirin və İbni Əbülhədidin zəhmətini azaltdı . Amma 

onun belə bəhanələri və İbni Əsir kimi şəxsin yersiz üzr gətirmələri ağıl, 

məntiq və ilahi meyarlarla müqayisə etdikdə çox əsassız görünürdü və bu 

baxımdan Əli(ə)-ın və bəzi müsəlmanların etirazına səbəb oldu. 

 

XƏLİFƏNİN BƏHANƏSİ. 

Osman xəlifəliyə çatdıqdan sonra minbərə  çıxaraq dedi: “Allahın qəza və 

qədəri Hərmuzanın Übeydullah ibni Ömərin əli ilə öldürülməsində idi, amma 

Hərmuzan müsəlman olduğu üçün və onun vərəsələri yalnız müsəlman 

olduqlarına görə mən sizin xəlifəniz olaraq Übeydullahı bağışlayır və onu 

mühakimə etmirəm, aya siz də onu bağışlayarsınızmı? “Bəziləri dedilər: 

“Bəli!” 

Amma o məclisdə olan Əmirəl-möminin (ə) buyurdu:” Bu Fəsad törədən 

şəxsi mühakimə edin, çünki o böyük günah edərək iki günahsız şəxsi 

öldürmüşdür.”  

Sonra o Həzrət Übeydullaha buyurdu: “Ey fəsadçı! Əgər bir gün əlimə 

düşsən Hərmuzanı qətlə yetirdiyinə görə səni öldürəcəyəm”.1 Miqdad da 

yerindən qalxaraq dedi: 

“Ey xəlifə! Hərmuzan Allah və Peyğəmbər (s) tərəfindən azad olunmuşdur. 

Sənin haqqın yoxdur Allahın və Peyğəmbər(s)in haqqını bağışlayasan.”2 

Görəsən, xəlifə ictimai asayişin təminatçısı hesab olunan islam hökmünün 

icrasının qarşısını ala bilərmi. Beləliklə o, cinayətkarların əlini günahsız 

müsəlmanların qanını tökməkdə və onların var dövlətlərinin qarət etməkdə 

açıq qoya bilərmi.3 

Aya xəlıifənin müsəlmanlardan islam hökmünü Übeydullah barədə icra 

edib etməməsini soruşması ilahi hökmün dəyişdirilməsi üçün bəhanə ola 

bilərdimi, bir halda ki, Əli (ə), Miqdad və bir qrup müsəlman bu hökmün 

icrasında israrlı idilər. 

                                                 
1 “Ənsabül əşraf”, cild. 5, səh 24. 
2 “Tarix Yaqubi”, cild 2, səh 153. 
3 “Sünən beyhəqi”, cild 8, səh 61. 



125 

 

Bəli əgər xəlifə doğurdan da ümmətin islah və cinayətkarların tənbih 

olunmasını istəyirdisə, bəs nəyə görə şərab içməyin hökmünü “Kufə” 

məscidində kefli halda sübh namazını iki rükət əvəzinə dörd rükət qılan Vəlid 

ibni Ütbə barədə icra etmədi. “Kufə” camaatı, o cümlədən böyük 

şəxsiyyətlərin bu hadisəyə şahidlik etmələrinə baxmayaraq xəlifə  bu 

məsələnin üstündən səhlənkarlıqla keçdi. Bütün bunlardan əlavə, Əmmar 

Vəlidin üzüyünü kefli halda olarkən barmağından çıxarmışdı. Bu özü Vəlidin 

şərab içməsinə bir sübut idi, “ənsar” və “mühacir” müsəlmanları nə qədər 

təkid etsələr də xəlifə şərab içməyin hökmünü icra etmədi.1 

Bəli çünki Vəlid xəlifənin  qardaşı idi. O Vəlidi şərab içdiyinə görə 

cəzalandırmaq əvəzinə bu hadisəyə şahidlik edənlərə şallaq vurdurdu.2 

Biz və iki qoca tarixçi (ibni Əsir və İbni Əbul Hədid) bilirik ki, Əbuzər heç 

zaman cəmiyyətdə qarışıqlıq və hərci- mərcilik yaradan şəxs olmayıb. Bəlkə o 

yalnız qanunsuz yolla sərvət toplayanların , müsəlmanlara ayrılmış büdcədən 

özləri üçün xəzinə hesab edənlərin hiddətləndirici surətdə var dövlət 

cəmləyənlərin və ədaləti qəbul etməyənlərin əleyhinə idi. Bütün bunlarla belə 

görəsən, iki alim (ibni Əsir və ibni Əbül Hədid) necə Əbuzərin haqqına 

etinazızlıq  etmiş və Osmana etdiyi qanunzuz işlərinə görə təmizliyə 

çıxarmağa çalışmışlar? 

İbni Əsir xəlifəyə edilən etirazları bəyan etmədi, o Təbəridən itaət edərək 

dedi:” O, etirazları nəql etməkdən xoşum gəlmir!” Amma o, bilmirdi ki, tarixi 

həqiqətlər və onun kimi şəxslərin nəyi isə  gizlətmələri ilə gizli qalmayacaqdır. 

Əgər o nəyi isə gözlətsədə, digər tarixçilər, düz danışan hədis alimləri, haqq 

axtarışında olan yazıçılar haqqı batildən ayıraraq  həqiqəti üzə çıxardacaqlar. 

Əlbəttə güman etmirəm ki, həqiqət İbni Əsirə qaranlıq qala, amma nə 

etmək olar ki, bəzən həddən artıq olan məhəbbət və nifrətlərin nəticəsində bəzi 

şəxslər tarixdə dəyişiklik etməyə çalışmışlar. 

 

İBNİ KƏSİRİN QƏRƏZLİ YAZILARI. 

Ibni Kəsir Dəməşqdə Əbuzərin sürgün edilməsini bir başqa cür təhrif 

etmişdir. O Əbuzər tərəfindən Osman və Müaviyənin etdikləri cinayətlərə 

göstərilən etirazlardan söz açmadan deyirdi: “Əbuzər sərvət toplamağın 

əleyhinə idi, onun fikrincə zəruri miqdardan artıq mal-dövlət yığmaq düzgün 

deyil. O deyirdi ki, gərək zəruri miqdardan artıq mal-dövləti kasıblara verilsin. 

Müaviyə onun bu sözləri cəmiyyətdə yaymasına qadağa qoymuşdu. Amma 

o qulaq asmırdı. Axır Müaviyə bir nəfəri Osmanın hüzuruna göndərib 

Əbuzərdən şikayət etdi. 

                                                 
1 “Tarixi Yəqubi”, cild 2-, səh 163. 
2 “Əlqədir”, cild 8, səh 123. 

Osman Əbuzəri Mədinəyə gətizdirdi. Əbuzər Mədinəyə gələndə Osman 

onu tənbeh etdi və ona dedi , “Şam”a qayıt, o qəbul etmədi. Sonra Osman ona 

“Rəbəzə”yə getməyi əmr etdi.” 

Ibni Kəsir sonra əlavə etdi: 

“Deyilənə görə, Əbuzər özü “Rəbəzə”yə getmək üçün Osmandan icazə 

istədi. Çünki o deyirdi Peyğəmbər (s) mənə buyurmuşdur: Hər vaxt Mədinənin 

yaşayış evləri “Səl`” deyilən yerə çatanda (Səl` Mədinənin kənarında yerləşir) 

oranı tərk et. Mədinə şəhəri Səl` deyilən yerə çatdığı üçün Peyğəmbər (s)-in 

buyurduğuna görə gərək Mədinədən gedəm. Osman onun bu istəyi ilə razılaşdı 

və göstəriş verdi ki,  Mədinəyə baş çəksin. Əbuzər də, bu minvalla ölənə qədər 

“Rəbəzə”də qaldı1 və hicrətin 32-ci ilində vəfat etdi. 

 

İBNİ KƏSİRİN SÖZLƏRİNİN ARAŞDIRILMASI 

İbni Kəsirin nəql etdiyi sözləri necə cəhətdən müzakirə etmək olar: 

1- Əbuzərin zəruri miqdardan artıq sərvət toplamağının əleyhinə olma 

iddihamı yeni söz deyildi. Bəlkə qədim zamanlardan onun barəsində belə 

sözlər deyilirdi. Allahın izni ilə biz gələn səhifələrdə bu barədə geniş 

müzakirələr aparacağıq.  

2- Əbuzərin öz meyli ilə Rəbəzəyə getmək istəməsi əsassız bir sözdür. Bu 

sözlər Osmanın əməllərini ört-basdır etmək üçün bəyan edilmişdir. Çünki 

keçən səhifələrdə nəql olunan tarixi faktlara əsasən, Əbuzər Osman tərəfindən 

əvvəl Şama sonra isə Rəbəzəyə sürgün olarkən Əli (ə) –la, bir neçə nəfər onu 

yola saldılar, bu məsələ Osmanın qəzəbinə səbəb oldu. Əli (ə)- mıda sürgünlə 

hədələdi. 

Bunlardan əlavə, necə qəbul etmək olar ki, Əbuzər kimi bir şəxs islam 

hökümətinin mərkəzi olan Mədinəni tərk edərək səhralıqda yaşamağa üstünlük 

verdi. Beləki, əksinə Əbuzər Osmandan onu səhralığa sürgün etdiyinə görə 

şikayətçi idi. 

3- Əbuzərin dilindən Peyğəmbər (s)-dən belə bir hədis nəql olunmuşdur 

ki:” Hər vaxt Mədinə şəhəri genişlənib “Səl`” deyilən yerə çatanda o şəhəri 

tərk et.” Bu bir hədisdir ki, İbni Kəsir onu Təbəridən nəql etmişdir. Təbəri də 

onu etibarsız mənbələrdən nəql etmişdir. Bu rəvayəti nəql edən ravilər Sürəy, 

Şüeyb, Seyf, Ətiyyə və Yəzid Fəqəsidir. Belə rəvayətin nə qədər dəyərə malik 

olması açıq-aydındır.2 

4- Bütün bunlardan maraqlısı budur ki, nəql olunan bu rəvayətə əsasən, 

Osmanın, Əbuzərə arabir Mədinəyə baş çəkməyi tövsiyyə etməsidir ki,  hicrət 

etdikdə  səhra sakininə çevrilməsin. 

                                                 
1 “əl-Didayətü və nnihayə”, cild 1 , səh 155. 
2“əl Qədir”, cild 8, səh 341. 

Bu cümlədə “Səl`” məsələsinə aid olan rəvayət də nəql olunmuşdur. Onun 

etibarsızlığı barədə keçən səhifələrdə danışdıq. Yəqin ki, bu cümlə Əbuzərin 

dediyi sözə müqavil olaraq: “Osman hicrətdən sonra məni səhra sakini etdi 

“kəlamının  təsirini aradan aparmaq üçün qondarılmışdır. 

Bu məsələni Belazəri1 və başqa şəxslər səhih mənbələrə əsasən, nəql 

etmişlər. Bundan başqa tarixçilərdən heç kəs Əbuzərin hicrətin 30-cu ilindən 

“Rəbəzə”yə sürgün olub 32-ci hicri ildə “Rəbəzə”də vəfat edən müddət 

ərzində Osmanın göstərişi ilə Mədinəyə qayıtmasını nəql etməmişlər! 

 

        ƏBUZƏR FƏRDİ MÜLKÜYYƏTİ İNKAR 

EDİRDİMİ?  

Peyğəmbər (s)-in mübariz səhabəsi olan Əbuzərə vurulan töhmətlərdən biri 

də onun fərdi mülkiyyəti inkar etmə fikrini müdafiə etməsi idi. Bu iddiham 

təzə söz deyildi. Qədimdən Osmanın tərəfdarları və Əbuzərin düşmənləri onu 

günahkar qələmə vermək    niyyəti ilə onun haqqında bu yalanı söyləmişlər. 

Amma bəzi müasir tarixçilər də Əbuzəri fərdi mülkiyyəti qəbul etməyən bir 

şəxs kimi tanıtdıqları üçün bu barədə bir az izah verməyi lazım bilirik: 

Ümumilikdə bilmək lazımdır ki, bu sözü Əbuzər barədə söyləyənlər sübut 

olaraq neçə tarixi hadisəni nəql etmişlər. Biz burada onların sübut üçün 

gətirdikləri faktları bir-bir nəql edib onları araşdırırıq: 

1- Bu töhməti Əbuzərə ilk dəfə Əbu Cəfər Təbəri vurmuşdur və ondan 

sonra İbni Kəsir Dəməşqi bu məsələni Təbəridən götürmüş və bəzi şeyləri ona 

artırmışdır.2 Təbərinin nəql etdiyi sözlərin xülasəsi belədir: 

Əbuzər bütövlükdə səhra sakini olmamaq üçün Rəbəzə ilə Mədinə arasında 

get gəldə idi. Bir gün o, Osman olan məclisə daxil olaraq ona dedi: “İnsanların 

başqa şəxslərə əziyyət verməməsi ilə razılaşıb kifayətlənməyin, onlar 

imkansızlara da kömək etməlidirlər. Hər kəs öz zəkatını verdikdən sonra yaxşı 

olar ki, bununla kifayətlənməsin. Öz qonşularına, qardaşlarına və qohumlarına 

da yaxşılıq etsin”! 

O məclisdə iştirak edən Kə`bul Əhbar dedi: Öz malının zəkatını verən şəxs 

boynunda olan vacib haqqı ödəmişdir. 

Əbuzər Kə`bin cavabında narahat oldu və əlindəki əsanı onun başına vurub 

başını yardı.  

 

                                                 
1“Ənsabül Əşraf”, cild 5,səh 301. 
2 Təbərənin nəql etdiyi rəvayət, İbni Kəsirdə çaşqınlıq yaratmaqla yanaşı bəzi müasir Misir 

yazıçılarını da xətaya düçar etmişdir. 

FƏRDİ MÜLKİYYƏTİ MÜDAFİƏ ETMƏK YOXSA 

ALLAH YOLUNDA PUL XƏRCLƏMƏK. 

Təbərinin nəql etdiyi bu sözlər həm etibarlı mənbədən olub-olmaması 

baxımından, həm də məzmun baxımından qəbul olunmazdır. Çünki bu 

rəvayətin raviləri keçən səhifələrdə barələrində danışdığımız heç bir etibara 

malik olmayan beş nəfər olmuşdur.  

Bu rəvayətin məzmununda Əbuzərin fərdi mülkiyyəti inkar etməsi 

nəzəriyyəsindən tərəfdarlıq etməsinə sübut ola bilməz, çünki onun məqsədi 

zəkatı ödədikdən sonra müstəhəb olaraq Allah yolunda infaq etməkdir. Bu 

sözümüzə sübut Əbuzərin “yaxşı olar” ifadəsindən istifadə etməsidir. O öz 

sözlərində bu infaqın vacibliyi barədə bir söz deməmişdir. Bütün bunlar onun 

fərdi mülkiyyəti inkar etməsinə yetmir. 

Əlbəttə, şübhəsiz vacib hüquqlardan əlavə bir sıra müstəhəb hüquqlar da 

müsəlmanların əmlakında vardır. Bunları yerinə yetirmək insanpərvərlik 

nişanəsidir. Qonşuya, qardaşlara və qohumlara yaxşılıq belə hüquqların bir 

nümunəsi ola bilər. Əgər bu şəxs bu vəzifələri yerinə yetirsə heç kəs ona fərdi 

mülkiyyəti inkar edən bir insan deməyəcəkdir. Təbəri və ibni Kəsirin nəql 

edərək Əbuzərin zəruri miqdardan artıq heç kəsə mal toplamağa icazə 

verməməsi1 ,onların (Təbəri və ibni Kəsirin) şəxsi nəzəriyyələridir.2 

2- Əbuzərin fərdi mülkiyyəti inkar edən bir şəxs kimi tanıtdıran sübutlardan 

biri də bu hadisədir: 

Bir gün Osman  məscitdə belə bir sual etdi: Əgər bir şəxs öz malının 

zəkatını veribsə, aya onun malında digər şəxslər üçün yenə haqq vardırmı? 

Kə`bul Əhbar dedi: Xeyr. Orada olan Əbuzər əlindəki əsanı onun sinəsinə 

dirəyərək, Bəqərə surəsinin 177-ci ayəsini oxudu: 

“Yaxşı əməl heç də (ibadət vaxtı) üzünüzü günçıxana və günbatan tərəfə 

çevirməkdən ibarət deyildir, bəlkədə  Allaha, axirət gününə, mələklərə,  kitaba 

(Allahın nazil etdiyi bütün ilahi kitablara) və peyğəmbərlərə inanan (Allaha) 

məhəbbəti yolunda (və ya mal-dövləti çox sevməsinə baxmayaraq) malını 

(kasıb) qohum-əqrəbasına, yetimlərə, yoxsullara, müsafirə dilənçilərə və 

qulların azad olunmasına sərf edən, namaz qılıb zəkat verən kimsələr, eləcə də 

əhd edəndə əhdinə sadiq olanlar, dar ayaqda, çətinlikdə və cihad zamanı səbr 

edənlər, (İmanında, sözlərində və əməllərində) doğru olanlardır. Müttəqi 

olanlarda onlardır” 

*** 

                                                 
1 “Təbəri”, cild 4, səh 284. 
2İbni Həcər “Fəthul Bari kitabında, (cild 3, səh 218). Əbuzər zəruri miqdardan artıq mal 

toplamağın əleyhinə idi sözlərindən sonra deyir: 

Həqiqət budur ki, Əbuzərin müxalifətçiliyi özləri üçün hədsiz miqdarda mal dövlət toplayıb 

onu öz yerində xərcləməyin xəlifə və iş başında olan digər şəxslərlə idi 

Bu hadisə də Əbuzərin  fərdi mülkiyyəti inkar etməsinə sübut ola bilməz. 

Çünki Əbuzərin istinad etdiyi bu ayədə bir sıra vəzifələr və insani hüquqlar 

bəyan olunmuşdur ki, fərdi mülkiyyəti  inkar etmək yolunun ardıcılları bu 

hüquq və vəzifələrin heç birini qəbul etmirlər. 

Aydındır ki, bu ayədə bəyan olunmuş mal-dövlətə aid hüquqları o vaxt 

yerinə yetirmək mümkündür ki insan üçün mülkiyyət qəbul olunsun. Əgər 

insanın hər hansı bir mülkiyyətə malik olmasını kökündən ləğv hesab etsək, 

zəkat verməyin imkansızlara kömək etməyin mənası olmaz. Bundan əlavə 

barəsində danışdığımız ayənin təfsirində bir çox hədislər zikr olunmuşdur ki, 

bu hədislərdə zəkatdan əlavə mal-dövlətə aid olan bir sıra müstəhəb 

hüquqların olmasını bəyan edir. Deməli Əbuzərin məntiqi quran və 

Peyğəmbər (s)-in hədislərinin məntiqidir, fərdi-mülkiyyəti inkar edən məntiq 

deyildir. 

3-Əbuzəri fərdi mülkiyyəti inkar edən bir şəxs hesab edənlərin üçüncü 

sübutu Əbdürrəhman ibni Ovfun var-dövləti barədə Əbuzərlə Kə`bül Əhbarın 

mübahisəsi idi. Əbuzər Kə`bə dedi: 

“Ey yəhudi balası! Özündən sonra bu qədər sərvət qoyub gedən şəxs barədə 

deyirsən, ki Allah sənə dünya və axirət xeyrini əta etmişdir?” 

*** 

Şübhəsiz Əbuzərin bu qədər tələbkarcasına danışması Əbdür Rəhman və 

onun kimi şəxslərə məxsus idi. Əbdür Rəhman öldükdən sonra onun qızıllarını 

vərəsələri arasında balta ilə böldülər. Əbdür Rəhmanın sərvətinin səkkizdə 

birini dörd zövcəsi arasında bölüşdürdülər, onların hər birinə “səksən min” 

dinar çatdı.  

O bu qədər sərvəti o, nə ticarət, nə  əkinçilik və nə də fabrik işlətmək yolu 

ilə qazanmamışdı. Yəqindirki,  bu mal-dövlət müsəlmanlara ayrılmış büccədən 

xəlifənin dırnaq arası səxavətinin    nəticəsində Əbdür Rəhmana 

bağışlanılmışdı. 

Deməli əgər Əbuzər bu yolla zəbt olunmuş sərvətlərə qarşı çıxırdısa, bu o 

demək deyil ki onun bütövlükdə sərvət və mal-dövlət barədə nəzəri belə idi. 

O həmişə Osmanı Peyğəmbər (s)-in  və ondan əvvəl olmuş iki xəlifənin 

idarəçilik üsulundan istifadə etməyə çağırırdı və heç zaman Peyğəmbər (s)-

min, Əbu Bəkrin və Ömərin dövlətçiliyində mülküyyətin ləğvi barədə söz- 

söhbət olmamışdır. Əbuzərin etirazlarında məqsəd bu idi ki, Osman 

müsəlmanlara ayrılmış büccəni bölüşdürməkdə Peyğəmbər (s)-in getdiyi yolu 

getsin və qohumbazlıqdan əl çəksin. 

4-Əbuzərin fərdi mülkiyyəti inkar edən bir şəxs hesab edənlərin digər 

sübutu onun Müviyə ilə والذین یکنزون الذهب والفضه ayəsi barədə mübahisə 

etməsidir.onların söhbətinə diqqət yetirsək bu söhbətlərdən Əbuzərin fərdi 

mülkiyyəti inkar edən olması başa düşülmür. Çünki bu iki nəfər ayənin əsl 

mənasında, yəni mal-dövlətin bir miqdarının imkansızlara verilməsində bir-

biri ilə müxalifətçilik etmirdilər, çünki bu məsələ barədə onların hər ikisinin 

nəzəri eyni idi. Bəlkə ixtilaflı məsələ bu idi ki, Müaviyə deyirdi: Qızıl və 

gümüş yığıb toplamaq kitab əhlinə (yəni müsəlman olmayan və səmavi 

dinlərdən birinin ardıcıllarına) haramdır. Amma Əbuzər deyirdi: Bu ayənin 

hökmü müsəlman və qeyri-müsəlmanlar üçün eynidir.  

5-Əbuzərin fərdi mülkiyyəti inkar edən adlandıranların gətirdikləri 

sübutlardan biri onun müsəlmanlara ayrılmış büccəni “Allah malı” 

adlandırılmasıdır. Bu isə mülkiyyətin ləğvi deməkdir. Bu sözün cavabı belədir: 

Birincisi Əbuzər yalnız müsəlmanlara ayrılmış büccəni “Allah malı” 

adlandırmışdır. O eyni zamanda şəxsi mülkiyyəti də qəbul edirdi. Müaviyə 

özü üçün yaşıl rəngli saray tikdirəndə o dedi: Əgər bu saray müsəlmanlara 

ayrılmış büccədən tikilibsə müsəlmanlara xəyanətdir və əgər öz pulunla 

tikdirmisənsə israfdır. Əbuzər, bu sözlərində  mal-dövləti açıq-aydın  iki 

hissəyə bölmüşdür. O şəxsi maldan israf etməyi pisləmişdir, beləki əgər o, 

fərdi mülkiyyəti inkar edən olsaydı gərək şəxsi malı -dövlətdən hər növ 

istifadəni qadağan hesab edəydi.**************************** 

Bundan əlavə, Müaviyə onun üçün üç yüz dinar göndərəndə o dedi: “Əgər 

bu pul müsəlmanlara ayrılmış büccədən mənə düşən paydırsa, onu bu il 

kəsmişdin, indi onu qəbul edərəm. Amma bu pulu hədiyyə olaraq mənə 

verirsənsə mənim ona ehtiyacım yoxdur”.  

Deməli Əbuzər mal-dövləti iki hissəyə bölmüşdür. Birincisi müsəlmanların 

ümumi büccəsi, ikincisi şəxsi mal-dövlət. Ikincisi əgər Əbuzər müsəlmanlara 

ayrılmış büccəni “Allah əmlakı” adlandırırdısa bunu Peyğəmbər (s)-dən 

öyrənmişdir. O həzrət buyurmuşdur: “Asın övladları otuza çatanda onlar 

Allaha məxsus olan əmlakdan sui-istifadə edərək onu özləri üçün varlanmaq 

vasitəsi hesab edib  əllərin gəzdirəcəklər”  

Ömər ibni Xəttab da müsəlmanlara ayrılmış büccəni Allah əmlakı 

adlandırırdı. Əbu Hüreyrə Bəhreynin hakimi olandan sonra çoxlu mal-dövlətlə 

Mədinəyə qayıdanda Ömər ona dedi: Ey Allahın və Allahın kitabının 

düşməni! Aya Allahın əmlakını oğurlamısan?1  

Əli(ə)-da öz xütbələrində neçə dəfə müsəlmanlara ayrılmış büccəni Allah 

əmlakı adlandırmışdı. O həzrət  “Şiqşiqiyyə” xütbəsində belə buyurmuşdur: 

“Osmanın qohumları onunla əlbir olaraq Allah malını bahar zamanı dəvənin ot 

yeməsi kimi yeyirdilər.  

Digər bir xütbədə buyurur: 

“Əgər müsəlmanlara ayrılmış büccə mənim şəxsi malım olsaydı onu 

müsəlmanların arasında eyni səviyyədə bölüşdürərdim və heç kəsə üstünlük 

verməzdim, o ki qaldı bu mal-dövlət Allah malı ola”2 

Yenə digər bir xütbədə buyurmuşdur: 

                                                 
1  Əbi Übəydənin “Əmval”, səh 369. 
2 “Nəhcülbəlağə”, xütbə 3. 

“Mən bundan nigaranam ki, bu ümmətin rəhbərliyi ağılsız və tamahkar 

insanların əlinə düşsə, onlar Allah malını özlərinə götürüb bir-birilərinə 

ötürələr.”1 

Deməli əgər Əbuzər müsəlmanlara ayrılmış büccəni “Allah malı” 

adlandırırdısa, bu yeni bir söz deyildi, bu cəmiyyətdə Peyğəmbər (s)-in 

zamanından geniş şəkildə işlədilən bir termin idi. 

 

MÜAVİYƏ NİYƏ GÖRƏ MÜSƏLMANLARA AYRILMIŞ 

BÜCCƏNİ “ALLAH MALI” ADLANDIRIRDI? 

Sonda neçə səhifə əvvəl Təbəridən nəql etdiyimiz rəvayəti bir qədər izah 

etməyi lazım bilirik: 

Təbəri yazır: Əbuzər Müaviyəyə etiraz edərək niyə görə müsəlmanlara 

ayrılmış əmlaka “Allah malı” deyirsən, deyə soruşdu? 

Yəqin hörmətli oxucular təəccüb edəcəklər, necə olur ki bir tərəfdən 

Əbuzər müsəlmanlara ayrılmış büccəyə “Allah malı” dediyi üçün mühakimə 

olunur və fərdi mülküyyəti inkar edən şəxs  adlanır və digər tərəfdən Təbəri 

kimi tarixçilərin yazdığına görə, o Müaviyəyə müsəlmanlara ayrılmış büccəyə 

“Allah malı” dediyi üçün etiraz edirdi? Bəli tarixdə bir-birinin ziddinə olan 

faktlar çoxdur! 

Lakin bu hadisə əgər həqiqətən  baş vermişdirsə,  Əbuzərin Müaviyəyə 

etirazının səbəbi bu idi ki, Əbuzər hiss edirdi ki, Müaviyə “Allah malı” adı 

altında,  bəhanə gətirərək ki,  bütün bu əmlak Allaha məxsusdur və biz onun 

bəndələriyik , bu əmlakın ixtiyarı bizim əlimizdədir deyərək onu öz şəxsi və 

siyasi məqsədlərinə görə sağa - sola xərcləməkdədir. Bu baxımdan o 

Müaviyəyə susdurucu cavab vemək üçün dedi:  

“Müsəlmanlıara ayrılmış büccə Allahın əmri ilə müsəlmanların malı hesab 

olunur, heç kəsin onu özünə götürüb müsəlmanları ondan məhrum etməyə 

haqqı yoxdur.” 

Əli (ə)-ın səhabələrindən olan Sə`sə`ət ibni Suhanın hüzurunda Müaviyənin 

dediyi sözlər bunu təsdiqləyir. 

Bir gün Sə`sə`ə Əmirəl-möminin (ə)-dan Müaviyə üçün məktub gətirmişdi. 

Müaviyə onun və çoxsaylı camaatın qarşısında belə dedi: “Yer Allahın 

mülküdür, mən Allahın xəlifəsiyəm, deməli Allahın malından xərclədiklərim 

mənə məxsusdur və qalan əmlakı da istədiyim yerə xərcləməyə haqqım var.”  

Deməli Əbuzərlə Müaviyə arasında “Allah əmlakı” barədə edilən 

söhbətlərin fərdi mülkiyyəti inkar etməyə heç bir dəxli yoxdur. 

 

                                                 
1 “Nəhcülbəlağə” ,cild 2, səh 120. 

TƏK GEDƏCƏK, TƏK ÖLƏCƏK VƏ TƏK... 

Hicrətin 9-cu ilinin rəcəb ayı idi. Islam ərazisinə təcavüz edən “Rum” 

ordusu ilə müharibə etmək üçün Peyğəmbər (s) səfərbərlik əmri vermişdi. 

Çox çətin günlər idi. Hava həddən artıq isti olduğuna görə bəzi 

müsəlmanlar  müxtəlif bəhanələrlə müharibədə iştirak etməkdən boyun 

qaçırırdılar. Peyğəmbər(s) və o həzrətin səhabələri yola düşdülər. Islam 

qoşunu irəlilədikcə çətinliklər və əziyyətlər də artırdı.  Hər kəs qoşundan geri 

qalsaydı, müsəlmanlar Peyğəmbər (s)-ə deyirdilər: Filan kəs geri qalmışdır! 

Peyğəmbər (s) buyururdu: 

“Onu boşlayın, əgər onda  bir xeyir olmuş olsa, Allah onu tezliklə sizə 

çatdıracaqdır və əgər onda xeyir yoxdursa, Allah sizi onunla yol yoldaşı 

olmaqdan rahat etdi.” 

Müsəlmanlar geri baxanda Əbuzəri görmədilər, Peyğəmbər (s)-ə dedilər: 

“Əbuzər geridə qalmışdır və dəvəsi gec hərəkət edir”. Peyğəmbər (s) yuxarıda 

dediyi sözlərini təkrarladı. Əbuzərin dəvəsi susuzluqdan, aclıqdan və istidən 

əldən düşmüşdü. Yorğunluqdan ayaqları yerdə düz dayanmırdı. Əbuzər dəvəni 

sürətlə sürmək üçün nə qədər çalışsa da, xeyri olmadı, o gördü bu vəziyyətlə 

islam qoşunlarından geridə qalacaq. Naçar dəvədən aşağı düşdü, dəvəsinin 

üzərindəki səfər yükünü belinə alıb piyada yola düşdü. O qızmar səhrada 

Peyğəmbər (s) və müsəlmanlara çatmaq üçün dayanmadan qaçırdı. 

Müsəlmanların karvanı istirahət etmək üçün bir yerdə dayandı. Birdən 

onlardan biri uzaqdan  sürətinin yaratdığ toz-dumandan qaraltısı görünən bir 

şəxsin onlara tərəf irəliləməsini görüb dedi: 

Ya Peyğəmbər (s)! O gələn tək şəxsə baxın!  

Peyğəmbər (s) buyurdu: Allah eləsin o şəxs Əbuzər olsun.  

O tək gələn şəxs yavaş-yavaş yaxınlaşmaqda idi, o öz qədəmlərini qaynar 

qumların arasından çıxararaq irəliləyir, amma üzündən sevinc və gülüş 

cizgiləri duyulurdu . Çünki Peyğəmbər (s)-in karvanına yaxınlaşır və o 

həzrətin cihada gedən səhabələrindən ayrı düşməmişdi. 

Bir qədər də yaxınlaşdıqdan sonra müsəlmanlar diqqətlə baxıb onu tanıdılar 

və sevinərək səsləndilər: 

Ya Peyğəmbər (s)! Bu şəxs Əbuzərdir!  

Peyğəmbər (s) buyurdu:” Allah Əbuzərə rəhmət etsin, o tək gedəcək, tək 

dünyasını dəyişəcək və  qəbirdən də tək qalxacaq. 

*** 

Peyğəmbər (s) “Təbuk” müharibəsində buyurduğu bu söz iyirmi üç il sonra 

gerçəkləşdi. Əbuzər kimi ilahi bir şəxsi haqqı deməsinə görə və ədalətə dəvət 

etməsi üçün Rəbəzə çölünə sürgün olunması baş tutdu.O, təqva libaslı 

şəxsiyyət yavaş-yavaş bədəninin gücünü itirdi və xəstəlik yatağına düşdü. O 

öz ömrünün son ağrılı-acıılı günlərini keçirirdi. Həyat yoldaşı isə onun nurlu 

üzünə baxaraq acı-acı ağlayır və tez-tez ərinin alnının tərini silirdi. Əbuzər 

soruşdu niyə ağlayırsan? Xanımı cavab verdi: Ağlamağımın səbəbi budur ki 

sən indi dünyanı dəyişəcəksən amma mənim səni kəfənə bükəcək parçam belə 

yoxdur. Əbuzər kədərlə gülümsəyərək dedi: “Sakit ol! Ağlama, aram ol bir 

gün mən bir dəstə səhabə ilə Peyğəmbər (s)-in hüzurunda idim, Peyğəmbər (s) 

bizə üz tutaraq buyurdu: Sizlərdən biriniz çöllüklərin birində tək və 

cəmiyyətdən uzaq bir yerdə dünyasını dəyişəcək və bir qrup mömin onu 

torpağa tapşıracaq. O məclisdə olanların hamısı camaatın olduğu, çöllük 

olmayan yerdə dünyalarını dəyişiblər və aralarında məndən başqa  sağ qalanı 

yoxdur. Indi daha da əminəm ki, Peyğəmbər (s)-in barəsində söylənən o şəxs 

mənəm!” 

Əbuzər sonra əlavə etdi:” mənim ölümümdən sonra İraq hacılarının 

yolunun üstündə otur. Çox çəkməz bir qrup mömin şəxslər ora gələcəklər. 

Onları mənim ölümümdən xəbərdar et. Həyat yoldaşı dedi: İndi karvanların 

keçmək vaxtı sona çatmışdır. Əbuzər dedi: Sən yola diqqət yetir Allaha and 

olsun nə yalan danışıram və nə yalan eşitmişəm. Bu sözləri dedi əbədiyyətə 

qovuşdu.1  

*** 

Əbuzər düz demişdi. Müsəlmanlardan ibarət bir karvan sürətlə Rəbəzəyə 

tərəf irəliləyirdi. O karvanda Abdullah ibni Məsud, Hicribni Ədi və Malik 

Əştər kimi böyük şəxsiyyətlər var idi. 

Abdullah uzaqdan çox təəccüblü bir mənzərə gördü. Bir cənazə yolun 

kənarında qalmışdı və o cənazənin yaxınlığında bir qadın və bir oğlan uşağı 

ağlamaqda idilər.  

Abdullah öz atını onlara yönəltdi, karvanda onun ardınca yön aldı. 

Abdullah o cənazəyə baxanda gözü  müsəlman qardaşı və dostu olan Əbuzərə 

sataşdı! Gözləri yaşla doldu, Əbuzərin cənazəsinin qarşısında dayanıb, 

Peyğəmbər (s)-in “Təbuk”müharibəsində buyurduğu kalamını xatırlayaraq 

dedi: İslam Peyğəmbəri (s) düz buyurdu: “Sən tək gedəcəksən və tək dünyanı 

dəyişəcəksən və tək qəbirdən qalxacaqsan”2 

Sonra Abdullah ibni Məsud onun cənazəsinə meyit namazı qıldı. 

Əbuzər dəfn olunduqdan sonra Malik Əştər onun qəbrinin üstündə duraraq 

bu sözləri dedi: 

                                                 
1 “Təbəqat ibni Sə`d”, cild 4 ,səh 233. 
2 Tarixçilər Əbuzərin ölümünün və dəfninin keyfiyyətini müxtəlif cür nəql etmişdilər. Bəzi 

tarixi kitablardan belə məlum olurki ki, karvan Rəbəzəyə çatanda Əbuzər dünyasını 

dəyişməmişdi və karvanda olanlar onunla söhbət edirdilər. Amma bəzi tarixçilərin nəzərinə 

görə karvan çatan zaman Əbuzərin ruhu artıq bədənindən ayrılmışdı. Eləcə də bəzilərin 

nəzərinə görə Əbuzərin cənazəsi həyat yoldaşı və balaca oğlu tərəfindən yolun kənarına 

gətirilmişdir. Bəziləri isə o iki nəfərin yolun kənarında oturduqlarını və karvanı Əbuzərin 

cənazəsinə tərəf apardıqlarını qeyd edirlər. Bu barədə aşağıdakı kitablara müraciət edə 

bilərsiz: “Təbəqat ibni Sə`d” cild ,səh 24 , “Əddərəcatürrəfiə” 53-cü səhifədən252 səhifəyə 

qədər, “Üsdül ğabe” cild , səh 302, “Hilyətül övliya” cild 1, səh 170,  “Ənsadül Əşraf” cild 5-, 

səh 55”  “İstiab” cild 1, səh 216.  “Tarixi Təbəri” cild 4, səh 308 (Misir çağı) .  

İlahi! Bu Əbuzərdir, Peyğəmbər (s)-in səhabəsi, o bir ömür sənə itaət etmiş 

və sənin yolunda müşrüklərlə cihad etmişdir. O heç zaman haqq yolundan 

dönmədi. Öz dili və qəlbi ilə ədalətsizliklərlə mübarizə apardı. Haqqı dediyinə 

görə ona zülm olundu, təhqirlərə məruz qaldı, sürgün edildi və axırda qərib 

yerdə tək –tənha can verdi.1  

 

18-CAVAN SƏRKƏRDƏ 

Ey Əbu Bəkr! sənin yazdığın məktub əlimə çatdı, o məktubun əvvəli və 

axırı bir-biri ilə ziddiyətdə idi, çünki məktubun əvvəlində Peyğəmbər (s)-in 

xəlifəsi olmağını iddia etmisən və məktubun axırında müsəlmanların sənin 

xəlifəliyinə razı olub səndən beyət etmələrini bildirmisən! 

Bil ki, mən və mənimlə birgə olan mühacir müsəlmanlar nə sənin 

xəlifəliyinə razıdırlar və nə də səni bu məqamda görmək istəyirlər. Ağlını 

başına yığ haqqı haqq yiyəsinə ver və xəlifəlik məqamını sahibinə qaytar.  

 

ÜSAMƏT İBNİ ZEYD. 

Üsamə və Zeyd islam tarixində çox tanış adlardır, beləki, bu ata və oğlun 

adları islam tarixindən və Peyğəmbər (s)-in tərcümeyi halından ayrılmazdı, 

çünki onların hər birisi  islam tarixində çox əhəmiyyətli olan böyük 

hadisələrdə həlledici rol oynamışlar. 

Zeyd ərəb qəbilələrindən olan “Kəlb” qəbiləsində dünyaya gəlmişdi. O 

başqa uşaqlar kimi ata və anasının himayəsində böyüyüb başa çatırdı. İllər 

keçdikcə Zeyd də öz qəbiləsinin üzvlərindən birinə çevrilirdi, amma 

hadisələrin dəyişməsi və həyatın gedişatı onun və oğlu Üsamənin yolunu 

dəyişdi, çox çətinliklərdən sonra onlar Peyğəmbər (s)-ə qovuşdular. Yaxşı olar 

ki, Üsamənin həyat tərzi ilə tanış olmaq üçün baş verən bəzi hadisələri 

nəzərinizə çatdıraq. 

 

İTMİŞ ƏZİZ ÖVLAD. 

O gün Harise (Zeydin atası) öz həyat yoldaşı Sodanı azyaşlı oğlu Zeydlə 

birgə qohumlarını görmək üçün “Bəni Miən” qəbiləsinə göndərirdi. Karvan 

hərəkət etmək istəyəndə Harisə öz həyat yoldaşı Sodanı və oğlu Zeydi karvana 

qoşub qayıtmaq istəsə də bu çox çətin oldu, sanki bir sirli qüvvə onu yoldaşına 

və uşağına tərəf çəkir və ixtiyarsız olaraq onlarla getmək istəyirdi! 

Nəhayət karvan yola düşdü, Harisənin həyat yoldaşı və uşağı ilə vidalaşmaq 

vaxtı çatdı. 

                                                 
1 “əd-Dərəcatür rəfiə”, səh 252. 

Harisə ağlayaraq çox narahat halda onlarla vidalaşdı, bir müddət yerindən 

tərpənməyib öz qəmli baxışları ilə onları yola saldı. Bu zaman qəlbi sındı, 

onda elə hisslər yarandı ki sanki o da karvanda hərəkət edirdi. 

*** 

Soda artıq neçə müddət idi  öz qəbiləsində qohumları ilə birgə idi, günlərin 

bir günündə keçmişdə baş verən düşmənçiliklərə görə qəbilələrdən biri “Bəni 

Miən” qəbiləsinə hücum etdi və bu qəbiləni məğlub edərək bir dəstə qadın və 

uşağı əsir götürərək apardı. Əsirlərin arasında Harisənin oğlu Zeyd də var idi. 

Bu vaxt o təqribən həddi buluq yaşlarında olardı1. Sada öz ərinin yanına tək 

qayıtdı, Harisə oğlunun əsir düşdüyünü eşidəndə huşunu itirərək yıxıldı... 

Harisə əlinə əsa götürərək oğlunun axtarışına çıxdı. O, hər yeri axtardı, 

müxtəlif qəbilələrə baş çəkdi, hər yoldan keçəndən öz oğlunu soruşdu, amma 

oğlu barədə heç bir məlumat əldə edə bilmədi. O, çöllüklərdə axtarışda olan 

zaman qəm-qüssə ilə dəvəsi üçün avaz oxuyur və oğlunun  fərağında  yazdığı 

şerləri züm-zümə edirdi. 

O zaman cəmiyyətdə “quldarlıq” məsələsi adi hala çevrilmişdi. Bu məsələ 

yalnız Ərəbistan yarımadasında deyil, dünyanın hər yerində, misal olaraq, 

“Rum”da, “Atin”də də geniş yayılmışdı.  

“Bəni Miən” qəbiləsinə hücum etdikdən sonra  bu qəbilədən əsir götürülən 

qullar “Əkaz” deyilən qul bazarında satdılar. Bu zaman Zeydi, Həkəm ibn 

Həzam  adlı bir şəxs aldı və bibisi Xədicəyə hədiyyə etdi. Xədicə Mühəmməd 

ibni Abdullah (s) həyat yoldaşı idi. Həzrəti Mühəmməd (s) hələ o zaman 

peyğəmbərliyə seçilməmişdi., amma peyğəmbərliyə layiq olan bütün 

xüsusiyyətlər onda var idi. 

Xədicə öz qulu Zeydi  həyat yoldaşı Mühəmməd (s)-ə  hədiyyə etdi. O 

Həzrət dərhal onu Allah yolunda qulluqdan azad etdi və sonra ona mehribanlıq 

göstərərək evində saxladı. 

 

ƏN MEHRİBAN ATA 

Bir il həcc mövsümündə Harisənin qəbiləsindən olan bir neçə nəfər Zeydi 

Məkkədə görüb tanıdılar, ata anasının onu gözləməkdən nə vəziyyətə 

düşdüklərini ona danışdılar. Zeyd o şəxslərin vasitəsi ilə ata anasına salam 

göndərdi və xəbər göndərdi ki, ata anasını görməyə həddən artıq şövq və istəyi 

vardır. Sonda bu cümləni əlavə etdi: Atama deyin: Mən burada ən mehriban 

atanın himayəsində yaşayıram! 

Zeydin atası onun yerini bilən kimi qardaşı ilə birgə Məkkəyə tərəf 

yollandı. Məkkəyə çatan kimi Mühəmmədi-Əminin harada olduğunu soruşdu. 

O Həzrətlə görüşdükdən sonra bu sözləri dedi: 

                                                 
1 Yəni təqribən 15-16 yaşında idi. 

“Ey Əbdül Mütəllibin oğlu! Ey “Qüreyş” qəbiləsindən olan böyük 

şəxsiyyət! Siz Məkkəlisiz və mərd adamsız, çarəsizlərə çətinlikdən nicat 

verirsiz,  əsirləri və qulları azad edirsiz. Biz öz oğlumuzu aparmaq üçün sizin 

hüzurunuza gəlmişik, bizə minnət qoy və onun qiymətini de, biz nə qədər 

lazımdırsa ödəyərik, yetərki onu özümüzlə aparaq” 

Mühəmməd (s) Zeydin ona nə qədər bağlılığını və məhəbbət bəslədiyini 

yaxşı bilirdi amma onun atasınında haqqına   etinasızlıq etmək istəmirdi. O 

Həzrət Harisə belə cavab verdi: 

“Zeydi gətizdirəcəyəm əgər sizinlə getmək istəsə ona görə sizdən heçnə 

almayacağam, amma əgər mənimlə qalmaq istəsə, məndən ayrılmaq istəməyən 

şəxsi heç bir qiymətə satmayacağam!” Belə insanpərvər rəftarı gözləməyən 

Harisənin simasında heyrət və təəccüb cizgiləri göründü, o dedi : Çox insafla 

danışdın və öz mərdliyini göstərdin. Sonra Mühəmməd (s) Zeydi çağırmaq 

üçün adam göndərdi. Zeyd ora gələndə Mühəmməd (s) ondan soruşdu:  

Bu şəxsləri tanıyırsanmı? 

Zeyd dedi: Bəli bu mənim atam bu isə əmimdir. 

Mühəmməd (s) onun atası ilə kəsdiyi şərti Zeydə danışdı, sonra isə onun bu 

barədə nə fikirdə olduğunu soruşdu, Zeyd dedi: “Mən heç kəsi səndən üstün 

bilmirəm sən həm mənim atam, həm də əmimsən!” Mühəmməd (s) bu sözləri 

eşidəndə gözləri şövqdən doldu. Zeydin əlindən tutaraq “Kə`bə” evinə tərəf 

apardı.”Kə`bə evində qüreyşlilərin hüzurunda  elan edərək dedi: “ Şahid olun 

Zeyd mənim  övladımdır, biz bir-birimizdən irs aparırıq”! 

Harisə bu hadisəni görəndə sevincinin həddi-hüdudu yox idi. Çünki, onun 

oğlu azad olmaqla yanaşı bütün Məkkəlilər tərəfindən ehtiram olunan və 

cəmiyyətdə ən düz və etibarlı şəxs hesab olunan bir şəxsin övladı olmaq 

iftixarına nail olmuşdu. 

Zeydin atası və əmisi çox rahat və asudə hisslərlə öz vətənlərinə qayıtdılar. 

Bir gün övladını axtararaq çölü biyabanı axtaran və göz yaşı tökən bir ata öz 

övladını sevinc hissi ilə Məkkədə qoyub getdi.1 

Beləliklə Zeydin ağrılı-acılı həyatı islam dininin böyük rəhbərinin həyatı ilə 

birləşdi. İslam Peyğəmbəri(s) onu övladlığa qəbul etdi. O gündən Zeyd 

Məkkədə Zeyd ibni Məhəmməd (Məhəmmədin oğlu Zeyd) adı ilə 

məhşurlaşdı. 

Peyğəmbər (s) öz bibisi qızı Zeynəbi ona ərə verdi, amma çox çəkmədən 

onların arasında ixtilaf yarandı və Peyğəmbər(s)nə qədər çalışsada  onları 

birləşdirə bilmədi, nəticədə onlar bir-birindən ayrıldılar. Sonra Peyğəmbər (s)-

in vasitəsilə Zeyd ayrı bir qadınla ailə qurdu və onun bu qadından Üsamə adlı 

oğlu oldu. 

  

                                                 
1“Üsdülğabə”,cild 2 , səh 224.  

PEYĞƏMBƏR  (S)-İN DOSTU 

Üsamədə atası kimi Peyğəmbər  (s)-in xüsusi diqqətini və məhəbbətini 

qazanmışdı. Bir gün o Həzrət “Bədr” müharibəsindən qayıdanda Mədinə 

şəhərinin küçələrinin birində Üsamənin uşaqlarla oynadığını gördü. Onu 

qucağına alaraq başını sığalladı, üzündən öpdü və buyurdu: “ Afərin mənim 

dostuma və  dostumun bu övladına!” 

Peyğəmbər  (s)-in Üsaməyə belə hədsiz məhəbbət göstərməsi müsəlmanlar 

arasında yayıldı, iş o yerə çatdı ki, o Mədinədə Peyğəmbər  (s)-in dostu və 

dostunun övladı kimi məhşurlaşdı1 

 

QANUNSUZLUQ YOX ŞƏFAƏT 

Peyğəmbər  (s)-in Üsaməyə məxsus məhəbbəti olduğu üçün, bəzən o 

Peyğəmbər  (s)-in hüzurunda bəzi şəxsləri şəfaət edir və o Həzrətdən onlara 

güzəşt olunmasını xayiş edirdi. Peyğəmbər  (s)-də onun şəfaətini qəbul edirdi. 

Amma bir dəfə o cəzaya məhkum olunmuş bir şəxs barədə şəfaət etmək 

istəyəndə, Peyğəmbər  (s) buyurdu: Cəzaya məhkum olunmuş cinayətkarlar 

barədə şəfaət etmə! 

Mühəmməd İbni Sə`d yazır:  

Qüreyş qəbiləsindən bir qadın oğurluq etmişdi, islam Peyğəmbər (s) islam 

hökmünə əsasən, onu cəzalandırmaq istəyirdi. Bu məsələ qüreyşilər üçün çox 

ağır idi, onlar hər hansı vasitə ilə Peyğəmbər (s)-i bu cəzanı icra etməkdən 

daşındırmaq istəyirdilər. Bu baxımdan onlar öz aralarında , Peyğəmbər (s)-in 

ehtiramını qazanmış olan bir şəxsi şəfaət etmək üçün o həzrətin hüzuruna 

göndərmək qərarına gəldilər. Bir çox fikir ayrılıqlarından sonra bu qərara 

gəldilər ki, Üsamədən başqa heç kəs Peyğəmbər (s)-lə bu barədə danışa 

bilməz.  

Üsamə onların bu təklifini qəbul etdi, amma baş verənləri Peyğəmbər (s) 

deyəndən sonra həzrət buyurdu: Nəyə görə Allah hökmü barədə şəfaət 

edirsən?! Sonra yerindən qalxaraq xütbə oxudu və bu sözləri buyurdu: 

“Keçmiş ümmətlər ədalətə riayət etmədiklərinə görə məhv olublar. Onlar 

əgər bir böyük və tanınmış şəxs oğurluq etsəydi onu cəzalandırmırdılar, amma 

zəif və tanınmamış bir insan oğurluq etsəydi onu öz cəzasına çatdırardılar. Bu 

düzgün deyil, Allaha and olsun ki, əgər qızım Fatimə oğurluq etmiş olsa belə, 

onun da əlini bu cinayətə görə vurduraram”.2 

 

                                                 
1  “Əddərəcaturrəfiə “ , səh 440. 
2 “Təbəqati ibni Sə`d” , cild 4, səh 70. 

BİR ETİRAF. 

Ömər öz xəlifəliyi zamanı Peyğəmbər (s)-in müsəlmanlara ayrılmış büccəni 

eyni miqdarda bölüşdürmək üsulunu dəyişdi. O mühacir müsəlmanlar üçün bir 

qədər artıq pay nəzərdə tutdu. Ömər Üsamə üçün beş min dirhəm və öz oğlu 

üçün isə iki min dirhəm ayırdı. 

Oğlu buna etiraz edərək dedi: Üsaməni məndən üstün tutdun, bir halda ki, 

nə onun yaşı məndən çoxdur, nə mənim qədər cihad və müharibədə iştirak 

edib və nə də hicrət etməkdə məndə üstünlüyü yoxdur. Ömər cavab verdi: 

Üsamə Peyğəmbər (s)-in hüzurunda səndən daha sevimli və atası da sənin 

atandan o həzrətə daha sevimli idi!1 

İkinci xəlifənin bu məsələni etiraf etməsi çox maraqlı idi! Amma bu sualın 

yeri vardır ki, o nəyə görə yalnız oğlunu Üsamə ilə müqayisə etdi, bir halda ki, 

Üsamə və atası Peyğəmbər (s)-in hüzurunda onun oğlu ilə yanaşı özündən də 

və dostundan da (Əbu Bəkrdən də) daha sevimli və daha əziz idi. Amma onlar 

həmin Üsamənin və atası Zeydin orduya başçılıq etmələrinə etiraz edərək 

Peyğəmbər (s)-i qəzəbləndirdilər! Bu etirafa inanaq, yoxsa bu etiraza?! 

 

CAVAN SƏRKƏRDƏ 

Üsamənin həyatının ən əhəmiyyətli hadisəsi Peyğəmbər (s) ömrünün son 

günlərində onu ordu sərkərdəsi seçməsi idi. O Həzrət orduya başçılıq etmək 

vəzifəsini onun öhdəsinə qoyaraq onu “Rum” imperatoru ilə müharibəyə 

göndərdi. Bu hadisə islam tarixində çox əhəmiyyətə malik olduğuna görə bu 

barədə geniş izahı əziz oxucuların nəzərinə çatdırırıq. 

Hicrətin 11-ci ili idi, islam Peyğəmbəri(s)in ömür günəşi batmaq üzərə idi. 

Islam ümmətinin gələcəyi və müqəddəratının necə olacağı islam 

Peyğəmbərinin mehriban qəlbini sıxır və o Həzrəti qəm-qüssəyə düçar edirdi. 

Çünki Peyğəmbər (s) öz uzaqgörənliyi ilə ümmətini müxtəlif fitnələr və 

ixtilaflarla dolu olan təlatümlü bir dənizin fırtınalı ləpələrinin kənarında 

görürdü. Dikbaş ərəb qəbilələri o Həzrətin həyatı zamanı günü-gündən qüdrəti 

artmaqda olan islam qarşısında tabe olmağa məcbur olmuşdular və özlərinin 

müdafiə gücünü əldən vermişdilər. Bu təkəbbürlü insanlar Peyğəmbər (s)-in 

vəfatını dəqiqə bə dəqiqə gözləyir və müsəlmanlardan intiqam almaq üçün 

qəzəb dişlərini qıcıqlandırmışdılar.  

Bir tərəfdən də ikiüzlü münafiqlər öz pusqularından baş verən hadisələri 

diqqətlə izləyir və cəmiyyətdə qarışıqlıq və inqilab yaratmaq üçün münasib bir 

fürsətin intizarında idilər. Üçüncü tərəfdən isə peyğəmbərlik iddiası edən 

Müsəyləmət ibni Kəzzab, Əsvəd Ənnəsi və Səccah kimi mənfur insanlar 

tüğyankarlıq bayrağı ucaldaraq Ərəbistanın cənubunu fəsada çəkirdilər və 

müsəlmanlar üçün çox böyük təhlükə yaradırdılar. 

                                                 
1 “əl-İistiab” , cild 1, səh 34. 

Peyğəmbər (s) öz uzaqgörənliyi ilə islam dünyası üçün bu çətinlikləri 

görəndə və eyni zamanda öz ömür günəşinin batmaqda olmasını nəzərə alanda 

çox dərin qəm-qüssəyə və kədərə qərq olurdu.  

Islam Peyğəmbər (s) belə çətin şəraitdə bəzi əhəmiyyətli qərarlar qəbul etdi. 

Bu qərarları geniş və dərin şəkildə araşdırmağa ehtiyac vardır: 

O islam ordusuna çox böyük məsafəni getməklə də olsa, “Rum” 

imperatorluğu ilə müharibəyə getməsi ilə bağlı fərman verdi və cihad 

bayrağını öz mübarək əli ilə o günlər yeniyetmə bir cavan olan Üsaməyə verdi 

və onu ordunun sərkərdəsi təyin etdi. Əbu Bəkr, Ömər, Əbu Übəydə və Cərah 

kimi “mühacir” və “ənsar” müsəlmanlarının başçılarını Üsamənin başçılığı ilə 

Şama tərəf getmələrini əmr etdi .  

Peyğəmbər (s) sərkərdəlik bayrağını Üsaməyə verəndə, ona hərbi 

göstərişlər verərək buyurdu: 

“Atanın şəhid olduğu yerə tərəf hərəkət et, düşmənləri orada məhv et, mən 

səni bu ordunun baş sərkərdəsi təyin etdim. Səhər tezdən “Übna” 

məntəqəsində yerləşən düşmən qüvvələrinə hücuma keç, onları darmadağın et, 

ordunu tez bir zamanda irəli aparmaq üçün , düşmən barədə olan məlumatları 

tezliklə   əldə etməyə çalış. 

Əgər Allah- Taala səni bu müharibədə qalib etsə, o məntəqədə çox qalma, 

özünlə bələdçilər aparmağı unutma, özündən və ordudan əvvəl hücum 

edəcəyin yerə məlumat əldə etmək üçün casuslar göndər.  

Peyğəmbər (s)-in bu tapşırıqları o həzrətin hərbi sirlərdən və müharibə 

taktikalarından nə qədər dəqiq xəbərdar olmasını çatdırırdı. O bu göstərişləri 

verəndə onda azacıqda olsa xəstəlikdən əsər-əlamət yox idi. 

Sabahı gün islam ordusunun hərəkət etmək günü idi. Peyğəmbər (s) bərk 

qızdırmaya düçar oldu. Üsamənin ordusunda iştirak edən siyasi şəxsiyyətlər 

Peyğəmbər (s)-in xəstəliyindən xəbərdar olan kimi müharibədə iştirak 

etməkdən boyun qaçırdılar. 

Islam Peyğəmbəri (s) onların cihada getməmələrindən xəbərdar olanda, 

mübarək üzündə və gözlərində narahatlı hissləri görünən bir halda evindən 

çıxaraq Üsaməyə bayraq verərək buyurdu: “Allahın adı ilə və Allaha görə 

Allah düşmənləri ilə döyüş”. Üsamə bayrağı alaraq “Bürəydə” adlı şəxsə verib 

“Cerf” məntəqəsini ordu düşərgəsi təyin etdi. Bütün döyüşçülərin bir yerə 

toplaşaraq hərəkət etmələrini tələb etdi. Amma ordunun hərəkətindən hələ də 

xəbər yox idi.  

Peyğəmbər (s) bəzi şəxslərin Üsamənin cavanlığını bəhanə edərək orduda 

qarışıqlıq yaratmaqlarından xəbərdar olanda, qızdırmalı və xəstə olmağına 

baxmayaraq başını bağlayıb özünə qətvə bükərək məscidə gəldi. Üsamənin 

cavanlığına etiraz edən şəxsləri danlayıb çox təsirli xütbə oxudu və bu sözləri 

buyurdu: “Ey camaat Üsamənin sərkərdəliyi barədə bəzilərinizin söylədiyi bu 

sözlər nədir? Əgər bu gün Üsamənin sərkərdə olmasına irad tutursuzsa, onda 

qabaq atası Zeydin də sərkərdə olmasına etiraz edərdiniz! Allaha and olsun ki , 

Zeyd sərkərdəliyə layiq idi, oğlu Üsamə də ondan sonra bu məqama layiqdir”. 

Sonra o həzrət camaatı tez bir zamanda Üsamənin ordusuna qoşularaq 

müharibədə iştirak etməyə çağırdı. 

Həzrətin bədəni qızdırmadan yansa da neçə dəfə təkidlə buyurdu: 

“Üsamənin qoşununa birləşin, Üsamənin ordusu ilə hərəkət edin”. 

Amma dəfələrlə təkrar olunan bu təkidlərə baxmayaraq o Həzrətin xəstəlik 

zamanında Mədinənin başçıları və siyasi şəxsiyyətləri Üsamə ordusunda 

müharibəyə getmədilər və islam dininin böyük rəhbəri dünyasını dəyişənə 

qədər o Həzrətin açıq şəkildə buyurduğu göstərişinə etinasızlıq etdilər.1 

SİYASİ MARAQLAR 

 Bu Üsamə ordusu barədə qısa bir məlumat idi. Bu hadisədə diqqəti 

cəlb edən bəzi faktlar özünü qabarıq göstərir və bu faktları müzakirə edib 

araşdırmadan ötüb keçmək olmaz. Burada bəzi məsələləri araşdıraq: 

1-Bu ordunun səfərbərliyi zaman o günkü gündə ən böyük və əzəmətli, 

islam hərbi qüvvələrinin baş sərkərdəliyi çox böhranlı şəraitdə və Peyğəmbər 

(s)-in xəstəlik və narahatlı günlərində yaşı iyirmini ötməmiş yeniyetmə bir 

cavana tapşırıldı.2 Bir halda ki o təcrübəli və mahir bir ordu sərkərdəsi deyildi. 

Diqqəti cəlb edən məsələlərdən biri də bu idi ki, bu ordu islamın ən güclü və 

islam paytaxtından çox uzaqlarda yerləşən düşməni ilə mübarizəyə gedirdi. 

2-Bu orduda Üsamə kimi cavan sərkərdənin tabeçiliyində tanınmış və 

qocaman şəxsiyyətlər var idi. Onların bəziləri bəzi müharibələrdə ordu 

sərkərdəsi və bəziləri də qəbilə başçıları idilər. Bu şəxsiyyətlərdən bəzisi  

Peyğəmbər (s)-in tanınmış səhabələrindən idilər, onlar özlərini çox ali və uca 

məqamda təsəvvür edirdilər. 

                                                 
1 Üsamənin ordusu və siyası şəxsiyyətlərin, eləcə də Mədinənin adlı-sanlı şəxslərinin bu ordu 

ilə müharibəyə getməmələri, Peyğəmbər (s)-in dəfələrlə təkidlərinə baxmayaraq Üsamənin 

cavanlığını bəhanə götürərək bu müharibəyə getməkdən boyun qaçırmaqları islam tarixində 

hamı tərəfindən təsdiq olunmuş faktdır. Onlardan bəzisi deyir: Ordunun hərəkəti ilə 

Peyğəmbər (s)-in vəfatı eyni günə düşdüyündən ordunun sərkərdəsi , Əbu Bəkr və Ömər o 

Həzrətlə vidalaşmaq üçün qayıtdılar, Peyğəmbər(s)i bu halda görəndə müharibəyə getməkdən 

boyun qaçırdılar. Amma bəzi tarixçilərdə belə yazır: Peyğəmbər (s)-in vəfat xəbəri orduya 

çatdı, bu baxımdan onlar geri qayıtdılar. Bu zəmində geniş məlumat almaq üçün aşağıda 

bəyan edəcəyimiz kitablara müraciət edə bilərsiniz: 

“Təbaqət ibni S`əd” cild 4, səh 65-67 və cild 2, səh 190,   “əd-Dərəcaturrəfiə “ 441-442-ci 

səhifələr  

“Tarixi Yəqubi” cild 2, səh 103,  “Əlbidayətü vən nihayə” cild 5, səh 222, “Əttacül came 

lilüsul” cild 3, səh 320,  “Həyatül Səhabə” cild 1, səh 628.  

 

 
2  O zaman Üsamənin yaşının 17ya18vəyaxud19 oması tarixçilər tərəfindən qeyd olunmuşdur 

və heç kəs onu bu müharibə zamanı 20-dən artıq yaşda olmasını yazmayıb. 

3-Peyğəmbər (s)-in bu orduda iştirak etmək barədə dəfələrlə etdiyi 

təkidlərə, orduda müharibəyə getməkdən boyun qaçıranlara oxuduğu nifrinlərə 

baxmayaraq müsəlmanlardan bir dəstəsi o Həzrətin fərmanına tabe olmaqda 

süstlük göstərdilər. 

Peyğəmbər (s) xəstəliyindən bir gün qabaq Üsamə ordusu ilə müharibəyə 

getmək barədə səfərbərlik fərmanı verdi. O Həzrətin xəstəliyi on dörd gün 

çəksə də1 bəzi müsəlmanlar islam Peyğəmbəri(s)in vəfat gününə qədər o 

Həzrətin fərmanını icra etmədilər. Bir halda ki Üsamə elə ilk gündən 

Mədinədən bir qədər aralıda yerləşən “Cerf” deyilən məntəqədə islam 

ordusunun bir yerə toplaşmasının intizarında idi. O zaman tarixin ən həlledici 

məqamlarından biri idi. Belə bir şəraitdə ictihad etmək və özbaşınalığa yol 

vermək bir daha bunu sübuta yetirir ki, Peyğəmbər (s)-in bəzi səhabələri o 

Həzrətin göstərişlərinə o vaxt tabe olurdular ki, onların şəxsi mənfəətləri ilə 

ziddiyətdə olmasın bundan qeyri şəraitdə öz nəzərlərini islam Peyğəmbərinin 

açıq-aşkar buyurduğu əmrlərdən üstün hesab edirdilər. 

Bəzən bəzi sünnü yazıçıları belə yazırlar: “Əgər islam Peyğəmbər (s) Əli 

(ə)-ı özündən sonra xəlifə təyin etsəydi, heç zaman pak qəlbli səhabələr onun 

sözündən çıxmazdılar.” Amma bunu yazanlar bilmirlər ki, “Mühacir” və 

“Ənsar” müsəlmanları islam Peyğəmbəri(s)in buyurduqlarına yüzdə-yüz əməl 

etmirdilər. Onlar bir çox məqamlarda siyasi məsələlərə görə öz nəzərlərini 

Peyğəmbər (s)-in açıq-aşkar buyurduğu göstərişlərdən üstün tuturdular. Bu 

deyilənlərə islam tarixində onlarla sübut göstərmək olar. Böyük islam alimi 

Əllamə Seyyid Şərəfuddin Amuli belə tarixi faktları öz dəyərli “Ənnəssü vəl 

ictihad” kitabında cəmləşdirmişdir. Belə tarixi hadisələrdən biri Üsamə ordusu 

macərasıdır. 

Islamın böyük rəhbəri göstəriş verərək buyurur: “ Düşmənin nə vəziyyətdə 

olmasından xəbərdar olmaq üçün ordunu sürətlə irəli apar...” Amma sonrada 

xəlifəliyə çatan və ona oxşar şəxslər Peyğəmbər (s)-in ölüm ayağında 

olduğunu görüb, öz məqsədlərinə çatmaq üçün müxtəlif bəhanələr gətirməklə 

müharibədə iştirak etməkdən boyun qaçırırdılar! Bu özü danılmaz bir sübutdur 

ki, səhabələrdən bəziləri bəzi vaxtlar öz şəxsi nəzərlərini Peyğəmbər (s)-in 

açıq-aşkar buyurduğu sözlərdən üstün tuturdular. 

4- Bu müharibədə iştirak etmək istəməyən bəzi şəxslər Üsamənin  

sərkərdəliyini bəhanə gətirərək, onun cavan yaşında bu vəzifəyə seçilməsi 

haqda islam Peyğəmbəri(s)-ə etiraz etdilər və o Həzrətin belə etirazlara görə 

qəzəblənməsinə etinasızlıq sərgilədilər. Bir halda ki, əgər onlar islam 

təlimlərini lazımınca qəbul etsəydilər və Peyğəmbər(s)in heç zaman öz nəfs və 

istəyinə əsasən qərar verməməsinə inansaydılar və bilsəydilər ki, heç bir 

müsəlman  şəxsin Allah və Peyğəmbər əmrinə etiraz etməyə haqqı yoxdur, 

belə haqsız hərəkətlərə yol verməzdilər. 

                                                 
1 “Tarixi Yəqubi cild”, 2, səh 103. 

5- İslam Peyğəmbəri(s) ömrünün son günlərini yaşamasını bilə-bilə islam 

ümmətinin başının üstünü fitnə, qarşıdurma və qarışıqlıqlarla dolu qara 

buludların almasına  öz elmi  ilə bilə-bilə, bütün bunlara baxmayaraq islam 

cəmiyyətinin müdafiəçisi olan hərbi ordunu islam paytaxtından və 

mərkəzindən çox uzaqlara ezam etdi. Belə tədbir qurmaq istədi ki, islamın o 

həlledici günlərində Mədinədə ənsar və mühacirdən olan böyük şəxsiyyətlər 

olmasınlar. 

Peyğəmbər (s)-in belə uzaqgörənliyini və ilahi siyasət yürütməsini nəzərə 

alsaq, belə şəraitdə yuxarıda sadalanan ali hədəflərə nail olmağa görə  

çətinliklərin və xətərlərin olmasına baxmayaraq çox asan  və rahat qəbul 

olunmalı idi.  

  

PEYQƏMBƏR (S)-İN ALİ HƏDƏFİ  

Yuxarıda sadaladığımız tarixi faktlar diqqəti cəlb edən məsələlər idi. Bütün 

deyilənləri nəzərə almaqla aşağıda sadalanan nəticələri əldə edirik: 

1- Peyğəmbər (s)-in Üsaməni orduya sərkərdə təyin etməsində hədəfi, 

praktiki olaraq müsəlmanlara bu həqiqəti başa salmaq idi ki, başçılıq və 

ümmətə rəhbərlik məsələsində rəhbər və başçının ləyaqəti əsas rol oynayır, 

yaşın azlığı və cavan olmaq heç kəsin ləyaqətini azaldan  amil ola bilməz. Elə 

bu baxımdan islam Peyğəmbəri (s) etiraz edənlərin cavabında buyurdu: “ Zeyd 

sərkərdəliyə layiq idi, oğlu da ondan sonra bu vəzifəyə layiqdir..” 

Islam dininin böyük rəhbəri bu cəmiyyəti kəskin sözləri ilə Üsamənin 

ləyaqətli olmasını yada saldı, və onun yaşını bəhanə edən batil fikirli 

insanlarla mübarizə etdi. Şübhəsiz o Həzrətin Üsaməni sərkərdə etməkdə bu 

qədər təkid etməsi  Həzrəti Əli (ə)-ın xəlifəliyinə əməli baxımdan zəmin 

yaratması idi. O bu işi ilə öz şəxsi mənfəətlərinə görə Əli (ə)-ın cavan olmasını 

onun xəlifəlik məqamı üçün bir qüsur edənlərə cavab vermək istəyirdi. 

2- Peyğəmbər (s)-in “Rum” müharibəsində hamının iştirakı barədə etdikləri 

təkidlərinin bir səbəbi də bu idi ki, onun vəfatı zamanı xəlifəlik məqamına 

tamah salanlar Mədinədən uzaqda olsunlar və nəbadə islamın xəlifəliyi 

ləyaqətsiz əllərə düşsün. Elə bu baxımdan xəlifəliyə tamahı olan, Əli (ə)-ın 

əleyhinə çıxan bütün şəxslərə müharibədə iştirak etmək göstərişi verildi. 

Beləliklə Əli (ə) asan bir şəraitdə xəlifəlik məqamına çatsın və müxalif şəxslər 

Mədinəyə qayıdanda hər şeyin sona çatdığını görsünlər. 

Bütün bu müzakirələrdən aydın olur ki, Peyğəmbər (s)-in etdiyi təkidlərə 

baxmayaraq bəzi siyasi şəxslər və mühacirlərdən olan aparıcı şəxsiyyətlər 

nəyə görə Üsamənin cavanlığını bəhanə gətirir və müharibədə iştirak 

etməkdən boyun qaçırırdılar və bir tərəfdən də islam Peyğəmbəri(s)in 



143 

 

vəfatının xəbəri yayılmaqla islam ordusunda nizamsizlik və qarışıqlıq 

yaratdılar.1 

 

QANUNSUZ XƏLİFƏYƏ ETİRAZ MƏKTUBU 

Üsamənin sərkərdəliyi ilə səfərbər olunmuş ordu islam ümmətinin gələcəyi 

üçün islam Peyğəmbəri(s)  tərəfindən nəzərdə tutulmuş bir tədbir idi. Amma 

təəssüflər olsun ki, münafiq şəxslərin və itaətsizlik edən bəzi müsəlmanların 

əli ilə bu göstəriş icra olunmadı. Üsamə ordusu Peyğəmbər (s)-in vəfatına 

qədər “Cerf” deyilən məntəqədə hərəkət etmədən yerindəcə qaldı. O Həzrətin 

vəfatından sonra xəlifəlik məqamını ələ keçirən Əbu Bəkr Peyğəmbər (s) 

tərəfindən ona təyin olunmuş sərkərdənin yəni Üsamənin əmrindən çıxdı və 

ordu ilə müharibəyə getməkdən boyun qaçırdı. 

Üsamə də ona beyət etmədi və ordusunu “Şam”a tərəf getmək üçün 

hazırlamağa məşğul oldu. 

Bu zaman Ömər Əbu Bəkrə Üsaməni Mədinəyə gətizdirmək təklifini verdi. 

Ömər dedi: “Üsamənin gəlişi ilə camaat artıq bizi onun ordusunda iştirak 

etmədiyimizə görə məzəmmət etməyəcəklər” Bu məqsədlə Əbu Bəkr 

Üsaməyə  belə məzmunda məktub yazdı: 

“Bu məktub  Peyğəmbər (s)-in xəlifəsi Əbu Bəkrdən Zeydin oğlu 

Üsaməyədir. Özün və səninlə birgə olanlar Mədinəyə qayıdın, çünki 

müsəlmanlar mənim xəlifəliyimə razılıq vermiş və mənə beyət etmişdilər. 

Mənim əleyhimə çıxma əks halda bu sənə çox baha başa gələcək. vəssəlam” 

Üsamə Əbu Bəkrin məktubunun cavabında çox tünd bir məktub yazdı və bu 

məktuba olan  etirazını  şiddətlə  bildirdi. Məktubun tərcüməsi belədir: 

“Bu məktub Şama tərəf göndərilmiş islam ordusuna Peyğəmbər (s) 

tərəfindən təyin olunmuş Üsamə tərəfindəndir. 

Sənin məktubun mənim əlimə çatdı. Yazdığın məktubun əvvəli ilə axırı bir-

biri ilə ziddiyətdə idi. Çünki məktubun əvvəlində özünü Peyğəmbər (s)-in 

xəlifəsi olduğunu yazmısan və məktubun axırında isə belə yazırsan ki 

müsəlmanlar sənin xəlifəliyinə razılıq verib sənə beyət ediblər.2  

Bil və agah ol ki mən və müsəlmanlar və mənimlə birgə olan mühacirlər nə 

sənin xəlifə olmağına razıdırlar, nə də səni xəlifə seçmək istəyirlər. 

Ağlını başına yığ və haqqı haqq sahibinə ver və xəlifəliyi öz həqiqi sahibinə 

qaytar. 

Sən özün “qədir” günü Peyğəmbər (s)-in Əli (ə) barədə nə sözlər 

buyurduğunu bilirsən və o gündən  çox  zaman keçməyib ki sən o sözləri 

unudasan. 

                                                 
1 Seyyid Sədrüddin Bəlağinin “İslam tarixi”kitabından,15-18 ci səhifələr. 
2 Yəni əgər Peyğəmbər (s)-in xəlifəsi sənsə camaatın razılığının mənası nədir və əgər camaat 

səni bu məqama seçiblərsə deməli camaatın xəlifəsisən, Peyğəmbərin xəlifəsi deyilsən. 

Əli (ə)-la müxalifətçilik etməkdən çəkin, çünki belə etsən Allah və onun 

rəsulu ilə müxalifətçilik etmiş olacaqsınız. Beləliklə Peyğəmbər (s) tərəfindən 

sənə və dostuna təyin edilmiş xəlifənin əleyhinə çıxmış olacaqsan. 

Peyğəmbər (s) dünyadan köçənə qədər məni sərkərdəlikdən  

kənarlaşdırmadı, amma sən və sənin dostun (Ömər) məndən icazəsiz 

Mədinəyə qayıtdız və mənə itaət etməkdən boyun qaçırdız.”1 

Bəli bir qrup müsəlmanın itaətsizlik edərək müharibədə iştirak etməməyinə 

baxmayaraq, Üsamə Peyğəmbər (s)-in fərmanını həyata keçirdi və “Übna” 

məntəqəsində düşmənə hücum edərək onları məğlub etdi və bir dəstə insanı 

əsir götürdü, öz atasının qatilini öldürdü və heç bir tələfat vermədən böyük 

qələbə ilə Mədinəyə qayıtdı müsəlmanlar onları böyük ruh yüksəkliyi və 

sevinc hissləri ilə qarşıladılar.2 

 

ÜSAMƏNİN ƏMİRƏL-MÖMİNİN (Ə)-IN ORDUSUNDA 

MÜHARİBƏDƏ İŞTİRAK ETMƏMƏSİNİN SƏBƏBİ. 

Qeyd etdiyimiz kimi, Üsamə ilk gündən islam Peyğəmbəri (s)-in 

məhəbbətini qazanmış bir şəxs idi. Onun islam Peyğəmbəri(s)-in Əhli -beyti 

ilə xüsusi rabitəsi var idi. 

Üsamə əvvəl gündən Əmirəl-möminin (ə)-ın səhabələrinin arasında olmasa 

da sonralar o Həzrətə sarı qayıtdı. Elə bu səbəbdən o Peyğəmbər(s) əhli 

beytinin tərəfindən layiqli sözlərlə tərifləndi. 

Beşinci imamımız  Həzrət imam Baqir (ə) buyurub; Əmirəl-möminin (ə) 

xəlifəliyini qəbul etməyən şəxslərin kim olduğunu bilmək istəyirsiz? 

Orada olanlar dedilər: Bəli buyurun. 

Həzrət buyurdu; Onlardan biri Üsamət ibni Zeyd idi. O əvvəl Əli (ə)-ın 

xəlifəliyini qəbul etmədi, amma sonra o Həzrətə sarı qayıtdı. 

Sonra imam (ə) buyurdu: Üsaməni yalnız xoş sözlərlə yad edin. Sonra o 

Həzrət əlavə etdi: Amma Muhəmməd ibni Müslüm və  Abdullah ibni Ömər 

Əmirəl-möminin (ə)-a beyət etdilər sonra öz beyətlərini pozdular və 

ömürlərinin axırlarına qədər o Həzrətin xəlifəliyini qəbul etmədilər.3 

“Cəməl” müharibəsində Muhəmməd ibni Müslümə, Səid ibni Əbi Vəqqas, 

Abdullah ibni Ömər və Üsamət ibni Zeyd Əmirəl-möminin (ə)-ın qoşununda 

vuruşmaqdan boyun qaçırdılar, amma sonra Üsamə o həzrətin tərəfdarlarına 

qoşuldu və Əli (ə)-ın haqq olmasını etiraf etdi və onun düşmənlərini pisləyərək 

onlara lənət oxudu.  

Üsamə bu müharibəsində iştirak etməməyinə müsəlmanlarla qarşı-qarşıya 

müharibəyə çıxmaması barədə and içməsini üzür gətirdi. 

                                                 
1 “Ehticac Təbərsi” , səh 56. 
2 “əd-Əərcatur rəfiə”, səh 444. 
3 “Riçal Kəşi”, səh 41, “Qamusurriçal”, cild 1,səh 468-471. 

O bu barədə deyir: “Mən zahirdə müsəlman olmasını deyən müşrükü 

oldürdükdən sonra, heç  bir müsəlmanla müharibə etməyəcəyimə  and içdim” 

Bu and Peyğəmbər(s)-in vəfatından əvvəlki vaxta baş vermişdi. Islam 

Peyğəmbəri(s) islam ordusunu bir qrup müşrüklərlə müharibəyə göndərəndə 

Üsamə də islam ordusunda idi. Müşrüklərin arasında olan Murdas adlı şəxs 

müsəlman olsada zahirdə müsəlman olmasını bildirmirdi, o zahirdə 

müşrüklərlə birgə olsada əslind  islamı qəbul etmişdi. Islam qoşununun 

gəlişini eşidən kimi bütün müşrüklər qaçıb oradan uzaqlaşdılar, yalnız Murdas 

orada qaldı, o islam qoşununa qoşulmaq istəyirdi. Islam ordusu yaxınlaşmaqda 

idi, Murdas uzaqdan döyüşçüləri görəndə elə zənn etdi ki, onlar müsəlmanlar 

deyillər, bu səbəbdən də o qorxdu və qoyun sürüsünü bir mağarada yerləşdirib 

uca bir dağın başına çəkildi. Islam döyüşçüləri bir qədərdə yaxınlaşanda 

onların “Allahu əkbər” səslərini eşidəndə artıq yəqin etdi ki onlar 

müsəlmanlardılar, özüdə “Allahu əkbər” deyərək dağdan aşağı endi, “ Lailahə 

İlləllah Muhəmmədən Rəsulullah” zikrlərini təkrar edərək müsəlmanlara tərəf 

yaxınlaşdı, müsəlmanlara çatanda islam qayda qanunu ilə salam verdi. Üsamə 

elə güman etdi ki, o, ölümdən nicat tapmaq üçün özünü müsəlman kimi 

göstərmək istəyir, o qılıncını çəkərək Murdasa zərbə endirib onu qətlə yetirdi 

və qoyun sürüsünü qarət etdi. 

Müsəlmanların qələbə xəbəri Peyğəmbər(s)-ə çatdı, o Həzrət həddən artıq 

sevindi. Müsəlmanlar Mədinəyə çatanda Peyğəmbər(s)-in hüzuruna gəldilər 

döyüşdə baş verənləri söylədilər, Murdasın Üsamə tərəfindən öldürülməsini 

eşidən kimi o Həzrətin qanı qaraldı və çox narahat oldu, bu məsələyə görə 

Üsaməni danladı. Bu zaman Allah tərəfindən quran ayəsi nazil oldu.   

“Ey iman gətirənlər! Allah yolunda(cihad etmək üçün )səfərə çıxdığnız 

zaman diqqətli olun! Sizə salam verən bir şəxsə dünya həyatının puç 

mənfəətinə tamah salınaraq:”sən mömin deyilsən!”-deməyin! Halbuki çox 

qənimətlər Allah yanındadır...”1 

Üsamə dedi:  

Ya Peyğəmbər! Allahdan mənim günahımın bağışlanmasını istəyərək 

mənim üçün istiğfar et. 

Peyğəmbər(s) buyurdu: Mən sənin üçün necə istiğfar edə bilərəm, bir halda 

ki sən bir müsəlmanı öldürmüsən?! 

Üsamə deyir: Peyğəmbər(s) neçə dəfə bu cümləni təkrar etdi, mən çox 

narahat və peşman oldum və arzu etdim ki ey kaş o gün mənim 

müsəlmançılığımın ilk günü olaydı və o döyüşdə iştirak etməyəydim və 

Murdası öldürməyəydim! 

Sonra Peyğəmbər(s) üç dəfə mənim Allahdan bağışlanmağımı istədi və 

istiğfar etdi, sonra buyurdu: Allah yolunda bir qul azad et. 

                                                 
1 “Nisa” surəsi”, ayə 94. 

Mən dedim: Bundan sonra heç bir müsəlmanı öldürməyəcəyimə əhd 

edirəm!1  

Demək olar ki Üsamə Murdası öldürməkdə üzürlü idi. Çünki islam dinin 

əvvəllərində islamın bütün hökmləri hələ aydın deyildi. Yuxarıda nəql olunan 

ayə nazil olmazdan əvvəl müsəlmanlar Üsamənin qarşılaşdığı vəziyətə 

düşəndə müəyyən bir göstərişə əməl edəcəklərini bilmirdilər. 

Hər halda Üsamə o gündən sonra öz əhdinə vəfalı qaldı. Əmirəl-möminin 

(ə)-ın qoşununda döyüşməməyinin səbəbi də elə bu idi. Əmirəl-möminin (ə)-

da onu bu andına görə üzürlü hesab etdi və Mədinənin hakiminə məktub 

yazaraq buyurdu; “Sə`də və Ömərin oğluna beytülmaldan heçnə vermə, amma 

mən Üsaməni andına görə üzürlü hesab edirəm”2 

Bir gün Üsamə Əmirəl-möminin (ə)-a xəbər göndərərək dedi:“Mücahidlərə 

ayrılmış büccədən mənim payımı göndər” sonra o əlavə edərək dedi; “Mən 

həmişə sənin tərəfdarlarından olmuşam və əgər sən  yırtıcı bir şirin əlinə 

düşsəydin mən özümü sənə çatdırardım” 

Əmirəl-möminin (ə) onun cavabında bu sözləri yazdı; “Bu büccə 

mücahidlərə aiddir, amma mənim Mədinədə bir sıra var dövlətim vardır 

istədiyin qədər ondan özünə götürə bilərsən”3 

Bu hadisəni iki cəhətdən müzakirə etmək olar: 

1- Üsamə Əmirəl-möminin Əli (ə)-ın nəzərində nə qədər ehturama malik 

idi ki, Həzrət onun istəyinə rədd cavabı vermədi. 

2- Bu hadisədən Əmirəl-möminin (ə)-ın ədalətə nə dərəcədə riayət etməsini 

başa düşmək olar. Həzrətin öz şəxsi əmlakından Üsaməyə istədiyi qədər 

verməyə hazır olduğu bir halda,  mücahidlərə ayrılmış büccədən isə bir dinar 

belə heç kimə vermək istəmirdi! 

 

ÜSAMƏ VƏ PEYĞƏMBƏR(S)-İN ƏHLİ-BEYTİ. 

Keçən səhifələrdə qeyd etdiyimiz kimi Üsamənin Peyğəmbər(s)-in Əhli- 

beyti ilə məxsus bir bağlılığı var idi. O həmişə Peyğəmbər(s)-in Əhli- beyti 

tərəfindən müdafiə olunurdu. 

Məsudi Üsamənin Əmr ibni Osmanla ixtilaf olmaları barədə bir hadisəni 

nəql etmişdi. Bu Üsamənin Əhli- beyt tərəfdən müdafiə olunmasına bir 

sübutdur.  O bu barədə yazır: 

Üsamə ilə Osman ibni Əffanın oğlu Əmr arasında bir miqdar torpaq 

sahəsinə görə ixtilaf düşdü. Bu ixtilaf barədə yekun hökm vermək üçün 

Müaviyəyə müraciət olundu. Orada bir qrup “Bəni Haşim”dən bir neçə nəfər 

də “Bəni Üməyyə”dən  var idi. Əvvəlcə Üsamə ilə Osmanın oğlu Əmr 

                                                 
1“əd-Dərəcatür rəfiə”, səh 444. 
2 “Riçal Kəşi”, səh 41. 
3 “əd-Dərəcatür rəfiə”, səh 445. 

arasında bir qədər mübahisə oldu. Bu zaman Mərvan ibni Həkəm Əmri 

müdafiə etmək əlaməti olaraq qalxıb Əmrin kənarında oturdu, İmam Həsən(ə)-

da qalxaraq Üsamənin yanında əyləşdi. Sə`d ibni As yerindən qalxıb Mərvanın 

kənarında əyləşdi, İmam Hüseyn(ə)-da İmam Həsən (ə)-ın kənarında əyləşdi, 

sonra Abdullah ibni Amir Sə`d ibni Asın, Abdullah ibni Cəfər İmam 

Hüseyn(ə)-ın və Əbdürrəhman ibni Həkəm Əbdürrəhman ibni Amirin və İbni 

Abbas Abdullah ibni Cəfərin kənarında əyləşdilər. 

Müaviyə vəziyyəti belə görəndə dedi: Tələsməyin mən özüm 

Peyğəmbər(s)-in bu torpaq sahəsini Üsaməyə bağışlamasının şahidiyəm. 

Müaviyənin belə hökm etməsi ilə “Bəni Haşim” məclisi qələbə ilə tərk etdi. 

“Bəni Üməyyə”dən olanlar həddən artıq narahat olaraq Müaviyəyə dedilər: 

Əcəb hakimlik etdin! O cavab verdi: Məndən əl çəkin, Allaha and olsun “Bəni 

Haşim”i bu məclisdə görəndə “Siffeyn” müharibəsində onların qalxanları 

altında parlayaraq hər bir qəhramanın qəlbini lərzəyə salan gözlərini 

xatırladım, bu səhnə gözümün qarşısına gələndə ağlımı itirdim!1  

 

BU BARƏDƏ BAŞQA BİR HADİSƏ 

Yuxarıda bəyan etdiyimiz hadisə Üsamənin Peyğəmbər(s)-in Əhli- beytinin 

nəzərində dəyərli və əziz olmasının bir nümunəsi idi. Biz burada bu faktı sübut 

edən digər bir hadisəni bəyan edirik: 

Bir gün Üsamə bərk xəstələnmişdi, imam Hüseyn(ə) onun görüşünə getdi. 

Üsamə o Həzrətə qəm qüssəli olmasından xəbər verdi. Imam (ə) onun qəm 

qüssəsinin səbəbini soruşduqda, Üsamə cavab verərək dedi: Altmış min 

dirhəm borcum var, kədər və narahatçılığımın səbəbi budur. Həzrət o borcu 

ödəməyi öhdəsinə aldı. Üsamə dedi: Qorxuram borclu dünyadan gedəm, imam 

Hüseyn(ə) buyurdu: Dünyadan getməzdən əvvəl borcunu ödəyəcəksən. Elə də 

oldu çünki , Üsamə dünyadan getməzdən əvvəl imama borcunu ödədi.2 

 

YENƏ “CERF” MƏNTƏQƏSİ 

“Cerf” məntəqəsi Üsamənin həyatında müxtəlif hadisələrin şahidi oldu. Bir 

gün o Peyğəmbər(s)-in fərmanını icra etmək üçün bu məntəqəni islam ordusu 

üçün hərbi düşərgə etdi, bir gün də o, Allahın fərmanına tabe olaraq qəlbi ilahi 

əzəmətlə dolu bir halda dünyasını dəyişdi (hicrətin 54-cü ilində) 

Peyğəmbər(s)-in vəfatından sonra o bir müddət “Vadiliy qura” deyilən 

yerdə yaşadı3, sonra bir müddət də Mədinədə məskunlaşdı və elə o günlərdə 

“Cerf” məntəqəsində ömrü sona çatdı. 

                                                 
1 “Murucuzzəhəb”, cild 3, səh 5. (Beyrut çapı) 
2 “əd-Dərəcatür rəfiə”, səh 446, “Biharül ənvar”, cild 44-, səh 189.  
3 “Əddərəcatür rəfiə” , səh 444. 

Dünyasını dəyişdikdən sora Üsamənin cənazəsi Mədinəyə gətirildi 1və 

imam Hüseyn(ə) onun cənazəsinə kəfən bükərək ona cənazə namazı qıldı.2 

 

19-ŞƏHİDLƏRİ ƏN BİRİNÇİ ZİYARƏT EDƏN ŞƏXS 
Şəhidlərin ağası Həzrəti Hüseyn ibni Əli(ə) şəhid olandan sonra islam 

cəmiyyəti Yəzidin zahirdə də olsa canlı qələbəsindən sonra qorxu şəraitində 

yaşayır və bu diktator rejiminin təsiri altına düşmüşdü.  İmam Hüseyn(ə)-ın 

zahiri məğlubiyyəti insanlara fikri baxımdan böyük bir zərbə idi. “Bəni 

Ümməyə” hakimiyyətinin zahiri əzəmətindən xoflanmayan bir neçə nəfər var 

idisə onlardan biri də Cabir idi. O İmam Hüseyn(ə)-ın şəhadətinin əzəmətini  

bəşəriyyətə tanıtdırmaq üçün çox böyük addım atdı. 

O haqq və həqiqət yolunda şəhid olanların pak qəbirlərini ziyarət etmək 

üçün Mədinədən Kərbəlaya yollandı. Beləliklə Cabirin bu ziyarəti ilə İmam 

Hüseyn(ə)-ın düşmənlərinə olan nifrət şüarı cəmiyyətdə formalaşmağa başladı.  

Cabirin ziyarəti adi bir ziyarət deyildi. Qəhrəmancasına, dərin hüzn, həsrət 

və göz yaşı ilə edilən bu ziyarət bütün sədləri yerindən qopardı və maneələri 

darmadağın etdi və ümumilikdə xalqa cürət bəxş etdi. 

 

CABİR İBNİ ABDULLAH ƏNSARİ3 

Islam dininin ilk günləri idi, islam Peyğəmbəri(s) Məkkədə öz dinini təbliğ 

etməklə məşğul idi. Günlərin bir günündə Həcc mövsümündə o Həzrət 

“Xəzrəc” qəbiləsindən olan altı şəxslə rastlaşdı və onları islam dininə dəvət 

etdi. Peyğəmbər(s)-in sözləri onlarda həddən artlq təsir buraxdı. O şəxslər elə 

oradaca iman gətirdilər və “Yəsribə” qayıdandan sonra da bu dini camaat 

arasında təbliğ etmələrinə söz verdilər. Onlar “Yəsribə” qayıdandan sonra 

islamın təbliği zəminində çox fəaliyyətlər göstərdilər. Bu altı nəfərin təbliğatı 

öz təsirini qoydu, bir müddətdən sonra artıq “Yəsrib” camaatının bir qrupu  

islam dininə iman gətirdilər. 

Peyğəmbər(s)-in peyğəmbərliyinin on ikinci ilində “Yəsrib”dən on iki 

nəfərlik heyət Minanın yaxınlığında yerləşən “Əqəbe” məntəqəsində o 

Həzrətlə görüşərək müqavilə bağladılar. Bu islamın ilk müqaviləsi idi. 

“Yəsrib”dən gələn nümayəndə heyəti qəlblərindən aşıb-daşan imanla 

“Yəsrib”ə tərəf qayıtdılar və islamın təbliği üçün fəaliyyətlərini daha da 

genişləndirdilər. Bir müddətdən sonra təlim etmək üçün bir nəfər təbliğatçı 

şəxsin “Yəsrib”ə göndərilməsi barədə islam Peyğəmbəri(s)-ə məktub yazdılar. 

Peyğəmbər(s) islam dininin həqiqətlərini onlara öyrətmək üçün Məsəb ibni 

Əmiri “Yəsrib”ə göndərdi. 

                                                 
1 “Təbəqati ibni Səd” , cild 4 ,səh 72. 
2 “Riçal Kəşi”, səh 40. 
3 -Cabir ibni Abdullah ibni Əmr ibni hərəm ibni Kəb Ənsari. 

Məsəb imanlı və enerjili bir cavan idi. O sərvətli və zəngin bir ailədə boya-

başa çatmışdı, amma bütün vücudu ilə islamı qəbul etdiyi gündən ev-eşiyindən 

və ata-anasının himayəsindən məhrum olmuşdu! 

Məsəbin Yəsribə getməsi ilə islam tarixində yeni bir səhifə açıldı. Yəsrib 

camaatında islama olan meyl və iman birə beş artdı. Müsəlmanlar islam 

Peyğəmbəri(s)-i yaxından ziyarət etmək və islam yolunda hər cür fədakarlığa 

hazır olmalarını o Həzrətə bildirmək üçün Həcc mövsümünün çatmasını 

səbirsizliklə gözləyirdilər. 

Həcc mövsümü çatdı, Yəsribin Həcc karvanı Məkkəyə tərəf yollandı, 

onların arasında yetmiş üç nəfər müsəlman var idi. Bu karvan Məkkədə 

Peyğəmbər(s)-lə görüşüb və beyət mərasiminin təşkil olunması üçün vaxtın 

təyin olunmasını istədilər. Islam Peyğəmbər(s) Minanı görüş yeri təyin etdi. 

“Zilhəccə” ayının 13 idi gecədən xeyli keçmişdi islam Peyğəmbəri (s) və 

müsəlmanlar Minada “Əqəbə” deyilən yerin aşağı hissəsində bir yerə 

toplaşdılar. Onlar Peyğəmbər(s)-lə bir qədər söhbət etdikdən sonra o Həzrətə 

beyət əli uzadaraq və bütün var qüvvələri ilə onu müdafiə edəcəklərinə söz 

verdilər. 

Peyğəmbər(s)-lə onların arasında olan əhd peyman sona çatdıqdan sonra, 

islam Peyğəmbəri(s) onların arasından on iki nəfəri bütün camaatın 

nümayəndəsi seçdi və Yəsrib müsəlmanlarına başçılıq etməyi onların öhdəsinə 

qoydu.1 

Islam Peyğəmbər(s)-lə müsəlmanlar arasında müdafiə müqaviləsi bağlanan 

o tarixi gecədə bir yeniyetmə cavan diqqəti cəlb edirdi, o şəxs atası ilə bu 

tarixi müqavilədə iştirak edən Cabir ibni Abdullah Ənsari2 idi. 

Cabirin atası Abdullah ibni Əmr Peyğəmbər(s)-in yetmiş nəfəri arasında 

seçdiyi on iki nəfərdən biri idi3. Abdullah müsəlmanların müşrüklərlə ikinci 

müharibəsində, yəni “Ühüd” döyüşündə Peyğəmbər(s)-in qoşunun islam 

düşmənləri ilə döyüşərkən şəhid oldu. 

Cabir deyir: atam “Ühüd” müharibəsində şəhid oldu, mən onun üzündə olan 

parçanı kənara çəkərək ağlayırdım, Peyğəmbər(s) bu səhnəni görəndə məni 

sakitləşdirməyə çalışdı, bu zaman bibim Fatimədə atamın başının üstündə 

dayanıb ağlayırdı İslam Peyqəmbəri(s) buyurdu: “Ona ağlasan da ağlamasan 

da dəfn olunana qədər mələklər öz qanadları ilə onun üzünə kölgə salacaqlar.”4 

Peyğəmbər(s) “Ühüd” şəhidlərinin dəfni zamanı əvvəlcə hamıdan əvvəl 

quran öyrənənlərin dəfn edilməsi göstərişini verdi. o Həzrətin göstərişinə görə 

Abdullah ibni Əmr, Ömər ibni Cəmuhla bir yerdə dəfn olundu. Çünki onların 

arasında şəhid olmazdan əvvəl çox dostluq və səfa səmimiyyət hökm sürürdü. 

                                                 
1 Islam tarixində ilk bağlanan müqavilə “birinci Əqəbə peymanı” və ikinci peyman isə “İkinci 

Əqəbə peymanı” adı ilə tanındı. 
2 “Üsdül ğabe”  ,cild 1, səh 257, “İstiab” “, cild 1,  səh 223, “Riçal Kəşi” ,səh 41. 
3 “Təbəqati ibni Sə`d”, 3-cü cild 561-ci səh. 
4 “Üsdül ğame ”, cild 3, səh.37. 

Bu tarixi hadisələr Cabirin islam Peyğəmbəri(s)-ə vəfalı olan bir ailədə 

böyüyüb başa çatmasından xəbər verir. 

*** 

Bəli Cabir də atası kimi islam dininin əvvəl günlərində iman gətirdi və bu 

dinin çətin və köməyə ehtiyacı olan vaxtlarında Peyğəmbər(s)-ə beyət əli 

uzadaraq o Həzrətdə itaət etdi. 

O həyatı boyu islamın inkişafı və irəliləməsi üçün əlindən gələni 

əsirgəmədən fədakarlıq göstərdi. Cabir Peyğəmbər(s)-in zamanında baş verən 

müharibələrin çoxunda iştirak etdi. 

Onun “Bədr” və “Öhüd” müharibələrində iştirak edib-etməməsi barədə 

tarixçilər arasında müxtəlif nəzəriyyələr vardı. Amma şübhəsiz o sonrakı 

müharibələrdə iştirak etmişdir. 

İbni Əsir Cüzuri yazır: Cabir  Peyğəmbər(s)-in qoşununda 18 müharibədə 

iştirak etmişdi. Nəql olan tarixi faktlara əsasən o “Ühüd” və “Bədr” 

müharibəsindən başqa bütün müharibələrdə döyüşmüşdü.1 

 

CABİRİN ELMİ SƏVİYYƏSİ 

Cabir müharibə və cihad meydanlarında qəhrəmanlıq göstərən böyük bir 

şəxsiyyət olmaqla yanaşı, elm və islam maarifi sahəsində də seçmə 

şəxsiyyətlərdən hesab olunur.  

O Peyğəmbər(s)-in Əhli- beytinin elm və maarif dəryasından bəhrələnərək 

o böyük şəxsiyyətlərin həqiqət xəzinələrindən faydalanmışdı. Tarixçilərin 

dediyinə görə islam Peyğəmbəri(s)-dən ən çox rəvayət nəql edən şəxslərdən 

biri də Cabir olmuşdu.2 

Cabir ibni Abdullah Ənsari islam Peyğəmbəri(s)-dən hədis nəql etməkdə o 

qədər məhşur və etibarlı idi ki, Muhəmməd ibni Sə`din dediyinə görə Osmanın 

ölümündən sonra o, Mədinədə islam məsələləri barədə hədis nəql edib fətva 

verən məhdud şəxslərdən biri idi. O zaman fətva verən beş nəfər şəxs var idisə 

onlardan biri də Cabir idi. Cabir “məscüdünnəbi”də (Mədinədəki Peyğəmbər 

məscidində)  dərs verməklə məşğul idi, elm və maarifə təşnə olan şəxslər onun 

hüzurunda əyləşərək elmindən bəhrələnirdilər.3 

Deməli bəzən imam Baqir(ə) camaatın diqqətini cəlb etmək üçün Cabirin 

nəql etdiyi hədislərə istinad edəndə təəccüblənməməliyik. Misal olaraq qardaş 

oğlunun baba sağ olduğu halda irs aparması barədə imam Baqir (ə) buyurur: 

Cabir Peyğəmbər(s)-dən nəql edib ( və Cabir heç zaman yalan danışmır) 

qardaş oğlu baba ilə irsdə şərikdirlər.4 

                                                 
1 “Üsdül ğabe”,  cild 1, səh 257. 
2 “Əlisabə”,  cild 1, səh.214. 
3 “Əyanüşşiə”,  cild 15, səh 143. 
4 “Vəsaülüş-şiə” , cild 17 , səh 486. 

Imam Baqir (ə)-ın Cabirdən nəql olan hədislərə istinad etməsinin səbəbi 

ona etiraz edərək sən Peyğəmbər(s)-i görməyə-görməyə o Həzrətdən necə 

hədis nəql edirsən sözlərini deyənlərə etiraz yolunu bağlamaq idi. 

Hər halda bu deyilənlər Cabirin imam Baqir (ə)-ın nəzərində nə qədər elmi 

məqama malik olmasını çatdırır. 

 

BİR HƏDİSƏ GÖRƏ UZAQ SƏFƏRLƏR 

Şübhəsiz elm və mənəviyyat baxımından belə ali məqamlara çatmaq 

asanlıqla mümkün deyil, və bu dərəcələrə yüksəlmək üçün bu yolda çalışmaq 

və çətinliklərə sinə gəlmək lazımdı. Cabirin uca elmi və mənəvi rütbələrə nail 

olması onun islam maarifini kəsb etmək yolundaki əzmindən və yorulmadan 

çəkdiyi zəhmətlərin nəticəsindən qaynaqlanırdı. O yalnız Peyğəmbər(s)-in 

həyatı zamanı o Həzrətin buyurduğunu nəql etmək və qoruyub saxlamaqla 

kifayətlənmirdi, islam Peyğəmbəri(s)-in vəfatından sonra da səhabələr vasitəsi 

ilə o Həzrətdən nəql olunmuş hədislərin nəql olunmasında və qorunmasında  

əlindən gələni əsirgəmirdi. Əgər eşitsəydi bir şəxs onun eşitmədiyi hansısa bir 

hədisi Peyğəmbər(s)-dən nəql edib, o hədisi vasitəsis olaraq eşitmək üçün 

nəyin bahasına olursa olsun o şəxsi tapıb ondan o hədis barədə məlumat alardı. 

Bəzən də bu məqsədlərə görə uzun-uzadı səfərlərə çıxardı. Burada Cabirin 

etdiyi səfərlərin ikisini əziz oxucuların nəzərinə çatdırırıq. 

1- Cabir deyir: “Abdullah Ənis Peyğəmbər(s)-dən qisas barədə hədis nəql 

etdiyini eşitmişdim. O, “Şam”da yaşayırdı bu hədisi onun özündən eşitmək 

üçün bir dəvə alıb yol tədarükü yığaraq “Şam”a tərəf yollandım. Bir ay yol 

getdikdən sonra “Şam”a çatdım Abdullah Ənisin evinin qapısına çatdım, 

xidmətçisinə dedim: Abdullaha de Cabir gəlib, xidmətçi soruşdu: Cabir ibni 

Abdullah? Dedim: “Bəli”. 

Xidmətçi evə daxil oldu çox çəkmədən Abdullah evdən çıxdı bir-birimizlə 

görüşərək qucaqlaşdıq. Bir qədər sonra dedim: Eşitdiyimə görə Peyğəmbər(s)-

dən qisas barədə hədis eşitmisən, qorxdum ikimizdən birimiz ölək və hədisi 

səndən vasitəsiz olaraq eşitmək mənə nəsib olmasın, indi o hədisi səndən 

eşitməyə görə bura gəlmişəm. 

Abdullah dedi: 

Peyğəmbər(s) buyurub: “Allah-Taala qiyamət günü insanları libassız və lüt 

şəkildə məhşər səhnəsinə gətirəcək, sonra hamıya aydın şəkildə müraciət 

edərək buyuracaq: Bu günün sahibi və malik mənəm cəhənnəm əhlindən hər 

kəs behiştin əhlindən olan bir kəsin boynunda haqqı varsa cəhənnəmə daxil 

olmadan əvvəl öz haqqını o şəxsdən tələb etsin və behişt əhlindən də hər kəsin 

cəhənnəm əhlindən olan bir şəxsin boyunda haqqı varsa, behiştə getməzdən 

əvvəl öz haqqını ondan tələb etsin. Bu haqqı yersiz və zülmkarlıqla  vurulan 

bir şillə   olsa  belə  . 

Abdullah deyir: Biz dedik: “Bu iş necə mümkündür ki, bir halda ki, sən 

özün buyurmusan, o gün insanlar lüt vəziyyətdə məhşərə gələcəklər və 

camaatın haqqını ödəmək üçün heç bir şeyləri olmaycaq?!” Həzrət buyurdu: 

“Orada qisas etmək insanların pis və yaxş əməlləri ilə olacaq (insanın yaxşı 

əməllərini onun boynunda olan şəxsə verəcəklər və əgər yaxşı əməli yoxdursa, 

haqqı sahibinin əməllərindın bəzisini onun ayağına yazacaqlar).1” 

2- Müslimət ibni Müxəlləd deyir: Bir gün Misirdə öz evimdə idim. 

Xidmətçim evə daxil olaraq dedi: “Dəvə belində bir ərəb qapının ağzında 

dayanıb və evə gəlmək üçün icazə istəyir. Ondan kim olduğunu soruşanda 

Cabir ibni Abdullah Ənsari deyə cavab verdi.” 

Müsləmə deyir: Pəncərədən başımı çölə çıxararaq dedim: “Mən aşağı 

düşüm, yoxsa sən yuxarı gəlirsən?” 

Cabir dedi: “Xeyr, nə sən aşağı düş, nə də mən yuxarı çıxmaq istəmirəm. 

Gəlməyimdən yalnız bir məqsədim var. Peyğəmbər(s)-dən müsəlmanın eybini 

öyrətməyinin fəziləti barədə nəql etdiyin hədisi eşitmək istəyirəm.” 

Mən dedim: Peyğəmbər(s) buyurub: “Hər kəs mömin şəxsin eybini örtsə 

sanki qəbrə qoyulmuş insanı ölümdən nicat vermişdir.2” 

*** 

Cabirin Peyğəmbər(s)-dən nəql etdiyi hədislər yalnız bunlar deyil, bəlkə o, 

müxtəlif şəraitlərdə islam Peyğəmbər(s)-in hüzurundan bəhrələndiyi üçün və 

müharibələrin çoxunda o həzrətlə birgə olduğu üçün Peyğəmbər(s) həyat 

tərzinin böyük bir hissəsini nəql etmişdir və bu məlumatlar müxtəlif kitablarda 

nəql olunmuşdur.3 

Bundan əlavə, Cabir  Peyğəmbər(s)-in əhli beyti ilə də sıx əlaqədə olduğu 

üçün məsum İmamlarından da çoxlu hədislər də nəql etmişdir. Kitabın keçən 

səhifələrində bu hədislərin bəzisini işarə etdik. 

 

CABİR VƏ ŞƏFAƏT 

Bütün bunlardan əlavə, onun islam maarifində nə qədər böyük məqama 

malik olmasını aydınlaşdıran şəfaət məsələsi barədə hədislər nəql olunmuşdur. 

Bildiyimiz kimi, şəfaət islam dininin inkar olunmaz əsillərindəndir. Quran-

kərim və məsumlardan nəql olan hədislər bu məsələni ilahi bir qanun olaraq 

bəyan etmişlər. İslam alimləri təfsir və hədis kitablarında bu barədə 

araşdırmalar aparmışlar. 

Bəzən bəzi alimlər Quranın əzab ayələrini önə çəkərək insanların qəlbini 

daim Allah qorxusu və xovfu ilə doldurur və qəlbdə  Allahın rəhməti və 

məğfirəti üçün azacıq da olsa yer qoymurlar. Daha bu alimlər bilmirlər ki, əgər 

                                                 
1 “Həyat səhabə” , cild 3,  səh 696. 
2 “Həyat səhabə” , cild 3,  səh 698. 
3 O cümlədən “Həyat səhabə” kitabının müəllifi öz dörd cildli kitabının müxtəlif yerlərində 

Cabirdən bu mövzuda müxtəlif hədislər nəql etmişdir. 

qorxu, tərbiyə və təkamülün əsas amillərindəndirsə , ümid və nikbinlikdə  

kamilliyə çatmağın digər əsas amillərindəndir. Əgər Allah əzabından qorxmaq 

insanı günahdan və xətalardan uzaq saxlayırsa, Allaha olan ümid də insanı  

yaxşı əməllərə tərəf sövq edən bir qüvvədir və günahkarın yarı yoldan 

qayıtmasına təkan verən bir səbəbdir. 

Qorxu və xovf o həddə qədər yaxşı və bəyənilmiş hesab oluna bilər ki, 

Allaha olan ümidi aradan aparmasın, əks halda zərərə və bədbəxtliyə səbəb 

olacaqdır. 

Psixoloqlardan biri həyatda ümidlə yaşamağın əhəmiyyətini və ümidsizliyin 

zərərləri barədə belə yazır: 

“ Din maarifindən məlumatı olmayan bəzi şəxslər, insana dəyər verən və 

ona mehribanlıq gözü ilə baxan bir dinin və məzhəbin yalnız əzab və cəza 

vədələrinə diqqət yetirirlər. Belə insanlar Allah-Taalanın Cəhənnəmi 

yaratmaqla yanaşı, Behişti də yaratmasını sanki unutmuşdular. Belələri 

Allahın ədalətini, əfv etməsini və bağışlamasını bilərəkdən yaxud 

bilməyərəkdən yaddan çıxarmışlar və həqiqətdə Allah-Taala barədə düzgün 

olmayan xüsusiyyətlər təsəvvir edirlər, onların təsvirlərinə görə Allah-Taala işi 

yalnız kiçik günahlara görə insanları cəzalandırmaqdır. 

Böyük olan Allah və onun hökmləri barədə belə düşünmək insanın hər an 

özünü cəhənnəmdə görməsinə və qəlbində müəyyən düyünlərin yaranmasına 

səbəb olar. Elə bu səbəbdən, xüsusilə övladların tərbiyəsi zamanı Allahın 

rəhmətini və behişt barədə verdiyi vədələrini önə çəkməli və onları yersiz yerə 

Allahdan və məzhəbdən qorxutmamalıyıq.  

Elə həqiqətdə də belədir, böyük günahlara düçar olan və tövbə etməyən 

şəxslərdən başqa bütün insanlar behiştə gedəcəklər. 

Əgər cəza varsa, bağışlanmaq da var, əgər öz övladlarımıza və yeniyetmə 

cavanlara belə başa salsaq ki, hər bir kiçik günahla behişt qapıları onların 

üzünə bağlanacaq, belə olan halda çox ehtimala görə, övladlarımız belə 

düzgün olmayan nəticəyə gələcəklər ki, əgər kiçik bir səhvə yol veriblərsə, 

artıq heç bir işə yaramaz və heç bir yolla Allahın son qərarını dəyişə bilməzlər, 

beləliklə, məsuliyyət hissini unudub və çox ehtimala görə, etdikləri günah və 

xətaları daha da şiddətləndirərlər. Din və məzhəbin həqiqətini olmadığı kimi 

göstərməklə tövbənin və özünü islah etməyin qapılarını cavanların üzünə 

bağlayan şəxslər həqiqətdə Allah dərgahına ehtiramsızlıq etmişlər, çünki 

həqiqi dini göstərişlərə görə behiştin qapıları həmişə tövbə edənlərin üzünə 

açıqdır. 

 

CABİRİN ŞƏFAƏT BARƏDƏ MÜBAHİSƏ ETMƏSİ 

Cabirdən şəfaət barədə nəql olunan hədisi bəyan etməyimiz yerinə düşərdi. 

Təlq ibni Həbib deyir: 

“Mən şəfaət məsələsini köklü şəkildə inkar edənlərdən biri idim. Cabirlə 

görüşdüm, ona əbədi cəhənnəm əzabı barədə nazil olunmuş Quran ayələrini 

oxudum və belə nəticəyə gəldim ki, Quran ayələrinin buyurduğuna görə 

cəhənnəm əhli əbədi olaraq odda yanmalıdırlar. 

Bu zaman Cabir mənə baxaraq buyurdu: “Sən elə təsəvvür edirsən Allahın 

kitabını Peyğəmbər(s)-in sünnəsini məndən daha yaxşı bilirsən? Oxuduğun 

əbədi cəhənnəm odu vədə verilmiş Quran ayələri iman gətirməyən 

bütpərəstlərə və müşrüklərə aiddir. Amma şəfaət, bəzi günah və xətalara 

düşdüklərinə görə müəyyən bir müddət ərzində cəhənnəm əzabına düçar 

olanlara  aiddir, onlar şəfaətin nəticəsində cəhənnəmdən nicat tapacaqlar.” 

Sonra Cabir öz qulağını göstərərək dedi: “Əgər bu hədisi Peyğəmbər(s)-dən 

eşitmədən deyirəmsə, bu qulaqlarım kar olsun, mən bu iki qulaqlarımla 

Peyğəmbər(s)-dən eşitdim ki, o Həzrət buyurdu: “Günahkarlardan bir qrupu 

cəhənnəm oduna düşdükdən sonra çıxarılacaqlar.” 

Cabir cəhənnəm barədə nazil olunmuş Quran ayələrini iki hissəyə 

bölmüşdür, əbədi cəhənnəm odundan söz açan ayələr bütpərəst və müşrüklərə 

və cəhənnəm barədə digər ayələri isə günahkar möminlərə aiddir. Belə 

nəzəriyyə yürütməkdən onun təfsir elmində hansı məqama malik olmasını 

düşünmək olar. 

Cabirin insanları Quran maarifi ilə tanış etməsi yalnız bununla sona çatmır. 

Bəlkə hədis kitablarında nəql olduğuna əsasən, o, hamının gözü qarşısında 

mühəddislərdən biri ilə elmi mübahisəyə çıxaraq onu məğlub etmişdir. O elmi 

mübahisəni əziz oxucuların nəzərinə çatdırırıq: 

“Yəzid Fəqir” deyir: Mən Cabirlə bir yerdə oturmuşdum, O, Peyğəmbər(s)-

dən eşitdiyi hədislərdən camaata danışırdı. O, öz sözlərinin arasında bir 

cümləni də işlətdi: “Cəhənnməmə gedən insanların bəzisi cəhənnəm odundan 

azad olacaqlar.” 

Mən onun bu sözündən çox narahat olaraq üzümü ona tutaraq dedim: “Əgər 

bu sözü başqa bir şəxs desəydi, mən təəccüblənməzdim amma sən 

Peyğəmbər(s)-in səhabəsi ola-ola deyirsən ki, cəhənnəmə gedənlərin bəzisi 

oradan çıxarılacaqlar, bir halda ki bu söz Allahın Quranda buyurduğu sözlə 

uyğun gəlmir. Allah-Taala “Maidə” surəsinin 37-ci ayəsində belə oxuyuruq:  

“Onlar atəşdən çıxmaq istədilər, lakin heç cür oradan çıxa bilməzlər” 

Mən bu sözləri və ayəni deyən kimi, orada olanlar mənə acıqlanaraq 

üstümə qışqırmağa başladılar. Cabir onları sakitləşdirərək dedi: Onunla işiniz 

olmasın, indi mən özüm onu başa salaram, əbədi cəhənnəm odu barədə 

oxuduğun bu Quran ayəsi bütpərəstlər, müşrüklər və ümumilikdə iman 

gətirməyən kafirlər barəsində nazil olmuşdur. Onlar barədə Quran belə 

buyurur: “Əgər yer üzündə onların hamısı, üstəlik bir o qədər kafirlərin 

əlində olsaydı və onlar bunu qiyamət gününün əzabından qurtarmaq üçün 

fidyə versəydilər, yenə də onlardan (fidyə) qəbul olunmaz. Onları şiddətli bir 

əzab gözləyir! Onlar atəşdən qurtarmaq istəsələr də, lakin heç vaxt oradan 

çıxa bilməyəcəklər. Onlar əbədi əzaba düçar olanlardırlar.”1 Cabir bu iki 

Quran ayəsini oxuduqdan sonra mənə baxaraq dedi: “Quran oxuyuya 

bilirsən?” 

Mən dedim: “Bəli, mən Quranı əzbərləmişəm.” 

 Bu zaman o, mənim yadıma digər bir Quran ayəsini saldı. Bu ayədə Allah 

Peyğəmbər(s)-ə çox bəyənilmiş bir məqamı xəbər verərək buyurur: “(Ya 

Muhəmməd!) gecənin bir vaxtı durub ancaq sənə xas olan əlavə (təhəccüd) 

namazı qıl. Ta ki, Rəbbin səni (qiyamət günü hamı tərəfindən) bəyənilib 

təriflənən bir məqama (axirətdəki ən böyük şəfaət məqamına) çatdırsın”2 

Sonra Cabir əlavə edərək dedi: bu ayədə Peyğəmbər(s)-ə vədə verilən 

məqamdan məqsəd şəfaət məqamıdır. Bu şəfaət etdiyi günahlarına görə 

cəhənnəm odunda yanan şəxslərə aiddir, Allah-Taalanın  belə insanlarla heç 

bir söhbəti olmayacaq və hər vaxt istəsə onları bu əzabdan nicat verəcək. 

Yəzid Fəqir deyir: Cabirin bu sözlərini eşitdikdən sonra, daha şəfaəti inkar 

etmədim.3 

Cabirin şəfaət barəsində nəzəriyyəsini təsdiqləyən Əli(ə)-ın buyurduğu bir 

hədisi burada bəyan etmək yerinə düşərdi: 

Əmirəl-möminin (ə) islam dinimizin əziz Peyğəmbəri(s)dən bu hədisi nəql 

edərək buyurur: “Mən ümmətimi o qədər şəfaət edəcəyəm ki, Allah-Taala 

tərəfindən nida olunacaq ki, ya Muhəmməd(s)! razı qaldın? Mən cavab 

verəcəyəm bəli razı qaldım.” 

Əmirəl-möminin (ə) bu hədisi nəql etdikdən sonra üzünü İraq camaatına 

tutaraq buyurdu: “Ey İraq camaatı! Siz elə təsəvvür edirsiniz ki, Quranı ən 

ümidverici ayə bu ayədir: “Ey mənim (günah törətməklə) özlərinə zülm 

etməkdə həddi aşmış bəndələrim! Allahın rəhmindən ümidsiz olmayın. Allah 

(tövbə etdikdə) bütün günahları bağışlayır. O bağışlayan və rəhm edəndir.”4 

Amma biz Peyğəmbər(s)-in Əhli-beyti olaraq deyirik: Allahın nazil etdiyi 

Quran kitabında ən ümidverici ayə bu ayədir: “Allah taala sənə (Ey 

Peyğəmbər) o qədər şəfaət etmək bəxş edəcək ki, ondan razı qalacaqsan”5 

Allahın Peyğəmbər(s)-ə bağışladığı məqam şəfaət məqamıdır.6 

 

BİR LAZIMLI XATIRLATMA 

Burada bir xatırlatmanı əziz oxucuların nəzərinə çatdırmağı özümüzə lazım 

bildik. Şəfaətə inanmaq və etiqad bəsləmək o vaxt təsirli və yararlı olar ki, hər 

cür avam başı aldatmaqdan sözlərdən və fikirlərdən uzaq olsun. Quranın, 

                                                 
1“Maidə” surəsi ,ayə 36-37. 
2“İsra” surəsi , ayə79. 
3 “Həyat səhabə”, cild 3 ,səh 471. 
4 “Zümər” surəsi , ayə 53. 
5 “Züha” surəsi,  ayə 5. 
6“Həyatül səhabə”,  cild 3,  səh 47. 

hədislərin və (salim) ağlın bəyan etdiyi şəfaətlə camaatın (yanlış olaraq) 

söylədikləri şəfaət arasında fərq qoyulsun.  

Şəfaət barədə məlumatı düzgün olmayan şəxslərin etdikləti təfsirlər bizi 

şəfaətin həqiqətindən uzaq salır və insana “Hacib” adlı şairin yazdığı şeiri 

xatırladır. O şair elə düşünürdü ki, Əli (ə)-ın qiyamət günü günahkarları şəfaət 

etmək üçün o qədər geniş ixtiyara malikdir ki, ona məhəbbəti olan insanlar o 

həzrətin şəfaətinə arxalanaraq ürəkləri istədikləri qədər günah edə bilərlər. Bu 

baxımdan o imam Əli (ə)-ın şərəşfinə bir qəsidə yazdı. O qəsidənin birinci 

misrasının tərcüməsi belədir: 

“Hacib, əgər qiyamət gününün hesab-kitabı Əli (ə)-ladısa, mən zaminəm, 

sən ürəyin istəyən qədər günah et”. 

Bu şair (öz dediyinə görə) yuxuda həzrəti Əli (ə)-ı bu əsassız və xürafata 

sövq edən qəsidəsinə etiraz olaraq qəzəbli bir halda gördü. İmam ondan 

qəsidənin ikinci hissəsini dəyişdirərək belə yazmasını tələb etdi:  

“Hacib, əgər qiyamət gününün hesab-kitabı Əli (ə)-ladısa, Əli (ə)-dan utan 

və az günah et”. 

Bu hadisə həqiqət və ya əfsanə olsa da, bu hekayədən əsl həqiqəti 

öyrənmək olar. 

Müsəlmanlar öz dinlərinin maarifini təhqiqatçı alimlərdən və mötəbər 

kitablardan öyrənməlidirlər, belə olarsa həqiqi şəfaəti əsassız şəfaətdən 

ayırarlar. Belə məsələlərdə hər qalmaqal salan dərvişin və mahir nağıl yazanın 

və səlahiyyəti olmayan yazıçının yazdığı xürafatlara inanmaq olmaz. 

 

CABİRİN PEYĞƏMBƏR(S)-İN ƏHLİ-BEYTİ İLƏ 

BAĞLILIĞI 

Cabir Peyğəmbər(s)-in səhabələrinin arasında şiələrin qəlbində özünə 

məhəbbət qazanmış və hamı tərəfindən tanınmış şəxsiyyətlərdən biridir. 

Bunun səbəbi onun Peyğəmbər(s)-in Əhli-beytinə dərin bağlılığıdır. Çünki 

Cabir həmişə Əhli-beytlə birgə olmuş və çətin və həlledici şəraitlərdə Əhli- 

beytə olan dərin məhəbbətini sübuta çatdırmışdı. 

İmam Sadiq (ə) geniş bir hədisdə Cabir barədə bu sözləri buyurmuşdur: 

“Cabir biz Əhli-beytə vəfalı və səmimiyyətli olan şəxslərdəndir.1 

Cabir Peyğəmbər(s)-in vəfatından sonra daim o Həzrətin Əhli- beyti ilə 

birgə idi, həzrəti Əmirəl-möminin (ə)-ın Müaviyə üsyançılarına qarşı apardığı 

mübarizələrdə o, məsum imamla bir cəbhədə idi. “Siffeyn” müharibəsində Əli 

(ə)-ın tərəfdarlarından biri idi.2  

                                                 
1 “Recal Kəşi”, səh 43. 
2 “Ə`yanüş şiə” , cild 15, səh 139. 

Bütün bunlardan əlavə, Cabirin Kərbəlaya imam Hüseyn (ə)-ın ziyarətinə 

gəlməsi ona əbədi və ölməz bir şəxsiyyət bəxş etmişdir. İmam Hüseyn (ə)-ın 

adı diri qalana qədər o həzrətin mübarək adının sayəsində Cabirin də adı 

unudulmayacaq (biz bu barədə gələcək səhifələrdə geniş danışacayıq). 

Cabirin Peyğəmbər(s)-in Əhli-beytinə olan xüsusi məhəbbətini daha da 

aydınlaşması üçün dəyərli təfsir kitabı oan “Nurusəqqəleyn”dən bu hədisi 

nəzərinizə çatdırırıq: 

Altıncı imamımız Həzrəti İmam Sadiq (ə) buyurub: 

 1”قل لا اسیلکم علیه اجرا الا الموده فی القربا

  ayəsi nazil olan zaman Peyğəmbər(s) yerindən qalxaraq müsəlmanlara 

müraciət edərək buyurdu: “Ey camaat Allah-Taala mənim üçün sizin 

boynunuza haqq qoymuşdur, mənim haqqımı yerinə yetirəcəksinizmi?” 

Heç kəs cavab vermədi. O gün keçdi. 

Sabahı gün yenə Peyğəmbər(s) dünənki kimi qalxaraq dünən dediyi sözləri 

təkrar etdi, yenə heç kəs cavab vermədi. Bu hadisə üçüncü günü də təkrar 

olundu. Bu dəfə də heç kəs cavab vermədiyinə görə islam Peyğəmbər(s) 

buyurdu: “Mənim barəsində danışdığım haqq nə qızıl, nə də gümüş və nə 

yümək, nə də su. Bu zaman camaat soruşdu: “Bəs sənin buyurduğun haqq 

nədir?” 

Peyğəmbər(s) buyurdu:  

 قل لا اسیلکم علیه اجرا الا الموده فی القربی
2 ayəsi mənə nazil olunmuşdur.  

Müsəlmanlar dedilər: “Əgər sənin bizim boynumuzda olan haqqın Əhli- 

beytinə məhəbbət bəsləməkdirsə, biz onu qəbul edirik.” 

Bura çatanda imam Sadiq (ə) buyurdu: Yeddi nəfərdən başqa heç kəs bu 

ayəyə vəfalı olmadı. O yeddi nəfər: Səlman, Əbuzər, Əmmar, Miqdad, Cabir 

ibni Abdullah Ənsabi, Peyğəmbər(s) tərəfindən qulluqdan azad edilmiş  Səbt 

adlı şəxs və Zeyd ibni Ərqəm idilər. 

Bəli Cabir bu əməli ilə Quran ayəsinə vəfalılığını bildirdi və Peyğəmbər(s)- 

in Əhli-beytini müdafiə etmək və o məsum şəxsiyyətlərin fəzilətlərini bəyan 

etmək yolunda heç bir şeyi əsirgəmədi. 

Əbu Zübeyr deyir: 

Cabir əlinə əsa götürərək küçələri gəzir və “Ənsar” müsəlmanların 

yığıncaqlarında iştirak edərək onlara deyirdi: “Əli insanların ən yaxşısıdır, hər 

kəs bu sözü inkar etsə, haqsızlıq etmişdir.” Sonra o əlavə edərək deyirdi: “Ey 

“Ənsar” müsəlmanları, öz övladlarınızı Əli məhəbbəti ilə tərbiyə edin.3”  

Yenə Əbu Zübeyr deyir: Cabirdən soruşdum: “Əli necə şəxs idi? O, 

gözlərinin üstünə düşmüş qaşlarını yuxarı çəkərək dedi: “Əli yer üzərində 

                                                 
1 “Şura” surəsi ,ayə 23. 
2 “Nurusəqqəleyn” təfsiri, cild 4, səh 570 )şura surəsi 23-cü ayəsinin təfsiri) . 
3 “Ricali Kəşi”,səh  44 . 

bəşəriyyətin ən yaxşı insanıdır, Peyğəmbər(s) zamanında biz münafiqləri Əli 

(ə)-a olan ədavətləri ilə tanıyırdıq”.1 

Cabirdən Əli (ə)-la müharibə və o Həzrətin əleyhinə çıxmaq barədə 

soruşdu: O cavab verdi: “Əli(ə)-la müharibə etməyin haram olmasına 

kafirlərdən başqa heç kəs şübhə etmirdi.2” 

Peyğəmbər(s)-in vəfatından sonra Əli (ə)-a tərəfdarlıq edən ilk şəxslərdən 

biri Cabir idi. O, bu yolda vəfalı və səmimi qaldı.3 

Cabirin Əmirəl-möminin (ə)-a olan meyli səbəbəsiz yerə deyildi, çünki o 

hamı tərəfdən qəbul olunmuş “Qədir”4 hədisinin və eləcə də məşhur 

“mənzilət” hədisinin ravilərindən biri idi. 

“Mənzilət” hədisinin tərcüməsi belədir: 

Cabir deyir: İslam Peyğəmbər(s) Əli (ə)-a buyurdu: “Məgər istəmirsən 

sənin mənə nisbətin Harunun Musaya olan nisbəti kimi olsun, bir fərqlə ki, 

məndən sonra peyğəmbər olmayacaq.”5 

İmam Sadiq (ə) buyurub: İmam Hüseyn (ə)-ın şəhadətindən sonra camaat 

Peyğəmbər(s)-in Əhli-beytindən üz çevirdilər, yalnız Əbu Xalid Kabuli, 

Yəhya ibni Ümmü Təvil, Cüber ibni Mütəm və Cabir ibni Abdullah Ənsari 

Əhli-beytə sadiq qaldılar sonra digər şəxslər də onlara qoşuldular və Əhli-beyt 

tərəfdarlarının sayı artdı.6 

Cabir deyir: Bir gün Peyğəmbər(s)-in hüzurunda olmaq şərəfi mənə nəsib 

oldu. O Həzrətdən soruşdum: Sənin özündən sonra canişinin və xəlifən 

kimdir? 

Peyğəmbər(s) bir qədər susdu və cavab vermədi. Sonra buyurdu: “Sualının 

cavabını verim?” Mən dedim: “Bəli, amma susduğunuza görə elə güman etdim 

ki, verdiyim sual sizi narahat etdi.” Həzrət buyurdu: “Narahat olmadım, bəlkə 

bu barədə Allahın fərmanını gözləyirdim, indi Cəbrayıl nazil olaraq dedi: Ey 

Muhəmməd! Rəbbin buyurur: “Əli ibni Əbutalib ailənin və ümmətinin 

arasında sənin canişinin və xəlifəndir, qiyamət günü o sənin ələmdarın 

olacaq.7” 

 

ULUL ƏMR KİMLƏRDİR? 

Sünni alimlərinin çoxu “Ulul əmr”in mənasında xətaya yol verərək hər 

hökümət başçısını zalim olmağına baxmayaraq “Ulul əmr” hesab etmiş və 

ondan itaət etməyi vacib bilmişlər. Belə nəzəriyyə zülmkar hökümət 

                                                 
1 “Rical Kəşi”, səh 41. 
2 “Tarix ibni Əsakir”,  cild 3,  səh112. 
3 “Qamusurrical”,  cild 2,  səh.314. 
4 “Tarix ibni Əsakir”,cild 2, səh 60. 
5 “Tarix ibni Əsakir” , cild 1, səh 346. 
6 “Rical maməqani”, cild 1,  səh 199, “Qəmusur arical”,  cild 2,  səh 314. 
7“Əmali Şeyx Mufid”,  səh 100. 

başçılarının daha da güclənməsinə və müsəlmanlar üçün min cür çətinliklər 

yaranmasına səbəb olmuşdur.  

Amma şiə məzhəbi baxımından hər hökümət başçısı “Ulul əmr” hesab 

olunmur və hər hökümət başçısına itaət etməkdə vacib sayılmır. Bəlkə şiə 

əqidəsinə görə “Ulul əmr”dən məqsəd Peyğəmbər(s)-in on iki həqiqi 

xəlifəsidir. Quran-Kərimdə bu on iki xəlifəyə itaət etmək Allah və 

Peyğəmbər(s)-ə itaət etməklə yanaşı bəyan olmuşdur. 

Bu zəmində Cabir Peyğəmbər(s)-dən bir hədis nəql edərək yuxarıda bəyan 

olunanları  aydın şəkildə  sübuta çatdırmışdır. O, bu barədə deyir :  

ayəsi nazil olunanda  1یا ایهاالذین امنو اطیعوالله واطیعو الرسول واولی الامر منکم

Peyğəmbərə (s) dedim: “Ey Allahın Rəsulu, Allah və Peyğəmbərini tanıyıram 

və onlara itaət edəcəyəm, amma “Ulul əmr” (əmr sahibləri) kimdirlər ki, Allah 

Quranda onlara itaət etməyi Özünə və sənə itaət etməklə birgə zikr etmişdir. 

Həzrət buyurdu: “Ulul əmr” (əmr sahibləri) mənim canişinlərimdirlər və 

onlar məndən sonra islam dininin rəhbərləridirlər. Onların birincisi Əli ibni 

Əbutalib (ə), ondan sonra Həsən (ə), sonra Hüseyn (ə), sonra Əli ibni Hüseyn 

(ə), sonra Muhəmməd ibni Əli (ə)dir ki, Tövratda o “Baqir” adı ilə məşhurdur, 

sən onu görəcəksən (yəni onun zamanına qədər dünyanı dəyişməyəcəksən). 

Onu görəndə mənim salamımı ona çatdırarsan, ondan sonra Cəfər ibni 

Muhəmməd (ə), ondan sonra Musa ibni Cəfər (ə), ondan sonra Əli ibni Musa 

(ə), ondan sonra Muhəmməd ibni Əli (ə), ondan sonra Əli ibni Muhəmməd (ə), 

ondan sonra Həsən ibni Əli (ə) və ondan sonra da Həsən ibni Əlinin övladı adı 

və kunyəsi mənimlə eyni olan şəxsdir. Dünyanın şərqi və qərbi onun əli ilə 

fəth olunacaq, o gözlərdən qayib olacaq və uzun illər qeybətdə qalacaq. Bu 

uzun illər qeybətinə görə insanların bəzisi onun imamlığından şəkk edəcəklər, 

yalnız qəlbləri Allah tərəfindən paklanmış insanlar o imamın imamlığına 

şübhə etməyəcəklər.2 

 

MÜAVİYƏNİN HƏDİYYƏLƏRİNİN GERİ 

QAYTARILMASI 

Keçən səhifələrdə qeyd etdiyimiz kimi  Cabirin Peyğəmbər(s)-in Əhli-

beytinə dərin məhəbbət bəsləyir və bu ailənin düşmənlərinə barışmaz nifrəti 

var idi. Bir gün Cabir hansısa işə görə “Şam” şəhərinə getmişdi. O, Müaviyə 

ilə görüşmək istədi. Müaviyə Cabirin Peyğəmbər(s)-in Əhli-beyti ilə sıx 

əlaqədə olduğu üçün neçə gün ona görüş verməyib  onu gözlətdirdi. Neçə gün 

keçdikdən sonra onunla görüşməyə icazə verdi. Cabir Müaviyənin sarayında 

onunla rastlaşan kimi dedi: Peyğəmbər(s)-dən eşitməmisən ki, o həzrət 

                                                 
1 “Ey iman gətirənlər! Allaha, Peyqəmbərə və əmr sahiblərinə itaət edin!” (“Nisa” surəsi 59-

cu ayə.)  
2 “Təfsir Safi”, cild 1 , səh 366, “Kəmalüddin və təmamül nemət”  cild 1,  səh 365. 

buyurub: Hər kəs ehtiyaclı və çətinliyə düşmüş insanlarla görüşdən boyun 

qaçıraraq onların çətinliklərini həll etməsə, Allah-Taala qiyamət günü onu öz 

rəhmətindən uzaqlaşdıracaq.” 

Müaviyə Cabirin bu sözündən qəzəblənərək dedi: “Məndən sonra bir 

hökümətlə üzləşməyəcəksiz, gərək bu hökümətin zülmlərinə səbr edəsiniz...” 

Cabir dedi: “Düz dedin, unutduğum məsələni mənə xatırlatdın” - bu 

cümləni deyib onun sarayından çıxdı və öz minik vasitəsinə minib “Şam” 

şəhərindən çıxdı. 

Müaviyə öz rəftarına düzəliş vermək üçün Cabir üçün altı yüz dinar 

göndərdi. Cabir bu hədiyyəni geri qaytararaq pulu gətirən məmura dedi: 

Müaviyəyə de ki: “Ey ciyər yeyən qadının oğlu! Mən heç vaxt sənin yaxşı 

əməl sahibi olmağın üçün vasitə olmaram.1” 

 

PEYĞƏMBƏR(S)-İN SALAMININ DAŞIYICISI 

Peyğəmbər(s)-in beşinci  imamımız imam Baqir (ə)-a göndərdiyi salamın 

daşıyıcısı olmaq Cabirin  iftixarlardan hesab olunur. O, Peyğəmbər(s)-in 

vəfatından uzun illər sonra bu salamı həzrəti Baqir (ə)-a çatdırdı. 

İmam Baqir (ə) buyurur: “Bir gün Cabirin yanına gedərək ona salam 

verdim. O zaman onun gözləri artıq görmürdü. Salamımın cavabını verdikdən 

sonra dedi: “Siz kimsiz?” Dedim: “Mən Muhəmməd ibni Əli ibni Hüseynəm.” 

O dedi: “Oğlum! Yaxın gəl.” Mən ona yaxınlaşdım, Cabir mənim əllərimdən 

öpdü, əyilib ayaqlarından öpmək istəyəndə geri çəkildim!” Sonra dedi: 

“Peyğəmbər(s) sizə salam göndərdi.” Mən dedim: “Allahın salamı, rəhməti və 

bərəkəti Peyğəmbər(s)-ə olsun, Peyğəmbər(s) necə salam çatdırdı?” Cabir 

dedi: Bir gün Peyğəmbər(s)-in hüzurunda idim, o Həzrət buyurdu: Cabir! Sən 

o qədər yaşayacaqsan ki, mənim nəvələrimdən biri olan Muhəmməd ibni Əli 

ibni Hüseynlə görüşəcəksən, Allah-Talla ona nur və hikmət əta edəcək, onu 

gördüyün zaman mənim salamımı ona çatdır.2” 

Mərhum Şeyx Səduq Cabirin imam Baqir (ə)-a Peyğəmbər(s)-in salamının 

çatdırmasını bir hədisə əsasən başqa bir şəkildə nəql etmişdir, o yazır: 

Cabir ibni Abdullah Ənsari deyir: Peyğəmbər(s) mənə buyurdu: “Cabir! 

Sən o qədər yaşayacaqsan ki, Tövratda “Baqir” adı ilə tanınan nəvələrimdən 

biri Muhəmməd ibni Əli ibni Hüseynlə görüşəcəksən, onu gördüyün zaman 

mənim salamımı ona çatdır.”  

Bir gün Cabir Mədinənin küçələrinin birində həzrəti Baqir (ə)-ı gördü və 

soruşdu: “Ey cavan! Sən kimsən?” Həzrət cavab verdi: “Mən Muhəmməd ibni 

Əli ibni Hüseynəm.” Cabir dedi: “Oğlum! İrəli gəl.” Həzrət ona yaxınlaşdı. 

Cabir imam Baqir (ə)-ın başına dolandı və mübarək simasına  qarşıdan və 

                                                 
1“Qamusur rical” ,cild 2, sıh 317. 
2 “İrşad Mufid”, səh. 245 (Tehran çapı) 

arxadan diqqətlə baxdı və dedi: “Kəbənin Allahına and olsun ki, sənin üzün 

eyni ilə Peyğəmbər(s)-in mübarək üzünə oxşayır.” 

Sonra əlavə etdi: “Oğlum! Peyğəmbər(s) sənə salam çatdırdı.”  

İmam Baqir (ə) buyurdu: Mənim daimi salamım islam Peyğəmbər(s)-ə 

olsun, sənə də eşq olsun ki, Peyğəmbər(s)-in salamını mənə çatdırdın. Sonra 

Cabir bu sözləri üç dəfə təkrar edərək dedi: “Ya Baqir, sən doğurdan da, 

elmlərin həll olunmaz çətinliklərini həll edən şəxsiyyətsən!” O gündən sonra 

Cabir imam Baqir (ə)-ın hüzurunda olmaq şərəfinə nail olur və o həzrətin elm 

dəryasından bəhrələnir. Bəzən Cabir Peyğəmbər(s)-dən eşitdiyi hədisləri nəql 

edərkən səhvə yol verirdi və imam Baqir (ə) onun səhvlərinə düzəliş verərək 

hədisi düzgün şəkildə bəyan edirdi. Cabir o həzrətin bu düzəlişlərini qəbul edir 

və deyirdi: Ya Baqir! Allahı şahid gətirirəm ki, sən uşaqlıqda imamlıq 

məqamına çatmısan. 

 

BİR SUAL 

Burada oxucuların nəzərinə bir xatırlatmanı çatdırmaq lazımdır ki, Cabirin 

imam Baqir (ə)-la görüşü və onun Peyğəmbər(s)-in salamını Həzrəti Baqir (ə)-

a çatdırması müxtəlif rəvayətlərə əsasən oxşar məzmunla “Rical Kəşi”, 

“Kəşfül ğümmə”, “Əmali şeyx Səduq”, “Əmali şeyx Tuşi”, “İxtisas şeyx 

Mufid” kimi kitablarda nəql olunumşdur. Bu rəvayətlər iki baxımdan bir-biri 

ilə ziddiyətlidirlər. 

Birinci: Bəzi rəvayətlərə görə Cabir imam Baqir (ə)-mı Mədinənin 

küçələrinin birində gördü, bəzi rəvayətlərə görə bu görüş dördüncü 

imamımızın evində oldu, üçüncü dəstə rəvayətlərə əsasən isə, imam Baqir (ə) 

Cabirin yanına getdi və orada Cabir həzrəti tanıdı. 

İkincisi: Bəzi rəvayətlərə görə, Cabir imam Baqir (ə)-la görüşəndə artıq 

gözləri tutulmuşdu və görmürdü. Amma başqa rəvayətlərdə Cabirin həzrəti 

Baqir (ə)-la görüşəndə o Həzrətin üz-gözünə diqqətə baxması nəql 

olunmuşdur. Təbiidir ki, belə rəvayətlərin Cabirin gözlərinin tutulması ilə 

uyğunluğu yoxdur. 

 

CAVAB: 

Bəyan olunmuş birinci ziddiyətin cavabında deyirik: (yəni bu hadisənin 

müxtəlif rəvayətlərdə müxtəlif cür nəql olunmasına cavab olaraq deyirik). Bu 

rəvayətlər bir-birini inkar etmirlər, çünki Cabir Peyğəmbər(s)-in Əhli- beytinə 

hədsiz məhəbbət bəslədiyinə görə Peyğəmbər(s)-in uzun illər əvvəl buyurduğu 

həqiqətin düzgünlüyünü sübuta çatdırmaq və bu həqiqəti yaymaq məqsədilə o 

həzrətin salamını İmam Baqir (ə)-a təkrar olaraq çatdırırdı. O bu işi ilə imam 

Baqir (ə)-ın əzəmətini də aydınlaşdırmaq istəyirdi. Bu baxımdan bu hadisənin 

müxtəlif yerlərdə və müxtəlif münasibətlərdə təkrar olmasının heç bir eybi 

yoxdur. 

Amma  yuxarıda qeyd olnan ikinci  ziddiyətin cavabını belə həll edirik: 

Mümkündür o rəvayətlərdə ki, Cabirin görməsi və İmam Baqir(ə)-ın mübarək 

üzünə diqqətlə baxması vurğulanıb, bu hadisə onun kor olmasından əvvəl baş 

vermişdir. 

 

ALLAH İSTƏYİNİN QARŞISINDA TƏSLİM VƏ RAZI 

OLMAQ 

Cabir ibni Abdullah ömrünün axırında zəifliyə və qocalığa düçar olduğu 

üçün bəzi vaxtlar İmam Baqir (ə) onun görüşünə gedir və halını soruşurdu. Bir 

gün yenə İmam(ə) onun halını soruşanda Cabir onun cavabını verərək dedi: 

“Elə bir haldayam ki, bu halda qocalığı cavanlıqdan, xəstəliyi sağlamlıqdan və 

ölümü yaşamaqdan üstün tuturam.” 

İmam Baqir (ə) ona düz yol göstərərək və agahlıq  vermək məqsədilə 

buyurdu: “Amma mən, əgər Allah məni qocaltsa qocalığı, cavanlaşdırsa 

cavanlığı, əgər xəstələndirsə xəstəliyi və əgər şəfa versə sağlamlığı və əgər 

öldürsə ölümü və həyat versə həyatı sevərəm.” 

Cabir həzrətin bu sözlərini eşidəndə əlindən öpərək dedi: Allahın Rəsulu (s) 

düz buyurdu: “Övladlarımdan birini görəcəksən, onun adı mənim adımla 

eynidir. Elmlərin çətinliklərini aradan aparacaq. Elə bu səbəbdən ona əsrlərin 

əvvəlində və son əsrlərdə yaşayanların “Baqiril ulumu” adı veriləcəklər.” 

Yuxarıda deyd edilənlənlərdən bu nəticəyə gəlirik ki, Cabir “səbr” 

məqamında idi, amma İmam Baqir (ə) isə “Reza”1 mərtəbəsində. 

*** 

Bu hədis bizi islam dininin ən ali əsllərindən olan bir məqama tərəf 

yönəltdi. Ona Quranda termpalogiyasında “təslim” və hikmət elmində isə 

“reza” deyilir. Ümumiyyətlə, həqiqi islam və ali iman o vaxt mümkün olur ki, 

mömin olan şəxsdə işləri Allaha tapşırmaq ruhiyyəsi olsun və ixtiyardan xaric 

işlərdə və hadisələrdə azacıq reaksiya vermədən üzləşdiyi məsələlərə razı və 

təslim olsun. 

 

İMAM HÜSEYN (Ə)-I İLK ZİYARƏT EDƏN ŞƏXS 

Təəssüflər olsun ki, dini, elmi və ictimai baxışdan böyük olan bir çox 

şəxsiyyətlər öz dövrlərində tanınmamışlar və zəmanənin qüdrət sahibləri öz 

mənfəətlərini nəzərə alaraq belə insanların parlaq simalarının üzərinə sanki 

pərdə çəkərək onları gizli saxlamağa çalışmışlar. Amma həqiqət həmişə gizli 

                                                 
1 “Məcalisul möminin”, səh 117 (qədim çap) 

qalmadığına görə zamanın keçməsi ilə şəkk şübhə toz-torpağı belə simalardan 

təmizləmiş və bu böyük şəxsiyyətlərin simaları cilvələnmişdir. 

Bu sözlər şəhidlərin ağası həzrət imam  Hüseyn (ə) barədə bir həddə qədər 

düzdür. Çünki bildiyimiz kimi, o zaman camaatın çoxu imam Hüseyn (ə)-ı tam 

şəkildə tanımamış və o Həzrətin heyranedici əzəməti ilə tanış deyildilər. 

Yalnız çox az insanların o məsum İmamın uca məqamına agahlıqları var idi. 

Bu az saylı insanların da o Həzrətin şəhadətindən sonra Allah yolunda şəhidlik 

məqamına çatmış bu şəxsiyyətin əzəməti və şəxsiyyəti barədə danışmağa 

cürəti yox idi. Çünki onlar “Bəni Üməyyə” hakimiyyətinin diktatorluq 

rejimindən qorxurdular. 

Amma bu məhdud insanların arasından bir neçə nəfər var idi ki, onlar 

şücaətlə bütün xətərlərə sinə gərərək imam Hüseyn (ə)-ı gözəl və layiqli 

sözlərlə yad etmiş və  o Həzrətin qatillərinə lənət oxumuşlar. 

Bu yolda çoxlarından irəlidə gedən seçmə şəxsiyyətlərdən biri Cabir ibni 

Abdullah Ənsari olmuşdur. O, sözün əsl mənasında Peyğəmbər(s)-in Əhli-

beytinə öz məhəbbətini bildirməklə sanki qızıl hərflərlə yazılmış bir sənəd 

qoyub getdi. Cabir şəhidlər ağası həzrəti imam Hüseyn (ə)-ın şəhadətindən 

qırx gün keçməmiş o həzrətin pak qəbrinin ziyarətinə getdi. 

Həzrəti Hüseyn ibni Əli (ə) şəhid olandan sonra islam cəmiyyəti Yəzidin 

zahirdə də olsa, qanlı qələbəsindən sonra qorxu şəraitində yaşayır və bu 

diktator rejiminin təsiri altına düşmüşdür. İmam Hüseyn (ə)-ın zahiri 

məğlubiyyəti insanlara fikri baxışdan böyük bir zərbə idi. “Bəni Üməyyə” 

hakimiyyətinin əzəmətindən xoflanmayan bir neçə nəfər var idisə, onlardan 

biri Cabir idi. O, imam Hüseyn (ə)-ın şəhadətinin əzəmətini bəşəriyyətə 

tanıtdırmaq üçün çox böyük addım atdı. 

Cabir haqq və həqiqət yolunda şəhid olanların pak qəlblərini ziyarət etmək 

üçün Mədinədən Kərbəlaya tərəf yollandı. Beləliklə, o imam Hüseyn (ə)-ın 

düşmənlərinə olan nifrət şuarının formalaşmasına səbəb oldu. 

Cabirin Kərbəla ziyarətinə keçməsi iki cəhətdən əhəmiyyət daşıyır. 

Birinci: çünki o günə qədər hələ də Yəzid hakimiyyətinin qorxusu qəlblərdə 

hakim idi və heç kəs açıq şəkildə İmam Hüseyn (ə)-ı ziyarətinə getməyə cürət 

etmirdi. 

İkinci: Cabir adi bir adam deyildi, o Peyğəmbər(s)-in səhabəsi olduğu üçün 

islam cəmiyyətində hamı tərəfindən etibarlı şəxs hesab olunurdu. Hətta İmam 

Baqir (ə) çox zaman islam Peyğəmbər(s)-in və babalarının hədislərini Cabirin 

dilindən nəql edirdi. O həzrət düşmənlərinin etirazlarının qarşısını almaq üçün 

belə edirdi. Çünki Əhli- beyt məktəbi ilə müxalif olanlar imam Baqir (ə)-a 

etiraz edərək deyə bilərdilər. Sən ki, Peyğəmbər(s)-lə bir zamanda 

yaşamamısan, necə ondan hədis nəql edirsən. Bu baxımdan Peyğəmbər(s)-in 

hədislərini Cabirin dilinşdən nəql edirdi. 

Deməli, Cabir bütün bu xüsusiyyətləri ilə Mədinədən imam Hüseyn (ə)-ın 

ziyarətinə getməklə Yəzid ibni Müaviyə hakimiyyətinə dağıdıcı bir zərbə 

endirdi. Onun bu ziyarəti həyatının yazı dəftərində qızıl xətlə yazılmış  

sətirlərə çevrildi.  

Bəli, Cabir Ətiyyeyi Ovfla1  birgə Kərbəlaya yollandı və hicri tarixlə altmış 

birinci ildə, səfər ayının iyirmisində imam Hüseyn (ə)-ın şəhadətinin qırxıncı 

günündə o həzrətin müqəddəs və pak qəbrinin ziyarətinə nail oldu. (Bəzi 

böyük islam tarixçilərinin  nəzərinə görə) o günkü gündə imam Hüseyn (ə)-ın 

əhli əyalı “Şam”dan qayıdanda Kərbəlaya gəlmişdilər. Onlar Cabir və 

Kərbəlanın ətrafında yaşayan camaatla birgə  öz şəhidləri üçün yas mərasimi 

keçirdilər. 

Cabirin ziyarəti adi bir ziyarət deyildi. Bəlkə bu ziyarət qəhrəmanlıq 

hissləri, gözyaşı və həsrətlə yerinə yetirildi. O, bu əməli ilə gələcək nəsillərə 

Peyğəmbər(s)-in əhli beytini dərin məhəbbətlə sevmək dərsini öyrətdi. 

Yaxşı olar bu ziyarət barədə geniş məlumatı Ətiyyənin dilindən eşidək. O 

deyir: 

“Cabir ibni Abdullah Ənsarilə birgə İmam Hüseyn (ə)-ın qəbrinin 

ziyarətinə yollandıq. Kərbəlaya yaxınlaşanda Cabir Furat çayında qüsl aldı, 

sonra libaslarını geyinərək ətirləndi, imam Hüseyn (ə)-ın qəbrinə tərəf atdığı 

hər bir addım Allah yadı və zikri ilə birgə idi. Mübarək qəbrə yaxınlaşanda 

mənə dedi: “Əllərimi qəbrə çatdır”. Mən Cabirin əllərini imam Hüseyn (ə)-ın 

qəbrinin  üzərinə qoydum. Cabir dərin qəm-qüssəyə qərq olduğu üçün huşunu 

itirdi və mübarək qəbrin üzərinə sərildi. Mən onun üz-gözünə su səpib, huşa 

gələndən sonra o üç dəfə “Ya Hüseyn!” deyərək qışqırdı. Sonra dedi: “Necə 

dostsan ki, öz dostunun cavabını vermirsən?” Cabir öz sualına özü cavab 

verərək dedi: “Necə cavab verəsən ki, boğazının damarları kəsilib, qanın axıb 

və başın bədənindən ayrılıb?!” 

Şəhadət verirəm ki, sən Peyğəmbərlərin ən fəzilətlisinin övladı və 

möminlərin ağasının oğlusan və sən hidayət və təqva özəyi olanların 

nəslindənsən, “Kəsa”2 əshabının beşincici üzvü, Allah tərəfindən seçilmişlərin 

ağasının oğlu və dünya xanımlarının xanımı həzrəti Fatimənin övladısan. 

Necə də belə olmasın ki, o həzrət Peyğəmbərlərin ən fəzilətlisinin əlindən 

yemək yemiş, təqvalıların ətəyində tərbiyə olunmuş və iman sinəsindən süd 

əmmiş və islam nuru ilə süddən ayrılmışdır. 

                                                 
1 O şiə məzhəbinin ali məqamlı mühəddislərindən və ravilərindən biridir. Ətiyyə mübariz bir 

insan idi, o mənfur “Bəni Üməyyə” hakimiyyətilə müxalifətçilik etdiyinə görə çox əzab 

əziyyətə düçar olmuşdu. 

Ətiyyənin öz dediyinə görə o dünyaya gələndə atası onu həzrəti Əli (ə)-ın hüzuruna gətirərək 

dedi: “Bu uşaq anadan təzə olub, buyurun ona da qoyun, Həzrət buyurdu: هذا عطیه الله yəni bu 

ilahi bir hədiyyədir. Hədiyyəyə ərəb dilində “ətiyyə” deyilir. O gündən onun adı Ətiyyə qaldı. 
2 “Kəsa” sözünün mənası əba deməkdir, mötəbər rəvayətlərə görə bir gün islam Peyqəmbəri(s) 

bir əbanın altına girdi sonra o əbanın altına Həzrəti Əli(ə)-ı ,Fatimeyi Zəhra(s)-nı imam 

Həsən(ə) və imam Hüseyn(ə)-ı dəvət  dəvət etdi və buyurdu bu əbanın altında olanlar mənim 

Əhli beytimdirlər. O gündən etibarən bu beş məsum şəxsə “Kəsa” əshabı deyilir (yəni əbanın 

altında olanlar). 



165 

 

Sən istər həyatda, istər ölümündən sonra paksan, möminlərin qəlbi sənin 

hicranından yaralansa da, həmişəyaşar olmağında şübhə etmirəm. 

Allahın salam və salavatı sənə olsun, şəhadət1 verirəm ki, qardaşın Yəhya 

ibni Zəkəriyyanın getdiyi yolla irəlilədin və bu yolda şəhid oldun. Sonra Cabir 

qəbrin ətrafına baxaraq dedi: “Ey imam Hüseyn (ə)-ın qəbrinin ətrafında 

yuxuya getmiş ruhlar salam olsun sizə!” 

Şəhadət verirəm ki, siz namazı bərpa etdiniz, zəkatı verdib əmr be məruf və 

nəhy əz münkəri2 yerinə yetirdiniz və dinsiz insanlarla cihada çıxdınız və 

Allaha pərəstiş edərək ölümü öz bağrınıza basdınız! 

Həzrəti Muhəmməd (s)-i peyğəmbərliyə seçmiş və Allaha and olsun ki, biz 

də sizin savabınıza şərikik.” 

Ətiyyə deyir: mən dedim: 

“Biz necə bu şəhidlərin savabında onlarla şərik ola bilərik ki, bir halda ki, 

biz şəhadət yolunda bir addım da atmamışıq və qılınc vurmamışıq, amma 

onların başları Allah yolunda bədənlərindən ayrılmış, övladları yetim qalmış 

və xanımları ərsiz olmuşlar. 

Cabir cavab verdi: Ey Ətiyyə! Mən Peyğəmbər(s)-dən eşitdim ki, o həzrət 

buyurdu: “Hər kəs hər  insanı sevsə, qiyamət günü onlarla birgə olacaq və hər 

kəs hər  insanı əməlini sevsə, onun əməlinin savabında ya əzabında şərik 

olacaq.” 

Mühəmməd (s)-i peyğəmbərliyə seçən Allaha and olsun ki, mən və mənim 

tərəfdarlarımın niyyəti və əqidəsi Hüseyn (ə)-ı səhabələrinin niyyət və əqidəsi 

ilə eynidir.  

Ətiyyə deyir: Bu zaman “Şam” tərəfdən gələn karvanın qaraltısı uzaqdan 

görünməyə başladı. Cabirə dedim: “Şam” tərəfdən bir karvan qaraltısı 

görünür.  

Cabir dedi: “Get o karvandan bizə bir xəbər gətir, əgər onlar ibni Sə`din 

adamlarıdırlarsa, bizə bu barədə məlumat ver.” 

 Çox çəkmədən Ətiyyə qayıtdı və dedi: “Cabir! Qalx Peyğəmbər(s)-in Əhli-

beytini qarşıla, indi Zeynülabidin (ə) öz bibiləri və bacıları ilə bura 

çatacaqlar.” 

Cabir ayaqyalın və başıaçıq gələn karvana tərəf getdi. İmam Zeynülabidin 

(ə)-a yaxınlaşanda İmam buyurdu: “Sən Cabirsən?” 

 O dedi: “Bəli.” 

İmam Zeynülabidin (ə) buyurdu: 

“Cabir! Burada bizim kişilərimiz öldürüldü, uşaqlarımızın başları 

bədənlərindən ayrıldı və qadınlarımız əsir edildi və çadırlarımız yandırıldı...”1 

                                                 
1 Yəhya ibni Zəkəriyya peyğəmbərlərdən biri idi, Cabir imam Hüseyn (ə)-ın məcazi mənada 

onun qardaşı hesab etmişdir. 
2 Əmr be məruf və nəhy əz münkər islam dinində on firuiddindən biridir, yəni yaxşılıqlara 

dəvət etmək və pisliklərdən çəkindirmək. 

PARLAQ ULDUZUN SƏMADAN ENMƏSİ 

Bəli, “Əqəbə” müqaviləsi zaman Peyğəmbər(s)-lə əhd peyman 

bağlayanların ən sonuncusu, bir ömür Allah yolunda mübarizə etdikdən sonra, 

doxsan yaşdan ötdükdən sonra hicrətin 81-ci ilində2 dünyasını dəyişdi və 

Mədinə torpağında torpağa tapşırıldı.3 

Allahın salam və salamatı ona və onunla birgə bir səngərdə mübarizə 

edərək bir anda küfrün, çirkin və zülmün qarşısında sakit qalmayanlara olsun. 

 

20-CƏSUR DÖYÜŞÇÜ 

“Ey camaat! Əli (ə) Allahın ən saleh bəndələrindən biridir, O, Allahın qədər 

və qisməti ilə yaşadı və əcəli çatanda dünyasını dəyişdi. O həzrətin əleyhinə 

olan bir dəstə camaat onun dünyadan getməsinə sevinməməlidirlər. Dünyasını 

dəyişən bu şəxs müsəlmanların ağası idi, mühacirlərin ən fəzilətlisi və 

Peyğəmbər(s)-in əmisi oğlu idi. Allaha and olsun əgər eşidib bilsəm ki, 

sizlərdən biriniz o Həzrətin dünyasını dəyişdiyinə görə sevinib şadlıq edib, o 

şəxsin  Allah yolunda qanını töküb onu cəhənnəmə göndərəcəyəm.”  

 

CARİYƏT İBNİ QÜDAMEYİ SODA (TƏMİMİ) 

Cariyətibni Qüdamə Peyğəmbər(s)-in səhabələrindən və Əmirəl-möminin 

(ə)-ın xalis şiələrindən biri idi. O, bacarıqlı və şücaətli bir şəxsiyyət idi. 

Peyğəmbər(s)-in və üç xəlifənin (Əbu Bəkr, Ömər, Osmanın) zamanında onun 

göstərdiyi fəaliyyətlərdən tarixdə heç bir məlumat yoxdur. Amma Əmirəl-

möminin (ə)-ın xəlifəliyi dövründə çox fəaliyyətlər və xidmətlər göstərmişdi, 

“Siffeyn” və o Həzrətlə digər müharibələrdə iştirak etməklə öz iman, ixlas və 

fədakarlığını sübuta çatdırmışdı. Cariyə Əmirəl-möminin (ə)-ın o qədər 

etiqadını qazanmışdı ki, Həzrət onu “şortətül xəmis” qrupunun başçılarından 

biri təyin etmişdi.4 

                                                                                                                                
1 “Əyanüşşiə”,  cild 15 ,səh 143. Cabirin hicrətin 61-ci ilində imam Hüseyn (ə)-ın birinci qırx 

günündə  o həzrətin oğlu imam Zeynülabidin (ə)-la görüşməsi tarixçilər arasında ixtilaflıdır, 

bu barədə geniş məlumat oxumaq üçün “Təhqiq dərbareyi ərbəin” (yəni imam Hüseyn (ə)-ın 

qırxı barədə təhqiqat) kitabına müraciət edin. 
2 “Riçal şeyx Tusi”, səh 12. 
3 “Riçal şeyx Tusi”,  səh 149. 

 
4“Qamusurriçal”,  cild 2,  səh 341- də  İbni Əbdü   Rəbbyhdən  nəql edərək deyir; “şortətül 

xəmis” şücaətli şəxslərdən təşkil olunmuş bir qrup idi, onlar cəmiyyətdə əmin-amanlığı 

qorumaq və baş verəcək fitnələrin və qarışıqlıqların qarşısını almaq üçün Əmirəl-möminin (ə)-

la əhd peyman bağlamışdılar. Onlar müharibələrdə hamıdan öndə vuruşur və həmişə 

ƏMİRƏL-MÖMİNİN (Ə)-IN KÖMƏYİNƏ DƏVƏT 

Əmirəl-möminin (ə) “Cəməl” müharibəsindən qayıdanda “Kufə” şəhərinə 

daxil oldu. “Bəsrə” şəhərinin “Bəni Təmim” qəbiləsinin ən böyük 

şəxsiyyətlərindən olan  Əhnəf ibni Qeys, Cariyət ibni Qüdamə, Harisət ibni 

Bədr, Zeyd ibni Cəblə və  Ə`yən ibni Zəbiə kimi şücaətli şəxsləri Əmirəl-

möminin (ə)-ın hüzuruna çataraq o Həzrətə öz vəfadarlıqlarını bildirdilər. 

Əvvəl  Əhnəf ibni Qeys qalxaraq dedi:  

“Ey Əmirəl-möminin! “Sə`d” qəbiləsi “Cəməl” müharibəsində sizə kömək 

etməsə də1, sizin əleyhinizə də çıxmırdı. “Sə`d” qəbiləsinin camaatı dünən  

“Cəməl” müharibəsində sənə kömək edənlərə təəccüb edirdilərsə, bu gün 

(Müaviyə ilə müharibədə) sənə kömək etməkdən boyun qaçıranlardan 

təəccüblənirlər. Çünki “Sə`d” qəbiləsi Təlhə və Zübeyrin haqlı olmalarında 

şəkk edirdilərsə amma Müaviyənin yolunu azmasında şəkk etmirlər. 

İndi bizim qəbiləmiz “Bəsrə”dədi, əgər göstəriş versəniz onları bura çağıraq 

və onlarla birgə düşmənlərinizlə vuruşaraq onlardan intiqam alarıq və 

beləliklə, “Bəni Sə`d” qəbiləsi öz keçmişdəki çatışmamazlıqlarına düzəliş 

vermiş olar.” 

Əhnəfi sözləri sona çatanda Əli (ə) Cariyəyə dedi: “Sənin sözün nədir?” 

Əhnəfdən sonra “Bəni Təmim” qəbiləsinin ən böyük şəxsiyyəti hesab 

olunan Cariyə qalxaraq dedi: 

“Allah-Taala bu insanları təqva sayəsində bura cəmləşdirmişdir, bunlar 

könüllü surətdə sizin hüzurunuza gəliblər və siz heç kəsi bura gəlməyə məcbur 

etməmisiniz. İndi hər kəs sizin dəstənizdədirsə, onların hamısını sizə faydalı 

hesab etmək olmaz. Mümkündür bugünkü gündə sizinlə olmayanlar hal-

hazırda dəstənizdə olan bəzi şəxslərdən daha fəzilətli olsunlar. Bu gün “Bəsrə” 

və “Kufə” əhalisi sizinlədir, işlərin necə irəli aparılmasını siz daha yaxşı 

bilirsiz.” 

Bu zaman imam Əli (ə)  Harisət ibni Bədrin də fikrini soruşdu, Harisə 

Əhnəfin dediklərini təsdiqlədi və ruh yüksəkliyi və şücaətlə o Həzrəti müdafiə 

etməsini vurğuladı. 

Əmirəl-möminin (ə) Harisənin sözlərinə qulaq asdıqdan sonra, Əhnəf ibni 

Qeysə öz qəbiləsinə məktub yazaraq “Kufə”yə çağırmaq göstərişini verdi. 

“Bəni Sə`d” qəbiləsi Əhnəfin məktubunu alan kimi Bəsrədən Kufəyə 

gəldilər və Əmirəl-möminin (ə)-ın ordusuna qoşuldular2 

                                                                                                                                
səfərbərlik vəziyyətində olurdular. Bəzi tarixçilərin nəzərinə görə Əmirəl-möminin (ə)-ın 

“şortətül xəmis” qrupunun sayı altı minə çatırdı. (“Riçal Maməqanı”  səh 106) 
1 “Sə`d” qəbiləsi böyük “Bəni Təmim” qəbiləsinin bir qolu idi. 
2“Siffeyn” Nəsr ibni Müzahim,  səh 24-27. 

Bəli Cariyə “Bəni Sə`d” qəbiləsinin Əli (ə)-a meyllənməsində çox təsirli rol 

oynadı. O “Bəni Sə`d” qəbiləsinin “Siffeyn” müharibəsindən əvvəl Əli (ə)-a 

fədakarlıqla beyət edən böyük şəxsiyyətlərindən biridir. 

 

SİFFEYN MÜHARİBƏSİNDƏ 

Əgər Cariyə o gün Əhnəf ibni Qeys və digər “Bəni Sə`d” şəxsiyyətləri ilə 

Əmirəl-möminin (ə)-ı müdafiə edərək o Həzrətin yolunda fədakarlıq etdiyini 

bildirdisə, “Siffeyn” müharibəsindədə vuruş meydanına zərrə qədər 

səhlənkarlıq etmədi. 

Əmirəl-möminin (ə) ordunun müxtəlif hissələrinin sərkərdələrini təyin 

edərkən Cariyəni “Sə`d” və “Rübab” qəbilələrinə başçı  seçdi, beləliklə, o, 

(Cariyə) böyük iftixara nail oldu.1 

Cariyə öz qılıncı ilə müharibədə Əmirəl-möminin (ə)-ın düşmənləri ilə 

döyüşməklə yanaşı öz qılınc kimi kəskin dili ilə də Müaviyə təbliğatının 

qarşısında Əli (ə)-ı müdafiə edirdi. 

Bir gün Xalid ibni Vəlidin oğlu Əbdürrəhman  Müaviyə ordusunun 

bayrağını qaldırıb şer oxuyaraq dedi: 

“Mən Allah qılıncının oğlu Xalid ibni Vəlidəm, od kimi sürətli qılıncımın 

zərbəsi ilə düşmən ayaqlarını bir-birinə qatıram. 

Öz fövqaladə çalışqanlığımla əmimə kömək edirəm, çünki əmim (Müaviyə) 

mənə ata kimidir. Mən heç zaman baş verən müsibətlər və hadisələr önündə 

qafil qalmaram.” 

Əbdür- Rəhman bu muzmunlu şerləri ilə Əmirəl-möminin (ə)-ın 

tərəfdarlarının təsir altına salmaq istəyirdi. Cariyə öz qəhrəmanlıq yönlü və 

cazibəli şerləri ilə ona belə cavab verdi: 

“Ey Xalidin oğlu! Özünü nizə zərbələrinə hazır et, döyüşməkdən qılıncı 

kütləşmiş qəzəbli şirlə qarşılaşmağa hazıram. “Xəfvan” şirlərindən biri öz 

güclü biləkləri ilə ən fəzilətli pərəstiş edən şəxsin (Əli (ə)-ın) müdafiəsinə 

gəlmişdir, ondan özünü gözlə. Əli ibni Əbutalibin (ə) bir ata kimi mənim 

boynumda haqqı var və o, bizim bütün çətinlikllərimizi və narahatçılıqlarımızı 

aradan aparır.” 

 

AYİŞƏ, ÖZ EVİNƏ QAYIT! 

Cariyə yalnız “Siffeyn” müharibəsində öz məntiqli və kəsərli sözləri və 

şerləri ilə Əmirəl-möminin (ə)-ı müdafiə etmədi, o hər fürsətdən istifadə 

edərək Əmirəl-möminin (ə)-ın düşmənləri ilə debata çıxır onların səhvlərini 

üzə çıxarırdı. 

                                                 
1 “Siffeyn” Nəsr ibni Müzahim, səh 205. 

O cümlədən Cariyə “Cəməl” müharibəsindən əvvəl ordudan çıxaraq özünü 

Aişəyə çatdıraraq dedi:  

“Ey möminlərin anası! Allaha and olsun, sənin evindən çıxaraq bu lənətə 

gəlmiş dəvəyə minib özünü oxlara və qılınclara məruz qoymağın Osmanın 

öldürülməsindən daha pisdir. 

Sən Allah-Təala tərəfindən ehtirama malik idin və pərdələr arxasında 

əyləşmişdin. Amma sən özün bu ehtiram pərdələrini paraladın və özünü 

hörmətdən saldın, səninlə müharibə etməyə icazə verən şəxs, sənin 

öldürülmədiyinə icazə verməsi təbiidir (yəni mümkündür bu müharibədə 

öldürüləsən). İndi əgər öz istəyinlə bu müharibəyə gəlmisənsə də, geri qayıt və 

əgər səni zorla bura gətiriblərsə, özünü Təlhə və Zübeyrin fitnəsindən 

qurtarmaq üçün xalqdan kömək istə.1” 

*** 

Bunlardan əlavə Cariyə bir neçə həlledici hərbi əməliyyatda iştirak etməklə 

öz ləyaqətini sübuta çatdırdı və bir bacarıqlı, vəfalı və etibarlı şəxs kimi öz 

adını Əmirəl-möminin (ə) səhabələrinin arasında əbədi etdi. Burada bu böyük 

şəxsiyyətin öz əzəmətini nümayiş etdirdiyi fədakarlıqları ilə tanış olmaq üçün 

onu bir neçə hərbi tapşırığını geniş şəkildə  izah edirik. 

 

BÜSR İBNİ ƏRTADIN HİCAZ VƏ YƏMƏNƏ HÜCUMU  

Cariyənin tapşırıqlarından biri Büsr ibni Ərtadı “Hicaz” və “Yəmən”dən 

geri qovmaq idi. Büsr Müaviyənin daşürəkli qan tökən muzdur zabitlərindən 

biri idi. O, Müaviyənin göstərişi ilə “Hicaz” və “Yəmən”ə hücum edərək qan 

su yerinə tökmüş və bu məntəqələrin camaatını öldürməkdə, var-dövlətini 

qarət etməkdə əlindən gələni əsirgəmədi. 

Əmirəl-möminin (ə) bu xəbərləri eşidən kimi Cariyət ibni Qüdaməni 

Büsrün qarşısını almaq üçün “Yəmən”ə göndərdi. Cariyə bu tapşırıqları çox 

yaxşı yerinə yetirdi və Büsrü geri çəkilməyə məcbur etdi. 

Bu tapşırığın əhəmiyyətinin aydınlaşması üçün burada bir qədər tarixi 

səhifələri vərəqləyirik. Cariyənin bu həlledici tapşırığının hansı bir şəraitdə 

öhdəsinə almasını və necə yerinə yetirməsini bilmək üçün  tarixi faktları geniş 

izahına ehtiyac vardır.  

 

OSMANIN TƏRƏFDARLARININ YƏMƏNDƏ QİYAMI  

“Səna`” (Yəmən) camaatının bir qrupu Osmanın tərəfdarlarından idilər, 

onlar Osmanın öldürülməsini bir çox cinayətləri üçün bəhanə gitirirdilər. 

Amma başçılarının olmaması üçün Əmirəl-möminin (ə)-la beyət etmək 

məcburiyyətində qalmışdılar. O zaman “Səna`”ya  Əmirəl-möminin (ə) 

                                                 
1 “Tarixi Təbəri”,cild 5 , səh 176. 

tərəfindən təyin edilmiş hakimi Abdullah ibni Abbas və “Cond” məntəqəsinin 

əmiri isə Səid ibni Nömran idi. 

“Siffeyn” müharibəsində Əmirəl-möminin (ə)-ın tərəfdarları “Şam” 

qarilərinə aldananda və öz birliklərini itirəndə İraqın vəziyyəti birbirinə 

qarışdı. Bir tərəfdən də “Misir”də Muhəmməd ibni Əbu Bəkrin şəhid olması 

vəziyyəti daha da çətinləşdirdi. Osmanın tərəfdarları onun qanını almaq üçün 

qiyam etmişdilər, bütün bunların hamısı “Səna`”da böyük qarışıqlıqların və 

fitnə-fəsadların yaranmasına səbəb olmuşdu. 

Bu hadisələr Übeydullahın qulağına çatdı. O, onlardan bir qrupunu 

hüzuruna çağıtdıraraq onları sorğu-suala tutdu. Onlar cavab verdilər: “Biz 

Osmanın qatillərindən intiqam almaq istəyirik və qiyamımızın səbəbi də elə 

budur.” 

İbni Abbas öz səhvlərini onlara başa sala bilməyəcəyindən qorxub onları 

həbs etdirdi. Onlar bu məsələni “Cönd”1də olan öz həmfikirləri xəbər verdilər. 

“Cönd” camaatı Səid ibni Nömranın əleyhinə qiyam etdilər. 

Bu zaman onların “Səna`”da olan həmfikirləri də onlara birləşdi və 

Osmanın bütün tərəfdarları onlara qoşuldu. 

Onlarla bir əqidədə olan zəkat verməkdən boyun qaçırmaq istəyən camaatın 

bir hissəsi də onlarla birgə oldu. 

Bu barədə ibni Abbas və Səid müzakirə etdilər. İbni Abbas dedi: “Bunlar 

bizim əleyhimizə səfərbər olublar, bizim ordumuzla onların hərbi qüvvələri 

eynidir və heç biri digərindən üstün deyil. Yaxşı olar bu barədə Əmirəl-

möminin (ə)-a yazaq və o Həzrətin göstərişinin intizarında olaq.”  

Bu təklifə əsasən, Əmirəl-möminin (ə)-a məktub yazıldı və baş verən 

hadisələr barədə o Həzrətə məlumat verildi. 

 

ƏMİRƏL-MÖMİNİN (Ə)-IN CAVAB MƏKTUBU 

Əmirəl-möminin (ə) bu iki hakimin (ibni Abbasın və Səidin) yazdıqları 

məktubun cavabında onları danlayaraq bu sözləri yazdı: “Sizdə olan qorxaqlıq, 

zəiflik, bacarıqsızlıq, ixtilaf və müdriksizlik onlara sizin əleyhinizə qiyam 

etməyə cürətləndirdi. 

Mənim məktubum sizə çatan kimi “Səna`” camaatı ilə görüşə gedin, 

yazdığım məktubu onlara oxuyun və onları təqvaya və pəhrizkarlığa dəvət 

edin, əgər qəbul etməsələr, Allaha şükr edərik və onların üzrlərini qəbul edərik 

və əgər sizinlə döyüşsələr Allahdan kömək istəyərək onlarla mübarizəyə 

qalxın...” 

Əli (ə) vasitəsiz olaraq “Yəmən” camaatının özünə də məktub yazdı və 

onları sakitliyə və mərkəzi hökümətə tabe olmağa çağırdı. Əks halda 

cəmiyyətdə qarışıqlıq yaratdıqları üçün onları cəzalandıracağını buyurdu. 

                                                 
1 -Yəməndə olan məntəqələrdən biri . 

Həzrət sözlərinin sonunda bu sözləri yazdı: Əgər bu fərmanıma itaət 

etməsəniz, sizi ram etmək üçün çox güclü bir ordu göndərəcəyəm.” 

Bu məktubu şiələrdən biri “Yəmən”ə apardı, amma Osmanın tərəfdarları 

Əli (ə)-ın məktubuna təkəbbürlə cavab verib itaətsizliklərini bildirdilər. 

Məktubu aparan şəxs “Kufə”yə qayıdaraq Əmirəl-möminin (ə)-a baş verənlər 

barədə məlumat verdi. 

Bir tərəfdən də Osmanın tərəfdarları Əmirəl-möminin (ə)-ın yazdığı 

məktubdan qorxuya düşərək Müaviyəyə məktub yazaraq ondan kömək 

istədilər. 

Müaviyə rəhmsiz və daş ürəkli Büsr ibni Ərtatı hüzuruna çağıraraq ona 

Məkkə və Mədinə tərəfdən Yəmənə getməsini göstəriş verdi. 

Müaviyə Büsrə fərman verərək bu sözləri dedi: “Əlinin tərəfdarları olan hər 

məntəqəyə getsən onları elə qorxut ki, nicat yollarının olmadığına və sənin 

əlinlə məhv olmalarına yəqinlikləri olsun. Amma sən onları öldürmə və 

onlardan mənim üçün beyət al. Beyət etməyənləri qətlə yetir, Əlinin şiələrini 

harda görsən öldür, Mədinə camaatını darmadağın et. 

Bizə tabe olmayanları qorxut və var dövlətlərini əllərindən al, özünü elə 

göstər ki, onları məhv etmək istəyirsən, onlara de ki, onlardan heç bir üzr 

qəbul etməyəcəksən, elə ki,  onları öldürəcəyinə yəqin etdilər, onları öldürmə. 

Sonra Məkkəyə tərəf get. Orada heç kimlə işin olmasın. Məkkə və Mədinə 

arasında insanları qorxuya sal və onların birliyinə zərbə vur. “Səna`” və 

“Cönd”  məntəqələrinə çatacaqsan. Orada mənim tərəfdarlarım var, onlar 

mənə məktub yazaraq kömək istəyiblər.” 

Büsr bu tapşırıqları alaraq yola düşdü. O, bu səfərində camaatı qanlarına 

qəltan etmək yolunda əlindən gələni etdi. Mədinə camaatına həddən artıq zülm 

edərək çox evləri yandırdı. Məkkədə də camaatı təhqir edərək onlara pozğun 

sözlər dedi. 

Büsr “Yəmən”ə çatmazdan əvvəl Abdullah ibni Abbas öz yerinə bir şəxs 

təyin edərək “Kufə”yə qayıtdı. 

Səid ibni Nömran Əmirəl-möminin (ə)-ın orada olan azsaylı tərəfdarı ilə 

Büsrün  qarşısında duraraq ona qısa müddətli müqavimət göstərdikdən sonra 

tərəfdarlarının dağılmasına görə geri çəkilmək məcburiyyətində qalıb Kufəyə 

tərəf getdi. 

Əli (ə) bu iki hakimi (İbni Abbası və Səidi) Büsrün  qarşısında zəiflik 

göstərdiklərinə görə və onu öldürmədikləri üçün  həddən artıq danladı. 

Bəli, Büsr  “Səna`”ya daxil oldu. İbni Abbasın canişinini və bir çox 

insanları qətlə yetirdi, eləcə də Abbasın iki övladını da əsir tutaraq öldürdü. 

“Səna`”nın ətrafında da rəhimsizliklə çox qanlar töküldü. Deyilənlərə görə,  

Büsr ümumilikdə otuz mindən artıq adam öldürdü!1 

 

                                                 
1 “Şərhi nəhcülbəlağeyi ibni Əbul Hədid”, cild 2,  səh 3-8. 

CARİYƏNİN HƏSSAS TAPŞIRIĞI 

Bu zaman Əmirəl-möminin (ə) öz tərəfdarlarından Büsrə tutarlı cavab 

vermək üçün hazır olmalarını tələb etdi. Amma onlar süstlük göstərərək o 

həzrətə qane edici cavab vermədilər. 

Bu zaman Cariyə yerindən qalxaraq dedi: “Bu iş mənim boynuma!” 

Əmirəl-möminin (ə) onu tərifləyərək buyurdu: “Sən gözəl əxlaqlı, xoş 

niyyətli və yaxşı ailədən olan bir şəxssən.” 

Sonra iki min nəfərlik ordunu ona tabe edərək “Bəsrə”yə getməsini ona 

fərman verdi, oradan da iki min nəfər öz qoşununa birləşdirib “Yəmən”ə tərəf 

yollanmasını ona tapşırdı. Cariyə döyüşçülərlə birgə yola düşdü. Əmirəl-

möminin (ə) onları yola salaraq vidalaşan zaman öz gurultulu və ibrətamiz 

sözləri ilə onlara hərbi göstəriçlər verdi və buyurdu: 

“Hər şeyin sonu Onun əlində olan böyük Allahdan qorxun, heç bir 

müsəlmanı və müsəlmanlarla əhd bağlayan və müsəlmanların himayəsində 

yaşayan kafiri kiçik və əhəmiyyətsiz hesab etməyin, heç kəsin övladını və var 

dövlətini acından ölsən də, mal-qarasını ayaqyalın qalsan da zorla əlindən 

almayın və namazları vaxtında qılın”.   

Cariyə öz ordusu ilə hərəkət edərək “Bəsrə”yə gəldi, orada iki min döyüşçü 

toplayıb “Hicaz” yolu ilə surətlə “Yəmən”ə tərəf yollandı. 

“Yəmən”ə çatanda Büsrün harda olduğunu soruşdu. Cavab verildi: “İndi 

o, “Bəni Təmim” qəbiləsinin yaşadığı yerdədir.” 

 Cariyə dedi: “O, özünü müdafiyə etməyi bacaran bir qəbiləyə tərəf 

getmişdir.” 

Büsr Cariyənin Yəmənə gəlməsini eşidən kimi “Yəmamə” məntəqəsinə 

yollandı. Cariyə də surətlə onun arxasınca gedir, yalnız çox zəruri hallarda 

ordusunun hərəkətini dayandırırdı. 

Cariyənin “Yəmən”ə gəlməsi ilə Osmanın tərəfdarları hər tərəfdən 

təzyiqlərə məruz qalaraq çıxıb dağlara çəkildilər. Şiələr onların arxasınca 

düşdülər. 

Büsr Cariyənin hərbi qüvvələrinin qorxusundan əl-ayağa düşərək 

geriləməyə məcbur oldular. O, bir məntəqədən digər məntəqəyə qaçırdı, 

camaat onun zülmündən cana gəlmişdilər. Onlar Büsrün  əleyhinə çıxır və 

hərbi qüvvələrinin onların mənbələrindən istifadə etməyə qoymurdular. “Bəni 

Təmim” qəbiləsi Büsr karvanlarından birinə hücum edərək onların əmlaklarını 

əllərindən aldılar. Beləliklə, Büsr öz əskərləri ilə Əmirəl-möminin (ə) 

hakimiyyət ərazisində xaric olmağa məcbur oldular. Cariyə bu qələbədən 

sonra bir aya yaxın o məntəqədə qaldı. Onun öz hərbi qüvvələri ilə bir aya 

yaxın bu məntəqədə qalmasının iki səbəbi var idi. Məntəqənin əmniyyətini 

qorumaq və yorulmuş döyüşçülərin dincəlmələri. 

Bu ərəfədə Əmirəl-möminin (ə) şəhadətə çatdı. Bəzi məntəqələrin əhalisi, o 

cümlədən Məkkə əhalisi Müaviyə ilə beyət etdilər. 

İMAM HƏSƏN MÜCTƏBA(Ə)-YA BEYƏT ETMƏK 

Cariyə “Yəmən”də bir ay qaldıqdan sonra öz qoşunu ilə Məkkəyə daxil 

oldu, minbərə çıxıb camaata müraciət edərək dedi: “Niyə görə Müaviyəyə 

beyət etdiniz?”  

Onlar dedilər: “Biz məcburiyyət qarşısında beyət etdik.” 

 Cariyə: “Qorxuram siz münafiq insanlardan olasınız. Allah- Taala belə 

insanların barəsində buyurur: “Onlar möminlərlə qarşılaşdıqları zaman Bizdə 

(sizin kimi) iman gətirdik” deyirlər. Halbuki, öz şeytanları ilə (onları 

aldadan dostları ilə) təkbətək qalanda: Biz də sizinləyik, biz ancaq 

(möminlərə) istehza edirik” deyirlər.1 

İndi qalxıb beyət edin.” 

 Camaat dedi: “Kimə beyət edək? Əmirəl-möminin Əli (ə) dünyasını 

dəyişmişdir, biz bilmirik, camaat ondan sonra kimə beyət etməlidirlər.”  

Açıq danışan və vəfalı şəxs olan Cariyə dedi: “Şübhəsiz camaat Həsən ibni 

Əli (ə)-a beyət edib. İndi siz də qalxıb imam Həsən (ə)-a beyət edin.” 

 Orada olanlar dərhal beyət etdilər.  

Sonra Cariyə Məkkədən Mədinəyə tərəf getdi, Mədinəyə çatanda məscidin 

minbərinə qalxaraq dedi: “Ey camaat! Əli Allahın ən saleh bəndələrindən biri 

idi. O, Allahın qədər və qisməti ilə yaşadı və əcəli çatanda dünyasını dəyişdi. 

O Həzrətin əleyhinə olan bir dəstə camaat onun dünyadan getməsinə 

sevinməməlidirlər. Dünyasını dəyişən bu şəxs müsəlmanların ağası, 

mühacirlərin ən fəzilətlisi və Peyğəmbər(s)-in əmisi oğlu idi. Allaha and 

olsun, əgər eşidib bilsəm ki, sizlərdən biriniz o Həzrətin dünyasının 

dəyişməsinə görə sevinib şadlıq edib, o şəxsin qanını Allah yolunda töküb onu 

cəhənnəmə göndərəcəyəm. İndi isə qalxın imam Həsən (ə)-a beyət edin”.  

Bu zaman hamı birgə o məsum İmama beyət etdilər. 

Cariyə Mədinədə bir gün qaldıqdan sonra “Kufə”yə getdi və imam Həsən 

(ə)-ın hüzuruna çatmaq şərəfinə nail oldu, o Həzrətə beyət etdikdən sonra 

Əmirəl-möminin Əli (ə)-ın şəhadətini ona başsağlığı verdi. 

Sonra cihad etməyə hədsiz istəyi ilə xalis niyyət və ürək yanğısı ilə dedi: 

“Niyə görə yerinizdən qalxmırsınız, niyə düşmənin sizə hücum etməsindən 

qabaq siz ona hücum etmirsiniz?” 

Onun xalis niyyətli olmasını bilən imam Həsən (ə) buyurdu: “Əgər bütün 

camaat sənin kimi olsaydı, cihada başlayardım!2” 

 Cariyətin Əli ibni Əbutalib (ə)-a dərin məhəbbət bəslədiyinə görə çox 

böyük müvəffəqiyyətlə yerinə yetirdiyi hərbi əməliyyatı belə sona çatdı. 

                                                 
1 “Bəqərə” surəsi, ayə 14. 
2 Əbu İshaq ibni Mühmməd Səqəfi Kufi İsfəhaninin yazdığı “Əlğarat” kitabı , cild 2, səh 621-

640. 

Amma onun cihad meydanında vuruşaraq yerinə yetirdiyi hərbi tapşırığı 

bununla sona çatmadı. O, bir dəfə də çətin və həlledici şəraitdə yuxarıda bəyan 

etdiyimiz tapşırığa oxşar bir tapşırığı yerinə yetirdi. Bu barədə geniş məlumat 

nəzərinizə çatdırarıq. 

 

İBNİ HƏZRƏMİ İLƏ DÖYÜŞ 

Muhəmməd ibni Əbu Bəkrin “Misir”də qətlə yetirəndən sonra Müaviyə 

Abdullah ibni Amir Həzrəmini onun üçün camaatdan beyət alaraq onları 

Osmanın qanını almaq üçün Əmirəl-möminin (ə)-ın əleyhinə qaldırmaq 

məqsədi ilə “Bəsrə”yə göndərdi. O zaman o, şəhərin Əmirəl-möminin (ə) 

tərəfdən təyin olunmuş hakimi Abdullah ibni Abbas idi. O Muhəmməd ibni 

Əbu Bəkrin ölümünü həzrəti Əli (ə)-a təsliyət vermək üçün öz yerinə 

müvəqqəti olaraq Ziyad ibni Əbihi tapşırıb Kufəyə getmişdi. 

Müaviyə tərəfindən göndərilmiş Abdullah ibni Amir Bəsrəyə daxil olanda 

camaatın böyük əksəriyyəti ona qoşuldular, xüsusi ilə “Bəni Təmim” qəbiləsi 

onu dəstəkləyirdi. Amma camaatın bir hissəsi də onun əleyhinə idilər. 

 Ziyad ibni Əbih camaatın Əbdullah Həzrəmini böyük ruh yüksəkliyi ilə 

qarşılamalarını  görəndə, vəziyyətin çətinləşməsinə görə “Əzd” qəbiləsindən 

pənah istədi və onların yaşadıqları yerə köçdü. Və baş verən hadisələr barədə 

ibni Abbasa məktub yazdı, ibni Abbas da bu barədə Əmirəl-möminin (ə)-a 

məlumat verdi. Bu xəbər ağızdan-ağıza Kufədə yayıldı. Əmirəl-möminin (ə)-

in tərəfdarları Bəsrədə İbni Həzrəmin tərəfindən yaranmış qarışıqlığa kimin 

son qoyması barədə müxtəlif fikirlər irəli sürürdülər.  

 Əmirəl-möminin (ə) Kufədə olan “Bəni Təmim” qəbiləsinin 

şəxsiyyətlərindən ibni Həzrəminin Bəsrədə qaldırdığı fitnələrə son qoymaq 

üçün ora getmələrini tələb etdi. Lakin onlar süstlük göstərdilər. Bu zaman 

“Bəni Təmim” qəbiləsinin şücaətli şəxslərindən biri Ə`yən ibni Zəbieyi 

Mücaşii qalxaraq dedi: 

“Ey Əmirəl-möminin! Bu fitənin atəşini söndürmək mənim boynuma! Mən 

Həzrəmini öldürəcəyəm, ya da onu Bəsrədən qovacağam.” 

 Əli (ə) ona yola düşməyə görə hazırlaşmasını tapşırdı. Ə`yən Bəsrəyə daxil 

oldu. Əmirəl-möminin (ə) Ziyad ibni Əbihə məktub yazaraq ona Ə`yənlə 

həmkarlıq etməyi və “Bəni Təmim” qəbiləsindən olanları Həzrəminin 

ətrafından uzaqlaşdırmağı tapşırdı. 

 Ə`yən Ziyadla məsləhət etdikdən sonra “Bəni Təmim” qəbiləsindən olan 

bir qrupu bir yerə toplayıb onlara müraciət edərək Müaviyəyə itaət 

etməmələrini və Əmirəl-möminin (ə)-la bağladıqları əhd peymana sadiq 

qalmalarını tələb etdi. Ə`yən onlarla birgə Həzrəmi və onun qoşunu ilə döyüşə 

başladı. O, axşama qədər Həzrəmi və onun tərəfdarları ilə şücaətlə döyüşdü, 

amma gecə vaxtı öz qərargahına qayıdanda yataqda olduğu halda Həzrəmi 

tərəfindən  hazırlanmış şəxslər tərəfindən hücuma məruz qaldı və 

qəhrəmanlıqla müqavimət göstərdikdən sonra qətlə yetirildi. 

Ziyad onun öldürülməsini Əmirəl-möminin (ə)-a xəbər verdi və  “Bəni 

Təmim” qəbiləsindən olan və bu qəbilədə böyük ehtirama malik olan çox 

bəsirətli və Əli (ə)–ın düşmənlərinə nifrət bəsləyən Cariyə ibni Qüdaməni 

Bəsrəyə göndərsini təklif verdi.   

Əli(ə) Cariyəni  Bəsrəyə getmək üçün hazırladı və ona “Bəni Təmim” 

qəbiləsindən olan əlli nəfəri qoşub Bəsrəyə göndərdi. 

Cariyə Bəsrəyə getdi və “Bəni Təmim”dən olanları Həzrəmidən xoş dillə 

uzaqlaşdırmağa çalışdı. Amma onlar tutduqları yoldan əl çəkmədiklərinə görə, 

Cariyə “Əzd”  qəbiləsi və Ziyadla birləşib onlarla mübarizəyə qalxdı, çox 

çəkmədən “Bəni Təmim” məğlub olub qaçmağa məcbur oldu. İbni Həzrəmi 

ətrafında qalanlarla bir evə girib orada səngər saldı. Cariyə evi mühasirəyə alıb 

od vurub yandırdı. Həzrəmini yetmiş nəfər tərəfdarı ilə birgə öldürdü. 

Bu zaman “Əzd” qəbiləsindən olanlar Ziyadla birgə Bəsrənin icra 

hakimiyyətinin binasını işğal  etdilər. 

Cariyənin şücaətinin sayəsində qazanmış bu qələbənin xəbəri Kufəyə çatdı, 

Əmirəl-möminin (ə)-in tərəfdarları bu xəbəri eşidəndə çox sevindilər, Əli (ə) 

da bu xəbərdən çox şad olaraq Cariyəni gözəl sözlər ilə təriflədi1 

 

ƏLİ (Ə)-A HƏMİŞƏLİK MƏHƏBBƏTİ 

Keçən səhifələrdə qeyd etdiyimiz kimi, Cariyə Yəməndən Məkkəyə 

qayıdan zaman Əmirəl-möminin (ə)-ın şəhadət xəbərini eşitdi, Kufəyə 

gələndən sonra imam Həsəni Müctəba (ə)-la beyət etdi. Amma İmam Həsən 

(ə)-ın Müaviyə ilə sülh müqaviləsi bağladıqdan sonra Müaviyə bütün 

məntəqəyə nəzarət etdiyinə görə Cariyə də çarəsiz qalıb Müaviyənin əleyhinə 

çıxmaqdan əl çəkdi. Amma o heç zaman öz mövqeyini dəyişmədi. Bəzi 

vaxtlar məcburiyyət qarşısında Müaviyə ilə üzləşəndə Əmirəl-möminin (ə)-mı 

müdafiə edirdi. Müaviyə ilə onun arasında olan aşağıda bəyan edəcəyimiz 

dialoq, Cariyənin nə qədər şücaətə malik olmasını çatdırır.  

“Bir gün Cariyə Müaviyənin sarayına getmişdi, Müaviyə ona dedi: “Əli 

ibni Əbu Taliblə həmkarlıq edib mənim tərəfdarlarımı yandırıb qanlarını tökən 

sən idin?!” 

 Cariyə: “Əli(ə)-ın adını çəkmə, çünki o Həzrətin məhəbbəti qəlbimizə 

düşən gündən heç zaman ona xəyanət etməmişik.”  

Onun Əli (ə)-ı açıq şəkildə müdafiə etməsindən narahat olan Müaviyə, 

çaşqınlıq yaratmaq üçün dedi: “Vay olsun sənə! Öz qəbiləndə nə qədər 

dəyərsizsən ki, sənə “Cariyə”2 adı qoyublar.” 

                                                 
1  “Biharül ənvar”  cild 8 , səh 676-677. (qədim çap) 
2 Ərəb dilində Cariyənin mənası “kəniz” deməkdir. 

Cariyə dedi: “Müaviyə! Öz qəbiləndə nə qədər hörmətə malik olmusan ki, 

sənə Müaviyə1 adı qoyublar.  

Ey Müaviyə! Unutma ki, “Siffeyn” müharibəsində səninlə döyüşdüyümüz 

zaman  qılınc tutduğumuz ovuclarımız indi də bizimlədi.” 

Müaviyə : “Məni hədələyirsən?” 

 Cariyə: “Sən bizə, zorla qılınc gücünə hakimiyyət etmirsən və bizi döyüş 

meydanında məğlub etməmisən, sadəcə olaraq biz səninlə bəzi müqavilələr 

bağlamışıq, əgər sən bu əhdə vəfalı olsan biz də öz əhdimizi pozmayacağıq, 

əks halda bizim köməyimizə gələn tərəfdarlarımız da var. Biz hər zaman 

səninlə müharibə etməyə hazırıq, əgər bizə nə qədər xəyanət etsən , iki qat 

xəyanət görəcəksən2” 

*** 

Bir gün Müaviyə ona dedi: “Nə  istəyin varsa, məndən istə”. 

Cariyə cavab verdi: “Mənim istəyim budur ki, qoy camaat öz evində 

otursun, onları öz vətənlərindən çağırtdırma, çünki hər vaxt sən müxtəlif 

məntəqələrin camaatla görüşüb onların çətinliklərini həll etmək üçün sarayına 

dəvət edəndə, sənin dövlət xidmətində olan işçilərin sərvətli insanları sənin 

görüşünə dəvət edir və imkansızlara bu görüşə gəlməyə icazə vermirlər.” 

BİR MARAQLI HƏDİS 

Cariyə tarixdə hərbi əməliyyatlarda iştirak edən bir döyüşçü kimi tanınsa 

da, riçal kitablarında ondan elə bir hədis nəql olunmuşdur ki, çox maraqlıdır. 

Bir gün Cariyə Peyğəmbər(s)-ə dedi: “Mənə öyüd-nəsihət elə, amma qısa 

olsun ki, əzbərləyə bilim.” 

Peyğəmbər(s) buyurdu: “Qəzəblənmə!” 

 Cariyə neçə dəfələrələ öz sualını təkrar etdi, amma elə həmin cavabı 

eşitdi.3 

Cariyə müharibə meydanlarında qəhraman olmaqla yanaşı mənəvi və əxlaq 

dəyərləri baxımından da üstünlüklərə malik idi. 

Bu barədə “İbni Cəfər Əhməd” deyir: 

“Cariyə saleh əməlli və fəzilətli bir şəxs idi”4 

Bəli Cariyə Yəzid ibni Müaviyənin hakimiyyəti zamanı (hicri tarixlə 61-62-

ci illərində) dünyasını dəyişdi5 və Əhnəf ibni Qeys ona meyit namazı qıldı və 

dedi: 

“Allah sənə rəhmət eləsin, sən sərvətli şəxslərə həsəd etmirdin və yoxsulları 

aşağı səviyyədə görmürdün.6 Biz də deyirik: 

                                                 
1 Müaviyənin mənası “dişi it”dir. 
2 “Qamusur rical”,  cild 2,  səh 341. 
3 “Qamusurriçal” ,cild 2,  səh 342. 
4 “Riçal Kəşi”,  cild 2,  səh 341. 
5 “Riçal maməqani”, cild 1, səh 206. 
6 “Qamusurriçal” cild  1 ,səh 341. 

Allahın salam və salavatı Cariyə və Cariyə kimi şəxslərə və haqq yolunda 

döyüşən bütün mücahidlərə olsun! 

 

21-YOLLARINI AZMIŞLARIN BAŞÇILARININ 

DÜŞMƏNİ 

“O, üçüncü xəlifənin bəzi nalayiq əməllərinin əleyhinə idi və ədalətli islam 

hakimiyyətinin əsillərinə etinasızlıq edənləri görəndə dözə bilmirdi. O deyirdi: 

“Yolunu azmış hakimlərlə gərək mübarizə edəm, əgər belə etməsəm 

qiyamət günü Allah-Təalaya bu sözləri deyəcəm: “İlahi! Biz öz böyüklərimizə 

itaət etdik və onlar bizi yoldan çıxardılar!” 

 

CƏBƏLƏT İBNİ ƏMRİ ƏNSARİ (SAİDİ) 

Cəbəl Peyğəmbər(s)-in böyük və fəzilətli səhabələrindən idi və eləcə də 

səhabələrdən olan fəqihlərdən hesab olunurdu. O, “Siffeyn” müharibəsində 

Əmirəl-möminin (ə)-ın tərəfdarları ilə bir sırada idi, sonralar “Misir”ə köçərək 

orada yaşadı.1 

 

OSMANIN İDARƏ ETMƏ ÜSULUNA ETİRAZ  

Təbəri yazır: “Cəbələt ibni Əmir Osmana nalayiq və kobud sözlərlə etiraz 

edən ilk şəxs olmuşdur. Bir gün o əlində zəncir tutaraq “Bəni Səd” 

qəbiləsindən olanlarla birgə oturmuşdu. Oradan keçən Osman onlara salam 

verdi, camaat onun cavabını verdi. 

Bu zaman Cəbəl camaata müraciət edərək dedi: Niyə görə islama zidd olan 

əməllər yerinə yetirən bir şəxsin salamının cavabını verirsiz? Sonra o Osmana 

dedi: Gərək qohumbazlıq edərək bəzi vəzifələrə təyin etdiyin ləyaqətsiz 

şəxsləri bu vəzifələrdən uzaqlaşdırasan, əks halda bu zənciri boynuna 

atacağam. 

Osman dedi: Hansı qohumbazlıqdan danışırsan? Mən işlərin irəli getməsi 

üçün layiqli şəxslərdən istifadə edirəm! Cəbəl cavab verdi: Məgər Mərvanı, 

Müaviyəni, Abdullah ibni Amiri və Abdullah ibni Südabi Sürəhi ləyaqətlərinə 

görə vəzifəyə seçmisən? Bunlar elə şəxslərdirlər ki, Quran və Peyğəmbər(s) 

onlardan bəzisinin qanının tökülməsini halal bilmişdir və onların heç biri 

islamda azacıq da olsa dəyərə malik deyillər. 

Cəbəlin bu məntiqli sözlərinin qarşısında Osman cavab tapmayıb oranı tərk 

etdi. O gündən etirazlar başlandı və camaat Osmana qarşı danışmağa 

cürətləndilər. 

Belazəri yazır: 

                                                 
1 “Əlistiab”,  cild 1, səh 241. 

“Bir gün Osman məsciddə minbərə çıxmışdı. Cəbəl məscidə daxil olaraq  

onu minbərdən aşağı saldı. Cəbəl Osmanla qorxu-hürküsüz rəftar edən ilk şəxs 

idi. Bir gün o əlində zəncir Osmanın yanına gedib  dedi:  

“Tərəfbazlıq və qohumbazlıqla vəzifəyə təyin etdiyin şəxsləri 

vəzifələrindən uzaqlaşdırmasan bu zənciri sənin boynuna salacağam!” 

Sonra o Osmanın göstərişi ilə Mədinə bazarını əlinə almış Haris ibni 

Həkəmə görə etirazını bildirdi. Haris ibni Həkəm Osmanın razılığı ilə digər 

yerlərdən Mədinəyə gətirilən malları alır və ürəyi istədiyi qiymətə satırdı və 

bazarda alver edənlərə macal vermirdi. Bundan əlavə Haris dükançılardan və 

əldə mal satanlardan yığdığı yer pullarını cibinə qoyur və onlarla kobud rəftar 

edirdi. Müsəlmanlar onun belə əməllərinə görə Osmana nə qədər etiraz 

etsələrdə heç bir təsiri olmadı. (Bütün bunlar Cəbəlin etirazına səbəb oldu.)1 

 

HEÇ ZAMAN YOLUNU AZMIŞ RƏHBƏRLƏRƏ İTAƏT 

ETMƏYƏCƏYƏM 

Cəbəlin Osmana etdiyi etirazlar yalnız bununla sona çatmadı. O, hər bir 

həqiqi müsəlman kimi üçüncü xəlifənin  nalayiq əməllərinin əleyhinə idi və 

ədalətli islam hakimiyyətinin əsillərinə etinasızlıq edənləri görəndə dözə 

bilmirdi. Cəbəl bir dəfə də Osmanın cəmiyyəti idarə etmə üsuluna etirazını 

bildirdi.  Bir gün o, məscidə girəndə Osmanı minbərin üstündə gördü, heç bir 

müqəddiməsiz onun üstünə gedərək minbərdən aşağı saldı! 

Cəbəlin əmisi oğlu Zeyd ibni Sabit irəli gələrək ondan Osmana 

toxunmamasını tələb etdi. Cəbəl dedi: Allaha and olsun, ondan əl 

çəkməyəcəyəm, belə etməyimin səbəbi budur ki, qiyamət günü həsrət və 

peşmançılıqla Allaha bu sözləri deməyim: “İlahi! Biz öz böyüklərimizə itaət 

etdik və onlar bizi yoldan çıxardılar!”2 

Bəli Cəbəl yalnız Osman dünyada olan zaman ona etiraz etmirdi, onu çox 

xətərli bir şəxs hesab etdiyinə görə hətta ölümündən sonra da Osmanı “Bəqi” 

qəbirsanlığında dəfn olunmasına icazə vermədi. Bu baxımdan Osmanı “Heş 

Kukəb”3 deyilən yerə aparıb orada dəfn etdilər.4 

                                                 
1“Əlğədir”, cild 9 , səh 131. 
2 Cəbəl bu sözləri ilə “Əhzab” surəsinin 67-ci ayəsinə işarə etmək istəyirdi. Bu ayədə kafirlər 

Allah Təalaya peşman olaraq bu sözləri deyəcəklər: “İlahi biz öz böyüklərimizə itaət etdik və 

onlar bizi yoldan çıxardılar!” 
3 “Heş Kukəb” Mədinədə “Bəqi” qəbirsanlığının yaxınlığında yerləşən bir qəbirsanlıq idi, 

“Bəqi” qəbirsanlığı ilə “Heş Kukəb” qəbirsanlığını bir-birindən bir divar ayırırdı. Yəhudilər öz 

ölülərini bu qəbirsanlıqda dəfn edirdilər. Müaviyə hakimiyyətə gələndə bu iki qəbirsanlığı bir-

birindən ayıran divarını sökdü və camaata əmr etdi ki, öz ölülərini Osmanın qəbrinin ətrafında 

basdırsınlar. Beləliklə tədricən bu qəbirsanlıq “Bəqi” qəbirsanlığına birləşdi. 
4 “Əlisabə”, cild 1,  səh 225. 

Cəbəlin həyatından nəql etdiyimiz bu qısa hadisələr onun əzəmətinin çox 

kiçik hissəsini göstəricisidir, amma təəssüflər olsun, tarixi mənbələrdə o böyük 

səhabə barədə bundan artıq məlumat əldə edə bilmədik. Amma şəkk etmirik 

ki, onun göstərdiyi xidmətlər və fəaliyyətlər bununla sona çatmayıb. 

 

22- QÜDRƏTLİ VƏ QORXMAZ SÖZ USTASI 

Əmirəl-möminin (ə)-la qohumluq əlaqəsinin olması bir tərəfdən o Həzrətin 

həqqaniyyətinə və fəzilətinə möhkəm imanın olması, digər tərəfdən onu 

Əmirəl-möminin (ə)-a bağlamışdı və bu səbəblərə görə o həmişə Əli(ə)-la 

birgə idi. 

Bəzən o, Peyğəmbər(s)-lə qohumluq əlaqəsinin olmasına və böyük və 

əzəmətli şəxsiyyətə malik dayısı Həzrət Əli(ə)-a iftixar edərək öz şerlərində bu 

sözləri yazırdı: “Əgər mənim nəslim barədə məndən soruşsanız, atam “Bəni 

Məxsum” qəbiləsindən və anam ən fəzilətli qəbilə hesab olunan “Bəni Haşim” 

qəbiləsindən idi. 

Kim Həzrət Əli(ə) kimi dayısının olması ilə mənimlə iftixarla danışa bilər?! 

 

CÖDƏT İBNİ HƏBİRƏ  

İslam dini zühur etdikdən sonra, insanların mənəvi istedadlarının 

çiçəklənməsi üçün gözəl şərait yarandı. Bu müqəddəs dinin ardıcıllarının hər 

biri öz istedadlarına görə kamilliyə və səadətə doğru böyük addımlar atdılar. 

Bəzi insanlar müxtəlif zəminlərdə istedada malik ididlər. Bu insanların 

islam dininin parlaq şəxsiyyətlərinə çevrildilər və günbəgün inkişaf etdilər. 

Cödət ibni Hübeyrə belə şəxslərdən idi. O, elmli fəqih, qorxmaz döyüşçü və 

mahir natiq idi.1 

Cödət qüreyşlilərin arasında böyük və seçmə şəxsiyyətə malik olmuşdu və 

hamı tərəfindən sevilən bir insan idi.2 

Onun atası böyük və tanınmış “Bəni Məxzum” qəbiləsindən olan Hübeyrət 

ibni Vəhəb idi, anası isə qüreyşli “Ümmü Hani” Əli(ə)-ın bacısı idi. 

Cödət Peyğəmbər(s)-in zamanında Məkkə şəhərində dünyaya gəlmiş və 

böyüyüb başa çatmışdı, o Məkkənin fəth olunduğu gün anası ilə 

Peyğəmbər(s)-in hüzurunda islamı qəbul etmiş və sonralar Kufədə yaşamışdır. 

 

ŞÜCAƏTLİ AİLƏ 

Peyğəmbər(s) on min qoşunu ilə Məkkəyə daxil olan gün müşriklər islam 

qoşununa təslim oldular. Cödətin anası Ümmü Hani o gün evdə idi, onun 

                                                 
1 “Qamusur riçal”  cild 2,  səh 362. 
2 “Siffeyn Nəsr ibni Müzahim”  səh 463. 

həyat yoldaşı Həbirə öz əmisi oğlanlarının biri ilə Əli(ə)-ın əlindən qaçıb evə 

daxil oldular. O Həzrətin əlində qılınc onların arxasınca düşmüşdü, Həbirənin 

evinin qapısına çatanda səkkiz il görmədiyi bacısı Ümmü Hani ilə üz-üzə 

gəldi. Ümmü Hani o Həzrəti evə daxil olmağa qoymadı. 

Əli(ə) güclə evə daxil olmaq istəsə də, Ümmü Hani qapıdan kənara 

çəkilmədi və dedi: Ey Əli(ə) zorla evimə girib mənə hörmətsizlik edib ərimi 

öldürmək istəyirsən? Səkkiz ildən sonra mənimlə belə rəftar edirsən? Əli(ə) 

buyurdu: Peyğəmbər(s) bu iki nəfərin qanını tökməyi halal etmişdir, gərək 

onları öldürüm. 

Ümmü Hani Əli(ə)-ın qılıncını  əli ilə möhkəm tutub  buraxmadı, bu zaman 

Həbirə əmisi oğlu ilə evin digər qapısından qaçıb başqa bir evdə gizləndilər. 

Ümmü Hani Peyğəmbər(s)-in hüzuruna getdi və gördü ki, O Həzrət  qüsl 

verir. 

Ümmü Hani gözləyirdi, Peyğəmbər(s) qüsl alıb libasını geyindi və zöhr və 

əsr namazlarını qıldıqdan sonra ona baxaraq buyurdu: “Ümmü Hani, afərin 

sənə! Gəlməyinin səbəbi nədir?” 

Ümmü Hani Əli(ə)-ın onun ərinin arxasınca düşməsi barədə baş verənləri 

Peyğəmbər(s)-ə danışmağa başladı, bu zaman Əli(ə) ora gəldi, Peyğəmbər(s) 

gülümsünərək buyurdu: Ümmü Haniyə nə etmisən? 

Əli(ə) dedi: Ümmü Hanidən soruş mənə nə edib? And olsun o Allaha ki, 

səni Peyğəmbərliyə seçmişdir, Ümmü Hani qılınc tutduğum əlimi tutub 

saxladı, əlimi onun əlindən çəkənə qədər o iki nəfər qaçdılar! 

Peyğəmbər(s) buyurdu: 

“Əgər camaatın hamısı Əbutalibin övladları olsaydılar, onlar hamılıqla 

şücaətli olardılar. Hər kəsə Ümmü Hani aman veribsə, biz də o şəxsə aman 

veririk. Artıq o iki nəfəri axtarma!” 

Bəli Hübeyrə o gündən qaçıb Həcrana getdi və oradan qayıtmadı, o 

ömrünün axırına qədər iman gətirmədi və dünyadan kafir getdi. 

*** 

Hər halda Cödət belə bir ananın sinəsindən süd əmmişdi, cəsarət və şücaəti 

də elə ana tərəfindən ona irs olaraq keçmişdi. 

Bəzən o Peyğəmbər(s)-lə qohumluq əlaqəsinin olmasına və əzəmətli 

şəxsiyyətə malik olan dayısı  Həzrəti Əli(ə)-a iftixar edərək öz şerlərində bu 

sözləri yazırdı:  

“Əgər mənim nəslim barədə məndən soruşsanız, atam “Bəni Məxsum” 

qəbiləsindən və anam ən fəzilətli qəbilə hesab olunan “Bəni Haşim” 

qəbiləsindən idi. 

Kim həzrəti Əli(ə) kimi dayısının olması ilə mənimlə iftixarla danışa 

bilər?!1 

                                                 
1 “Əliistiab”, cild 1,  səh 242. 

Əlbəttə Cödətin Əmirəl-möminin (ə)-a olan məhəbbəti bir tərəfli deyildi, 

bəlkə Əli(ə)-ın da ona məxsus rəğbət və qayğısı var idi. Həzrət öz qızlarından 

biri “Ümmül Hüseyn”i ona ərə vermişdi.1 

 

HƏR YERDƏ ƏLİ (Ə)-LA BİRGƏ 

Əmirəl-möminin (ə)-la qohumluq əlaqəsinin olması bir tərəfdən o həzrətin 

həqqaniyyətinə və fəzilətinə möhkəm imanın olması, digər tərəfdən onu 

Əmirəl-möminin (ə)-a bağlamış və bütün bunlara görə o həmişə Əli(ə)-la birgə 

idi. 

Əmirəl-möminin (ə)-ın ağrılı-acılı həyatını mütaliə edəndə xüsusi ilə o 

Həzrətin xəlifəlik illərində Cödətə çox rastlaşırıq. Bütün bunlar onların 

arasında çox sıx əlaqənin olmasın göstəricisidir. 

Tarixçilər yazırlar: Əmirəl-möminin (ə) “Cəməl” müharibəsindən sonra 

Kufəyə qayıdanda, o Həzrətə əmirlik binasında qalmağı təklif edirlər, Həzrət 

buyurur: “Axmaqların sarayında yaşamağı üçün mənə təklif etməyin. Sonra o 

Cödətin evinə getdi.2” 

Eləcə də mübarək ramazan ayının on doqquzuncu gecəsi, yəni ibni 

Mülcəmil Əmirəl-möminin (ə)-ın mübarək başını zərbələyən gecəsi, o Həzrət 

məscidə getmək istəyəndə hamı narahat idi. Əmirəl-möminin (ə)-ın qızı 

Ümmü Gülsüm dedi: “Cödətə xəbər göndərin ki, sizin yerinizə camaat namazı 

qılsın.”  

Həzrət buyurdu: “Ölümdən qaçmaq olmaz3 (özü məscidə getdi və mübarək 

başına şəhadət zərbəsi vuruldu)”  

Ümmü Gülsümüm təklifi ilə müvəqqəti də olsa,  Həzrəti Əli(ə)-ın razılığı , 

Cödətin İmam (ə)-ın ailəsində nə qədər etibara malik olmasını çatdırır. 

Həzrət Əli(ə) ömrünün son günlərində axırıncı xütbələrindən birini oxuyan 

zaman Cödətin o həzrətlə birgə olması tarixdə öz əksini tapmışdır. 

Əmirəl-möminin (ə)-ın yaxın səhabələrindən olan Nof Bukali deyir: Əli(ə) 

bu xütbəni ( Nəhcül Bəlağənin 183-cü xütbəsi) oxuyanda əynində yun libas 

var idi və xurma lifindən tikilmiş ayaqqabı geyinmişdi, qılıncının qını da 

xurma lifindən idi və mübarək alnında səcdə yeri görünürdü. Həzrət Cödət 

ibni Həbirənin daş parçasından hazırladığı hündürlüyün üzərində dayanaraq öz 

sözünə başladı.4 

                                                 
1 “Qamusurriçal”,  cild 2,  səh 363.  

 
2 “Siffeyn”, səh 5-6. 
3 “İrşad Mufid”,  səh 8. (Tehran çapı) 
4  İmam (ə) geniş xütbədə əvvəlcə Allah-Taalanın mübarək sifətləri barədə söz açdı, sonra 

sözü göylərin, ulduzların və müxtəlif planetlərin və yaranışın digər heyran edici nişanələrinə 

çəkdi, bütün bunların Allahın əzəmətinin nişanəsi olduğunu bildirdi və sonra o Həzrət insan 

Bu hadisəni nəql Novf Bukali deyir: 

İmam öz xütbəsini qurtardıqdan sonra Hüseyn ibni Əli(ə), Qeys ibni Sə`da 

və Əbu Əyyub Ənsari kimi şəxsiyyətləri on min nəfərlik qoşuna başçı təyin 

edib “Siffeyn” müharibəsində iştirak edib Müaviyəni məğlub etmələrini onlara 

əmr etdi. 

Amma bu hadisədən bir həftə keçməmiş İbni Mülcəm o həzrətin özünü 

şəhid etdi, bu faciəli hadisədən bir həftə sonra Əmirəl-möminin (ə)-ın ordusu 

Kufəyə qayıtdı.1 

Bəli, bu hadisə Cödətin Əmirəl-möminin (ə)-ın ən yaxın səhabələrindən 

olmasını və o Həzrətin həyatının müxtəlif mərhələlərində onunla birgə 

olmasını çatdırır. 

*** 

Elə bu yaxın rabitəyə görə Cödət bəzi vaxtlar Əmirəl-möminin (ə)-a başqa 

şəxslərin ağıllarına belə gəlməyən suallar verirdi. O cümlədən bir gün o 

Həzrətdən soruşdu: 

Əgər iki nəfər sizin hüzurunuza hansısa bir məsələnin hökmünün 

aydınlaşması üçün müraciət ediblərsə, onlardan biri sizi öz canından da çox 

istəyirsə və ikinci şəxsin sizə o qədər nifrəti var ki, imkanı olsa sizi öldürər, 

belə olan halda siz ikinci şəxsin xeyrinə necə hökm verə bilərsiz?  

Əmirəl-möminin (ə) bu sualdan çox təəccüblənərək buyurdu: 

“Əgər insanların arasında hakimlik etmək mənim öz ixtiyarımda olsaydı, öz 

xeyrimə hakimlik etməyim mümkün ola bilərdi, amma bu məsələ Allaha aid 

olan bir məsələdir, Allah bəndələrinin bu işdə heç bir ixtiyarları yoxdur.”2 

*** 

Cödət deyir: “İslam Peyğəmbər(s) qızıl üzükdən istifadə etməyi mənə 

qadağan etmişdir.” Bizim məlumatımıza görə bu hədis qızıl üzüyün haramlığı 

barədə nəql olunmuş yeganə hədisdir. 

 

SİFFEYN MÜHARİBƏSİNDƏ 

Cədətin Əmirəl-möminin (ə)-a göstərdiyi xidmətlərin ən əhmiyyətlisi onun 

“Siffeyn” müharibəsində göstərdiyi fədakarlığı idi. O, Əmirəl-möminin (ə)-ın 

                                                                                                                                
ömrünün çox tez keçməsi və ölümün yaxın olmasını yada saldı və keçmiş ümmətlərin 

ibrətamiz vəziyyətlərini xatırlatdı. 

Sonra özünün insanların hidayəti üçün çəkdiyi zəhmətlərindən və onların bu yolda həmkarlıq 

etmələrindən danışdı. Həzrəti Əli(ə) sözünün davamında şücaətli səhabələrinin “Siffeyn” 

müharibəsində göstərdikləri fədakarlıqlardan söylədi və onların qəhrəmancasına ölümlərini 

yada saldı. 

Həzrət xütbənin sonnuda xalqı cihada çağırıd buyurdu : İndi hər kəs Allah yolunda döyüşməyə 

hazırdısa, bizimlə gəlsin. 

 
1 “Şərhi nəhcülbəlağeyi ibni Əbul Hədid”,  cild 10,  səh 86 - 101. 
2 “Həyat səhabə”,  cild 2, səh 251. 

hüzurunda qılınc vuran beş qureyşlidən biri idi. Qureyş qəbilələrindən on üç 

nəfər Müaviyəni müdafiə edirdi, amma Əmirəl-möminin (ə)-ın qoşununda bu 

qəbildən yalnız beş nəfər iştirak edirdi.Onların adlarını nəzərinizə çatdırırıq: 

Muhəmməd ibni Əbu Bəkr, Haşim Mirqal (Ütbət ibni Əbi Vəqqas), Cödət ibni 

Həbirə, Muhəmməd ibni Əbi Hüzeyfi və Əbul As ibni Rəbi (Peyğəmbər(s)-in 

qızı Zeynəbin əri).1 

“Siffeyn” kitabının müəllifi Nəsr ibni Müzhimin yazdıqlarından Cödətin bu 

müharibədə  nə qədər fədakarlıq göstərməsi məlum olur. O, “Siffeyn” 

kitabında yazır: 

Bir gün Müaviyə Şamda olan qureyşliləri bir yerə yığıb dedi: “Ey 

qureyşlilər! Sizlərdən heç biriniz sabahı gün sinəsinə döyərək fəxr etməli bir 

işin sahibi deyilsiniz, sizə nə olub, qureyşliliyə xas olan təəssübkeşliyiniz 

haradadır? “ 

Orada olan Vəlid ibni Əqəbə Müaviyənin sözlərindən əsəbləşərək dedi: 

“Hansı fəxr edilən işdən danışırsan? İraqda Əli(ə)-ın tərəfdarı olan 

qureyşlilərin heç biri bizim qədər öz rəhbərlərinə xidmət göstərməyiblər”. 

Müaviyə: “Səhv edirsən, Əlinin tərəfdarı olan qureyşlilər öz qanlarını Əliyə 

fəda etmiş və öz vücudları ilə onu qoruyurdular“.   

Vəlid ibni Əqəbə: “Siz düz danışmırsız, əksinə Əli öz vücudu ilə onları 

qoruyur, bütün xətərli vəziyyətlərdə hamıdan öndə döyüşür”. 

Müaviyə: “Ar olsun sizə! Əlinin qoşununda olan qureyşli döyüşçülərdən 

biri ilə təkbətək meydana çıxıb mübarizə etməyə və öz fəzilətlərinə görə 

öyünməyə hazır olan bir şəxs yoxdurmu?” 

Mərvan dedi: “Əgər döyüş və müharibədən danışmağımızı istəyirsənsə, Əli 

nə övladları Həsən, Hüseyn, Muhəmməd (Hənəfiyyə) meydanda döyüşməyə 

icazə verir, nə də ibni Abbas və onun qardaşlarına, bəlkə o özü şəxsən 

meydanda döyüşmür, biz onların hansı ilə döyüşə bilərik.2” 

Amma əgər öz fəzilətlərimizdən danışıb fəxr etməyimizi istəyirsənsə, nə ilə 

fəxr edək. İslamda olan şəxsiyyətimizlə yoxsa cahiliyyət dövrümüzlə? Əgər 

islam dövründə olan dəyərlərimizlə fəxr etmək istəsək, Peyğəmbər(s)-in 

onların qəbiləsindən olmasına etiraf edək və amma əgər cahiliyyət dövründəki 

üstünlüklərimizi önə çəkmək fikrində olsaq, yenə də onların Yəməndə 

hakimiyyətdə olmaları bir həqiqətdir və bizim belə bir keçmişimiz olmayıb. 

Əgər “qüreyş” qəbiləsindən olmağımızla öyünsək, bütün ərəblər bizə 

deyəcəklər: “Əbdül Mütəllib ailəsinin əzəmətli olması ilə iftixar edin.” 

                                                 
1 “Rical Kəşi”, səh 60. 
2 Mərvanın bu sözü düz deyil, o sözü şişirdilmiş formada bəyan etmişdir. Çünki tarixi faktlara 

əsasən, həzrəti Əli (ə) yalnız bir dəfə “Süffeyn” müharibəsində, oğlu imam Həsən (ə) 

meydanda şücaətlə döyüşəndə öz səhabələrinə müraciət edərək buyurdu: Bu cavanı döyüşdən 

saxlayın, onun ölümü mənə çox çətin olar, çünki  bu iki cavanın (Həsən və Hüseyn (ə)) ölümü 

ilə Peyğəmbər(s)-in nəslinin kəsilməsinə heyfim gəlir. 

Bu zaman Ütbət ibni Süfyan qəzəblənərək dedi: “Bu sözlərə son qoyun, 

sabah mən Cödət ilə təkbətək döyüşəcəyəm”. 

Müaviyə dedi: “Bəh-bəh, bu başqa məsələ, Cödətin atası “Bəni Məxzum” 

qəbiləsindən, onun adı Həbirədir. Anası isə Əbu Talibin qızı Ümmü Hanidir. 

Bu sözlərdən sonra hamı dağılışdı, Müaviyə Ütbəni çağırtdıraraq dedi: ” 

Cödəyə nə etmək fikrindəsən?” 

 Ütbə dedi: “Bu gün onunla divata çıxacağam, sabah isə döyüşəcəyəm.” 

Sabahı gün Ütbə Cödəni divata çağırdı. Cödət Əmirəl-möminin (ə)-dan 

icazə alaraq onunla mübarizəyə getdi. Bu iki nəfər qarşı-qarşıya durdular, iki 

tərəfdən olan qoşun onların sözlərini eşitmək üçün başlarına toplaşdılar. 

Ütbə dedi: “Ey Cödət! Səni yalnız dayın Əlinin və Bəhreynin hakimi əmin 

oğlu İbni Əbi Sələmənin məhəbbəti müharibə meydanına çəkib gətirib. Əgər 

Osmanın ölümündə Əlinin əli olmasaydı, biz Müaviyəni xəlifə olmağa ondan 

daha layiqli bilməzdik. Amma Müaviyə Şamda xəlifə olmağa layiqlidir, çünki 

Şam camaatı ondan razıdırlar. Bütün bunlara əsasən, Şamdan əl çəkin.” 

 Sonra o əlavə etdi: “Şam qoşununda döyüşən döyüşçülərin hamısının 

müharibə meydanında zəhməti Müaviyədən daha çox idi. Amma İraqda 

müharibə meydanında döyüşənlər arasında heç kəs Əliyə çatmaz. Biz öz 

xəlifəmizə daha layiqliyik.”  

Cödət dedi: “Dayım Əliyə olan məhəbbətimdən danışdın, Allaha and olsun, 

əgər sənin də elə dayın olsaydı, onu öz atandan çox istəyərdin. O ki, qaldı İbni 

Əbi Sələməyə, o həqiqətən bu vəzifəyə layiq bir insandır, o bu vəzifəyə 

seçiləndən öz həddindən artıq mənfəətə yiyələnməyib. Bunuda deyim ki, 

mənim nəzərimdə cihad etmək hakim olmaqdan daha yaxşıdır. Amma Əli (ə)-

ın Müaviyədən üstünlüyünə gəldikdə heç kəs bu məsələni inkar etmir. Siz 

şamlıların Müaviyənin xəlifəliyinə razı olmağınız təzə bir məsələ deyil, siz 

bunu keçən illərdən qəbul etmisiniz. Biz də həmişə onun xəlifə olmağının 

əleyhinə olmuşuq.  

Sən deyirsən, şam döyüşçülərindən hər biri müharibə meydanında 

Müaviyədən daha çalışqandılar, amma İraq qoşununda döyüşçülərdən heç biri 

Əliyə çatmazlar. Bu, elə belə də olmalıdır, çünki döyüş meydanında Əli(ə)-ın 

iman və yəqini digər insanlardan müqayisə olunmaz dərəcədə çoxdur, bu 

səbəbdən o cihad meydanında döyüşməkdən və ölümdən qorxmur. Amma 

Müaviyyə imansız olduğu üçün döyüşdən və ölümdən qorxur. Haqq yolunda 

olanların niyyəti, düzgün yolda olmayanların çalışmasından daha yaxşıdır. 

İddia etdin ki, siz Müaviyəyə çox vəfalısız, amma biz Əliyə vəfasızıq. Bu 

barədə onu deyə bilərəm ki, biz ona o qədər itaət edirik ki, sükut edəndə ondan 

sükutunun səbəbini soruşmuruq və bizə əmr edəndə əmrini yerinə yetiririk.” 

Ütbə Cödətin məntiqli və tutarlı sözlərindən qəzəblənib ona nalayiq sözlər 

dedi, amma Cödət onun kimi hərəkət etmədi, o Ütbədən üz çevirdi, sonra 

onların ikisi də öz qoşunlarına tərəf qayıtdı. 

Ütbə öz dəstəsinə qayıdandan sonra, əmrinə tabe olan döyüşçüləri səfərbər 

etdi, Cödət də öz qoşunu ilə döyüşə hazırlaşırdı . Ütbə onun qarşısında tab 

gətirməyib öz ordusu ilə Müaviyəyə tərəf qaçdı. 

Müaviyə dedi: “Cödət səni rüsvay etdi, onun qarşısından qaçmaqla sənin 

ətəyinə qara bir ləkə düşdü və bu ləkə heç vaxt təmizlənməz!” 

Ütbə dedi: “Mən bir də belə etmərəm! Mənim qaçmağa haqqım var idi, 

mənim döyüşçülərim danlağa layiq deyillər, mən nə edə bilərəm ki, Allah 

bizim qəlbimizi istəmədi”. 

Ütbə bu bəhanələrlə həmişə olduğu kimi zəifliyini gizlətməyə çalışırdı. 

Bu qələbə ilə Cödətin hörmət və ehtiramı Əli(ə)-ın nəzərində birə-beş 

artdı.1 

*** 

Bəli Cödət islam yolunda uzun illər çəkdiyi zəhmətlərdən sonra 

Müaviyənin xəlifəliyi zamanında dünyasını dəyişdi.2 

 

23-MÜNAFİQLƏRİN DÜŞMƏNİ 

“O, üçüncü xəlifənin  ədaslətsiz hərəkətlərini görəndə, ona daha çox nifrət 

edir və onu xəlifəliyə layiq şəxs hesab etmirdi. 

Bir gün o xəlifəni hədələyərək dedi: Səni bir qoca dəvəyə mindirib əl-

qolunu zəncirlə bağlayıb şəhərdən çıxaracağam!” 

 

CƏHCAH İBNİ SƏİD QİFARİ3 

Hicri tarixi ilə altıncı il zihiccədə ayı idi, islam Peyğəmbəri (s) ziyarət 

məqsədi ilə Məkkəyə tərəf gedirdi, mühacir və ənsar müsəlmanlarından bir 

çoxu Mədinənin ətrafında bir yerə yığışıb Peyğəmbər(s)-lə səfərə 

hazırlaşırdılar. 

Peyğəmbər(s) səfərin əvvəlində qüreyşlilərin onları Məkkəyə daxil 

olmalarına mane olanlardan nigaran idi. O Həzrətin gümanı düz çıxdı, çünki 

Peyğəmbər(s) və müsəlmanlar Məkkənin yaxınlığında ehram geyinsələrdə (bu 

özü müsəlmanların müharibəyə getmələrinin bir nişanəsi idi) qüreyşlilər 

böyükdən kiçiyəcən silahlanaraq “Zituva” məntəqəsinə qədər irəliləyib 

müsəlmanların Məkkəyə daxil olmalarına  mane olmaları xəbəri hər yerə 

yayılmışdı. 

Peyğəmbər(s) və müsəlmanlar çarəsiz qalıb öz yolunu dəyişdi və başqa 

yollarla Məkkəyə tərəf irəliləyib Məkkənin yaxınlığında yerləşən 

“Hüdeybiyyə” məntəqəsində minik vasitələrindən enərək çadırlarını qurdular. 

                                                 
1 “Siffeyn” kitabı, səh 462- 465. 
2 “Əlisabə” , cild 1,  səh 258. 
3  Bəzi tarixçilər və riçal alimləri onnu atasının adını “Qeys” və bəziləri isə “Məsud” yazıblar. 



186 

 

Peyğəmbər(s)-lə qüreyşlilər bir-birinə neçə dəfə məktub göndərdilər, 

Peyğəmbər(s) onları inandırmağa çalışırdı ki, müsəlmanların Məkkəyə 

gəlməkdən yalnız məqsədləri “Kə`bə” evinin ziyarətidir. Amma qüreyşlilər 

tərslik edərək sözlərindən dönməyərək müsəlmanlara Məkkəyə daxil olmağa 

icazə verməyəcəklərini vurğulayırdılar. 

İslam Peyğəmbəri(s)-nin sonuncu məktubunu qüreyşlilərə çatdıran şəxs 

Osman ibni Əfvan oldu. Osman Peyğəmbər(s)-in Məkkəni ziyarət etmək 

əzmində olması barədə məktubu qüreyşlilərə çatdıranda, onlar Osmanı həbs 

edib geri qayıtmağa icazə vermədilər. 

Osmanın geri qayıtmamasına görə onu qüreyşlilər tərəfindən öldürülməsi 

haqda şaiyələr yayıldı. Peyğəmbər(s) bu məsələyə görə çox narahat oldu və 

qüreyş bürpərəstləri ilə müharibəyə getmək qərarına gəldi. Bu məqsədlə  

həzrət öz səhabələri ilə Allah yolunda fədakarlıqla döyüşmək barədə əhdi- 

peyman bağladı. 

Sonralar bu əhd-peyman islam tarixində “Beyəti rizvan” adı ilə yadda qaldı 

və məşhurlaşdı.1 

Allah- Taala bu əhd barəsində Quran-kərimdə  buyurmuşdur: “(Ya 

Peyğəmbər! Hüdeybiyyə səfəri zamanı bir ağacın altında “Beyətür-rizvan”la 

sənə beyət edənlər, şübhəsiz ki, Allaha beyət etmiş olurlar. Allahın (qüdrət) 

əli onların əllərinin üstündədir. Kim (beyəti)  pozsa, ancaq öz əleyhinə 

pozmuş olar (bunun zərəri yalnız özünə dəyər). Kim Allahla etdiyi əhdi 

yerinə yetirsə (Allah) ona böyük mükafat verər!”2 

“And olsun ki, Allah möminlərdən razı oldu. Allah onların ürəklərində 

olanı bildi, onlara arxayınlıq, (rahatlıq, mənəvi qüvvə) göndərdi və onları 

yaxın gələcəkdə qazanılacaq bir qələbə ilə mükafatlandırdı”3 

O günki gündə ağac altında əhd bağlayan şəxsiyyətlərdən biri Cəhcah ibni 

Səid idi.4 O “Mürəysi`”5 müharibəsində də iştirak etmişdi. Bu müharibədə 

Cəhcah ibni Səid münafiqlərdən biri ilə mübahisə etdiyinə görə  onun adı 

islam tarixində ilk dəfə “Münafiqin” surəsinin təfsirində hallanmışdır. 

 

“BƏNİ MÜSTƏLƏQ” QƏBİLƏSİ İLƏ MÜHARİBƏ 

Günlərin bir günündə “Bəni Müstələq” qəbiləsinin müsəlmanların əleyhinə 

müharibəyə qalxması xəbəri Peyğəmbər(s)-ə verildi. İslam Peyğəmbəri(s) bu 

xəbərdən agah olan kimi müsəlmanlarla birgə bu qəbilə ilə döyüşmək məqsədi 

ilə “Mürəysi” adlanan gölün kənarında toplaşdılar. İki qoşun arasında döyüş 

                                                 
1 “Sireyi ibni Himam” cild 3,  səh 328-330. 
2“Fəth” surəsi, ayə 10. 
3“Fəth” surəsi, ayə 19. 
4 “Əlisabə”.  cild 1,  səh 254. 
5 -Müsəlmanların “Bəni Müstələq” qəbiləsi ilə etdikləri müharibənin adı. 

başladı. “Bəni Müstələq” qəbiləsi bu müharibədə məğlub oldu, onlardan bəzisi 

öldürüldü, bəzisi də əsir götürüldü, beləliklə, müharibə sona çatdı. 

Bu zaman döyüşçülərdən bəzisi su içmək üçün bir quyunun kənarına 

yığışdılar, orada Cəhcah ibni Səidlə Sənan Cohninin arasında mübahisə 

başladı. Mübahisə zamanı Sənan ənsarlılardan kömək istədi, Cəhcah mühacir 

müsəlmanları köməyə çağırdı. Maddi vəziyyəti çox zəif olan, Cual adlı 

mühacir müsəlman olan şəxs  qalxaraq Cəhcahın köməyinə getdi. 

Özünü müsəlman göstərmək istəyən Mədinə münafiqlərinin başçısı 

Abdullah ibni Übəy də müsəlmanlarla birgə bu müharibədə iştirak edirdi. O 

Cualın bu hərəkətindən narahat olaraq onun kasıblığına təhnə vuraraq dedi: 

“Belə hərəkət sənə yaraşmaz!” Qəzəblənmiş Abdullah bu sözlərlə 

kifayətlənmədi,  müsəlmanları göstərərək dedi: 

“Bunlar bizim torpaqlarımızı zəbt ediblər və bizə hakimlik edirlər. Bizimlə 

bunlar arasındakı münasibəti görəndə bu atalar sözü yada düşür: Əgər it 

kökəlsə, səni qapar.” 

 Sonra o əlavə etdi: “Mədinəyə çatan kimi əziz insanlar zəlil insanları 

şəhərdən qovacaq (onun əziz insanlardan məqsədi münafiqlər zəlil insanlardan 

isə müsəlmanlar idi)” 

O vaxt cavan yaşlarında olan Zeyd ibni Ərqəm orada idi. O, Abdullaha 

tutarlı cavab verərək dedi: “Zəlil sənsən ki, öz qəbiləndə mənfur bir insansan. 

Muhəmməd (s) Allah dərgahında əziz və müsəlmanlar arasında sevimli bir 

şəxsdir”.  

Sonra Zeyd Abdullahın sözlərini Peyğəmbər(s)-ə çatdırdı. 

Peyğəmbər(s) Mədinəyə qayıtmaq barədə göstəriş verdi. Sonra o həzrət 

Abdullahı hüzuruna çağırtdıraraq danladı. 

Abdullah  Zeyd ibni Ərqəmin dediklərini inkar etdi. 

Peyğəmbər(s) və müsəlmanlar Mədinəyə qayıdandan sonra “Münafiqin” 

surəsi nazil oldu. Allah-Taala bu surədə münafiqləri şiddətlə hədələyərək 

Zeydin sözlərini təsdiqlədi və Abdullah ibni Übəyin dediyi sözləri belə nəql 

etdi: 

Onlar: “Əgər biz (“Bəni Müstələq” müharibəsində) Mədinəyə qayıtsaq, ən 

güclülər (ən şərəflilər-münafiqlər) ən zəifləri ( ən həqirləri-Peyğəmbəri və 

ona iman gətirənləri), əlbəttə, oradan çıxaracaqlar!”- deyirlər. Halbuki şərəf 

–şan da (qüvvət və qələbə də) Allaha, onun Peyğəmbərinə və möminlərə 

məxsusdur, lakin münafiqlər (bunu) bilməzlər!1 

 

                                                 
1 “Münafiqun” surəsi, ayə 9. 

OSMANLA MÜXALİFƏT 

İslam tarixində Cəhcah adına, Osmanın xəlifəliyi dövründə də rastlaşırıq. 

Osmanın islam qanunlarına zidd olan əməllərinə nifrət edən Cəhcah, onu 

xəlifəliyə layiq bilmir və hər bir fürsətdə əleyhinə danışırdı. 

Osman xəlifəliyi zamanı, günlərin bir günü məsciddə minbərə çıxaraq çıxış 

edirdi. Bu vaxt Cəhcah yerindən qalxaraq çığırdı: 

“Ey Osman! Məscidin qapısında səni qoca bir dəvə gözləyir, bir əba və bir 

zəncir də sənin üçün hazırlamışıq, minbərdən aşağı en, əbanı çiyninə ataq, əl-

qolunu da zəncirlə bağlayaq, səni Duxan dağına qaldırıb oradan  aşağı 

atacağıq” 

Cəhcah bu sözləri elə qətiyyətlə dedi ki, məsciddə olanlar onun gerçəkdən 

də Osmanın əllərinə zəncir bağlamasına inandılar. Bu baxımdan Osmanın 

tərəfdarları və “Bəni Ümməyə”dən olan qohumları onu əhatəyə alaraq evinə 

qədər ötürdülər.1 

Günlərin bir günündə Osman Əbu Bəkr və Ömərdən ona qalmış əsasını 

əlində tutaraq çıxış edirdi, Cəhcah onun sözünü kəsərək çığırdı: “Mənbərdən 

aşağı düş.” Sonra onun nalayiq əməllərinə etiraz edərək əlindəki əsasını alaraq 

dizinə vurub sındırdı! Bunu görən camaat səs-küy saldılar, vəziyyətin 

pisləşməsini görən Osman tələsik minbərdən düşərək evinə tərəf yollandı!2 

Osmanın evi inqilabçı müsəlmanlar tərəfindən mühasirəyə alınan zaman, 

Cəhcah evə daxil olaraq onun əlindəki əsanı əlindən alaraq dizində sındırdı!3 

*** 

Nəhayət Cəhcahın ömrü  hicrətin 35-ci ilində sona çatdı. 

 

24-ŞÜCAƏTLİ SÜVARİ SƏRKƏRDƏ 

O, Peyğəmbər(s)-in vəfatından sonra o Həzrətin həqiqi ardıcıllarından oldu 

və haqq yolundan dönmədi. 

O, islam hakimiyyətinin və rəhbərliyinin əsasının nə olduğunu yaxşı 

bilmirdi və kimin bu məqama daha layiqli olmasını gözəl dərk edirdi. 

Elə bu baxımlarına görə islam Peyğəmbəri(s)-in islam xəlifəliyi barədə 

təkidlə buyurduğu vəsiyyətinə əməl edərək o Həzrətin vəfatından sonra o 

Əli(ə)-la birgə idi. Əmirəl-möminin (ə)-ın xəlifəliyi zamanı nə Müviyənin nə 

də “Cəməl” və “Nəhrəvan” müharibələrində baş verən fitnəkarlıqlar onu 

Əli(ə)-a itaət etməkdən ayıra bilmədi. 

 

                                                 
1 “Tarix Təbəri” , cild 5, səh 114. 
2 “Əlisabə”,  cild 1,  səh 255. 
3 “Ənsabül  əşraf” cild 5, səh 47. 

ƏBU QÜTADEYİ HARİS İBNİ RƏBİ ƏNSARİ  

O, islam tarixində öz künyəsi (Əbu Qütadə) ilə məhşurdu. Onun adı və 

atasının adı riçal elmlərinin alimləri arasında ixtilaflı1 olsada, şəxsiyyəti isə 

bütün riçal alimləri tərəfindən yekdilliklə islamın tanınmış və parlaq şəxsiyyəti 

kimi qeydə alınmış və Peyğəmbər(s)-in dəyərli səhabələrindən biri kimi hesab 

edilmişdir.2 

O qorxmaz və şücaətli bir süvari döyüşçü idi. “Ühüd” və sonrakı 

müharibələrin hamısında Peyğəmbər(s)-in qoşununda qılınc vuraraq 

döyüşmüşdü.3Əbu Qütabə Peyğəmbər(s)-in süvari qoşunlarının sərkərdəsi 

kimi məşhurlaşmışdı. 

Yuxarıda qeyd etdiyimiz kimi o, islam Peyğəmbəri(s)-in zamanında bütün 

müharibələrdə şücaətlə iştirak etmişdi. Əgər ona bir hərbi tapşırıq verilirdisə 

onu layiqincə yerinə yetirib qələbə ilə Mədinəyə qayıdardı. 

Əbu Qütadənin iştirak etdiyi müharibələrdən biri “Zi qirəd”4 müharibəsi 

olmuşdur, bu müharibə Mədinə yaxınlığında baş vermişdi. 

Bu müharibənin baş vermə səbəbi belə idi: 

Bir gün islam düşmənlərindən olan Qabe adlı bir şəxsin “Ətfan” 

qəbiləsindən olan dəstə ilə Peyğəmbər(s)-in dəvələrini oğurlayaraq “Qəffar” 

qəbiləsindən bir kişini öldürmüş və  xanımını əsir götürmüşdülər. İslam 

Peyğəmbəri(s) bu bəd xəbəri eşidəndə çox narahat oldu və uca səslə 

müsəlmanları cihada dəvət etdi, o Həzrətin çağırışını eşidən müsəlmanlar 

tələsik bir yerə yığışaraq müharibəyə hazır olduqlarını bildirdilər. Hamıdan 

əvvəl Əmmar Peyğəmbər(s)-in hüzuruna çatdı sonra digər müsəlmanlar o 

həzrətin ətrafına toplaşdılar. İslam Peyğəmbərinin hüzuruna gələrək cihada 

hazır olduğunu elan edən ilk şəxslərdən biri Əbu Qütadeyi Ənsari idi. 

Bu zaman Peyğəmbər(s) Sə`d ibni Zeydi qoşun sərkərdəsi təyin edərək 

buyurdu: “Düşmənə tərəf gedib onları öz cəzalarına çatdırın, mən də qalan 

qoşunla gəlib sizə birləşəcəyəm” 

Sə`d ibni Zeyd yola düşdü. Peyğəmbər(s)-də İbni Ümmü Məktumu 

müvəqqəti olaraq Mədinəyə vali təyin edərək bir qrup müsəlmanla birgə 

irəlidə gedən qoşuna çatmaq üçün hərəkət etməyə başladı. 

Sə`d öz döyüşçüləri ilə özünü İnət ibni Hisnə çatdırdı və Peyğəmbər(s) öz 

qoşunu ilə onlara qoşulmamış düşmənlə müharibəyə başladı. 

 Şücaətli və təcrübəli döyüşçü olan Əbu Qütadə İnənin oğlu Həbibi qətlə 

yetirdi və öz əbasını onun cənazəsinin üstünə atdı! 

                                                 
1 -Bəziləri onun adını Haris, digərləri Nöman və bir sıra alimlər isə Bəldəmə hesab etmişlər. 

Atasının adını isə bir qrup alim Əmr bəziləri də Hünas qeyd etmişlər. 
2- “Tarixi Bağdad”,  cild 1, səh 159. 
3 “Üsdül ğabə”, cild 5 , səh 274. 
4 “Zi- qirəd” Mədinənin yaxınlığında olan su quyusu idi. O quyunun  yaxınlığında “Ətfan” 

qəbiləsi yaşayırdı. 

Peyğəmbər (s) və müsəlmanlar gəlib döyüş meydanının ortasında üzərində 

Əbu Qütadənin əbası olan cənazəni görəndə, müsəlmanlar bir səslə dedilər: 

Əbu Qütadə qətlə yetirilmişdir! 

Peyğəmbər (s) bu sözləri eşidəndə buyurdu: “O Əbu Qütadə deyil,  Əbu 

Qütadənin öldürdüyü şəxsdir, Əbu Qütadə bilərəkdən öz əbasını öldürdüyü 

şəxsin üstünə atmışdır ki, hamı onun Əbu Qütadənin əli ilə öldürüldüyünü 

bilsinlər.”  

Bu döyüşdə müsəlmanlardan yalnız iki nəfər öldürüldü, Peyğəmbər (s)-in 

qarət edilmiş dəvələrinin çoxu geri alındı. İslam peyğəmbəri (s) onları son 

addıma qədər qovmağı faydasız hesab etdiyi üçün orada bir gecə qalıb islam 

ordusu ilə Mədinəyə qayıtdı. 

“Əfvan” qəbiləsi əsir götürülmüş qadını geri qaytardılar, o sağ-salamat 

Mədinəyə qayıtdı.1 

Əbu Qütadənin bə döyüşdəki şücaəti və fədakarlığı Peyğəmbər (s)-in onun 

haqqında layiqli sözlər buyurması ilə nəticələndi. 

Əbu Qütadə deyir: “Zi qirəd” müharibəsində islam Peyğəmbəri (s) mənim 

haqqımda dedi: “İlahi! Əbu Qütadəyə bərəkət ver!” Sonra buyurdu: 

“İndi sən səadətə çatdın!” 

Əbu Qütadə: Ey Allahın Rəsulu sən də səadətə çatanlardansan! 

Peyğəmbər (s): “Məsə`dəni öldürdün?” 

Qütadə: “Bəli.” 

Peyğəmbər (s): “Bu üzündəki çapıq nədir?” 

Qütadə: “Müharibədə üzümə ox dəyib.” 

Peyğəmbər (s): “Yaxın gəl.” 

Yaxın getdim. Peyğəmbər (s) öz ağzının suyundan üzümdəki yaraya sürtdü, 

bu hadisədən sonra Peyğəmbər (s) ağzının suyunun bərəkətinə nə üzümdəki 

yaramdan qan gəldi, nə də ağrı oldu.2 

Əbu Qütadənin şücaət və fədakarlığına görə islam Peyğəmbəri (s) buyurdu: 

“Bizim ən yaxşı suvari döyüşçümüz Sələmət ibni Əkvədir3 

 

“XƏNDƏK” MÜHARİBƏSİNDƏ GÖSTƏRİLƏN ŞÜCAƏT 

Xəndək müharibəsindən sonra “Bəni Qürəyzə” qəbiləsinin müsəlmanlara 

xəyanəti və yəhudilərlə əlbir olması üzə çıxdı. “Bəni Qürəyzə” qəbiləsi 

müsəlmanlara etdiyi xəyanətin cəzasına çatdı, “Xəzrəc” qəbilsindən bir dəstə 

müsəlman Peyğəmbər (s)-in hüzuruna çataraq “Xeybər” müharibəsi zamanı 

yəhudilərin müsəlmanlara qarşı qaldırılmasında əhəmiyyətli rol oynayan 

Salam ibni Əbi Həqiqin qətlə yetirmək üçün icazə istədilər. 

                                                 
1 “Sireyi ibni Hişam”,  cild 3, 293-297-ci səh 293 -297. 
2 “Üsdüi ğabə”,  cild 5,  səh 275. 
3 “Üsdül ğabe”, cild 1, səh 295. 

“Xəzrəc” qəbiləsindən beş nəfər bu tapşırığı yerinə yetirməyi öhdələrinə 

aldı, onlardan biri Əbu Qütadə idi, Peyğəmbər (s) beş nəfərlik qurupa Əbdül 

Məlik adlı şəxsi təyin etdi, uşaqların və qadınların öldürülməməsini ona 

tapşırdı. 

Bu beş nəfər heyranedici şücaət və fədakarlıqla Xeybər qalasına daxil 

olaraq heç kəsin evlərindən çıxmaması üçün, əvvəlcə evlərin qapılarını çöldən 

bağladılar sonra onlar özlərini Salama çatdıraraq yəhudilər hücuma fürsət 

tapmamış onu öldürüb qaladan xaric oldular. 

Hadisədən yeni xəbərdar olan yəhudilər atəş yandıraraq müsəlmanları 

tutmağa çalışdılar. Amma o beş nəfərlik qrupu tutmaqdan ümüdsüz olduqları 

üçün geri qayıtdılar.  

Qalmaqaldan salamat çıxmış Əbu Qütadə və onun döyüş yoldaşları bir-

birlərinə dedilər: “Yaxşı olardı Salamın necə ölməsi haqda məlumatımız 

olardı.” 

Onlardan biri dedi: “Mən gedib sizin üçün xəbər gətirəcəyəm.” O, 

yəhudilər yaşayan qalaya getdi. Orada maraqlı səhnələrlə rastlaşdı. O, 

gördükləri barədə bu sözləri dedi: “Salamın cənazəsini əhatəyə almış çox saylı 

camaatın arasından özümü o cənazəyə yaxınlaşdırdım, onun həyat yoldaşı 

əlində bir çıraq tutaraq ərinin cənazəsinə baxaraq baş verənlər barədə orada 

olan camaat üçün gördüklərini danışmağa başladı: “Allaha and olsun, elə ki 

İbni Ətikin səsini eşitdim, qulaqlarıma inanmadım və öz-özümə dedim: Bura 

hara İbni Ətik hara? 

Salamın həyat yoldaşının sözləri bura çatanda ərinin cənazəsinə ikinci dəfə 

nəzər salaraq çığırdı: “Yəhudilərin Allahına and olsun o öldü!” 

Bu hadisənin şahidi olan müsəlman döyüşçü deyir: “Mənim üçün heç bir 

şey o qadının öz əri barədə dedikləri kimi ləzzətli ola bilməzdi!1” 

Bəli, bu təhlükəli əməliyyatda iştirak etmək Əbu Qütadənin şücaətli və 

qorxmaz olmasının göstəricisi və islam düşmənlərinin darmadağın edilməsi 

yolunda göstərdiyi fədakarlığını sübuta yetirən bir fakt idi. 

 

PEYĞƏMBƏR (S)-İN VƏFALI SƏHABƏSİ 

Əbu Qütadə hər bir həqiqi müsəlman kimi Peyğəmbər (s)-i dərin 

məhəbbətlə sevir və fürsət düşən kimi öz təşəkkürünü ona bildirirdi. O deyir: 

“Səfərlərin birində Peyğəmbər (s)-in hüzurunda idik. O Həzrət buyurdu: “Əgər 

sabah üçün su hazırlamasaz susuz qalacağıq. Hamı tələsik su axtarmağa getdi. 

Amma mən Peyğəmbər (s)-lə birgə öz yoluma davam etdim. İslam 

Peyğəmbəri (s) atının üstündə yol gedərkən azacıq mürgülədi, o Həzrətin 

mübarək bədəni ixtiyarsız olaraq bir tərəfə yönəldi, mən onu aşmağa 

qoymadım, yenə Peyğəmbər (s) bədəninin tarazlığını itirmək istəyəndə mən 

                                                 
1 “Sireyi ibni Hişam”, cild 3 ,  səh 286-288. 



192 

 

mane oldum. Axırıncı dəfə Peyğəmbər (s) az qaldı atdan yerə yıxılsın, mən 

Həzrətə kömək etmək istəyəndə yuxudan ayıldı və buyurdu: “Kimsən?”  

Mən dedim: “Əbu Qütadəyəm.” 

Peyğəmbər (s): “Nə vaxtdan mənimlə birgəsən?” 

Əbu Qütadə: “Dünən gecədən.” 

Peyğəmbər (s): “Necəki sən Allah Rəsulunu qorudun, Allah da səni 

qorusun.1” 

 

BÜTÜN MÜHARİBƏDƏ ƏLİ (Ə)-LA BİRGƏ 

Əbu Qütadə Peyğəmbər (s)-in vəfatından sonra o Həzrətin həqiqi 

ardıcıllarından olaraq haqq yoldan dönmədi. 

O, islam hakimiyyətinin və rəhbərliyinin əsasının nə olduğunu və bu 

məqama kimin daha layiqli olmasını gözəl bilirdi. Bəli, o, şiəliyin bütün 

arqumentlərinə əqidəsi olan bir şəxs idi. Əbu Qütadə islam Peyğəmbəri (s)-dən 

on iki imamın imamlıqları barədə rəvayət nəql etmişdir. O rəvayətlərdən biri 

də belədir:  

“İslam Peyğəmbəri (s) buyurdu: “Məndən sonra imamların sayı bəni israil 

başçıları və İsa (ə)-ın havariləri sayda olacaqdır.” (Yəni in iki nəfər olacaq.)2 

O, islam dünyasına Peyğəmbər (s)-dən sonra kimin başçılıq edəcəyi barədə 

aydın və düzgün düşüncəyə malik olması üçün və Peyğəmbər (s)-in  

vəsiyyətini bildiyinə görə o Həzrətin vəfatından sonra daim Əli (ə)-la birgə idi. 

Əmirəl-möminin Əli (ə)-ın xəlifəliyi dövürdə nə Müaviyənin azdırıcı 

təbliğatları onda əsər qoymadı, nə də “Nəhrəvar” və “Cəməl” fitnələri onu 

yolundan azdırmadı. Bəlkə Əbu Qütadə bir dağ kimi dayanaraq bütün 

müharibələrdə (Siffeyn, Cəməl, Nəhrəvan müharibələrində) Əli (ə)-dan 

tərəfdarlıq edərək o Həzrətin düşmənləri ilə canfəşanlıqla döyüşdü.3 

O “Cəməl” döyüşündə Əmirəl-möminin Əli (ə)-a dedi:”Bu qılıncı 

Peyğəmbər (s) mənim əlimə vermişdir və uzun müddətdir bu qılınc qınında 

qalmışdır, indi onu qınından çıxarıb bu yolunu azmış düşmənləri darmadığın 

etməyin vaxtı çatmışdır.”4 

*** 

O layiqli və inamlı bir döyüşçü olmaqla yanaşı dövlətçilik və ictimai işlərdə 

də etibarlı bir şəxs idi. Elə bu səbəbdən Əli (ə) onu  bir müddət Məkkə 

şəhərinin valisi təyin etmişdi. Amma sonralar Qəsəm ibni Abbası bu vəzifəyə 

təyin etdi.5 

 

                                                 
1 “Məsnəd Əhmədi Hənbəl”,  cild 5,  səh 298. 
2 “Qamusurricai”,  cild 10,  səh 165. 
3 “Əlistiab”,  cild 4,  səh 162. 
4 “Qamusurricai”,  cild 10,  səh 165. 
5 “Əlisabə”, cild 4, səh 158. 

AYİŞƏ NƏ DEDİ? 

Əbu Qütadə müharibə meydanında Əmirəl-möminin Əli (ə)-la bir cəbhədə 

vuruşması ilə yanaşı öz kəskin dili ilə də o həzrəti müdafiə edirdi. 

Bir dəfə o Əli (ə)-ın həqqaniyyəti barədə bir hədisi Ayişədən eşitdi, bu 

hədisi eşidən kimi ona etiraz edərək dedi: “Əgər belədirsə, bəs niyə görə Əli 

(ə)-la müharibəyə qalxdın?” 

 Əbu Qütadənin məntiqli sualına cavab tapmayan Ayişə sualdan yayınaraq 

dedi: “Keçənlər keçmişdə qaldı!” 

 Olanların arasında olan bu söz söhbət “Nəhrəvan” müharibəsi qurtardıqdan 

sonra Əbu Qütadənin altmış ya yetmiş nəfərlə birgə Mədinəyə qayıdanda baş 

vermişdi. O əvvəl Ayişənin görüşünə getdi. Bu barədə Əbu Qütadə belə nəql 

edir:  

Ayişənin görüşünə gedəndə o soruşdu: “Nə xəbər var?” 

Mən dedim: “Nəhrəvanlılar Əmirəl-möminin Əli (ə)-ın ordusundan 

ayrıldıqdan sonra, onları qovub öldürdüm.” 

Ayişə: “Səninlə birgə heç kəs yox idi?”  

Mən dedim: “Altmış-yetmiş nəfər var idi.”  

Ayişə: “Onlar da sənin kimi bu dediyin sözlərdə səninlə bir əqidədədirlər.” 

Mən dedim: “Bəli.” 

Ayişə: “Baş verənləri mənim üçün danış!” 

Mən danışmağa başladım: Bu qrup təqribən on iki min nəfər idilər, onlar 

Əmirəl-möminin Əli (ə)-ın ordusundan ayrıldılar və bu şüarı təkrar etməyə 

başladılar: “Allahdan başqa heç kəsin insanlara hökm etməyə ixtiyarı yoxdur”. 

Bu əməllərinə görə onlarla mübahisə etdik. Onlara Allah və Quran ehtiramına 

müharibədən əl çəkməyi təklif etdik, onlar qulaq asmayıb dedilər: 

“Osman, Müaviyə, Əli və Ayişə kafirdirlər.” Bütün dəlil sübutlardan sonra 

onlarla müharibə etməyə məcbur olduq, onlar döyüşərkən Quran ayələri də 

oxuyurdular. Sonda çox çəkişmədən  onlardan bir qrupu öldürüldü, bir qurupu 

isə qaçmağa məcbur oldu. Əli (ə) buyurdu: “Qaçanları öldürməyin.” 

Döyüş sona çatdıqdan sonra meydana düşmüş cənazələrin ətrafında 

gəzişirdik. Qəfildən Əli (ə)-ın atı1 dayandı. Bu zaman Əli (ə) çox saylı düşmən 

cənazələrinin kənarında idi, o Həzrət buyurdu: Meyitləri öz sahiblərinə 

qaytarın. Cənazələrin arasında qara üzlü, çiynində  artıq ət olan bir kişinin üzü 

görükdü.2 

Əli (ə) bu kişini görən kimi uca səslə “Allahu Əkbər” zikrini dedi və 

buyurdu: 

 “Allaha and olsun, nə mən yalan deyirəm, nə də mənə yalan deyilib. Bir 

gün mən Peyğəmbər (s)-lə birgə idim. O Həzrət müharibədə götürülmüş 

qənimətləri bizim aramızda bölüşdürürdü. Bu zaman bu qara üzlü kişi gəlib 

                                                 
1 -Bu at Peyğəmbər (ə)-dən qalmışdı. 
2 Bu şəxs Zuxuveysirə idi, о xəvariclilərin başçılarından biri idi. 

dedi: “Ey Mühəmməd, ədalətlə bölüşdür, Allaha and olsun, bu günə qədər 

ədalətə riayət etmədin!” 

Peyğəmbər (s) buyurdu: “Əgər mən ədalətə əməl etməsəm kim edəcək?” 

Bu zaman Ömər Peyğəmbər (s)-ə dedi: “İcazə ver, mən onu öldürüm.  

Peyğəmbər (s) buyurdu: “Xeyr onu öldürməyin, onu gələcəkdə ayrı bir şəxs 

öldürəcək.” 

Bu sözlərdən sonra Əli (ə) buyurdu: “Allah və onun Rəsulu düz 

buyurmuşdur.” 

Söz bura çatanda Ayişə dedi: “Əli ilə mənim aramda olan qarşı durmalar 

haqq sözü deməyimə mane ola bilməz. Peyğəmbər (s)-dən eşitdim ki buyurdu: 

“Ümmətim iki firqəyə bölünəcək, onlardan biri dindən çıxıb yollarını 

azacaqlar, onlar başlarının tükünü qırxacaq, bığlarını dibindən vuracaqlar, öz 

libaslarını qısa edəcək və zahirdə Quran ayələri tilavət edəcəklər. Onlara 

Quranın dərin mənalı hidayətedici ayələrindən yalnız zahirdə kəlmələrin 

tələffüzü nəsib olacaq. Sonda bu insanları Allaha və mənə ən sevimli olan 

şəxslər öldürəcəklər.” 

Əbu Qütadə deyir, mən dedim: “Sənki Peyğəmbərin (s)-in bu sözlərini 

eşitmişdin, niyə görə Əli (ə)-a qarşı çıxdın?”  

Ayişə dedi: “Əbu Qütadə! Allahın qədər və qisməti belə idi, hər bir 

qismətin də özünə məxsus müqəddimələri vardır.1” 

Ayişənin dediyi bu cümlələr həqiqətdə onun Əli (ə)-a qarşı çıxması üçün  

bəhanələr idi. Amma bu sözlərin məntiqsizliyi hamıya aydındır. Çünki Allah-

Təala hamını azad yaratmış və hidayət yolunu hamıya göstərmişdir, deməli 

heç kəs öz günahını Allahın təqdir və istəyinin boynuna ata bilməz! 

 

XALİD İBNİ VƏLİDİN CİNAYƏTLƏRİNƏ ETİRAZ 

Əbu Bəkr təzə xəlifə olmuşdu, xəlifəlik barədə olan qızğın söz-söhbətlər 

hələ tam sona çatmamışdı. Bu baxımdan Mədinənin ətrafında olan bəzi 

qəbilələr sərgərdan qalmış sanki nəyi isə gözləyirdilər. Əbu Bəkrin yeni 

hakimiyyəti öz haqlığını onlara inandıra bilməmişdi. 

Bu səbəbdən Malik ibni Nüvəyreyi Təmimi Əbu Bəkr hakimiyyətinə təslim 

olmaqda bir qədər ləngidi və onun nümayəndələrinə zəkat vermədi, o 

Peyğəmbər (s)-in həqiqi canişininin kim olmasını bilmək istəyirdi. 

Peyğəmbər (s) Mədiyənə hicrət etməzdən əvvəl Malik öz qəbiləsinin rəyisi 

və o günkü günün ən böyük şəxsiyyətlərindən biri hesab olunurdu. O, islam 

dinini qəbul etdikdən sonra, onun qəbiləsi “Bəni Yərbu” qəbiləsi də müsəlman 

oldular. Peyğəmbər (s) onun özünü zəkat yığmaq vəzifəsinə təyin etmişdi. O 

günlərdə Xalid ibni Vəlid qiyam edən bəzi qəbilələri zərərləşdirmək üçün 

səfərbər edilmiş islam ordusunun sərkərdəsi idi. O, bəzi qəbilələrə hücum 

                                                 
1 “Tarix Bağdad”,  cild 1,  səh 160. 

etdikdən sonra, zəkatı vaxtında ödəmədiklərinə görə Malikin də qəbiləsinə 

hücum etdi, Malikin göstərişi ilə islam ordusuna qarşı müqavimət olmaması 

üçün bu qəbilənin döyüşçü qüvvələri müxtəlif yerlərə səpələnsələr də, Xalid 

bu qəbilədən olanların bəzisinin ölümünə fərman verdi və Malikin özünü də 

tutdurub öldürtdürdü. Xalid Maliki öldürməklə də kifayətlənmədi, o Malikin 

həyat yoldaşını da əsir götürdü. 

Baş qaldırmış qəbilələri yatırtmaq üçün səfərbər olunmuş islam ordusunda 

Əbu Qütadeyi Ənsari də var idi. O Xalidin “Bəni Yərbu” qəbiləsinə və Malikə 

etdiyi cinayətlərin qarşısını almaq üçün çox çalışdı. Amma Xalid sözə 

baxmadı, əlini bir çox günahsız müsəlmanın qanına buladı və Malikin həyat 

yoldaşını zorlamaqdan da çəkinmədi! 

Əbu Qütadə şücaətli və həqiqi bir müsəlman idi. O, Xalidin etdiyi bu 

cinayətlərə görə çox narahat olub qəzəbləndi və baş verənləri Əbu Bəkr üçün 

danışdı, sonra Xalidin sərkərdəlik etdiyi orduda iştirak etməyəcəyinə and içdi.1 

Bəli Əbu Qütadə elə adam deyildi ki, bir şəxsin hansısa nüfuza malik 

olması onun islami baxışlarının qarşısını alsın. O heç zaman islam qılıncı adı 

ilə din pərdəsi altında insanların hüququ və namusu ilə oynayanlara sükut 

edərək baxa bilməzdi. Bu baxımdan o Xalidin etdiyi cinayətlərə şiddətli 

surətdə etiraz edərək bir daha onun sərkərdəlik etdiyi orduda 

döyüşməyəcəyinə and içdi. 

 

TARİXİN ƏBU BƏKR VƏ XALİD BARƏDƏ 

GÖSTƏRDİYİ HAKİMLİYİ 

Əbu Bəkrin xəlifəliyinin əvvəl günlərində Malikin öldürülməsi, Peyğəmbər 

(s)-in səhabələrinin arasında böyük qalmaqala səbəb oldu. Zaman keçdikcə bu 

qalmaqal tarix kitablarına da keçdi. İslam təhqiqatçıları həmişə Xalidi bu 

işlərinə görə pisləmiş və onu cinayətkar və insanların namusuna təcavüz edən 

bir şəxs adlandırmışlar. 

İki böyük Misr yazıçısı ustad Mühəmməd Hüseyn Heykel öz “Əbu Bəkr 

Siddiq” kitabında və ustad “Abbas Məhmud Əqad “Əbqəriyyəti Xalid” adlı 

kitabında Xalidin cinayətlərini ört-basdır etməyə çalışsalar da buna nail ola 

bilməmişlər. 

Ustad Abbasın dediklərindən Xalidin Maliki niyə öldürməsini aydın şəkildə 

başa düşmək olar. Onun öz kitabında yazdıqlarına görə Malikin qətlə 

yetrilməsinin əsas səbəblərindən biri Xalidin onun gözəl simalı həyat 

yoldaşına olan məhəbbəti idi! 

Tarix Malikin həyat yoldaşı barədə belə yazır: “O, ərəb qadınları arasında 

gözəlliyi ilə,  xüsusi ilə gözlərinin və bədən qurluşunun gözəlliyinə görə 

                                                 
1 “Əddərəcatur- rəfiə”,  səh 351.  



196 

 

məşhur idi. Onun gözləri kimi gözəl gözlər və bədən qurluşu kimi gözəl bədən 

heç kimdə görünməmişdi.1” 

Bu məsələyə Malik özü də ölümündən bir qədər əvvəl toxunmuşdu. Xalidin 

cəlladı onu öldürmək istəyəndə onun gözü öz gözəl həyat yoldaşına düşdü və 

dedi: “Belə xanımın olması mənim ölümümə səbəb oldu.”  

Malik düz güman etmişdi, çünki elə o gecə Xalid onun həyat yoldaşı ilə bir 

yataqda oldu. Xalidin cinayəti burada sona çatmadı, onun əsirliyində olan 

digər müsəlman şəxslər də öldürüldü. 

 

UŞAQCASINA GƏTİRİLƏN BƏHANƏLƏR 

Ömər və Əbu Qütadə kimi şəxslərin Xalidin ordu sərkərdəsi məqamından 

kənarlaşdırılmasına təkid etsələr də, bütün bunların heç bir təsiri olmadı. Hətta 

Ömər Əbu Bəkrə dedi: “Xalidin qılıncından şərr və zülm yağır.” 

 Bütün bunlara baxmayaraq Əbu Bəkr Xalidin yerinə bəhanələr gətirir və 

onu təmizliyə çıxartmağa çalışaraq deyirdi: 

“O, Maliki öldürməkdə ictihad etmiş və xətaya yol vermişdi və xətakar 

müctehidə günah yoxdur.” 

Əbu Bəkrin cavabında demək lazımdır ki, əgər ictihadın mənası budursa, 

bütün yer kürəsində bir cinayətkar tapmaq olmaz. Hətta Allah dərgahından 

qovulmuş şeytanı da Adəmə (ə) təkəbbür etdiyinə görə tutduğu günahdan 

təmizliyə çıxarmaq olar. Çünki bundan böyük nə ictihad ola bilər ki, o Adəmə 

səcdə etməməkdə belə dedi: “Məni oddan yaratmısan, onu isə torpaqdan.”2 

İslamda o ictihad dəyərlidir ki, Quranın və Peyğəmbər (s)-in və onun Əhli-

beytinin buyurduğu hədislərin və eləcə də hamıya məlum olan müqəddəs 

islam hökmlərinin əleyhinə olmasın. Amma o ictihad ki islamın hökmlərinə 

qarşı olsa, heç bir qiymətə və dəyərə malik deyildir.  

Təbəri yazır: Xalidin ordusu Malik və onu silahlı döyüşçüləri ilə üz-üzə 

gələndə Əbu Qütadə dedi: “Biz müsəlmanıq.” 

 Malik və onun dostları da dedilər: “Biz də müsəlmanıq.” 

Malikə deyildi: “Əgər müsəlmansansa, bəs niyə görə bizim qarşımızda 

silahlısan?” 

Əbu Qütadə deyir: “Biz ona dedik: “İndi ki, müsəlmanlıq iddiası edirsiz, 

silahları yerə atın.”  

Onlar silahlarını kənara qoyaraq bizimlə birgə namaz qıldılar. 

Görəsən müsəlmanlıq iddiası edib islam ordusunan döyüşçüləri ilə birgə 

namaz qılan müsəlmanları kafir adlandırıb başçılarını öldürüb arvadı ilə zina 

etmək hansı məntiq və islam hökmü ilə uyğun idi. 

                                                 
1 “Əbqəriyyəti Xalid”. 
2 “Əraf” surəsi,  ayə 12. 

Belə ictihadları düzgün hesab etmək zülm, haqsızlıq, başqasının namusuna 

təcavüz etmək qapılarını bəzi şəxslərin üzünə açdı və Müaviyə Yəzid və 

Həccac ibni Yusif kimi zülmkar şəxslərə günahsız insanları öldürmək üçün 

şərait yaratdı. 

*** 

Bəli Əbu Qütadə islam yolunda uzun illər göstərdiyi fədakarlıqlardan sonra 

Əmirəl-möminin Əli (ə)-ın xəlifəliyi dövrdə dünyasını dəyişdi və o həzrət 

onun cənazəsinə meyit namazı qıldı.1 

 

25- ŞÜCAƏTLİ QASİD 

“Ey Şam camaatı! Üç şeyi üç şeylə müqayisə edin, sonra özünüz barədə 

hakimlik edin: 

1- Şam hara Hicaz hara? Məgər mümkündürmü Şam fəzilət baxımından 

Hicaza çatsın?  

2- Müaviyə hara Əli hara? Məgər Müaviyə Əli (ə)-la müqayisə olunmağa 

layiqdirmi? 

3-Siz Şam camaatı hara mühacir, ənsar və tabeliyindən olan müsəlmanlar 

hara? Məgər siz Şam camaatı ləyaqət baxımından Əli (ə)-a itaət edən mühacir 

və ənsar müsəlmanlarına çata bilərsinizmi? 

 

HƏCCAC İBNİ ƏMR İBNİ QƏZİMEYİ MAZANİ 

“Ey Ənsar müsəlmanları! Məgər istəyirsiz, qiyamət günü öz Allahımıza bu 

sözləri deyək: “İlahi! Biz öz böyüklərimizin və rəhbərlərimizin arxasınca 

getdik və onlar bizi yolumuzdan azdırdılar?!2” 

Yuxarıdakı cümlələr Həccac ibni Əmrin dediyi sözlərdir o “Siffeyn” 

müharibəsində belə cümlələrlə camaatı Əli(ə)-a kömək etməyə sövqləndirir və 

Müaviyəni insanları düz yollarından azdıran və bədbəxtliyə tərəf çəkən bir 

amil kimi tanıtdırır. 

O demək istəyirdi ki, “Ey camaat! Biz də  yolunu azmışlar kimi olmamaq 

üçün, Müaviyə ilə mübarizə etməli və  onun  bəzi insanları öz arxasınca aparıb 

bədbəxtliyə və azğınlığa düçar etməsinə icazə verməməliyik.3 

Həccac ibni Əmr “Bəni Mazin” tayfasından idi. Peyğəmbər (s)-in 

səhabələrindən və o Həzrətdən hədis nəql edən şəxslərdən biri olmuşdur.  

Əmr inqilabçı müsəlmanların Osmanın evini mühasirə edən zaman 

Mərvana4 güclü bir zərbə endirməklə onu bihuş edərək yerə yıxıldı. Mərvanın 

                                                 
1 “Əlistiab”,  cild 1,  səh 295. 
2 “Əhzab” surəsinin 67-ci ayəsinin məzmunu. 
3 “Üsdül ğabə”,  cild 1,  səh 283. 
4-Mərvan Müaviyə ilə danışıqlarına əsasən bir tərəfdən Оsmana etiraz edən camaata qarşı 

müqavim оlmağa çağırır, digər tərəfdən isə camaatı Оsmana qarşı qaldırırdı. 

Əbu Həfsə adlı nökəri onu huşsuz bədənini dava-dalaş edən camaatın 

arasından sürüyüb çıxartdı.1 

Bu zaman Zeyd ibni Sabit Ənsari ənsar müsəlmanlarına müraciət edərək 

dedi: “Ey Ənsar müsəlmanları! Siz Allah və Onun Rəsuluna kömək etdiniz, 

indi də Peyğəmbər (s)-in xəlifəsinə kömək edin.” 

Səhl ibni Hənif dedi: “Ey Zeyd! Osman səni Mədinə xurmaları ilə 

doyurduğuna görə belə danışırsan.” 

Zeyd dedi: “Bu qocanı öldürməyin, çünki onun öz əcəli ilə ölümünə çox az 

qalmışdır.”  

Bu zaman Həccac ibni Ğzye dedi: “Allaha and olsun, əgər onun ömründən 

zöhrlə əsr arasında olan vaxtdan az qalmış olsa, onun qanını tökməklə özümü 

Allaha yaxınlaşdıracağam.”2 

 

ŞÜCAƏTLİ QASİD 

Əmirəl-möminin Əli (ə) Həccac ibni Əmr vastəsi ilə Müaviyəyə bir məktub 

göndərdi. Həccac Şama çatanda Müaviyə Dəməşq məscidində camaat 

qarşısında çıxış edirdi. Həccac məscidə daxil olaraq məktubu ona verdi, 

Müaviyə məktubu oxuyub çox narahat oldu, amma məktubda yazılanlar 

barədə camaata heç nə demədi. Bu zaman Həccac ayağa qalxaraq, Osmanın 

ölümündə Müaviyənin Əli (ə)-ı müqəssir bilməsini nəzərə alaraq camaata 

müraciət edərək dedi: “Ey Şam camaatı! Osmanın necə öldürülməsinə şahid 

olanlar üçün onun ölümü barədə fikir söyləmək çətin bir məsələyə 

çevrilmişdir, bu hadisəni gözləri ilə görənlər bu barədə hökm söyləyə 

bilmirlər. Amma o kəslər ki, bu hadisənin şahidi olmayıblar və hadisəni 

ondan-bundan eşidiblər, necə bu hadisə barədə qəti hökm verə bilərlər?! Bu 

hadisə barədə məlumat verənlər kor insanlar kimi və bu məlumatı eşidənlər isə 

kar insanlar kimidirlər. Nə onlar bu hadisəni gözləri ilə görmüş, nə də bunlar 

əsl həqiqətdən xəbərdar deyillər. 

Bir qrup Osmana etiraz edib onu öldürdülər və bir qurup da ona xəyanət 

edərək kömək etmədilər (Müaviyə və onun tərəfdarları). Bu xəyanət edən 

şəxslər orada olmayanları  müttəhəm edir və hadisəyə şahid olanları isə 

yalançı adlandırırlar. 

Osmandan sonra müsəlmanlar Peyğəmbər (s)-in minbərinin üstündə 

yekdilliklə Əli (ə)-a beyət etdilər. (O həzrətə itaət etmək bütün müsəlmanlara 

vacib oldu.) İndi hər kəs bu beytə qarşı çıxsa, istər istəməz zəlilliklə alçalaraq 

ona baş əyəcək.  

Ey Şam camaatı! Üç şeyi üç şeylə müqayisə edin, sonra özünüz barədə 

hakimlik edin: 

                                                 
1 “Əlisabə”, cild 1,  səh 312.  
2 “Əlğədir”, cild 9, səh 24. 

1- Şam hara Hicaz hara? Məgər mümkündürmü Şam fəzilət baxımdan  

Hicaza çatsın?  

2-Müaviyə hara Əli hara ? Məgər Müaviyə Əli ilə müqayisə olunmağa 

layiqdirmi? 

3- Siz Şam camaatı hara mühacir, ənsar və tabeliyindən olan müsəlmanlar 

hara? Məgər siz Şam camaatı ləyaqət baxımından Əli (ə)-a itaət edən mühacir 

və ənsar müsəlmanlarına çata bilərsinizmi?” 

Müaviyə Həccac ibni Əmrin sözlərindən qəzəblənərək dedi: “Osmanın evi 

mühasirəyə alınan günü Zeyd ibni Sabitə o sözləri sən demişdin?” 

Həccac: “O sözləri mən demişdim, əgər o gün dediyim sözləri 

eşitməmisənsə, onları təkrar edə bilərəm! 

Müaviyə: “Dediyin sözləri təkrar et.” 

Həccac: “Osmanın evi mühasirəyə alınan günü Zeyd ibni Sabit Osmanla 

birgə idi. Zeyd evdən çölə çıxaraq dedi: “Ey Ənsar müsəlmanları! Allaha 

ikinci dəfə kömək edin (yəni necə keçən günlərdə Peyğəmbər (s)-ə kömək 

etdiniz, indidə Osmana kömək edin.)” 

Mən dedim: “Ey Zeyd! Biz istəmirik qiyamət günü, kafir insanlar kimi bu 

sözləri deyək: İlahi! Biz öz böyüklərimizdən və rəhbərlərimizə itaət etdik və 

onlar bizi yolumuzdan azdırdılar!”” 

Müaviyə onun bu sözlərindən narahat olub  dedi: “Qayıt get Əlinin yanına 

və ona de ki, mənim də məktubum sənin arxanca gələcək.”1 

*** 

Əmirəl-möminin (ə)-ın Misirdə öldürüləndə Həccac ibni Əmr də orada idi, 

o Kufəyə gələrək Mühəmmədin ölüm xəbərini Əmirəl-möminin (ə)-a xəbər 

verdi.2 

Həccac “Cəməl” müharibəsində Əmirəl-möminin Əli (ə)-ın ordusunda idi. 

O şücaət və igidlik məzmununda şerlər oxumaqla döyüşçüləri Müaviyə ilə 

döyüşə sövqləndirirdi. 

Təəssüf olsun ki, Həccacın tərcümeyi-halı barədə bundan artıq məlumat 

toplaya bilmədik. Amma Həccacın haqda bu yazdıqlarımız onun nə qədər 

böyük və əzəmətli şəxsiyyətə malik olmasının nişanəsidir. 

 

26- ƏLİ (Ə)-IN FƏDAKAR SƏHABƏSİ 

Onun Əmirəl-möminin Əli (ə)-a məhəbbəti digər məhəbbətlər kimi deyildi, 

bəlkə bu məhəbbət və bağlılıq həddən artıq çox idi. O, haqq və ədalətin 

vurğunu, fəzilət və mərdliyin aşiqi və islam dininin həqiqi ardıcıllarından biri 

idi.  

                                                 
1 “Əlimamətu və Siyasət”,  cild 1 ,  səh 83. 
2 “Tarixi Təbəri”,   cild 5, səh 62.  

Yuxarıda sadalanan bütün kamillikləri o Əmirəl-mömininin (ə)da görürdü. 

Əli (ə)  qısa müddətli xəlifəliyi dövründə ədalətli islam höküməti qurmaq üçün 

haqq tərəfdarı olan mübariz insanlara ehtiyacı olduğuna görə Hicri bu hədəfə 

layiqli görürdü. Bu səbəbdən o, Əli (ə)-ın yolunda göstərdiyi fədakarlığına və 

xalis niyyətinə görə o həzrətin səhabələrinin arasında nümunə idi. 

O, Əmirəl-möminin Əli (ə)-a dedi: “Əgər bədənimi qılıncla tikə-tikə etsələr 

və bir tonqal qalayıb məni yandırsalar da, bütün bunları qəbul edərəm, amma 

səndən üz çevirmərəm!” 

O belə də etdi.” 

 

HİCR İBNİ ƏDİ KENDİ 

Doğrusu qələm Hicrin əzəmət və fədakarlığını təsvir etməkdə acizdir. Onun 

şücaət və fəzilətlərini asanlıqla qələmə almaq mümkün deyil. 

O, ilahi bir şəxs idi, döyüş meydanlarının qəhrəmanı, vəfalı, gecələri ibadət, 

gündüzləri oruc tutan həqiqi bir müsəlman idi. 

Cavanlıq illərindən qorxmazlıq və mərdlik onun şəxsiyyətinin bir hissəsinə 

çevrilmişdi. Damarlarından daim qəhrəmanlıq və döyüşkənlik qanı axırdı. 

İslamı qəbul etdiyi gündən həyatı küfr, şirk və batil yolda olanlarla 

mübarizədə keçdi və sonda bu şərəfli yolda öz canını fəda edərək gülər üzlə 

ölümü bağrına basdı. 

Yaxşı olar ki, burada bir qədər tələsməyək və  tarixi vərəqləyərək Hicrin 

iftixarlı həyat tərzi ilə daha artıq tanış olaq: 

O yeniyetmə dövründə qardaşı Hani ibni Ədi ilə birgə islam Peyğəmbəri 

(s)-in hüzuruna gələrək islamı qəbul etdi.1 

Onun şəxsiyyəti islam nurunun sayəsində parladı və vücudunda yüksək 

istedad və ləyaqət olduğu üçün zaman keçdikcə kamilləşdi. Tarixçilər Hicrin 

barəsində belə yazırlar: “O Peyğəmbər (s)-in zamanında yaş baxımından cavan 

olsa da, o Həzrətin uca məqamlı səhabələrindən hesab olunurdu.”2 

Peyğəmbər (s)-in yaşadığı dövrdən elə də çox bir şey dərk edə bilmədi. 

İslamı qəbul edəndən qısa müddət sonra o həzrət dünyasını dəyişdi. Elə bu 

səbəbdən Peyğəmbər (s)-in zamanında Hicrin göstərdiyi şücaət və 

rəşadətlərdən tarixdə heç bir məlumat gözə dəymir. O Həzrətin dövründə olan 

döyüşlərdə Hicrin adına rast gəlmirik. Amma Şamın fəth olunmasında o 

irəlidə gedən döyüşçülərdən idi.3 “Mərğ əzranı” da fəth edən o olmuşdur.4 

Hicr “Qadisiyyə” müharibəsində də iştirak etmişdi.5 

                                                 
1 “Üsdül ğabə”,  cild 1 ,səh 385.  
2 “Əlistiab”,  cild 1,  səh 355.  
3 “Əlğarat”,  cild  2,  səh. 814. 
4 “Təbəqati ibni Səd”  cild 6, səh 355.  
5 “Təbəqati ibni Sə`d”  cild 6,  səh 217. 

Hicr müharibə meydanında heç bir şeydən qorxmur və islam ordusunun 

qələbəsi yolunda heç bir maniə onun irəliləməsinin qarşısını ala bilmədi. 

Mədainin fəth olunması zamanı islam ordusu “Dəğlə” çayının kənarına 

çatanda bu böyük çayla üzləşəndə heç kəsin çaya düşməyə cürəti olmadı, bu 

zaman Hicrin səsi eşidildi: 

“Sizə nə mane olub ki, bu çayı keçərək özünüzü düşmənə çatdırasız? Heç 

kəs Allahın izni olmadan və əcəli çatmadan ölməyəcək.”1 

Bu sözləri deyən kimi o atını çayın içinə çapdı, Hicr suya girən kimi, 

orduda olan digər döyüşçülər də özlərini suya atdılar. İranlılar bu mənzərəni 

görəndə qorxuya gələrək dedilər: “Bunlar div ordusudurlar!” Onlar 

ölümlərindən qorxaraq oradan qaçdılar.2 

 

 SALEH ƏMƏLLİ HİRCR 

Yuxarıda qeyd etdiyimiz kimi Hicr ibni Ədi qorxmaz və şücaətli bir 

döyüşçü idi, müharibə meydanlarında heç bir şeydən çəkinməz, ölümə 

getməyə hazır olan bir şəxs idi. Amma onun şəxsiyyətinin tarixdə əbədi 

olmasının əsas rəmzi döyüşgənliyi ilə yanaşı təqvalı mənəviyyatlı və ibadət 

əhli olmasında idi. Elə bu səbəbdən onu “Hicr xeyr”adlandırırdılar (yəni 

xeyirli Hicr). Müaviyənin yaxın tərəfdarlarından olan Hicr adlı digər bir şəxsə 

“Hicr şər” deyirdilər (yəni şər Hicr).3 

O, həqiqətən ilahi bir şəxsiyyət idi və zəmanəsinin ibadət əhlindən hesab 

olunurdu. Həmişə anasına yaxşılıq edir, çoxlu namaz qılmağa və oruc tutmağa 

müvəffəq olurdu. Hicr heç vaxt dəstəmazsız olmurdu və hər dəstəmaz alanda 

neçə rükət namaz qılırdı.4 

Pak qəlbinə və pərhizkarlığına görə, o zəmanəsində bir neçə nəfər 

“müstəğabuddəvə” (yəni duası tez bir zamanda qəbul olunan) şəxs var idisə 

biri də o idi. 

O Əli (ə)-ın bir dəstə şiəsi ilə birgə “Mərc Əzra”da həbs olunanda, bir gün 

ona qüsl almaq vacib oldu. Düşmən su vermək istəmirdi. Hicr dedi: “Mənim 

içməli su payımı verin. Onunla qüsl alım, əgər istəsəniz, sabah mənə su 

verməyin!” 

Keşikçi dedi: “Qorxuram susuzluqdan öləsən və Müaviyə buna görə məni 

öldürtdürə!”  

                                                 
1 О bu sözləri ilə “Ali Imran” surəsinin 145-ci ayəsinə işarə etmək istəyirdi. 
2 “Həyati səhabə”,  cild 4, səh 511. 
3 Bir gün “süffeyn” müharibəsində döyüş əvvəlində əmi оğlu оlan bu iki Hicr təkbətək döyüşə 

başladılar, Hicri şər müqavimət göstərməyə gücü qalmadı, Müaviyənin dəstəsindən оlan 

döyüşçülərin köməyi ilə Hicrin əlindən qaçıb getdi. (“Siffeyni Nəsr ibni Müzahim”,  səh 243. 
4 “Əlğədir”,  cild 11,  səh 54. 

Bu zaman Hicr dua edərək sidq ürəklə Allah- Taaladan su istədi! Çox 

çəkmədən göydə bulud göründü, Allahın izni ilə yağış yağmağa başladı. Hicr 

ehtiyacı qədər yağış suyundan istifadə etdi. 

Onun döyüş yoldaşları baş verənləri görəndə özünün və onların nicatı üçün 

dua etməyi ondan xahiş etdilər. Hicr dua edərək dedi: “İlahi! Səadətimiz 

nədədirsə, bizi onunla qarşılaşdır!1 

Hicr hədəfli və əqidəli bir insan idi. O, fəzilətli insanlara aşiq idi. Əbuzər 

Rəbəzədə dünyasını dəyişəndə Hicr Malik Əştərlə birgə onun başının üstündə 

hazır oldu. Bəli, ilahi şəxsiyyətlər öz döyüş yoldaşlarını heç zaman 

unutmurlar. 

 

FƏDAKAR SƏHABƏ! 

Peyğəmbər (s)-in vəfatından sonra Hicr daim Əli (ə)-la birgə idi, o Əmirəl-

möminin Əli (ə)-ın ən yaxın və vəfalı səhabələrindən hesab olunurdu. Lakin 

onun Əmirəl-möminin Əli (ə)-ma məhəbbəti digər məhəbbətlər kimi deyildi, 

bəlkə bu məhəbbət və bağlılıq həddən artlq çox  idi. O, haqq və ədalətin 

vurğunu, fəzilət və mərdliyin aşiqi və islam dininin həqiqi ardıcıllarından biri 

idi. Yuxarıda sadalanan bütün kamillikləri o Əmirəl-möminin Əli (ə)-da 

görürdü. Əli (ə) qısa müddətli xəlifəliyi dövründə ədalətli islam hökuməti 

qurmaq üçün haqq tərəfdarı olan mübariz şəxslərə ehtiyacı olduğu üçün 

Hicribu hədəfə layiqli görürdü. Bu səbəbdən o, Əli (ə)-ın yolunda göstərdiyi 

fədakarlığına və xalis niyyətinə görə o Həzrətin səhabələrinin arasında 

nümunə idi.2 

Hicr Əmirəl-möminin Əli (ə) xəlifəliyi dövründə baş verən müharibələrin 

hər üçündə iştirak etmişdi. Yəni O “Süffeyn”, “Nəhrəvan” və “Cəməl” 

müharibələrində Əli (ə)-dan tərəfdarlıq edərək qılınc vururdu! “Siffeyn” 

döyüşündə o öz “Kende” qəbiləsinin sərkərdəsi idi.3 “Nəhrəvan” 

müharibəsində isə islam qoşununun sol hissəsinin sərkərdəliyini öhdəsinə 

almışdı.4 

Hicr Əli (ə)-ın yolunda daxili düşmənləri yatırdmaq üçün bütün çətinliklərə 

sinə gəlir və əlindən gələn fədakalığını əsirgəmirdi. 

*** 

Süfyan ibni Ovf Qamidi Müaviyənin göstərişi ilə Əmirəl-möminin Əli (ə)-

ın hökümətinin tabeliyində olan “Ənbar” şəhərinə hücum edib bəzi insanları 

öldürərək şəhər camaatını qorxuya saldığı vaxt Əmirəl-möminin Əli (ə) bu 

hadisədən xəbərdar olan kimi Sə`id ibni Qeys Həmdaninin səkkiz min nəfərlik 

ordu ilə Süfyanı İraqdan qovub çıxarmaq üçün səfərbər etdi.   İmam (ə) 

                                                 
1 “Əlisabə”,  cild 1, səh. 314. 
2 “Üsdül ğabə”,  cild 1,  səh 385. 
3 “Siffeyn”, səh 117. 
4 “Üsdül ğabə”, cild 1,  səh 385. 

iraqlıların süstlük etmələrinə görə Müaviyənin onun hökumətinin tabeliyində 

olan şəhərlərə hücum etməsinə görə çox narahat idi. O günlər Həzrətin əhvalı 

yaxşı olmadığı üçün bir xütbə yazıb Sə`d adlı quluna verib o xütbəni öz 

hüzurunda müsəlmanlar üçün  oxumağı ona tapşırdı Sə`d sonralar “Cihad” 

xütbəsi adı ilə məşhurlaşan bu xütbəni camaat üçün oxudu. 

Bir neçə gündən sonra həzrət yenə xütbə oxuyaraq İraq camaatını süstlük 

göstərdiklərinə görə danladı. İmam (ə)-ın sözləri sona çatanda orada qarışıqlıq 

yarandı, hər kəs ağlına gələni deyir və heç kəs heç kimi dinləmək istəmirdi. 

Bu zaman hərbi əməliyyatdan qayıdan Hicr ibni Ədi və Sə`id ibni Qeys 

qalxaraq alovlu çıxışları ilə Əli (ə)-a öz vəfadarlığını bildirərək dedilər: 

“Ey Əmirəl-möminin! Allah- Taala heç zaman səni xoşagəlməz hadisələrlə 

üzləşdirməsin. Allaha and olsun, biz heç zaman səndən öz köməyimizi 

əsirgəməyəcəyik. Əgər sənin yolunda bütün var dövlətimizi əldən versək və 

bütün qohum əqrəbamızı itirsək təəssüflənmərik.1 

 

ƏHƏMİYYƏTLİ HƏRBİ TAPŞIRIQ 

Hicr ibni Ədi yalnız dildə şüar verməklə kifayətlənən şəxs deyildi. O, 

əməldə də islam düşmənlərini darmadağın etmək yolunda əlindən gələni 

edirdi. Əmirəl-möminin Əli (ə)-ın tapşırığı ilə o Müaviyənin qorxmaz və 

cəngavər sərkərdələrindən olan Zəhhak ibni Qeysin qiyamını yatırtdı və onu 

qoşunu ilə birgə qaçmağa məcbur etdi. 

Zəhhakın islam ərazilərinə yürüşü belə baş verdi:  

“Həkəmiyyət hadisəsindən sonra Əli (ə)-ın Şama hücum etməsi barədə 

Müaviyəyə məlumat çatdı. O, bu xəbəri eşidəndə qorxuya düşüb orduya 

döyüşçü toplamağa başladı. 

Bu zaman “Nəhrəvan” fitnəsi irəli gəldi. Əli (ə) çarəsiz qalıb bu fitnəni 

yatrtmağa məcbur oldu. Nigaranlıq və intizar halında olan Müaviyə 

casuslarının vasitəsi ilə Əli (ə)-ın ordusunun Şama hücum etməkdə süst və 

meylsiz olmasından xəbərdar oldu. Müaviyə bu xəbəri eşidəndə çox sevindi və 

baş verənləri öz yaxın müşavirləri və tərəfdarlarına danışdı. Sonra ona vəfalı 

olan ən qorxmaz sərkərdələrindən biri Zəhhak ibni Qeysi çağırtdıraraq tapşırıq 

verdi ki, dörd min nəfərlik ordu ilə İraqa tərəf hərəkət etsin, Kufənin 

yaxınlığında hara çatsa oranı qarət edib əhalisini öldürsün və qarşısına çıxan 

Əli tərəfdarlarını məhv etsin. 

Zəhhak Müaviyənin göstərişinə əsasən İraqa tərəf yollandı və Əli (ə)-ın 

şiələrinin əmlakını qarət edib qarşısına çıxanları qətlə yetirdi.  

Əmirəl-möminin Əli (ə) bu xəbəri eşidəndə çox narahat oldu və öz 

tərəfdarlarını süstlük etdiklərinə görə danladı! 

                                                 
1 “Əlğarat Səqəfi”, cild 2,  səh 481. 

Sonra şücaətli və fadakar səhabəsi Hicr ibni Ədini çağırıb onu dörd min 

nəfərlik qoşunla Zəhhaka qarşı döyüşə göndərdi 

Əli (ə)-ın hökümətinin ərazisinə hücum edərək insanların qəlbinə qorxu 

salan, Şamın ən məşhur sərkərdələrindən olan Zəhhak ibni Qeyslə döyüşə 

getmək elədə asan bir məsələ deyildi. Amma Zəhhakdan hər kəs çəkinsə də, 

Hicr ibni Ədinin qəlbində ona qarşı zərrə qədər də qorxu yox idi. Əli (ə) da 

kimi kimin üstünə döyüşə göndərməyi çox gözəl bilirdi. 

Hicr öz ordusu ilə sürətlə hərəkət edərək “Tədmur” məntəqəsində Zəhhak 

qoşununa çataraq onlarla döyüşə başladı. İki ordu arasında çəkişmə axşama 

qədər davam etdi. Bu döyüşdə Zəhhakın qoşunundan on doqquz nəfər qətlə 

yetrilmişdi, Hicrin tərəfdarlarından isə yalnız iki nəfər şəhid olmuşdu. Gecənin 

qaranlığı müharibəyə davam etməyə mane oldu. Hicr öz ordusuna istirahət 

etməyi əmr etdi. Amma sübh hava işıqlananda Zəhhakın gecənin 

qaranlığından istifadə edərək öz qoşunu ilə qaçıb aradan çıxması məlum oldu!1 

Beləliklə, Hicr ibni Ədinin həyatının iftixarlı səhifələrinə  qızıl həriflərlə 

yazılmış bir səhifədə əlavə olundu. O, qələbə ilə Kufəyə qayıtdı. 

*** 

Mübarək Ramazan ayının on doqquzuncu gecəsi Əli (ə)-ın zərbələnən 

gecəsi idi . Həmin gecə Hicr ibni Ədi Əşəs ibni Qyslə Əbdür Rəhman ibni 

Mülcəm arasında olan söhbətləri eşitdi. Əşəs dedi: “Tez ol sübh açıldı hava 

işıqlandı, öz məqsədinə çat.”  

Hicr bu söhbətləri eşidəndə şübhəyə düşüb onların hiyləsindən agah oldu. 

Tələsik həzrəti Əli (ə)-ın evinə tərəf gedib o Həzrətə baş verənlər barədə 

məlumat verib məscidə gəlməyinin qarşısını almaq istədi. Amma tarixin 

təəccübləndirici hadisələrindən biri bu idi ki, o həzrətin evinin bir yolundan 

getdi, Əmirəl-möminin Əli (ə) isə digər bir yoldan məscidə gəlmişdi!2 (Onlar 

bir birləri ilə rastlaşmamışdılar.) 

Hicr nə qədər çalışsa da, bu faciənin qarşısını ala bilmədiyinə görə dərin 

hüznlə ağlayıb göz yaşı tökürdü. Çünki o özünü bütün amalını itirmiş bir 

vəziyyətdə görürdü. Əmirəl-möminin Əli (ə) Hicrin ona olan bu məhəbbət və 

istəyini görəndə şad olaraq dedi: “Ey Hicr! Sən hər bir xeyrli işdə müvəffəq 

idin, Allah Peyğəmbəri (s)-in Əhli-beytinin əli ilə səni mükafatlandırsın.”3 

Əli (ə) bir daha Hicr və onun tərəfdarlarının gələcəkdə şəhid olacaqlarından 

xəbər verərək buyurdu: 

“Ey Kufəlilər! Sizin ən yaxşılarınızdan yeddi nəfər “Qəzrada” öldürüləcək, 

onların vəziyyəti “Uxdud əshabı” kimi olacaqlar.”4 

 

                                                 
1 “Əlğarat Sqəfi”,  cild 2,  səh 416-426. 
2“Irşad Mufid”,  cild 17.  
3 “Biharul-ənvar”, cild  42,  səh 290.  
4 “Əlğarat”, cild 2, səh 815. 

MÜHARİBƏ YORĞUNLUĞU 

“Siffeyn”, “Cəməl” və “Nəhrəvan” müharibələri, eləcə də Həkəmiyyət 

hadisəsindən sonra tələfatlarla nəticələnən digər müharibələr Əmirəl-möminin 

Əli (ə)-ın tərəfdarlarında müharibəyə qarşı bir növ süstlük və sülh etməyə 

meyl yaratmışdı. Çünki Əli (ə)-ın beş illik xəlifəliyi zamanı o Həzrətin 

tərəfdarları silahlarını yerə qoyur və sabahı günü yenidən müharibəyə 

yollanırdılar. Digər tərəfdən də onların bu müharibələri özgə adamlarla 

deyildi, qarşı tərəfdə döyüşən şəxslər, onların Müaviyəyə qoşulan yaxın 

qohum əqrəbaları idilər. 

Həzrəti Əmirəl-möminin Əli (ə)-ın şəhadətindən sonra Həsən ibni Əli (ə) 

xəlifə oldu. O Müaviyə tərəfdarlarının müsəlmanların müqəddəratı ilə 

oynamalarının qarşısını almağa çox çalışdı. Amma təəssüflər olsun ki, İraq 

camaatı Əli (ə)-ın zamanında olduğu kimi süstlük edir və o həzrətin dəvətini 

qəbul etmirdilər.1 

Müaviyə ordusunun Kufəyə tərəf hərəkət etməsini eşidən kimi Imam Həsən 

(ə)-ın göstərişi ilə camaat məscidə toplaşdı. O həzrət xütbə oxuyaraq Müaviyə 

ordusunun onların əleyhinə səfərbər olması barədə məlumat verdikdən sonra, 

camaatı Allah yolunda cihada dəvət etdi və bu yolda çətinliklərə səbr etməyin 

lazımlığını vurğuladı. Amma imam (ə)-ın cihada dəvət məzmunu alovlu 

çıxışından sonra heç kəsin səsi çıxmadı. Onlar hamılıqla sükut edərək imam 

Həsən (ə)-ın sözlərini təsdiqləyən bir şəxsdə tapılmadı.2 

Amma imam (ə) zəiflik göstərərək dərhal geri çəkilən şəxs deyildi. O, 

camaatı cihada dəvət etməyə davam dir və insanların səfərbər olmasına 

çalışırdı. 

 

HİCRİN SİLAHLI QÜVVƏLƏRİ SƏFƏRBƏR ETMƏKDƏ 

ROLU 

Bu günlərdə imam Həsən (ə) Hicr ibni Ədiyə camaatı müharibəyə 

qalxmağa sövq edib həvəsləndirməyə əmr etdi. Hicr bu böhranlı şəraitdə var 

qüvvəsini toplayaraq yüksək əhvalı ruhiyyə ilə İmam (ə)-a kömək edir və bu 

yolda canfəşanlıq göstərirdi.3 Amma bütün bunlara baxmayaraq İraqlılar yenə 

süslük edir və döyüşə getmək istəmirdilər. 

Sonda imam Həsən (ə) Hicrin və digər səhabələrin köməyi ilə qoşun təşkil 

edib Müaviyə ordusu ilə döyüşə yollandılar. 

Amma iraqlıların güclü ordu təşkil etməmələri üçün, imam Həsən (ə)-ın 

qoşununda müxtəlif quruplardan döyüşçülər iştirak etmələrinə görə vəhdət 

olmadığından və eləcə də bəzi sərkərdələrin imam (ə)-a xəyanət etmələri 

                                                 
1 “Imam Hüseyn (ə)-ın həyat tərzi barədə təhqiqatlar”, 197-200-cü səhifələr. 
2 “Məqatüluttalibeyn”,  səh 39. 
3 “Irşad Mufid”,  səh 205. 

səbəbdən və nəhayət Müaviyənin şeytancasına etdiyi hiylələrə görə 

müharibəyə başlamadan imam Həsən (ə)-ın ordusu dağıldı. O həzrətin və 

həqiqi mübariz şiələrin çəkdikləri zəhmətlər puç oldu. İmam Həsən (ə) məcbur 

qalaraq Müaviyə ilə sülh müqaviləsini imzaladı. 

İmam Həsəni Müctəba (ə) onun tərəfdarlarının Müaviyəyə qarşı döyüşdə 

süstlük etmələri hansı nəticələrlə qurtaracağını çox yaxşı bilirdi. O Həzrət 

gələcəkdə baş verən dəhşətli hadisələri sanki gözlərinin qarşısında müşahidə 

edirdi. İmam (ə) bilirdi ki, əgər Müaviyə islam cəmiyyətində hakimiyyəti ələ 

keçirsə şiələrin gününü qara edəcək və belə cəmiyyətdə artıq Hicr ibni Ədi 

kimi şəxslər sağ qalmayacaq. Elə bu səbəbdən dərin təəssüf hisləri ilə 

buyurdu: 

“Əgər sizin süstlüyünüzə görə məcbur olub müsəlmanların hakimiyyətini 

Müaviyəyə versəm, bilin ki, “Bəni Üməyyə” hakimiyyətində heç vaxt üzünüz 

gülməyəcək və qəlbiniz şad olmayacaq və həmişə bədbəxtliklərə və əzab-

əziyyətə düçar olacaqsınız.” 

Çox çəkmədən imam Həsən (ə)-ın buyurduğu sözlər gerçəkləşdi. Çünki 

Müaviyə sülh müqaviləsindən sonra öz hakimiyyətini möhkəmlədərək islam 

ərazilərində öz nüfuzunu artırdı və şiələrə işkəncə verməyə başladı. Hər bir 

şəhərdə ona qarşı etiraz və müqavimət qüvvələri formalaşırdısa onları 

amansızcasına darmadağın edirdi. 

 

KUFƏDƏ BAŞ VERƏNLƏR 

Müaviyə bütün bunları təkcə həyata keçirmirdi. Bəlkə o bu planlarını 

tarixin üç böyük cinayətkar şəxsi yəni Əmr As, Ziyad ibni Əbih və Müğəyrət 

ibni Şöbənin vastəsi ilə həyata keçirirdi. Tarixdə Müaviyə və bu şəxslər ən 

hiyləgər və rəzil adamlar kimi tanınmışlar. 

Müaviyə zahiri baxımdan bütün şəhərlərdə öz hakimiyyətini tam şəkildə 

möhkəmlətsə də, amma Əli (ə)-ın insanların qəlbində olan mənəvi nüfuzundan 

qorxur və o Həzrətin şiələrin qəlbində olan dərin məhəbbətindən 

ehtiyatlanırdı. Elə buna görə öz zəhərli təbliğatı ilə hər zaman Əli (ə)-ın 

sevimli şəxsiyyətini qaralamağa çalışırdı. O müxtəlif məntəqələrə göndərdiyi 

nümayəndələrinə cəmiyyətdə Əmirəl-möminin Əli (ə)-ı pisləməyə və o 

Həzrətə lənət oxumağı tapşırırdı. 

Hicrətin qırx birinci ilində Müaviyə Müğəyrət ibni Şöbəni Kufə şəhərinin 

valisi təyin etdi və ona bildirdi ki, sənin bu şəhərdə ən böyük vəzifən Əli (ə)-ı 

və onun tərəfdarlarını pisləməkdir. 

MÜĞƏYRƏNİN CİNAYƏTLƏRİ 

Müğəyrəni daha yaxşı tanımağınız üçün xatırlatmaq istəyirəm ki, o 

Müaviyənin sağlığında Yəzidin vəli əhdlik təklifini irəli sürən şəxs olmuşdur. 

O Yəzid ki, onun hakimiyyətə gəlməsi ilə islam tarixində qanlı faciələr baş 



207 

 

verdi. Müğəyrə öz hakimiyyətini Kufədə bitmiş gördükdə bu vəzifəni əldən 

verməmək üçün Yəzidin canişinlik məsələsini irəli sürdü və öz sağlığında 

Yəzidi öz canişini təyin edib camaatdan onun üçün beyət almağı Müaviyyəyə 

təklif verdi. 

Hicrətin 41-ci ilində Müaviyə Müğəyrəni Kufəyə vali təyin edib onunla 

vidalaşanda dedi: 

“Mən sənə çox tapşırıqlar vermək istəyirdim amma onların hamısını sənin 

zirəkliyinə və fərasətinə həvalə edirəm. 

Amma bir məsələni sənə tövsiyə edirəm, heç zaman Əlini pisləməyi və 

Osmana rəhmət oxumağı unutma. Əlinin şiələrinə əzab-əziyyət etməklə onları 

darmadağın et. Osmanın tərəfdarlarını isə tərifləyərək onları əziz tutub özünə 

yaxın et!” 

Müğəyrə Kufəyə gedəndən sonra Müaviyədən aldığı tapşırıqları yerinə 

yetirməyə başladı! Amma hər zaman Əli (ə)-ı pisləmək istəyəndə Hicr ibni 

Ədidən tutarlı cavab eşidirdi. Müğəyrə özünə məxsus hiyləgərliyi ilə Hicrin 

göstərdiyi şiddətli etirazları yumşaq rəftarı ilə qarşılayır və onu dildə 

hədələməklə kifayətlənirdi. 

Bir dəfə də ona verilən tapşırığa əsasən Əmirəl-möminin Əli (ə)-ı 

pisləməyə başladı, o öz sözlərinin davamında Osman barədə gözəl sözlər dedi. 

Qəfildən məscidin içində və çölündə Hicr ibni Ədinin nüfuzlu səsi hər yeri 

bürüdü: “Bu nalayiq sözlərin əvəzinə, göstəriş ver camaatın və döyüşçülərin 

kəsilmiş hüququ verilsin. Sənin müsəlmanların haqqını kəsməyə ixtiyarın 

yoxdur. Səndən qabaq heç bir hakim belə iş tutmamışdı. Camaatın vəziyyətini 

yaxşılaşdırmağa çalışmaqdansa, Əmirəl-möminin Əli (ə) kimi şəxsiyyət 

barədə nalayiq sözlər deyir və cinayətkar insanları tərifləyirsən.” 

Hicrin şücaətlə dediyi bu alovlu sözlər məsciddə olanların qəlbində təsir 

qoydu, orada olanların çoxu onu dəstəkləyərək dedilər: “Afərin sənə, ey Hicr! 

O düz deyir, Müğəyrənin bu lazımsız sözləri bizim nəyimizə lazımdır.”  

Getdikcə camaatın etiraz səsləri çoxalmağa başladı. Müğəyrə vəziyyəti belə 

gördükdə minbərdən aşağı enərək məsciddən xaric oldu. 

Ona yaxın olan şəxslərdən bəziləri onun belə yumşaq rəftarına görə 

təəccüblənib dedilər: “Niyə görə bu şəxsə sənə qorxmazcasına etiraz etməyinə 

icazə verirsən. Onun belə rəftarının iki ziyanı var, birincisi budur ki, sənin 

cəmiyyətdə olan hörmət və əzəmətini azaldır, ikincisi isə onun belə hərəkətləri 

Müaviyənin sənə qəzəblənməsinə şərait yaradır. 

Müğəyrə dedi: “Mən belə yumşaq rəftarımla onun qəbrini qazıram, çünki 

Hicr elə güman edirdi ki, hər bir hakim onunla mənim kimi rəftar edəcək. O, 

məndən sonrakı hakimlə belə hərəkətlər etməklə əməllərinin cəzasını 

çəkəcək.”1 

 

                                                 
1 “Tarixi Təbəri”,  cild 6,  səh 142.  

CİNAYƏTKAR ZİYAD İBNİ ƏBİH 

Hicri təqvimi ilə 50-ci ildə Müğəyrə öz bədnam və zalım ögey qardaşı 

Ziyad ibni Əbihi Kufəyə vali təyin etdi, o eyni zamanda Bəsrənin də valisi idi. 

Bu iki dünyapərəst və napak şəxsin qardaşlıq macarası həqiqətən tarixin 

rüsvayçılıqlarından hesab olunur. Çünki Müaviyə əvvəl Ziyaddan çəkinirdi, 

onların arasında qalmaqallı məktublaşmalar oldu. Amma bir müddət sonra 

Müaviyə Müğəyrənin köməyi ilə onu pul gücünə ələ aldı.1 Öz mənfur 

məqsədlərinə çatmaqda hiyləgərliklərindən istifadə etmək məqsədi ilə hamıya 

elan etdi ki, o mənim qardaşımdır. O bu məsələni belə izah etdi: 

“Atam Əbu Süfyan sərxoş olarkən bir qadınla zina etmiş və onların 

haramzadə övladları Ziyad dünyaya gəlmişdi.” Deməli, onu Müaviyənin 

qardaşı hesab etmək lazımdır.2 

*** 

Bu hadisədən beş il keçəndən sonra, hicrətin 45-ci ilində Ziyad Müaviyə 

tərəfindən Bəsrəyə hakim təyin olundu. O, hakimiyyətə çatan kimi gecə vaxtı 

şəhərdə gediş-gəlişi qadağan etdi. Göstəriş verdi ki, məğrib və işa namazından 

sonra heç kəs evindən çölə çıxmamalıdır. 

O, elə diktatorluq göstərib insanlara rəhimsizlik etdi ki, qısa bir müddətdə 

şəhərdə sakitlik yaradıb nəfəsləri sinələrdə boğdu. 

O, Müaviyəyə göstərdiyi gözəl xidmətinə görə, Müğəyrənin ölümündən 

sonra Bəsrə ilə yanaşı Kufəyə də vali təyin olundu. Bu cəlladla müxalifətə 

qalxmağın nə qədər çətin olması hamıya bəllidir. 

Amma Əhli-beyt məktəbinin layiqli yetirməsi olan Hicr ibni Ədi o 

diktatordan zərrə qədər də qorxmurdu, hətta lazım olanda ona etiraz da edirdi. 

Ziyad Kufəyə gələndə məscidin minbərinə çıxıb mahirliklə  hədələyici bir 

xütbə oxudu, sözlərinin sonunda Osmanın öldürülməsindən danışıb onun 

qatillərini pislədi. 

Hicr Müğəyrənin vaxtında olduğu kimi yerindən qalxaraq Ziyadın 

dediklərinə öz etirazını bildirdi!3 

Ziyad Hicri çağırıb ona bu sözləri dedi: “Ey Hicr! Bilirsən ki, mən səni çox 

yaxşı tanıyıram, çünki biz ikimizdə əvvəllər Əlinin səhabələri sırasında idik və 

ona ürək bağlamışdıq, amma bu gün şərait tamamilə dəyişmişdir! Öz 

rəftarlarına diqqət yetir , öz əlinlə öz qəbrini qazma, dilini saxla və evində 

otur. 

Mənim qapılarım sənin üzünə açıqdır, məndən nə istəyin olsa de, tez bir 

zamanda yerinə yetirim. Öz əməllərinə diqqət yetir, elə bir iş görmə ki, mən də 

sənə qarşı sərt hərəkət edim. Sən özün bilirsən ki, sən səbirsiz bir adamsan, bu 

                                                 
1 “Murucuzzəhəb”, cild  2,  səh 56. (misr çapı) 
2 “Əlğədir”,  cild 10, səh , 216-227 . 
3 “Tarixi Təbəri”,  cild 6,  səh 143. 

ağılsızlar səni yerindən etməsinlər. Mən heç vaxt sənin xar olmağına razı 

olmaram, mən səni özüm kimi bilirəm.” 

Amma Hicr elə şəxs deyildi ki, Ziyadın istəyinə uyğun olaraq hərəkət etsin. 

Bu hadisədən çox çəkməmiş Bəsrədə Ziyada xəbər çatdı ki, Hicr ibni Ədi 

camaatı  başına toplayaraq gizli yığıncaqlar keçirir. Əmr ibni Həris Kufədə 

Ziyadın canişini idi, o bunların qarşısını ala bilməyib Ziyada bu sözləri yazdı: 

“Əgər Kufəyə ehtiyacın varsa, tez bir zamanda özünü Kufəyə yetir!” 

Ziyad tez bir zamanda özünü Kufəyə çatdırıb Kufənin böyük 

şəxsiyyətlərindən bir neçəsini Hicrin yanına göndərərək onu müxalifətçilikdən 

çəkindirmək istədi, amma heç bir nəticəyə nail ola bilmədi.1 

Məsələni belə görən Ziyad minbərə çıxıb hədələyici bir xütbə oxuyub dedi: 

“Əgər bu əhəmiyyətsiz şəhəri (Kufəni) Hicrin şərrindən qoruya bilməsəm heç 

kişi deyiləm! Mən Hicrin başına elə bela gətirəcəyəm ki, qoy gələcək nəsillərə 

dərs olsun!” 

Sonra Hicrə müraciət edərək dedi: “Sən gecənin bir aləmində özünə ov 

axtararkən canavarın əlinə düşən heyvana bənzəyirsən.” 

Hicr və onu həmişəkindən daha çox qoruyan tərəfdarları Ziyadın bu hədəli 

sözlərini eşitdilər.  

Ziyadın məmurları Hicri həbs etmək istəyəndə onun tərəfdarları bu işə 

mane olub dedilər: “Hicr nə Ziyadın yanına gedəcək. Nə də onun sözlərinə 

itaət edəcək.” 

Baş verənləri Ziyada xəbər verdilər, o Hicri həbs etmək üçün məmurların 

sayını artırdı. Amma yenə Hicrin tərəfdarları müqavimət göstərdilər. 

Ziyad bunu eşidəndə qəzəbləndi. Kyfənin böyük şəxsiyyətlərinə 

acıqlanaraq dedi: “Sizin qəlbləriniz Hicrlədir, öz qardaşlarınızı, oğlanlarınızı, 

və yaxın qohumlarınızı onun himayəsində qoyub özünüz mənim yanıma 

gəlmisiniz, əgər bu deyilənlərin doğru olmamasını sübut etməsəniz, sizi 

cəzanıza çatdıracağam!” 

Kufənin böyük şəxsiyyətləri qorxuya düşdülər və yerlərindən qalxaraq 

hamı uca səslə dedilər: “Biz sənin əmrindəyik, nə əmr etsən yerinə yetirərik.” 

Ziyad dedi: “Sizin hər biriniz öz qohum qardaşını və yaxın adamlarını 

Hicrin ətrafından uzaqlaşdırmalısınız.” 

Kufənin bir sıra nüfuzlu şəxsiyyətləri Ziyadın dediklərini yerinə yetirdilər. 

 Kufə şəhərinin əmniyyət qüvvələrinin başçısı Hicr və onun tərəfdarlarını 

həbs etmək barədə tapşırıq aldı. Əgər onlar müqavimət göstərsələr darmadağın 

edilməli idilər. 

Şəhər əmniyyət qüvvələrinin başçısı Hicrin yanına gələrək, ondan Ziyadın 

hüzuruna getməyi tələb etdi. Hicrin tərəfdarları dedilər: “Hicr heç zaman 

Ziyadın yanına getməyəcək!” 

                                                 
1 “Təbəqatiibni Səd”,  cild 6,  səh 218 . 

Bu zaman şəhər məmurları ilə Hicrin tərəfdarları arasında çəkişmə və 

döyüş başlandı. Hicrin tərəfdarları rəşadətlə müqavimət göstərdilər. Hicr 

tərəfdarlarının birinin təklifi ilə döyüşərək öz qəbiləsi olan Kəndəyə tərəf 

irəlilədi və özünü bu qəbilənin evlərindən birinə çatdırdı. Onun çox saylı 

tərəfdarları evi əhatəyə aldılar. 

Bu zaman Ziyad Kufə qəbilələrini qorxudaraq onlardan tələb etdi ki, Hicri 

həbs edib onun hüzuruna gətirsinlər. Kufə qəbilələrinin döyüşçüləri Hicr olan 

evə tərəf hərəkət etdilər. Hicr öz tərəfdarlarının sayının Kufədən gələn 

ordunun döyüşçülərindən çox az olduğunu görüb, onlara dedi: “Dağılıb gedin, 

siz bu sonu görünməyən ordunun qarşısında davam gətirə bilməzsiniz, mən 

istəmirəm mənə görə siz də öldürüləsiniz.” 

Tərəfdarları dağılıb gedəndən sonra o özü də qəbilələrdən birinə tərəf getdi. 

 

MÜHƏMMƏD İBNİ ƏŞƏSİN MƏMURİYYƏTİ 

Bu hadisələrdən sonra Hicr ərəb qəbilələri arasında gizlənir və gözə 

görünmürdü. Ziyad onu həbs etmək üçün çox çalışdı, hər zaman onun 

tərəfdarlarından birini ələ keçirirdisə, ona işkəncə verərək Hicrin gizləndiyi 

yeri deməyi onlardan tələb edirdi. Amma o bütün bunlardan heç bir nəticə 

almayıb Hicri tutmaqdan naümid oldu. 

O hicri ələ keçirmək üçün başqa bir hiyləyə əl atdı. Hicrin yaxın 

qohumlarından olan Mühəmməd ibni Əşəsi öz yanına çağırtdırıb ona 

xəbərdarlıq etdi ki, əgər Hicri tapıb mənim hüzuruma gətirməsən, evlərini və 

bağlarını viran edib özünü də öldürtdürəcəyəm. 

Mühəmməd ibni Əşəs üç gün möhlət istədi. Ziyad ona xatırladı ki, əgər üç 

günə Hicri təhvil verməsə, onu özü öldürüləcək. Dostlarının birinin evində 

gizlənən Hicr dostlarının tutularaq işkəncə olunmalarını eşidəndə həddən artıq 

narahat olurdu. Sonda o dözə bilməyib bir şəxsi Mühəmməd ibni Əşəsin 

yanına göndərib ona xəbər gördəndi ki, bilirəm Ziyad səninlə nə şərt kəsib, 

nigaran olma mən özüm onun yanına gedəcəyəm. Amma sən Kufənin nüfuzlu 

şəxslərindən bir neçəsi ilə Ziyadın yanına gedib onunla şərt kəsilsin. Hicr 

təslim olacaq, amma təslim olandan sonra onu Şama Müaviyənin yanına 

göndər, qoy orada onun müqəddəratı həll olunsun.  

Mühəmməd ibni Əşəs bir neçə nəfərlə Ziyadın yanına getdilər, o, Hicrin 

şərtini qəbul etdi. 

Ziyad Əli (ə)-ın şücaətli və vəfalı səhabəsi olan Hicri öz qarşısında görəndə 

ona təhnə vurmağa başladı. Amma Hicr ona xatırladı ki, sən mənə aman 

vermisən və məni Müaviyənin hüzuruna göndərməyinə söz vermisən. Ziyad 

Hicri zindana aparmaq barədə göstəriş verdi. Hicr məmurların əhatəsində 

zindana aparılanda Ziyad dedi: “Verdiyim amana ehtiramım olmasaydı, elə 

buradaca sənin qanını tökərdim!” 

YALAN DEYİLƏN ŞAHİDLİK 

İndi ki Əmirəl-möminin Əli (ə)-ın tərəfdarlarının rəhbəri olan Hicr ibni Ədi 

zindana düşüb, Ziyad Müaviyənin istəyinə uyğun olaraq Əli (ə)-a tərəfdarlıq 

etməkdə məşhur olan şəxsləri tutub həbs etməyə başladı. Ziyadın məmurları 

bir dəstə insanı həbs etdilər. Hicri və həbs olunmuş digər Əli  tərəfdarlarını 

Müaviyənin əli ilə öldürtdürmək məqsədi ilə o, onların əleyhinə yalan və 

əsassız şahidliklər toplamağa başladı. Əvvəlcə Kufənin böyük və hörmətli 

şəxsiyyətlərindən hesab olunan dörd nəfər şahidlik verdilər! Onlar bu sözləri 

dedilər: 

“Hicr bir dəstəni öz başına toplayaraq üçüncü xəlifə barədə nalayiq sözlər 

deyib, camaatı Əmirəl-möminin(ə)la (Müaviyə ilə) müharibə etməyə sövq 

edirdi. O, xəlifəliyi Əli ibni Əbu Talibin Əhli -beytinə qaytartdırmaq istəyirdi. 

Hicr və onun tərəfdarları Müaviyənin Kufədəki nümayəndəsini vəzifəsindən 

kənarlaşdıraraq Əliyə məhəbbətlərini izhar edərək onun düşmənlərini 

pislədilər. Hicrlə həbs olunan bu tərəfdarları onun əsas həmfikirləridirlər.” 

Ziyad yalançı şahidlikləri hazırlayıb toplamaqda çox çalışırdı. Bununla o 

Müaviyəni həbs olunanların ölüm hökmünü verməkdə qətiyyətli olmasını 

istəyirdi. O, and içərək deyirdi: “Bu yolda o qədər çalışacağam ki, Hicrin 

boynunun damarları kəsilsin və qanı axsın.” 

 O, sözlərinin davamında dedi: “Verilən şahidliklər o qədər də qətiyyətli 

deyil.” 

Bu cəhətdən bir çox insanı toplayıb onlardan ürəyi istəyən kimi şahidlik 

aldı. Belə ki, o, bu şahidliklərlə Hicrin kafirlik hökmünü verdi! 

Ziyad ibni Əbih Kufənin böyük şəxsiyyətlərindən hesab olunan Şüreyh ibni 

Haninin tərəfindən də yalandan şahidlik hazırlayıb Müaviyəyə göndərdi. 

Şüreyn bu məsələdən agah olanda Müaviyəyə məktub yazaraq Hicr haqda 

tərifamiz sözlər deyib. Ziyadın onun dilindən yazdığı yalançı şahidliyi təkzib 

etdi. 

Ziyadın topladığı şahidliklər tam hazır olandan sonra o, öz məmurlarına 

göstəriş verdi ki, Hicr və zindanda olan on bir Əli şiəsini Şama tərəf 

aparsınlar. 

Həbs olunan Əli (ə)-ın şiələrinin adları bunlardır: 

1- Hicr ibni Ədi, 

2- Ərqəm ibni Abdullah, 

3- Şərik ibni Şəddad, 

4- Seyf ibni Füseyl, 

5- Qəbizət ibni Zəblə, 

6- Kərim ibni Əfif, 

7- Asim ibni Ovf, 

8- Vərqa ibni Süməy, 

9- Kədam ibni Həyyan, 

10- Əbdürrəhman ibni Həssan, 

11- Mührəz ibni Şəhab, 

12- Abdullah ibni Huvəyh. 

Ziyadın göstərişi ilə bu həbs olanların əllərini bağlayaraq kəcavələrə 

mindirib səhərdən axşama qədər Kufənin mərkəzi meydanında saxladılar. 

Bununla Ziyad digər şəxsləri qorxutmaq istəyirdi, eləcə də o hamıya başa 

salmaq istəyirdi ki, heç kəsin onun qüdrətinin qarşısında müxalifətçilik etməyə 

haqqı yoxdur! 

 

ƏSİRLƏR “MƏRƏC ƏZRA”DA 

Əsirlər karvanı Şamın neçə kilometrliyində yerləşən “Mərəc Əzra”ya çatdı. 

“Mərəc Əzra” məntəqəsinin adı Hicrə tanış idi, çünki o özü bu məntəqəni fəth 

etmişdi. Hicr bu yerin adı nədir deyə soruşdu. Sualının cavabında “Mərəc 

Əzra”nın adını eşitdi. Hicr dedi: “Allaha həmd olsun ki, mən Allah yolunda bu 

məntəqəyə qədəm qoyan ilk şəxs olmuşam. Amma indi məni əli-qolu zəncirli 

bura gətiriblər.1 

Əsirlər karvanının “Mərəc Əzra”ya çatması Müaviyəyə xəbər verildi. 

Müaviyə Şamın nüfuzlu şəxsiyyətlərinin hüzurunda Ziyadın yazdığı məktubu 

oxumağa başladı: 

“Çox təhlükəli bir macəra idi, amma Allahın köməkliyi ilə çox yaxşı bir 

şəkildə sona çatdı! Qiyamçılar öz yerlərində oturdular və əmirəl-möminin 

(yəni Müaviyə) onların əlindən rahat oldu. Hicr ibni Ədinin başçılığı ilə bir 

qrup fitnəkar özlərini müsəlmanlardan ayıraraq bizimlə müharibəyə 

qalxmışdılar, onlar məğlub oldular və biz Allahın köməyi ilə onlara qalib 

gəldik. 

Heç bir şəkk və şübhə qalmasın deyə, Kufənin etibarlı, dindar və  saleh 

əməlli ağsaqqallarını dəvət edib onlardan yuxarıda deyilənlər barədə gözləri 

ilə gördüklərinə şahidlik etsinlər. Onların şahidlikləri bu məktubun sonunda 

qeyd olunmuşdur. 

Bu zaman Şüreyh ibni Haninində yazdığı məktub oxundu. O bu məktubun 

da Hicri tərifləmiş və onun adından şahidlik məzmunlu yazılan məktubu inkar 

etmişdir.  

Müaviyə Ziyadın cavabında bu sözləri yazdı: 

“Hicr barədə çox fikirləşdim, həm onu bağışlamaq fikrinə düşdüm, həm də 

onu öldürmək barədə düşündüm.” 

Ziyadın əlinə bu məzmunlu məktub çatanda Yəzid ibni Hicye vastəsi ilə 

Müaviyəyə digər bir məktub göndərdi. O, məktubunda bu sözləri yazdı: 

“Əgər bu ərazilərə ehtiyacın varsa, Hicr və onun tərəfdarlarını aradan 

götürməlisən.” Yəzid ibni Hicye Şam yolunda yerləşən “Mərəc Əzra” 

                                                 
1 “Təbəqati ibni Səd”, cild 6, səh 219 . 

məqtəqəsində Hicr və onun tərəfdarları ilə rastlaşdı və onlara dedi: “Sizə nicat 

yolu yoxdur, mən Müaviyəyə gətirdiyim bu məktubda sizin ölümünüzdən 

söhbət gedir, əgər Müaviyəyə sözünüz varsa, deyin mən ona çatdırım.” 

Hicr dedi: “Müaviyəyə de ki, bizim əleyhimizə şahidlik verənlər 

düşmənçilik və həsəd üzündən bizə iftira atmışlar.” 

Yəzid Şama çatanda Ziyadın məktubunu və Hicrin sözlərini Müaviyəyə 

çatdırdı. O dedi: “Ziyadın sözləri həqiqətə daha uyğundur.” 

Müaviyə bu məsələyə son qoymaq üçün Hüdbe, Həsin və Əbu Şərif adlı 

məmurlarına tapşırıq verdi ki, təcili olaraq “Mərəc Əzra”ya getsinlər və əvf 

olunmuşları azad edib Hicr və digər müttəhimləri qətlə yetirsinlər. 

Məmurlar “Mərəc Əzra”ya çatdılar. 

 

AXRINCI GECƏ 

Ömrlərinin sonuncu gecəsində Hicr və onun tərəfdarlarının vəsf olunmaz 

ibadətləri və Allah–Təala ilə etdikləri raz-niyazları Müaviyə məmurlarını 

heyrətə salmışdı. Onlar dedilər: Sübh vaxtı namazlarınızın müddətinin çox 

olmasını gördük və necə gözəl dua oxumağınızı da müşahidə etdik. İndi deyin 

görək, Osman barədə nəzəriniz nədir? 

Onlar cavab verdilər: “O, islam hökumətində zülmkarlıq edib haqqı 

tapdalayan ilk şəxs olmuşdur.”1 

Məmurlar dedilər: “Müaviyə sizi yaxşı tanıyıb, indi bizə əmr olunub ki, 

Əlini pisləməyi və onun haqda nalayiq sözlər deməyi sizə təklif verək, əgər 

belə etsəniz, sizi azad edəcəyik. Amma Əlini pisləməkdən boyun qaçırsanız 

sizi öldürəcəyik. Kufə camaatının verdiyi şahidliklərə əsasən, Müaviyənin 

nəzərinə görə sizin qanınız hədər və ölümünüz vacibdir. Amma bütün bunlara 

baxmayaraq əgər Əlini pisləsəniz, əmirəl-möminin (yəni Müaviyə) sizi 

bağışlayar.” 

Onlar bir səslə dedilər: “Biz heç zaman bu işi görmərik.” 

Tarixçi Məsudi yazır: “Hicr və onunla həbs olanlar dedilər: Qılıncla tikə-

tikə olub ölmək bizə Əli (ə) haqqında nalayiq söz deməkdən çox asandır. Biz 

heç zaman belə mənfur işə qol qoymarıq. Ölümə doğru gedib Peyğəmbər və 

Əli ilə birgə olmağı cəhənnəm odunda yanmaqdan üstün tuturuq.”2 

Müaviyə və onun muzdurları elə güman edirdilər ki, Hicr ibni Ədi əsirlikdə 

olduğu bir halda və ölümün bir addımlığında pisxoloji baxımdan zəiflik 

göstərib onların dediklərini yerinə yetirəcək, amma Hicr və onun 

tərəfdarlarında olan şücaət və rəşadət buna icazə vermədi. 

Həm Müaviyə, həm də Hicr çox yaxşı bilirdilər ki, Hicr və onun 

tərəfdarlarının Əli (ə) barəsində nalayiq sözlər demələri Müaviyə üçün böyük 

                                                 
1 “Nəfsül məhmum”,  səh 80 . 
2 “Murucuzzəhəb”,  cild 3,  səh 4. 

qələbə ola bilərdi, çünki cəmiyyətdə Əlini pisləmək adiləşəcəkdir, elə 

Müaviyənin də məqsədi bu idi.1 

 

ŞƏHİDLƏRİN QƏHRƏMANLIQLARI 

Hicrlə həbs olanların yeddi nəfəri azadlığa buraxıldı, Hicr və qalan 

məhbuslar isə ölümə məhkum olundular.  

Hicr və onun ölümə məhkum olunmuş tərəfdarları qətlə yetirilməzdən əvvəl 

Müaviyə məmurlarından namaz qılmaq üçün icazə istədilər, onlar icazə 

verdilər. Hicr namaz qılmağa başladı və namazı bir qədər gec qurtardı. Ondan 

soruşdular: “Ölümdən qorxduğuna görə namazı gec qurtardın? O dedi: “Allaha 

and olsun, bütün ömrüm boyu hər vaxt dəstəmaz alırdımsa, iki rükət namaz 

qılırdım, ömrümdə heç zaman belə qısa namaz qılmamışdım,2 indi namazımı 

belə qısa qılmağımın səbəbi bu idi ki, elə güman etməsinlər ki, ölümdən 

qorxuram və ona görə namazı gec qurtarıram.”3 

Sonra o əllərini səmaya qaldıraraq dedi: “İlahi! Zalimlərdən sənə şikayət 

edirik, Kufəlilər bizim haqqımızda yalan şahidlik etdilər və Şamlılar bizi 

öldürdülər, əgər məni burada öldürsələr, mən bu məntəqədə qanı tökülən ən 

birinci mücahid olacağam, islam bayrağını bu ərazidə ilk dəfə qaldıran şəxs 

mən olmuşam!” 

Sonra o əlavə etdi: “Məni öldürəndən sonra, əl-ayağımda olan zəncirləri 

açmayın və başımın qanını silməyin, çünki qiyamət günü Müaviyə ilə belə 

vəziyyətdə üzləşmək istəyirəm.”4 

Ən axırıncı dəqiqələrdə Hüdbe adlı şəxs ona Əli (ə)-a nifrətini bildirməyi 

təklif etdi, o Hicrə dedi: “Əgər belə etsən, səni öldürməyib azadlığa 

buraxaram.” 

Hicr dedi: “Öz qəbrimi qazılmış, kəfənimi açılıb hazırlanmış və ölümüm 

üçün qılıncı tam hazır vəziyyətdə görürəm, bütün bunlara baxmayaraq heç 

zaman sənin dediyin işi görmərəm.”5 

Sanki Hicr Əli (ə)-ın əvvəllər ona dediyi sözləri xatırladı. Bir gün Əli (ə) 

ona buyurdu: “Ey Hicr! Səni işgəncələrə məruz qoyub tələb etsələr ki, mənə 

nifrətini bildirəsən nə edəcəksən?” 

Hicr dedi: “Belə çətin vəziyyətdə mən nə etməliyəm?” 

Əli (ə) buyurdu: Mənim haqda nalayiq sözlər deyə bilərsən. Amma mənə 

nifrətini bildirmə, çünki mən Haqq olan yolun yolçusuyam.” 

Sonda Müaviyənin zalim məmuru öz vəzifəsini yerinə yetirdilər,  Əli (ə)-ın  

fədakar səhabəsinin boynunun damarlarını kəsərək pak qanını yerə tökdü! 

                                                 
1 “Murucuzzəhəb”,  cild 3,  səh 4. 
2 “Murucuz-zəhəb”,  cild 3,  səh 4. 
3 “Əlbidayətü vənnihayə”,  cild 8,  səh 50.  
4 “Əlistiab”,  cild 1,  səh 356. 
5 “Müstədrəki Hakim”, cild 3, səh 469. 

*** 

Müaviyə Hicr və onun tərəfdarları ilə zülmkarlıqla rəftar etdi, amma onun 

daha alçaq və zülmkar hərəkəti hamı tərəfindən günahsız hesab olunan cavan 

oğlunu Hicrin gözləri qarşısında öldürtməsi idi. 

Müaviyə və Ziyad ibni Əbih atanın övladına olan məhəbbətini nəzərə alıb 

bu yolla Hicri Əli (ə)-a nifrət bildirməyə məcbur etmək istəyirdilər. Onlar elə 

güman edirdilər ki, Hicr oğlunu ölüm ayağında görüb Əli (ə)-a nalayiq sözlər 

deməyə razı olacaq, yaxud oğlu bu işə qol qoyacaq. 

Lakin Hicr onların onun oğlunu öldürmək istəmələrindən xəbərdar olanda, 

onlardan istədi ki, əvvəl oğlunu qətlə yetirsinlər. 

Müaviyə məmurları onun istəyini yerinə yetirdilər, sonra istehza edərək ona 

dedilər: “Övlad dağını çox tez öz qəlbinə vurdun!” 

Hicr cavab verdi: “Qorxdum ki, əgər əvvəl mən öldürülsəm, övladım 

qılıncın boynumun damarlarını kəsməsini görüb vahiməyə düşüb öz 

ölümündən nicat tapması üçün Əli (ə)-a nifrət bildirməyə razı olsun.” 

 

HİCR İBNİ ƏDİNİN ŞƏHADƏTİNİN ƏKS SƏDASI 

Hicr və onun tərəfdarlarının şəhadət xəbəri cəmiyyətdə geniş əks sədaya 

səbəb oldu. Bu hadisə ümumilikdə islam cəmiyyətinin Müaviyə hakimiyyətinə 

qarşı nifrət və etiraz dalğalarının yaranmasına səbəb oldu. Xüsusilə İraq 

camaatı bu hadisədən narahat idilər. 

Amma etiraz edənlərin önündə Hüseyn ibni Əli (ə) idi. O Həzrət 

Müaviyəyə yazdığı məktubunda Hicr və onun tərəfdarlarının öldürülməsi üçün 

qətiyyətlə etiraz etdi. İmam Hüseyn(ə) Müaviyəyə yazdığı məktubunda bu 

sözləri buyurdu: “Namaz qılıb Allaha pərəstiş edən Hicr ibni Ədi və onun 

tərəfdarları sən öldürtdürmədinmi? Hicr ibni Ədinin və onun tərəfdarlarının 

günahı zülmlə mübarizə və cəmiyyətdə olan bidətlərin əleyhinə çıxmaq idimi? 

Sən Hicr və onun tərəfdarlarına aman verdin və and içib onları arxayın 

etdin ki, onlara toxunmayacaqsan. Amma bütün bu aman və andlardan sonra 

əlini onların pak qanına buladın, Allah dərgahında böyük günaha düçar 

olmağa cürətləndin və Allaha içdiyin anda etinasızlıq etdin...”1 

 

AYİŞƏNİN ETİRAZI 

Hicr ibni Ədinin qətlə yetirilməsinə etiraz edənlərdən biri də Ayişə idi. 

Ayişə ilə Əmirəl-möminin Əli (ə)-ın arasında yaxşı münasibət yox idi. Bu 

səbəbdən onun ürəyi həzrəti Əli (ə)-ın tərəfdarlarına yanmırdı, amma Hicrin 

əzəmətli şəxsiyyəti və onun faciəli ölümü Ayişənin etiraz etməyə məcbur etdi.  

                                                 
1 “Əlimamətu vəssiyasət”,  cild 1,  səh 181. 

Bəzi tarixçilərin dediyinə görə Hicr həbs olub Şama göndərildikdən sonra 

Ayişə bir nəfəri Müaviyənin yanına göndərib Hicrin öldürülməsinin qarşısını 

almaq istədi, amma onun göndərdiyi şəxs Şama çatanda artıq iş-işdən 

keçmişdi!1 

Hər halda Müaviyə oğlu Yəzid üçün beyət almaq məqsədi ilə Mədinəyə 

gedəndə, Ayişənində evinə getdi, onların arasında çox söhbətlər oldu. Ayişə 

Hicr və onun tərəfdarlarının öldürülməsinə görə Müaviyəyə etiraz etdi və onu 

danladı. Müaviyə dedi: “Hicrin öldürülməsinin günahı onun əleyhinə şahidlik 

verənlərin boynunadır.”2 O, özünü təmizliyə çıxararaq əlavə etdi: “Mənimlə 

onlar arasında olan hesabı qiyamət gününə tapşır.”3 

Ayişə dedi: Peyğəmbər (s)-dən eşitdim ki, buyurdu: “Məndən sonra yeddi 

nəfər öldürüləcək, Allah və səma əhli onları öldürənlərin əlindən 

qəzəblənəcək.”4 

 

DÖRD BÖYÜK CİNAYƏT 

Hicr ibni Ədi və onun tərəfdarlarının öldürülməsinin əleyhinə çıxıb bu 

cinayət pisləyən şəxslərdən biri də Həsən Bəsri olmuşdu. 

O, Osmanın tərəfdarlarından olub Əli (ə)-la düşmənçilik mövqeyində olsa 

da, Müaviyənin bu cinayətini pislədi, bu hadisədən sonra o dedi: “Bu vaxta 

qədər Müaviyə dörd cinayət etmişdir, bu cinayətlərin hər biri onun əbədi 

cəhənnəm odunda yanması üçün kifayətdir.: 

1- O bir dəstə ağılsız insanın köməyi ilə heç kəslə məsləhət etmədən islam 

ümmətinin hakimiyyətini ələ aldı. Bir halda ki, o zaman Peyğəmbər (s) 

fəzilətli və ləyaqətli səhabələri kənarda qaldılar. 

2- Şərab içib sərxoşluq edən və ipək libaslar geyib saz-avaza qulaq asan 

oğlunu özünə canişin təyin etdi. 

3- Zinadan dünyaya gəlmiş Ziyad ibni Əbihi Əbu Süfyanın oğlu adlandırıb, 

özünə qardaş seçdi və bunu hamıya elan etdi. Bir halda ki, islam Peyğəmbəri 

(s) buyurmuşdur: “Övlad ailədə arvadın ərinə məxsusdur, zinakar isə daşqalaq 

edilməlidir.” 

4- O, öz əllərini Hicrin qanına buladı, Hicr və onun yoldaşlarını öldürdüyü 

üçün ona vay olsun.5 

 

                                                 
1 “Tarixi Təbəri”,  cild 6,  səh 156. 
2 “Əlistiab”, səh 357. 
3 “Əlimamətu vəssiyasət”,  cild 1,  səh 183. 
4 “Tarix ibni Əsakir”,  cild 4,  səh 86. 
5 “Tarixi Təbəri”,  cild 6, səh 157. 

ÖLÜM ARZUSU 

Hicr ibni Ədinin və onun tərəfdarlarının ölümündən yaranmış qəm və hüzn 

dalğası geniş islam torpaqlarının hər yerini bürümüşdü. Müaviyənin Xorasan 

məntəqəsində olan valisi Rəbi ibni Ziyad Haris də bu hadisədən çox narahat 

oldu, o Müaviyə hakimiyyətinin bir üzvü olsa da Hicrin qətlə yetirilməsini 

eşidən kimi dedi: “İlahi! Əgər sənin dərgahında Rəbinin abrusu varsa, onun 

ölümünü yetir.” 

Onun bu duası dərhal qəbul oldu, o bu duanı etdiyi məclisdən qalxmamış 

dünyasını dəyişdi.1  

ƏSASSIZ BƏHANƏLƏR 

Yuxarıda qeyd etdiyimiz kimi Hicr və onun tərəfdarlarının öldürülməsi 

islam dünyasında etiraz dalğalarının yaranmasına səbəb oldu, bu məsələ 

Müaviyəyə baha başa gəldi. Müaviyə çalışırdı ki, yalan və əsassız bəhanələri 

ilə özünü təmizliyə çıxarsın. 

O, islam cəmiyyətinin ən dəyərli şəxsiyyətlərindən olan Hicr və onun 

tərəfdarlarını öldürməklə düçar olduğu cinayətin altından çıxmağa çalışırdı. 

Onun gətirdiyi gülünc bəhanələrin bəzisini nəzərinizə çatdırırıq: 

“İslam ümmətinin ali məsləhətləri Hicr və onun tərəfdarlarının ölümünü 

tələb edirdi, çünki onların cəmiyyətdə vücudları fitnə-fəsada və qarışıqlığa 

səbəb olurdu. Mən düşündüm ki, bir nəfəri öldürməklə ümumi cəmiyətin 

əmniyyətinə nail olmaq məqsədə uyğundur.”2 

Bəzi vaxtlarda o deyirdi: “Onları mən öldürməmişəm, onların əleyhinə 

şahidlik edənlər onların qatilləridirlər.”3 

Bəzən də o Hicr və onun tərəfdarlarının öldürülməsinin günahını Ziyadın 

boynuna atırdı. O deyirdi: 

“Mən nə edim, Ziyad onlar barədə mənə məktub yazıb təkid etdi ki, əgər 

onlar sağ qalsalar, islam cəmiyyətində islah olunmaz çətinliklər 

yaradacaqlar.”4 

Ya da deyinirdi: “Süməyyənin oğlu məni bu işə vadar etdi və mən onun 

sözlərini qəbul etdim.”5 

Tarix məhkəməsində bir neçə sual irəli gəlir: 

Məgər islam ümmətinin ali məsləhəti islamın Peyğəmbər (s)-dən sonra ən 

böyük şəxsiyyəti hesab olunan Əmirəl-möminin Əli (ə)-ın minbərlərdə 

pislənib lənətlənməsini tələb edirdi. Əgər bu mənfur işlər olmasaydı, 

cəmiyyətdə qarışıqlıq yaranardımı?! 

                                                 
1 “Üsdül ğabə”, cild 1, səh386. 
2 “Əlğədir”,  cild 11,  səh 57. 
3 “TarixiTəbəri”, cild 6,  səh 156. 
4 “Üsdül ğabə”,  cild 1,  səh 385. 
5 “Tarixi Təbəri”,  cild 6,  səh 156. 

Məgər Ziyad ibni Əbihin Hicr və onun tərəfdarlarının əleyhinə topladığı 

şahidliklər yalan deyildimi, güc və tamah üzündən camaatdan 

alınmamışdımı?! 

Məgər Kufənin böyük şəxsiyyətlərindən olan Şürey ibni Hani onun dilindən 

yalan yazılmış şahidliyi inkar etmədimi?!  

Məgər bu yalan şahidliklər Hicrin qətli üçün bəhanə ola bilərdimi?! 

Müaviyənin gətirdiyi bəhanələr ən gülüncü bu idi, o deyirdi: 

“Ziyad məni bu işə vadar etdi, onun çoxlu təkidlərindən sonra mən Hicrin 

ölümünə hökm verdim!” 

Ondan soruşmaq lazımdır: Məgər Müaviyə Ziyadın hökmranı və ona 

fərman verən idi, yoxsa əksinə? Aya bu barədə son qərar verən Müaviyə idi 

yoxsa Ziyad? 

Müaviyənin bu bəhanəsi öz oğlu Yəzidin imam Hüseyn (ə)-ı şəhid etməyin 

günahını elə bu Ziyadın  oğlu Übeydullahın boynuna atmasına necə də 

oxşayır! 

 

27- PEYĞƏMBƏR (S)-İN YAXIN SİRDAŞI 

“ O, şiəliyin irəlidə gedən şəxsiyyətlərindən və Peyğəmbər (s) vəfatından 

sonra Əli (ə)-a sadiq qalıb o Həzrətdən başqa heç kəsi islam cəmiyyətinin 

rəhbəri hesab etmədi. 

O, agah və alovlu bir şiə olmağı ilə kifayətlənmir, bəlkə heç nədən 

çəkinmədən açıq şəkildə tam şücaətlə öz şiəliyini hamıya elan edirdi. Müxtəlif 

yerlərdə və həlledici şəraitlərdə Əmirəl-möminin Əli (ə)-ın tapdalanmış 

haqqını müdafiə etmiş və bu zəmində azacıq da olsa, güzəştə getməyi 

məsləhət  bilmirdi. 

Həqiqi islam yolunda dönməzliyinə və Peyğəmbər (s)-in əhli beytinin 

məntiqini müdafiə etməsinə görə məsum imamlarımız onu haqdan ayrılmayan, 

getdiyi düzgün yolunu dəyişməyən bəlkə Peyğəmbər (s)-ə sözün əsl 

mənasında itaət edən və Əhli- beytlə birgə olan böyük bir şəxsiyyət 

adlandırmışlar...”  

 

HÜZEYFƏT İBNİ YƏMAN 

Adətən həyatda hər şəxs məxsus üstünlüklərə malik olur və hər bir insan öz 

istedadından bir və ya iki sahədə istifadə edir və bu yolda müvəffəqiyyətlərə 

nail olur. Elə bu səbəbdən bəzi şəxslər alim, bir sıra insanlar hərbiçi, digərləri 

idmançı və bir başqaları isə fəhlə olurlar. Çox az adamlar eyni zamanda 

müxtəlif sahələrdə mütəxəssis ola bilirlər. 

Amma cəmiyyətdə bəzən müxtəlif məharətləri özündə cəmləşdirən 

insanlara da rast gəlirik. 

Hüzeyfət ibni Yəman da belə şəxsiyyətlərdən idi. Onda bir tərəfdən 

təfəkkür və hikmət və digər tərəfdən şücaət və sərkərdəlik bir-birini 

tamamlayırdı. 

O, ibadət mehrabında və təfəkkür aləmində misilsiz olduğu kimi müharibə 

meydanında da fədakarlıq göstərən fövqəladə bir insan hesab olunurdu.  

İndi  onun iftixarlı həyatı ilə daha yaxından tanış olmaq üçün tarixi 

vərəqləyib onun ömür dəftərindəki müxtəlif məqamları araşdıracağıq. 

Onun atası Hüseyl ibni Cabir idi. Cürve adlı babalarından biri bir nəfəri 

öldürüb gizlənmək üçün Mədinəyə qaçdı və orada Yəməndən olan Bəni Əbdül 

Əşhər tayfası ilə əhdi peyman bağladı, elə bu səbəbdən Yəmani ləqəbi ilə 

məşhurlaşdı və bu ləqəb onun nəslində qaldı. Hüzeyfə də bu münasibətlə 

Yəmani ləqəbi ilə tanınırdı1! 

O, “əbəs” qəbiləsindən idi. Peyğəmbər (s) onu mühacir və ənsar 

müsəlmanlarından olmaqdan azad qoydu. Hüzeyfə Ənsar müsəlmanlarından 

olmağa üstünlük verdi.2 

 

PARLAQ KEÇMİŞ 

Hüzeyfə Peyğəmbər (s)-in böyük səhabələrindən idi. Onun nəsli islam 

tarixində şücaətli və fədakar bir nəsl kimi tanınmışdır. 

“Bədr” müharibəsində o, atası ilə islam ordusuna qoşulmaq istəyirdi, amma 

qüreyş kafirləri onların ikisini də tutub dedilər: “Siz Mühəmmədə kömək 

etmək istəyirsiniz? Onlar inkar etdilər, sonda kafirlər onlardan islam 

Peyğəmbərinə kömək etməmək barədə izahat aldılar.”3 

 

HÜSEYLİN “ÜHÜD” MÜHARİBƏSİNDƏ ŞƏHİD 

OLMASI 

“Ühüd” müharibəsinin əvvəllərində Hüzeyfənin atası Hüseyl Sabit ibni 

Vəqş adlı bir şəxslə qadınlar və uşaqlarla birgə hündür bir yerdə 

dayanmışdılar, onlar hər ikisi qocalıb əldən düşmüşdülər. Müharibə 

başlayanda onlardan biri o birinə dedi: Nəyi gözləyirsən? Bizim ömrümüzdən 

bir şey qalmayıb, bu gün sabah öləcəyik, niyə görə əlimizə qılınc alıb 

Peyğəmbərin ordusuna qoşulmayaq, bəlkə bu yolda şəhidlik məqamına çatdıq. 

Bu sözlərdən sonra onların hər ikisi qadınlar və uşaqlardan ayrılıb qılınc 

götürərək müharibə meydanına getdilər. Müsəlman döyüşçüləri onların 

müharibə meydanına daxil olmaqlarından xəbərləri yox idi. 

                                                 
1 “Üsdül ğabə”, cild 1,  səh 390. 
2 “Qamusurricai”,  cild 3,  səh 97. 
3 “əl-İsabə”,  cild 1,  səh 331.  

Onlar həvəslə döyüşür, islam yolunda qılınc vururdular, çox çəkmədən 

müşriklərin məğlubiyyəti hamıya məlum oldu. Müsəlmanlara arxadan hücum 

edən yeni müşrik dəstələrinin müharibəyə müdaxilə etməsi ilə islam ordusu 

çətin təziqə məruz qaldı. Belə olan halda müsəlmanların nəzmli döyüş sıraları 

bir-birinə qarışdı, artıq islam döyüşçüləri öz qoşunlarından olan bəzi şəxsləri 

tanımırdılar. 

Bu qarışıqlıqda müsəlman döyüşçülərin bir neçəsi bilmədən Hüseyl ibni 

Cabirə zərbə endirməyə başladılar. Döyüşə başı qarışmış Hüzeyfə təsadüfən 

müsəlmanların qılınc zərbələrinə məruz qalmış atası ilə rastlaşdı, o qışqıraraq 

dedi: “Mənim atam! Mənim atam! O mənim atamdır! Amma təəssüf ki, artıq 

gec idi, müsəlmanlar nə baş verdiyini biləndə iş işdən keçmişdi, onlar bu 

hadisəyə görə çox narahat və qəmgin oldular. 

Atasını əldən vermiş Hüzeyfə mehriban baxışlarla onlara baxıb dedi: “Allah 

sizi bağışlasın. O Ərhəmər-rahimindir (yəni bağışlayanları bağışlayandır). 

Müharibə sona çatdıqdan sonra, Hüseylin ölüm xəbəri Peyğəmbər (s)-ə 

çatanda o Həzrət müsəlmanların ümumi büdcəsindən Hüzeyfəyə atasının 

diyəsinin verilməsi barədə göstəriş verdi. Hüzeyfə diyə ünvanı ilə verilmiş 

pulları alıb müsəlmanlara payladı. Onun bu əməli Peyğəmbər (s)-in hüzurunda 

olan hörmət və dəyərini daha da artırdı.1 

 

ÇƏTİN VƏ TƏHLÜKƏLİ TAPŞIRIQ 

Hüzeyfə qorxmaz və qəhrəman bir döyüşçü idi, o, çətin və təhlükəli 

vəziyyətdə ona verilən tapşırıqları layiqincə yerinə yetirir və hamının tərəfini 

və xoş sözlərini qazanırdı. 

Ona verilən belə tapşırıqlardan biri, “Xəndək” müharibəsi zamanı gecə 

yarısı düşmən sıralarına gedib oradan məlumat gətirmək idi. 

“Xəndək” müharibəsi hicrətin beşinci ilində baş verdi. Yəhudilərdən bir 

dəstəsi, ümumilikdə müşriklər və bütün ərəb qəbilələri ilə əhd peyman 

bağlayaraq islam və Peyğəmbər (s)-in əleyhinə səfərbər olub qüvvələrini bir 

yerə yığıb müsəlmanlara hücum edərək onları darmadağın etmək istəyirdilər. 

Bütün ordu birləşib hazır vəziyyətə gəldikdən sonra, hücum planına görə 

Qüreyş ordusu və “Qətfan” qəbiləsi Mədinə şəhərinə yəni islam hökumətinin 

mərkəzinə xaricdən hücuma keçəcək, eyni zamanda Mədinədə sakin olan 

“Bəni Qüreyzə” qəbiləsi isə daxildən, yəni müsəlmanlara arxadan zərbə 

endirəcəkdilər. Beləliklə, onlar sanki müsəlmanları iki dəyirman daşı arasına 

qoyub əzmək istəyirdilər. 

Bu planı həyata keçirməklə, müsəlmanlar qəfildən özlərini Əbu Süfyan və 

İynət ibni Hisnin sərkərdəliyi ilə ayağa qalxmış iyirmi dörd min nəfərlik 

                                                 
1 “Sireyi ibni Hişam”,  cild 3, səh 92. 

ordunun qarşısında gördülər. Düşmən qoşunu müharibə marşlarının sədası 

altında Mədinəyə yaxınlaşıb düşərgə saldılar. 

Yuxarıda qeyd etdiyimiz kimi bu orduya islamı özləri üçün təhlükə hesab 

edən bütün qruplar, dəstələr və qəbilələr Qüreyşlə bir araya gəlmişdilər. 

Qurani-Kərim belə çətin günlərdə müsəlmanların vəziyyətini “Əhzab” 

surəsində çox gözəl təsvir etmişdir. 

Vəziyyəti belə görən islam Peyğəmbəri (s) ali hərbi şura təşkil etdi və 

müsəlmanlardan müdafiə üçün hansı taktikadan istifadə etmək barədə təklif 

istədi. 

Bu şurada Salman Mədinənin ətrafında dərin və geniş xəndək qazmaqla 

şəhəri düşmən hücumlarından qorumaq təklifini irəli sürdü. 

Bu təklif qəbul olunub həyata keçirildi. Mədinənin ətrafında dərin və enli 

xəndək qazıldı. 

Ömrlərində belə xəndəklə rastlaşmayan qüreyşlilər heyrətə düşdülər. 

Düşmən qoşunları bir ay idi xəndəyin o üzündə qalıb Mədinəyə daxil ola 

bilməmişdilər. Sonda gecələrin birində Allah-Taalanın izni ilə çox bərk və 

dəhşətli külək əsməyə başladı. Bu qasırğaya oxşar küləyin əsməsi ilə oraya 

kəsici soyuq hava hakim oldu, Mədinə ətrafında düşərgə salmış müşriklərin 

vəziyyəti çətinləşdi və üzlərində məğlubiyyət cizgiləri görünməyə başladı. 

O gecə çox qaranlıq və dəhşətli bir gecə idi. Çox bərk külək əsirdi, küləyin 

səsinin  şiddətindən küləyin indicə dağları yerindən qoparacağını güman 

edirdi. Hava o qədər qaranlıq idi ki, insan öz barmaqlarını görə bilmirdi. 

Soyuq adamın sümüyünə işləyirdi. 

Kafirlər tərəfindən uzun müddətli mühasirəyə düçar qalmış Mədinə 

ətrafında, hər bir insanı vahiməyə salan bir səhnə yaranmışdı. Digər tərəfdən 

də aclıq və yemək baxımından qıtlıq Peyğəmbər (s)-in səhabələrini əldən 

salmışdı. Belə təhlükəli şəraitdə və baş verəcək xətərlərə etinasızlıq edərək 

düşmən sıralarına gedib oradan məlumat gətirməyə kimin cəsarəti çatardı?! 

Peyğəmbər (s) belə məsuliyyətli və çətin vəzifəni kimə tapşırmağı çox 

yaxşı bilirdi. 

Bəli, Peyğəmbər (s) bu tapşırığı yerinə yetirməyi Hüzeyfənin öhdəsinə 

qoydu. Həqiqətən o gecə Hüzeyfənin yerinə yetirdiyi tapşırıq heyranedici idi. 

O, iki ordu arasındakı məsafəni keçib, mühasirəni sındırdı və gecənin 

qaranlığından istifadə edərək düşmən düşərgəsinə daxil oldu və özünü düşmən 

sıralarına çatdırdı. Yaxşı olar, baş verənləri Hüzeyfənin öz dilindən eşidək. O 

deyir: “O gecə islam Peyğəmbəri (s) gecənin yarısına qədər namaz qıldı, sonra 

bizə baxaraq buyurdu: “Kim düşmən ordusuna gedib oradan xəbər gətirə bilər, 

hər kəs bu işi görsə mən onun sağ-salamat qayıtmasına zəmanət verirəm. Hər 

kəs bu tapşırığı yerinə yetirsə, Allahdan onun behiştdə mənimlə birgə olmasını 

istəyəcəyəm.” 

Heç kəs qorxudan, aclıqdan və havanın soyuq olmasına görə bu tapşırığı 

yerinə yetirməyə hazır olmadı. Peyğəmbər (s) heç kəsin ayağa qalxmadığını 

görüb məni səslədi, mən çarəsiz qalıb irəli getdim. Həzrət buyurdu: “Ey 

Hüzeyfə! Düşmən ordusuna gedib onların nə etmələri barədə bizə xəbər gətir, 

amma onlardan heç kəsi öldürmə!” 

Mən gedib düşmən ordusuna daxil oldum, küləyin onların vəziyyətini 

tamamilə bir-birinə qarışdırmasının şahidi oldum. Bərk külək əsdiyinə görə nə 

bir qazan qoyub xörək bişirə bilmişdilər, nə də çadırları yerində saxlaya 

bilirdilər. 

Bu zaman gecənin qaranlığından istifadə edərək onlara hücum edən 

müsəlmanlardan ehtiyatlanan Əbu Süfyan uca səslə dedi:”Ey Qüreyşlilər! 

Ətrafınıza yaxşı baxıb kənarınızda kim olduğuna diqqət yetirin.” 

Bu zaman mən ləngimədən sağ tərəfimdə olan şəxsin əlindən tutaraq 

soruşdum: Kimsən? O dedi: Müaviyət ibni Əbu Süfyan! Sonra sol tərəfimdə 

olan şəxsin əlindən tutub soruşdum: Kimsən? O cavab verdi: Əmr ibni As!  

Sonra Əbu Süfyan yenə qışqıraraq dedi: “Ey qüreyşlilər! Burada qalmaq 

düzgün deyil, atlarımız və dəvələrimiz az qalıb həlak olacaqlar. “Bəni 

Qürəydə” qəbiləsi öz əhdinə vəfa etmədi,1 ürəyimizin istəmədiyi şeylər 

başımıza gəldi. Tufan hər şeyi məhv edib, yemək bişirmək üçün od qalamaq 

mümkün deyil, çadırlarımız yerindən qopur. Haydı! Bu məntəqədən köçüb 

gedin. Mən yola düşüb getdim!” 

Əbu Süfyan bu sözləri deyib öz dəvəsinin üstünə mindi, o, özünü o qədər 

itirmişdi ki, yerə oturmuş ayağı bağlı dəvənin üstünə oturub onu şallaqla vurub 

hərəkətə gətirmək istəyirdi və heyvanın ayağı bağlı olmasına diqqət yetirmirdi. 

Əgər Peyğəmbər (s)-in heç kəsi öldürməmək barədə tapşırığı olmasaydı, bir 

ox vurub Əbu Süfyanın işini bitirərdim.” 

Hüzeyfə deyir: “Qüreyşlilərin bu vəziyyətlərini müşahidə etdikdən sonra, 

Peyğəmbər (s)-in hüzuruna getdim, O Həzrət çiyninə əba atıb namaz qılırdı. 

Namazı qurtarandan sonra mən gördüklərim barədə məlumat verdim.” 

Digər tərəfdən də “Qətfan” qəbiləsi Qüreyşlilərin Məkkəyə qayıtmasından 

xəbərdar olub Məkkəyə qayıtdılar.2 

Bu hadisə Hüzeyfənin nə qədər qorxmaz, şücaətli və zirək olmasını çatdırır. 

Amma onun islam yolunda göstərdiyi fədakarlıq yalnız bunda sona çatmır. 

Bəlkə o Peyğəmbər(s)-in zamanında “Ühüd” müharibəsindən sonrakı 

müharibələrin hamısında iştirak etmişdi.3 

Hüzeyfənin sərkərdəliyi ilə Hicrətin 22-ci ilində Rey, Həmədan və 

Deynəvər şəhərləri fəth olunmuşdu.4 Nöman ibni Müqərrənin ölümündən 

sonra o Nəhavənddəki islam ordusunun başçısı olmuşdu.5 

                                                 
1 “Bəni Qürəyzə” qəbiləsi Mədinənin daxilində yaşayan qəbilələrdən biri idi. Оnlar 

müsəlmanlara arxadan hücum edəcəklərinə söz vermişdilər. 
2 “Sireyi ibni Hişam”, cild 3, səh 242. 
3 “Tarix Bağdad”, cild 1,  səh 161.  
4“Əlistiab”,  cild 1,  səh 277. 
5 “Futuhul Buldan”,  səh 302. 

BÖYÜK ƏLƏMDAR 

İslam ordusunun yüz əlli min nəfərlik İran ordusu ilə üz-üzə gəldiyi böyük 

Nəhavənd müharibəsində, o zaman xəlifə olan Өmər Nöman ibni Müqərrəni 

sərkərdə təyin etdi. O, Hüzeyfəyə məktub yazıb Kufədən qoşun toplayaraq 

Nömana qoşulması barədə göstəriş verdi.1 

Ömər yazdığı məktubda əlavə etdi: “Əgər Nöman müharibə zamanı 

öldürülsə, Hüzeyfə sərkərdəlik bayrağını əlinə alsın, əgər o da öldürülsə, Cərir 

ibni Abdullah orduya başçılıq etsin.” 

İki ordu üz-üzə gəldilər, misilsiz müharibə başladı, bu müharibə ən çətin 

islam döyüşçülərindən biri hesab olunur. 

Müharibənin qızğın yerində islam qoşununun sərkərdəsi olan Nöman şəhid 

oldu. Bu zaman onun qardaşı Nəim dərhal islam bayrağını Hüzeyfəyə verdi. 

Hüzeyfə bayrağı alaraq müharibənin sonuna qədər döyüşçülərə Nömanın 

şəhid olması barədə məlumat verməməyi göstəriş verdi, çünki bu xəbər onların 

döyüş ruhunu zəiflədə bilərdi. O, ləngimədən ehtiram əlaməti olaraq 

sərkərdəlik bayrağını Nömanın qardaşı Nəimə qaytardı. 

Sonra müharibə Iran ordusunun məğlubiyyəti və müsəlmanların qələbəsi ilə 

sona çatdı. 

Bəli Hüzeyfə çox böyük şəxsiyyətə malik olan bir şəxs idi, ona hər iş 

tapşırılırdısa, layiqincə yerinə yetirir və öz fərasət və bacarığını sübuta 

çatdırırdı. 

 

MÜNAFİQLƏRİ TANIYAN SİRDAŞ 

Hüzeyfənin iftixarlı xüsusiyyətlərindən biri onun münafiqləri tanıması idi. 

O “Təbuk” müharibəsindən qayıdanda Peyğəmbər (s)-in hüzurunda idi. 

Hüzeyfə Peyğəmbər (s)-in minik vastəsini irəli sürür, Əmmar isə cilovədan 

tutub irəlidə gedirdi. Onlar yol boyu bir döngəyə yetişdilər, qəfildən sayları on 

ikiyə çatan münafiq qurupu durduqları pusqudan çıxıb Peyğəmbər (s)-i suyi 

qəsd etmək istədilər, həzrəti Cəbrail dərhal Peyğəmbər (s)-ə bu xəyanət barədə 

məlumat verdi. Peyğəmbər (s) Hüzeyfəyə buyurdu: “Onların atlarının üzünə 

vurub onları geri qov.” 

 Hüzeyfə Peyğəmbər (s)-in tapşırığını yerinə yetirdi. Münafiqlərin planı 

pozuldu.  

Onlar öz aralarında razılığa gəlmişdilər ki, əgər Peyğəmbər (s)-i terror 

etməyə nail olsalar, öz məqsədlərinə çatıblar və əgər o həzrətə zərbə 

endirməmişdən qabaq tanınsalar, zarafat edirik deyə özlərini təmizliyə 

çıxarsınlar. 

                                                 
1 “Əlbidayətu vənnihayə”,  cild 7,  səh 107 . 

Allah-Təala bu hadisədən sonra “Tövbə” surəsinin 65-ci ayəsində xainlərin 

çəkdikləri mənfur planlarını üzə çıxararaq buyurdu: “Əgər onlardan soruşsanız 

deyəcəklər: Zarafat edirdik.” 

Peyğəmbər (s) və onunla birgə olanlar öz mənzillərinə çatanda, Peyğəmbər 

(s) Hüzeyfədən soruşdu: “Onlardan neçəsini tanıdın?” 

Hüzeyfə dedi: Heç birini tanımadım. Peyğəmbər (s) onların adlarını bir-bir 

Hüzeyfəyə dedi. Bu zaman onların planlaşdırdıqları şeytani işlərinə görə 

Hüzeyfə bərk qəzəbləndi, şücaətli bir halda onları qətlə yetirmək üçün 

Peyğəmbər (s)-dən icazə istədi. O, həzrət razılıq verməyib buyurdu: 

“İstəmirəm, düşmənlər mənim barəmdə desinlər: Mühəmməd qələbəsindən 

sonra öz şəxsi düşmənlərinin qanını tökdü.”1 

Bəli, Hüzeyfə o tarixdən üzlərinə islam maskası vurub islam cəmiyyətində 

gəzib dolanan, amma batinlərində islamı qəbul etməyən münafiqləri çox yaxşı 

tanıyırdı, çünki Peyğəmbər (s) onları ona tanıtdırmışdı. Elə bu səbəbdən ona 

“Peyğəmbərin sirdaşı” ləqəbini vermişdilər.2 

Bir gün Əmirəl-möminin Əli (ə) Kufədə mənbərə çıxaraq buyurdu: “Sizin 

aranızdan getməmiş öz suallarınızı məndən soruşun.” Bu zaman ibni Kəva adlı 

şəxs yerindən qalxaraq bəzi suallar soruşdu, söz Hüzeyfəyə çatanda Əmirəl-

möminin (ə) buyurdu: “Hüzeyfə münafiqləri tanıyırdı, onların adını bilirdi. 

Əgər ondan şəri hakimlər barədə soruşsanız, biləcəksiniz ki, o bu məsələlərə 

agahdır.3 

Hüzeyfənin münafiqləri tanımasına görə Ömərin xəlifəliyi zamanı əgər bir 

şəxs dünyadan gedərdisə, Hüzeyfə o şəxsin Meyit namazında iştirak etməmiş 

o (Ömər) meyit namazı qılmağa gəlməzdi.4 

 

HÜZEYFƏNİN ƏDƏB VƏ İXLASI 

Hüzeyfənin Peyğəmbər (s)-ə məxsus məhəbbəti var idi, o bunu müxtəlif 

vəziyyətlərdə sübuta yetirmişdi. 

Yazılanlara görə o Peyğəmbər (s)-in cangüdənlərinin biri idi. Səfərlərdə və 

digər xətərli vəziyyətlərdə o Peyğəmbər (s)-i düşmənlərdən və münafiqlərdən 

qoruyurdu. Amma Allah-Təala “Maidə” surəsinin 67-ci ayəsi nazil edərək 

buyurdu: “Allah səni insanlardan qoruyacaq.” Bu ayə nazil olduqdan sonra 

Peyğəmbər (s) onu cangüdənlik vəzifəsindən azad edərək buyurdu: “Allah 

məni insanların təhlükəsindən qoruyacaq.”5 

Hüzeyfənin Peyğəmbər (s)-in yolunda göstərdiyi fədakarlığı və canfəşanlığı 

qeyri-adi bir məsələ deyildi, çünki keçən səhifələrdə qeyd etdiyimiz kimi o, 

                                                 
1“Məcməül bəyan”,  cild 3, səh  46. 
2 “Tarixi Bağdad”,  cild 1,  səh161. 
3 “Biharul ənvar”,  cild 10, səh 123. 
4 “Üsdül ğabə”,  cild 1, səh 391 . 
5 “Biharul ənvar”, 17-ci cild. 176-cı səh. 

elə ailədə böyüyüb başa çatmışdı ki, bu ailə üzvlərinin damarlarından iman, 

fədakarlıq və Peyğəmbər (s)-ə eşq qanı axırdı. O, elə bir ananın himayəsində 

tərbiyə olunmuşdu ki, daim onu Peyğəmbər (s)-ə itaət etməyə sövqləndirirdi. 

Hüzeyfə deyir:  

“Bir gün anam mənə dedi: Neçə gündür Peyğəmbər (s)-dən ayrılmısan? 

Cavab verdim: Filan vaxtdan. Anam qəzəblənib məni danladı və dedi: “Nəyə 

görə o gündən bu vaxta qədər Peyğəmbər (s)-in hüzuruna getməmisən?” Mən 

dedim: “İcazə ver, elə günü bu gecə Peyğəmbər (s)-in hüzuruna çatmaq 

şərəfinə nail olum və məğrib və işa namazını o Həzrətlə qılım və dua 

etməyənə qədər o həzrətdən ayrılmayım.” 

 Sonra məscidə getdim məğrib və işa namalarını o Həzrətlə birgə qıldım. 

Namaz qurtardıqdan sonra Peyğəmbər (s) evinə tərəf gedirdi. Mən yavaş-

yavaş o həzrətin arxasınca gedirdim. Yarı yolda Peyğəmbər (s) ayaqlarımın 

səsini eşidib buyurdu: “Kimsən?” Mən cavab verdim: “Hüzeyfə.” Həzrət 

buyurdu: “Arxamca gəlməyinin səbəbi nədir?” Mən  anamla öz aramda olan 

söhbətləri o həzrətə danışdım. Peyğəmbər (s) buyurdu: “Allah səni və ananı 

bağışlasın.”1 

*** 

Adətən iki şəxsin arasında olan daimi rabitə, onların arasındakı bəzi rəsmi 

hörmət ehtiramı aradan aparır. Amma Peyğəmbər (s)-in əxlaq və 

insanpərvərliyinə heyran olan Hüzeyfə hər gün o Həzrətlə birgə olsa da, onun 

Peyğəmbər (s)-ə olan hörmət və ehtiramı azalmırdı ki, heç bəlkə onun o 

Həzrətə göstərdiyi ədəb və ehtiram günü-gündən artmaqda idi. 

Bir gün o Peyğəmbər (s)-in hüzuruna çatdı, Həzrət onunla görüşmək 

məqsədi ilə əlindən tutdu, amma o əlini geri çəkdi. Peyğəmbər (s) buyurdu: 

“Mən əlimi sənə tərəf uzadıram, sən isə əlini geri çəkirsən?” 

Hüzeyfə elə cavab verdi ki, bu onun ədəb və nəzakətinin nişanəsi idi. Bütün 

müsəlmanlar sizinlə əl verib görüşmək arzusundadırlar, amma mən cənabət 

qüslümü almamışam deyə, belə vəziyyətdə sizə əl uzatmağı məsləhət 

bilmədim. 

Peyğəmbər (s) buyurdu: “Məgər bilmirsən ki, müsəlman bir-birləri ilə üz-

üzə görüşəndə, onların günahları ağac yarpaqları kimi yerə tökülür?2” 

 

HƏZRƏT ƏLİ (Ə)-A MƏHƏBBƏT BƏSLƏYƏN VƏ O 

HƏZRƏTİN MÜDAFİƏÇİSİ 

Hüzeyfə şiəliyin irəlidə gedən şəxsiyyətlərindən idi, o Peyğəmbər (s)-in 

vəfatından sonra Həzrəti Əli (ə)-dan ayrılmayıb yalnız o Həzrəti islam 

cəmiyyətinə rəhbərlik etməyə layiq bilirdi. 

                                                 
1 “Biharul ənvar”,  cild 37,  səh79. 
2 “Üsuli kafi”,  cild 2,  səh 183.  

İslam tarixində şairlərin, yazıçıların və xətiblərin arasında bəzi şəxslər var 

idi ki, onlara “Əlməcahir fittəşəyyü” deyilirdi (yəni qorxmadan və heç nədən 

çəkinmədən öz şiəliklərini izhar edənlər) Kumeyt, Debəl və Fərəzdəq kimi 

şəxsləri belə qorxmaz insanlara misal gətirmək olar. 

Hüzeyfə agah və alovlu bir şiə olmağı ilə kifayətlənmir, bəlkə o heç nədən 

çəkinmədən açıq şəkildə tam şücaətlə öz şiəliyini hamıya elan edən bir 

şəxsiyyət idi. O, müxtəlif yerlərdə və həlledici şəraitlərdə Əmirəl-möminin Əli 

(ə)-ın taptalanmış haqqını müdafiə etmiş və bu zəminədə azacıqda olsa, 

güzəştə getməyi məsləhət bilmirdi. 

Həqiqi islam yolundan dönməzliyinə və Peyğəmbər (s)-in əhli beytinin 

məntiqini müdafiə etməsinə görə məsum imamlarımız onun haqdan 

ayrılmayan, getdiyi düzgün yolunu dəyişməyən bəlkə Peyğəmbər (s)-ə sözün 

əsl mənasında itaət edən və Əhli-beytlə birgə olan böyük bir şəxsiyyət 

adlandırmışlar. 

Altıncı və səkizinci imamlarımızın buyurduqlarına əsasən yuxarıda bəyan 

olunan layiqli və gözəl sözlər bu səhabələrə aiddir: Salman, Əbuzər, Miqdad, 

Əmmar, Hüzeyfə, Əbu Heysəm ibni Teyhan, Süheyl ibni Hənif, Ibadət ibni 

Samit, Əbu Əyyub Ənsari, Xəzimət ibni Sabit və Əbu Səid Xidri. 

Hüzeyfənin Əmirəl-möminin Əli (ə)-ın yolunda göstərdiyi şücaət və 

fədakarlıqlar islam tarixində o qədər çoxdur ki, onları bir yerə toplamaq üçün 

bəlkə də müstəqil bir kitab yazmağa ehtiyac vardır. Amma biz burada ən 

əhəmiyyətli məqamlara toxunuruq. 

 

1-ƏGƏR ƏLİNİN O GÜNKÜ ZƏRBƏSİ OLMASA İDİ 

Rəbieyi Sədi deyir: Bir gün Hüzeyfənin yanına getdim və dedim: Biz 

həzrəti Əli (ə)-ın fəzilət və üstünlüklərindən danışanda Bəsrəlilər bizi Əli (ə) 

barədə ğuluv1 etməkdə ittiham edirlər. Aya bu barədə sənin zehnində müəyyən 

bir hədis varmı? 

Hüzeyfə cavab verdi: “Əlinin hansı fəzilətindən soruşursun? Allaha and 

olsun, əgər Peyğəmbər (s)-in bütün səhabələrinin qiyamətə qədər etdikləri 

yaxşı əməllərini tərəzinin bir gözünə və Əlinin əməllərini tərəzinin o biri 

gözünə qoysaq, Əlinin əməlləri ağırlıq edər.” 

Rəbiə bu sözdən təəccüblənib dedi: “Sənin bu sözlərinə inana bilmirəm!” 

Hüzeyfə Rəbi və onun kimi insanların düşüncəsini nəzərə alaraq belə cavab 

verdi: “Necə bu sözü qəbul etmək istəmirsiz? Məgər “Xəndək” müharibəsində 

Əbu Bəkr, Ömər, Hüzeyfə və Peyğəmbər (s)-in digər səhabələri harada idilər. 

Düşmən ordusunda olan şücaətli döyüşçü Əmr ibni Əbdəvud özü ilə təkbətək 

döyüşməyə döyüşçü tələb edəndə onların hamısı qorxudan başlarını aşağı 

salmışdılar. Bu zaman yalnız Əli (ə) baş ucalığı ilə Əmr ibni Əbdəvüdlə 

                                                 
1 “Ğuluv” yəni bir şeyi həddən artıq şişirdib və о barədə mübaliğə etmək. 

döyüşə getdi və onu həlak etdi. Əli (ə)-ın o günkü gündəki bu əməli, 

Peyğəmbər (s)-in bütün səhabələrinin yaxşı əməllərindən daha fəzilətlidir.” 

Bəli, dost və düşmən hamılıqla etiraf etmişlər ki, Əgər Əli (ə)-ın o günkü 

gündə vurduğu zərbə olmasaydı, islam və müsəlmanların işi bitmişdi. 

 

2- PEYĞƏMBƏR (S)-DƏN SONRA ƏN FƏZİLƏTLİ 

İNSAN 

Böyük tarixçi Məsudi yazır: Hicrətin 36-cı ilində Kufədə Hüzeyfə 

xəstələnib yatağa düşmüşdü, ona Osmanın öldürülməsi və camaatın Əli (ə)-a 

beyət etmək xəbəri çatdı. Bunu eşidən Hüzeyfə dedi: “Məni məscidə aparın və 

elan edin bütün camaat gəlsin.” 

 Camaat məscidə toplaşandan sonra, onu mənbərin üstünə qaldırdılar. 

Hüzeyfə Allaha həmd və səna edib Peyğəmbər (s)-ə salam və salavat 

göndərdikdən sonra dedi: “Ey camaat! Müsəlmanlar Əli (ə)-a beyət ediblər, 

indi təqvalı olub Əli (ə)-ı müdafiə edib ona yardım göstərin. Çünki Peyğəmbər 

(s) dünyadan gedəndən sonra elə ilk gündən Haqq onunla idi, Peyğəmbər (s)-

dən sonra qiyamətə qədər insanların ən fəzilətlisi Əli (ə)-dır.” 

 Sonra o sağ əlini sol əlinə vuraraq dedi: “İlahi sən özün mənim Əli (ə)-a 

beyət etməyimin şahidi ol!” Sonra o əlavə etdi: “Allaha şükr olsun ki, mənə bu 

günə qədər ömür verdi və mən islam hakimiyyətinin Əli (ə)-ın əli ilə idarə 

olunmasının şahidi oldum.” 

Bu sözləri deyəndən sonra o oğlanları Səfvan və Sə`də baxaraq dedi: “Məni 

evə çatdırın, Əli (ə)-a itaət edin, Əli (ə)-ın xəlifəlik dövründə müxtəlif 

müharibələr baş verəcək, çalışın siz də onun ordusunda şəhid olanlardan 

olasınız. Çünki o haqdır. Müxalifləri isə batil.1” 

Hüzeyfənin bu vəsiyyətinə əsasən oğlanları Səfvan və Sə`d Əli (ə)-a beyət 

edib “Siffeyn” müharibəsində Əli (ə)-ın hüzurunda şəhid oldular.2 

 

3- ƏLİ (Ə) İSLAM DÜNYASININ HƏQİQİ RƏHBƏRİDİR 

Osmanın ölümünə qədər Hüzeyfə Mədainin hakimi idi. Onun ölümündən 

sonra Əli (ə) hakimiyyətə gəldi, Əli (ə) Hüzeyfəni öz vəzifəsində saxladı. 

Həzrət ona məktub yazaraq buyurdu: “Mən səni öz vəzifəndə saxlayır və 

(zimmə əhlindən) cizyə3 yığmağı sənin öhdənə qoyuram, işləri idarə etmək 

üçün dindar və düzgün şəxsləri həmkarlığa dəvət et, bu həm sənə, həm də 

rəhbərinə başı ucalıq gətirəcək və düşmənin zilləti ilə nəticələnəcək. 

                                                 
1 “Murucuzzəhəb”,  cild 2,  səh 283. 
2 “Əlistiab”,  cild 1,  səh 277. 
3 -Vergi(keçmişdə islam ölkələrində müsəlman olmayanlardan alınan vergi) 

Sənə hər zaman (aşkarda və gizlində) təqvalı olmağı tövsiyə edirəm. 

Allahın əzabını heç zaman unutma. Yaxşı insanlarla yaxşı, qərəzli və inadkar 

insanlarla isə ciddiyyətlə rəftar et. İşləri mülayimliklə irəli apar və camaatla 

dini qanunlara  və ədalətlə əsasən rəftar et. Çünki Allah qarşısında 

cavabdehsən. 

Məzlumların fəryadına çat, insanların səhvini onlara bağışla. Bacardığın 

qədər yaxşı üsullardan istifadə et, çünki Allah-Təala yaxşı əməl sahiblərini 

mükafatlandıracaqdır. 

Torpaq sahələrinin vergisini insafla yığmaq sənin vəzifəndir, bu vergiləri 

yığdıqdan sonra onu hədər yerə xərcləmə, onu ehtiyacı olanlar arasında 

ədalətlə bölüşdür. İnsanlarla ədalətlə rəftar et, nəfsinə uyma. Allah yanında iş 

görürsənsə, yersiz danlaqlardan çəkinmə, Allah pəhrizkarlar və saleh əməl 

sahibləri ilədir.” 

Əmirəl-möminin Əli (ə) məktubun sonunda bu sözləri əlavə etdi: “Bu 

məktubdan sonra digər bir məktub da camaat üçün göndərmişəm, onu camaata 

oxumaqla mənim onlar və bütün müsəlmanlar barədə fikrimi onlara bəyan et. 

Böyükdən kiçiyə qədər onların hamısından mənim üçün beyət al.” 

Hüzeyfə məktubu alandan sonra, camaatı bir yerə toplayıb ikinci məktubu 

onlara oxudu. 

Əli (ə) bu məktubda islam dininin ali hədəfləri barədə məlumat verib, 

özündən qabaqkı üç xəlifə haqda xüsusilə Osmanın cinayətlərindən söz açdı, 

məktubun sonunda özünün xəlifəliyə çatmasını elan edib bu sözləri buyurdu: 

“Hüzeyfə ibni Yəmanı sizə hakim təyin edirəm. O, elə bir şəxsdir ki, mən 

onun rəftarından razıyam və onun saleh və yaxşı əməl sahibi olmasına 

ümidüm var, ona tapşırmışam ki, sizdən olan yaxşı insanlarla yaxşı və 

itaətsizlik edən şəxslərlə isə ciddiyyətlə rəftar etsin və hamınızla gözəl 

ünsiyyətdə olsun.” 

Hüzeyfə bu məktubu oxuduqdan sonra minbərə qalxıb alovlu bir xütbə 

oxudu. O xütbənin tərcüməsi belədir: 

“Həmd olsun o Allaha ki, haqqı dirildib, batili məhv etdi. Ədaləti irəli 

çəkib, zülmü darmadığın edib, zalimləri xar etdi. 

Ey camaat! Allah-Təala sizə hökmdarlıq etməyi həqiqi Əmirəl-mömininə 

həvalə etmişdir. O, ümmət arasında Peyğəmbər (s)-dən sonra ən fəzilətli insan, 

camaata ən yaxın şəxs və xəlifəliyə ən layiqli şəxsiyyətdir. O, hamıdan düz 

danışan, ədalətlə rəftar etməyi hamıdan çox bilən, hidayət yollarına daha agah 

və Allaha hamıdan çox  yaxın və Peyğəmbər (s)-ə ən çox bağlılığı olan 

şəxsdir. İndi elə şəxsə itaət edin ki, hamıdan əvvəl iman gətirmiş, elmi 

hamıdan çox, zərrə qədər də ifrat və təfritə varmayan bir insandır. Onun 

Allaha olan yəqinliyi misilsizdir, yaxşı və saleh əməlləri hamıdan çox və 

cihadlardakı iştirakı heç kimlə müqaisə olunmazdır, o, şərəf baxımdan ən 

zirvədədir.  

O, Peyğəmbər (s)-in qardaşı və əmisi oğlu Həsən və Hüseynin atası və 

dünya xanımlarının ən fəzilətlisi olan həzrəti Zəhra (s)-ın həyat yoldaşıdır. 

İndi qalxıb Qurani-Kərimin hökmlərinə və Peyğəmbər (s)-in hərəkət tərzinə 

əsaslanaraq beyət edin. Allahın razılığı və sizin məsləhətiniz bundadır.” 

Hüzeyfənin sözləri sona çatanda camaat ayağa qalxıb hamılıqla böyük ruh 

yüksəkliyi ilə Əmirəl-möminin Əli (ə)-a beyət etdilər. 

 

4- PEYĞƏMBƏR (S)-İN CANİŞİNİ 

Hüzeyfə Əmirəl-möminin Əli (ə)-ın haqq olmasını sübut etmək üçün 

əlindən gələni edir və hər bir fürsətdə məntiqli orqumentlərlə insanları bu 

həqiqətə agah etməyə çalışırdı. O, məşhur “Qədir” hadisəsinin ravilərindən 

olması ilə yanaşı, bütün müsəlmanların yəni sünni və şiə aləmi tərəfindən 

qəbul olunmuş “Səqəleyn” hadisəsində ravilərindən biri idi. O deyir: 

Bir gün Peyğəmbər (s) camaat namazından sonra səhabələrə üz tutaraq 

buyurdu: “Ey səhabələrim! Pərhizkarlığı və Allaha itaət etməyi sizə tövsiyə 

edirəm. Hər kəs Allahın fərmanını həyata keçirsə, əbədi xoşbəxtliyə nail olub 

həyatda qalib olacaq və hər kəs bu fərmana itaətsizlik etsə peşman olacaq. İndi 

sizə təqvalı olmaqla  cəhənnəm odundan amanda olmağı tövsiyə edirəm. 

Mən tez bir zamanda Allahın dəvətini qəbul edib dünyamı dəyişəcəyəm və 

sizin aranızda iki qiymətli və dəyərli əmanəti qoyub gedirəm. Onlardan biri 

Allahın kitabı və digəri mənim Əhli-beytimdir. Bu iki əmanətə itaət etdiyiniz 

vaxta qədər yolunuzdan azmayacaqsınız və hər kəs bu əmanətlərimdən üz 

çevirsə, həlak olub bədbəxtliyə düçar olacaq.” 

Mən soruşdum: “Ya Rəsulullah! Özünüzdən sonra kimi canişin təyin 

edirsiniz?” 

Həzrət buyurdu: “Musa peyğəmbər özündən sonra kimi canişin təyin 

etmişdi?” 

Mən dedim: “Yuşə ibni Nunu.” 

O Həzrət buyurdu: “Mənim vəsim və canişinim Əli ibni Əbu Talibdir. O, 

saleh insanların rəhbəri və kafirlərin qatilidir. Ona kömək edənlər başı uca və 

qalibdirlər və onun köməyinə getməyənlər isə xar və zəlildirlər.”  

Mən soruşdum: “Sizin canişinləriniz neçə nəfər olacaq?” 

Peyğəmbər (s) buyurdu: Bəni israil nüqabalarının1 sayı qədər ( on iki 

nəfər). Onlardan doqquz nəfəri Hüseynin nəslindən olacaq. Allah –Təala 

mənim elm və zəkam- dan onlara əta edəcək, onlar ilahi elmlərin xəzinəsi və 

Allah vəhyinin mədəni olacaqlar. 

Peyğəmbər (s) Hüzeyfəyə bu sözləri buyurduqdan sonra, Hüzeyfənin 

cavabında məsum imamların adlarını bir-bir bəyan etdi.2 

                                                 
1  başçılarının 
2 “Biharul ənvar”,  cild 36, səh 231. 

5- İNSANLARIN ƏN FƏZİLƏTLİSİ ƏLİ (Ə) 

Hüzeyfə tam agahlıqla Əli (ə)-ı Peyğəmbər (s)-dən sonra yeganə ləyaqətli 

xəlifə hesab edirdi. O, Əli (ə)-ın fəzilətlərini bəyan etməkdə zərrə qədər də 

səhlənkarlıq etmirdi. Peyğəmbər (s)-dən bu barədə eşitdiklərini hamıya 

çatdırırdı. O deyirdi: Peyğəmbər (s) buyurub: “Əli insanların ən fəzilətlisidir 

və hər kəs bu sözü inkar etsə, haqsızlıq etmişdir.”1 

Hüzeyfə Əli (ə)-ın nurlu şəxsiyyətini camaata tanıtdırmaqla 

kifayətlənmirdi. O, əməldə də Əmirəl-möminin əli (ə)-a dayaq olmağa 

çalışırdı. O, həzrəti Əli(ə)-ın döyüşçülərinin  Bəsrəyə çatmalarını eşidən kimi 

Mədain camaatını səfərbər edərək İmam (ə)-ın ordusuna birləşdirdi. Amma 

Hüzeyfə özü xəstəliyi ilə əlaqədar neçə gündən sonra dünyasını dəyişdi və 

Əmirəl-möminin Əli (ə)-ın ordusunun qələbəsini görməyə müvəffəq olmadı.2 

 

TƏZYİQƏ MƏRUZ QALMIŞ DOSTLAR 

Qeyd etdiyimiz kimi Hüzeyfə öz zamanında şiəliyini hər yerdə açıq şəkildə 

bəyan edən və Peyğəmbər (s)-in düşmənlərinə azacıq da olsa, güzəştə 

getməyən məhdud şəxsiyyətlərdən idi. Bu deyilənlərə sübut olaraq. O Osman 

tərəfdən Mədainə hakim təyin olunsada3 amma eyni zamanda Osmanın 

cinayətlərindən və tərəfdarlarının hərəkətlərindən narazı idi. Osmanın evi 

inqilabçı müsəlmanlar tərəfindən mühasirəyə alınanda Hüzeyfənin 

qəbiləsindən olan bəzi şəxslər Mədinədən Mədainə gəlib ondan Osmanla 

inqilabçı müsəlmanlar arasında vasitəçilik etməyi xahiş etdilər. O bu təklifi 

qəbul etməyib dedi: Elə bir şəxs üçün vasitəçilik edirsiz ki, bütün oxlarımı ona 

tərəf atmaq istəyirəm!” 

Sonda Osman inqilabçı müsəlmanlar tərəfindən öldürüldü. Bu xəbər 

Hüzeyfəyə çatanda o dedi: O cinayətkar və zülmkar idi, sonda qəbr evinə 

getdi.”4 

Amma onun Osmanın əleyhinə göstərdiyi bu müxalifətçilikləri ona ucuz 

başa gəlmədi. O da Əmirəl-möminin Əli (ə)-ın yaxın tərəfdarlarına göstərilən 

təzyiqlərdən bəhrəsiz qalmadı! 

Əli (ə) buyurub: “Yer kürəsi bu genişliyi ilə yeddi nəfər üçün darısqal oldu. 

Siz bu yeddi nəfərin sayəsində ruzi yeyirsiniz, sizə bu yeddi nəfərə görə 

kömək olunur və rəhmət yağışı yağır. Salman, Miqdad, Əbuzər, Əmmar və 

Hüzeyfə bu yeddi nəfərdəndirlər.” 

                                                 
1 “Tarix ibni Əsakir”,  cild 2,  səh 445.  
2 “Əddərəcaturrəfiə”,  səh 287. 
3 О bu vəzifəni müsəlmanların işlərinin irəli getməsi üçün qəbul etmişdi, başqa məqsədlər 

güdmürdü. 
4 “Biharul ənvar”, cild 8,  səh 239. (qədim çap) 

Əmirəl-möminin Əli (ə) buyurur: “Mən onların imamıyam, onlar həzrəti 

Fatimeyi Zəhranın cənazəsinə namaz qılan şəxslərdirlər.” 

Peyğəmbər (s) müsəlmanlar arasında qardaşlıq əqdi oxuyanda Hüzeyfəni 

Əmmara qardaş etməsi səbəbsiz deyildi. Bəlkə də bu Hüzeyfənin də Əmmar 

və Əbuzər kimi mübariz şəxsiyyət olmasının rəmzi idi! 

 

ZAHİD SƏRKƏRDƏ 

Hüzeyfə Ömərin xəlifəliyi zamanı Mədain şəhərinin valisi təyin olundu. 

O gün Mədain camaatı dəstə-dəstə onların şəhərinə yeni təyin olunub gələn 

valini qarşılamağa tələsirdilər. 

Camaat irəli getdikcə, şəhərlərinin yeni valisi ilə görüşmək həvəsi onlarda 

çoxalırdı. Onlar tezliklə Peyğəmbər (s)-in böyük səhabəsi, təqvalı və pəhrizkar 

olan şəxsiyyəti, İraq və Nəhavəndin fəth olunmasında böyük fədakarlıq 

göstərən qəhrəmanı, yəni Hüzeyfə ibni Yəmanı görmək arzusu ilə ürəkləri 

döyünürdü. Mədain camaatı yolda ulaq üstündə əyləşən nurani bir kişinin 

aram-aram Mədainə tərəf gəlməsini gördülər. 

Camaat ona diqqət yetirmədən  yanından ötüb keçdilər. Bir qədər getdikdən 

sonra bir qrup insanla rastlaşdılar. Onlardan yeni təyin olunmuş vali barədə 

soruşdular. Onlar dedilər: "Yeni təyin olunmuş vali ulağın üstündə gedən o 

nurani şəxsdir.” 

Camaat sürətlə geri qayıdıb o şəxsə çatanda çox maraqlı bir səhnə ilə 

rastlaşdılar. Onlar gördülər ki, şəhərlərinə təyin olunmuş vali ayaqlarının 

ikisini də ulağın bir tərəfindən aşağı salladaraq əlində bir tikə çörək tutub 

yeyir.1 

Camaatın bu səhnəni görəndə təəccüb etməyə haqları var idi, çünki onların 

şəhərlərində istər İran sultanlarının zamanında, istərsə də ondan əvvəl şəhər 

valiləri və hakimləri böyük təmtəraqla güzəran keçirirdilər. 

Bəli, Hüzeyfə şəhərə tərəf irəliləyir, camaat onu əhatəyə almışdılar. Bu 

zaman onlar Hüzeyfədən soruşdular: “Sənə nə xidmət göstərə bilərik?” O 

cavab verdi: “Sizdən özüm üçün yemək və ulağım üçün otdan başqa heç nə 

istəmirəm.” 

Bir müddət keçdikdən sonra Ömər onu Mədinəyə çağırtdırıb, maddi 

vəziyyətini araşdırdı. Onun zahidliyini və dünya malına etinasızlığını görəndə, 

böyük ehtiramla əvvəlki vəzifəsində saxladı. 

 

İBRƏTAMİZ DƏRSLƏR 

Hüzeyfə öz tövsiyələrində camaatı halal gəlir qazanmağa çağırırdı. Bir gün 

o Mədaindəki çıxışlarının birində dedi: “Ey camaat! Oz övladlarınızın 

                                                 
1 “Tarix Bağdad”,  cild 1,  səh162. 

qazancını araşdırın. Əgər qazanclarının halal olmasını görsəniz ondan istifadə 

edin və əgər belə olmazsa o qazanclardan alınan yeməkləri yeməyin. Mən 

Peyğəmbər (s)-dən eşitmişəm ki, o həzrət buyurur: “Bədəninin əti haramdan 

inkişaf edən şəxs behiştə daxil olmaz.1” 

*** 

Hüzeyfə həmişə insanların səhv və xətalarına diqqət yetirərək onları hidayət 

etməyə çalışırdı. 

Bir gün o məscidə daxil olanda bəzi şəxslərin namaz vaxtı rüku və 

səcdələrinin naqis olmağını gördü. Hüzeyfə onlardan soruşdu: “Neçə 

müddətdir belə namaz qılırsınız?” 

Onlar cavab verdilər: “Qırx il!” 

Hüzeyfə dedi: “Bu qırx ildə qıldığınız namazlarınız batil olmuşdur. Əgər 

namazlarınızı islah etmədən belə vəziyyətdə dünyanızı dəyişsəniz, islam 

qanunlarına əsasən dünyadan getməyəcəksiniz.” 

Sonra o, onlara düzgün namaz qılmağın qaydalarını öyrətdi və dedi: “Yaxşı 

olar ki, namazı qısa, amma düzgün qılasınız!”2 

 

ÖLÜMƏ AFƏRİN OLSUN! 

Hüzeyfə Allah yolunda bir ömür zəhmət çəkib cihad etdikdən sonra hicrətin 

36-cı ilində Mədaində dünyasını dəyişdi.3 

Onun ölümü də həyatı kimi ibrətamiz və təəccüblü idi. O, xəstəlik 

yatağında olan zaman öz oğlunu çağırtdırıb tövsiyə verərək dedi:  

“Ey övladım! Camaatın var dövlətinə göz yum, çünki əsl zənginlik 

insanların əmlakına tamahsız olmaqdadır. Heç zaman insanlara öz ehtiyacını 

bildirmə. Çünki bu özü fəqirliyin nişanəsi hesab olunur. Hər vaxt namaz 

qılmaq istəyəndə elə namaz qıl ki, sanki bu axırıncı namazındır. Heç vaxt elə 

iş görmə ki, üzr istəməyə məcbur olasan.”4 

Hüzeyfə ölümünün çatmasını hiss edəndə çox narahat olub, şiddətlə ağladı, 

ağlamağının səbəbini soruşanda o dedi: “Ağlamağım dünyaya bağlılığıma 

görə deyil. Bəlkə ölüm mənə dünyadan daha şirindir. Amma ağlamağımın 

səbəbi Allahın məndən razı olub olmamağını bilməməyimdir.5” 

Ənsar müsəlmanlarından bəzisi və onun digər dostları gecənin bir aləmində 

onun görüşünə getdilər. Hüzeyfə onlardan soruşdu: “İndi nə vaxtdır?”  

Onlar cavab verdilər: “Səhərə yaxındır.” 

                                                 
1 “Hilyətul övliya”,  cild 1, səh 278. 
2 “Həyati səhabə”,  cild 3, səh 670. 
3 “Tarix Bağdad”, 1-ci cild. 163-cü səh. 
4 “Səfinətul Bihar”,  cild 1,  səh 237. 
5 “Üsdül ğabə”,  cild 1,  səh 392. 

Hüzeyfə dedi: “Allaha pənah aparıram o səhərdən ki, ondan sonra insan 

Allah əzabına düçar olsun.” Sonra o soruşdu: “Mənim üçün kəfən 

hazırlamısız?” 

Cavab verildi: “Bəli.” 

Hüzeyfə dedi: “Mənim üçün bahalı parçadan kəfən hazırlamayın, çünki 

əgər Allah dərgahında abır və ehtiramım olmuş olsa, Allah özü onu gözəl 

libasla əvəzləyəcək, əgər belə olmazsa, o bahalı parçadan olan kəfəni də 

məndən alacaqdır.” 

Onun üçün hazırladıqları kəfəni ona göstərəndə dedi: “Belə kəfən mənə 

lazım deyil.1 Mənə iki tikə ağ parça lazımdır ki, bədənimi örtsün. Çünki çox 

çəkmədən qəbirdə mənə ya gözəl libaslar,  ya da bundan da pis libaslar 

geyindirəcəklər!” 

Bu sözləri dedikdən sonra onun artıq söz danışmağa taqəti qalmadı. Sonrakı 

sözləri o dilinin altında zəm-zəmə edərək dedi. Orada olanlar diqqətlə qulaq 

asdıqda bu cümlələri eşitdilər: “Ölümə afərin olsun! O elə bir dostdur ki, 

ehtiyac vaxtı özünü yetirdi. Əgər ölməkdən peşiman olsam səadətə 

çatmayacağam!” 

Sonra dünyanın ən pak ruhlarından olan ruhu axirət aləminə tərəf getdi... 

 

28- PEYĞƏMBƏR (S)-İN KATİBİ 

“Ey Əbu Bəkr! Allaha itaətsizlik etməkdən qorx, sən özün bilirsən ki, “Bəni 

qürəyzə”nin  məğlubiyyəti günü, Allah-Təala  qələbəni Peyğəmbər (s)-ə nəsib 

edən zaman Əli ibni Əbu Talib(ə) və bir qrup qorxmaz islam döyüşçü 

düşmənlərin güclü sərkərdələrini məhv etdilər. Biz bu qələbə günündə 

Peyğəmbər (s)-in ətrafına toplaşmışdıq. O Həzrət mühacir və ənsar 

müsəlmanlarına müraciət edərək buyurdu: “Mənim sizə bir vəsiyyətim var, 

gərək onu həyata keçirəsiniz, o vəsiyyət budur ki, məndən sonra sizin başçınız 

Əli ibni Əbu Talibdir, o mənim sizin aranızda olan canişinimdir. Bu Allah 

tərəfindən mənə verilən göstərişdir.” 

 

XALİD İBNİ SƏİD 

Alimlərin genetik varislik və ailə mühitinin övladda təsiri barədə dedikləri 

sözlər yüzdə-yüz təsirqoyucu amil hesab oluna bilməz, çünki varislik və ailə 

tərbiyəsi amillərdən daha üstün bir amil də vardır, o insanın günahdan uzaq 

olaraq pak həyat sürməyə olan istəyi və iradəsidir. 

Adətən böyük şəxsiyyətlərin fəzilətli və təmiz ailələrdə böyüyüb başa 

çatması və ləyaqətsiz insanların mənəviyyatsız ailələrdən çıxması düzdür. 

                                                 
1 “Həyati səhabə”, 3-cü cild, səh 456-457. 

Varislik qanununa görə ata və ananın xüsusiyyətlərinin genetik olaraq 

övlada keçməsi bir həqiqətdir. 

Bunların hamısı düzdür, amma yüzdə-yüz təsirli hesab oluna bilməz.  

Əgər bir uşaq pozğun və tərbiyəsiz ailədə dünyaya gəlirsə, təbiidir ki, onun 

hidayət yolundan uzaq düşmək ehtimalı çoxdur. Necə ki, əgər bir ailədə 

yolxucu xəstəliyi olan bir şəxs varsa, digər ailə üzvlərinin də bu xəstəliyə 

yoluxmaq ehtimalı çoxdur, amma belə deyil ki, o insan bu xəstəlikdən şəfa 

tapmasın. 

Xalid ibni Səidin də ailə vəziyyətində yuxarıda bəyan olan şərait var idi. O, 

polad kimi möhkəm iradəsinin sayəsində varislik və ailə amillərinə qalib gəldi 

və atası kimi mənfur aqibətə düçar olmayıb səadət yolunu getməyə müvəffəq 

oldu. 

 

İ XİYAR KOLUNUN ŞİRİN MEYVƏ VERMƏSİ 

Onun atası Səid ibni As məşhur “Bəni Üməyyə” qəbiləsindən idi. “Bəni 

Üməyyə” qəbiləsi qədim zamanlardan “Bəni Haşim” qəbiləsi ilə düşmənçilik 

və kin-küdurət şəraitində yaşayırdılar. Zamanın keçməsi bu kinləri 

söndürməmişdi. Bu baxımdan Peyğəmbər (s) öz peyğəmbərliyini açıq şəkildə 

bəyan etdiyi gündən “Bəni Üməyyə” qəbiləsi o Həzrətin əleyhinə çıxdı və bu 

yolda əlindən gələni etdi. “Bəni Üməyyə” qəbiləsi heç zaman Mühəmməd (s)-

in dinini qəbul edib, “Bəni Haşim” qəbiləsinin tabeçiliyinə düşməyə razı ola 

bilmirdi.  

“Bəni Üməyyə” Mühəmməd (s)-i bir din rəhbəri olmasını, camaatın səmimi 

qəlblə onu qəbul etməsini və o həzrətin yolunda fədakarlıq göstərməsini və 

günü gündən onun belə tərəfdarlarının artmasını qəbul edə bilmirdi. Bu 

səbəbdən onlar var qüvvələri ilə islamın genişlənməsinin qarşısını almağa 

çalışırdılar.  

Bu qəbilə o qədər mənfur qəbilədir ki, Allah- Taala bu qəbiləni quranda 

“çirkin ağac” adlandırmışdı. 

Səid ibni As bu mənfur qəbilənin ən böyük şəxsiyyətlərindən və islamın ən 

qatı düşmənlərindən idi. O Məkkənin ən nüfuzlu və ən qüdrətli 

bütpərətlərindən hesab olunurdu.1 

O, o qədər təkəbbürlü və nüfuzlu idi ki, hər zaman başına əmmamə 

qoyanda, ona ehtiram əlaməti olaraq Məkkədə heç kəs onun əmmaməsi ilə 

eyni rəngdə əmmamə qoymazdı! Elə bu səbəbdən ona “Zu tac” (yəni tac 

sahibi) və “Zu əmmamə” (yəni əmmamə sahibi) ləqəbi verilmişdi. 

Səid ibni As ömrünün sonuna qədər iman gətirmədi. Onun islam dini ilə nə 

qədər düşmən olmasını bilmək üçün bu kifayətdir ki, ömrünün son saatlarında 

qüreyşlilərin iki böyük şəxsiyyəti olan Əbu Cəhl və Əbu Süfyan onun 

                                                 
1 “Üsdül ğabə”, cild 2,  səh 83. 

görüşünə gedəndə ağladığını gördülər və bunun səbəbini soruşdular. O cavab 

verdi: “Mən əsla ölümdən qorxduğuma görə ağlamıram. Ağlamağımın səbəbi 

budur ki, qorxuram məndən sonra Əbi Kəbşənin oğlunun Allahı (yəni 

Mühəmmədin Allahı) Məkkədə pərəstiş oluna! Mən “Üzza” bütündən 

ayrıldığıma görə ağlayıram!1” 

O, xəstəliyi zamanı deyirdi: Əgər bu xəstəlikdən şəfa tapsam, heç zaman 

Əbi Kəbşənin oğlunun Allahı (yəni Mühəmmədin Allahı) Məkkədə pərəstiş 

olunmayacaq! Oğlu Xalid bu sözü eşidəndə dedi: “İlahi ona şəfa vermə!” 

 Xalidin duası qəbul olundu. Səid ibni As elə o xəstəliyinə görə dünyadan 

getdi.2 

O, bütpərəstlərin arxalandığı bir şəxs idi və dünyasını dəyişməyənə qədər 

onların ümid yeri hesab olunurdu. 

İslam günbəgün inkişaf edib genişləndikcə Səidin qəm-qüssəsi çoxalır və 

ruhi baxımdan sınıxırdı. Qüreyşlilər onu istehza edərək deyirdilər 

Mühəmmədlə də bacara bilmədi! 

Səid ibni Asın Aban, Xalid və Əmr adlı üç oğlu var idi. Oğlanlarının iman 

gətirməsi Səidin ağlına belə gəlməzdi. Amma o yanılırdı, Xalid başda olmaqla 

oğlanlarının hər üçü islamı qəbul etdilər. Xalid islam dinini qəbul edən ilk 

şəxslərdən biri olmuşdu. Bəzi tarixçilərin yazdığına görə o Peyğəmbər (s)-ə 

iman gətirən üçüncü, ya da dördüncü müsəlman hesab olunur. 

Səid ibni Asın nə qədər təkəbbürlü və islamla düşmənçilik mövqeyində 

olmasını nəzərə aldıqda, Xalidin iman gətirməklə böyük təhlükələrlə 

üzləşməsini dərk etmək o qədər də çətin deyildi. Amma yaxşı olar bu barədə 

söz açmaqdan əvvəl, onu islam dininə iman gətirməsinin səbəbləri haqda 

danışaq. 

 

HƏR ŞEYİ ALT-ÜST EDƏN BİR YUXU 

Hər şey bir yuxudan başladı... 

Hər insanın həyatında bəzən mümkündür insanı yüz səksən dərəcə dəyişən 

hadisələr baş versin. Insan belə hadisələri əhəmiyyətsiz hesab etməməklə 

böyük müvəffəqiyyətlərə nail ola bilər. Xalidin gördüyü yuxu da belə 

hadisələrdən idi.  

İslam Peyğəmbəri (s)-in gizli şəkildə təbliğ etdiyi günlər idi, Xalid bir gecə 

yuxuda özünü bir uçurumun kənarında gördü, uçurumun aşağı tərəfindən alov 

şölələrinin istiliyi hiss olunurdu. Atası onu bu odun içinə atmaq istəyir, amma 

Peyğəmbər (s) isə əli ilə tutaraq buna mane olmağa çalışırdı! O, heyrətlə 

yuxudan ayılıb öz-özünə dedi: And olsun Allaha, bu sadiq yuxulardandır. 

                                                 
1 “Əshabul əşraf”, cild 4,  səh 124. 
2 “Üsdül ğabə”,  cild 2, səh  84. 

Xalid sabahı  gün Əbu Bəkrlə görüşüb öz yuxusunu ona danışdı. Əbu Bəkr 

dedi: “Yuxunun açması budur ki, islam dinini qəbul edib Peyğəmbər (s)-ə itaət 

et, o səni odda yanmaqdan nicat verər. Amma atan iman gətirmədən dünyasını 

dəyişəcək.”  

Bu söhbətdən sonra Xalid Peyğəmbər (s)-in hüzuruna gedib dedi: “Ey 

Mühəmməd! Sən insanları nəyə dəvət edirsən və sənin dinin mahiyyəti  

nədir?” 

Peyğəmbər (s) buyurdu: “Mən insanları tək və şəriki olmayan Allahın 

itaətinə və Mühəmmədin peyğəmbərliyini qəbul etməyə dəvət edirəm və 

insanları görməyib, eşitməyən, heç kəsə xeyr və zərər çatdırmağa qüdrəti 

olmayan şüursuz bütlərə pərəstiş etməkdən çəkindirirəm.” 

O Peyğəmbər (s)-in güclü məntiqə əsaslanan sözlərinin qarşısında baş 

əyərək islam dinini qəbul etdi. İslam Peyğəmbəri (s) müşriklərin başçılarının 

birinin oğlunun onun dinini qəbul etməsindən çox şad oldu. 

Xalid o gündən atasının evini tərk etdi, çünki artıq o bu evdə yaşaya 

bilməzdi. Bu evdə bütə pərəstiş olunurdu və onu bu evdə işkəncə və əzab 

əziyyət gözləyirdi. 

Atası onun islama iman gətirməsini eşidəndə həddən artıq narahat olub 

qəzəbləndi, digər övladlarına və nökərlərinə onu tapıb hüzuruna gətirmələrini 

əmr etdi. Onlar Xalidi tapıb atalarının yanına gətirdilər. 

Xalid və onun atasının bir-birləri ilə üzləşmələri çox maraqlı və həyəcanlı 

idi. Atası onu görən kimi danlayıb nalayiq sözlər deməyə başladı və əlindəki 

əsanı onun başında sındırdı və çığıraraq dedi: “Mühəmmədin öz qəbiləsinin 

əleyhinə çıxmasını görə-görə ondan itaət edirsən?” 

Damarlarından iman qanı axan, qəlbində Həzrəti Mühəmməd (s)-ə 

məhəbbət bəsləyən Xalid heç nədən çəkinmədən cavab verdi: “Allaha and 

olsun Mühəmməd öz dəvəti zamanı dediyi sözlərində sadiqdir, elə buna görə 

də mən ona itaət edirəm!” 

Qəzəbindən ürəyi partlamağa az qalmış Səid onu söyüş atəşinə tutaraq dedi: 

“Hara gedirsən get, mənim evimdə yemək yeyib su içməyə haqqın yoxdur!” 

Xalid dedi: “Bunun heç bir əhəmiyyəti yoxdur, mənim ruzumu Allah 

yetirəcək.” 

Bu söz-söhbətdən sonra atası onu evdən qovdu və digər övladlarına dedi: 

“Sizdən biriniz onunla rabitə saxlasanız, onu da belə aqibət gözləyir.” O 

gündən sonra Xalid öz ailə üzvləri ilə tamamilə rabitəsini kəsdi və gecə-

gündüz Peyğəmbər (s)-dən ayrılmadı.1 

 

                                                 
1 “Üsdül ğabə”, cild 2, səh 82. 

HƏBƏŞƏYƏ HİCRƏT 

Müşriklərin və bütpərəstlərin Məkkədə islam Peyğəmbəri(s)ə və o Həzrətə 

iman gətirənlərə göstərdikləri təzyiqlər günü gündən artırdı. Belə şəraitdə 

yaşamaq müsəlmanlar üçün çox çətin idi. Peyğəmbər (s)-in göstərişi ilə 

müsəlmanlar Həbəşəyə hicrət etdilər və şərait müsəlmanların xeyrinə dəyişənə 

qədər orada qalmaq qərarına gəldilər. Xalid ibni Səid də hicrət edənlərdən biri 

idi. O, on ildən artıq Həbəşədə yaşadı bu onun həddən artıq imana və səbrə 

malik olmasının əlaməti idi. Onun bu müddət ərzində Ümmü Xalid və Səid 

adlı bir qızı və bir oğlu dünyaya gəldi. 

Qızı Ümmü Xalid atasının şərəfli həyatı barədə bu sözləri demişdir: 

“Əli ibni Əbu Talib, Zeyd ibni Harisə, Səid ibni Vəqqas və ibni Əbi 

Quhafədən sonra atam islamı qəbul edən beşinci şəxs olmuşdur. O 

Peyğəmbər(s)-in Həbəşəyə hicrət etmək barədə verdiyi göstərişindən əvvəl 

islamı qəbul etdi və digər müsəlmanlar kimi Həbəşəyə hicrət edib on ildən çox 

bu ölkədə yaşamışdı. Mən o ölkədə dünyaya gəldim. Hicrətin yeddinci ilində 

axırıncı müsəlman dəstələri ilə “Xeybər” deyilən yerdə Peyğəmbər (s)-in 

hüzuruna yetişdik, o həzrət islam döyüşçüləri ilə məsləhət və müzakirə 

etdikdən sonra, müharibədən ələ gəlmiş qənimətlərin bir hissəsini bizə vermək 

qərarına gəldi. Biz Peyğəmbər (s)-in hüzurunda Mədinəyə qayıtdıq. Atam 

əmimlə birgə “Ümreyi qəza”. “Fəthe Məkkə” və “Təbuk” müharibələrində 

iştirak etmişdir. 

 O Peyğəmbər (s)-in etimadını qazandığına görə o həzrət tərəfindən 

Yəməndə zəkatın yığılmasına nəzarət vəzifəsini yerinə yetirirdi. İslam 

Peyğəmbəri (s) dünyasını dəyişənə qədər atam bu vəzifədə qalırdı.1” 

“Bədr” müharibəsi sona çatdıqdan sonra Xalid Həbəşədən qayıdıb 

Peyğəmbər (s)-in hüzuruna gedib dedi: “Ey Allahın Rəsulu! “Bədr” 

döyüşündə iştirak etmədiyimə görə təəssüflənirəm.” 

 Həzrət buyurdu: “Sən razı deyilsən ki, müsəlmanlar bir hicrət etdikləri 

halda sən iki hicrət etmisən?” Xalid dedi: “Niyə görə razı olmayım?” Həzrət 

buyurdu: “Bu iftixar sənə kifayətdir.2” 

 

PEYĞƏMBƏR (S)-İN KATİBİ 

Xalid ibni Səid islam Peyğəmbərinin məktublarını yazan şəxslərdən biri 

olmuşdur.3 Peyğəmbər (s)-in bir çox ərəb qəbilələrinə və böyük şəxsiyyətlərə 

göndərdiyi məktublar onun xətti ilə yazılmışdır. Biz burada onun yazdığı bəzi 

məktubları nəzərinizə çatdırırıq: 

                                                 
1 “Təbəqati ibni Sə`d”,  cild 4,  səh 96. 
2 “Təbəqati ibni Sə`d”,  cild 4,  səh 99. 
3 “Tarixi Təbəri”,  cild,  səh 182. 

“Bəni Əmr” qəbiləsinə yazılan məktub, (bu məktubda “Bəni Əmr” qəbiləsi 

islama dəvət edilmişdir) 

“Bəni Əsəd” qəbiləsinə yazılan məktub,  Əda ibni Xalidə, Raşid ibni Əbdu 

Sələməyə və Həram ibni Əbül Ovfa yazılan məktublar. Yəhudi qruplarından 

olan “Bəni Əriz” və “Bəni Qadya” yazılmış məktublar və nəhayət Səid ibni 

Süfyan Rəmyə yazılmış məktub.1 

Bunlardan əlavə Peyğəmbər (s)-in “Zi Xəyvan Həmədaniyə göndərdiyi 

məktubda Xalid ibni Səid yazmışdı. 

Mühəmməd ibni Sə`d yazır: “Xalid Peyğəmbər (s) tərəfindən “Səqif” 

qəbiləsinə məktub yazdı. O, bu məktubu yazmaqla müsəlmanların və 

Səqifəlilərin arasında sülh olması üçün çalışdı.2” 

 

SƏQİF QƏBİLƏSİNİN MÜSƏLMAN OLMASINDA 

XALİDİN ROLU 

Yuxarıda ibni Sə`ddən nəql etdiyimiz məktub həqiqətdə islam Peyğəmbəri 

(s)-lə bu qəbilə arasında bağlanan razılıq müqaviləsi idi. Bu müqavilənin 

macərası belə baş verdi:  

“İslam Peyğəmbəri (s) “Səqif” qəbiləsini islama dəvət etdi, onlar o həzrətin 

dəvətini qəbul etmədilər. Peyğəmbər (s) Mədinəyə qayıtmaq qərarına gəldi. 

Bu qəbilənin başçılarından olan Ürvət ibni Məsud Peyğəmbər (s)-in arxasınca 

düşüb yarı yolda o həzrətə çatıb müsəlman oldu. O Peyğəmbər (s)-dən öz 

qəbiləsini islama dəvət etmək üçün icazə istədi. Peyğəmbər (s) onların 

özlərindən olan şəxsin sözünü qəbul etmədiklərini bildiyi üçün buyurdu: Əgər 

onların yanına getsən səni öldürəcəklər. Ürvət ibni Məsud dedi: “Onlar məni 

öz övladlarından da çox istəyirlər.” 

O, öz qəbiləsini islama dəvət etmək ümidi ilə geri qayıtdı, amma 

Peyğəmbər (s)-in əvvəlcədən buyurduğu kimi qəbilə üzvləri onu şəhid etdilər. 

Ürvənin şəhadətindən bir ay keçirdi, “Səqif” qəbiləsinin başçıları öz 

aralarında çox müzakirə apardıqdan sonra, Mədinənin ətrafında olan 

qəbilələrin çoxunun islamı qəbul edib Peyğəmbər (s)-ə beyət etmələrini nəzərə 

alaraq Peyğəmbər (s)-in hüzuruna nümayəndələr göndərərək danışıqlardan 

sonra islamı qəbul etmək qərarına gəldilər. 

Bu qərardan sonra Mədinəyə öz nümayəndələrini göndərdilər. Onların 

nümayəndələri hicri tarixi ilə 9-cu il Ramazan ayında Mədinəyə çatdılar. 

Onlarla Peyğəmbər (s) arasında əvvəlcə qeyri müstəqim müzakirələr 

keçirildi. İki tərəf arasında gediş-gəliş edib vastəçilik vəzifəsini Xalid ibni 

Səid öhdəsinə götürmüşdü. Onlar Xalidin gözəl rəftarlarından təsirləndiklərinə 

                                                 
1 “Təbəqati ibni Səd”,  cild 4,  səh 96. 
2 “Təbəqati ibni Səd”,  cild 4,  səh 96. 



239 

 

görə, hər vaxt qarşılarına yemək gətirilirdisə, Xalid süfrə başına gəlməmiş 

yemək yeməyə başlamırdılar. 

Onlar islamı qəbul etmək üçün şərt qoymuşdular, şərtləri də bu idi ki, üç il 

müddətində bütlər sındırılmasın (həm Mühəmmədin Allahı pərəstiş edilsin, 

həm də bütlər) Peyğəmbər (s) qəbul etmədi. Onlar bütlərin iki ildən sonra 

sındırılmasına razı oldular. Peyğəmbər (s) yenə qəbul etmədi. Sonda onlar bir 

aya da razı oldular, Peyğəmbər (s) bu müddətlə də razılaşmadı. 

Mədinəyə gəlmiş nümayəndələr sonda dedilər: Biz islamı qəbul edirik. 

Amma bizi namaz qılmaqda və bütləri özümüz sındırmaqda üzürlü hesab et.1 

Həzrət buyurdu: Bütləri sındırmağınızda sizə güzəştə gedirəm, amma 

namaz barəsində deyirəm ki, hər bir dində ki, namaz yoxdur, o dində heç bir 

xeyr yoxdur. 

Bəli, bu söhbətlərdən sonra Xalid ibni Səidin xətti ilə yazılmış müqavilə 

imzalandı. İslam Peyğəmbəri (s) “Səqif” qəbiləsindəki bütləri sındırmaq üçün 

bir neçə müsəlmanı bu qəbiləyə göndərdi. 

 

İSLAM VƏHDƏTİNİN KEŞİYİNDƏ 

Əbu Bəkr Xəlifə seçildikdən sonra hələ bir müddət mühacir və ənsar 

müsəlmanları arasındakı rəqabətlər və dedi-qodular davam edirdi. 

Bir gün yenə mühacirdən və ənsarlılardan olan bəzi şəxslərin arasında söz-

söhbət yaranmışdı. Ənsarlıların xəlifəliyə irəli sürdükləri namizəddən, yəni 

Səid ibni İbadədən danışanda çox hiyləgər və ara qızışdıran şəxs olan Əmr As 

(o özü mühacirlərdən idi) ənsarlıların əleyhinə tünd və təhrik edici sözlər dedi. 

Bu sözlər ənsarlıların qulağına çatanda onların qəzəbinə səbəb oldu. Onlar 

öz şairləri Nöman ibni Əclanı Əmr Asa cavab vermək üçün onun yanına 

göndərdilər. Nöman Əmr Asa çox təhqiramiz sözlər dedi və onun cahillik 

dövründəki mənfur keçmişini üzünə çəkdi.  

Nömanın bu sözləri qüreyşlilərin qulağına çatanda onlar narahat oldular. 

Bu hadisə Xalid ibni Səidin Yəməndən qayıtdığı vaxta təsadüf edirdi. Belə 

ixtilafları islam üçün böyük təhlükə hesab edən Xalid ənsarlıların ürəyini ələ 

almaq qararına gəldi, o qüreyşlilərə müraciət edərək dedi: 

“Ey qüreyşlilər! Əmr As islamı məcburiyyət qarşısında qəbul etdi, o 

qorxusundan islamı qəbul etməsini izhar etdi. Əmr As islama zərər vurmaq 

məqsədi ilə ənsarlılar və mühacirlər arasında ixtilaf salır. 

Allaha and olsun, biz nə dünyaya görə, nə də axirətə görə onlarla 

döyüşməmişik, onlar (yəni ənsarlılar) öz qanlarından Allah yolunda bizə xatir 

keçiblər, amma biz öz qanımızdan Allah yolunda onlara görə keçməmişik, 

                                                 
1 Adətən islam Peyğəmbəri (s), bütpərəst qəbilələr islamı qəbul edəndə оnların bütlərini 

özlərinə sındırtdırırdı, о həzrət istəyirdi bununla оnlar bütpərəstliyin əsassızlığını və bütlərin 

təsirsiz оlmalarını daha aydın dərk etsinlər. 

onlar öz evlərini və var-dövlətlərini bizimlə bölüşdürüblər, amma biz onlarla 

(yəni ənsarlılarla) belə etməmişik, onlar fəqirliyə dözməklə bizə qarşı 

mehriban oldular, amma biz onlara rəhmsizlik etdik. İslam Peyğəmbəri (s) 

onlara (ənsarlılara) ehtiram etməyi bizə tövsiyə edib və onlara gələcəkdə 

zülmkar şəxslər tərəfindən olunan zülmlərə görə təskinlik verib. Peyğəmbər 

(s)-in buyurduğu bu sözlərə etinasızlıq edərək onlara cəfa etməkdən Allaha 

pənah aparıram.1” 

 

HƏZRƏTİ ƏLİ (Ə)-LA BİRGƏ 

Xalid Peyğəmbər (s)-in Əhli-beytinin səmimi qəlblə sevən şəxsiyyətlərdən 

idi. Peyğəmbər (s)-lə “Təbuk” müharibəsindən qayıdanda, “Bəni Zübeyd” 

qəbiləsinin başçılarından olan Əmr ibni Mədikərəb o Həzrətin hüzuruna 

çataraq islamı qəbul etdi. 

Əmr islamı qəbul etdikdən sonra Əbi ibni Əsəs adlı şəxsi Peyğəmbər (s) 

hüzuruna gətirərək dedi: “Bu şəxs mənim atamı qətlə yetirib, ondan atamın 

qisasının alınmasını tələb edirəm.” 

İslam Peyğəmbəri (s) buyurdu: “İslam cahiliyyət dövründə cinayət 

edənlərin cəzasını ləğv etmişdir.” 

Peyğəmbər (s)-in bu cavabında narahat olan Əmr mürtəd oldu2 və qoşun 

toplayıb islamın əleyhinə qiyam etdi. İslam Peyğəmbəri (s) Əli (ə)-ı bir dəstə 

mühacirlilərə sərkərdə təyin edərək “Bəni Zübeyd” qəbiləsinin qiyamını 

yatırtmağa göndərdi. Əli (ə) öz qoşunu ilə hərəkət etdi, Xalid ibni Səid də bu 

qoşunda idi. 

İki qoşun üz-üzə gələndə Əmr təkbətək döyüşmək üçün mübariz tələb etdi. 

Əmirəl-möminin Əli (ə) meydana getmək üçün ayağa qalxdı. Bu səhnəni 

görən Xalid Əli (ə)-a yaxınlaşaraq dedi: “Atam anam sənə fəda olsun, icazə 

ver mən onunla döyüşüm!” 

Həzrəti Əli (ə) buyurdu: “Əgər mənim əmrimə tabesənsə, meydana tərəf 

getmə.” 

 Xalid Həzrətin sözünü qəbul etdi. Əmirəl-möminin Əli (ə) meydana 

gedərək fəryad çəkdi. Əmr qorxudan geri çəkilərək qaçmağa başladı. O, bu 

müharibədə məğlub olduqdan sonra yenidən islamı qəbul etdi.3 

Hər halda bu döyüş zamanı Xalidin Əli (ə)-la danışıq tərzi onun Həzrət Əli 

(ə)-a olan ehtiramının və məhəbbətinin nişanəsidir. 

Bəli Xalidin belə rəftarından nəticə almaq olar ki, Peyğəmbər (s) vəfat 

etdikdən sonra o Əli (ə)-dan başqa heç kəsi xəlifəliyə layiq bilmədi. 

 

                                                 
1 “Ibni Əbil Hədidin Nəhcül bəlağə kitabına yazdığı şərh”,  cild 6,  səh 31-32. (Misr çapı) 
2 Yəni müsəlmançılıqdan çıxdı. 
3“Irşad Mufid”, səh 84. 

ƏBU BƏKRİN XƏLİFƏ SEÇİLMƏSİNƏ ETİRAZ 

İslam Peyğəmbəri (s) vəfat etdikdən sonra, “Səqifə” iclasının təşkilatçıları 

əvvəlcədən düşünmüş plana uyğun olaraq hakimiyyəti ələ keçirib, Əbu Bəkri 

Peyğəmbər (s)-ə canişin və müsəlmanlara xəlifə təyin etdilər. 

Bu zaman Xalid və onun iki qardaşı Mədinədə deyildilər. Xalid Yəməndə, 

Əban Bəhreyndə və Əmr Teyma və Xeybərdə Peyğəmbər (s)-in valiləri idilər. 

Onlar öz ləyaqətlərinə görə bu məqamlara təyin olunmuşdular. Bu üç qardaş 

Peyğəmbər (s)-in vəfat etməsini eşidəndə öz vəzifələrindən istefa verərək 

Mədinəyə qayıtdılar. 

Əbu Bəkr dedi: “Niyə qayıtdınız? Bu vəzifədə qalmağa heç kəs sizdən 

ləyaqətli deyil. Vali təyin olunduğunuz məntəqələrə qayıdın.” 

Onlar dedilər: “Biz Peyğəmbər (s)-in vəfatından sonra heç kəs tərəfdən vali 

olmağı qəbul etmirik!1” Beləliklə onlar Əbu Bəkrin xəlifəliyini qəbul 

etməmələrini elan etdilər. 

Xalidin əqidəsinə görə, Peyğəmbər (s)-dən sonra islam cəmiyyətinə gözəl 

şəkildə rəhbərlik etməyə layiq yalnız Əli (ə)-ın ləyaqəti və səlahiyyəti çatırdı. 

O, bu səbəbdən Əbu Bəkrə tərəf beyət əli uzatmadı və yalnız gözünü “Bəni 

Haşim”ə tikmişdi. 

Xalid qardaşı Əbanla birgə “Bəni Haşim”in qapısına gedərək dedilər: “Siz 

Peyğəmbərlik bağının uca ağacısınız, bu ağacların budaqlarından pak və 

pakizə meyvələr asılmışdır, biz sizə itaət edirik, siz hər kəsi xəlifəliyə təyin 

etsəniz biz ondan itaət edəcəyik.2” 

Xalid tarixdə yazılanlara görə Əbu Bəkrin xəlifəliyinə şiddətlə etiraz edən 

şəxslərdən biri olmuşdur. 

 

QIZIL ŞƏHADƏT 

Xalid ibni Səid hər şeyə laqeyd qalaraq evində oturub istirahət etməyi 

özünə rəva bilmirdi. O, həmişə islamın inkişafı üçün çalışmış və bu yolda 

əlindən gələni əsirgəməmişdi. Xalid Əbu Bəkrin xəlifəliyindən narazı olsa da, 

amma islam və müsəlmanların həlledici məqamında, yəni islam 

hakimiyyətinin ərazi bütövlüyü təhlükəyə düşəndə fədakarlıq göstərərək 

meydana atılır və əlindən gələni edirdi. O, Əbu Bəkrin xəlifəliyi zamanı bir 

neçə hərbi tapşırığı yerinə yetirdi.3 Eləcə də o hicrətin 13-cü ilində Şamda baş 

verən müharibədə iştirak etdi. Hicri ttarixi ilə 14-cü il Məhərrəm ayında 

“Mərəcul səfa” məntəqəsində şəhidlik məqamına nail oldu. 

                                                 
1 “Əddərəcatur rəfiə”, səh 393. 
2 “Üsdül ğabə”,  cild 2, səh 83. 
3 “Əlkamil fittarix”,  cild 2, səh 402. 

Allahın səlam və salavatı Xalidin və onunla birgə döyüşüb şəhid olanların 

pak ruhuna olsun, Allah yolunda fədakarlıqla şəhid olan bütün şəhidlərin ruhu 

şad olsun. 

 

HƏYAT TƏRZLƏRİ BARƏDƏ QISA MƏLUMAT OLAN 

ŞƏXSİYYƏTLƏR 

Əziz oxucular! Bəzi şiə şəxsiyyətlərin barəsində tarix və ricai kitablarında 

çox az məlumat vardır, təəssüflər olsun ki, biz belə şəxsiyyətlər haqda geniş 

tərcümeyi-hal yazmağa müvəffəq olmadıq. 

Belə şəxsiyyətlərin barəsində bu kitabın sonunda çox az olsa da, şiə 

səhabələrinin siyahısından düşməsinlər deyə bir neçə cümlə ilə də olsa 

nəzərinizə məlumat xatdırmaq qərarına gəldik. 

 

29-ƏBU FAZİL ƏNSARİ 

İbni Əbi Xeysəme və Bəğfi kimi Ricai alimləri onu Peyğəmbər (s)-in 

səhabələrindən hesab etmişlər. O, “Bədr” müharibəsində Peyğəmbər (s)-in 

qoşununda o Həzrətlə bir cəbhədə döyüşürdü. 

Əbu Fazile deyir: “Əli (ə)-dan eşitdim ki, buyurdu: “İslam Peyğəmbəri (s) 

mənə ömrünün axırında xilafətə çatmağım və sonda saqqalımın qana 

bulanaraq şəhid olmağım barədə xəbər vermişdi.” 

Bu hədisi Fazileynin oğlu ondan nəql etmişdi. O, öz atası barədə bu sözləri 

əlavə etdi: “Atam Siffeyn müharibəsində şəhid olana qədər daim Əli (ə)-la 

birgə idi.1 

 

30- ƏSLƏM İBNİ HARİS İBNİ ƏBDÜL MÜTTƏLİB 

O, Nofəl ibni Harisin qardaşı idi. Hafiz ibni Coabinin dediyinə görə o və 

onun övladları Peyğəmbər (s)-dən rəvayət nəql etmişlər.2 

Əsləm “Bəni Haşim”dən olduğuna görə biz onu şiə şəxsiyyətlərindən hesab 

etmişik. Çünki “Bəni Haşim”dən olanlar hamılıqla şiə idilər. 

 

31- ƏSVƏD İBNİ ƏBƏS TƏMİMİ 

O, Peyğəmbər (s)-in səhabələrindən idi. İlk dəfə o Həzrətin hüzuruna 

çatanda həzrət ondan soruşdu: “Gəlməyinin səbəbi nədir?” 

Əsvəd dedi: “Gəlmişəm ki, sizin hüzurunuzda olmaqla Allaha yaxın olam.” 

                                                 
1 “Əlisabə”,  cild 4,  səh 155. 
2 “Əlisabə”,  cild 1,  səh 53. 

 Peyğəmbər (s) onun belə cavab verdiyinə görə o gündən adını dəyişərək 

Müqtərib ibni Əbəs qoydu. (Çünki ərəb dilində Əsvəd sözünün mənası qara 

deməkdir, Müqtərib kəlməsinin kökü isə “qorb” kəlməsindən götürülüb “yaxın 

olmaq” mənasını daşıyır). O gündən o bu adla tanındı.1 Müqtərəb “Siffeyn” 

müharibəsində Əli (ə)-ın ordusunda döyüşmüşdür.2 

 

32- ÜSƏYD İBNİ SƏLƏBEYN ƏNSARİ 

O Peyğəmbər (s)-in səhabələrindən idi “Bədr” müharibəsində döyüşmüş, 

eləcə də Əmirəl-möminin Əli (ə)-ın xəlifəlik dövründə o Həzrətin qoşununda 

döyüşərək “Siffeyn” müharibəsində iştirak etmişdir.3 

 

33- ƏNƏS İBNİ MÜDRİK XƏSƏMİ 

O, cahiliyyət dövründə “Xəsəm” qəbiləsinin başçısı idi. Ənəs həm şair, həm 

də şücaətli bir şəxs idi. O, islam dini zühur etdikdən sonra islamı qəbul edib, 

Kufə şəhərində yaşamaq qərarına gəldi. Ənəs ibni Müdrik Xəsəmi 154-il ömr 

sürdü və nəhayət Əli (ə)-ın hüzurunda döyüşərək şəhid oldu. O, öz qızını 

Xalid ibni Vəlidə ərə vermişdi.4 

 

34- SƏLƏBƏT İBNİ QEYZİ ƏNSARİ 

O, islam dininin əvvəl günlərində iman gətirən şəxslərdən idi. “Bədr” 

müharibəsində iştirak etmişdi.5 Sələbə Əmirəl-möminin Əli (ə)ın xəlifəlik 

dövründə o Həzrətin qoşununda “Siffeyn” müharibəsində də iştirak etmişdir. 

 

35- CARİYƏT İBNİ ZEYD 

O, Peyğəmbər (s)-in səhabələrindən biri idi, Əmirəl-möminin Əli (ə)-ın 

hüzurunda “Siffeyn” döyüşündə döyüşürdü. 

 

36- CÜBEYR İBNİ HƏBBAB İBNİ MUNDİR 

O, Peyğəmbər (s)-in səhabələrindən idi, “Siffeyn” müharibəsində Əmirəl-

möminin Əli (ə)-ın qoşununda döyüşüb şəhidlik məqamına çatmışdı. 

 

                                                 
1 “Üsdül ğabə”, cild 1,  səh 78 . 
2 “Əlisabə”,    cild 1,  səh 60. 
3 “Üsdül ğabə”, cild 1, səh 91. 
4 “Əlisabə”, cild 1,  səh 85. 
5 “Üsdül ğabə”,  cild 1,  səh 245. 

37- CƏFƏR İBNİ ƏBİ SÜFYAN İBNİ HƏRS 

O, “Bəni Haşim”in ən yaxşı şəxsiyyətlərindəndir. Atası Əbu Süfyan Əbdül 

Müttəlibin nəvəsi və anası isə Cəmanə Əmirəl-möminin Əli (ə)-ın bacısı idi. 

O, öz atası ilə Mədinənin ətrafında olan kəndlərin birində, yəni “Əbva” 

deyilən yerdə Peyğəmbər (s)-in hüzuruna gələrək islamı qəbul etdi. O gündən 

Peyğəmbər (s)-dən ayrılmadı. “Hüneyn” və “Beri Müaviyə” müharibələrində 

islam qoşununda döyüşmüşdü. Hicrətin 50-ci ilində Müaviyə hakimiyyətdə 

olan zaman dünyasını dəyişdi.1 

Cəfər ibni Əbu Süfyanın həyatında elə bir fakt yoxdur ki, onun şiəliyini 

çatdırsın. Amma o “Bəni Haşim”dən olduğu üçün onu şiə şəxsiyyətlərdən 

hesab etdik, çünki “Bəni Haşim”dən olanların hamısı şiə olmuşdular. Mərhum 

Seyyid Əlixan Mədəni öz “Əddərəcatur rəfiə” kitabında (səh. 195-197) bu 

məsələni vurğulamışdı. 

 

38- HARİS İBNİ ZÜHEYR ƏZDİ 

O fəzilətli bir şəxsiyyət idi və Əmirəl-möminin Əli (ə)-ın səhabələrindən 

olmuşdur. “Cəməl” müharibəsində də döyüşmüşdü.2 

39- HARİS İBNİ ƏMR İBNİ HƏRAM 

O və qardaşı Sə`d Peyğəmbər (s)-in səhabələrindən idilər və ikisidə “Ühüd” 

müharibəsində döyüşmüşlər. Bu iki qardaş “Siffeyn” müharibəsində Əmirəl-

möminin Əli (ə)-ın qoşununda qılınc vuraraq döyüşürdülər. 

 

40- HARİS İBNİ NOFƏL İBNİ HƏRS İBNİ ƏBDÜL 

MÜTTƏLİB 

Haris atası Nofəllə birgə islamı qəbul edib o gündən Peyğəmbər (s)-in 

səhabələrindən oldular.3 

O, Peyğəmbər (s) tərəfdən bir müddət “Cəddə”nin hakimi təyin olunmuşdu. 

Elə bu səbəbdən “Hüneyn” döyüşündə iştirak edə bilməmişdi.4 

Haris ibni Nofəlin də həyatının tarixində onun şiəliyini çatdıran bir məsələ 

ilə rastlaşmadıq, amma yuxarıda qeyd etdiyimiz kimi o “Bəni Haşim”dən 

olduğuna görə onu şiə şəxsiyyətlərdən hesab etdik. 

 

                                                 
1 “Əddərəcatur rəfiə”, səh195. 
2 “Əisabə”,  cild 1, səh 368. 
3 “Əlistiab”  cild 1,  səh 297. 
4 “Əlistiab”  cild 1, səh 297. 

41- HAZİM İBNİ ƏBİ HAZİM 

Onun atasının əsl adı Əbdül Ovf idi. Hazim qardaşı Qeyslə Peyğəmbər (s) 

vəfat etməzdən əvvəl islamı qəbul etmişlər, amma o həzrətlə görüşməyə 

müvəffəq olmamışlar.1 

Hazim “Siffeyn” müharibəsində Əmirəl-möminin Əli (ə)-ın ordusunda 

döyüşüb şəhidlik məqamına nail olmuşdur.2 

 

 

 

 

 

 

 

 

 

 

 

 

                                                 
1 “Üsdül ğabə”,  cild 1, səh360. 
2 “Nəsr ibni Müzahimin Siffeyn kitabı”,  səh 259. 



 

 

Xülasə 

Pəyqəmbər(s)-in səhabələrinin tərcümeyi-halı biz müsəlmanlar üçün ən dəyərli elm ,əxlaq 

və ictimayi davranış xəzinəsidir. Müqəddəs Peyqəmbərlik ağacının ilk bəhrəsi, bir qurup 

xalis  niyyətli və vəfalı şəxslərin Peyqəmbər(s)-in dövründə və O həzrətin vəfatından sonra 

islam dininin yayılıb genişlənməsi üçün çalışmış və bu yolda  öz mallarından və canlarından   

keçmişlər .   

Belə şəxsiyyətlərin həyatı və yaşayış tərzi barədə mütaliyə etmək və araşdırma aparmaq 

bizim üçün böyük həyat təcrübəsidir .  

Bu kitab əziz oxucuları birinci imamımız həzrəti Əmirəlmöminin Əli(ə)-a sadiq qalan , 

Peyqəmbər(s)-in səhabələrindən olan bir qurup şəxsiyyətin həyat tərzi ilə tanış edəcək . 

Şiəlik tarixi həmişə zülmə və haqsızlığa düçar olmuşdu. Bəşəriyyət tarixində heç bir 

məzhəb bu qədər  əzab-əziyyətə məruz qalmamışdı. Haqsızlıq o həddə çatmışdır ki ,bu 

məzhəbin əleyhinə olanlar şiəliyin etiqadi əsillərini bəyan etməkdə səhlənkarlıq etməklə 

yanaşı , bəzi faktları təhrif etmiş və hətta şiə məktəbinin köklü surətdə əleyhinə olduğu 

məsələləri yalandan onun adına qoşmuşlar . İnsafsızlar bu məzhəbin necə və nə vaxt 

yaranması barədə yalan məlumatlar yazmaqdan çəkinməmişlər . 

Bəzi şəxslər şiəliyi təhrif və bu məzhəbin tarixinə qara yaxmaq məqsədi ilə əsassız 

nəzəriyyələr və düzgün olmayan fikirlər irəli sürmüşlər.  Guya onlar şiəliyin kökü barədə nə 

isə demək istəyiblər .Biz burada belə nəzəriyyələrin bəzisini bəyan edirik : 

1-Şiəlik yəhudi olan Abdullah ibni Səbanın təfəkküründən doğan bir məzhəbdir. 

2-İranlıların ərəblərdən intiqam almaq istəkləri şiəliyi  ortaya çıxardı . 

Bu töhməti məsihi Kübuni ,Əmir Şəkib Ərsəlani və Tehran unverstetinin yəhudi müəllimi 

doktor Ruxim kimi şəxslər şiəliyə vurmuşlar. 

3-Şiəlik həzrəti Hüseynin İranlılarla qohumluq əlaqəsindən doğan bir məzhəbdir. 

Qərb yazıçılarını hamıdan çox bu töhmətdən faydalanmağa çalışmışlar.   

4-Şiəlik “Ali Buyə” hökumətindən doğan bir məzhəbdir. 

5-Şiəlik “Səfəviyyə” hakimiyyətinin apardığı siyasətin məhsuludur. 

“Şiə” alimləri heç zaman belə haqsızlıqların qarşısında sakit qalmamış, elm səngərində 

möhkəm dayanaraq “Şiə” məktəbinin həqqaniyyətini müdafiə etmişlər .Xüsusi ilə bu əsirdə 

mərhum Seyyid Möhsin Amuli , Şərəfuddin Amuli, Kaşifulğüta, eləcədə mərhum Əmini, 

Abdullah Sabiti və Mühəmməd Cavad Müğniyə kimi böyük alimlərimiz yorulmadan “Şiə” 

məzhəbini müdafiyə etmiş və insafsızcasına vurulan belətöhmətləri cavablandırmışlar. 

İndinin özündədə elmi mərkəzlərdə digər dəyərli alimlərimiz müdafiyə səngərindədirlər. 

Onlar bəzi sünnü alimlərin və qərəzli şərqşünasların yazdıqları bir çox kitabları elm 

mühakiməsinə çəkərək mənfur hərəkətlərini üzə çıxarmışlar. 

“Şiə” məzhəbinin tarixi barədə qısa olaraq onu demək olarki, şiəlik islam bədəninə 

geyindirilmiş bir libasdır və şiəlik islamdan başqa bir şey deyildir. Şiə  əziz islam 

Peyqəmbəri(s)-in dövründə və O həzrətin vəfatından sonar mühacir və ənsar müsəlmanları 

tərəfdən başda Əli(ə) olmaqla  Peyqəmbər(s)-in Əhli-beytini özlərinə   xəlifə  və cəmiyətdə 

onları insanlara halal-haram və digər fərdi və ictimayi məsələləri  öyrənmək üçün ən ləyaqətli  

şəxsiyyətlər  hesab edir. 

Deməli şiəlik üçün islamdan ayrı bir tarix fərz etmək olmaz. 

Biz şiəlik dedikdə, Peyqəmbər(s)-in bir qurup səhabəsinin, O həzrət  vəfat etməzdən əvvəl 

“Füruiddin” və “Üsuliddin” məsələlərini Qurandan və Peyqəmbər(s)-in sünnəsindən 

öyrənməsini və O həzrətin vəfatından sonra isə Əmirəlmöminin(ə)-ı və onun məsum 

övladlarını bu işlərdə ən etibarlı mənbə hesab etmələrini nəzərdə tuturuq. 



 

“Şiə” termininə tarix, rical və hədis kitablarında raslaşmaq olar. Bizim bu kitabda “Şiə” 

sözündən məqsədimiz,  Peyqəmbər(s)-dən sonra Əli(ə)-mın fasiləsiz xəlifəliyinə əqidə 

bağlamaq və bu əqidəni açıqlamaq və O həzrətə itaət etməkdir.  

Bəzən bu termin Osman və Müaviyə ilə Əli(ə) arasında yaranan münaqişə zamanı Əli(ə)-

dan tərəfdarlıq edənlərədə şamil olurdu. 

Bəzəndə  Peyqəmbər(s)-in Əhli-beytini səmimi qəlbdən sevən və məhəbbət  bəsləyənlərə 

aid olunur.( belə insanlar əməldə Əhli-beytin xəlifəliklərinə əqidə  bağlamasalarda, onlara 

Əhli-beytə məhəbbət bəslədiklərinə görə şiə deyilmişdir) Belə insanlar Əhli-beyt barədə 

nalayiq sözlər deyən  “Nəvasib” və “Xəvaric” quruplarının tam əksinə olanlardılar. Bu 

baxımdan tarixdə hər bir şəxsin barəsində şiə sözü işlənibsə onu həqiqi şiə hesab etmək 

olmaz və belə şəxsi Əli(ə)-ın həqiqi səhabələrindən hesaba gətirmək düzgün deyil. Əgər bir 

səhabə “Cəməl”ya “Siffeyn”müharibələrində iştirak edibsə bu heç zaman onun həqiqi 

şiəliyinə əlamət ola bilməz. Mərhum Şahabuddin Amuli şiə səhabələrin adlarını yazarkən bu 

səhfə yol vermişdir. O hər hansı bir səhabənin “Cəməl” və “Siffeyn” müharibələrində Əli(ə)-

ın dəstəsində vuruşmasını  və ya tarixdə hər  kəsin barəsində şiə sözünün işlənməsini əsas 

tutaraq o səhabəni  həqiqi Əli(ə) şiəsi hesab etmişdir. 

Bu kitabda əziz oxucular islam Peyqəmbəri(s)-in , Əmirəlmöminin Əli(ə)-ma sadiq qalan 

qırx bir dəyərli səhabəsinin tərcümeyi halı və düşüncə tərzi ilə tanış olacaq və o böyük 

şəxsiyyətlərin Əli ibni Əbutalib(ə)-ın həqqaniyyətini necə müdafiyə etmələri barədə məlumat 

əldə edəcəklər. 

